
Salmos 1:1 1 Salmos 2:12

YUGU SALMO

1Bica’ ba bonni’ biti’ runé’ ca naca le ta’gi’'u yol-1a’ 1€’ nupa tu’cd’ana Dios,

en biti’ ridalené’ ts6zxén nupa tun dul-la’,

en biti’ runé’ ts6zxén le tun nupa ta’zi’ quidza’ Dios.

2Leraza ladx€’é nacagaca xiba naguixjé’ Xanru’,

en ca ndcagaca Xibd na’ réla, en te dza rulaba ladxé’é.

3B0Onni’ ni ndquié’ ca tu yaga dxe’ ga naca ra’ nisa,

le ribia sizx6ni cate’ ridxin dza que,

en hiti’ ca’ rizéa gubd’ayiso.

Yugu'té le runé’ ta’'ruaj dxi'a.

4Biti’ raca cani quégaca nupa tud’ do’.

Ndcagaca ca bébu zxe café rud’ le bo'.

5 Que 1é ni na’ biti’ ulu'rdajé’ tsahui’ bonni’ tw’é do’ cate’ Dios uchi’a uséroé’
quégaquié’,

en biti’ ila’cu’é bonni’ dul-la’ ga tu’'dubé’ bonni’ tsahui'.

6Rapa chi’é Xanru’ Dios noza ga ta’dé’ bonni’ tsahui’ na’,

pero uniti tsaz nu rid4 gapa ta’dd nupa tud’ do’.

2
1:Bizx que tu’tsatsa bonachi yugu’ yddzo
en tu’pd’a nitiso le ilingaca?
2B06nni’ tannd bé’é luyd ta’dd’bagué’é Dios.
Tun tuz xtidza'gaca nupa dé lu nd’agaca
paraila’dd’baga’ Xanru’, en Nu na’ nabd cazé€’ para innd bé’e,
3ta'nné: “Uzxuzxaj uquinnajru’ le tannd bé’ené’ ré'u,
en chi’'unaru’ yugu’ le tu'zené’ bach ré’u.”
4Dios na’ zoé€ yehua’ yuba uzxidxisé’.
Xanru’ Dios utitaj cazé’ 1éguequi.
SN{ird lu yol-la’ rilé queé’ giif’ilené’ 1éguequi didza’,
enlu yol-la’ ridzd’a queé’ uzené’ bach léguequi.
6Inné’: “Nuzda caza’ bonni’ nabd caza’ xilatjé’ ga innd bé’e.
Innd bé’é lu Gui’a Sidn, le naca gui’a ld’ayi quia’.”
7Quixjoi’ida’ libf’ili’ didza’ nuzéé’ tsaz Dios.
Xanru’ Dios gudxi cazé neda “Li’ nacu’ Zx{'ina’.
Na’a dza nuzda caza’ Li'.
8 Gundébini neda’, ate’ guna’ ga ilequi quiu’ yugu’ yodzo.
Guequi ca’ quiu’ iduté yodzolio.
9 Quitsju’ léguequi len tu xiyaga guié.
Uzxuzxju’ léguequi ca run nu rild’a tu zxiga’ y¢’6na.”
10Que 1€ ni na’, lib{’'ili’ na’ rinnd b&’éli’, guli'tséajni’i.
Guli’sedi cuinli’, nuléli’ ruchi’a ruséréli’ le raca luyu.
11Lu yo6l-la’ ba’a ladxi’ queéli’ guli’gun xichiné Xanru'.
Lu y6l-la’ rizxizi queéli’ buli’si’ xibé’.
12 Guli’gtin bal Zx{’iné’ Dios para cabi ilétené’,
en para cabi udxi queéli’ 1a’ noza.

La’ ilenté yol-1a’ rilé queé’.
iBica’ ba yugu'té nupa tu’zxoni ladxi’ L&’

1Xan, chinaydngacada’ nupa ta’lé neda’.
Zidn nupa ta’dd’baga’ neda’.

27iadn nupa ta'nné quia’, ta'nna:

“Biti’ usolé’ Dios 1&.”

3Pero Li’, Xan, run chi’itica’su’ neda’.
Nacu’ yol-la’ ba quia’, en Nu rutipa neda’.

4Bé&’a zidzaj didza’, bulidza-né& Xanru’,

ate’ L&’ biyonné’ chi’a ga na’ zoé’ lataj 1a’ayi queé’.
5Neda’ rata’, en rasia’,

ate’ rubana’, tu’ nazéntica’sé’ Xanru’ Dios neda’.
6 Biti’ gddxida’ gayud’ gayud’ bonachi,

nupa na’ nagu’ugaca neda’ 1€’ajlo.

7 {Guyasa, Xan! jBusdld neda’, Dios quia’!

Budxia hué’ xdga’gaca nupa tu’di’i neda’,

en buquinnajda’ nupa nécagaca xihui'.

8Xan, rus6la cazu’ bonachi quiu’.

Ben ga gaca dxi’a quégaca bOnachi quiu’.

jCa’ gaca!

4
1Bubi’i didza’ cate’ rulidza’ Li’, Dios.
Nacu’ Nu ruchi’a rusérd le raca quia’.
Cate’ gurd’a boniga, bida cazu’ Li’ ga zoa’, en gucalenu’ neda’.
Ruhuéchi’ladxi’ neda’, en ruzé nagu’ le rindbida’ Li’.

2ZRnné’ Dios: “Lib{’ili’, bdnachi, ¢gdca’xte ulidza ditajli’ neda’?
¢Gaca'xte caz idx{'ili’ le cabi nazaca’, en giif’i ladxi’li’ le cabi naca?”

3 Guli’'ts6jné nabd cazé’ Xanru’ nu radxi L€,

ate’ riyonné’ neda’ cate’ rulidza’-né’.

4 Guli'gadxi L&', en biti'r6é gunli’ dul-la’.

Guli’sd’ladxi’ ca naca lé ni cate’ déli’ ga rata’li’, en guli’sda dxiso.
5Guli’ct’u lahué’ Xanru’ le naca dxi’a,

en buli’zxoni ladxi’ Lé’.

6Zidn nupa tanna: “;Nuzxi caz gun ga gaca dxi’a queéru’?”

Lu y6l-la’ dxi’i ladxi’ quiu’ buyud netu’, Xan.

7Runu’ ga rudzéjade’erdda’

ca tu’dzeja nupa tu’zi’ xibé zxoa’ za guizxi yu, en xisi luba uva.
8 Cate’ rata’, la’ résitia’ lu yol-la’ rib6za dxi ladxi’ quia’,

tu’ run cazu’ Li’, Xan, ga rib6za’ dxi’a tsdhui’do’.

1Ruzé nagu’ didza’ rud’a, Xan.
Buyu carinnéda’ ladxa’a lu y6l-la’ ruhuf’ini quia’.
2Dios quia’, Nurinnd be’e neda’, ruzé nagu’ cate’ rindbida’ Li’

Salmos 5:2

gdcalenu’ neda’, na’ gil'ilena’ Li’ didza’.

3Yugu’ zila yonnu’ chi’a.

Zilado’ idxina’lo’, en cOza’ didza’ ubi’u.

4Nacu’ Li’ Dios biti’ raza ladxu’u le cabi naca,

en biti’ ru'u lataj ibiga’ ga zu’ nurud’ do'.

5Biti’ ru’u lataj nupa tun ba rahui ila’dxin lo’,

en biti’ rilé’enu’ dxi’a nupa ndcagaca xihui’.

6 Rusunitiu’ dérd nupa ta’zi’ ye’e luzé’eguequi,

en biti’ rilé’enu’ dxi’a nupa tuti bdnachi, en ta’zi’ yé’.

7Gaca tsu'a neda’ lu yu'u lidxu’, tu’ nadx{’ide’enu’ neda’.

Luy6l-la’ ba’a ladxi’ quia’ tsu’a ga naca yudo’ ld’ayi quiu’, en tseaj ladxa’a Li".
8Tu nacud’zidnnupata’lé neda’,bului'ineda’le naca dxi’aré’énu’ guna’, Xan.
Busédi neda’ para gaca guna’ caré’énu’ Li’.

9Biti’ gaca nu tseajlé’ didza’ tuf’i nupa na’ ta’lé neda’.

Ndcagaca xihui’ icja 1adxi’do’guequi.

Naca rud’agaca ca tu yeru ba nayalaj,

en lu ydl-la’ rizi’ y& quéguequi tuf’i yulaj didza’.

10 Ben léguequi xiguia’, Dios.

Ben ga biti’ udxin xtidza’guequi.

Guru’una léguequi tu’ tintica’s6 dul-la’,

en tu’ ta’dd’baga’ xtidzu'u.

11Ulu’dzeja nupa tw'zxoni ladxi’ Li’.

Lu yol-la’ rudzeja quéguequi gul-lagaca quiu’ tu’ racalenu’ 1éguequi.
Tu’zf’ xib6’ nupa nadxi’igaca Li".

12Run cazu’ Li’ ga raca dxi’a quégaca nupa tun ca rnna xtidzu'u, Xan.
Lu y6l-la’ dxi’i ladxi’ quiu’ run chi’u 1éguequi.

1Biti’ uzenu’ bach neda’ lu y6l-la’ rilé quiuw’, Xan.
Biti’ gunu’ neda’ xiguia’ lu y6l-la’ ridzd’a quiu’.
2Buéchi’ ladxi’ neda’, Xan, tu’ rudu ladxa’a.

Bun neda’, Xan, tu’ riguf’i rizaca’a.

3R0’0 bOniga iduté le naca’.

¢Gaca’xte caz gaca cani, Xan?

4Guda dusolé’ neda’, Xan.

Tu’ nadxi’inu’ neda’, bus6ld neda’ lu y6l-la’ guti.
5Lulataj chul-la cuntu nu tséjné Li.

Cuntu nu zoa ni’ nu gaca cu’u Li’ yol-la’ ba.
6Rudu ladxa’a tu’ rinnética’sd ladxa’a.

Yugu’ dzo’ ribisa le rati'da’ len nisa ribodxi quia’.
Rusubisa’ xctigua’ len nisa ribodxi quia’.

7R0’0 gui guidj lahua’ tu’ ribddxitica’sa’.

Biti’ gaca ilé’eda’ tu’ ndzigaca nupa tu’di’'i neda’.

8 Guli’cuita ga zoa’, lib{’ili’, rud’ali’ do’,

tu’ riydnné” Xanru’ ribddxa’ neda’.

9Ruzé nagué’ le rulidza’, rata’yua’ lahué’,

en rubi’é didza’ cate’ bi rindbida’ Lé’.
10Ulu'tuf’i nupa tu’df’i neda’, en ila’bd’ boniga.
Lu y6l-1a’ rutui’i quéguequi ulu’biga’ ga zoa'.

1Ruzx0Onilddxa’a Li’, gdcalenu’ neda’, Xana’ Dios.

Busola neda’ lu nd’agaca nupa ta’bia no neda’, en gucalen neda’
Zpara cabi soa nu cuéaj neda’ ca runba’ bédxi guixi’,

en para cabi usuniti neda’ ga cuntu nu zoa gacalen neda’.

3Xana’ Dios, channo cani nuna’:

Channo nabdga’a xiguia’,

40 channé bubi’a d6’ que nu gucalen neda’,

o channo bi’'a dé’ que nu biti’ bi ben quia’ lu biti’ rilé’e neda’ dxi’a,
5bé’ lataj soa regu’ neda’ nu na’ biti’ rilé’e neda’ dxi’a, en ucul-la neda’.
Bé’lataj nu na’ quin neda’lu yu,

en ucd’ana neda’ cd’aso.

6 Lu yol-la’ rilé quiu’ guyasa, Xan.

Gudédbaga’ nupa na’lu yol-la’ ridzd’a quéguequi td’baga’ neda’.
Guyasa, gucalen neda’ tu’ nacu’ Nu ruchi’a rusérd le raca quia’.
7Ben ga ulu’dubi quiu’ yugu'té bonachi,

en gunnd be’e 1éguequi ga ni’ zu’ xitsd’téro.

8Ruchi’a ruséréu’ quéguequi yugu'té bonachi, Xan.

Bubéaj neda’ tsahui’, Xan, tsca naca le tsahui’ nuna’, en tu’ naca’ idu tsahui’.
9Ben ga udxi que le xihui’ tun nupa tuéd’ do’,

pero buzda tsutsu nupa tun le naca dxi’a,

tu’ nacu’ Li’ idua tsahui’, Dios, en ruchi’a rusoréu’

le ta’za’ 1adxi'gaca bonachi, en le ta’guinnaj icjaguequi.

10Naca cazé’ Dios Nurun chi’i neda’.

Rus6lé’ nupa ndcagaca idu ladxi’.

11Dios ruchi’a rus6rdé’ queéru’ ca naca le naca tsahui’,

en richigutica’sé’ quégaca nupa tud’ do’.

12 Channo cabi ulu’bf’i ladxi’ bonachi, utuché’ guié tuchi’ queé’.
Chinucd6z€’ uxiti’ yaga queé’.

13 Chinupé’é yugu’ le rud{’iné’ lu gudil-la,

en nudxié’ lu du uxiti’ yugu’ yaga tichi’do’ zoa gui’ 1dhuiguequi.

14 BuyutsOca’, riguinnaj icjé’ bonni’ ru’é do’ le xihui’ guné’.
Rui’iladxé’é le naca do’, en rizi’ y€’é.

15Nach®’6né’ ga ré’ tu yeru zx6n ga nu ibixi,

pero 1é cazé’ yojbixé’ lu yeru na’ guchd’ 6né’.

16 Budxin la’ queézé do’ na’ bi’é,

en dxié’ hué’ ca naca xiguia’ nabagué’eé.

17 Guia-né& Xanru’: “Xclenu™ tu’ ndquié’ tsahui’,
en gul-la’ yol-la’ ba que L€ Xanru’, Nu nayépisétéro.

8
1iXana’ Dios,
bica’ ba Lo’ iduté y6dzolid!
iXitsd'téro ca luzxiba nayépisu’ Li'!
2 Tul-labi’ bi’ido’, enca’ bi'i hué’énido’ yol-la’ zx6n quin’
sal-la’ nacud’ nupa ta’dd’baga’ Li’.
Uzda dxiu’ nupa na’ biti’ ta'lé’e Li’ dxi’a, enca’ nupa ta’dd’baga’ Li’.

3 Cate’ ruyta’ ldzxiba quiu’, le nunu’ len xibén na’zu’,
enca’ beu’, en yugu’ boélaj beni’ nuzud’ xilatjaguequi,
4nfird rnnia’: ¢Bizxi caz bonni’, tu’ réjné cazu’ 18’?

¢Bizxi caz nu naca bondchiso, tu’ rui’i lJddxu’u Li’ nuna’?
5Nunu’ ga naquié’ bonni’ ia’lati’ cuidi’ ca naca cazu’ Li'.
Nuzu’ queé’ yol-la’ ba quiu’, en yol-la’ run bal ca

tu le néquini oro dxia icjé’.

6Nunu’ ga rinnad bé’ené’ yugu’ le nun cazu’ Li’.

Yugu'té nuzu’ xini’é 1&”.

7Nuzu’ xini’é yugu'téba’ bd’cu’ zxila’, en yugu’téba’ bédxi,
8en 1és cani nunu’ ca’ quégacaba’ biguinnido’,

en quégacaba’ bola dzé’6ba’ nisado’,

enca’ quégacaba’ yugu'téba’ boa’ ta’dédiba’ lu nisado’.

9 {Xana’ Dios,

bica’ ba lo’ iduté yddz6lio!

1jIduladxa’a rigu’a Li’ y6l-la’ ba, Xan!

iUsiyOnda’ bOnachi ca naca yugu'té yol-la’ hudca nunu’!
2jUdzéjada’, en uzi’a xibé’!

iGul-la’ y6l-la’ ba que Lo’, tu’ nayépisétéru’!
3{Ta’zxunnaj nupa ta’dd’baga’ neda’!

iTa’dz$’0, en tu’niti lo’ L,

4tu’ nubéaju’ tsahui’ le naca dxi’a runa’l

jRO'u ga rinnd bé’u, en ruchi’a ruséréu’ queétu’ ca naca le naca tsahui’!l
5Bulidza zi'u yugu’ y6dz0, en busunitiu’ nupa tud’ do’.
Tsaz busulu’ lu guichi quiu’ gapa gula’zuaj ldguequi.

6 Chigula’'niti nupa gula’dd’baga’ Li’.

Tsaz naguinnajgaca gapa gula’'cud’.

Busunitiu’ yugu’ yddz6 gapa na’ gula’'cud’,

ate’ cuntu nu zoa rojné yugu’ yodzo na’.

7Z0batica’sé’ Xanru’ Dios.

Naguixjé’ tsaz lataj ga ro’é rinnd bé’é en ruchi’a ruséréé’ quégaca bonachi.
8Uchi’a usordé” quégaca bdnachi yddz6lio lu le naca tsahui’.

Uchi’a us6réé’ quégaca yugu’ yodz0 lu le nécaté.

9 Gun chi’é Xanru’ Dios nupa nécagaca yechi’.

Gécalené€’ 1éguequi cate’ nu gun léguequi zi'.

10Ulu'zx6ni ladxi’ Li’ nupa ninbé’gaca Lo’.
Cani gaca, Xan, tu’ cabi nusdn ladxu’u nupa tu’guilaj Li’.

11 Guli’gul-la y6l-la’ ba queé’ Xanru’, zo€’ ga na’ naz{’i le Sién.
Buli’siy6n bdnachi yugu’ yodz6 ca naca yugu’ le nuné’.

12 Biti’ ral-la 1adxé’€ nupa ta’gui’i ta’zaca’ cate’ tu’lidza Lé’,
tu’ rojné 1éguequi Nu na’ ruzi’ 1ébi nu ruti bonachi.

13 Buéchi’ ladxi’ neda’, Xan.
Buyu ca tun neda’ zi’ nupa tu’di’'i neda’.
Ruchisu’ Li’ neda’ cate’ chirequi gatia’

14 para gaca usiyonda’ bonachi yol-la’ ba quiu’ Li".
Ganaca ga nu tsaza yodz6 quiu’ nazi’i le Sion,
udzéjada’ tu’ nusolé’ neda’.

15 Yojbixigaca bonachi yugu’ yo6dz0 lu yeru gula’chd’6na ga tsojbixigaca
luzé&’eguequi.

Bila'r6li ni’aguequi lu y6xaj bulu’cachi’ para ila’zén léguequi.

16 Chinuné&” Xanru’ Dios ga nunbé’gaca bonachi L& tu’ buchi'a busoré’
quéguequi.

Lulé na’nunnurud’ dé’zoénla’ cuinsi.

171la’yaza lataj chul-la nupa tud’ do’,

yugu’'té nupa na’ nal-la ladxi'gaca Dios.

18 Caléga tsaz ulu’gd’ana cd’as6 nupa ta’yadzaj ta’yudxi,

en biti’ initi tsaz y6l-la’ run 16za quégaca nupa nacagaca yechi’.

19 Guyasa, Xan.

Biti’ gu’u lataj tsépisé nu naca bondchiso.

Buchi’a busérd quégaca bonachi yugu’ yodzo.

20 Buxds léguequi, Xan.

Ben ga uluinbé’ le ndcgaca, tu’ ndcagacaso bonachi.

10
1:Bizx que zu’ zi'tw’, Xan?
¢Bizx que rucachi’ lo’ cate’ biraca quia’?
2Luyél-la’ run ba rahui quégaca nupa tud’ do’
ta’bia no nupa ndcagaca yechi'.
Ben ga ila’zén du yalaj na’ nucéchi'gaca la’ 1éguequis0.

3Run ba zx0n cuiné’ bonni’ rw’é do’ ca naca le xihui’ rizé 1adxé’é.

Bonni’ ruhuidiné’ rulidza ditjé’ luzé’€, en ruzoé’ Dios tsold’alo.

4Lu ydl-la’ run ba zxdn cuiné’ bénni” huia’ d6’ biti’ ruf’i 14dxé’€ Dios.

Riz&’aso 1ladxé’¢é, rnné’: Biti’ ca’ zoa Dios.

5Ruzi’é xibé yugu'té le runé’.

Biti’ ca’ réquibe’ené’ zoé” Dios Nu ruchi’a rusérd quégaca bonachi.

Ruzo6é’ ts6ld’ald nupa biti’ ta’'lé’e 1&” dxi’a.

6Ré& ]a’ cuinsé”: “Gatga ichixida’.

Catu caz bigaca quia’.”

7Didza’ru’é ndcagacale rudxia dd’, enca’le rizi’ yé€’, enle rudidza’ yudxi yuguw’
luzé’a.

Ruf’itica’sé’ didza’ le cabi nécaté, en le naca xihui’.

8Rucachi’ cuiné’ yugu’ lu yddzo.

Bagdchi’so rutié’ nupa biti’ bi nabaga’gaca.

Ruyulané nu bi gaca gun que.

9Riboz&” ga na’ nucachi’ cuiné’ ca runba’ bédxi guixi’.

Rib0z€ nu gaca soné’.

Riz6né’ bonni’ yechi’ lu du yalaj queé’, en rd’ay6jé’ 1€’ ga nagachi’ queé’.

10Riguiné’ luyd nu na’ nazoéné’.

Zidn nupa rucul-1¢’ len né’é nal-la.

11RE€’1a’ cuinsé’: “Nal-la 14dxé’é Dios.

Nucachi’ lahué’, en biti’ ca’ rilé’ené’ le runa’.”

12 {Guyasa, Xan!

iGulis no’o, Dios!

iBiti’ gal-la lddxu'u nupa ta’gui’i ta’zaca’!

13 4Bizx que bonni’ na’ rw’é d6’ nuzéé’ Dios tsdld’alo?
Gudxé’ la’ cuinsé’: Biti’ uzi’1&’ Dios neda’.

1411’ bilé’e quézinu’ 1€ ni, Xan.

Ruf’i ladxu'u nu rigui’i rizdca’, en nu risébi ladxi’,

en zdatica’su’ gacalenu’ 1éguequi.

Nu naca bayechi’ rigi’'u cuini lu no’o, Xan,

tu’ zatica’su’ gacalenu’ nu riyadza riyudxi.

15Bugtia yol-la’ unnd bé” quégaca nupa tud’ do’, en nacagaca xihui’.
Bub{'i quéguequi ca naca xiguia’ nabdga’gaca.

16Inn4 bé’tica’sé’ Xanru’ Dios. o _
Nupa tu’béaj icjaguequi Xanru’ ulu'niti tsaz lu xiyu cazé’.

17Ruzé nagu’, Xan, le tandbini Li’ nupa ndcagaca do’ ladxi’.
Rutipu’ ladxi’'guequi, en ruzé nagu’ chi’iguequi.

18 Ruchi’a ruséréu’ quégaca nupa nécagaca uzébi,

en nupa zoa nu ribia no léguequi,

para cabir6 ulu’x6sa bonachi y6dzoli6 ni luzé’eguequi.

11
1Ruzx0ni ladxa’a Xanru’ gacalené’ neda’.
¢Naru’ guiétso’ neda’:
“Buzxunnaj lu gui’a ca runba’ biguinnido™?
2Buyutsdca’, zongaca nupa tud’ do’ yaga uxiti’.
Nuzdagaca yagado’ lahui tuchi’ lu du rusé,
para ilutié’ bagachi’sd nupa nécagaca dxi’a.
3 Channo ila’guinnaj yugu’ le tu’zda tsutsu le naca dxi’a,
¢bizxi caz gaca gun nu naca tsahui’?
4iZoa cazé’ Xanru’ yudo’ 1&’ayi queé’!
Yehua’ yubd zoa ga r&’é rinnd bé’é Xanru’ Dios.
Rilé’e guidj lahué’ para uyué’ le tun bonachi.
5Riz{’ bé’é Xanru’ nu naca tsahui’.
Biti’ rilé’ené’ dxi'a nurud’ dd’, en nu raza ladxi’ ta’dd’baga’ yulahui’.
6 Guné’ ga sadca’gaca nupa tud’ do’ le usuniti léguequi.
Ubi’é quéguequi guf’, en le ruquéla’ guf’, en tu bd’ régui.
7Cani guné’ Xanru’ tu’ ndquié’ tsahui’, en nadxi'iné’ le naca tsahui’.
Nupa tun le nacaté€ ila’lé’e lahué’.

12
1Bus6la neda’, Xan, tu’ cabird zoa niti nu naca dxi’a,
en biti’ gaca nu idzd6li nitd nu run ca rnna xtidza’a.
2Ta’z{’ ye’e yugu'té bonachi luzé’eguequi.
Lu y6l-la’ rizi’ y&’ quéguequi tui’ilen luzé’eguequi didza’ yulajdo’.
3Xan, buzéa dxisé nupa na’ tuf’i didza’ yulajdo’,
en buzaga’ ruf’igaca nupa tun ba zx6n cuinguequi.

4Ta'nna: “Guf’iru’ didza’ ca rizéso ladxi'ru’,

ate’ cuntu nu td’baga’ ré'u.

¢Nuzxi caz inna be’e ré’u ca naca didza’ ruf’iru’?”

>Rnné Xanru’: “Na’a guida’ tu’ nacud’ nupa tun zi’ nupa ta’yadzaj ta’yudxi,
ate’ rinné ladxi’gaca nupa ni tu’ zoa nu ribia no léguequi.

Cata’zéso ladxi'gaca, la’ guidatea’ duséla’ léguequi.”

6 Hudca uzxoniladxi'ru’ didza’ ru’é Xanru'.

Ndcagaca ca gui€ plata ba nequi,

le nudxi’a gadxi luzui tulu gui’ 141€’e.

71i’ caz, Xan, gun chi'u 1éguequi,
en usold’ léguequi lu nd’agaca nupa tud’ do’ na’a dza.

8 Gati'tés nacud’ nupa tud’ do’,
cate’ tun zxoOn boOnachi le rua’ do’.

13
1:Gaca’xte caz gal-la lddxuu neda’, Xan?
¢Naru’ tsaz gal-la lddxuu neda’?
¢Gaca’xte caz ucache’ cuinu’ lahua’?
Z ;Gaca'xte caz gun bayudxi gud’ ilena’ le réquida’ zi'?
¢Gaca'’xte caz huf’inida’ réla, en te dza?
¢Gaca’xte caz ucul-ldgaca neda’ nupa ta’dd’baga’ neda’?
3Buyud neda’, Xan, en bubf’i didza’.
Butipa ladxa’a para cabi gatia’.
4N1'ir6 biti’ gaca ila'nnd nupa ta’dd’baga’ neda’, biti’ ila'nna: “Bucul-laru’ 1&".”
Biti’ gaca ulu’dzeja tu’ nétjada’ laddxa’a neda’.
5Neda’ ruzxoniladxa’a yol-la’ dxi’i ladxi’ quiu’.
Rudzéjada’ tu’ rus6l6’ neda’.

6Gul-la’ que&’ Xanrw,
tu’ bené’ quia’ le naca dxi’a.

14
1Luicjaladxi’da’ahué’ rnné’ boénni’ tu’ candz, rnné’: Biti’ zoa caz Dios.
Nachixi nanitigaquié’ bonni’ cani, en tuné’ le cabi rilé’ené’ dxi’a Dios.
Cuntu nu zoa nu run le naca dxi’a.
2 Ga zo€ Dios yehua’ yuba buyué’ luyd ni ga nacud’ bonachi
parailé’ené’ channo zoa nu réajni’i, nu na’ riguilaj Dios.
3Ydgu'té’ nadddigaquié’ tsdld’alo.
Nachixi nanitigaquié’ tu tué’.
Cuntu nu zoa nu run le naca dxi’a, nitd bonachi.

4 ¢Naru’ cabi ta’yéajni’i nupa tud’ do’?
Le tun nupa na’ naca tsca tagu bonachi quia’ ca nu ragu yota.
Biti’ ca’ tu’lidza neda’, Xangaca bonachi.

5Lu yol-la’ radxi ridzobi quéguequi ta’zxizi

tu’ ta’lé’e Xanru’ Dios, en z6éalené’ bOnachi tsahui’.

6 Tu’titaj xtidza'gaca nupa nécagaca yechi’,

pero nupa ni tu’zxdni ladxi’ gacalené’ Xanru’ léguequi.
7Raca ladxa’a irtaj Sién Nu usola bonachi Israel.

Cate’ guné’ Xanru’ ga ulu’dxin bonachi que€’ nadzungaca xilatjaguequi,
ulu’dzeja zx{'ini Xi’'s6é’ Jacob, bonachi Israel, en ulu’zi’ xibé’ Dios.

15
1 ¢Nuzxi caz bOnachi tsojséa xilatju’, Xan?
¢Nuzxi caz tsdjsOa ga naca l&’ayi quiu’?
2Nuna’ naca idd ladxi’, en run le naca tsahui’,
en luicjalddxi’da’ahui ruf’i didza’ le nacaté.
3Nu na’ biti’ rizi’ quidza’ bdnachi,
en biti’ rud’ d6’ que luzé’e,
en biti’ ruzé naga nu rizi’ quidza’ luzé’e.
4Nu na’ biti’ run bal nu rué’ do’,
pero run bal nupa tun zxon Dios,
en sal-1a’ bi uniti cate’ chintn xtidza’, biti’ ca’ rutsa’ didza’ na’.
5Nu na’ biti’ rizf’ icja dumi cate’ runoddzaj dumi que tu chi’ido’so,
en biti’ rizi’ dumi para si’ yé&’ ca naca le nun nu biti’ nabaga’ xiguia’.
Nuna’ run yugu'té le cani biti’ ca’ idz4’ xilataj.

16

1Ben chi’i neda’, Dios, tu’ ruzxoni laddxa’a Li’.

2Luicjaladxi’da’ahua’ gudxa’-né’ Xanru’:

“Li’ nacu’ Xana’.

Biti'r6 bi zoa quia’ le naca dxi’a, pero tuzu’ Li’.”

3Riyaza ladxi'lena’ nupa nécagaca queé’ Dios luyu ni,

en nupa nécagaca idu ladxi’.

4Ila’'yanle ila’guf’i ila’zaca’ nupa ta’yéaj ladxi’ yugu’ dios izd’a.
Biti’ ca’ cu’a lahuiguequi ron ca tun bonachi na’,

en biti’ ulidza’ lagaca dios na’.

5N4quié’ Xanru’ Dios Nu nabdnida’, en Nu ruzi’a xibé.

611", Xan, nuzu’ xilatja’.
Lataj na’ nuzd’ quia’ naca le ruzi’a xibé,
en lachi naca lataj na’ nequi quia’.

7Gul-la’ yol-la’ ba queé’ Xanru’, Nu rigii'u y6l-la’ neda’ le naca tsahui’,
garidxinté ruzéajni’'iné’ neda’ cate’ ni’ rasia’.

8 Chinuna’ ga zbatica’sé€’ Xanru’lahua’.

Tu’ zoé€’ cuita’ biti’ bi utsd’ neda’.

9Que 1é ni na’ budzeja lddxa’a, en buz{’ xibé ladxi’da’ahua’,
ate’ gun 16za le naca’ cate’ igacha’a yeru ba,

10ty’ cabi ucd’anu’ neda’ lataj chul-la,

en biti’ gu’u lataj uniti nu nequi quez quiu’.

11Nunu’ ga ninbé’a ndza iché’ neda’ ga soa’ ibana’.

Gazu’' Li’ gata’ quia’ yo6l-la’ rudzeja idu,

ate’ cuitu’ Li’ uzi'tica’sa’ xibg'.

17

1Ruzé nagu’ neda’, Xan.
Lule naca tsahui’ quia’ rulidza’ Li'.



Salmos 17:2 10 Salmos 18:4

Bé’ladxi’ le rindbida’ Li’ tu’ cabi ca’ rizi’ yé’a.
2Buchi’a busord quia’

tu’ runu’ Li’ le naca tsahui’.

3Nunbé'u Li’ le yuw'u lddxi’da’ahua’.

Ruyu’ neda’ chi’i dz&’616.

Guzxi’ bé’uneda’, ate’ buruaja’ tsahui’.

Biti’ ca’ rud’a didza’ le cabi naca idu dxi’a.

4Runa’ ca rinnd bé’ xiba quiu’,

en biti’ ca’ rud’a d¢’ ca tun bal-la bonachi.
5Rid4tica’sa’ la’ ndza tsahui’ quiu’,

en biti’ ca’ riddda’ ts6l4’alo.

6 Rulidza’ Li’, Dios, tu’ rubi’u didza’.

Ruzé nagu’ yugu’ didza’ rud’a.

7Buluf’i lahui y6l-la’ dxi’i ladxi’ quiu’.

Ruso6la cazu’ nupa tu’'zxoni ladxi’ Li’

luné&’agaca nupa ta’dd’baga’ 1éguequi.

8Ben chi’i neda’ ca run chi'u la’ gui6j lo cazu’.
Bucachi’ neda’ cuitu’ Li’ ca runba’ bora, rucachi’'gacaba’ bérado’ zxan xilaba’,
9para cabi bi ilun quia’ nupa tud’ dé’,

nupana’ta’lé neda’, en nagu'ugaca neda’ 1&’ajlo.
10Biti’ ca’ zdalen léguequi yol-la’ ruhuéchi’ ladxi’,

ate’ tuf’i didza’ lu y6l-la’ run ba zxo6n cuinguequi.

11 Gati'tés ga riddda’ ta’gu’u neda’ 1&’ajlo,

en té’éni ila’guin neda’ luyu.

12 N4cagaquié’ ca yugu’ bédxi guixi'do’.

Té€éné’ ulu’sunitié’ neda’.

Ndcagaquié’ ca yugu’ bédxi guixi’.

Nucachi’ cuingaquié’ para ila’z6né’ neda’.

13 Gud4, Xan, gudd’baga’ nupa ta’lé neda’, en bucul-la 1éguequi.
Busola neda’ lu nd’agaca nupa tud’ do’, ugunu’ dxin guié tuchi’ quiu’.
14Lu y6l-la’ hudca zx6n quiu’ buséla neda’, Xan,
luné&’agaca nupa tu’zi’ xibé na’a dza,

nupa na’ nuhudlaj nudzé&’egaca yol-la’ tsahui’ quiu’.
Naydngacabi’ zx{'inigaqui€’,

ate’ tu’'cd’ané’ lu nd’agacabi’ le dé sizxOni quégaquié’.
15 pero neda’ilé’eda’ 1o’ tu’ naca’ tsahui’,

en tsaza lddxa’a gaca’ ca nacu’ Li’ cate’ ubana’.

1iNadxi'ide’eda’ Li’, Xan!
iLi’ rutipa cazu’ ladxa’a!

2Ruz6€ Xanru’ neda’ tsutsu, en rapa chi’é neda’, en rus6lé’ neda’.
Ndaquié’ Dios quia’, en Nu rutipa ladxa’a,

ate’ ruzxonilddxa’a Lé’.

Rdcalené’ neda’ lu gudil-la: Rus61é’ neda’, en rizéné’ neda’.
3Rulidza’-né’ Xanru’ Nu ral-la’ c@’uru’ yol-la’ ba,

ate’ usolé’ neda’ lu nd’agaca nupa tu’di’i neda’.

4Ta’lati’so la’ gutia’,

ate’ yojbaga’ neda’ le usuniti neda’, le ben ga gudxida’.

5Ta’lati’s6 1a’ yojtsu’a lataj chul-la que yol-la’ guti,

tu’ la’ gutitia’.

6Lule guca quia’ bulidza-né’ Xanru'.

Bulidza’-né’ Dios quia’ para gacalené neda’.

Gana’ zoé’ lataj 1&’ayi queé’ biyonné’ chi'a.

Buzé nagué’ le gunabi yudxida’ Lé’.

7Nf’ird gudddi budd’ zxuw’, en guzxizi luyu.

Guzxizida’ xilibigaca yugu’ guf’a sibi.

Guzxizigaca tu’ guléné’ L€'

8 Birtaj dzon zxiné’g,

ate’ birdaj guf’ ru’é le buzeguile dé idu gésibi’ilé’,

ate’ buguela’ gui’ yugu’ bo’ yalaj.

9Bené’ ga botaj lUzxiba, en bitajé’ Lé cazé’,

ate’ guzoda zxan ni’é le naca chul-la.

10 Gudodé’ lu bo’os dxié’ tu le nayépisé nazfi’i le querubin.
Carel6 gudddé’ tu lu bo’ budunu’.

11 Busubaga’ cuiné’ le naca chul-las6.

Lé na’ naca boaj gasaj le riché’lé’e nisa.

12Tu le répi yosa queé’ lu bdaj gasaj na’

bila’ruaj bo’ yalaj, en guiéj bogui’ y6la sunna.

13 Gunné guzil’ que chi’é Xanru’ lizxiba xitsd’.

Biydn chi’€ Dios nayépisétére’,

lu dzon, en yugu’ lu bo’ yalaj, en lu guiéj bogui’ yola sunna.
14 Gusdl-1€’é yugu’ yaga lahui tuchi’ queé’, en bésildsié’ nupa na’ tu’di’i neda’.
Gusdl-16’€ yugu’ yosa queé’ yugu’ le bulu’cul-la 1éguequi.

15 N7’iro bila’ lahui le zoa zxan nisado’,

ate’ bild’ lahui xilibi y6dzolid,

cate’ buzenu’ bach nupa biti’ ta'lé’e Li’ dxi’a, Xan,
en lu yol-la’ rilé quiu’ bulidza zi'u 1éguequi.

16 Botjé’ zaca’ xitsd’ald, en gudélé’é neda’.

Bubéajé’ neda’ lu nisa zili.

17Buso6lé’ neda’ lu na’ nu biti’ rilé’e neda’ dxi’a, en nal-latéro,
enca’lu nd’agaca nupa tu'di’i neda’, en nal-lagacatéro ca neda’.
18 Cate’ ni’ chizda initia’ gula’zéa régu’é neda’,

pero Xanru’ gucalené’ neda’.

19Bubéajé’ neda’, en buz6é’ neda’ tu lu lataj zxon.

Bus6lé’ neda’ tu’ guyaza ladxé’é neda’.

20 Bubi’é Xanru’ quia’ tsca le tsahui’ naca’,

en bené’ quia’le naca dxi’a tu’ cabi nabaga’a xiguia’,

21ty’ runa’ ca naca le rusédiné’ Xanru’ neda’,

en biti’ ca’ ridd’baga’a Lé'.

22Runa’ ca tanna xiba nuné’ Xanru’,

en biti’ ridd’baga’a le rinna bé” naguixjé’ Lé’.

23Biti’ bile naca d6’ nabaga’a lahué’ Lé&’,

ate’ ben chi’a le innia’ para cabigu’'a dé’.

24Que 1€ ni na’ bubi’é Xanru’ quia’ tsca le tsahui’ naca’,

en tu’ cabi nabdga’a xiguia’ lahué’ Lé".

25 Ruhuéchi’ lddxu’u nupa twhuechi’ ladxi’ luzé€’eguequi,
en nacu’ idu dxi’a len nupa nacagaca idd dxi’a.

26 Ruluf’i cuinu’ idd ladxi’ len nupa ndcagaca idu ladxi’,
peroridd’bagu’u nupa ta’dd’baga’ xtidzu'u.

27Rus616’ nupa ta’gui’i ta’zaca’,

pero ruzoétju’ nupa tun ba rahui.

28 Ruquéla’ cazu’ gui’ quia’, Xana’ Dios,

enrigd’u quia’ beni’ cate’ ridd’ ga chul-la.

29Lu yo6l-la’ hudca queé’ Dios rucul-la’ bonni’ guizxi yu réjaquié’ gudil-la.
Tu’ z6alené’ Dios quia’ neda’,

rixiti’a ribixa’ lu z6’6 run chi’i 1éguequi.

301du dxi’a nécagaca le runé’ Dios.

Nuruaj tsahui’ xtidzé’é.

Rapa chi’é yugu'té nupa ta’ndbini L&’ gacalené’ 1éguequi.
31iTuz€ Xanru’ naquié’ Dios!

iTuz€’ Dios rapa chi’é ré’u!

32Dios ni ruzalé’ neda’,

enruné’ ganaca’ iduladxa’a.

33 Runé’ ga nacagaca ni’a ca ni’agacaba’ bidxina’ guixi’,
enruzoé neda’ yugu’ lu gui’a zxon.

34Rusédiné neda’ para gaca tseja’ gudil-la,

en para gaca uguna’ dxin uxiti’ yaga néquini guié bronce.

35 Lu yo6l-la’ ruséla quiu’ run chi'u neda’.

Len no’o nél-la rizénu’ neda’,

en lu yol-la’ dxi’iladxi’ quiu’ nunu’ ga nayépisétéra’.

36 Ruchi'u noza ga ral-la’ toda’,

enrunu’ ga biti’ cuila’.

37Guzbarégu’'a nupa tw'di’i neda’, en bucul-la’ 1éguequi.
Biti’ buégja’ ga bidxinté busunitia’ léguequi.

38 Gudina’ 1éguequi luy, ate’ biti’ guca ulu’hudésa.
Gula’dzd’o zxan ni‘a.

39 Benu’ neda’ ndl-la para tseja’ gudil-la,

en benu’ ga bucul-la’ nupa gula’dd’baga’ neda’.

40 Benu’ ga bulu’zxunnaj lahua’ nupa biti’ ta’lé’e neda’ dxi’a,
ate’ busunitia’ nupa na’ bulu’di’i neda’.

41 Bulu’lidza nu gécalen léguequi,

pero cuntu nu zoa us6la 1éguequi.

Bululidza ca’ Xanru’, pero biti’ bubi’é didza’.

42 Buzxuzxja’' 1éguequi ca béchtd yu naché’ lu bd’os.
Buliba’ 1éguequi ca ruliba’ guna’la’ noza.

43 Bus6lé’ neda’ lu nd’agaca nupa ta’dd’baga’,
en nunu’ ga rinnd bé’eda’ bonachi zidn y6dzo.
Tun ca rnna xtidza’a b6nachi biti’ ninbé’a z{’alé.
44 Cate’ ta’y0ni neda’, 1a’ tun ca rnna xtidza’a.
Tadxi neda’ bénachi zidn yugu’ y6dz0 izd’a.

45 Ta’cuidi’ ladxi’, en lu yol-la’ rizxizi quéguequi

ta’ruaj yugu’ lu yodzo tsutsu quéguequi.

46;70€” nabané’ Xanru'!

iYOl-la’ ba Nu na’ run chi’ineda’!

iGuli’glin zx0n Dios Nu ruséla neda’!

47Naquié€’ Dios Nu riz{’ la nupa tu'di’i neda’,

en runé’ ga tadxi bonachi guizxi yu neda’.

48 Rusolé’ neda’ lu nd’agaca nupa biti’ ta’lé’e neda’ dxi’a.
Le nécaté runé’ ga rucul-la’ nupa ta’dd’baga’ neda’,

en rusolé’ neda’ lu na’ bonni’ ridzd’a.

49 Que 1é ni na’ guia’ Li: Xclenu’ Xan, 16gaca bdnachi zidn y6dzo,
en gul-la’ yol-la’ ba que Lo’ La’ayi.

50 Rusola cazé’ Xanru’ bonni’ rinnd bé’é ulaz queé’,
en nadxf’itica’sé’ nu na’ nabé cazé’, ) )
nu na’ naca David, en yugu’ zx{'ini Xi’s6€’ ga idxinro dza udxi.

19
1Yugu’ le nacud’ luzxiba tu'lui’i lo yél-la’ zxén queé’ Dios,
ate’ yugu’le raca lu b6’6s ndcagaca bé’ le nuné’.
2Yugu’ dza tu'zéajni’i,
en yugu’ dz¢’ tu'luf’i lo yol-la’ réajni’i.
3Biti’ zoa didza’ tuf’i, en biti’ riyén tu le ta'nna.
Biti’ riy6n chi’iguequi.
4Le tu'zéajni’i ridxin ga naguéla’té luy,
en le tu'sedi ridxin iduté yodzolio.
Gana’ nacud’ nuzoé’ Dios xilataj gubidza,
5le naca ca tu bonni’ utsaga né’é rirdajé yu'u,
ennaca ca’ ca tu bonni’ nél-larudzéjané’ cate’ z&ajé’ careld lu huitaj.
6 Ga naguela’ lizxiba rilén gubidza,
en ridddi ga ridxinté ga ribia.
Biti’ bi zoa le cabi rutsé’e gubidza na’.

7Tsahui’ naca ca rinnd bé&’é Xanruw’, en run ga hu6dca ladxiru’.

Iduté li naca didza’ nuzo6€’ Xanru’, le run ga réajni’'i nu naca noxaj ladxi’.
8 Tsahui’ ndcagaca xiba queé’ Xanru’, le tun ga rudzeja ladxiru’.

Ndcagaca idu dxi’a le gunnd bé’é Xanru’, en ta’gi’'u beni’ icja ladxi’do’oru’.
9Dx{’ado’ naca gadxiru-né’ Xanru’, para soatica’siru’.

Idu li naca ca ruchi’a rusor6€’ Xanru’ bonachi, en idud tsahui’.
10Nazaca'gacatérd didza’ na’ ca oro, enca’ ca oro ba nequi.

Ndcagacatér0 zxixi ca bidxina’ buz, en ca le zxixi queéba’.

11Didza’ na’ tu’'zéajni'i neda’, huen dxin queé’.

Uz{’téro xibé nu run ca rnna xtidz€'é na’.

12 ;Nuzxi caz gaca in6z channo richixi rinigui?

Bus6ld neda’ lu dul-la’ nuna’ le cabi giiquibe’eda’ bena’.

13Ben chi’i neda’ para cabi udddi cuina’ lu dul-la’,

para cabiinnd be’e neda’ 1€ na’ naca dul-la’.

Ni'ir6 ugd’ana’ tsahui’, en biti’ ib4dga’a xiguia’.

14Ben ga ilaca didza’ rud’a, en le riz4’ 1ddxa’a ca raza ladxu'u Li’.

Nacu’ Xana’ ruzu’ neda’ tsutsu, en ruhudd’au’ neda’.

20
1Rinabida’-né’ Xanru’ uzé nagué’ li’ cate’ idxin dza qui’i sacu’u.
Dios queé’ Jacob gécalené’ i’
2Rindbida™-né’ is6l-16’€ le gacalen li’ 1e irvaj lataj 1&’ayi queé’.
Lé na’ iruaj Sion gun ga gacu’ tsutsu.
3Rindbida™-né’ tsdjnené’ yugu'té le guli'u queé’,
en si’ lu né’é le buzégui'u lahué’.
4Rindbida-né’ gunné’ quiu’ tsca naca le rizé ladxu’u,
en guné’ ga gacaté yugu'té le rizd’ ladxu’u.
5Udzéjatu’ cate’ usolé’ i,
en uchisatu’ le gaca bé’ rulidztu’-né’ Dios queéru’.
Rindbida-né’ Xanru’ gunné’ quiu’ yugu'té le rindbinu’ Lé’.
6 Na’a nozda’ rus6lé’ Xanru’ nu nabd cazé’.
Riy6nné€’ nu na’ nab&é’ ga ni’ zoé&’ yehua’ yubéa la’ayi queé’.
Is6l-1€’é yol-la’ hudca ida queé’ le usdla nuna’.
7Nacud’ nupa tu'zxoni ladxi’ yugu’ carreta que gudil-la,
ate’ nacud’ bonachi yabolo tu’zxoni ladxi’ yugu’ boa’,
pero ré’u ruzxoni ladxi'ru’ L&’ Xanru’ Dios.
8Ta’cuidimé’ nupa na’, en ta’dzo’é,
pero ré’u ni zuiru’, en zdaru’ tsutsu.

9Busoéléd netu’, Xan, tu’ nacu’ Nu rinna be’e netu’.
Rinabitu’ Li’ uz€ nagu’ netu’ cate’ ulidzatu’ Li’.

21
1Rudzéjané’ bonni’ rinnd b&’é tu’ zdalen 18’ yol-la’ hudca quiu’ Li’, Xan.
Tu busold’ 1€, yénni'térd rudzéjané’.
2Bunddzju’ queé’ le rizé 1ladxe’é.
Biti’ gudd’bagu’u le gunabiné’ Li'.
3Tu’ razaladxu'u 1€’ ruzd’ queé’ yugu’ le naca dxi’a.
Nudxiu’ icjé’ tu le néquini oro idu.
4 Gunéabiné’ Li’ gu'u queé’ yol-la’ na’bdn, ate’ bé'u le queé’.
Nunu’ ga s6atica’sé’ ibané’ yugu’ dza si’ zaca.
57x0nté naca yol-la’ zx6n queé’ tu’ nusolé’ 1€’
Nunu’ 1€’ bal, en nunu’ ga nayépiseé’.
6Z0atica’so le naca dxi’a nuzd’ queé’.
Runu’ ga rudzéjade’ené’ tu’ zdalenu’ 1€’.

7Caniraca queé bonni' na’ rinnd bé’é tu’ ruzxoni ladxé’é Xanru'.
Biti’ bi utsa’1&’ tu’ ruhuéchi’ 1adxé’é Dios nayépisétéré’ 16’

8Huadeli’ no’o ga nacud’ yagu'té nupa ta’dd’baga’ Li’.
Huadeli’ no’o ibéla ga nacud’ nupa tu’di’i Li".
9 Cate’ idxin dza usiudxu’ léguequi gaca quéguequi ca tu gui’ ruzegui bla’do’.

Usunitiu’ 1éguequi, Xan, lu yol-la’ rilé quiu’,
ate’ tséguiguequi tu lu gui’ zxon.
10 Ucuitu’ yugw’ zx{’ini xi’sdagaca nupa na’ luyu ni,

en ubéaju’ yugu’ zxi'iniguequi lddjagaca bdnachi.

11Cani gunu’ tu’ gulé’éniguequing€’ ilw’é do’ quiu’.

Gulun xtidza’gaquié’ biiluné’, pero bhiti’ gaca iluné’ ca rnna xtidza’gaqui€’,
12ty’ gunu’ Li’ ga ulu’zxinnajé’.

Ichisu’ uxiti’ yaga quiu’, en gunu’ léguequi hué’.

13 Len yol-la’ hudca quiu’, Xan, uxicju’ lu gudil-la.

Gul-latu’, en ci’utu’ yol-la’ ba que yol-la” hudca quiu’.

22
1Dios quia’, Dios quia’, ¢bizx que nusdn no’o neda’?
¢Bizx que biti’ riyonnu’ le rinnéda’ 1adxa’a, en biti’ rdcalenu’ neda’?
2Dios quia’, ida dza rulidza’ Li’, pero biti’ bi didza’ rubi’u.
Idu yélarulidza’, en biti’ ca’ rasia’.
3L&’ayinacu’ Li.
Zu’ gariyén yol-la’ ba ta’g’u bonachi Israel Li'.
4 Bulu'zxoni l4dxé’€ xuz xté’otu’ Li’.
Bulu’zxoni ladxé’é Li’, ate’ busold’ 1égaquié’.
5Bulu’lidzé’ Li, ate’ gucalenu’ 1égaquié’.
Bulu’zx0ni ladxé’é Li’, en biti’ bulu’tui’iné’.
6Naca’ neda’ ca tuba’ béla guna’, en caléga bonni’.
Twdi’i bOnachi neda’, en tu’cd’ana neda’ ca’aso.
7Yugu'té nupa ta’lé’e neda’ tu’titaj neda’.
Ta’salaj rul’iguequi lu y6l-la’ rutitaj, en tu'ta icjaguequi, tanné:
8 “Lé” buzxoni ladx€’é Xanru’ para usolé’ 1€,
Xanru’ us6lé’ 16’ channo tsaza ladxé’é 1€.”
9Nacu’ Li’ Nu guléaj neda’ 1&’énu xind’a.
Benu’ ga ruzxoniladxa’a Li’
cate’ ni’ gudxa’a luchi’unu xind’a.
10Nagéd’ana’ luno’o Li’ ga gudéla’té gulja’.
Ga gudéla’té buzdanu xind’a neda’ nacu’ Dios quia’.
11 Biti’ su’ zi'tu’ ga ni zoa’, tu’ zoa gagu le gun neda’ zi’,
ate’ cuntur0 nu zoa nu gacalen neda’.
12 Gula’gu’é neda’ 1&’ajl6 ca tunba’ yugu’ bédxi.
Ca yugu’ bédxi que y0dz0 Basan gula’bia di’é neda’.
13 Ta’salaj rud’agaquié’ lahua’ neda’
carunba’ bédxi guixi’, ridunba’, en ribédxi’aba’.
14Nuhuo64ca’ ca nisa nalalaj luyy, ate’ nazéngaca béch dxita quia’.
Nuhuoéaca lddxi’da’ahua’ ca bidxina’ buz la lu 1€’a.
15Nacuidi’ y6l-la’ hudca quia’ ca tu ré’o nald’a,
ate’ da’ ludxa’a chichja’.
Nuzd’ neda’ lu béchto yu que yol-la’ guti.
16 Ta’gu’é neda’ 1€’ajlo ca tunba’ yugu’ bé’cu’.
Nagu’'ugaquié’ neda’18’ajloé bonni’ tu’é do’.
Nuzodagaquié’ yeru blaga na’a, en ni’a.
17Nalé&’gaca yugu'té dxita néquinida’.
Ta'né’é neda’, en tu'yu yénnié’ neda’.
18 Ta’guisié’ zxa’ que queégaquié’,
en tu’'yué’ le gaca bé’ lahui lari’ rixda cudza’a.
19Biti’ g&d’anu’ zi'tw’, Xan.

Gucalenté neda’, Li’, Nu naca y0l-la’ hudca quia’.

20 Bus6la neda’ lu guié tuchi’.

Bus0l4 yol-la’ na’ban quia’ lu rud’agacaba’ bé’cu'.
21Bus6ld neda’ lu rud’agacaba’ bédxi guixi,

en lu luzugacaba’ bédxi gi’'una.

Li’ riyén quézinu’ chi’a.

22Usiydnda’ yugu’ bochi’ luzd’a ca naca Lo’

Gatsaj 14hui’ld ga na’ tu’dubi bonachilo’ cu’a Li’ y6l-1a’ ba.

23 jGuli’cw’é Xanru’ yol-la’ ba, lib{’ili’ na’ radxili-né’!
jGuli’gun zx6n L&', yagu’téli’ zx{'ini Xi’s6é’ Jacob!
iGuli'gadxi L&', yagu'téli’ zx{'ini xi’'s6é’ Israel!

24 Cani ral-la’ gunli’ tu’ cabi bucd’ané’ cd’aso,

en biti’ bud{’'iné’ nupa gula’gui’i gula’zaca’,

en biti’ bucachi’ lahué’ para cabi ilé’ené’ 1éguequi,
pero cate’ bulu’lidza Lé’, biyonné’ 1éguequi.

25 Cwa Li’ yol-la’ ba ga tu’dubi bdnachi guizxi yu lo’.
Ldgaca nupa tadxi Li’ usudxina’ le guzxi’lu na’a guna’ quiu’.

26 lJdgugaca nupa ndcagaca noxaj ladxi’, en ulu’hudlaj ulu’dzé’e.

Nupa ta’guilaj Xanru’, en ta’gi’u L&’ yol-la’ ba ulu’zi’'tica’so xibé’.

27 Bdnachi iduté y6dz06li6 tsdjnégaca Xanru’, en ulwhuddca queé’.

Bonachi yugu’té yodzo luyu ila’'ga’u Lé’ yo6l-la’ ba.

28 Cani gaca tu’ dé lu né’é Xanru’ innd bé’e.

Innd bé’ené’ yugu’'té bonachiluyu.

29Yugu'té nupa dé lu nd’agaca luyu ni ilgugaca, en ila’gd’u L&’ yol-la’ ba.
Yugu'té nupa ilaniti ulu’zechu zxibigaca lahué’ L€,

nupa na’ biti’ ca’ gaca ilun chi’i yol-la’ na’ban quéguequi.

30 Zx{’ini xi’s@ali’ ildn xichiné’.

Ila’guixjo’ 1€ ni ca naca queé’ Xanru’ para ila’yoni nupa tsdjsétégaca luyu ni.
311lidé’, en ulwluf’iné’ lahui ndquié’ Xanru’ tsahui’.

Ulu’siyonné’ ca’ nupa ral-la’ ilalaj ca naca yugu’ le bené’ Lé’.

23
1Ruyd cazé’ Xanru’ Dios neda’ ca tu nuruyu bé’cu’ zxila’.
Biti’ bi riyadzjada’.
2Runé’ ga ruzi’ lddxa’a ca tingacaba’ bo’cu’ zxila’ tu'zi’ lddxi’ba’ gapa déda’ le
ilaguba’.
Ga nacara’ nisa rizd’ tsahui’ lddxi’do’ riché’é neda’.
3Runé’ ga ruhudécaladxa’a.
Riché’é neda’ ga naca nfza tsahui’ tu’ nadxi’iné’ neda’.

4Sal-la’ ridd’ ga zoa bonadxi gatia’,

biti’ bi gadxida’ tu’ zéalen cazu’ neda’, Dios.

Len xiyaga quiu’, en no’o rutipu’ ladxa’a.

5Ganacud’ nupa ta’zéaregu’ neda’, ni’ ruci’u quia’ le gahua’.
Rigd’'uicja’le za rild’ zxixi, en ruliru’ le gui’jada’.

6 Le nécaté dusdalengaca neda’ le naca dxi’a,

en yol-la’ dxi’i ladxi’ queé’ yugu'té dza soa’ ibana’,
ate’lu yu'ulidxé Xanru’ sdatica’sa’.

24
1Nequi queé’ Xanru’ Dios luyu ni, en yugu'té le dé lahui.
Nequi queé’ yddzolio, en yugu’té nupa nacud’ ni'.
2Naguixjé’ le lahui nisado’ r&’6 zx4nilo,
en nuzo6é’ xilibi luyu ga ré’ zxan nisado’.
3 ¢Nuzxi caz bonni’ dé lu né’é cuené’ gui’a ld’ayi queé’ Xanru'?
¢Nuzxi caz gaca tsaza lu lataj 1d’ayi queé’?
4Hudca bonni’ na’ naca dxi’a caruné€’, en ca rizd’ ladxé’e,
bonni’ na’ biti’ runé’ bal budd’ guidj budd’ yaga,
en biti’ rizi’ yé’é cate’ riz{’ lu né’é bi guné’.
5Guné’ Xanru’ ga gaca dxi'a queé’ bonni’ na’.
Cani gunné’ Dios, Nu rusola 1&’, en ndquié’ tsahui’.
6 Cani ndcagaca nupa ta’dxin lahué’ Dios,
nupa na’ ta’biga’ lahué’ Dios quégaca zx{'ini xi’s6é’ Jacob.

7Guli’salaj ga nu riyaza y6dz0 la’ayi.

Guli’salaj ga nu riyaza xilatjé’ Dios le nuz6é€’ tsaz,
ate’ tsdzi€’ Bonni’ unnd bé nayépisétéré’.

8 ¢Nuzxi caz Bonni’ unné bé’ nayépisétéré’ na’?
Naqui€’ Xanru’ nal-latéré’, en napatéré’ yol-la’ hudca,
Lé’, Xanru’, Nu rideli’ lu gudil-la.

9 Guli’salaj ga nu riyaza y0dz0 la’ayi.

Guli’salaj ga nu riyaza xilatjé’ Dios le nuz6é’ tsaz,
ate’ tsdzi€’ Bonni’ unnd bé’ nayépisétéré’.

10 sNuzxi caz Bonni’ unnd b&’ nayépisétéré’ na’?
N4quié’ Xanru’ Dios quéguequi ni’a né’é guizxi yu.
Lé ndqui€’ Bonni’ unnd b€’ nayépisétéré na’.

25
11duladxa’a rulidza’ Li’, Xan.
2Ruzx0niladxa’a Li’, Dios quia’.
Ben ga cabi utufi’ida’,
en cabi ulu’dzeja nupa biti’ ta’lé’e neda’ dxi’a.
3Biti’ ila’b®’ boniga nupa tun 16za Li’,
pero ulu'tuf’i nupa ta’dd’baga’ xtidzu'u.
4Buluf’i neda’ le ré’énu’ guna’, Xan,
en buzéajni'i neda’ le raza ladxu'u Li".
5Busedi neda’ para guna’ ca naca le naca iduté li quiu’.
Tu’ nacu’ Dios, Nu rus6ld neda’
guntica’sa’ 16za Li’.
6Y6jné ca naca yol-la’ dxi’i ladxi’ quiu’, Xan,
en y6l-la’ ruhuéchi’ ladxi’ quiu’, yugu’ le nacud’tica’so.
7Bunitilo neda’ ca naca dul-la’ bena’,
enle gudd’baga’a Li’ cate’ ni’ zoa’ iz cuidi’ quia’.
Lu y6l-la’ ruhuéchi’ ladxi’ quiu’,
en yol-la’ dxi’i ladxi’ quiu’ y6jné neda’, Xan.

8 N4quié’ Xanru’ dxi’a tsahui’, en li ladxi’.

Que 1€ ni na’ ruluf’in€’ nupa tun dul-la’ le ral-la’ ilun.

9Canaca le naca tsahui’ riché’é€ Dios nupa ndcagaca noxaj ladxi’,
en rului’iné’ nupa nédcagaca do’ ladxi’ le ré&’éné’ iltin.

10Lu yol-la’ ruhuéchi’ ladxi’ queé’, en yol-la’ rusudxin didza’ queé€’,
riché’é Xanru’ nupa tun ca rinnd bé’ xiba naguixjé’,

en ca naca didza’ rucd’ana tsahui’ nuné’.

1Tu’ nacu’ dxi'iladxi’, Xan, )
buniti lo neda’ ca naca dul-la’ nuna’, le naca dul-la’ zxon.

12Nupa tun bal Xanru’

ulufl’'i quéziné’ 1éguequi le naca dxi’a le ral-la’ ilun.

13 Uluz{’ xibé le naca dxi’a gunné’ quéguequi,

ate’ guequi quégacabi’ zx{'ini xi’'sOaguequi luyu ni.

14Xanru’ z6alentica’sé€’ nupa tun ca rnna xtidzé’e,

en ruzéajni'iné’ 1éguequi ca naca didza’ rucd’ana tsahui’ nuné’.
15 Ruyutica’sa’ guidé’ Xanru’ gacalené neda’,

tu’ uso6lé’ neda’lu na’ nu ré’éni sén neda’.

16 Buécja quia’, Xan, en buéchi’ ladxi’ neda’,
tu’ zoa’ tuza’, en nacuidi'da’.

17Nayén le tu’'qui’i tu’'saca’ neda’.

Buso6la neda’ lu le ruubi ruguf’i ladxi’da’ahua’.
18 Buyu ca rigui’i rizaca’a, en rudu ladxa’a.
Buniti lo neda’ ca naca yugu’ dul-la’ nabaga’a.
19Buyu ca nayan nupa tun neda’ zi'.

Buyu ca tu’di’i neda’.

20 Ben chi’i neda’, en bus6la neda’.

Biti’ gu'u lataj utuf’ida’ tu’ ruzxonilddxa’a Li’.
21Ben ga ilun chi’ineda’ le naca idu ladxi’,
enlenaca li ladxi’, tu’ runa’ 16za Li’.

22 Bud’au’ bonachi Israel,

Dios lu yugu’ le raca quéguequi.

26
1Guléaj neda’ tsahui’, Xan, tu’ runa’ le naca dxi’a,
en idu lddxa’a ruzxoni ladxa’a Li".
2Buyu lu icja lddxi’da’ahua’, Xan, en guzx{’ bé’ neda’.
Buyu le rizd’ 1addxa’a, en le ribequi icja’,
3tuw riché’ yol-la’ dxi’i ladxi’ quiu’ neda’,
ate’runa’ ca naca le naca iduté li quiu’.
4Biti’ runa’ tsdzx6n nupa ta’zi’ yé’,
en biti’ riddlena’ nupa tu'lui’is6 cuinguequi tsahui’.
5Biti’ raza 1ddxa’a udubilena’ nupa tud’ do’,
en biti’ guna’ tuz didza’ len nupa nécagaca xihui'.
6Richisa na’alo’ Li’, Dios, cabi dxia d6’ na’a,
en idu ladxa’a ribiga’a lo bucugu quiu’, Xan,
7para gul-la’ le guia’ Li: “Xclenu™
en usiyonda’ bonachi ca nécagaca le zx6n nunu’.
8 Nadx{’ida’ yu'u lidxu’ ga na’ zu’, Xan,

enca’lataj ga na’ yu'u beni’ 1d’ayi quiu’.

9 Biti’ usunitiu’ neda’ ts6zxdn len nupa tun dul-la’,

en biti’ gutiu’ neda’ len nupa tuti bonachi,

10nupa na’ ta’yaza ladxi’ tug’ do’,

en nacud’tica’so ila’guizxaj dumi para ulu’ruaj tsahui’.

11 Guntica’sa’ neda’ le naca dxi’a.

Buzd’ladxi’ quia’, en bud’'ué neda’.

12Nuz6é Dios neda’ ga zoa’ tsutsu ladja bonachi guizxi yu
nudubigaca que€’ para cu’a-né’ yol-la’ ba Xanru’.

27
1N4qui€’ Xanru’ Dios beni’ quia’, en Nu ruséla neda’.
¢Nuzxi caz ral-la’ gadxida'?
Rapa chi’é Xanru’ Dios caz y6l-la’ na’ban quia’.
¢Nuzxi caz gaca gun ga gadxi idzébida’?
2Cate’ gula’dd’baga’ neda’ nupa tud’ do’ para iluti neda’,
nupa na’ biti’ ta’lé’e neda’ dxi’a, en tu’di’i neda’,
yojchégu’gaca, en yojbixigaca.
3Sal-la’ila’dd’baga’ neda’ bonachi guizxi yu,
biti’ ca’ tsaza ydl-la’ radxi lddxi’da’ahua’.
Sal-l1a’ ila’dil-lalen bonachi neda’,
naca’ neda’ tsutsu ladxi’.
4Tu le rinaba’ lahué Xanru’ Dios, 1€ na’ giif’i 1adxi’sa’,
le naca para séatica’sa’ lidxé Xanru’ yugu'té dza soa’ ibana’,
para gaca uyua’ y6l-la’ lachi queé’ Xanru’ Dios,
en para sa’ ladxa’a ca naca queé’ lu yu'u ld’ayi queé’.
5 Cate’ idxin dza soa bonadxi quia’, ucdché’é L& neda’ lu yu'u lidxé’.
Ganagachi’lu yu'ulidxé ucéché’é neda’.
Uz0€’ neda’ tsutsu ca tu lu guidjto’o.
6 Guné’ ga ucul-la’ nupa tw’di’i neda’,
ate’luyol-la’ rudzeja quia’ cddxi'atica’sa’
cate’ bl unodzja’ queé’ lu yu'u lidxé’.
iGul-la’ queé’! {On, gul-la’ queé’ Xanru’ yol-la’ ba!

7Buzé nagu’, Xan, cate’ ulidza’ Li’.

Buzd’ladxi’ quia’, en bubi’i didza’ ca naca le indbida’ Li’.
8 Cate’ Li’ gudxu’ neda’: “Buguilaj neda™,

idu ladxa’a bubi’a didza’, gunnia’: Uguilja’ Li’, Xan.
9Biti’ ucachi’ lo’lahua’ neda’.

Biti’ ta’baguu neda’ lu y6l-1a’ rilé quiu’.

Li’ nacu’ Nuracalen neda’.

Biti’ ucd’anu’ neda’, en biti’ usan no’o neda’.

Nacu’ Dios, Nu rusola neda’.

10 Huéca ulu’sn ladx€’¢ xuz xind’a neda’,
pero uzi’ cazé’ Xanru’ Dios neda’.

11Busedi neda’ para guna’ ca ré’énu’ Li’, Xan.

Bului’i neda’ para guna’ le naca tsahui’,

tu’ nacud’ nupa ta’dd’baga’ neda’.

12 Biti’ usanu’ neda’ lu nd’agaca nupa biti’ ta’lé’e neda’ dxi’a

para cabi ilun quia’ le té’éni.
Ta’dd’baga’ neda’ nupa ta’zi’ yé’,
en nupa té’éni ilud’ dé’ quia’.

13 Guzx{’ lu n€’é Xanru’ Dios guné’ ga ilé’eda’ le naca dxi’a,
en le naca tsahui’ queé’ ga nacud’ nupa nabdngaca.
La’tu’ cabiréajlé’a 1é ni, chibdaj ladxa’a.

14 ;Guli’gin 16z&’ Xanru’!
iGuli'gaca tsutsu, en buli’tipa 1adxi’li’!
iOn, guli’giin 16z€” Xanru'!

28
1Rulidza’ Li’, Xan.
Nacu’ Guidj le ruzda neda’ tsutsu.
Ruzé nagu’ chi’a, tu’ channg usayju’ ru'u,
gaca’ ca tuboOnni’ razié’ lataj chul-la.
2Ruzé nagu’le rulidza’ Li’ cate’ rindbida’ Li’ gcalenu’ neda’,
cate’richisa’ na’a zaca’ Lataj Ld’ayi gana’ zu'.
3Biti’iché’'u neda’ ts6zxdn len nupa tud’ do’,
en ts6zxén len nupa ndcagaca xihut’,
nupa na’ tuf’i didza’ dxi’a lahui’ 16gaca dzaga yu'u quéguequi,
pero yu'u ladxi'do’guequi le cabi naca tsahui’.
4Bubf’i quéguequi tsca naca le tun, en tsca naca do’ ruf’igaca.
Bubi’i quéguequi tsca naca le tun né’eguequi.
Bubl'i quéguequi tsca ral-la’ gaca quéguequi.

5 Cani gaca quéguequi tu’ cabi tun bal le nuné’ Xanru’,
en biti’ tun bal le nun né’é.
Uquinnajé’ 1éguequi, en biti’ ca’ uchisé’ 1éguequi.

61Y0l-la’ ba Xanru’,
tu’ riydnné’ cate’ rindbida’ L&’ gdcalené neda’!

7Xanru’ caz ndquié’ yol-la’ hudca quia’, en le run chi’'i neda’.
RuzxOniladxa’a L&', ate’ racalené’ neda’.

Que 1€ ni na’ ruzi’ xibé’ ladxi’da’ahua’,

ate’ gul-la’ le guia’ L&’: “Xclenu’.”

8Naca cazé’ Xanru’ yol-la’ hudca quéguequi bonachi queé’,

en ndquié’ ca’ Nurun chi’i Bénni’ na’ bubéajé’ quez queé’ para inna bé’é.

9Bus614 bonachi quiu’, Dios, en ben ga gaca dxi’a quéguequi nupa néquiguequi

quiu’.

Ben chi’i léguequi ca run tu nu ruyd bé’cu’ zxila’, en guché’tica’so 1léguequi.

1 jGulicw’é vyol-la ba Xanru, Ilibfili’, ndcali’ zx{inigaqui€ bonni’
nayépiségaquié’!

iGuli’cu’é yol-la’ ba Xanru’, en guli’'guié’: “Napu’ yol-la” hudca idu”!
ZiGuli’cw’é yol-la’ ba Xanru’ le ral-la’ gata’ que Lé’ tu’ ndquié’ 1a’ayi!
iGuli'gin bal Xanru’, tu’ naca lachile nacald’ayi queé’!

3Riydn chi’é Xanru’ lu nisado’.

Riy6n chi’é Xanru’ nayépisé’ ca riyén guzit’ rinné.

Riyén chi’é Xanru’ lu nisado’.

4 Nél-latérd naca chi’é Xanru'.

Nayépisétéro chi’é Xanru'.

5Chi’é Xanru’ rild’a yugu’ yaga zxon.

On, chi’é Xanru’ riguitsaj yugu’ yaga lu guf’a Libano.

6Runé’ Xanru’ ga ta’xiti’ gui’a ca tunba’ bédxido’.

Ta’xiti’ gui’a Libano, en gui’a Siridn ca tunba’ bédx guf’a.

7Chi’é Xanru’ run ga répi yOsa.

8 Ruxizi chi’é Xanru’ la’ guixi’ ga dé lataj.

Ruxizi chi’é Xanru’la’ guixi’ nazf’i le Cades.

9 Chi’é Xanru’ run ga ta’béquiba’ bidxina’ guixi’ bda’ hué’énido’ quégacaba’,
en run ga ta’guinnaj yugu'té laga’ dxiagaca yugu’ yaga.

Luyudo’ queé’ tul’i didza’ yugu'té le nacud’, ta'nna: “jyol-la’ ba L&’!”
10 Gurd’é gunnd bé’é Xanru’ cate’ gurd’s nisa lu iduté yddzolid.

On, ro’é rinnd bé&’tica’sé’ Xanru'.

11 Rutipé& Xanru’ ladxi’do’gaca bdnachi queé’.

Guné’ Xanru’ ga gaca dxi’a quégaca bonachi queé’,

en guné’ ga ila’b6za dxi’a tsdhui'do’.

30
1Guna’ Li’ zx0n, Xan, tu’ buchisu’ Li’ neda’,
en biti’ bé'u lataj bi ilun quia’ nupa biti’ ta’lé’e neda’ dxi’a.
2Rigu’a Li’ yol-la’ ba, Xana’ Dios,
tu’ bulidza’ Li’ gacalenu’ neda’, ate’ bunu’ neda’.
3Bubéaju’ yol-la’ na’ban quia’ lu yeru ba, Xan.
Runu’ ga zoa’ nabana’, para cabi tsu’a lataj chul-la ga dz6’6 nupa ndtigaca.

4iGuli’gul-la y6l-la’ ba queé’ Xanru’, lib{’ili’ néquili’ quez queé’!
jGuli'guié’: “Xclenu™ ca naca L&’ le nacald’ayi!

5Tu chi’iso rilené’,

pero ruzd’ ladxi'tica’sé’ queéru’.

Channo cédxiru’ tu yéla,

lu yol-la’ rudzeja queéru’ cédxi’aru’ itd yu.

6 Cate’ guca dxi’a quia’, n{’iré gunnia”:

“Gatga bi utsd’ neda’.”

7Tu’ buzd’ lddxu'u quia’, Xan, buz’ neda’ ga zoa’ tsutsu,
en cate’ bucachi’ 10’, gurd’a boniga.

8Bulidza’ Li’, Xan,

en guta'yua’lo’.

9 ¢Bizxi xibé uzi'tso’ channo gatia’, en tsojtsazia’

lataj chul-la ga dz6’6 nupa ndtigaca?

¢Naru” hudcats6 cu’a Li’ yol-la’ ba channd hudéca’ béchto yu?
¢Naru’ hudcatso ulu’a lo le naca idu quiu’?

10Ruzé nagu’, Xan, en ruzd’ ladxu'u quia’.

Gucalen neda’, Xan.

11Buf’inida’, ate’ benu’ ga buyd’a lu yol-la’ rudzeja quia’.

Bugu’ lari’ cd’as6 gucua’, en bugacu’ neda’ le ruzi’a xibé.
12Bijl-la b6’ naca caza’ y6l-la’ ba quiu’, en biti’ soa dxiso.
Guiética’sa’ Li: “Xclenu’”, Xana’ Dios.

31
1Ruzx0niladxa’a Li’, Xan.
Biti’ gu'u lataj utuf’ida’.
Tu’ nacu’ tsahui’, bus6la neda’.
2Ruzé nagu’ quia’, en rus6l6’ neda’.
Gacu’ ca tu guidjto’o ga soa’ tsutsu,
en ca tu ga soa’ dxi’a tsdhui’do’ lu gudil-la.
3Nacu’ Li’ guidjto’o ga zoa’ tsutsu, en le run chi’i neda’.
Para gaca y6l-la’ ba que Lo’ guché’ neda’, en bului’i neda’ le dxi’a guna’.
4Ubéaju’ neda’ lu du yalaj nucachi’'gaquié’ bonni’ tu’é do’,
tu’ nacu’ Li’ y6l-la’ ndl-la quia’.
SRiguwaluno’o bd’ naca caza’.
Bod’au’ neda’, Xan, Dios idu.
6Biti’ rilé’eda’ dxi’a nupa tun zxén budé’ guiéj budé’ yaga,
pero neda’ ruzxonilddxa’a Li’, Xan.
7Udzéjada’, en uzi’a xibé yol-la’ dxi’i ladxi’ quiu’,
tu’ bilé’e quézinu’ le gudi’i guzxaca’a.
NoOz quézinu’ yugu’ le raca quia’.
8Biti’ bucd’anu’ neda’ lu na’ nu biti’ rilé’e neda’ dxi’a,
pero nuzu’ neda’ tu lataj ga zoa’ tsutsu.
9Buzd’ ladxi’ quia’, Xan, tu’ zoa tu le raca quia’.
Lu y6l-la’ ruhuf’ini quia’ rib6dxa’, en rudu ladxa’a.
10Riyechi’ dza quia’ tu’ ruhuf’inide’eda’,
en tu’ rinné ladxa’a, en riyechi’ iz quia’.
Rudu ladxa’a tu’ nozi dé’ nu’a,
ate’ nadxita iduté le naca’.
11Ty’ nozile gulin nupa ta’'dd’baga’ neda’
naca’ tu le run gadxi yugu’ dzaga yu'u quia’,
ate’ nupa nunbé’gaca neda’ tadxineda’.
Nupa ta’lé’e neda’ la’ noza ta’zxunnaj ga rizd’a.
12 N4l-la ladxi’gaca neda’ ca nal-laladxi'gaca nupa chindtigaca.
Naca’ ca turd’d nayuzxaj naguinnaj.
13 Biydnda’ didza’ zi’ ta'nné bonachi zidn quia’ bagachi’so.
Gati'tés zoa le run gadxi neda’.
Tun xtidza’gaca bi ilun quia’.
Ta’zd’ ladxi’gaca nacxi iluti neda’,
14 pero neda’ ruzxonilddxa’a Li’, Xan.
Rnnia’ nacu’ Dios quia’.
15 Ytrugaca lu no’o ydgu'té dza soa’ ibana’.
Bus6ld neda’ lu nd’agaca nupa biti’ ta’lé’e neda’ dxi’a,
enlund’agaca nupata’zoaregu neda’.
16 Lu yo6l-la’ ruzd’ ladxi’ quiu’ buyd neda’, huen dxin quiu’.
Lu y6l-la’ dxi’i ladxi’ quiu’ bus6ld neda’.
17Biti’ gu'u lataj utuf’ida’, Xan, tu’ rulidza’ Li".
Ben ga ulu'tui’i nupa tud’ doé’.
Ben ga ila’cud’ dxis6 lu yeru ba.

18 Ben ga biti’ gaca bi innd nu rizi’ y&’,

nuna’ rinné zi’ queé’ bonni’ tsahui’,

en run ba zx0n cuini, en rulidza ditaj luzé’e.

19 {Bica’ zx0n yol-la’ dxi’i ladxi’ quiu’,

1é na’ napu’ para gacalenu’ nupa tadxi Li’!

Runu’ cani quégaca nupa tu’zxoni ladxi’ Li’

l6gaca nupa tun ba zxon cuiniguequi.

20 Rucachu'u légaquié’ ga na’ zu’ bagachi’so,

ga biti’ gaca idxin nu bonni’ xihui'.

Run chi'u 1égaquié’ bagachi’st ga biti’ gaca idxin didza’ bizxaj.

21iYél-la’ ba Xanru’ Dios, )
tu’ bulul'iné’ neda’ ca nadxi’iné’ neda’ cate’ ni’ zoa’ tu yddzo
ga nagu’ugaquié’1&’ajlo bonni’ tu’til-lalené’ neda’!

22Lu y6l-la’ radxi ridzobi quia’ gunnia’: “Ilutié’ neda’ 1o’ Li’, Xan”,
pero biydnnu’ le gundbida’ Li’, cate’ ni’ bulidza’ Li".

23 {Guli’dx{'i-né& Xanrw’, lib{’ili’ néquili’ queé’!

Rapa chi’é Xanru’ nupa ta’yéajlé’ L€,

en rubi’é ca sa’yéaj queé’ bonni’ run ba zx6n cuiné’.

24;Guli’gaca tsutsu, en buli’tipa 1adxi’'li’,

yugu'téli’ na’ runli’ 16za Xanru’ Dios!

1Bica’ ba bOnni’ na’ Dios buniti lahué’ 1€’ ca naca do’ bi’é,
en bugii€’ dul-la’ queé’!

2iBica’ ba bonni’ na’ Dios rnné’ biti’ nabagué’é xiguia’,

en biti’ zéalen 1€’ yol-la’ rizi’ yé’!

3 Cate’ guzoda’ dxiso ca naca dul-la’ quia’,

budu ladxa’a tu’ gunnética’so 1ladxa’a.

4Réla, en te dza buqui’i busdcuu neda’, Dios.

Budu ladxa’a ca raca cate’ ro’ béchila.

5NI'ird guxoalépa’ dul-la’ nabaga’alo’ Li,

en biti’ bucdcha’a le xihui’ bena’.

Gunnia: “Ix6alépa’ do’ bi'a lahué’ Xana™,

ate’ bunitilo’ neda’ ca naca xiguia’ gubaga’a.

6Que 1€ ni na’, nuti'tés nu nunbé’ Li’, Dios, ral-la’ ulidza Li’
cate’ dé lataj giii’ilen Li’ didza’.

Cate’ r6’ nisa bach luyu ni, biti’ ca’ ideli’ idxin ga zoa nu na’.
7Li’ nacu’ ga gaca ucachi’ cuina’ cate’ zoa bonadxi quia’.

Li’ caz gun chi’'u neda’ para cabibi gaca quia’.

8Li’ gunu’ ga gul-latica’sa’ quiu’ Li’ tu’ rus6lé’ neda’.

Rnné’ Dios: “Neda’ uzéajni’ida’ 1i’, en uluf’ida’ li’ le ral-la’ gunu’.
Usédida’ Ii’, en uyttica’sa’ 1i".

9Biti’ gacu’ ca tu bda’ o tu mula cabi ta’yéajni’iba’.

Ral-la’ cu’u guié en du ri'ugacaba’ para innd bé’enu’ 1égacaba’.”
Channo cabi gunu’ cani, biti’ ca’ ilunba’ ca ré&’énu’.

10Zidn le tun ga tw'huf'iniguequi nupa tud’ do’,

pero boénni’ ruzxoni ladxé’é Xanru’ ilé’ené’ yol-la’ dxi’i ladxi’ queé’.

Salmos 32:10

11 Buli’dzéjalené Xanru’, en buli’s{’ xib&’, lib{’ili’ ncali’ tsahui’ lahué’ Lé’.
Lu y6l-la’ rudzeja queéli’ guli’cddxi’a, libf’ili’ ndcali’ idu dxi’a.

33
1Lu y6l-la’ rudzeja queéli’ guli’gul-la lahué&’ Xanru’,
libf’ili’ nécali’ tsahui’ lahué’ Lé’.
Nupa nécagaca tsahui’ ral-la’ ila’gi’u L&’ y6l-la’ ba.

2Guli’guié’ Lé: “Xclenu”, quinnili’ 1€’e bihuél-la.

Guli'gul-la y6l-la’ ba queé’, quinnili’ le z€ chi du que.

3 Guli’gul-la queé’ tu le rul-la cubi.

Guli’quinnaj dxi’ado’, en lu y6l-la’ rudzeja queéli’ guli’cédxi’a.

4Xtidzé’é Xanru’ naca idu tsahui’,

ate’idu 14dxé’é runé’ yugu'té bi runé’.

5Nadxi'in€’ le naca dxi’a, en le naca tsahui’.

Nald’ lahui yo6l-la’ dxi’i ladxi’ queé’ Xanru’ iduté yodzolid.

6 Len didza’ bé’ésé’ Xanru’, bené’ Itizxiba,

en bené’ yuagu'té bolaj beni’ len bo’ rirtaj ru’é.

7Rutubé’ nisa r&’6 nisado’ para gaca ca tu guf’a.

Napa chi’é nisa r¢’0 zili ga na’ nupé’e xilataj.

8 Yligu'té bonachi ral-la’ ila’dx{’i Xanru’.

Bonachi iduté y6dz6lio ral-la’ ila’cud’ noxaj lahué’ Lé’.
9B&ésé’ didza’ Xanru’, ate’ la’ glcaté ca na’ gunné’.

10 Gunnd bé’¢, ate’ guca tsutsu le nuné’.

Runé’ Xanru’ ga tuw’hudaca cd’aso didza’ tiingaca bonachi yugu’ ydzo.
Runé’ ga biti’ ilaca le té’éni ilingaca bonachi.

11 S6atica’so tsutsu didza’ nuné’ Xanru'.

Lerizd’ 14dxé€’é ulu’'gd’anatica’sé quéguequi zxi’ini Xi’sGaru’.
12Bica’ bagaca bonachi yddz0 na’ ndquié’ Xanru’ cazé’ Dios quéguequi,
boénachi na’ nabd cazé’ Dios para ilaca quez queé’.

13Zoa cazé’ Xanru’ yehua’ yubd, ruydé’ ga zdaru’.

Rilé’ené’ le tun yuigu'té bonachi nacud’ iduté y6dzolio.

14 Ga na’ zoa caz& ruyué’ idu gasibi'ilo,

enrilé’ené’ yagu'té nupa nacud’ iduté yddzolid ni.

15Nun cazé’ L&’ 1adxi’do’gaca yugu'téguequi.

Réajni’i quéziné’ ca naca yugu'té le tiingaca.

16 Biti’ ca’ ulé’ bonni’ unnd bé’ nacud’ queé’ bonni’ guizxi yu réjaquié’ gudil-la.
Biti’ ulé’ bonni’ zoé’ gudil-la tu’ ndl-latéré’.

17 Biti’ nazaca’ gunru’ 16za boa’ para idéli'ru’ lu gudil-la,

tu’ cabi gaca usdlaba’ nu bonni’ tu’ nél-latérdba’.

18 Buli’yd, ruyttica’sé’ Xanru’ nupa tadxi Lé’,

nupa na’ tun l6za yol-la’ dxi'iladxi’ queé’,

19 para uso6lé’ léguequi lu yol-la’ guti,

en para ugahué’ léguequi cate’ tsu'u gubin.

201du ladxi'ru’ runru’ 16za L&’ Xanru'.
Rdcalen cazé’ ré’u, en rapa chi’é réu.
21Rudzeja ladxi'lenru’ L€',

en uzxoOniladdxi'ru’ L&, tu’ ndquié’ 14’ayi.

22Lu yol-la’ dxi’i ladxi’ quiu’ glicalen netw’, Xan,
tu’ runtu’16za Li".
34

1imnnética’sa’ queé’ Xanru’ naquié’ dxi’a!

jCl’utica’sa’ L& yol-la’ bal

2B6’naca caza’ gun zxdn Xanru'.

Nupa nécagaca noxaj ladxi’ ila’yoni 1é ni, en ulu’dzeja.
3 Guli'glil’ zx6né” Xanru’ ts6zxén len neda’,

en ts6zx6n usiyonru’ bonachi ca naca Lé’ La’ayi.
4Bulidza-né’ Xanru’, ate’ bubi’é didza’ quia’,

en busolé’ neda’ lu yugu’ le gudxida’.

5Nupa ndcagaca queé’ bila’dxin lahu€’, en bulu’z{’ xibé".

Biti'r6 caz ulu'tuf’i nupa na’.

6Bulidza™-né’ Xanru’, ate’ biyonné’ quia’ neda’, bonni’ yechi’,

en busolé’ neda’ lu yugu'té le guca quia’.

7Gubéaz 1&’ayi que ya’aba queé’ Xanru’ tapa chi’é nupa tadxi L&,
en tu’solé’ 1éguequi lu yugu'té le raca quéguequi.

8 Guli’si’ bé’¢, ate’ in6zili’ ndquié’ Xanru’ dxi’a.

iBica’ ba bonni’ ruzxoni ladxé’é Lé’!

9 Guli’gadxi Xanru’, lib{’ili’ nacali’ quez que€’,

tu’ cabi biila’yadzaj nupa tadxi Lé’.

10 Ta’yadzaj ta'yudxiba’ bédxi guixi’, en ta’dunba’,

pero nupa tu’lidza Xanru’ biti’ ca’ ta’'yadzaj le naca dxi’a.
11 Guli’dd 1ib{'ili’, bi’ido’, en buli’zé nagali’ xtidza’a.
Uzéajni’'ida’ lib{'ili’ para gadxili-né Xanru'.

12 s Nuzxi caz bonni’ ré’éné’ soé’ ibané’,

enré&’éné’ soé’ iz zidn para uzi’é xibé le naca dxi’a?

13 Ben chi’i lddxu'u para cabi guu didza’ xihui’,

en para cabi si’ yé’enu’ luzd’o.

14Bucd’ana le cabi naca tsahui’, en ben le naca dxi’a.

Bé’ ladxi’ cozu’ dxi’a tsdhui’do’,

en ben bayudxi gunu’ yugu’ 1€ ni.

13 Ruyutica’sé” Xanru’ nupa ndcagaca tsahui’,

en riyén quéziné’ cate’ tu’lidza Lé".

16 Uzagué’é Xanru’ xindzgaca nupa tud’ do’,

en guné’ ga cuntu nu tsdjné léguequi.

17 Nupa nécagaca tsahui’ tu’lidza Xanru’, ate’ riydnné’ quéguequi,
en rusolé’ léguequilu yugu’ le raca quéguequi.

18 Xanru’ z6alen cazé nupa twhuf’ini ladxi,

en ruso6lé’ nupa nacagaca noxaj ladxi’.

19Zian le rigui’i rizdqué’é bonni’ tsahui’,

pero Xanru’ rusolé’ 1€’ lu yugu'té 1€ na’.

20 Xanru’ rapa chi’é yugu'té dxita yu’s,

ate’ biti’ gatsaj nitd dxita queé’.

21Le xihui’ run nurud’ dé’ gun ga gatinu na’,
ate’ila’baga’ xiguia’ nupa biti’ ta'lé’e dxi’a le naca tsahui’.
22Xanru’ caz ruhuda’ué’ bo’ ndcagaca caz huen dxin queé’,

ate’ biti’ irugu que nitd nupa na’ tu’zxoni ladxi’ Lé’.

35

Tu le bil-1¢’ David
1Xana’ Dios, gudd’baga’ nupa biti’ ta’lé’e neda’ dxi’a.
Butil-lalen nupa ta’dil-lalen neda’.
2 Guzxdn le gun chi’'i neda’ lu gudil-la,
en guda gacalenu’ neda’.
3 Guzxdn yaga tuchi’ quiu’ para uzagu'u xinézguequi nupa ta’zéaregu neda’.
Gudxi b6’ naca caza’ nacu’ Li’ Nu rusold neda’.
4Ben ga ulu'tuf’i, en ulu’gd’ana cd’as6 nupa té’éni iluti neda’.
Ben ga uluhuécaj, en ulu’'gd’ana cd’asd nupa té’éni ilui’i do’ quia’.
5Ben ga ilaca ca bébu zxe café zeaj lu bd’6s,
en ben ga ulagué’ gubédz 1&’ayi que ya’aba quiu’ 1éguequi.
6Ben ga gaca chul-la n6za yd’ugaca, en ga cuilagaca,
ate’ soa régu’é gubaz 1&’ayi quiu’ 1éguequi.
7Bulu’cdchi’ du yalaj le son neda’, en biti’ bi nuna’ quéguequi.
Gula’chd’6na yeru ga tsdjbixa’, en biti’ bi nuna’ quéguequi.
8Ben ga idxin quéguequi tsdlido’os le usuniti 1éguequi,
en ben ga du yalaj na’ bulu’céchi’ son la’ cuinguequi quez.
Ben ga ila’bixi lu yeru na’ gula’ch$’6na.

9Udzeja ladxilena’-né’ Xanru,

en uzi'a xibé yol-la’ rusola queé’.

10Tla’nnéa dxita néquinida™ “Xan, ¢nuzxi caz naca ca nacu’ Li’?

Rus6ld’ nu rigui’i rizdca’ lu na’ nu nél-latéro ca le.

Rus61d’ nu rigui’i rizdca’, en riyadzaj riyudxi lu na’ bonni’ ribané’ le nequi
que.”

11 Ta’dd’bagué’é bonni’ xihui’ neda’, en ta'nné’ quia’.

Ta’nabi yudxiné’ neda’ ca naca yugu’ le cabi nézda’.

12Tu’bi’é quia’le naca d¢’ cate’ runa’ le naca dxi’a,

ate’ ruhuf’inide’e ladxa’a.

13 Pero neda’ gucua’ lari’ cd’aso cate’ guladquié’ hué’.

Bena’ gubasa, en busaca’ zi’ b’ naca caza’,

en uldz quéguequi bulidza’-né’ Dios zidn luzui.

14Buf'inide’eda’ tsca guca luzd’a o bi’'i béchi’ caza’ nu na’ guca hué’.

Gurddxi yecha’a ca huf'inide’eda’ channd gatinu xind’ caza’,

15 pero cate’ guchixi guniguida’ neda’, bulu’dzéjade’e, en bulu’dubi tsdzx6n.

Yugu’ bonni’ na’ bulu’cd’'ané’ neda’ cd’asé bulu'dubé’ para iluné’ ga cd’a
baguf’i.

Yugu’ bonni’ na’ biti’ ninbé’a gulinnatica’sé’ neda’.

16 Bulu'saca’ zi’é neda’, en bulu'titjé’ quia’.

Lu y6l-la’ rilé quégaqui€’ neda’ gulagu zxea layi’gaquié’.

17Xan, ;gaca’xte caz uyu ind’asu’ le tuné’?

Bus6ld neda’ lu do’ tu’é quia’.

Bus6ld neda’ lu nd’agaquié’ bonni’ na’ ndcagaquié’ ca yugu’ bédxi guixi’.

18 Guia’ Li: “Xclenu™ l6gaca bonachi zidn ulu’duibigaca quiu’.

Cu’a Li’ y6l-la’ ba ga nudubigaca zianté bonachi.

19Biti’ gu'u lataj ulu’dzeja nupa ta’dd’baga’ neda’, en ta’z{’ y&’,

en biti’ gu'u lataj ulu’titaj quia’, nupa na’ tu’'df’i neda’, en biti’ bi nuna’
quéguequi.

20 Catu caz tuf’i didza’ le gun ga soa dxisd didza’ bizxaj.

Luydl-la’rizi’ y€& quéguequi tanné quégacanupa ta’bd’ dxi’a tsdhui'do’ yddzolié
ni.

21 Bulu’salaj ruf’iguequi, en gula'nné quia’, gulanna:

“iOn, bilé’e quézitu’ le nuné’!”

22Bilé’e quézinu’ Li’ 1€ ni, Xan! jBiti’ su’ dxisd!

iBiti’ ucd’anu’ neda’, Xan!

23 jGuyasa, Xan! jBusuban lddxu’u, Xan, para uchi’a uséréu’ quia’!

jGUcalen neda’, Xana’ Dios!

24iTu’ nacu’ tsahui’, buchi’a busérd quia’, Xana’ Dios!

iBiti’ gu'u léguequi lataj ulu’dzeja ni’a que le raca quia’!

25 {Biti’ gu'u léguequi lataj ila’nna:

“On, bidéli'ru’ le guzé ladxiTu™!

iBiti’ gu'u lataj ila'nna: “Chibucul-laru’ 1€™!

26 {Ben ga ulu'tuf’i, en ulu’gd’ana cd’asd nupa tu’dzeja cate’ ruhuf’inida’!

iBen ga ulu’'tuf’i, en ulu’'gd’ana cd’asé nupa ta’dd’baga’ neda’!

27 Ben ga ila’bddxi’a lu yol-la’ rudzeja quéguequi,

en ulu’zl’ xibé nupa tuf’i ladxi’gaca uruaja’ tsahui’!

iBé’ lataj ila'nndtica’sd: “Nayépisétéré” Xanru’ Dios,

tu’ raza ladxé’é guné’ ga gaca dxi’a quégaca huen dxin queé™!

28 N{'ir6 guna’ ba nali quiu’, innia” “jNacu’ tsahui’!”

en cuw’a Li’ yol-la’ ba idu dza.

1Le naca xihui’ ruf’ilen bénni’ nucd’ané’ Dios lu icja 1adxi’da’ahué’.

Biti’ ca’ rddxiné’ Dios.

2Tu’ run ba zx6n cuiné’

réquiné’ biti’ n6ziné’ Dios nabagué’é 1&’ dul-1a’, en biti’ ichtiguié’ Dios queé’.
3Ru’é didza’ xihui’, en rizi’ yé’e.

Biti’ réajni’'iné’, en biti’ runé’ le naca dxi’a.

4Cate’ ni’ dé’lu le ratimé’ riz4’ 14dx&’é ca naca le xihui’ guné’.

Rui’iladx€’é guné’ le cabinaca dxi’a,

en biti’ rusané’ runé’ le naca xihui’.

5Zx06ntérd ca yehua’ yubd naca yol-la’ dxi'i ladxi’ quiu’, Xan,

ate’ guntica’su’ ca rnna xtidzu'u, tsca zoa yehua’ yuba.

6Naca tsutsu le tsahui’ nacu’ ca ndcagaca tsutsu yugu’ gui’a zxon quiu’.

Caruchi’a ruséréu’ naca ca naca nisado’, tu’ cabi gaca nu gunbé’e le.

Run chi’i cazu’ bonachi, en yugu béa’ guixi’, Xan.

7Nazdca'térd yol-la’ dxi'i ladxi’ quiu’, Dios.

Run chi'u yugu'té bonachi ca runba’ ydjede, run chi’iba’ yugu’ bérado’ zxan
xilaba’.

8 Tw’hudlaj tu’dz€’e bonachi quiu’ le nayanda’ lu yu'u lidxu’,

ate’ rugui’ju’ léguequi le naca yol-la’ dxi’i ladxi’ quiu’.

9Yugu'té le nacud’ nabdnigaca Li’.

Tu’ naca cazu’ beni’ rilé’etu’ beni’.

10 Bidx{’itica’s6 nupa nunbé’gaca Li’,

en ben le naca dxi’a quégaca nupa ndcagaca tsahui’.

11Biti’ gu'u lataj bi ilin quia’ nupa tun ba zx6n cuinguequi,
en biti’ gu'u nupa tud’ do’ lataj ulu’laga’ neda’.

12 Nadz§’dgaca nupa tud’ do’.

Déguequi luy, en biti’ ca’ gaca ulu’hudasa.

37
1Biti’ ubi uguf’i ladxi’do’oli’ tu’ tu’zi’gaca xibé nupa tua’ do’.
Biti’ uzxé’eli’ nupa biti’ tun le naca dxi’a.
2Huadddité quéguequi ca raca que guixi’ nacuadi,
en udxi quéguequi ca raca quégaca guixi’do’ narigugaca.
3 Buli’zxdni 14dxé’€ Xanru’, en guli’giin le naca dxi’a.
Buli’'gd’ana luyu queé’, en guli’cz dxi’a tsdhui'do’.
4Buli’si’ xibé& Xanru’,
ate’ gunné’ queéli’ le rizé ladxi’li’.
5Buli’d6di cuinli’ lu né’é Xanru'.
Buli’zx0ni ladxé’é L&', ate’ guné’ le gécalen libiili".
6 Gun cazé’ L&’ ga urtajli’ tsahui’, en gécali’ ca benf,
en cate’ uchi’a usorg€’ queéli’, gaca queéli’ calahui’ dza.
7Guli’séa dxis6 lahué’ Xanru’, en guli’c6za le guné’.
Biti’ cuéqui icjali’ tu’ n6zi bonni’ ruzi’é xibé,
bonni’ na’ ru’é do’.
8 Biti'rd leli’, en buli’san yol-la’ ridz4’a.
Biti’ ubi ugur’i ladxi’do’oli’ tu’ gun 1€ ni ga gud’ali’ do’.
9Dios caz uzdgué’é xinézguequi nupa tud’ do’,
pero nupa tu’zxoni ladxi’ Xanru’, guequi quéguequi luyu.
1079’14ti’s6 xidzé, en biti'rd soé’ bonni’ na’ ru’é do’.
Ugulljali’ xilatjé’, pero biti'rd soé ni’.
11 Nupa néacagaca noxaj ladxi’, guequi quéguequi luyu,
ate’ ulu’zf’ xibé y6l-la’ tsahui’ que.
12 Tun didza’ nupa tud’ do’ bi ilingaca quégaca nupa ndcagaca tsahui’,
en lu yodl-la’ rilé quéguequi tagu zxea ldyi’'guequi.
13 Ruzxidxi cazé’ Xanru’ quéguequi,
tu’ rilé’ené’ dza udxi quéguequi.
14 Nupa tud’ d6’ chigula’béaj guié tuchi’ quéguequi,
en nud’gaca uxiti’ yaga quéguequi
para ulu’xicja nupa ta’zaca’ zi', en ta'yadzaj ta’yudxi,
en para iluti nupa tun le naca dxi’a.
15 Guié tuchi’ quéguequi ila’chiza la’ 1adxi'do’guequiso,
ate’ ila’guitsaj uxiti’ yaga quéguequi.
16 Dxi’atérd le do’ désd queé’ bonni’ tsahui’
cale zidn dé queé’ bonni’ ru’é do’.
17Huayuzxjagaca nd’agaca nupa tud’ do’,
pero Xanru’ caz racalené nupa nacagaca tsahui’.
18 Ruf’i ladxi’ cazé& Xanru’ nupa biti’ bi xiguia’ nabaga’gaca,
ate’ guéquitica’sd Xiyugaca quéguequi.
19Biti’ ca’ ulu’tuf’i cate’ idxin dza biti’ gaca dxi’a,
en cate’ tsu'u gubin, gata’déra le illdgugaca.
20 Ulu'niti tsaz nupa tud’ do’,

ate’ nupa biti’ ta’lé’e dxi’a Xanru’ ilaca ca y6l-la’ lachi que guixi’.
La’ tédité quéguequi, en ilaca ca dzon le rinitité.

21 Tamdbini nu bi gunna quéguequi tu chi’isd, pero biti’ ca’ ulw’bf’i 1€ na’.
Nu naca tsahui’ ruzd ladxi’ quéguequi, en runddzaj quéguequi.
22 Gaca luyt quégaca nupa run 14’ayé’ Xanru’,

peroila’niti tsaz nupa rudxié’ L€’ do'.

23 Le runé’ bonni’ dxi’a naca le nului’'iné’ Xanru’ 1&’,

ate’raza ladxé’é Lé’ le runé’ bonni’ na’.

24 Cate’ rojts0’€, biti’ ca’ rojtsd’é tsaz,

tu’ r6jzoné’ Xanru’ caz bonni’' na’.

25 Guca’ ra’bando’, pero na’a nagula’,

en catu caz bilé’eda’ nusan né’é Dios bonni’ tsahui’,

en catu caz bilé’eda’ riyadzaj le ildgubi’ zx{'iné’.

26Yugu’ dza ruzd’ 1adxé’é bonni’ tsahui’ quéguequi luzé’é

en runddzjé’ le ta'ndbini 18’ unddzjé’ tu chi’iso,

Ndcagacabi’ zxi'ini xi’'s6é’ tu le run ga raca dxi’a queéru’.
27Buli’cd’ana le cabi nécaté, en guli’gin le naca dxi’a.
Channo cani gunli’, séali’ tsaz,

28ty’ nadx{’iné’ Xanru’ nu run le naca tsahui’,

en catu caz usan né’é nupa néquiguequi quez queé’.

Gun chi’itica’sé’ 1éguequi,

pero usunitié’ zxi'ini xi’sdagaca nupa tud’ do’.

29 Guequi luyu quégaca nupa nacagaca tsahui’,
ate’ila’cud’tica’so luyu na’.

30Rw'é bonni’ tsahui’ didza’ le napa ydl-1a’ réajni’i,

ate’raca y0l-la’ ruchi’a rusoré ni'a que didza’ na’ ru’é.
31Yu'uicja ladxi’da’ahué’ le gunna bé’é Dios.

Que 1€ nina’ catu caz ichixi iniguiné’.

32Ruyuda’ nu rud’ dé’ le runé’ bonni’ tsahui’,

enriguilaj nacxi gaca gutilé’.

33Xanru’ biti’ gu’é nu na’ lataj bi gun queé’ bonni’ tsahui’ na’,
en biti’ gu’é lataj irugu queé’ cate’ nu uchi’a usérd queé’.
34Buli'zxoni l4dxé&’é Xanru’, en guli’glin ca ré’éné’ gunli’,

ate’ uchisé’ libi’ili’ para guequi queéli’ luyu.

Cate’ udxi quégaca nupa tud’ dd’, hualé’e quézili’ le.
35Bilé’eda’-né’ bonni’ huia’ do’.

Guquié’ ca tu yaga zx0n, en buzi’de’ené’ xibé.

36NT’ird gudddi queé’, en biti'rd zoé.

Yojdilja’ 1€’, pero biti’ ca’ guca udzdélida’1€’.

37Buli'yu ca ndquié’ bonni’ tsahui’.

Cuntu nu gaca biinné queé’,

tu’ila’cud’abi’ zx{'ini Xi's6&’ bonni’ zx6n ladxi’.

38 Ulu'niti tsaz nupa tu’cd’ana le gunnd bé’é Dios.

Usiudxé’ Xanru’ yugu’ zx{'ini xi'sdagaca nupa tud’ do’,

39pero rusdla cazé” nupa nédcagaca tsahui’.

Rutipé’ ladxi’guequi cate’ bi raca quéguequi.

40 R4calené’ 1éguequi, en rusolé’ 1éguequi.

Rubéajé’ 1éguequi lu nd’agaca nupa tud’ do’, en rusolé’ 1éguequi,
tu’ tu'zxoni ladxi'guequi L&’

1Biti’ ilenu’ neda’, Xan, en biti’ uzenu’ neda’ bach.

Biti’ gunu’ neda’ xiguia’ lu y6l-la’ rilé quiu’.

2Ben zi'u neda’, en budxiu’ neda’ hué’.

Nuzoétju’' neda’ len no’o.

3Yuwa yddz6hué’ zx6n tu’ rilenu’ neda’.

Dxia hué’ iduté le naca’ tu’ nozi dul-la’ nabaga’a.
4Xiguia’ nabdga’a naca ca tu nisado’ ga ruchicja’ nisa.
Naca ca tuyua’ zi'i nabaga’a neda’.

5Tu’ bena’ yugu’ le cabi naca dxi’a,

dxia’ hué’ le rild’ siguti, en rudzu’.

6 Narecji’ cidza’a, en nagd’ana’ c4’aso.

Idu dza ruhufinide’eda’.

71duté le naca’ ya'uda’a xila,

ate’ nazxi xipéla’a.

8 Rudu ladxa’a, en ricuidi’da’.

Rinnéda’ lddxa’a tu’ ruubi ruguf’i ladxi’'da’ahua’.

9NO6z quézinu’ Li’, Xan, le rizé 1ddxa’a,

en riyonnu’ le rinnética’so ladxa’a.

10 Richunchu ladxi’da’ahua’, en ricuidi’ ladxa’a,

ga ridxinté richul-la guidj lahua’.

11 Biti'r6 ta’dzaga neda’ yugu’ luzd’a, en yugu’ bécha’a, tu’ nozi xihué’a,
ate’ tu'biga’ di’a dza quia’ ga zoa’.

12 Nupa té’éni iluti neda’ ta’bequi le ila’zén neda’,

ate’ nupa té’éni ulu’cul-la neda’ tun xtidza’guequi nacxi ulu’suniti neda’.
Idu dza ta’hequi icjaguequi bi ilun quia’.

13Naca’ ca tu bonni’ nacédzué’, en biti’rd riyonda’.
Naca’ ca tu bonni’ narugu ladxé’é, en biti’ risaljé’ ru’e.
14Naca’ ca tu bonni’ biti'rd riyonné’,

en que 1é ni na’ biti’ bi didza’ rubi’é.

15 Tuzu’ Li’ ruzxoni ladxa’a, Xan.

Ubfi’i cazu’ didza’, Xana’ Dios.

16 Biti’ gu'u lataj ulu’'dzeja ni’a que le raca quia’.

Biti’ gu’u lataj ilin ba zx6n cuinguequi tu’ nagd’ana’ cd’aso.
17 Chiz6a’ tsojbixa’,

en zodalentica’sd xihué’a neda’.

18 Que 1€ ni na’ rix6alépa’ xiguia’ nabéga’a,
enrisébida’ladxa’a tu’ nozi dul-la’ nabédga’a.

19 Nacud’ dxi’a, en ndl-lagaca nupa téqui neda’ zi’.
Naydnda’ nupa tu’di’i neda’, en biti’ bi nuna’ quéguequi.
20Ta’dd’baga’ neda’ nupa tu’bi’i le cabi naca dxi’a que nu run le naca dxi’a.
Cani tun tu’ ruf’i lddxa’a guna’ le naca dxi’a.

21 Biti’ usdn no’o neda’, Xan.

Biti’ ubigu’ ga zoa’, Dios quia’.

22 GudAchi gacalenu’ neda’, Xan,

tu’ naca cazu’ Li’ Nu rus6ld neda’.

39

1Gunnia’: Gun chi’i cuina’ ca nacale runa’,
en biti’ guna’ dul-la’ ca naca didza’ rud’a.

Biti’ bi didza’ gu’a

cate’ nacud’ nupa tud’ d¢’ gal-la’ ga zoa’.
2Guzda’ dxiso, en biti’ bé’a didza’ ga bidxinté
biti’ gunnia’ le naca dxi’a, pero biyali’ xihué’a.
3Bubi bugui’iladxi’da’ahua’,

en cate’ guzd’ladxa’a que, guyegui guld 1ladxi'da’ahua’.
Que 1€ ni na’ gundbida’-né€’ Xanru’, gunnia’:
4Xan, ¢gdca’xte caz soa’ ibana’?

Bului'i neda’ tsca iz soa’ ibana’.

Ben ga indzda’ channo chizda caz gatia’.
5Nabébaso dza nuzu’ quia’ soa’ ibana’.

Yugu’ iz soa’ ibana’ biti’ bi zeaj naca lo’ Li'.

Le nécaté biti’ bi ndcagaca yigu'té bonachi nacud’ luyu ni.

6 Ndcagacas0 ca tu zxul-la rigi’'u boaj.

Nitis6 tu'ubi tu’gui’i 1ddxi’do’guequi, en tun dxin.

Tu’tubi y6l-1a’ tsahui’, pero biti’ nézguequi nuzxi guequi que.

7 ¢Bizxi caz gaca guna’16za, Xan?

Ruzx0Onilddxa’a Li".

8 Busola neda’ lu xiguia’ nabdaga’a,

en biti’ gu'u lataj ulu’titaj quia’ nupa ndcagaca candz.
9Soa’ dxiso, en biti’ bi didza’ gu’a,

tu’ ben cazu’ Li’ ga rigui’i rizdca’a 1€ ni.

10Biti'r6 gunu’ neda’ xiguia’.

Chizda gatia’ tu’ rusaca’ zi'u neda’.

11 Runu’-né’ xiguia’ bonni’ dul-la’, en ruzenu’ 1€’ bach.
Ca tu’'toba’ bélado’ que le ya'uba’, rusunitiu’ le rui’i1adxé’é bénni’ na’.
Biti’ bi naca cazé’ bonni’ dul-la’ na’.

12Buzé nagu’ le rulidza’ Li’, Xan, en le rindbida’ Li".
Biti’ su’ dxiso6 cate’ ribddxa’lo’ Li,

en biti’ gaca’ ca tu bOnni’ zi'tu’ 1o’ L',

en ca tu bonni’ ridasé’ ca gulaqui€’ xuz xtd’otu’.
13Benna neda’ lataj idipa ladxa’a

z{’al6 ca uzd’a y06dz6li6 ni, en biti'rd soa’.

40
1Luydl-la’ rib6za zx6n ladxi’ quia’ guldza’ gdcalené’ Xanru’ neda’.
N{'ir6 buzé nagué’ quia’, en biyénné’ le bulidza’-né’.
2Bubéajé’ neda’ ca tulu yeru garé’, en lu guna’ zili.
Buz6é neda’ tu lu guidjto’o, en guléquié’ neda’ tsutsu.
3Busédiné’ neda’ tule cubi le rul-la’ le naca yol-la’ ba queé’ Dios queéru’.
Zidn nupa ila’lé’eni 1é ni, en ilin L& zx06n,
ate’ ulu'zxoni ladxi-né’ Xanru'.

4Bica’ ba bonni’ ruzxoni 14dxé’é Xanru’.
Biti’ runé’ ts6zxdn nu run ba zx6n cuini, nu na’ run zxén yugu’ dios nungaca
bonachi.

5Ziantéro naca le nunu’ queétu’, Xana’ Dios, yugu’ le tun ga rubdnitu’.
Ziantéro le yu'uicja lddxi’do’o ca naca le gunu’ queétu’.

Biti’ ca’ gaca nu ulaba lo’ Li’ tsca ndcagaca.

Channo gué’énda’ nu usiydnda’ tsca ndcagaca,

naydntéro tsca le gaca ulaba’.

6 Biti’ ré’énu’ gutigaca’-ba’ boa’ guixi’'10’, en caléga bicu’alo’.

Biti’ rinabu’ uzégui’gaca’-ha’ boa’ bédxilo’,

en caléga tu le guna’lo’ para ugua dul-la’,

pero gusalju’ naga’ para yonda’ le guio’ neda’.

7Que lé ni na’ gunnia: Nizoa caza’ neda’ quiu’.

Lu guichi ld’ayi quiu’ nazuaj caz ca naca quia’.

8Raza lddxa’a runa’ ca ré&’énu’ Li’, Dios quia’.

Nagu’a icja ladxi’da’ahua’ xib4 naguixju’ Li’.

9 Ga tu’dubi bdnachi guizxi yu quiw’, Xan,

busiy6nda’ 1éguequi nacu’ tsahui’.

Biti’ ca’ guzda’ dxiso.

N6z quézinu’ 18 ni, Xan.

10Biti’ bucéchi'za’ icja lddxi’da’ahua’ ca rutinu’ tsahui’ bénachi.
Bulu’a lahui ca runu’ ca rnno’, en ca rusold’ bonachi.

Ga nudubigaca bonachi quiu’ biti’ guzoda’ dxiso,

pero bé’a didza’ ca nacu’ dxi’'i ladxi’, en ca ru’u didza’ le nécaté.

11 Bijti’ ug’ quia’ yol-la’ dxi’i ladxi’ quiu’, Xan.

Y6l-la’ dxi'iladxi’ quiu’, en ca runu’ ca rnna xtidzu'u ilin chi’itica’sé neda’.
127i4nle raca quia’ nagi’ugaca neda’ 1€’ajlo, le cabi gaca nu ulaba.
Nabdga’'a yugu’ d6’ bi'a, en biti'r6 gaca ilé’eda’.

Nayanro ca guitsa’ icja’, ate’ rudu 1adxa’a.

13 ;Bus6la neda’, Xan!

iGudachi gcalenu’ neda’, Xan!

14Ben ga ulu'tuf’i, en ila’b®’ bagui’i

nupa na’ té’éni ulu’suniti neda’.

Ben ga uluhuécaj, en ulu’'gd’ana cd’aso

nupana’ té’éni gaca quia’ le cabi naca dxi’a.

15Ben ga ulu’du ladxi’gaca tu’ nabixigaca

nupana’ tu'titaj neda’, ta'nna: “jBuyutsOca’ le raca queé’!”
16 Ben ga ulu’'dzeja, en ulu’z{’ xibé’ yugu’'té nupa tu’'guilaj Li’.
Ben ga ila’'nndtica’sd nupa ta’dxi’i yol-la’ rusola quiu’,
ila'nna: “Nayépsétéré’ Xanru’.”

17Nacuidi’da’, en biti’ bi gaca guna’,

pero ruf’iladxi’ cazu’ Li’ neda’, Xan.

Naca cazu’ Nu récalen neda’, en Nu rusola neda’.
Biti’ tsenu’ guidu’ quia’, Dios quia’.

41
1Bica’ ba bonni’ ruf’i 1ddx&’€ nupa nécagaca yechi’.
Xanru’ gécalen cazé’ bonni’ na’ cate’ bi gaca queé’.
2Xanru’ Dios gun chi’é 1€’, en guné’ ga soé’ ibané’.
Guné’ ca’ ga uzi'é xibé xiyu cazé’.
Biti’ usdn né’é 16’ lu nd’agaca nupa hiti’ ta'lé’e 1€’ dxi’a.

3Xanru’ utipé’14dx&’é bonni’ na’ cate’ ré’ené’.
Uchisé’ 1€’ lu da’a le ratiné’, en guné’ ga soé’ dxi’a.
4Gunnia’: Bena’ dul-la’lo’ Li’, Xan.

Buéchi’ ladxi’ neda’, en bun neda’.

5Nupa biti’ ta’lé’e neda’ dxi’a ta'nné quia’, tanna:
“;Bataxi gati€’, en hudca gal-la ladxi'gaca bdnachi 1&"?”
6 Channd uduyugaquié’ neda’, ta’zi’ yé’e.

Ta’glié’ didza’ ca naca le raca quia’,

en cate’ ta’ruajé’, tu'siydnné’ bonachi.

7Tu’dubi nupa biti’ ta’lé’e neda’ dxi’a, en ta'nné quia’.
Ta’z&’ ladxi'gaca zian le naca do’ le ilun quia’.

8 Tanné quia’, tannd: “Yu'é yodzohué’ le gutilé’.
Biti'r0 caz hudasé’ ga na’ dé’lu le dené’.”

9 Lésca’ cani bené’ bochi’ luzd’a ruzxoni ladxa’a-né’.
Bonni’ guddgulené’ neda’ ts6zxdn ridd’bagué’é neda’.

10 Buéchi’ ladxi’ neda’, Xan, en bun neda’,

ate’ ub{i’i caza’ quégaca nupa na’ biti’ ta’lé’e neda’ dxi’a.
11 Gacabe’eda’ raza ladxu'u neda’,

tu’ cabiulu’xicja neda’ nupa biti’ ta'lé’e neda’ dxi’a.

12 G4clen cazu’ neda’ tu’ runa’ le naca dxi’a.

Gunu’ ga satica’sa’ 1o’ Li’.

13;v6l-la’ ba Xanrw’, Dios quégaca bdnachi Israel!
iGuli'cu’é yol-la’ ba na’a dza, en yugu’ dza si’ zaca!
iCa’ gaca!

iOn, ca’ gaca!

42

1Carizé ladxi’ba’ bidxina’ guixi’ nisa yégudo’,

1ésca’ canirizé ladxa’a Li’, Dios.

2 Ribidxi ladxa’a Li’ cazu’, Dios.

¢Bataxi udxina’ ga dé quia’, en tsu’a le yubold yudo’ 1d’ayi quiu’?

3Réla, en te dza ribddxa’, en biti’ bi rahua’.

Yugu’ dza nacud’ nupa ta’nabini neda’, tannd: “¢Gazxi caz zoa Dios quiu’?”

4Risébi lddxa’a cate’ rojneda’ ca guca zi’alo,

cate’ guzd’lena’ bonachi guizxi yu, en ydjnérua’ ldhuildguequi ra’ yu'u queé’
Dios.

Lu yol-la’ rudzeja queétu’ bil-latu’, en guyéaj ladxi'tu’-n€’ Xanru’, en bentuw’
lani.

5 ¢Bizx que risébida’ 1ddxa’a, en bizx que ré’a boniga?
Uzx0ni ladxa’a-né’ Xanru’ Dios, tu” huadxin dza cu’a-né’ yol-la’ ba le yubolo.
Ndaquié’ Nu ruséla neda’, en nadquié’ Dios quia’.

6 Risébida’ ladxa’a, Dios quia’.

Que 1é nina’ tsOjneda’ Li’ tsanni ni zoa’, ridd’ rizxdnnaja’ ra’ yegu Jorddan,
en tsanni ni ridd’ lu gui’a Hermon, en lu gui’a Mizar.

7Ca tu guzit’ rinné lu nisado’, en ca bo ruf’i tu budod’ nisado’ queé’ Dios,
canirinné ladxi’ b6’ naca caza’lu y6l-la’ risébi ladxi’.

8 Rindbida-né’ Xanru’ huéchi’ 14dx€’é neda’ yugu’ dza.

Yugu’ dzo’ rul-la’ yol-la’ ba queé’ L€,

en rulidza’ Dios, ruf’ilena’-né’ didza’, Nu na’ runna quia’ yol-la’ na’ban.

9 Guia™-né&’ Dios, Nu ruzéa neda’ tsutsu, innia: ¢Bizx que ndl-lalddxuu neda’?

¢Bizx qclllq r}?m bayudx qui’i sdca’tica’sa’ lu nd’agaca nupa biti’ ta’'lé’e neda’
Xi'a’?

10 Rutsaba yugu'té dxita yu'a tu’ tu'didza’ yudxi neda’.

Yugu’ dza ta’ndbini neda’, tanna: “;Gazxi caz zoa Dios quiu’?”

11 :Bizx que risébida’ lddxa’a, en bizx que ré’a boniga?
Uzx06niladdxa’a-né’ Xanru’ Dios,

tu’ huadxin dza cu’a-né’ yol-la’ ba le yubolo,

tu’ ndqui€’ Nu ruséld neda’, en ndquié’ Dios quia’.

43
1Guléajneda’ tsahui’, Dios, en bé’ didza’ uldz quia’l6gaca bonachitud’ dé’ quia’.
Bus6ld neda’ lu na’ nurizi’ yé&’, en biti’ naca tsahui’.
21i’ cazu’ nacu’ Dios, Nu rutipa lddxa’a. ¢Bizx que nusdn no’o neda’?
¢Bizx que ruhuf'inida’ tu’ ta’bia no neda’ nupa tu’di’'i neda’?
3 Gusol-la’ quia’ benf’ quiu’, en le naca iduté li quiu’ para ulu’lui’i neda’ noza.
Ben gaila’ché neda’ ga nacald’ayi quiu’, ga na’ zoa cazu’ Li’.

4Tsuw’a ra’ bucugu queé’ Dios.
Ibiga’alahué’ Dios, Nu run ga rudzéjade’eda’.

Gul-lalena’ bihuél-la, cu’a Li’ y6l-la’ ba, Dios, nacu’ Dios quia’.

5 ¢Bizx que risébida’ 1adxa’a, en bizx que ré’a boniga?
Uzx06niladxa’a-né’ Xanru’ Dios,

tu’ huadxin dza cu’a-né’ yol-la’ ba le yubolo,

tu’ ndquié’ Nu ruséld neda’, en ndquié’ Dios quia’.

44
1Biy6n quézitu’ le, Dios.
Bulu’siy6nné’ netu’ xuz xté’otu’
canaca yugu’ le zx6n benu’ dza ni'te,
cate’ ni’ gula’cu’é 1égaquié’ luyu ni.
2Bulaga cazu’ Li’ bonachi yugu’ yddzo6 izd’a,
en bucudsu’ 1égaqui€’ luyu ni.
Busaca’ zi'u bonachi izd’a na’, en guri’'unu’ léguequi.
3Biti’ gula’délimné’ xuz xté’otu’ luyu ni racasd quégaquié’,
en bhiti’ bulu’s6ld la’ cuingacas€’,
pero ben cazu’ Li’'1é na’ len yo6l-la’ hudca zx6n quiu’,
en lu ydl-la’ zx6n que le naca cazu’,
ate’ bult’'u lahui ca nadxi’inu’ 1égaquié’.
4Naca cazu’ Li’ Dios quia’, en Nurinnd be’e neda’.
Buso6la bonachi quiw’, yugu’ zxi'ini Xi’sdé’ Jacob.
5Uguntu’ dxin y6l-la” hudca quiu’, uxicjatu’ nupa ta’dd’baga’ netu’,
ate’ tu’ zbalen cazu’ netu’, ucul-latu’ nupa biti’ ta’'lé’e netu’ dxi’a.
6 Biti’ uzxoni lddxa’a uxiti’ yaga quia’,
en biti’ uzx6ni lddxa’a guié tuchi’ quia’ para ildcalen neda’,

7tuw’ rus6la cazu’ Li’ netu’ lu nd’agaca nupa biti’ ta’lé’e netu’ dxi’a,
en ruzoétju’ nupa tu’di’i netu’.

8 Cl’utica’stu’ Li’ yol-la’ ba,

en guiética’stu’ Li: “Xclenu’.”

9Pero na’a nusan no’o netu’, Dios, en bé’u lataj nu buxicja netu’.
Biti'r6 réajlenu’ bonni’ queétu’ rojaquié’ gudil-la.

10 Benu’ ga buzxinnajtu’ 16gaca nupa ta’dil-lalen netw’,

ate’ gula’gié’ yugu’ le nequi queétu’.

11Bé&’u lataj guluti€’ ziantu’ ca nu ruti-gacaba’ bd’cu’ zxila’.
Bésildsiu’ netu’ 1adjagaca yodz0 izd’a.

12 Naca tsca béti'u netuw’, en lati'do’os guzxi'u.

Biti’ ca’ buzi'u xibé tsca guzxi'u.

13 Bonachi yugu’ dzaga yddz6 queétu’ bila’lé’e 1€ na’ benu’ queétu’,
ate’ tu’cd’ana netu’ cd’aso, en tu’titaj netu’.

14Benu’ ga tu’didza’ yudxi bénachi yugu’ y6dz0 netu’.

Tu’td icjaguequi lu yol-la’ rucd’ana netu’ cd’aso.

15Yugu’ dza rutui’ida’ ca raca queétu’,

en rd’a boniga lu yol-la’ rutuf’i quia’,

16 tu’ riyonda’ nupa tu’didza’ yudxi neda’, en tu’cd’ana neda’ c4d’aso,
nupa na’ biti’ ta’lé’e neda’ dxi’a, en tu’di’i neda’.

17 Guca queétu’ yugu'té 1é ni sal-la’ biti’ nal-la ladxi'tu’ Li,

en biti’ nucd’anatu’ didza’ dzaga bénlenu’ netu’.

18 Biti’ ca’ boaj ladxi'tu’ ca réajlé’étu’ Li,

en biti’ gudd’baga’tu’ le buluf’inu’ netu’ guntu'.

19 pero nusén na’ cazu’ netu’ ladaj nupa nécagaca ca yugu’ boa’ gui'a sinia’,
en nucd’anu’ netu’ ga chizoa tseajtsdzatu’ lataj chul-la.

20 La’'tu’ gul-la 1adxi'tu’ Li’, Dios queétu’,

o la’'tu’ guyéaj ladxi'tu’ tu dios izd’a,

21]a’ gdquibe’eténu’ 1€ ni, Dios,

tu’ ndz quézinu’ le rizd’ ladxi'tu’.

22 Tuw’ néquitu’ quiw’ Li’ zdatica’sd nu guti netu’.

Nactu’ ca yugu’ bé’cu’ zxila’do’ 1o nu guti 1égacaba’.

23 {Bubdn, Xan! ¢Bizx que rdsitso’ Li’?

jGuyasa! jBiti’ usdn no’o netu’ chadia chacanna!

24 ;Bizx que nucachi’ 1o’ lotu’ netu’?

¢Naru’ nél-laladxu’u ca raca queétu’, en ca riguf’i rizdca’tu’?
25 Naguingaquié netu’ luyu.

Nadinitu’ lu béchto yu.

26 jGuddchi gacalenu’ netu’,

en lu ydl-la’ dxi’'i ladxi’ quiu’ buséla netu’!

1Riz4’ lddxa’a tu le naca dxi’a.
Ru’a didza’ que le runé’ bonni’ rinnd bé’é.
Naca ludxa’a ca le ruzuajlené’ bonni’ nabé’ede’ené’ ru’é didza’.

2N4catéru Li’ lachi ca yugu’té bonachi.
Nabé’ede’enu’ ru'u didza’.

Que 1€ ni na’ nuné’ Dios gaca dxi’a quiu’ chadia chacanna.

3Bega’ 1é'u guié tuchi’ quiu’, bonni’ nayépise’,

lu yol-la’ lachi quiuw’, en lu yol-la’ unnd bé’ quiu’.

4Lu yol-la’ unnd bé’ quiu’ idélinu’ lu gudil-la,

ugunu’ dxin le naca iduté li, en y6l-la’ noxaj ladxi’, en le naca tsahui’.
Y0l-la’ hudca zx6n quiu’ gun ga ild’ lahui yugu’ le zxdntéro.
5Natuchi'gacada’ yaga lahui tuchi’ quiu’.

Bonachi yugu’ y6dz0 zi'tu’ ta’dz$’6 1o’, nupa na’ ta’dil-lalen Ii’.

Yugu’ yaga lahui tuchi’ quiu’ nachéza’gaca ladxi'do’guequi.

6 jChadia chacanna naguixju’ ga ré’u rinné bé’u, Dios!
iCanaca le naca tsahui’ rinnd bé’enu’ bonachi quiu’!

7Nadxi’inu’ le naca tsahui’, en biti’ rilé’enu’ dxi’a le biti’ nacaté.

Que 1€ ni na’ Dios quiu’ nabé cazé’ 1i’.

Nachiziré’ icja ladxi’do’o y6l-la’ rudzeja ca le ndpagaca ia’zicard bdnachi.
8 Ril&’ zxixi lari’ nacu’ len zi’ mirra, en zi’ dloe, en zi’ casia.

Tuné’ bonni’ huil-la ga rudzéjanu’ lu yu’u lidxu’ zxon.

9Yugu’ nigula zx{'inigaquié’ bonni’ ta'nnd bé’é

nutsa’gacabi’ bi'i nigula nacud’abi’ lidxu’.

Nigula quiu’ rinnd bé’enu zuinu cuitu’ ibéla,

en nacunu le nazi’i biquitaj oro nazaca’.

10 B&’ ladxi’ neda’, nigilado’.

Bé’ ladxi’ neda’, en biy6n xtidza’a.

Gul-la ladxi’ bonachi y6dz6 quiu’, en yugu’ di’a dza quiu’.

1INTiro sé 14dxé’€ bonni’ rinnd bé’é yoél-la’ lachi quiu’.

Buzoda zxibu’ lahué’ tu’ ndquié’ xanu’.

12N7'ird bonachi yddzo Tiro ila’dxin 1o’ nud’gaca le nazdca’da’ le ilunna quiu’.

Yugu’ bonni’ ta’lé’ené’ yol-la’ tsahui’ ila'ndbiné’ 1i’ bi unddzju’ quégaquié’.

13Yugu’ bi’i nigula queé’ bonni’ rinnd bé’é zdagacabi’ lidx€’, en nacatérdgacabi’
lachi.

Lari’ nacubi’ nadialen du oro.

147]a’ché’é-bi’ lahué’ bonni’ rinnd bé’é, nacubi’ lari’ nazaca’da’.

Ila’dabi’ yugu’ bi'i nigula ra’bando’ cudzi’lobi’,

ate’ ila’ché’é 1égacabi’ lahué’ bonni’ na’ rinnd hé’é.

15 Lu yol-la’ rudzeja, en lu yol-la’ ruzi’ xibé quégacabi’ ila’dxinbi’,

en ila’yazabi’ yu'u lidxé” bonni’ na’ rinnd hé’é.

16Tla’cud’abi’ bi’i bonni’ quiu’ uldz quégaquié’ Xuz xto’o.

Gunu’ ga ilanna bé’ébi’ iduté yodzolio.

17 Gunu’ ga tsdjnégacatica’sd bonachi ca nacu’ Li’.

Que 1€ ni na’ yagu'té bonachi ilé 1i’ “Xclenu™” yugu’ dza si’ zaca.

46
1iN4quié’ Dios Nu run chi’i ré’u, en Nu ruzéa ré’u tsutsu!
iZOatica'sé’ gacalené’ ré’u cate’ biraca queéru’!
2Que 1€ ni na’ biti’ gadxiru’ sal-l1a’ izxizi iduté y6dzolid,
en ila’niti yugu’ gui’a lu nisado’,
3en sal-la’ chasa idxia, en tsu’u bo nisado’ na’,
en ila’zxizi gu’ado’ tu’ nozile raca.

4Zoatuyegu le run ga tu’dzeja nupa nacud’ ladzé’ Dios,
gana’ ro’o yudo’ld’ayi ga zoé’ Dios nayépisétéré’.

5Zoa cazé’ Dios y6dz6 na’, le catu caz initi.

Cate’ ni’ soa itd yu gacalen€’ nupa nacud’ ni’.

6 Tadxi ta’dz6bi bonachi yugu’ y6dzo,

ate’ ta’bd’ bagui’i nupa ta'nnd bé’,

tu’ ru’é didza’ Dios, ate’ riniti luyu ni.

7Xanru’ nayépisétéré’ zoalen cazé’ ré'u.
Dios quégaca zx{'ini Xi’s6€’ Jacob rapa chi’é ré"u.

8Guli’d4 ilé’eli’ le nuné’ Xanru’.

Buli’yu ca nusunitié’ luyu ni.

9Ruzda dxié’ gudil-la racagaca iduté yodzolio.

Riguitsjé’ yugu’ uxiti’ yaga,

en rusunitié’ yugu’ yaga lahui tuchi’ que gudil-la.
Ruzégui’é yugu’ carreta que gudil-la tu lu gui’ zxon.
10Rnné”: “Guli’séa dxiso, ate’ guéquibe’eli’ naca caza’ Dios.
Nayépisétéra’ yugu’ lu yddz0, en lu iduté yodzolio.”

11Xanru’ nayépisétéré’ zoalen cazé’ réu.
Dios quégaca zx1'ini Xi’s6€’ Jacob rapa chi’é réu.

1iLuydl-la’ rudzeja queéli’ guli’capa’ n&’ali’, bdnachi ydgu'té y6dzo!
iGuli'cu’é y6l-la’ ba Dios, len yugu’ le rul-lalenli’!

2Ral-la’ gunru’ bal Xanru’ Dios nayépisétéré’.

Ndaquié Nu rinnd bé’ iduté yodzolio.

3Bené’ ga bidéli'ru’ yugu’ lu bénachi izd’a.

Bené’ garinnd be’eru’ yugu’ yodzo.

4 Gurd cazé’ luyu ga ni nuzéé’ ré’u.

Naca tu luyu lachi quégaca zx{'ini Xi’s6é’ Jacob, nupa na’ nadxi’i quéziné’.
5Len yol-la’ ba zxon ribené’ Dios ga ré’é rinnd bé’é.

Le zidn le tu’cddx€’ cate’ ribené’ Xanru’ ni’.

6iGuli’gul-la yo6l-la’ ba queé’ Dios! jGuli’gul-la!
iGuli’gul-la yol-la’ ba queé’ Bonni’ rinnad bé’ené’ ré’u! jGuli’gul-la!

7iRinnd bé’é Dios iduté yodzolid ni!

jldu 1adxi’'li’ guli’gul-la yol-la’ ba queé’!

8{Zoa cazé Dios lataj 1&’ayi queé’ ga ro’é rinnd hé’é!

iRinnd bé’ené’ bonachi yugu'té yodzo!

9 Twdubi nupa ta’nnd be’e yugu’ yodzo

ts6zx6n len bonachi queé’ Dios queé’ Abraham.

10 {Nequi queé’ Dios ydl-la’ zx6n quégaca ylgu'té yodz6 nacud’ yodzolid!

iNayépisétéré’ Le’!

48

1 Nayépisétéré Xanru’, ate’ run bayudxi ci'uru-né’ ydl-la’ ba idd ladxi'ru’

ga zoa lu y6dz6 queé’ Dios queéru’ le zoa lu gui’a 1d’ayi queé’.
2Lachi, en sibi naca gui’a ld’ayi na’,

ate’ raza ladxi’gaca bonachi iduté y6dzolio ca naca.

Caninaca gui’a Si6nle r§’o tsold’alo ga za’ bo’ ziaga.

Lu y6dz0 na’ dé ga zoa Bonni’ Unnd B€’ nayépisé’.

3Rulu’é lahui Dios s6aru’ tsutsu cuité’ Lé’
gazoaluyu'ulidxeé’.

4 Gula’dd’baga’ nupa ta'nné bé’ lu yu ni,

en gula’bigui’é ra’ yodzo 1d’ayina’.

5 Cate’ bila'lé’ené’ yodz6 na’ bulu’bdning’.

Gula’b§’€ boniga, en la’ bulu’zxtinnajté’.

6Ra’ yddz0 na’ gula’'zxizié’.

Gula’zaca’ zi’é ca raca queénu nigula chizda uzdéanu-bi’ bi'ido’.
7Ris6l-1é’é Dios tu bo’ budunu’,

le rusuniti yugu’ barco zx6n que y6dz0 Tarsis.

8 BiyOnru’ ca ndcagaca le zx6n bené’ Dios,

ate’na’arilé’e quéziru’le runé’,

lu y6dz0 1&’ayi queé’ Dios quégaca ni’a né’é guizxi yu,

en naquié’ ca’ Dios queéru’.

Tsaz naguixjé’ yodz0 na’.

9Ga zoa lu yudo’ quiu’, Dios,

rojnetu’ ca naca yol-la’ dxi'iladxi’ quiu’.

10 Ca nayépisétéro Lo’, Dios,

ca’ta’gl’u Li’ yol-la’ ba bonachi iduté yodzolid.
Canacale naca tsahui’ rinna bé'u.

11Ulu’'dzeja bonachi nacud’ yodzo Sion.

Ulu'zf’'inu xibé nigula zx{'ini xi's6é’ Juda

tu’ ruchi’a ruséréu’ netu’ ca naca le naca tsahui’.

12 Guli’d4 idu gésibi’ilo ga dé yodzo Sidn,

en buli'laba yugu’ yu'u sibi tun chi’i yodzo na’.

13 Buli’yd ca naca z6’6 run chi’i yddz6 na’,

en buli'yu ca’ le nuzdagaca le tsutsu,

para gaca quixjoi’ili’ zx{’ini xi’sdali’ ca ndquié’ Dios zx0n ni.
14 Tsaz ndqui€’ Dios queéru’, na’a dza, en dza si’ zaca.
Ulul'iné’ ré’u noza todi gatiru’.

49
1 Guli'y6ni 1€ ni, libf’ili’, bdnachi ydgu'té yodzo.
Buli’zé négali’, libl’ili’, zéali’ iduté yodzolid.
2Lib{'ili’, nayépsétérdli’, en libf’ili’, ndcali’ cd’aso.
Libf’ili’, dé yo6l-la’ tsahui’ queéli’, en lib{’ili’, ndcali’ yechi’.
3Tsbjs&’ ladxa’a ca naca le ndpagaca yol-la’ réajni’i,
en gu’a didza’ le ndpagaca y6l-la’ raca yenni’.
4 Guiiladxa’a ca naca tule rucudzu’ didza’,
en quixjo’a ca ndcagaca tsanni quinnia’ 1&’e bihuél-la.
5 Biti’ bi rddxida’ cate’ ridxin bi raca quia’,

cate’ ta’gu’é neda’ 1€’ajlo bonni’ tud’ do’ biti’ ta’lé’ené’ neda’ dxi’a.

6 Tw'zx0Oni l4dxé’€ bdnni’ na’ yol-la’ tsahui’ quégaquié’,

Salmos 49:6

en tun ba zx6n cuingaquié’ ca ndcagacale dé quégaquié’.

7Biti’ gaca hudd’'ué’ la’ cuinsé’ nitti€’ bénni’ na’.

Biti’ gaca bi unddzjé” queé’ Dios le gun ga usolé’ 1&’,

8tu’ naca zxdéntéro le huéd u yol-la’ na’ban que nu bonni’,

ate’ catu caz gaca nu bonni’ quizxjé’ ca naca,

9para idéliné’ sdatica’sé€’ ibané’,

en cabi tsazié’ yeru ba ga yi'ugaquié’ bonni’ nati.

10Rilé’ené’ tatié’ ca’ bonni’ ta’yéajni’iné’,

en ta'nitié’ tuz ca tati nupa biti’ bi nézigaca, en nupa biti’ ta’yéajni’i,

ate’ tu’cd’ané’ yol-la’ tsahui’ quégaquié’ le ulu’zi’ xibé bonachi yubolo.

11 Téquiné’ ila’cud’tica’sd lidxigaquié’ bonni’ na’,

ate’tsazila’cu’é ni’,

ate’ ta’gu’é lagaca xiyugaquié’ ca nacala’ lagacasé’.

12 Pero y6l-la’ ba zx6n napé’ bonni’ na’ biti’ gun ga séatica’sé’.

Gati cazé’ ca tatiba’ boa’ guixi’.

13 Caninacale gaca quégaquié’ bonni’ tu’'zxoni ladxé’€ yol-la’ tsahui’ quégaquié’,

enca’ quégaca zxi'ini xi'sdagaqui€’,

yugu’ bi'i na’ ta’yaza ladxi’gacabi’ didza’ gulu’é xtizgacabi’ na’.

147]4tié’ ca tatiba’ bo’cu’ zxila’,

ate’ yol-la’ guti gaca quégaqui€’ ca tu nu uyu bd’cu’ zxila’.

Yugu’ bonni’ tsahui’ ila'nné bé’ené’ 1égaquié’ cate’ itd yu zila.

Ia'niti le guta’ quégaqui€’, ate’ ila’cud’tica’sé’ lataj chul-la ga dz6’6 nupa
néatigaca.

15 Hu64 u cazé’ Dios ydl-la’ na’ban quia’ lu yol-la’ guti,

tu’ iché&’é neda’ ga ts6jsOalena’ Lé’.

16 Biti’ gddxinu’ cate’ idéli'né& nu bdnni’ yol-la’ tsahui’ zx6n,

en cate’ Xx0n yol-la’ lachi que yu'u lidxé€’,

17tu’ cabi bi wé cate’ gati€’,

en biti’ tséajlen 18’ y6l-1a’ lachi que le guta’ queé’.

18 Sal-la’ cate’ ni’ zoé’ nabané’ buzi’ xibé b’ naca cazé’,

ate’ gula’gu’u bonachi 1€’ yol-la’ ba cate’ bidéliné’ yol-la’ tsahui’ na’.

19Ts4zi€’ ga na’ dz6’é xuz xtd’ahué’,

en biti'rd ilé’ené’ beni’.

20 N&qui€’ bonni’ napé’ yol-la’ zx6n, pero riyadzjané’ yol-la’ réajni’i,

ca boa’ guixi’ tati cazaba’.

50
1Rué didza’ Xanru’ Dios nayépisétéré’.
Nutubé’ dérd nupa nacud’ yddz6lié ga naguéla’té ga rilén gubidza ga ridxinté
garibia.
2Lu y6dz0 Sién riguw’é Dios beni’.
Napa y0dz6 na’ yol-la’ lachi idu.
3Z¢&é Dios queéru’, en biti’ soé’ dxiso.
TsOjnorulahué’ tu gui’ zxo6n,
ate’ tsecja tu b6’ budunu’ idu gasibf’ilé’.
4Ulidzé’ luzxiba xitsd’, enca’ luyu
cate’ uchi’a usoréé’ quégaca bdnachi queé’.
5Rnné’ Dios: “Guli'tubi nupa néquiguequi quez quia’,
nu%a na’ gulunlen neda’ didza’ dzaga,
en bulu’lalaj ronlahua’le ben tsutsu didza’ dzaga na’.”

6 Naca bé& naquié’ tsahui’ Dios luzxiba xitsd’,

tu’ uchi’a us6réé’ Dios bonachi queé’.

7Rnné’: “Buli’zé nagali’, bonachi quia’, ate’ gu’a didza’.
Buli’'zé ndgali’, bonachi Israel, ate’ uzéguia’ libi’ili’ didza’.
Naca caza’ Dios.

On, naca’ Dios queéli’.

8 Biti’ uzéguia’ lib{’ili’ didza’ ca naca le runnali’ quia’,

en caléga ca ndcagacaba’ bda’ bédxi ruzégui’li-ba’ lahua’.
9Biti’ riquinda’-ba’ bédxi queéli’,

en caléga chivo biguit’ nacud’aba’ queély’,

10tu’ néquigacaba’ quia’ yugu'téba’ bda’ guixi’,

enca’ boa’-bédxi nacud’aba’ lu gayud’ gayud’ gui’ado’.
11 Néquigacaba’ ca’ quia’ yugu'téba’ boa’ zoa xiligacaba’,
enca’ yugu'té le zoa naban la’ guixi’.

12La’tu’ riduna’ biti’ guia’ ca’ lib{’ili’,

tu’ nequi quia’ yodzolio, enca’ yugu'té le nacud’ ni’.

13 sNaru’ gdgutsa’ xipéla’gacaba’ bédxi,

o gui’jatsa’ xichéngacaba’ chivo?”

14Le ral-la’ unédzjali’ queé’ Dios naca yol-la’ ré Lé’: “Xclenu™
ate’ral-la’ gunli’ lahué’ Dios nayépisétéré’ ca naca le guzxi’ lu nd’ali’ gunli’.

15Rnné’ ca’: “Ral-la’ ulidzali’ neda’ cate’ bi gaca queéli’.
Gécalen caza’ libl’ili’, ate’ gunli’ neda’ bal.”

16 Dios ré’ bOonni’ huia’ do’, rnné’:

“¢Bizx que ru'u didza’ ca ndcagaca xiba naguixja’?

¢Bizx que ru'u didza’ ca naca didza’ dzaga nunlena’ bonachi?
17 Biti’ runnu’ lataj usédida’ 1i’,

perorucd’anu’ cd’aso didza’ rud’a.

18 Cate’ rilé’enu’-né’ bonni’ guban racalenu’ 1€,

en runu’ ts6zxén nupa ta’guitsaj xiba que yol-la’ nutsaga na’.
19Zébatica’su’ gu'u didza’ xihui’,

en ruf’itica’su’ didza’ biti’ nacaté.

20Z0atica’su’ uzéguiu’-né’ bochi’ cazu’,

en rudidza’ yudxu’ bochi-zan cazu’.

21 Cani benu’, ate’ biti’ bi gunnia,

ate’ guquinu’ naca’ ca naca cazu’ i,

pero na’a uzéguia’'li’ didza’, en ulu’a lahui le nunu'.

22 Buli’z& négali’ didza’ ni, ndldli’ ruzoali’ neda’ tséld’ald.
Channo cabi, usunitia’ lib{’ili’, ate’ cuntu nu gaca us6l14 libiili’.
23Nuré neda’: Xclenw’, runna quia’ le run neda’ bal,

79

ate’ nurun ca rnna xtidza’a, usola caza’ nuna’.

51
1Dios quia’, buzd’ ladxi’ quia’ tsca naca yol-la’ dxi’i ladxi’ zx6n quiw’,
en tscanaca le zidn le ruzd’ ladxu’u quia’, bugtia yugu’ le gudd’baga’alo’ Li'.
2 Buguibitica’sd neda’ tsca naca do’ bi'a.
Buchi’a neda’lu dul-la’ nuna’.
3No6z quézida’ le gudd’baga’a,

en rojnétiqui'sida’ yugu’ dul-la’ nuna’.

41,0’Li’ cazu’ bena’ dul-la’,

enlo’Li’ca’bi'add’.

Naca b€’ nacu’ tsahui’ cate’ ru’u didza’,

en idu dxi’a, en tsahui’ nacu’ cate’ ruchi’a ruséréu’ queétu’.
5BuyutsOca’, nabaga’a do’ cate’ gusiloté gulja’,

en lu dul-la’ zoa caza’ cate’ buzdanu xind’a neda’.

6Ré&’€nu’ soa le naca iduté liicja 1adxi’do’otu’.

Guchiza icja lddxi’da’ahua’ yol-la’ réajni’i.

7Buchi’a neda’len le ruchf’aninu’, ate’ gaca’ dxi’a.

Buguibi neda’, ate’ hu6aca’ zxila’do’os.

8Ben ga yonda’ le nach&’ yol-la’ ruzi’ xibé, en ydl-la’ rudzeja,
para hudacalddxa’alu le raca quia’ tu’ benu’ ga réquibe’eda’ nabédga’a dul-la’.
9Biti’ uyd’ yugu’ dul-la’ nuna’,

en busulu yugu’té le naca d6’ nabdaga’a.

10 Dios quia’, bun dxi’a laddxi’da’ahua’,

en guchiza neda’ tu bo’ cubile nuzu’ tsutsu.

11 Biti’ ucuitu’ neda’ ga zoa’ 1o’ Li,

en biti’ ugy’ Dios B6’ L&’ayi quiu’ Nu zdalen neda’.

12 Bunna quia’ yol-la’ rudzeja que yol-la’ ruséla quiu’,

en ben ga guna’ ca rnna xtidzu'u idd ladxa’a.

13NT{'ird usédida’ nupa ta’guitsaj xiba quiu’ ca ndcagaca le ré’énu’ ilingaca,
ate’ yugu’ bonni’ dul-la’ uluhuégja quiu’.

14Dios quia’, benna neda’ lataj cabi ibaga’a xiguia’.

Naca cazu’ Dios, Nu rusola neda’.

Luyol-la’ rudzeja quia’ gul-la’ ca naca cazu’ tsahui’.

15Xana’ Dios, gusalaj rud’a,

ate’ usiyonda’ bonachi yol-la’ ba quiu’.

16 La’tu’ raza ladxu'u-ba’ boa-bédxi gutitu-ba’1o’, 1a’ glintea’ cani.
Biti’ raza ladxu’u-ba’ nu bda’ uzégui'tu’-ba’lo’.

17Le r&’éné’ Dios le naca ca tu le c’uru’ lahué’
naca bd’ naca cdziru’ le nétaj nagula ladxi’.

Dios quia’, biti’ ucd’anu’ cd’asé ladxi’do’otw’

le ruhuf’ini ladxi’, en le naca noxaj ladxi’.

18 Lu ydl-la’ ruzd’ ladxi’ quiu’ ben le naca dxi’a

quégaca bonachi yodzo Sidn.

Buchisa z6’6 le run chi’i y6dz0 Jerusalén.

1I9N1'iro tsaza ladxuu yugu’ le c'utu’ 1o’ le naca idu dxi’a,
yugu’ boa’ guixi'do’ gutitu’-ba’ lo’,

en yugu’ boa’-bédxido’ uzégui'tu-ba’lo’.

N{'ir6 ilutié’-ba’ yugu’ bédxi biguit’do’,

en ila’gu’é-ba’ lu bucugu quiu’.

32
1;:Bizx que run ba zx6n cuinu’ ni’a que dé’ ru’u, bénni’ ndl-la?
Z0atica’so yol-la’ dxi’iladxi’ queé’ Dios.
2Len ludxu’u runlenu’ luzéd’o didza’ para usunitiu’ bénachi.
Naca ludxu’u, bonni’ rizi’ y€’, ca tu guié tuchi’.

3Nadxi'ironu’ le naca do’ ca nadxi’inu’ le naca dxi’a,

en nadxl’'ir6nu’ le cabi nacaté ca nadxi’inu’ le naca iduteé li.
4Nadx{'inu’ yugu'té didza’ tun ditaj bdnachi,

Ii’ na’, bonni’ rizi’ yé’e.

5Tsaz uzotaj cazé’ Dios Ii’.

Soné’1i’, en ubéajé’ 1i’ lu yu'u lidxu’,

en ucuité’li’ ga nacud’ nupa nabdngaca.

6Yugu’ bonni’ tsahui’ ila’lé’ené’ 1€ ni, en ilddxiné’ Dios.
Ulu'zxidx€’ queé’ bonni’ na’ rizi’ yé€’é, ilané”:
7“Buli’yutsOca’l Bonni’ ni biti’ ga’'unné’ uzxoni ladxé’é Dios,
pero buzxoni ladxé’é yol-la’ tsahui’ queé’,

en le zidn le guzé 14dxé’é le cabi bi nazaca’.”

8Naca’ neda’ ca tuyaga olivo ya’ale ré’ ra’ yuulidxé’ Dios.
Uzx06ni ladxa’a yol-la’ dxi'i ladxi’ queé’ Dios yugu’ iz si’ zaca.

9 Guiética’sa’ Li: “Xclenu™ tu’ ben cazu’ Li’ ga naca cani,
ate’ guna’l6za Lo’ le naca dxi’a l6gaca nupa néquiguequi quez quiu’.

53

1Ta’zd’ 1adxé’é bonni’ candz, tanné’:

“Biti’ ca’ zo€’ Dios.”

Ndcagaqui€’ xihui’ bonni’ cani, en nlingaquié’ le nacatérd xihui’.
Cuntu nu bonni’ zo€ runé’ le naca dxi’a.
2Gana’ zoé€ Dios yehua’ yubd ruyué’ gati'tés,
enrilé’ené’ bonachi nacud’ idaté yddzolio,
para inéziné channé zoa nu réajni’i,

o channo zoé’ nu bonni’ rui’i 14dxé’é Dios.

3 Ytgu'té bonachi s6jaquié’ ga yubolo.

Yugu'té’ ndcagaquié’ xihui'.

Cuntu nu zoa run le naca dxi’a, nitié bonni’.

4 ;Naru’ cabi ndpagaquié’ yol-la’ réajni’'i bOnni’ na’ tw’é do’?
Tu’suniti€’ bonachi quia’ ca tu nu ragu yota,
en bhiti’ ca’ tu’lidzé neda’.

5 Tadxi ta’dzébiné bdnni’ cani, en biti’ bi nuna’ quégaquié’.
Caniraca tu’ rusunitié’ Dios caz nupa ta’dil-lalen lib{’ili’.
Gunli’ ga ulu'tul’'iné’ tu’ chigurd’'uné’ Dios 1égaquié’.

6 Raca ladxi'ru’ irtdaj Sién Nu us6la bonachi Israel.

Cate’ uchisa cazé’ Dios bonachi queé’ nadzungaca,
ulu’dzeja zx{'ini Xi’'s6€’ Jacob, en ulu’zi’ xibé bdnachi Israel.

>4
1Bus6la neda’, Dios, para gaca y6l-la’ ba que Lo’.
Len ydl-la’ hudca quiu’ guléaj neda’ tsahui’.
2Ruzé nagu’ le rulidza’ Li’, Dios.
Ruzé nagu’ didza’ rud’a.
3Ta’dil-lalen b6onni’ zi'tu’ neda’,
tu’ t€’éné’ bonni’ zidzaj ilutié’ neda’.
Biti’ ca’ tddxiné’ Dios.
4 Buli'yutsdca’, naca cazé’ Dios Nu racalen neda’.

Salmos 54:4

Ruz6é’ tsutsu Xanru’ yol-la’ na’ban quia’.
5 Ubi’é quégaca nupa ta’dil-lalen neda’ le usuniti léguequi.

Tu’ runu’ ca rnna xtidzu'u, Dios, busuniti 1éguequi.
61du ladxa’a gutia-ba’ béa-bédxi lo’.

Guia’ Li: “Xclenu” Xan, tu’ naca dxi’a Lo’.

7Bus6l4 cazu’ Li’ neda’ lu yugu’ le guca quia’,
ate’rilé’eda’ zeaj nanititica’sé nupa ta’dil-lalen neda’.

35
1Ruzé nagu’le rulidza’ Li’, Dios,
en biti’ td’bagu’ le rindbida’ Li’.
2Ruzé nagu’ neda’, en rubi'u didza’.
Rulidza yudxida’ Li’, en ré’a boniga
3ni’a que chi’é bonni’ biti’ rilé’ené’ neda’ dxi’a,
entu’ tu'tsd’ neda’ nupa tud’ do’, en tu’saca’ zi’ neda’,
en lu yol-la’ rilé quéguequi ta’bia no neda’.
4Réqui zi’ 1adxi’da’ahua’,
ate’ yol-la’ radxi que yo6l-la’ guti rojtsaza ladxi’da’ahua’.
5 Chigula’yaza yol-la’ radxi, en ydl-la’ rizxizi neda’,
ate’ nabaga’ y6l-la’ radxi ridzobi neda’.
6 Gunnia “Gaca ladxa’a gata’ quia’ xilaba’ gu’dddo’,
para gaca tdda’ lu b6’6s, en idxina’ tu lataj ga gaca uzi’ ladxa’a.
7Raca ladxa’a tseja’ zi'tu,
en tsdjsda’ 1a’ guixi’ ga dé lataj.
8 Uyija’ careld tu lataj ga tsdjsoa’ tsutsu,
para cabi bi gun quia’ le naca ca b6’ budunu’.”
9 Busuniti 1égaquié’, Xan, en buxi rud’agaqui€’,
tu’ bilé’eda’ ta’dil-1€’, en tu’tsatsé’ lu yodzo.
10Réla, en te dza ta’d6dé’ noza lu yddzo.
Tuwé do’, en tuné’ le xihui’ idu gésibi'ild yddzo.
11 Twsunitié’ le nacud’ ni'.
Tu’saca’ zi’€ bonachi, en ta’z{’ yé€’é 1a’ néza que yo6dz.

12 Caléga bonni’ biti’ rilé’ené’ neda’ dxi’a nu rudidza’ yudxi neda’,
tu’ hudca gud’ilena’ le guné’,

en caléga bonni’ rud{’'iné’ neda’ nu ridil-lalen neda’,

tu’ hudca ucachi’ cuina’ lahué’,

13 pero nacu’ 1i’, tu bonni’ ca neda’.

Nacu’ bochi’luzd’a, en nacu’ tuz len neda’.

14TLu yol-la’ dxi’i ladxi’ queéru’ gicaru’ tuz.

Ladaj bOnachi zidn gudaru’, en bidxinru’ lidxé’ Dios.

15 Xana’ Dios, b& yol-la’ guti lataj idxin quégaquié’ bagachi’so.
Ben ga tsojtsdzagaqui€’ nabdngaquié’ lataj chul-la ga nacud’ nupa ndtigaca,
tu’ yu'u le xihui’ lidxigaquié’, en lu yu'u ca’ gapa tu’dubé’.

16 Pero neda’ ulidza’-né’ Dios,
ate’ us6la cazé’ Xanru' neda’.
17Chi’i dz8°616, en zilado’, en gatsaj dza ulidza yudxida’ Lé’,

en inné ladxa’a lahué’, ate’ yon cazé’ chi’a.

18 Hut4ué’ yol-la’ na’ban quia’ lu na’ nupa ta’dil-lalen neda’
en uzG0é neda’lataj ga coza’ dxi’a tsahui'do’,

tu’ nayanda’ nupa ta’dil-lalen neda’.

19Huaydn quéziné’ Dios, en ubi’é quégaquié’.

RO’é rinnd hé’tica’sé’ Lé’.

Cani guné’ Dios tu’ cabi tu’sané’ ca tuné’,

en biti’ tddxiné’ Dios.

20 Bonni’ ru’é do’ ribia nahué’ nu riboza dxi’a tsdhui’do’,
enrucd’ané’ cd’aso didza’ dzaga nuné’.

21Bé’é didza’ yulado’,

pero yu'uicja ladxi’da’ahué’ y6l-la’ ridzd’a.

Bé’é didza’ zxixido’,

pero didza’ na’ bé’é gulaca ca guié tuchi’.

22 Gul@’u le nab4gu’u lu né’é Xanru’, ate’ utipa cazé’ ladxu'u.

Biti’ gu’é lataj iguinnaj tsaz nu naca tsahui'.

23 Cht'uné’ bonni’ tuw’é dé’ na’ lataj chul-la

ganacud’ nupa ndatigaca ga na’ ila'nitigaquié’.

Biti’ ila’cud’ gatsaj tsca ral-la’ ila’cu’é nabdngaquié’ bonni’ tutié’ bonachi,
en bonni’ ta’zi’ yé’e.

Pero neda’ uzxoniladxa’a Li’.

1Buéchi’ ladxi’ neda’, Dios, tu’ ta’dd’baga’ bonachi neda’.
Yugu’ dza nupa tu’df’i neda’ ta’bia no neda’.

2Yugu’ dza nupa biti’ ta’lé’e neda’ dxi’a tud’ d6’ quia’.

Ziadn nupa ta’dil-lalen neda’ lu y6l-la’ run ba zxon cuinguequi.

3 Cate’ radxi ridzdbida’, uzxoni ladxa’a Xanru’.
4Ruzx0ni lddxa’a-né’ Dios, en rigu’a yol-la’ ba xtidzé&’é.
Ruzxoni lddxa’a-né&’, en biti’ bi gddxida’.

¢Bizxi caz gaca ilin quia’ bonachi?

5Yugu’ dza tun nigui neda’ nupa biti’ ta’lé’e neda’ dxi’a.
Ta’zd’ ladxi’tica’sd nacxi ilud’ doé’ quia’.

6 Tu'dubé’ ga nagachi’so, en tu’yulané’ yugu'té le runa’,
para gata’ quégaquié’ lataj ilutié’ neda’.

7Bubi’é quégaqui€’, Dios, ca naca do’ tuwe,

en lu yodl-la’ rilé quiu’ busuniti 1égaquié’.

8 N6z quézinu’ Li’ ca r6’a boniga.

Nurixu’ Li’ nisa ribddxi quia’.

¢Naru’ cabi nuzu’ 1éguequi lu guichi quiu™

9 Cate’ ulidza’ Li’, 1a’ dza nd’as6 uluhuécja giz cudzu’ld nupa tw’di’i neda’.
N6z quézida’ rcalen cazu’ neda’, Dios.

10 Ruzx06ni lddxa’a-né’ Dios, en riguw’a yol-1a’ ba xtidz&’é.
Ruzx0niladxa’a-né” Xanru’, en rigu’a yol-la’ ba xtidzé’e.
11 Ruzx06ni lddxa’a-né’, en biti’ bi gadxida’.

¢Bizxi caz gaca ilin bdnachi quia’

12 {Gunna’ quiw’, Dios yugu’ le guzx{’ lu na’a!

jCuwa Li’ yol-la’ ba!

13 Bus616’ neda’ lu yol-la’ guti, en nuzd’ neda’ tsutsu.

Rida caza’lo’ Li’, Xantu’ Dios, lu beni’ ru’'u quégaca nupa nabéngaca.

57
1iBuéchi’ ladxi’ neda’, Dios!
iBuéchi’ ladxi’ neda’ tu’ ruzx0nilddxa’a Li’ gun chi’'u neda’!
Guxoano’o neda’ carunba’ bora run chi'igacaba’ bérado’ zxan xilaba’,
ga idxinro todi bonadxi raca quia’.

2Rulidza’-né Dios nayépisétéré’.

Néaqui€’ Dios Nu run ga raca dxi’a quia’.

3Ga zoa cazé’ yehua’ yubd ubi’é didza’, en usolé’ neda’.

Uso6lé’ neda’ lu na’ nuribia no neda’.

Luyol-la’ dxi'i ladxi’ que€’, en yol-la’ idd ladxi’ queé’ gacalené’ neda’.
4Naca quia’ tsca zoa’ lddjagacaba’ bédxi guixi’.

Yugu’ bonni’ zidzaj nagi’ugaquié’ neda’ 18’ajlo.

Ndcagaca layi'gaquié’ ca yugu’ yaga tuchi’ que gudil-la,

ate’ ndcagaca ludxi'gaquié’ ca yugu’ guié tuchi’.

5Dios quia’, buluf’i lahui Idzxiba y6l-la’ zx6n quiu’,
en y06dz6li6 ni buluf’i lahui y6l-la’ beni’ quiu’.

6 Nupa tu'di’i neda’ nucachi’gaca du yalaj le son neda’.
Rudu lddxa’a tu’ ré’a boniga.

Gula’chd’6né’ yeru ga tsdjbixa’ neda’,

pero gula’bixé’ la’ 1égacasé’ lu yeru na’.

7iChinabd’a quia’, Dios!
iChinabd’a quia’! )
iGul-la’ quiu’, en cu’a Li’ y6l-la’ ba!

8 {Buban, b6’ naca caza’!

iGuli'ban arpa, en bihuél-la!

izilado’ ubana’,

9en gul-la’ quiu’ Li’, Xan, ladaj bonachi yugu’ yodzo!

iCua Li’ yol-la’ ba 1dgaca yugu’té bonachil

10Zx&éntérd naca yol-la’ ruhuéchi’ ladxi’ quiu’, le ridxinté yehua’ yuba,
ate’ ridxinté yol-la’ idu ladxi’ quiu’ ldzxiba xitsd’.

11 Dios quia’, buluf’i lahui lizxiba ydl-la’ zx6n quiu’,
en y0dzoli6 ni buluf’i lahui y6l-la’ beni” quiu’.

1:Naru’ ruf’ili’ didza’ iduté li, lib’ili’ na’, rinnd bé&’éli’?
¢Naru’ ruchi’a ruséroli’ ca naca le naca tsahui’?

2iBiti’ ca’! Riz&’1adxi’li’ yugu’ le xihui’,

en rusaca’ z{'ili’ bonachi len yugu’ le cabi ndcaté runli’.
3Ta’dddi tsola’ald nupa tud’ do’ ga gudéla’té guljagaca.
Ta’zi’ yé&’ ga gudéla’té bulu’cud’anu xind’aguequi léguequi.

4Yu'u rufiguequi le naché’ yoél-la’ guti ca le dx{aldyi'gacaba’ béla sinia’.
Ndcagaca ca tuba’ béla sinia’ nacédzuba’,

5bélana’ biti’ riydnba’ chi’é bonni’ gudza’,

o0 le rul-1&’ bénni’ runé’ gudza’.

6iDios quia’! jBuzxuzxaj layi'gaquié’!

iGuladzu’ yugu’ layi’ tuchi’ quégaquié’

ndcagaca ca layi’ tuchi’ quégacaba’ bédxi guixi’!

7{Ben ga ila'nitié’ ca raca que nisa yegu gubd’o cate’ ruhuf’i!

iBen ga ila’cuddié’ ca raca que guixi’' r6’6 la’ noza!

8 iBen ga ila'niti€’ ca yugu’ béruhuinna tuinaba’ lu gubidza,

o ca tubi’ bi’'ido’ nuz6anu-bi’ nigula zi’al6 ca ral-la’ gdljabi’, en chindtitébi’!

9Z1'ald ca gaca utsé’e yusu’ tu gui’ zxon,

ugiié’ Dios légaquié’ lu yol-la’ ridzé’a queé’,

b6nni’ nabéngaquié’, en boénni’ chizoda ilatié’.

10 Ulu’dzeja nupa ndcagaca tsahui’ cate’ ila’lé’e

uzi’ 1ébé’ Dios bonni’ tu’'é d6’ na’.

Ulu'zxiné’ len nd’agaquié’ xichéngaca nupa na’ tud’ do’.

117la'nnd bdnachi: “Le nacaté zoa le rubi’é Dios quégaca nupa nacagaca tsahui’.
Le nacaté zo€’ Dios Nu ruchi’a rusord quégaca nupa nacud’ y6dz6li6.”

39
1Bus6l4 neda’, Dios, lu nd’agaca nupa ta’zéa regu’ neda’.
Buzoda neda’ tsutsu ga biti’ gaca ila’dxin nupa ta’dil-lalen neda’.
2Bus6la neda’ lu nd’agaca nupa tud’ dd’,
en guléaj neda’ lu nd’agaca nupa tuti bonachi.
3Buyutsdca’, ta’hd’ nisié’ neda’ para ilatié’ neda’.
Ta’zéarégu’é bonni’ zidzaj neda’,
caléga tu’ gudd’baga’a légaquié’, o tu’ ben zi'a 1égaqui€’, Xan,
4en caléga tu’ bétia’ bdnachi, pero ta’z&’é careld para til-lalené neda’.
Guda gécalenu’ neda’, ate’ ilé’enu’ naca cani.
5Xantu’ Dios quégaca ni’a no’o guizxi yu,
en Dios quégaca bdnachi Israel,
guda dujenu’ xiguia’ bonachi yugu’té yodzo.
Biti’ uzd’ ladxu'u quégaca nupa tud’ do’ lu yol-la’ rizi’ y&” quéguequi.

6 Tu'dxiné’ chi’i dz§’616, ta’b0dxi yeché’é ca runba’ b6é’cu’ ragu yéchi’ba’ beo’,
ate’ ta’dddé’ ida gasibi’ild yddzo.

7Buyutsoca’, didza’ tu’€ nacagaca ca le rébigaquié’.
Ndacagaca didza’ tu’é ca yugu’ guié tuchi’.

Tanné’: “;Nuzxi caz yoni?”

8 Ruzxidxu’ ca naca le tuné’, Xan.

Rutitju’ ca naca le tun bénachi yugu'té y6dzo.

9Tu’ nal-la cazu’ Li’ guna’16za Li’.

Nacu’ Dios Nu run chi'i neda’.

10 Tu’ ndquié’ Dios quia’ dxi’i ladxi’, dutsdguié neda’.
Uxicja cazé’ Dios nupa ta’dil-lalen neda’.

11 Biti’ gttiu’ nupa na’ tud’ do’ para cabi ilal-la ladxi’ b6nachi ladza’.

Lu y6l-la’ huéca zx6n quiu’ bésilasi nupa tud’ do’, en buzdtaj 1éguequi luyu.
Naca cazu’ Xantu’, Nu run chi’i netu’.

12 Ben ga sOn 1légaquié’ yol-la’ run ba zxdén cuingaquié’

tu’ nozi dul-la’ tuné’ ca tui’isé’ didza’,
enca’ tu’ tu'dxié’ do’luzd’agaqui€’, en ta
13 Lu yo6l-la’ rilé quiu’ busuniti légaquié’.
Busuniti l1égaqui€’ tsaz para cabi ila’cud’aré’,

en para iléquibe’e bdnachi Dios caz rinnd bé’ené’ zx{'ini xi’s6€’ Jacob,
garidxinté iduté yodzolid.

L)

zi’ yé’é.

14Tu'dxiné’ chi’i dz6’616, ta’bddxi yeché’é ca runba’ bd’cu’ ragu yéchi’ba’ beo’,
ate’ ta’dodé’ idu gasibi'ild yodzo.

15Ta’dé ta’guiljé’ le ilahué’,

ate’ ta’bédxi’é channé cabi ulu’hudlaj ulu’dzé’ené’.

16 Gul-la’ neda’ ca naca y6l-la’ hudca zx6n quiu’.

Yugu’ zila gul-la’ lu y6l-la’ rudzeja quia’ ca naca yol-la’ dxi’'i ladxi’ quiu’,
tu’ naca cazu’ Li’ Nu run chi’i neda’,

ennacu’ Nuracalen neda’ cate’ biraca quia’.

17 {Naca cazu’ Li’ Nu rutipa ladxa’a!
iGul-la’ quiu’ y6l-1a’ ba,
tu’ nacu’ Li’ Nurun chi’i neda’, Dios, en Nu nadxi’i neda’!

60
1Nusan no’o netu’, Dios, en nuzdétju’ netu’.
Buécja queétu’ na’a, en gucalen netu'.
2Ben cazu’ ga gudodi budé’ zxu’, en guyalaj luyu.
Bun luyu ni tu’ chizoa iguinnaj.
3Sizx0ni busaca’ zi'u bonachi quiu’.
Le guca queétu’ guca tsca bugui’ju’ netu’ xis uva nal-la
le ben ga yojchégu’tu’ ca tu bonni’ nazudxiné’.
4Bunddzju’ quégaca nupa tadxi Li’ tu lari’ ulu’chisa,
le s6jdcalen cate’ bi raca quéguequi,
Spara ulu’ldgaca nupa na’ nadxi’i quézinu’.
Len yol-la’ hudca zx6n quiu’ bus6la netu’, en bubf’i didza’ cate’ rulidztu’ Li’.

6Lule nacald’ayi queé bé’é didza’ Dios, gunné’:

“Uzi’a é{ibé, en quisia’ Xiyugaca bonachi Siquem, en urixa’ luyu dé cuita yegu
ucot.

7Nequi quia’ xiylugaca bonachi Galaad, enca’ xiyugaca zxi’ini Xi’s6&” Manasés.

Naca ca tu le rusubin icja’ Xiyugaca zx{'ini Xi’s6€’ Efrain.

Xiytgaca zx{'ini xi’s6€’ Judd naca ga rinnd bé’a.

8 Xiytgaca bonachi Moab naca ca tu ga riguibi na’a,

ate’ cu’a 16la’ uléaja’ xiytgaca bdnachi Edom.

Cddxi’a tu’ uxicja’ bonachi Filistea.”

9 ¢Nuzxi caz gaca iché’ neda’ lu y6dz0 zoa z&’6 idu gasibi’ilo le run chi’i yodzo
na?
¢Nuzxi caz iché neda’ lu xiyldgaca bénachi Edom?

10 ;Naru’ cabi nusdn ladxu’u netu’, Dios?

¢Naru’ cabi tséajlenu’ bonni’ queétu’ rojaquié’ gudil-la?
11 GUcalen netu’ cate’ til-lalentu’ nupa ridil-lalen netu’,
tu’ cabi gaca gacalen netu’ nu naca bondchiso.

12Len yo6l-la’ hudca queé’ Dios idéli'ru’
tu’ uxicja cazé’ L€ nupa ta’dil-lalen netu’.

61
1Ruzé nagu’ le rulidza’ Li’, Dios.
Ruf’i lddxu’u le rindbida’ Li".
2Gani zoa’ zi'tu’ ga dé ladza’ rulidza’ Li’ tu’ rudu ladxa’a.
Guché neda’ ga zoa Nuna’naca ca tu guiéjto’o, Nu na’ nal-latérd ca neda’.
3Nacu’ Li’ Nurun chi’i neda’.
Nacu’ Nu racalen neda’ cate’ zoa nu ribia no neda’.
4Bé’ lataj sOatica’sa’ ga zoa cazu’ Li’.
B€’ lataj sOalena’ Li’, guna’ neda’ ca tunba’ bdrado’ ta’'ydzaba’ zxan xilaba
yOjede.
5Biydn quézinu’ Li’ le guzxi’ lu na’a guna’ quiu’ Li’, Dios.
Benu’ ga nequi quia’ le runédzju’ quégaca nupa tadxi Li’.
6 Gunu’ ga soé€’ xidzé bonni’ na’ rinnd bé’é ulaz quiu’.
Zi&n iz soé’ ibané’.
7S0atica’sé’ 1o’ Li’, Dios.
Bé’ queé’ yol-la’ dxi'iladxi’, en le naca iduté li, yugu’ le ilin chi'i 1€".

>

8 jGul-latica’sa’ y6l-la’ ba que Lo’,
para gaca guna’ tu tu dza le guzxi’ lu na’a!

62
11Tuz& Dios ruzxoniladxa’a, en rizé ladxa’a Lé’!
iLé cazé’ rusolé’ neda’!
2iTuz€& L& rapa chi’é neda’, en rusolé’ neda’!
iRuz0O€’ neda’ tsutsu, ate’ biti’ gaca nu uzotaj neda’!

3 ¢Gaca'xte caz giif’i ladxi’li’ ucul-lali’ neda’?
Ré&énisili’ uzdtjali’ neda’ ca tu z6’6 chizda iguinnaj,
o0 catulé’aj yaga le chinatébi.

4 Ré&énisili’ uzétjali’ neda’ ga ni tuné’ neda’ bal.
Ruzi'ili’ xibé yugu’ didza’ biti’ ndcaté.

Ruf'ili’ dxi’a didza’ 1dhui’so,
peroluicjaladxi’do’oli’ rudidza’ yuadxili’ neda’.

5{Tuz€’ Dios ruzxoniladxa’a,

enruna’ 16za Lé’!

6Tuz€ Lé rapa chi’é neda’, en rusolé’ neda’!

iRuz0&’ neda’ tsutsu, ate’ biti’ gaca nu uzotaj neda’!
7iTuz€ Dios ruso6lé’ neda’, en runé’ ga naca’ bica’ ba!
iDios nuzdé’ neda’ tsutsu, en rapa chi’é neda’!

8 Libf’ili’, bOnachi, buli’zxoni 14dx€’€ Dios yugu'té dza.
Buli’siy6nné’ yugu’ le raca queéli’, tu’ run chi’i cazé’ ré’u.

9 Le nécaté nacagaca yuguté bonachi ca tu bd’ ridédise,
en biti’ bi nazdca’gaca nupa na’ nadéli’gaca lataj lo.

Tu lu zxigons biti’ bi nal-l’guequiné’.

Nécagacaré’ dzd’aso ca tu b6’ riguéla’siru’.

10 Biti’ uzxoniladxi’li’ bi idéli’li’ len y6l-la’ nél-la queézili’.
Biti’ uzr’ili’ xibé le cuanli’.

Channo gata’ queéli’ yol-la’ tsahui’, biti’ gui’i 1adxi’li’ 1e.
11Tu luzuis6 bé’é didza’ Dios.

Chopa luzui biy6nda’ ca naca 1é ni rnna:

“Ndapatéré’ Dios yol-la’ hudca,

12 ate’ zBatica’so yol-la’ dxi’i ladxi’ queé’.”

Ub{’i cazw’, Xan, quégaca bOnachi tsca naca le nungaca.

1Dios, nacu’ Dios quia’, ate’ idd lddxa’a ruguilja’ Li".
Ribidxiladxa’a Li’, ate’ iduté le naca’ rizé ladxi’ Li’.

Zoa’ tu luyu bidxi ga ni rudu ladxa’a, ate’ biti’ bi dé nisa.
2Ben gailé’eda’ Li’ lu lataj ga na’ zoa cazu/,
parailé’eda’ yol-la’ hudca quiu’, en y6l-la’ beni’ quiu’.
3Tu’ ndcatérd dxi’a yol-la’ dxi’i ladxi’ quiu’ ca ydl-la’ na’bén caz.
Quelénina’cu’a Li ydl-la’ ba.

4 Guia’ Li: “Xclenu™ tsanni ni zoa’ nabana’.

Uchisa’ na’a, en ulidza’ Lo’.

5Ruhublaj rudzé’e icja ladxi'da’ahua’ le ndcatéro dxi’a,
ate’lu y6l-la’ rudzeja quia’ rigu’a Li’ yol-la’ ba.

6Rojneda’ Li’ cate’ déa’ lule rati'da’.

7Rizd’ lddxa’a canacu’ cate’ rina’sa’ yéla.

Récalen cazu’ neda’,

en tu’ run chi'u neda’, lu yol-la’ rudzeja quia’ rul-la’ quiu’.
8Nazdn cazu’ Li’ b’ naca caza’.

Rizdén cazu’ Li’ neda’,

9pero ila’yaza lataj chul-la

nupa té’éni iluti neda’.

10T14atigaca lu guié tuchi’.

Nagugaca b6’cu’ zuga’ 1éguequi.

11 Nurinnd bé uldz queé Xanru’ udzeja ladxi’ lahué’ Dios.
Ulu’zi’ xibé ytigu’'té nupa tu’zxoni ladxi’ L&,
tu’ usayaj cazé’ Lé’ rui’igaca nupa ta’zi’ yé'.

64
1Dios, buzé nagu’ chi’a le rinabi yudxida’ Li,
para gun chi'u y6l-la’ na’bdn quia’ tu’ rddxida’ bi gun nu ridil-lalen neda’.
2Bucachi’ neda’ para cabi bi ilin quia’ bagdchi’sd nupa tud’ do’,
en para cabi ila’bia di’é neda’ bonni’ tuti€’ bonachi.
3 Nécagaca ludxi'gaquié’ ca yugu’ guié tuchi’,
ate’ ndcagaca didza’ zi’ tu’é ca yugu’ yaga lahui tuchi’.
4Bagachi’so tu'zé yugu’ yaga lahui tuchi’ na’
parailuné’ hué’ nupa biti’ bi nabaga’gaca.
Tsdalido’os tu'zé 1éguequi, en biti’ bi tddxiné’.

5Biti’ ca’ tu’cd’ané’ le naca do’ té’éné’ iluné’.

Tuw'é didza’ ca gaca ulu’caché’é yugu’ du yalaj quégaquié’, tanné’:
“¢Nuzxi caz gaca ilé’e yugu’ duna’?”

6 Tuné’ didza’ ca naca le naca d¢’ iluné’, ta'nné’: “Chinabd’a le gunru’.”
Tu’cachi'gaqui€’ le ta’zd’ 1adx€’é, en le ta’bequi icjé’.

7Uzal-1€¢’ Dios tu yaga lahui tuchi’ le ideli’ 1égaquié’.

Tsdlido’os guné’ légaquié” hué’.

8La’ didza’ tuf’isé’ ilun ga tseajchégu’gaquié’.

Lu ydl-la’ rubani quéguequi ulu’ta icjaguequi nupa ila’lé’e 1égaquié’.
INT{'irg yugu'té bonachi iladxi Dios,

en ulu’siyén luzé’eguequi ca naca le nuné’ Dios,

enila’zd’ lddxi’gaca ca naca lé na’ nuné’.

10Nu bonni’ tsahui’ uzi’é xibé’ Xanru’, en guné’ 16za Lé’.

Yugu'té nupa nécagaca idu ladxi’ ulu’zi’ xibé’.

1Dios, nupa nacud’ yddz0 Sidn ila’gi'u Li’ ydl-la’ ba,

en ilunna quiu’ le gula’zi’ lu né€’eguequi,

2tu’ riyén quézinu’ Li’ cate’ tu’lidza L',

ate’ yugu’té bonachiila’dxinlo’.

3Tun nigui neda’ dul-la’ nuna’,

pero runitilo cazu’ netu’ ca naca le ridd’baga’tu’ Li’.

4Bica’ ba nupa nabd cazu’ quiu’, en nulidzu’ quiu’,
paraila’cud’ yugu’lataj1d’ayi quiu’.

Huo6laj udzé’etu’ le nacagaca dxi’a ya'ugaca lidxu’,

enca’ le y’ugaca yudo’ 1&’ayi quiu’.

5Tu’ nacu’ tsahui’ rubi’'u didza’, en runu’ yugu’ le zxon le tacalen netu’.
Naca cazu’ Dios Nu ruséla netu'.

Nupa nacud’ iduté y6dzo6lié ulu’'zxéni ladxi’ Li,

enca’ nupa nacud’ zi'tu’ ia’ts6ld’alo nisado’.

6Len ydl-la’ hudca quiu’ nuct’u yugu’ gui’a zxon,

le naca bé&’gaca nal-latéro cazu’ Li'.

7Ruzdba dxiu’ le riyasa ridxia lu nisado’, en le ru'u b6 que.
Ruzoa dxiu’ bonachi cate’ tu’tsatsa.

8 BOnachi iduté y6dzo6lié tadxi Li’ ni’a quégaca le zx6n nunu’.
Le run cazu’ Li’ tun ga tu’dzeja bonachi idapa la’a yddz6lio.
9 Ruf’i ladxu’u luy, en risél-lu’u nisa guidj.

Runu’ ga ruhudéca yu ya’a.

Nucd'uluyd na’ yugu’ yegu yudzugaca nisa zila,

le run ga dética’s6 zxoa’-za, tu’ cani raza ladxuu Li".
10Risél-luu nisa guidj gapa dégaca na, en rusubisu’ gapa chinaduz.
Ruunu’ yuludo’ luyt zidzaj, en runu’ ga ta’gula guixi’ cuando’.
11Runu’ garuld’ yodx yana’le naduz luyud ni tu iz tu iz,

en ga zdlatica’so le ilé’aj ildgugaca bonachi.

12Nacuéd’aba’ boa’-bédxi la’ guixi’,

ate’ tu’dzeja bonachi yugu’ lu gui’ado’.

13 Gapa nacalachi’ nacud’aba’ bé’cu’ zxila’,

ate’ dxiada’ zxoa’ xtila la’ yéla.

Lu y6l-la’ rudzeja quéguequi ta’bédxi’a,
en tul-la bonachi quiu’.

66
1iGuli’gti’ zidzaj didza’ lahué’ Dios
lu yol-la’ rudzeja queéli’ yugu'téli’ zdali’ y6dzolid!
2iGuli’gul-la ca naca yoél-la’ ba que Lé’!
iGuli’cu’é yol-la’ ba!
3Guli’guié’ Dios: “jzxdntérd ndcagacale nunu’
tu’ naca zxéntéro yol-la’ hudca quiu’l”
Nupa biti’ ta’lé’e Li’ dxi’a ulu’lui’i cuini
ca nupa tun ca rnna xtidzu'u.
4Yugu'té nupa nacud’ yodzolio ilin Li’ zx0n,
en ilul-la yol-la’ ba quiu’.
Iul-la yol-la’ ba que Lo’.

5Guli’d4 ilé’eli’ yugu’ le nuné’ Dios.

Nayépisétéré’ Dios lu le runé’ quégaca bonachi.

6Bené’ ga bddca ca luyu bidxi ga dé nisado’.

Gula’dodé’ gatsaj 1ahui’ld yegu, ta’zé’esd ni’agaquié’.

Ni’ udzéjade’eru’ ca ndquié’ Lé’.

7Len y06l-la’ unnd bé’ queé’ rinnd bé'tica’sé’.

Ruyutica’sé’ bonachi yugu’té yodzo.

Biti’ ral-la’ ilin ba zx6n cuinguequi nupa ta’dd’baga’ xtidzé’e.

8 iGuli’glin zx6né&’ Dios queétu’, lib{’ili’ bonachi yugu'té y6dzo,
en guli’cu’é yol-la’ ba géti'tés!

9{Run cazé’ L& ga zéaru’ nabanru’,

en biti’ ru’é lataj cuila ni’atu’!

10 Guzxi’ bé’ cazu’ netu’, Dios.

Buchi’'u netu’ ca run nu ruchi’a guié plata lu guf’.
11Béu lataj bidzuntu’ lu du yalaj.

Busubdgu'u netu’ tu yua’ zi’i.

12Benu’ ga gula’libé’ icjtu’ bonni’ dxiagaquié’-ba’ boa’.
Guddéditu’ lu guf’, enlu nisa,

pero guché’ cazu’ netu’ tu lataj ga bolaj budzé’etu’.
13Tswa lidxu’, en cw’a-ba’ lo’ bda’do’ uzégui'a-ba’ lo’.
Guna’lo’ Li’ le guzxi’luna’a guna’,

14]é na’ bé’a didza’ que,

le gunnia’ cate’ ni’ riguf’i rizaca’a.

15 Cwa-ba’lo’ Li’ b6a™-bédxi renni’ uzégui'a-ba’ 1o,
ts6zxdn len dzén quégacaba’ chivo biguiu’.

Gutia-ba’ lo’ yugu’ bédxi, en yugu’ chivo biguid’.

16 Guli’d4 uzé négali’, yugu'téli’ rdxili-né’ Dios,

ate’ usiyonda’ libl’ili’ yugu’ le bené’ le guldcalen neda’.
17Len rud’ cuinsa’ bulidza’ L&,

en bena’ Lé zx0n len ludxa’a.

18 Channo rucacha’ale naca do’ luladxi’da’ahua’,

biti’ yonné’ Xanru’ Dios didza’ gu’a,
19 pero le nécaté biydnné’ Dios didza’ bé’a.
Buzé nagué’ cate’ bulidza’ Lé".

20;Y061-1a’ ba Dios! _
iBiti’ gudd’bagué’é neda’ cate’ bulidza-né’,
en biti’ buglié’ y6l-la’ nadxi’i queé’ neda’!

67

1Xantu’ Dios, buzd’ ladxi’ queétu’, en ben ga gaca dxi’a queétu’.

Lu y6l-la’ dxi'iladxi’ quiu’ buyu netu’,
Zpara gaca bé’ le ré’énu’ guntu’ yodzolio ni,

en para ila'n6zi bonachi yigu'té yodz6 ca naca yol-la’ ruséla quiu’.

3Ral-la’ila’gti"u bonachi Li’ yol-la’ ba, Dios.
Yugu’'té bonachi ral-la’ ila’gd’u Li’ yol-la’ ba.
4Ral-la’ ulu’dzeja bonachi yugu'té yodzo,

en ilul-lalu y6l-la’ rudzeja quéguequi.

Tu’ uchi’a uséréu’ bonachi ca naca le naca tsahui’,
5ral-la’ila’gt’u Li’ y6l-la’ ba bonachi, Dios.

Yugu'té bonachi ral-la’ ila’gi’u Li’ y6l-la’ ba.

6Y6dxi yana’ runddzaj luyu ni.

Dios queéru’ runé’ ga raca dxi'a queéru’.
7Runé’ Dios ga raca dxi’a queéru’,

para iladxi L& yugu’té nupa nacud’ yodzolio.

68
1Racaladxi'ru’ chasé’ Dios, en usulési€’ nupa ta’dil-lalen Lé’,
en guné’ ga ulu’zxunnaj nupa biti’ ta’lé’e L&’ dxi’a.
ZCarulaga tu bd’ recja dzon, ca’ bulaga 1éguequi.

Cana’rutna’lu gui’ quizxi’ba’ buz,

ca’ila’niti nupa tud’ d6’lahué’ Dios.

3Uluw'dzeja nupa néacagaca tsahui’, en ulu’z{’ xib&’ Dios.
Lu y6l-la’ rudzeja quéguequi ulu’zi’ xibé’.

4Guli'gul-la queé’ Dios!

iGuli'gul-la yol-la’ ba que Lé’!
Buli'pd’a noza ga todé’ gapa dé lataj.
iNazi’i 1&’ Xanru’!

iBuli'dzeja lahué’ Lé’!

5N4quié’ ca xtzgacabi’ bi'i uzébido’,

enca’ Nu ruchi’a rusoré quégacanu nigula uzébi.
Canindquié’ Dios ga na’ zoé’ lataj 1&’ayi queé’.

6 Rucu’é Dios nupa nagéd’anagaca bayechi’ tu yu'u.

Rubéajé’ nupa nadzingaca, en runé’ ga raca dxi'a quéguequi,
pero ulu’'gd’ana tu luyu bidxi nupa ta’dd’baga’ Lé’.

7Y6jndru cazu’ 1égaca bdnachi quiu’, Dios,

cate’ guché’u léguequila’ guixi’ ga na’ dé lataj.

8 Gudddi budd’ zxu’ dza ni’.

Lésca’ gula guidjsiu’ lahué’ Dios.

Guzxizi guf’a Sinailahué’ Dios quégaca bdnachi Israel.
9Benu’ ga gulaj guidjsiu’, Dios.

Benu’ ga bddca ya’a xiyu’ ga ni’ guca yu bidxi.
10Y6jcud’ nupa néquiguequi quiu’ luyd na’.

Lu y6l-la’ dxi'i ladxi’ quiu’, Dios,

bucozu’ le gacalen nupa nécagaca yechi’ luyu na’.

11B€’ cazé’ didza’ Xanru’ Dios.

Ta’guisinu nigula zidn didza’ dxi’a queé’, ta'nnanu:

12 “iTa’zXUnnajé’! jTa’zX(nnajé’ bonni’ tannd bé’e,

enca’ bonni’ rojaquié’ gudil-la guizxi yu quégaqui€’!”

Nigula gula’b6zanu lidxigacanu bulu’zi’'inu xibé le gutd’ quégaquié’.
13Sal-la’ bucachi’ loli’ gapa tun chi’ili’ b&’cu’ zxila’,

gdculi’ le naca lachi ca ndcagacaba’ gu’dédo’ néquiguequiniba’ guié plata,
en Xitubigacaba’ néquiguequini guié oro.

14 Cate’ bésilasié’ Dios bonni’ na’ gula’nnd bé’é lu gui’a Salmon,
bené’ ga gula guidj bogui’ lu gu’ana’.

13 Nequi queé’ Dios gui’a Basan.

Naca gui’a Basan na’ tu guf’a zxon.

16 ;Bizx que ruzxé’eli’, yugu’ gui’a zxon?

¢Bizx que ruzxé€’eli’ gui’a na’ guzé 14dxé’é Dios tsdjs0é’ gana’?
Le nécaté tsaz soé’ Dios ni’.

17 Gayud’, en gayud’ nacagaca carreta que gudil-la queé’ Dios.
Rizé&’é Xanru’ lu guf’a Sinai ga na’ tseajtsazié’ lataj 1a’ayi queé’.

18 Buépu’ yehua’ yuba richéu bonachi zidn gula’dzungaca.
Nu'u yugu’ le bulu'nédzaj bonachi quiu’,

en le gulunna quiu’ nupa ta’dd’baga’ Li’,

para tsojs6é’ Dios ni’ tsaz.

19;Y61-1a’ ba Dios, Nurud’ sua’ru’ tu dza tu dza!
iNaquié’ Dios Nu rusola réu!

20 iDios queéru’ rusolé’ réu!

iRus01é’ Xanru’ Dios ré’u lu yol-la’ guti!

211e nécaté Dios udxié’ hué’ icjagaca nupa ta’dd’baga’ Lé".
Udxié” hué’ icjé’ bonni’ biti’ gusané’ ca naca do’ ru’é.

22Rw'é didza’ Xanru’, rnné’: “Ubéaja’ léguequi lu gui’a Basan,
en ubéaja’ 1éguequi lu nisado’,

23 ate’ ulibili’ 1éguequi ga idxinté irdaj ron quéguequi,

ate’ ilé’ajba’ zxiculi’ xichéngaca nupa ta’dil-lalen libi'ili’.”

24Ta’lé’e yligu'té bonachi nupa ta’dalen Li’, Dios.

Luydl-la’run Li’ zx6nta’dd lulatajld’ayi quiu’, Dios quia’, Nurinnd be’eneda’.
25Nupa tul-la, en nupa ta’guinnaj 1&’egaca bihuél-la, ta’da ni’,

ate’ bii nigula ra’bando’ tunbi’ 1éguequi ts6zxdn, ta’gdpabi’ 1€’egaca guidido’.

26 Buli’lidzé&’ Dios dxi’a tsdhui’do’ gapa na’ rudubili’ queé’,
tu’ ndquié’ Xanru’, libi'ili’ zx{'ini Xi’s6€’ Israel.

27Nacu’é zx{'ini xi’s6€’ Benjamin ga na’, bonni’ giicaré’ cuidi’, ate’ tanna bé’é.
Bonni’ 1o quégaquié’ zxi'ini Xi’'s6é’ Judd nutsa’'gaquié’ ladjagaquié’,
enca’ ladjagaquié’ bonni’ lo quégaquié’ zx{'ini Xi’s6é” Zabuldn, en Neftali.

28 Buluf’i lahui ydl-la’ hudca quiu’, Dios.
Buluf’i lahui y6l-la” huaca quiw’, Dios, tu’ chibenu’ zian le guldcalen netu’.

29Tw dé yudo’ quiu’ lu yodzo Jerusalén,

bonni’ tannd bé’é ila’ché’é ni’ le ilunné’ quiu’.

30 Buzé le bach bonachi y6dz6 na’ nacagaca ca boa’ guixi’,

enca’ bonachi yugu’ yodzo nacagaca ca yugu’ bédxi tsézxdn len zxi’iniguequi.
Tu’libi bénachi yechi’ tu’ ta’zé 1ddxi’gaca dumi.

Bésildsi nupa na’ ta'yaza ladxi’ rojaca gudil-la.

31 Bonni’ gubdz quégaca bonachi Egipto ila’dxiné’ 1o’.

Bonni’ Etiopia ila’chisa n&’agaquié’lo’, Dios.

32iGuli’gul-la queé’ Dios, bonachi yagu'té yodzo!

iGuli’gul-la y6l-la’ ba queé’ Xanru'!

33R0’é yehua’ yuba xitsa’tér0, le zoa caz dza ni'te.
Buli'yutsoca’, ru’é zidzaj didza’, en naca chi’é ca guzid’ rinné.
34iGuli’glin ZX6né’ Dios!

Yol-la’ nayépisé queé’ rusubaga’ bonachi Israel.

Y0l-la’ hudca zx6n queé’ nald’ luzxiba xitsd’.

35 Rubaniru’ ca nacu’ Li, Dios, lu lataj 1&’ayi quiu’.
Runnu’ quégaca bonachi quiu’ yol-la’ nal-la, en yol-la’ huéca.

Naquié’ Dios quégaca bonachi Israel.
iYOl-la’ ba L& Xanru’ Dios!

69
1Bus6la neda’, Xana’ Dios,
tu’ raca quia’ tsca nabdga’a nisa ga ridxinté ruchicja’ nisa.
2Raca quia’ tsca ruhudtja’ ga ré’ lu guna’, en biti’ zoa ga gaca uliba’.
Zoa’ ca tulunisa zila, en chizéa uchicja’ nisa.

3Rudu laddxa’a tu’ rulidza’ nu gécalen neda’, ate’ da’ lubd’a.
Chirichul-la guidj lahua’ tu’ ruyua’ ga guidu’ duso6lé’ neda’.
4 Naydantérd ca guitsa’ icja’ nupa biti’ ta’lé’e neda’ dxi’a,

en biti’ bi nuna’ quéguequi.

Ndl-lagaca nupa ta’dil-lalen neda’, en té’éni iluti neda’,

en biti’ bi nuna’ quéguequi.

Tuné’ bayudx ubi’'a dumile cabi gulana’.

5N06z quézinu’ Li’, Dios, yol-la’ candz quia’,

en biti’ nagachi’lo’ Li’ dul-la’ nuna’.

6 Biti’ gu'u lataj nupa tu’'zx6ni ladxi’ Li’ ulu’tui’i ni’a quia’ neda’,
Xana’ Dios nayépisétéru’.

Biti’ gu'u lataj nupa tun Li’ zx6n ila’gd’ana cd’as6 ni’a quia’,
Dios quégaca bdnachi Israel.

7Tu’ nadx{’ida’ Li’ tu’lidza ditjé’ neda’,

en que 1é ni na’ rutuf’ida’.

8Naca’ ca tu bonni’ zi'tu’ 16gacabi’ bi'i bécha’a,

en ca tu bonni’ zi'tu’ 16gaquié’ di'a dza quia’.

9Tu ruf’ilddxa’a yudo’ quiu’ régui rild laddxi'da’ahua’.
Naca ca tu’lidza ditaj neda’ nupa tu’lidza ditaj Li".

10 Ruz6taj cuina’, en runa’ gubasa,

en que 1é ni na’ tu’'didza’ yudxi neda’.

11 R4cua’ lari’ cd’as6 ca run nu ribddxi yechi’,

ate’ tu'titaj neda’.

12Ta’nné’ quia’ yugu’la’ noza,

ate’ nupa nazudxigaca tul-la ca naca quia’,

13 pero neda’ ulidza’ Li’, Xan.

Bubi’i didza’, Dios, cate’ idxin dza raza ladxu'u Li’
tu’ nadxi'ide’enu’ neda’,

en tu’ guzxi’'lu no’o us6l6’ neda’.

14 Guléaj neda’ para cabi huotja’ lu le naca ca guna’.
Ben ga uld’ lu n&’agaca nupa ta’dil-lalen neda’,

en lule naca ca nisa zila le chizéa ibaga’ neda’.

15 Biti’ gu'u lataj ibaga’ neda’ 1é na’.

Biti’ gu’u lataj uchicja’ lu le naca ca nisado’,

enca’ cabi huétja’ tulu yeruba.

16 Bub{i’i didza’, Xan, tu’ nacu’ dxi'i ladxi’,

en tu’ ruhuéchi’ lddxu’u neda’, guda quia’.

17 Biti’ ucachi’ cuinu’ lahua’ neda’, huen dxin quiu’.

iR0’a boniga! jGudachi gucalen neda’!
18 ;Gud4 ga zoa’ dusold’ neda’!
iBen ga uld’lu nd’agaca nupa ta’dil-lalen neda’!

19N6z quézinu’ Li’ ca tu’'didza’ yudxi neda’,

en ca tu’lidza ditaj neda’, en tu’cd’ana neda’ cd’aso.

Rilé’e quézinu’ yugu'té nupa biti’ ta’lé’e neda’ dxi’a.

20 Rudu ladxa’a tu’ tu’didza’ yudxi neda’, en biti’ bi gaca guna’.
Guldza’ nu huéchi’ ladxi’ neda’, pero cuntu nu guzoda.
GU'unida’ nu hué tsahui’ neda’, pero cuntu nu bidzéli.

21Cate’ guduna’ bulu’gahué’ neda’ tu le sil&’,

en cate’ gubidxa’ nisa, bulu’gui’jé’ neda’ nupe zi.

22Ben ga hu6dca lani quégaquié’ ca tu le son 1égaqui€’,

en ben ga hudéca le tu'zi’é xibé ca tu le gun ga ila’chixi ila’niguiné’.
23 Ben ga ichul-la guidj 16gaquié’ para cabird ila’lé’ené’.

Ben ga ila’zéchutica’s6 ciidzu’gaquié’ zxan yua’ nud’gaquié’.

24 Busubaga’ 1égaquié’ lu yol-la’ rilé quiu’,

en bé’ quégaquié’ yol-la’ ridzd’a quiu’.

25Ben ga cuntu nu soa ladzagaquié’,

en ga biti'r6é nu soa lu yu'u lidxigaquié€’.

26 Ta’zéa régu’é nupa na’ benu’ 1éguequi xiguia’.

Tu’siyonné’ ca ta’gui’i ta’zaca’ nupa na’ nunu’ léguequi hué’.
27Buzuaj lu guichi yugu’ dul-la’ tuné’,

en biti’ gu'u 1égaquié’ lataj ila’déli'mé’ yol-la’ rusola quiu’.

28 Busulu ldgaquié’ nazlajgaca lu guichi quégaca nupa nabdngaca.
Biti’ gu'u 1égaquié’ lataj ila’bdbalené’ nupa nacagaca tsahui’.

29 Neda’ riguf’i rizdca’a, en rudu ladxa’a.

Guchisa neda’, Dios, en busola neda’.

30 jcu’'a-né’ yol-la’ ba Dios len tu le gul-la’!
iGuna’ L&’ zx0n, en guia’-né’: “Xclenu™!

31 Chaza ladxé’é Xanru’ Dios 1é ni

caraza ladxé’é-ba’ boa-bédxi rutia-ba’ lahué’,

0 caraza ladxé’é-ba’ tuba’ bédxi zx6n chinagulaba’.
32Nupa ta’gui’i ta’zaca’ ila’lé’eni 1€ ni, en ulu’dzeja.
Ila’dipa ladxi’gaca nupa tu’guilaj Dios.

33 Ruzé nagué’ Xanru’ Dios nupa ta’yadzaj ta’yudxi,
en biti’ ral-la 14dxé’é bonachi queé’ nadzungaca.

34 Guli’cw’é yol-la’ ba Dios, libf’ili’ yehua’ yub4, en luyt ni,
enca’ nisado’, en yugu'té le nacud’ tu tulataj na’!

35Us0la cazé’ Dios bonachi Sidn,

en uchisé’ yugu’ y6dzo quégaca zx{'ini xi’s6é’ Juda.

Ila’cud’ bonachi queé’ ga na’, ate’ guequi quéguequi luyu na’.
36 Zx1'ini xi’s6agaqui€’ huen xichiné’ ila’z{’ibi’ luyd na’,
ate’ila’cud’tica’sd ni’ nupa nadxi’igaca L&

70
1{Busdla neda’, Dios!
iGudachi gcalenu’ neda’, Xan!
2Ben ga ulu'tuf’j, en ila’bd’ béniga nupa na’ té’éni iluti neda’.
Ben ga uluhuécja, en ulu’'gd’ana cd’asdé nupa na’ té’éni gaca bi gaca quia’.
3Ben ga uluwhuécja lu yol-la’ rutui’i quéguequi
nupa na’ tu'titaj neda’, ta'nna: “Ja, ja.”
4Ben ga ulu’dzeja, en ulu’z{’ xib6’ yigu’té nupa tu’guilaj Li’.
Ben ga iluf'itica’s6 didza’ nupa ta’dx{’i yol-la’ rus6ld quiu’, ila'nna:
“izx0ntéro ndquié’ Dios!”

5Neda’ nacuidi’da’, en biti’ bi gaca guna’.
iGuddchi gacalenu’ neda’, Dios!

Nacu’ Nu rdcalen neda’, en Nu rusola neda’.
iBiti’ ca’ tsenu’ guidu’ quia’, Xan!

71
1Nuzéa cazu’ neda’ dxi’a tsdhui'do’ ga na’ zu’, Xan.
iBiti’ gu'u lataj utui’ida’!
ZiTu’ nacu’ tsahui’ glcalen neda’, en bus6ld neda’!
iBuzé€ nagu’ neda’, en busola neda’!
3Nacu’le uzda neda’ tsutsu,

en le gun chi’'i neda’ ga gaca ucachi’ cuina’.

Chigunnd bé’enu’ nu uséld neda’ tu’ nacu’ Nu ruzda neda’ tsutsu,
en Nurun chi'ineda’.

4Dios quia’, bus6ld neda’ lu na’ nurud’ do’,
enluna’'nuridd’baga’ Li’, en run dzatsa.

5Tuzu Li’ runa’16za, Xan.

Ruzxonilddxa’a Li’ ga gudéla’té naca’ bi'ido’.

6 Ruzxoniladxa’a Li’ ga gudéla’té gulja’,

tu’ guzdalen cazu’ neda’ cate’ ni’ buzdanu xind’a neda’.
jClutica’sa’ Li’ yol-la’ ba!

7Zidn nupa tw’bani ca naca quia’,

tu’ run chi’i cazu’ Li’ neda’.

8 {Rigl’'utica’sa’ Li’ yol-la’ ba,

en tu dza tu dza rulu’a lahui y6l-la’ ba quiu’!

9 {Biti’ usdn no’o neda’ na’a, ni naca’ bonni’ gula!

iBiti’ ucd’anu’ neda’ na’a cate’ ni rudu ladxa’a!

10 Tuf'i didza’ nupa biti’ ta’lé’e neda’ dxi’a ca gaca bi ilun quia’,
ate’ tun tuz xtidza’gaca nupa té’éni iluti neda’.

11 Ta’nna: “jNusan né’é Dios 1&’!

iGuli’dd sOnru’-né’ tu’ cuntu nu zoa gacalen 1€’1”

12 iDpios, biti’ su’ zi'tw’ ga ni zoa’!

iDios quia’, gudachi gacalenu’ neda’!

13 Ben ga ulu’tuf’i, en ila’niti nupa té’éni iluti neda’.

Ben ga ulu'tuf’iné’, en ila’b&’é boniga bonni’ té’éné’ ilu’é d6’ quia’.

14{Neda’ guntica’sa’ 16za Li’,
en cu’utica’sa’ Li’ yol-la’ ba!

151d1d dza usiydnda’ bénachi nacu’ tsahui’,
en rusolo’ yugu'té bonachi.
Biti’ nozda’ bal-laxi luzui buso6lé’ neda’.

16 ;Gw’a didza’ ca ndcagaca le zx6n benu’ Li’, Xana’ Dios!
iUsiydnda’ bonachi tuzu’ Li’ nacu’ tsahui’!

17 Dios, rusédinu’ neda’ ga gudéla’té ni’ naca’ bi’'ido’,

ate’ ga ridxinté na’a dza rud’a didza’ ca ndcagaca le zx6n nunu’.

18 Na’a naca’ bonni’ gula, en chinagucha’.

iBiti’ usdn no’o neda’, Dios!

Benna neda’ lataj usiy6nda’ yugu’ zx{'ini xsoa’ ca naca yo6l-la’ huaca quiu’,
ate’ quixj6i'ida’ nupa ilalaj ca naca yo6l-la’ nal-la quiu’.

19 Le tsahui’ nacu’, Dios, ridxinté ltzxiba!
iNunu’ Li’ yugu’ le zxéntéro!
iCintur6 nu zoa nu naca ca nacu’ Li’, Dios!

20 Gusol-la’ cazuw’ quia’ yugu’ le guca quia’ le gultin neda’ zi’,
pero ruunu’ neda’ tsutsu,

en le yubolo uchisu’ neda’ para cabi gatia’.

21 Gunu’ ga tsépisea’,

en hué tsaht’'u neda’ le yubolo.

22 iLe nécaté cu’a Li’ yol-la’ ba, en gul-la’ tu bihuél-1a, Dios!

iGul-la’ ca runu’ ca rnno’, en nacu’ Nu naca ld’ayi 1dgaca bdnachi Israel!
23 Lu yol-la’ rudzeja quia’ cédxi’a cate’ gul-la’ quiu’,

en idulddxa’a gul-la’ tu’ bus6lé’ neda’!

241du dza gu’a didza’ ca nacu’ tsahui’!

iTu'tul’i, en ta’bd’ bagui’i nupa gulé’éni ilud’ d6’ quia’l

72
1Dios, buzéajni’'ing’ bonni’ rinnd bé’é
para gaca uchi’a us6réé’ ca ruchi’a ruséréu’ Li'.
Ben ga ildcagacabi’ tsahui’ zx{'iné’ ca nacu’ Li’ tsahui’.
2Bé’é lataj uchi’a us6r6é’ quégaca bonachi quiu’ ca naca le naca tsahui’,
enca’ quégaca bonachi quiu’ ta’gui’i ta’zaca’.
3Ben gaila’cud’ dxi’a tsdhui’do’ bonachi quiu’ yugu’ lu guf’a,
en ilacagaca tsahui’ yugu’ lu gui’ado’.
4Bé’é lataj ubéajé’ tsahui’ nupa ta’guf’i ta’zaca’ ladaj bonachi quiw’,
en usflé’ yugu’ zxi'inigaca nupa ta’yadzaj ta’yudxi,
en ucul-1&’ nu ribia no léguequi.
5Ben ga iladxi bonachi quiu’ Li’ tsanni ni’ soa gubidza,
enca’ tsanni ni’ soa beo’ ga idxinté dza udxi.
6 Ben ga gaqui€’ bonni’ rinnd bé’é ca nisa guidj ribixi lu guixi'do’,
en ca yugu’ guidj gupa’do’ tu’'subisa luyu.
7Ben ga gaca dxi’'a quégaca nupa nacagaca dxi’a yugu’ dza inna bé’é 1¢’,
enila’cud’ dxi’a tsdhui’do’ ga idxinté biti'r0 soa beo’.
8Ben ga innd bé&’é idapa la’a yddzolio,
ganaguela’ ra’ yegu Eufrates ga idxinté iduté luyu.
9Ben ga ulu’zechu zxibigaca lahué’ 1&’ nupa nacud’ luyu bidxi,
en iladxilé’ nupa ta’dil-lalen 1€
10Ben ga ila’dxiné’ lahué’ bonni’ tannd bé’é luyu Tarsis en yugu’ lu y6dzo,
nud’gaquié’ yugu’ le ulu'nddzjé’ queé’.
Bonni’ ta'nnd bé’é luyu Sab4, en luyu Seba ild’dxiné’ bi ulunoddzjé’ queé’.
11Ben ga ulu’zechu zxibigaquié’ lahué’ ytigu'té bonni’ ta'nnd bé’e,
en ilungaca xichiné’ bdnachi yugu'té y6dzo.
12Uso61€’ nu riyadzaj riyudxi cate’ ulidza 1&,
enca’ nuriguf’irizaca’, en nu biti’ zoa nu gacalen nu na’.
13 Huéchi’ 14dxé’€ nupa ndcagaca yechi’, en nupa ta’yadzaj ta’yudxi,
en gun chi’é yol-la’ na’bdn quégaca nupa ndcagaca yechi’.
14Us61&’ 1éguequi lu nd’agaca nupa tun léguequi zi',
en lunéd’agaca nupa tud’ do’,
en gul’i ladxé’é 1éguequi cate’ nu gué’éni guti 1éguequi.
1550€’ ibané’, ate’ ilud’gaca bonachi queé’ oro que lu xiytgaca bonachi Saba.
Ben ga ulu’lidza Dios bdnachi, ila'ndbitica’sé Li’ gdcalenu’ 1€,
Ben ga ulu’lidza 1€’ dxi’a tsdhui’do’ idu dza.
16 Ben ga unddzjada’ zxoa’ luyu queé’, enca’ yugu’ lu guf’ado’,
le unddzaj yodxi yana’ xiyué’ ca run gui’a Libano.
Ben ga ila’'ydn nupa nacud’ ladzé’ ca r6’6 guixi'do’ lu xiyué’.
17Ben ga tsdjnégaca le 1€’ ga idxinté dza udxi.
Ben ga gaca yol-la’ ba que 1€’ tsanni ni’ soa gubidza.
Ben ga ila'nabi bonachi Li’ yugu'té y6dzo

gunu’ ga gaca dxi’a quéguequi ca benu’ queé’1é’.
Ben ga ila’gu’u 1€’ y6l-la’ ba bonachi yagu'té ydzo.

18;Y6l-la’ ba Xanru’ Dios, Dios quégaca bonachi Israel!
iTuz€ L& runé’ le tungaca ga rubdniru’!

19;v6l-la’ ba L&’ le naca lachi ga idxinté dza udxi!
iRizé ladxi'ru’ ili iduté yddzolio le naca beni’ queé’!

ica’ gaca! {On, ca’ gaca!

20 Chibudxi le rinabida’-né’ Dios neda’, David, zxi’iné’ Isai.

73
1Le nécaté runé’ Dios ga raca dxi’a quégaca bonachi Israel,
nupa na’ naca dxi’a tsahui’ ladxi’do’guequi.
2Ja’lati’sd guchixi guniguida’.
Ia’l4ti’so tsdjdoda’ tsold’alo,
3tu’ buzxé’eda’ nupa tun ba zxon cuinguequi,
en tu’ déda’ yo6l-la’ tsahui’ quégaca nupa tud’ do'.
4Biti’ ca’ téquiné’ zi’ bonni’ tu'é dé’ na’.
Ndcagaquié’ tsutsu, en nacu’é dxi’a.
5Biti’ ta’gul’i ta'zdqué’é ca ta’gui’i ta’zaca’ ia’zica'rd bonachi.
Biti’ ca’ raca quégaquié’ ca raca quégaca bonachi yubolo.
6Naca yo6l-la’ run ba zx6n cuini quégaquié’
ca tu le néquini oro dxia icjagaquié’.
Yol-la’ rutsatsa quégaqui€’ naca ca zxdgaqui€ nacugaquié’.
7Tu’zi’é xibé le ta’dodi bé’é té’aj tahué’,
en ta’zd’ ladxi'gaquié’ quégacale zidn le ila’déliné’.
8 Tu'titjé’ ia’zica’rd bonachi,
en tu’é didza’ lu ydl-la’ run ba zx6n cuini quégaquié’.
Tun ba zx6n cuingaquié’,
en t&’éné’ ila’bia nahué’ ia’zica’rd bonachi.
9Ta'nné queé’ Dios zoé& yehua’ yubs,
en tu'didza’ yudxé nupa nacud’ yodzolid.
10Que 1é ni na’ ta’dd’ bonachi queé’ Dios 1égaquié’,
en ta’'yéajlé’ didza’ tu’e.
1 Ta'nné’: “Biti’ ca’ ndziné’ Dios,
en biti’ ilé’e 1é ni Nu na’ zoa xitsd’ald.”
12 Cani n4cagaca nupa tud’ do’.
Déda’ yol-la’ tsahui’ quéguequi, en ta’zi’tica’so ia’lati’.
13 sNaru’ nitis6 ben chi’i cuina’ para gaca’ dxi’a
en para cabi ibaga’a dul-la™?

14Dios, benu’ ga gudi’i guzxaca'a idu dza.
Yugu’ zila benu’ neda’ zi’.

15La’'tu’ bé’a didza’ ca ndcagaca lé ni
guzxi’ yé’eda’ bonachi quiu’.

16 Que 1é nina’ bé’ lddxa’a tséajni'ida’ 1é ni,
sal-la’ gucada’ boniga

17 ga bidxinté dza guyu’a yudo’ quiu’

en guyéajni'ida’ ca gaca quégaca nupa tud’ do’.

18 Le nécaté nuzd’ léguequi ga ta’chixi ta'nigui,
enrunu’ ga ila’niti tsaz.

19 La’ ila'nitité,

en ila’yaza ga udxi quéguequi.

20 N4cagaca ca tu le rinetu’ yéla le rid6di que cate’ ritd yu.
Cate’ chasu’, Xan, la’ uddditeu’ 1éguequi tsold’alo.
21 Cate’ yojdin icja’ le ndcagaca ca tu le sild’,

en guzd’ ladxa’a yugu’ le giquida’ zi’,

22 guca’ tu’ candz, en biti’ bi guyéajni’ida’.

Guca’ ca tuba’ boa’ guixi’lo’ Li".

237 0Batica’sa’ 1o’ LY,

ate’rizén cazu’ neda’.

24Rigu yél-lu'u neda’ le rugti’u neda’ néza quiu’,
en ga udxité uzi'u neda’, en gunu’ neda’ bal.

25 sNuzxir0 zoa yehua’ yubd nu gécalen neda’?
iTuzu’ Li’!

Tu’ rdcalenu’ neda’ ciinturd nu zoa y0dz6lié nu riquinda’.
26 Ricuidi’ le naca’, en rudu ladxa’a.

Le ruzéda tsutsu ladxi’da’ahua’,

enleruzitica’sa’ xibé naca cazu’ Li’, Xan.

27Le ndcaté ila'niti nupa tu’cd’ana Li’.

Usunitiu’ ydgu'té nupa tu’'zoa Li’ ts6ld’alo.

28 Raca dxi’a quia’ cate’ ribiga’ ga zu’ Li’, Dios.

iNaca cazu’ Li’, Xana’ Dios, Nu run chi’i neda’
para ulu’a lahui yugu’té le nun cazu’!

74
1Dios, ¢naru’ tsaz nusdn ladxu’u netu’?
¢Riléde’enu’ netuw’, bo’cu’ zxila’ queé cazu™?
2Y6jné netu’, bonachi tu’dubi quiu’, nupa b6a™u cazu’ dza ni'te,
nupa béd’u cazu’ para gacatu’ bonachi queé cazu'.
Y6jné gui’a Sidn, ga ni guzoda cazu’ Li'.
3 Gud4 todu’ ga ni naguinnajdérd yddz6 1&8’ayi quiu’.
Bulu’sunitidérdé nupa gula’dd’baga’ Li’
yugu'té le gula’cud’ lataj 1d’ayi quiu’.
4Tu'tsatsa nupa na’ gula’dd’baga’ Li’
idu géasibi’ild ga ni budubitu’ quiu’.
Nucud’gaquié’ nile naca bé’gaca
nuxicjagaquié’ yodzo 1d’ayi quiu’.
5Nald’ lahui y6dz0 ni ca nald’ tu gui’a cate’ nu gulu’u le bidin,
en nurixi nu na’ yugu’ yaga gula’cud’ lu gui’ana’.
6 Bulu'zxuzxjé’ le ndcagacalachilu yddz0 ni
len yugu’ guié hudga quégaquié’, en yugu’ yaga zidzaj.
7Bulu'zégui’é iduteé lataj 1&’ayi quiu’.
Nucd’anagaquié’ cd’aso lataj ga benru’ bal Lo’.
8Luicjaladxi'do’gaquié’ gulamé’: “Nuxicjadérdtu’ bdnachi ni.”
Iduté lu xiyutu’ bulu’zégui’é yugu’té yu'u ga na’ budubitu’ 1o’.

9Biti'rd caz rilé’etu’ yugu’ le bulu’subén ladxi’tu’ gulisatu’ lu xiyutu’.

Biti'r6 zoa nu bonni’ ru’é didza’ ulaz quiu’.

Biti'r6 zGalen netu’ nu bdnni’ néziné’ gaca’xte caz gaca cani queétu’.

10 Dios, ¢gaca’xte caz ulu’lidza ditaj netu’ nupa ta’dil-lalen netu’?

¢Gaca’xte caz ulu’cd’ana ditaj Lo’ nupa ta’dd’baga’ Li"?

11 sNaru’ cabi gécalenu’ netu’?

¢Bizx que nucdchu’u yol-la’ hudca zx6n quiu’?

12Rinnd be’e quézinu’ netu’ Li’, Dios, dza ni'te quez,

en rusola cazu’ bonachi iduté yodzolid.

13Len yo6l-la’ hudca zx6n quiu’ bubéaj cazu’ chopl6 nisado’.

Gulé&’a cazu’ icjagacaba’ b0a’ zx6n nacud’aba’ nisado’.

14Bzxuzxja cazu’ icjagacaba’ boa’ sinia’ 1€ba’ Leviatan.

Ben cazu’ ga guldguba’ yugu’ boa’ guixi’ xipéla’ba’ bda’ sinia’ na’.

15 Gusalaj cazu’ yugu’ beaj nisa, en gapa ralajda’ nisa.

Busubidxi cazu’ yugu’ yegu nisa gula’yudzutica’s0 nisa.

16 Nequi queé cazu’ lahui’ dza, en nequi ca’ quiu’ chi’i dz§’616.

Ben cazu’ Li’ beni’, enca’ gubidza.

17Naguixaj cazu’ Li’ ydgu'té buzd’ nacud’ yddzolié.

Nun cazu’ Li’ beo’ la, en beo’ ziaga.

18 Y6jné 1€ ni, Dios. Nupa ta’dd’baga’ Li’ nucd’anagaca ditaj Lo’,

ate’ nupa ndcagaca candz nucd’anagaca cd’aso Lo’.

19 Biti’ usdn no’o nupa nadx{inu’ lu n&’agaca nupa ndcagaca ca yugu’ boa’
guixi’ sinia’.

Biti’ gal-la lddxu’u tsaz nupa néquiguequi quiu’, en ta’gui’i ta’zaca’.

20Ygjné didza’ dzaga na’ nunlenu’ netu’,

tu’ nacud’ nupa tuti bénachi gapa naca chul-la lu xiyutu’.

21Biti’ gu'u lataj ulu’'gd’ana cd’as6 nupa nacagaca bayechi’.

Ben gaila’gi’u Li’ yol-la’ ba nupa ta’guf’i ta’zaca’, en ta’yadzaj ta’yudxi.

22iGuyasa, Dios, en ben ca rnna xtidzuu!

iRuzé nagu’ ca rulidza ditjé’ Li’ bonni’ candz idu dza!

23 Biti’ gal-la lddxuu didza’ zi’ tuf’i nupa ta’dd’baga’ Li".
Yol-la’ dzatsa tun nupa tu’cd’ana Li’ cd’aso riydéntica’so.

o . 75
1irétu’ Li: “Xclenu’, Dios”!
iRétu’ Li: “Xclenu’,
tu’ zOatica’su’ gal-la’ ga zGatu’!
iTul’i didza’ bonachi ca nécagaca le zx6n nunu’!

2Rnné’ Dios: “Nuzda’ dza cate’ uchi’a usdrda’ bonachi.

Uchi’a us6rd caza’ léguequi ca naca le nécaté.

3Tu’suniti y6dz6lié, en nupa nacud’ ni’,

pero tsaz nuzoa caza’le.”

4 Gudxa’ nupa tun ba zxon cuinguequi, gunnia’: “Biti’ gun ba zx6n cuinli”,
en gudxa’ nupa tud’ do’: “Biti’ hué tsahui’ cuinli’.

5Biti” hué tsahui’ cuinli’,

en biti’ giif’ili’ didza’ lu yél-la’ run ba zx6n cuinli’.”

6 Caléga ga rilén gubidza, en caléga ga ribia gubidza,

en caléga la’ guixi’ ga dé lataj irtaj le hué tsahui’ bonachi,

7pero uchi’a usérd cazé Dios bdnachi.

Uz06tjé tué’ bonni’, en uchisé’ ia’tué’.

8Nud’ cazé Xanru’ luné’é tu zxiga’ yudzu xisa le ribialubd uva le ribixi rilébi.
Chinugutsi'déré’ le, ate’ rigu’é le para il€’aj le nupa tud’ d6’ yodzolio ni,
ate’ilé&’jadéro le sila’ que.

9Neda’ usiydntica’sa’ bdnachi 1€ ni,

en gul-la’ yol-la’ ba queé’ Dios queé’ Jacob.

10 Ugii€’ yol-la’ unna bé” quégaca nupa tud’ do’.

Quixjé’ tsaz ydl-la’ unna bé quégaca nupa nacagaca tsahui’.

76
17Zx{'ini xi’s6&’ {udé nuinbé’gaquié’ Dios.
Nayépisé le 1&’ ladaj bonachi Israel.
2Z70a caz lataj1d’ayi queé’ lu y6dzo Jerusalen,
ate’nazf’ile Sion lataj ga na’ zoa cazé’.
3Ni’ guditsjé’ yugu’ yaga lahui tuchi’ zoa gui’ 1dhuiguequi,
enca’ yugu’ guié la, en yugu’ le ta’dil-lalen bonachi lu gudil-la.

41Y0l-la’ ba Li’, Dios!
iNayépisétéru’ ca yugu’ gui’a zxon!

5 Buxicju’ bonni’ nal-lagaquié’.

Gudodi yéla guidj 10gaqui€’ bonni’ réjdquié’ gudil-la,

en biti’ guca ila’chisa nd’agaquié’.

6 Cate’ Li’, Dios queé’ Jacob, gudil-lalen cazu’ 1égaqui€’
gulatiba’ boa’, ate’ gulati ca’ nupa dxiagaca légacaba’.
711’ caz ral-la’ gadxitu’,

tu’ cabi gaca nu soalo’ cate’ilenu’.

8Ga zu’ Li’ yehua’ yuba gunné’ uchi’a uséréu’ bonachi.

N{1'ird guladxi nupa nacud’lu yu, en gula’cud’ dxiso,

9 cate’ guzuiné’ Dios para uchi’a usérdé’ quégaca bdnachi,
para usolé’ nupa nacagaca noxaj ladxi’ y6dzoli6 ni.
10Sal-la’ ta’léde’e bonachi, gaca ydl-la’ ba queé’ Lé".

Uzi’é xibégaca nupa ulu’gd’ana ladjaguequi.

11 Guli’sf’ lu nd’ali’ bi gunli’ lahué’ Xanru’ Dios,

en guli’giin ca na’ innali’.

Yugu'té nupa nacud’ ga na’ zoé’ ral-la’ bi ulu'nddzaj queé’,
tu’ ndquié’ Nu ral-la’ gadxiru’.

12Ubéaj cazé bd’ ndcagaca caz nupa nadéli’gaca lataj lo.
BoOnni’ ta'nnd bé’é luyu ni tddxiné’ Lé”.

77
1Rulidza’-né’ Dios, en rud’a zidzaj didza’.
Rulidza’-né’ Dios, ate’ riydnné’ chr’a.
Z Cate’ bi guca quia’ bulidza’-né’ Dios.
Chi’i dz6’016 guchisa na’a lahué’, en biti’ busana’ rulidza’-né’.
Biti’ guca nu hué tsahui’ neda’.
3 Cate’ rojneda’™-né’ Dios, r6’a boniga.



Salmos 77:4 63 Salmos 78:3
Cate’ rinné ladxa’a, ni’'ird rudu ladxa’a.

4Bubéaj cazu’ yéla guidj lahua’.
Tu’ ribd’a boniga biti’ gaca gu’a didza’.

5Chiguzd’ ladxa’a ca guca dza ni'te,

ca guca yugu’ iz chigula’dodi.

6 Tsojneda’ le buld’ chi’i dz§’616,

en tsdjsd’ lddxa’a ca naca que, ate’ rindbini cuina’:

7 ¢Naru’ tsaz nusdn Xanru’ neda’?

¢Naru’ cabird uza’ 1adxé’é quia’

8 ¢Naru’ cabird gaquié’ dxi’iladxi’?

¢Naru’ cabird tsdjnené’ le guzxi’ lu né’é guné’?

9 ¢Naru’ nal-la 1adxé’€ Dios tu’ cabir6 ruza’ ladxé’é queéru’?
¢Naru’ biti'té huéchi’ 1adx€’é ré’u tu’ rilené’?

I0NT'ird gudxi cuina’: Raca cani quia’ tu’ risébida’ ladxa’a,
en que 1é ni na’ réquida’ nadzd’ y6l-la’ unnd b€’ queé’ Dios nayépisé’.

11Ts6jneda’ yugu’ le nun cazu’ Li’, Xantu'.

Tsojneda’ yugu’ yol-la’ hudca benu’ dza ni'te.

12 Sa’1addxa’a ca nacagacale nunu’,

en cuéquiicja’ ca nécagacale runu’.

13Naca l&’ayi ca run cazu’ Li’, Dios.

Cunturd nu zoa naca dios ca nacu’ Li’, Dios queétu’.
14 Naca cazu’ Li’ Dios, runu’ yugu’ y6l-la’ huéca zxon.
Bult'u lahui y6l-la” hudca quiu’ 16gaca bonachi yagu’té y6dzo.
15Len yo6l-la” hudca zx6n quiu’ bus6l6’ bonachi quiu’,
nupa ndcagaca zx{'ini Xi’sdagaquié’ Jacob, en José.

16 Bila'lé’e yugu’ nisado’ Li’, Dios.

Bila'lé’e yugu’ nisado’ Li’, en gula’b®’ boniga.
Gula’zxizilé’e yugu’ nisado’.

17 Bulu’lalaj bdaj luzxiba nisa.

Luzxiba Xitsd’ gunnéda’ guziu'.

Guyépi yOsa ca yugu’ yaga lahui tuchi’.

18 Lu b6’ budunu’ biyén guzit’ quiu’ gunnéda’.

Yosa gula’yépi bulu’zent’ luyu.

Guddédida’ budd’ zxu’, en guzxizi luyu.

19Bil4’ lahui néza quiu’ gatsaj 1ldhui’ld nisado’,

ate’ guzoa noza ga gudodu’ gatsaj 1lahui’lo nisa zila.
Biti’ nald’ lahui na’a ga na’ bulibu’.

20 Guché’ cazu’ bonachi quiu’ ca runé bonni’ riché’é-ba’ bd’cu’ zxila’ hué’énido’.
Guché’u léguequi lu nd’agaquié’ Moisés, en Aaron.

1Buli’zé négali’ le uzéajni'ida’ 1ib{’ili’, bdnachi quia’.
Buli’'zé nagali’ didza’ gu’a.

2Usalja’ rud’a, en ucudzu’a didza’.

Gu’a didza’ tu le nagachi’ dza ni’te quez,

3tu didza’ chibiydnru’, en ninbé’éru’,

le gulé’ xuz xt¢’oru’ ré’u.

4Biti’ ucachi’ru’ didza’ na’ l6gacabi’ zx{’iniru’.

UsiyOnru’ yugu’ zx{'ini Xi’séaru’ y6l-la’ ba queé’ Xanru’,
canaca yo0l-la’ hudca queé€’, en yugu’ le zx6n bené’.

5 Gudixjé’ tu didza’ naca bé’ queé’ Jacob,

en nuzo6é’ le rinnd bé’é quégaca bonachi Israel,

le gunnd bé’ené’ yugu’ xuz xté’oru’.

Ulu'zéajni’in€’ zx{'inigaquié’ ca naca,

6 para ilunbé’gacabi’ le, bi’i si’ z&’gacabi’, enca’ bi'i si’ ilaljabi’,
para ulu'luf’ibi’ ca’ zx{'inigacabi’ ca naca 1€ na’ gunnd bé’é Dios.
7Uluw'zxoni ladxi’'gacabi’ Dios,

en biti’ gal-la 1adxi’gacabi’ yugu’ le nuné’ Dios.

Nunbi’ ca ndcagaca le gunnd bé’é,

8 en biti’ ildcagacabi’ ca guldquié” xuz xté’ogacabi’.
Guldquié’ zidzaj ladxi’ tu’ gula’dd’bagué’é xtidzé’€ Dios,

en biti’ guldquié’ noxaj ladxi’,

ate’luicja ladxi’do’gaquié’ biti’ gula’yéajlé’é Dios.

9Yugu’ zx{'ini xi’s6€’ Efrain gulud’gaquié’ yaga uxiti’,

pero bulu’zxunnajé’ lu gudil-la.

10 Biti’ gula’dd’gaquié’ didza’ dzaga Dios bénlené’ 1égaquié’,
en biti’ guluné’ ca naca le gunna bé’ené’ 1égaquié’.

11 Gulal-la 1adxi’'gaquié’ yugu’ le bené’ Dios,

en yugu’ yol-la” hudca zx6n bené’ logaquié’.

12Bené’ Dios le gulin ga bulu’baniné’ xuz xt6’ogaquié’
luyu Egipto, en luyu Zoén.

13 Gusaljé’ nisado’, en bené’ ga gula’dddé’ gatsaj 1lahui’lé nisado’ na’.
Bené’ ga guca nisado’ na’ ca yugu’ gui’ado’ tsfld’a huéa;.

14 Buluf’iné’ 1égaquié’ ndza lahui’ dza, buguné’ dxin tu boaj,
ate’ chi’i dz&’616 buguné’ dxin tu boaj ruzeni’ ca guf’.

15 Bulé’é tu guidj ga naca la’ guixi’ ga dé lataj,

en bé’é le gulé’ajé’ le guca ca tu nisado’.

16 Gulé’ajé’ nisa yegu le gulén lu guidjto’o.

Bené’ ga biruaj nisa ca tu yegu zxon lu guiéjto’o na’.

17La’ n{’isd guluné’ dul-la’ lahué’ L&,

en gula’dd’bagué’é Dios nayépisétéré’ la’ guixi’ na’.

18 Luicja ladxi'do’gaquié’ gula’zi’ bé’é Dios quégaquié’,
cate’ gula'nabiné’ L& ugahué’ 1égaquié’ ca gula’zéso ladxi’gaquié’.
19N{’ird gulanné queé’ Dios, gulanné”:

“¢Naru’ hudca cu’é Dios le gdguru’ 1a’ guixi’ ni ga dé lataj?

20 Buli’yutsdca’, bé’é guidjto’o, ate’ birtiajda’ nisa,

le guca ca nisa yegu gubd’o zx0n.

¢Naru’ hudca gunné’ ca’ queéru’ yota gaguru’?

¢Naru’ gaca ugahué’ bonachi queé’ le naca béla™?”

21 Biyonné’ Xanru’ Dios didza’ ni, en guléde’ené’,

ate’ gulén tu gui’ le buzegui zidn zx{'ini xi’s6é’ Jacob,

tu’ guléde’ené’ bonachi Israel,

22tu’ cabi gula’yéajlé’é Dios,

en biti’ bulu’'zx6ni ladxi’gaquié’ L& usolé’ 1égaquié’.

23 Gunnd bé’ené’ L&’ yugu’ boaj lizxiba,

en gusaljé’ yehua’ yuba.

24 Guso6l-1€’¢ yota mana le ilahué’,

en bugahué’ 1égaqui€’ la’ huagu que yehua’ yuba.

25 Gulahué’ bonni’ ni’ yota tahué’ gubaz que yehua’ yuba.
Gusdl-16’€ guizxi yu le ilahué’.

26 Bené’ ga guyecja bo’ biruaj ga rilén gubidza,

ate’len yol-la’ hudca queé’ gunnd bé’ené€’ bé’ recja

le biruaj tsold’alo ga ridodi gubidza beo’ ziaga.

27Bené’ ga boxaj béla’ ca béchto yu ladjal6 ga na’ nacu’e,

le naca boa’ zoa xiligacaba’ gurd’6ba’ ca yuzxi dé tura’ yegu zxon.

28 Bené’ ga bdxjagacaba’ gatsajlahui’ld ga na’ nacu’é,

en ladjagaca yugu’ yu'u guidido’ quégaquié’.

29 Ca’ guca, gulahué’, en buluhudlaj gula’dzé’ené’,

tu’ bé’é quégaqui€’ le gula’zéso ladxi'gaquié’.

30Z1{’al6 ca budxi bulwhuélaj gula’dzé’ené’,

tsanni ni’ yu'u rud’agaquié’ le tahué’,

31guléné’ Dios légaquié’,

en bétié’ bal-lagaquié’, bdnni’ nal-latérdogaquié’ 1ddjagaquié’,
en bucul-1&’ bonni’ Israel nayépisétérogaquié’.

32Sal-la’ guca cani, gulunré’ dul-la’,

en biti’ gula’yéajlé’é Lé’ ni'a quégaca le zx0n bené’.

33Que 1€ ni na’ bené’ ga bdaca nitisé dxin guluné’,

ate’ lu yo6l-la’ radxi gula’z6€’ yugu’ lu iz quégaquié’.

34 Cate’ bétié’ zidngaqui€’, ni’ird bulu’lidzé’ Le".

Bulu’bi’i 1adxi'gaquié’, en yojtd’'gaquié’ Dios.

35 N{'ird ydjnéguequiné ndquié’ Dios Nu run chi’i 1égaquié’,
en naquié’ Dios nayépisétéré’ Nu hod’'ud 1égaquié’.

36 Gula’z{’ yé’ené’ L&’ len didza’ gulu’é,

tu’ gulu’é diza’ biti’ nacaté lahué’ Lé’ len rud’agaquié’.
37Biti’ gudd’gaquié’ L&’ idu ladxi’'gaquié’,

en biti’ guluné’ ca rnna didza’ dzaga na’ bénlené’ 1égaquié€’.
38 Tu’ buéchi’ 14dxé’é Dios légaquié’,

’

buniti lahué’ ca naca xiguia’ guluné’, en biti’ busuniti€’ 1égaquié’.

Bubequi lahué’ quégaquié€’, en biti'rd guléné’ 1égaquié’,

en biti’ bené’ ca sa’yéaj yol-la’ ridzd’a queé’.

39Ca’ guca, yOjnené’ nacagaquié’ bdndchiso.

Ndcagaquié’ ca tu bo’ recja le ridédiso, en biti’ rudxin.
407Zian luzui gula’dd’bagué’é L&’ ga na’ naca la’ guixi’,

en bulu’suhuf’iné’ Lé’ lu yu bidxi na’.

417ian luzui gula’z{’ bé’é Dios,

en guluné’ zi’ Dios L&’ayi quégaca bOnachi Israel.

42 Biti’ yOjnéguequiné’ yol-la’ hudca zxdn queé’,

le bulu’e lahui dza ni’ b6d'u€’ 1égaquié’

lu n&’agaca nupa biti’ bila’lé’e 1égaquié’ dxi’a,

43 cate’ ni’ bené’ le gulaca bé’ luyu Egipto,

en bené’ yugu’ yol-la’ hudca queé’ luyu Zodn,

44 cate’ bené’ ga bddca nisa ron yugu’ lu yegu luyu Egipto,
enca’ nisa yugu’ lu beaj quégaquié’ para cabi guca ilé’ajé’ le.
45 Gusol1-1€’¢ 1adjagaqui€’ bétsugayu guizxi yu,

boéa’ gula’guidxiba’ 1égaquié’.

Salmos 78:45

Gusdl-16’€ ca’ riu bulu’sunitiba’ le nequi quégaquié’.

46 Budddé’ le naz nuzdagaquié’ lu rud’agacaba’ bochi’ zu,

ate’ guldguba’ bochi’ zu na’le ro’6 yugu’ la’ yéla quégaquié’.

47 Busunitié’ yugu’ luba uva quégaquié’ len nisa guidj yola sunna na’,
en busuniti€’ yugu’ yaga higo quégaquié’ len bogui’.

48 Bétié’-ba’ boa™-bédxi quégaquié’ len nisa guidj yola sunna na’,

en lu yosa gula’yépi.

49 Lu yol-la’ rilé queé’ gusol-1€’é quégaqui€’ yugu’ 1€ ni,

enlu yol-la’ ridzd’a queé’ busaca’ zi’é 1égaquié’,

en gusoél-16’€ quégaquié’ gubaz que yehua’ yubd para bulu’sunitié’ 1égaquié’.
50 Biti’ bubequilahué’ quégaquié’ para cabird lené’ 1égaquié’,

en biti’ buniti lahué’ 1égaqui€’ para cabi ilatié’.

Budodé’ 1égaquié’ lu yol-la’ guti,

51en bétié’ yagu'tébi’ bi’i bonni’ lo quégaquié’ bonni’ Egipto,

yugu’ bi’'i bonni’ 1o quégaquié’ zxi’ini xi’'s6é&” Ham.

52 Guché’é bonachi queé’ ca yugu’ bd’cu’ zxila’do’,

en buluf’'iné’ 1égaquié’ n6za la’ guixi’ ga dé lataj.

53 Guché’é 1égaquié’ lu né’é para cabi bi ilddxiné’,

pero gubaga’ nisado’ nupa biti’ bila’lé’e 1égaquié’ dxi’a.

54Ca’ guca, guché’é légaquié’ ga zoa luyu l&’ayi queé’,

luyd ni bidéliné’ uladz quégaquié’ len yol-la’ hudca queé’.

55 Buldgui’é bonachi izd’a luyu ni ldgaca bonachi queé’,

en burixé que queégaquié’ xiyugaquié’ ga ila’cu’é,

en bené’ ga gula’cu’é bonachi Israel yugu’ lu yu'u guidido’.

56 Le yub0l16 gula’zi’ bé’é L€', en gula’dd’bagué’é Dios nayépisétéré’,
en biti’ guluné’ yugu’ le gunna bé’ené’ 1égaquié’.

57Bulu’huda ladxi'gaquié€’, en bulu’cd’ané’ Lé’ ca guluné’ xuz xté’gaquié’.
Gula’dodé’ tsold’ald ca run tu yaga lahui tuchi’ biti’ nécaté li.

58 Gulun lené’ L&’ tu’ guluné’ xildtjagaca budo’ guidj budé’ yaga yugu’ lu guf’a,
en guluné’ ga buduliné’ 1égaquié’ ni'a quégaca budd’ na’.

59 Cate’ bilé’ené’ 1é ni Dios, guléde’ené’,

en bud{’iné’ bonachi Israel.

60 N{’ir¢ bucd’ané’ xilatjé’ lu yodzo Silo,

gana’ guzéayu'uld’ayi queé’ ladjagaquié’ bonni’ ni’.

61 B&’é lataj gula’ch&’é bonni’ zi'tu’ gui’ina 1l&’ayi queé’,

gul'ina na’ bulufi’i lahui y6l-la’ zx6n queé’.

62 Budddé’ bonachi queé’ lu nd’agaca nupa bétigaca léguequi,

63 en guquiné’ zi’ nupa nécagaca quez quee’.

Buzegui tu gui’ zx6n yugu’ bi’i bonni’ quégaqui€’,

ate’ cuntu nu bugd’ana nu ulu’tsaga na’lenbi’ yugu’ bi’'i nigula ra’bando’.
64Yugu’ bixdz quégaquié’ guldtié’ lu guié tuchi,

ate’ biti’ guca ila’bddxinu nigula uzébi quégaquié’.

65 N{'ird giqui€’ Xanru’ ca tu bonni’ rubané’ lu yol-la’ rasi.

Guquié’ ca bonni’ rejé’ gudil-la gudddi bé’é gu’é xisi luba uva ndl-la.
66 Bulagui’é yugu’ bonni’ gula’dil-lalené’ bonachi queé’,

en tsalido’os burixé’ 1égaquié’.

67 Lésca’ budddé’ tsold’ald yugu’ zx{’ini xi’s6é’ José,

en biti’ guréé’ yugu’ zxi'ini xi's6€’ Efrain.

68 Gurdé’ yugu’ zx{’ini xi’'s6é’ Juda,

en yodz0 Sidn le nadxi’i quéziné’ L&’

69Ni’ bené’ tu lataj 1&’ayi queé’ le naca ca tu gui’a zxon,

le zoa tsutsu ca y0dz6li6 ni nuzo6é€’ tsaz.

70 Gur$é’ ca’ David, huen dxin queé’,

en bubéajé’ 1€’ ga na’ zo€’ ruyué’-ba’ yugu’ bd’cu’ zxila’do’.
71Bubéajé’ 1&’ ga na’ rapa chi’é-ba’ yugu’ bé’cu’ zxila’ gund’,
nacud’aba’ boa’ hué’énido’ quégacaba’,

para gaqui€’ nu uyd bonachi queé’, yugu’ zxi’ini xi’s4é’ Jacob,
en bonachi Israel, nupa na’ ndcagaca quez queé’.

72Ca’ guca, idu 1adxé’é buyué’ David bonachi na’,

en lu yol-la’ rdcada’ queé’ guché’é 1égaquié’ lu né’é.

79
1Dios, nacud’ bonachi izd’a lu xiytgaca bdnachi quiu’.
Nucd’anagaca cd’as6 yudo’ 1ld’ayi quiu’,
en nusunitigaca yodzo Jerusalén.
2Bulu’cd’ané’ bdnachi quiu’ ndtigaca luyu para ildguba’ bichulab 1éguequi,
en béla’ ron quégaca huen xichinu’ ga ildguba’ boa’ guixi’ le.
3Bululaljé’ xichéngaca bonachi quiu’ ca nisa iduté lu y6dz6 Jerusalén,
ate’ cuntu nu bugd’ana nu ucache’ 1éguequi.
4 Bonachi yugu’ dzaga luyu queétu’ tu'titaj netu’.
Tu'zxidxé’, en tu’didza’ yudxi netu’.

5 ¢Naru’ tsaz ilenu’ netu’, Xan?
¢Naru’ sOatica’s0 yol-la’ rilé quiu’ ca tu gui’ ruzegui netu’?

6 Gulégaca bonachi yugu’ y6dz0 zi'tu’ biti’ tun Li’ bal,

enca’ bonachi biti’ tu’lidza Li’.

7Bétigaca bOnachi quiu’ ndcagaca zx{'ini xi’s6é’ Jacob,

en nusunitigaca xiyutu’ ga zoa cazu’ Li’.

8 Biti’ gunu’ netu’ xiguia’ tu’ nozi dul-la’ guluné’ xuz xté’otu’.

Buéchi’ ladxi’ netu’ na’a, tu’ rudu ladxi'tu’.

9 Gucalen netu’, Dios, Nu ruséla netu’, para guntu’ bal Lo’

Buso6la netu’, en buniti lo netu’ ca naca dul-la’ nabaga’tu’ para idx{’itu’ Lo’.
104Bizx que ta'nabi bonachi yugu’ y6dz0 izd’a netu’,

ta’nnd: “Gazxité zoa Dios queéli™?

Bé’lataj ilé’etu’, en ben ga gaca bé’ 16gaca yugu’té bonachi

rizi’ 1o’ nupa tu’lalaj xichéngaca huen xichinu’.

11Buzé nagu’ ca ta'nné ladxi'gaca nupa nadzungaca.

Len ydl-la’ hudca zx6n quiu’ bus6ld nupa na’ narugu quéguequi ilatigaca,
12 en bubi'i quégaca bonachi yugu’ dzaga yddz6 queétw’

ia’gadxi cd’l6 ca’ tsca naca didza’ zi’ gula’nné quiu’ Li’, Xan.

13 Netw’, bonachi quiu’, enca’ bé’cu’ zxila’ ruyd cazu’ Li,

guiética’stu’ Li: “Xclenu™,

en cu'utica’stu’ Li’ y6l-la’ ba na’a dza, en dza si’ zaca.

1Ruzé nagu’ netw’, Dios, Nu rapa chi’i bdnachi Israel.
Nacu’ Nu ruyu yugu’ zx{’ini Xi’s6€’ José ca nu ruyu yugu’ bd’cu’ zxila’.
Buzeni’ queétu’, Li’ na’ ré’u rinnd bé’u ga nacud’

nupa ndl-lagacatérd quiu’ légaca querubin.

2Buluf’i yol-la’ hudca quiu’ 16gaca zx{'ini xi’séagaquié’ Efrain, en Benjamin, en
Manasés.

Gudé queétu’, en bus6la netu’.

3Ben ga huécjatu’ quiw’ Li’, Dios.
Bului'i netu’ nadx{’'inu’ netu’, ate’ ulatu’.

4Xantu’ Dios quéguequi ni’a no’o guizxi yu,

¢gaca’xte caz ilenu’ netu’, en biti’ yonnu’ le rulidztu’ Li’?
5Rugagu’ netu’ nisa ribddxi queétu’,

en rugui’ju’ netu’ sizxoni nisa ribodxi.

6 Nunu’ ga bonachi dzaga yodzo queétu’ tw'zxidxi queétu’,
ate’ nupa biti’ ta’lé’e netu’ dxi’a tu’titaj netu’.

7Ben ga huécjatu’ quiu’ Li’, Dios quégaca ni’a no’o guizxi yu.
Bulufl'i netu’ nadxf’'inu’ netu’, ate’ ulatu’.

8 Guléaju’ tu lubd uva le nacatu’ netu’ luyu Egipto.
Bulagu’ bénachi izd’a yugu’ lu yddz6 luyu ni, en budé’o lubéd na’ ni.
9Buchi'u lataj ga guzxdén luba na’.

Benu’ ga ben lui ga ré’, ate’ buli iduté luyu ni.

10 Gul@’'u zxul-la lubd na’ yugu'té lu gui’ado’,

ate’ ni’ané’e gula’baga’ yugu’ gui’a zxon.

11 Gula’tunna ni’a né’e ga bidxinté ra’ nisado’,

enca’ ga bidxinté ra’ yegu Eufrates.

12 sBizx que buquinnaju’ yugu’ 1€’aj gulin chi’i lubd na’,
en ru'ulataj nupa ta’dédiso ta’bdn le ribia luba uva na’?
13 Tu'libigacaba’ cuchi guixi’ le,

ate’ tdguba’ boa’ guixi’ le.

14 Buécja queétu’, Dios quégaca ni’a no’o guizxi yu.

Gani’ zu’ yehua’ yubd buyu ca raca que lubd quiu’, en buséla netu'.
15 Guda dusolé’ luba ni buda’ cazu’,

le naca ca tulubd hué’éni buxén cazu’ Li’.

16 Nupa biti’ ta’lé’e netu’ dxi’a gula’chugu ni’a né’e lubd na’, en bulu’'quela’le
gufl’.

Buyu ca tun, en lu y6l-la’ rilé quiu’ busuniti 1éguequi.

17 Glcalen bonni’ na’ gurd cazu’ quiu’,

netuw’, bonachi na’ nuzda cazu’ tsaz quiu’'.

18 Cani gaca, biti'rd ucd’anatu’ Li".

Bunna queétu’ yol-la’ na’bdn, ate’ uzxoni ladxi'tu’ Lo’.

19Ben ga huécjatu’ quiu’ Li’, Dios quégaca ni’a no’o guizxi yu.
Bulufl'i netu’ nadxf’inu’ netu’, ate’ ulatu’.

81
1Lu y6l-la’ rudzeja queéli’ guli’gul-la queé’ Dios.
L& ndquié’ yol-la’ ndl-la queéli’.
Lu y6l-la’ rudzeja queéli’ guli’cédxi’a lahué’ Dios queé’ Jacob.

2Guli’gul-la tu le gul-lali’, capa’li’ 16’e guidido’.

Guli’quinnaj 1&¢’egaca bihuél-la.

3 Guli’codxi luzu chivo cate’ zoa beo’ hué’éni,

en cate’ zoa beo’ ndl-la, en cate’ raca lani.

4Lé ninaca tu xiba quégaca bdnachi Israel,

le naca tule gunnd bé’ené’ Xanru’ Dios zx{'ini xi’s6é’ Jacob.

5 Gudixjé’ le para gaca tu le gun ba nali queé’ 16gaca zx{’'ini xi’s6&’ José,
le gudixjé’ cate’ gudddé’ luyu Egipto,

gani’ biyonda’ didza’ izd’a biti’ guyéajni’ida’.

6Rnné’ Dios: “Gudua’ yua’ zxoa ya'zxicjagaqui€’,

en bucuita’ le nud’gaquié’ le bulu’subaga’ 1égaquié’

nupa biti’ bila'lé’e 1égaquié’ dxi’a.

7Bulidzali’ neda’ cate’ bi guca queéli’, ate’ busola’ lib{ili’.
Bubi’a didza’ cate’ bi gundbili’ neda’, ni’ nucachi’ cuina’ tu lu bdaj gasaj.
Guzxi’ bé&’alibi’ili’ ga zoa nisa na’ 1€ Meriba.

8 Buli'zé ndgali’, lib{'ili’, bonachi quia’, ate’ uxosa’ lib{’ili’.

Raca lddxa’a uzé négali’ neda’, bonachi Israel.

9Biti’ ral-la’ soa tu dios iz&’a ga na’ zdali’,

en biti’ gunli’ zx0n tu dios quégaca bénachi zi'tu'.

10Neda’, Xanli’, naca’ Dios queéli’.

Guléaja’ lib{’ili’ luyu Egipto.

Guli’salaj rud’ali’, ate’ cu’a rud’ali’ le gaguli'.

11 Biti’ bulu'zé ndgagaca bdnachi quia’ chi’a.

Biti’ gulin bonachi Israel ca rnna xtidza’a.

12 Que 1€ ni na’ buséan ladxa’a 1éguequi

para gulun ca sa’yéaj yol-la’ ridd’baga’ quéguequi,

en para gulun ca gula’za’so ladxi’gaca.

13 Guz4’ ladxa’a ulu’'zé nadgagaca bonachi quia’ xtidza’a,

para ilin bonachi Israel ca ré’énda’ neda’.

14La’tw’ ilun cani, uxicja caza’ nupa biti’ ta’lé’e 1éguequi dxi’a,
en til-lalena’ nupa ta’dil-lalen 1éguequi.

13 Ulu'luf’i cuinguequi nupa biti’ ta’lé’e neda’ dxi’a,

canupa tun ca rnna xtidza'a,

pero tsaz guna’ léguequi xiguia’.

16 Lésca’ ugahua’ libf’ili’, bénachi quia’, zxoa’ xtila dxi’ado’,
en guna’ ga hudlaj idzé’eli’ le zxixi que buz, le irdaj 1€’e guisj.”

82
1Zuiné’ Dios ladaj nupa tu’dubi queé’ ni’ yehua’ yuba.
Ruchi’a rusOrd€’ nupa ta'nnd bé’.
2Rnné” “;Gaca’xte caz uchi’a usérdli’ quégaca bonachi
lu y6l-1a’ biti’ naca tsahui’ queéli’?
Cani naca tu’ rubéajli’ tsahui’ nupa tud’ do’.
3Buli’béaj tsahui’ nupa ta’cuidi’, en yugu’ bi’i uzébi.
Guli’guin le naca tsahui’ quégaca nupa ta’guf’i ta'’zaca’,
en quégaca nupa ta’yadzaj ta’yudxi.
4Buli’s6la nupa ta’cuidi’, en nupa ndcagaca yechi’.
Buli’sdla 1éguequi lu nd’agaca nupa tud’ do’.
5Biti’ ndziguequi, en biti’ ta’yéajni’i.



Salmos 82:6 70 Salmos 83:18

Ta’d4 ga chul-la.

Rizxizi xilibi y6dz6lid.”

6Rnna caza’ neda’: “Ncali’ ca yugu’ dios.
Ndcali’ yugu'téli’ zx{'iné’ Dios nayépisétéré’,
7pero gatili’ ca tati bdnachi,

en ibixili’ lu gudil-la ca ta’bixi zx{'iné’ bonni’ lo.”

8 Guyasa, Dios, en buchi’a busord quégaca bonachi yddzoli6 ni,
tu’ ndcagaca queé cazu’ yugu'té yodz0 bonachi.

83
1Biti’ ugd’anu’ dxiso, Dios.
Biti’ su’ dxis0, Dios, en biti’ usayaj ru'y,
Ztu’ tu’tsatsa nupa ta’dd’baga’ Li’,
ate’ nupa biti’ ta’lé’e Li’ dxi’a tun ba zx6n cuinguequi.
3 Tun tuz xtidza’guequi bi ilun quégaca bdnachi queé cazu’,
en tu’pd yugu’ le ilun quégaca nupa nadxi’i quézinu’, tanna:
4“Guli’d4, usunitiru’ 1éguequi para cabird ilaca tu yddz6 bonachi,
en para cunturd nu tsdjné bonachi Israel.”
5Nungaca tuz xtidza’'guequi.
Nuzdagaca tsutsu xtidza’guequi ta’dd’baga’ Li’.
6Yugu’ bonni’ Edom, en yugu’ bonni’ Ismael,
en yugu’ bonni’ Moab, en yugu’ bonni’ Agar,
7en yugu’ bonni’ Gebal, en yugu’ bonni’ Amoén, en yugu’ bénni’ Amalec,
en yugu’ bonni’ Filisteo, en yugu’ bonni’ Tiro,
8enca’ yugu’ bonni’ Asiria ningaquié’ 1égaquié’ tsozxdn.
Récalengaqui€’ yugu’ bonni’ zx{'ini Xi’s6é’ Lot.
9Ben quégaquié’ ca benu’ quégaca bonachi Madidn, nupa na’ busunitiu’ dérd,
en cana’ benu’ queé’ Sisara, en ca na’ benu’ queé’ Jabin ra’ yegu Cison,
10nupa na’ busunitiv’ lu yodz6 Endox,
ate’ gulaca ca xiqué’éba’ bédxi luyu ni’.
11Ben quégaqui€’ bonni’ lo quéguequi
ca benu’ quégaquié’ Oreb, en Zeb,
en ben quégaquié€’ bonni’ tannd bé’ené’ léguequi
ca benu’ quégaqui€’ Zeba, en Zalmuna,
12nupa na’ gula'nna: “Ilequi queérw’
yugu’ lataj gapa na’ gulequi queé’ Dios.”
13 Dios quia’, ben ga ildcagaqui€’ ca béchtd yu le riché’ b,
en ca bébu zxe café le rud’ bd’ budunu’.
14 Ca run tu gui’ zxon, ruzegui’ yugu’ yaga zxon,
o carun tu guf’, ruzegui’ tu gui’a zxon,
15 gusiregu’ 1éguequi tu lu b6’ budunu’,
en ben gadxi léguequi tu lu nisa guidjsiu’ zili.
16 Ben ga ulu'tui’i
para ulu’guilaj Li’, Xan.
17Ben ga ulu'tuf’i, en ila’b®’ tsaz boniga.
Ben ga ulu’gd’ana cd’aso, en tsaz ila'niti,
18 para iléquibe’e nayépisétéru’ tuzu’ Li’ iduté yodzolié
en ulu’zda zxibiguequilo’, Xantu’ Dios.

1iBica’lachi gapa zoa cazu’ Li’, Dios!
iNacu’ Xdngaca ni’a no’o guizxi yu!

2Rizé ladxa’a soa’ lu yu'u lidxu’, Xana’ Dios.

Lu y6l-la’ rudzeja quia’ idd lddxa’a rul-la’ quiu’ Li’, Dios ban.
3Bidzoliba’ biguinni chuli’ lataj ga nuzdéaba’ lidxiba’,

en bidzdliba’ xiguichi guzit’ ga budxiaba’ xicd’aba’,

gana’ rigd’uba’ biguinnido’ queéba’,

gala’ ga dé lu bucugu quiu’ Li’, X4ngaca ni’a no’o guizxi yu.
Nacu’ Nurinnd be’e neda’, en nacu’ ca’ Dios quia’.

4iBica’ ba nupa ta'yaza lu yu'u lidxu’!

iTa’gl’utica’so Li’ yol-la’ ba!

5iBica’ ba bonni’ ndpagaquié’ yol-la’ nél-la le nequi queé cazu/,
en ta’zé 1adxi’gaquié’ ila’yu’é noza le ridxin y6dz6 Sion!

6 Cate’ ta’dddé’ lu yu bidxi tuné’ ga ruhudéca gapa ralaj nisa beaj.
Tun ga rizi’ xibé yu bidxi na’ yugu’ nisa guidj ta’dxin baydén.

7Lu yol-la’ hudca quégaquié’ rojaquié’, en tu'zi’réné’ yol-la’ hudca.
Ta’dxiné’ yugu'tégaquié’ lo’ Li’, Dios, lu y6dz6 Sidn.

8 Ruzé nagu’ le rulidza’ Li’, Dios, X4ngaca ni’a no’o guizxi yu.
Ruzé nagu’ neda’, Dios queé’ Jacob.

9Buyué’ bonni’ rinnd bé’ené’ netw’, Dios.

Buyué’ bonni’ na’ nabé cazu’.

10N4car6 dxi’a soa’ tudzaluyu'ulidxu’ cale soa’idu chi gayud’ dza ga yubolo.
Cda’ zi'alé gaca’ huen dxin ga nu riyaza yu'u lidxé’ Dios

cale soa caza’ tu yu'u zx6n ga biti’ zoa Dios.

11 N4qui€’ Xanru’ Dios ca gubidza, en le rusubin ré’u.
Xanru’ caz runné’ queéru’ yol-la’ ruzd’ ladxi’ que€’, en yol-la’ zxon queé’.
Biti’ uglié’ nitu le naca dxi’a gapa nacud’ nupa tun le naca tsahui’.

12;Li’, Xdngaca ni’a no’o guizxi yu,
bica’ ba bonni’ ruzxoni ladxé’é Li’!

85
1Buzd’ lddxu'u quégaca bonachi quiw’, Xantu’ Dios.
Buché’u Li’ zx{'ini xi’s6€’ Jacob gula’dzuné’.
2Buniti 1o’ bonachi quiu’ ca naca xiguia’ gula’baga’.
Bucéchu'u yugu’ dul-la’ gultiingaca.
3Buzda dxiu ydl-la’ rilé quiu’.
Bugu’ yol-la’ ridz&’a quiu’.
4Buzda netu’ xilatjatu’ le yubolo, Dios, Nu rusdla netu’,
en biti’rod lenu’ netu’.
5¢Naru’ tsaz ilenu’ netu’?
¢Naru’ tsaz ilenu’ yugu’ zx{'ini xsoatu’?
6 ¢Naru’ cabi usubanu’ 1adxi’tu’ le yubolo,
para udzejaladxilentu’ Li’ netu’, b6nachi quiu’?

7Lu yol-la’ dxi’i ladxi’ quiu’ glicalen netu’,
en busold netu’, Xan.

8Uzé naga’ didza’ gu’é Xanru’ Dios.

Le guié’ bonachi queé’ gun ga gaca dxi’a quéguequi,
nupa na’ ndcagaca quez queé’,

pero run bayudx biti’ uluhuda ladxi’gaca.

9Le nécaté chiz6€’ usolé’ nupa tun L&’ bal,

para soa y6l-1a’ ba queé’ luyu queétu’.

10 Dz4gagaca yol-la’ dxi’i ladxi’, en le naca iduté li.
Tagu zxixi luz€’eguequi nu naca tsahui’, en nu riboza dxi’a tsdhui’do’.
11 Luyu caz rilén le naca iduté 1,

ate’ yehua’ yubd riruaj le naca tsahui’.

12Le nécaté Xanru’ unddzjé’ queéru’ le naca dxi’a,
ate’ xiyuru’ unédzaj le uldparu’.

13Le naca tsahui’ r0jnéru lahué’ Xanru’,

en gun ga soa noza gati'tés ga ulibé’.

86
1Ruzé nagu’, Xana’ Dios, en rubi'u didza’,
tu’ zoa nurusaca’ zi’ neda’, ate’ riyadzaj riyadxida’.
2Ben chi’'i b6’ naca caza’, Dios, tu’ naca’ quiu’ Li’.
Bus6ld neda’, huen dxin quiu’, Dios quia’, tu’ ruzx6ni ladxa’a Li’.
3Buzd’ ladxi’ quia’, Xan,
tu’ rulidza’ Li’ idu dza.
4Ben ga udzeja lddxa’a neda’, huen dxin quiu’,
tu’ rigu’aluno’o b6’ naca caza’, Xan.
5Nacu’ dxi’a, Xan, en chizd’ uniti lo’ bonachi quiu’.
Nadxf’itica’su’ yugu'té nupa tu’lidza Li’.
6 Ruzé nagu’ le rulidza’ Li’, Xan,
en ruf’iladxuu gunu’ yugu’ le indbida’ lo’.
7Cate’ bi gaca quia’ ulidza’ Li,
tu’ ubf’i cazu’ didza’ bi gunu’ quia’.
8 Clinturd nu zoa ladjagaca dios nu naca ca nacu’ Li’, Xan,
en biti’ zoa ia’ti nu run ca nécagaca le runu’ Li".
91la’dxin bdnachi yugu'té yodz6 naguixju’ Li’, Xana’ Dios,
en ila’yéaj lddxi’gaca Li’, en iliin zx6n Lo’.
10 Nayépisétérosu’ Li', en tuzu’ Li’ runu’ yugu’ yol-la” hudca zxon.
Tuzu’ LY nacu’ Dios.
11 Busédi neda’ ca naca le r&’énu’ guna’, Xan.
Guna’ ca naca le naca iduté li naguixju’ Li'.
Ben ga gadxida’ Lo’ idu 1adxa’a.
121du 1adxa’a guia’ Li: “Xclenu™, Xana’ Dios,
en guna’ zxon Lo’ yugu’ iz si’ zaca.
13 Nadxi'ide’enu’ neda’,
en chibus6ld’ bd’ naca caza’ lu lataj chul-la ga nacud’ nupa chindtigaca.
14Dios quia’, nupa ta’dd’baga’ neda’ ta’dil-lalen neda’,
ate’ yugu’ bonni’ zidzaj ladxi’ té’éné’ ilutié’ neda’,
yugu’ bonni’ na’ biti’ tuné’ Li’ bal.
15 Nacu’ Dios ruhuéchi’ 1ddxu’u netu’, Xan, en ruzd’ ladxuu queétu’.

Ridzenu’ parailenu’ netu’, en nadxi'ide’enu’ netu’, en runu’ ca rnna xtidzu'u.
16 Buyu neda’, en buzd’ ladxi’ quia’.

Butipa lddxa’a neda’, huen dxin quiu’,

en busola neda’, zxi’'ininu nigula huen dxin quiu’.

17Buluf’i neda’ tu le gaca bé’ gaca dxi’a quia’,

paraila’lé’e le nupa biti’ ta'lé’e neda’ dxi’a.

Ulu'tuf’i, tu’ gicalenu’ neda’,

en bué tsaht’u neda’, Xan.

1Nuz6€’ Dios xilibi z6’6 que yddz6 queé’ lu gui’a 18’ayi.
2Nadx{'iréné” Xanru’lataj ga na’ tu’chi’a tu’sérd bonachi Sién
ca nadx{’iné’ia’zica’r0 lataj gapa nacud’ bonachi Israel.
3Ziénle lachi ta'nnd bodnachi ca naca

y6dz na’ nequi queé’ Dios.

4 Cate’ ulidza’ bonachi ninbé’gaca neda’, Dios,
ulidza’ bonachi nnita’gaca Egipto, en Babilonia.
Canaca quégaca bOnachi Filistea, en Tiro, en Etiopia
innia’ nabdbagaca y6dz0 1d’ayi na’.

5 Cate’ gu’a didza’ que y6dz0 Sidn innia’:

Bonachi ni, en bonachi izd’a ni nabdbagaca le,

ate’ neda’, Dios nayépisétéré’, uzoa’ tsutsu yddzo na’.

6 Cate’ ulab& Xanru’ nupa ndcagaca queé’ inné”:

“Bonni’ ni nababé’ yodzo quia’.”

7N{ir6 iluf’i didza’ nupa tul-la, en nupa tu’cddxi gui, ila'na:
“Ruzl’itu’ xibé tuzi yodz6 ni.”

88
1Xana’ Dios, Nu rusola neda’,
rulidza’ Li’ réla, en te dza.
2Bé’ lataj idxinlo’ le rulidza’ Li'.
Ruzé nagu’ le rinaba yudxida’ Li’.
3Ruubi rugui’iladxi’da’ahua’,
en chizoa tsdjtsdzia’ lataj chul-la.
4 Chinabdbalena’ nupa chinétigaca.
Naca’ ca tu bonni’ nudu déro 1adxé’e,
S5en nagd’ané’ cd’aso ladaj nupa chinéatigaca,
en ca nupa dégaca yeru ba,
nupa na’ biti'r6 rojnenu’,
en nusan no’o léguequi.
6Nuzu’ neda’ tu lu yeru zila,
ganaca chul-la, en le nécada’ zila.
7Rilenu’ neda’,
enrusaca’ zi'u neda’ tu lu nisado’ quiu’.
8 Nucudsu’ yugu'té nupa niinbé’a.
Nunu’ neda’ ca tu le ta’guti bonachi.
Nadzuna’, en biti’ gaca iruaja’.
9Tu’ rigui’i rizdca’a nudu guidj lahua’.



Salmos 88:10 74 Salmos 89:9

Tu dza tu dza rulidza’ Li’, Xan.
Richisana’azaca’ gana’ zu'.

10 sNaru’ guntso’ yugu’ yol-la’ hudca zxdén

para gécalenu’ nupa chindatigaca?

¢Naru’ ulu’yasa nupa yui’ugaca lataj chul-la,
enila’gu’u Li’ yol-la’ ba?

11 ;Naru’ ulu’luf’i lahui y6l-la’ dxi’i ladxi’ quiw’

nupa nagdchi’gaca yeru ba?

¢Naru’ ulu’luf’i lahui nupa yt’'ugaca lataj chul-la
carunu’ carnna xtidzu'u?

12 sNaru’ gaca bé’ le zx06n runu’ ga na’ naca chul-la?
¢Naru’ gaca bé nacu’ tsahui’ ga na’ cuntu nu bi rgjné?

13Rulidza’ Li’ neda’ para gécalenu’ neda’,
ate’ yugu'’ zila ridxin lo’ le rindbida’ Li".
14 ;Bizx que nusan lddxuu neda’, Xan?
¢Bizx que rucachi’lo’ lahua’ neda’
13 Riguf’i rizdca’a, en chizba gatia’ ga gudela’ naca’ bi’ido’.
Réquida’ zi’ tu’ ruxdsu’ neda’, en rudu ladxa’a.
16 Nabdga’a neda’ yol-la’ rilé quiw’,
ate’ chizdéa usuniti neda’ le ruxdsu’ neda’.
171du dza naca quia’ ca nabaga’ neda’ nisa.
Nagu'ugaca neda’ 1¢’ajlo yugu’ nisa.
18 Nucudsu’ ga zoa’ nu nadxi’i neda’, enca’ luzd’a.
Z0alenso le naca chul-la neda’.
89

1 Gul-latica’sa’ ca naca yol-la’ dxi’i ladxi’ quiu’, Xan.
Usiy6nda’ zx{'ini xsoatu’ ca runu’ ca rnna xtidzu'u.
2Gunnia’: “Séatica’so yol-la’ dxi’i ladxi’ quiu’.

Tsaz naca b€’ yehua’ yuba ca runu’ ca rnna xtidzu'u.”

3Rnné’ Dios: “Naguixja’ tsaz didza’ dzaga nunlena’ nupa nabd caza’ quia’.
Bena’ tsutsu xtidza’a ca guna’ queé’ David, huen dxin quia’.

4Gunnia’: Ucud’a tsaz zx{'ini xi’su’.

Guna’ ga sdatica’so nu inna bé’ ulaz quiu’.”

5Nupanacud’ yehua’ yuba quiu’ila’gi’u yél-la’ bale nunu’le tun ga rubdnitu’,
Xan.

Ga nudubigaca nupa nécagaca quez quiu’ ila’gu’u yol-la’ ba ca runu’ ca rnna
xtidzu'u.

6 ¢Nuzxi caz zoa ni’ yehua’ yubd naca ca nacu’ Li’, Xan?

¢Nuzxi caz zoa lada) nupa nayépiségaca naca ca nacu’ Li’, Xan?

7Nupa nécagaca ld’ayi tun Li’ bal, Dios.

Ral-la’ ganroru’ Li’ bal ca tun nupa nacud’len Li'.

8 Dios, Xdngaca ni'a no’o guizxi yu, ¢nuzxi caz naca ca nacu’ Li’, Xantu’
nayépisétérou’?

Naca bé’ runtica’su’ ca rnna xtidzu'u.

9Rinnd be’e quézinu’ le riyasa ridxia que nisado’.

Cate’ riyasa ridxia nisado’, ruzéa cazu’ le dxiso.

10 Busuniti cazu’ bénachi Egipto, ate’ gulaca ca nupa chindtigaca.
Bésilasiu’ 1éguequilen no’o nal-la.

11 Nequi quiu’ yehua’ yub4,

en nequi ca’ quiu’ luyu ni, tu’ nuzda cazu’ 1éguequi.

12 Naguixaj cazu’ le dé ts6ld’a ga za’ b’ ziaga,

enle dé tsold’a ga ridodi gubidza beo’ ziaga.

Lu y6l-la’ rudzeja quéguequi ta’bddxi’a gui’a Tabor,

en gui’a Hermon cate’ ta’yoni Lo’

13 iNél-latérd naca no’o!
iNapatérd no’o yol-la’ hudca!
iNayépisétérd no’o ibéla!

14T,e naca dxi’a, en le naca tsahui’ tun tsutsu le rinna bé™u.
Nacud’len Li’ yol-la’ dxi’'i ladxi’, en le naca iduté li.

15Bica’ bagaca nupa ta’yoni didza’ que yol-la’ rudzeja.
Ta’dd lu beni’ que lo’, Xantu’ Dios.

16 1du dza tu’dzeja tu’ z6alen Lo’ 1léguequi,

en tu’ zbalen léguequi le naca tsahui’ quiu’, le nayépisétéro.
17Naca cazu’ Li’ yol-la’ zx6n que y6l-la” hudca quéguequi,
en tu’ ruzd’ lddxu’u queétu’ nazxdnda’ yol-la’ nal-la queétu’.

18 Nequi queé’ Xanru’ le run chi’i ré'u,
ate’ néquiné’ queé’ Dios bOnni’ rinnd bé’ené’ ré’u.
Dios na’ naquié’ 1d’ayi ladaj bonachi Israel.

19Dza ni’‘te bé’lenu’ nupa néquiguequi quiu’ didza’
lu yugu’ le bului’inu’ 1éguequi,

gunngd’: “Gucalena’ tu nu nayépisétéro.

Nuchisa’ tu nu guré caza’ quia’ ladaj bonachi.

20 Budzoélida-né’ David, huen dxin quia’.
Gulu’a-né’ le za le naca ld’ayi quia’.

21Len na’ caza’ naguixja’1&,

ate’len na’a ca’ utipa’ ladxé’e.

22Biti’si’ye’e 1&’ nu rilé 1&’,

en biti’ usaca’ zi’ 1’ nurud’ do’.

23 Uquinnaja’ lahué’ nupa ta’dil-lalen 1&’,

en gu'a nupa biti’ ta’lé’e 1€’ dxi’a.

24S06alena’ 1€’ lu yo6l-la’ run ca rnna xtidza’a,

en luyol-la’ dxi'i ladxi’ quia’,

ate’ tu’ ulidzé’ La’, uxfna’ yol-la’ nal-la queé’.
25Guna’ ga innd bé&’é ga naguela’ ra’ nisado’,
gaidxinté ra’ yegu Eufrates.

26Ulidzé neda’, inné’: Li’ nacu’ Xuza’, en Dios quia’,
enca’ Nurun chi’i neda’, en Nu rusola neda’.
27Gun caza’ neda’ ga gaquié’ ca bi'ilo queé caza’,
ate’ tsépisétéré’ ca yugu’ bonni’ ta'nnd hé’é yodzolio.
28 Lu yol-la’ dxi'iladxi’ quia’ gun chfi’itica’sa’ 1€’,
en uzda’ tsaz queé’ didza’ dzaga quia’.

29Ucud’a tsaz zxi’ini xi's6é€’,

ate’ soatica’sO lataj ga innd bé’é, tsca soa yehua’ yuba.

30 Channo ulu’cd’ané’ zx{'ini xi’s6é’ xib4 quia’,

en cabi iluné’ ca nacale buchi’a busoréa’,

31en channo ila’guitsjé’ xiba que le gunnd bé’a,

en cabi iluné’ ca nacagaca le gunna bé’eda’ 1égaquié’,
32n{’iré guna’ 1égaquié’ xiguia’ ca sa’yéaj le ta’dddi bé’ tuné’,
en gu’a léguequi ca naca xiguia’ nabaga’gaquié’.

33 Pero biti’ ugua’ queé’ yol-la’ dxi’iladxi’ quia’,

en biti’ usana’ guna’ ca rnna le guzxi’ luna’a guna’.

34Biti’ ucd’ana’ cd’asd didza’ dzaga nuna’,

en biti’ utsd’a didza’ bé’a.

35 Tu le nuzoéa’ tsutsu, en nuna’ ba nali que le naca 1&’ayi quia’.
Biti’ ca’ si’ yé’eda’ David.

36 Gunnia’ ila’cud’tica’sé’ zxi'ini Xi’'s6é’,

en ga ro’é rinnd bé’é soatica’sd lahua’ ca gubidza.
37Naguixja’le tsaz ca nuzoéa’ tsaz beo’,

ate’ nacud’tica’so luzxiba le tun ba nali.”

38 Pero nuzu’ tsold’ald, en nusan ladxu'u,
enriléde’enu’ nupa na’ gurd cazu’ quiu’.

39 Nuzu’ tsold’ald didza’ dzaga bénlenu” huen dxin quiu’.
Nuz6tju’ luyt yo6l-la’ unné bé’ queé’.

40 Nuquinnaju’ 6’6 gulin chi’ilé’,

en nusunitiv’ yugu’ lataj tsutsu queé’.
41Yugu'té nupa ta’dddiso ta’ban le nequi queé’,
ate’ bonni’ dzaga yu'u queé’ tu'cd’ana 1é’ cd’aso.
42 Nuchisu’ nupa ta’dd’baga’ 1€’,

enrunu’ ga tu'dzeja nupa biti’ ta’lé’e 1€’ dxi’a.
43 Runu’ ga biti’ sequi’ idéliné’ lu gudil-la,

ate’ cuntu nu sequi’ ucul-1€¢’ lu gudil-la na’.

44 BugU’ yol-la’ lachi queé’,

en nuzotju’ yol-la’ unnd bé’ queé’ lu yu.

45 Benu’ ga chinagulé’ sal-la’ ni zoé€’ iz cuidi’,
en nunu’ ga rutuf’iné’.

46 ;Gaca’xte caz gunu’ cani, Xan?

¢Naru’ tsaz nucachi’ 1o0’?

¢Naru’ gdcatica’sO yol-la’ rilé quiu’ ca tu gui’ réguide’e?

47Y0jné nabdbaso iz soa’ ibana’,

en tu chi’isd nacud’ bénachi yodzolié ni.

48 sNuzxi caz bOnni’ gaca sOatica’sé’ ibané’, en cabi gatié’?
¢Naru’ hudca us6la cuin cazé’ lu yol-la’ unnd bé’ que lataj chul-la?
49 ; Gazxité zoa yol-la’ dxi’i ladxi’ quiu’ guzda zi’ald, Xan,

1€ na’ buzud’ tsutsu xtidzu'u gunu’ que€’ David,

len y6l-la’ run ca rnna xtidzuu?

50Y6jné ca tu’'cd’ana cd’asd netuw’, huen dxin quiu’, Xan,

enca’ ca tu’cd’ana neda’ cd’aso bonachi zidn yddz0 izd’a.
51Tuw'cd’ana neda’ cd’as6 nupa biti’ ta’lé’e Li’ dxi’a, Xan.
Tu’cd’ana cd’aso yugu’' le runa’ neda’, bonni’ guré cazu’ quiu’.

521Y06l-la’ ba Xanru’ Dios iz si’ zaca!
jCa’ gaca! iOn, ca’ gaca!

90
1Naca cazu’ Li’, Xan, ca yu'u lidxa’.
271atélo ca gulata’ yugu’ guf’a, o ca guta’ yddzolio,
ganaguela’ cate’ gusilo ga idxinté dza udxi, tsaz naca cazu’ Dios.
3Runu’ ga twhuddca bonachi béchtd yu cate’ rnno’:
“Guli’hu6aca le néquinili’, bOnachi.”
4Quiu’ Li’ chi gayud’ iz ndcagaca
ca dza neje le chigudodi que,
o ca tu chi’is6 chi’i dz§’616.
5Bugacu’ bonachi ca tu lu yegu gubd’o, ate’ glicagaca ca tu yéla rineru’.
Cate’ naca zila zéaj naca ca tu guixi'do’ rilenté luyu.
6 Cate’ naca lahui’ dza rizxén, en ré’ ni’a né’e,
pero cate’ chiral-la, ricuadi’, en ridodi que.
7 Rinititu’ tu’ rilenu’ netu’,
ate’ tu’ ridzd’o ruubi ruguf’itu’.
8Nuzu’ lo’ xiguia’ nabaga'tu’,
en nubéaju’ lu ben{’ quiu’ dul-la’ yuu ladxi’do’otu’.
9Tu’ riléde’enu’ netuw’ ridédi quégaca dza queétu’,
ate’ chibu'uiz queétu’ ca tu le rinné ladxi'tu’.
10 Tsénnalalaj yu’ chi izisd z6atu’ nabantu’,
o channo ndl-latu’, huazdatu’ idu tapalalaj iz,
pero runtu’ dxin bayudxi, en ruhuf’initu’ yugu’iz na’,
tu’ ridddité quéguequi iz na’, ate’ uzd’atu’.
11 sNuzxi caz réajni’i tsca naca yol-la’ rilé quiu’?
¢Nuzxi caz nozi ca naca ts6bi yu'u nu na’ rilenu’?
12 Que 1€ ni na’ busédi netu’ para guéquibe’etu’ tsca gcagaca iz z6atu’,
para gécatu’ bonachi ta’yéajni’'ilo’ Li’.
13 ;Gaca’xte caz biti’ huéchi’ ladxuu netu’, Xan?
Buéchi’ ladxi’ netu’, yugu’ huen dxin quiu’.
14Ty zila tu zila bului’i netu’ ca naca yo6l-la’ dxi’i ladxi’ quiu’,
para gul-latu’ lu yol-la’ rudzeja queétu’, en uzi’itu’ xibé yugu’ dza na’.
15 Ben ga udzéjatu’ tsca chigulaca dza busaca’ zi'u netu’,
en tsca gulaca iz biti’ guca dxi’a queétu’.
16 Bului’i netw’, yugu’ huen dxin quiu’, ca naca le nunu,
en buluf’i zx{'initu’ ca naca y6l-la’ zx6n quiu’.

17 iBuzd’ ladxi’ queétw’, Xantu’ Dios,
en ben ga irtaj dxi’a dxin runtu’!
iOn, ben ga gaca dxi’alo’ dxin runtu’!

1Nu bonni’ ruzxoni 1ddxé’é Dios para gun chi’é 1&,
en rizi’é Dios Nu napa iduté y6l-la’ hudca, para gécalené’ 1€’,
2gaca guié’ Xanru: “Nacu’ Nu run chi’'i neda’, en Nu ruzéa neda’ tsutsu.
Nacu’ Dios quia’, ate’ ruzxoniladxa’a Li’.”
3Uso6l4 cazé’ Dios Li’ lu du yalaj que nu rizén bonachi,
en lu yddz6hué’ le rusuniti.

4Usubdgué’é li’ ca rusubdga’ba’ bora yugu’ bérado’ queéba’,
ate’ gaca chi’'ulu né’é ca raca quégacaba’ bérado’ zxan xilaba’ ydjede.
Lerun chi’iré'u, enleruzdaré’utsutsunacayol-la’ run ca rnna xtidzé’é cheé’.
5 Biti’ gddxinu’ le run gadxi bonachi chi’i dz$’616,

en hiti’ gaddxinu’ yaga lahui tuchi’ tu’sé bonachilahui’ dza,

6 en biti’ gddxinu’ yodz6hué’ le rilén ga naca chul-la,

en hiti’ gaddxinu’ le naca xihui’ le ruti bonachilahui’ dza.
71l4tigaca chi gayud’ bonachi cuitu’ 1i’,

enia’chicd’ chi gayud’ cuitu’ ibéla,

pero biti’ bi gaca quiu’ Ii".

8Le ndcaté uyd ind’asu’,

enilé’enu’ le rubi’i quégaca nupa tud’ do'.

9Tu nuzu-né€’ Xanru’ Nu run chi’ili’,

nuzu-né’ Dios nayépisétéré’ Nu gacalen 1i’,

10biti’ bi gaca quiu’ le cabi naca dxi’a,

en nitu le naché’ yodzohué’ biti’ tsu'u lidxu’,

11tu’ cu’'u cazé’ Dios li’ lu nd’agaquié’ gubdaz 14’ayi queé’,
para ilun chi’é 1i’ gati'tés ga rido’.
12Lund’agaquié’ila’ché&éli,

para cabi tsdjchégu’u guid;.

13 Uléaj ulibu’ bédxi guixi’, en béla sinia’.

Usunu’ 1&’e labu’ bédxi guixi'do’, en béla xitsini’.

14Rnné’ Dios: “Nadxi’iné neda’, ate’ que 1é ni na’ uséla’ 1€".
Uzda-né’ tsaz xitsd’térd tu’ nunbé’é La’.

15Ulidzé’ neda’, ate’ ubi’a didza’.

Séalena’ 1€’ cate’ bi gaca queé’.

Uso614’1&’, en guna’ 1é’ bal.

16 Uzanda’a dza soé€’ ibané’,

en uluf’ida’-né’ ca gaca uso6la’1é’.”

1iBica’ tsahui’ naca rigd’utu’ Li’ ydl-la’ ba, Xan,
en rul-latu’ le tun Li’ bal, Dios nayépisétéré’,
2en rusiyontu’ bonachi yugu’ zila ca ruhuéchi’ ladxu™u netu’,
en ruluf’itu’ lahui yugu’ dzé’ ca runu’ ca rnna xtidzu'u!
3Rul-latu’ len yugu’ bihuél-la,
en rul-latu’ yugu’ le lachi ca tul-la.
4Le zx0n nunu’ Li’, Xan, run ga rudzéjatu’,
ate’ ruzi'tu’ xibé le ningacalu no’o.
5Bica’ zxdn ndcagaca le nunu’ Li’, Xan.
Zx06ntéro le rizd’ ladxuu gunu’.
6Zoa tu le cabi gaca inéziné bonni’ nazxi icjé’,
en biti’ gaca tséjni’'iné bonni’ candz le.
7Nupa nucd’anagaca Dios ila’yan ca ta’yan guixi’do’,
en ulu’zi’ xibé le tun nupa tud’ do’, pero ila’'niti tsaz,
8tu’ nayépsétéru’ Li’ tsaz, Xan.
9Naca bé’ le gaca quégaca nupa biti’ ta’lé’e Li’ dxi’a, Xan.
Naca bé’ ila’niti nupa biti’ ta’lé’e Li’ dxi’a.
Ulu'gd’ana cd’as6 yugu'té nupa tud’ do’.

10Nunu’ ga nécatéra’ nal-la ca ndcaba’ bédxi.

Nagu'uneda’le za le run ga rudzéjada’.

1111é’e quézida’ cate’ uxicju’ nupa biti’ ta’lé’e Li’ dxi’a,

en yonda’ cate’ ila’bddxi yechi’ nupa tud’ dd’, nupa na’ ta’dil-lalen neda’.
12Tla’yan nupa nécagaca tsahui’ ca ta’'yan yaga zina’ ca’.

Ila’zxdn ca ta’zxdn yaga ré’gaca lu gui’a Libano.

13 Nacagaca ca yaga nudd’gacu’ ra’ yuw’u lidxu’, Xan,

le ta’zx6n lu 16’a lataj quiu’, Dios queétu’.

14 Cate’ ni’ yd’ugaca iz zidn ila’bia le zxixi quéguequi.

Iacagaca tsutsu, en ila’cud’tica’s6 ya’a.

15 Cani gaca para gaca bé ndquié’ tsahui’ Xanru’, Nu run chi’i neda’.
Biti’ bi zdalen L€’ le cabi naca tsahui’.

93
1i{Rinnd bé’é Xanru’!
iNacué’ yol-la’ ba zx6n queé’!
iNacué’ zxé& Xanru’, en nuguié’ 1é’é yol-la’ unnd bé’!
iNuzGé’ tsutsu yodzolio, ate’ biti’ utd cuini!

2iTsaz nuzU’ tsutsu ga ro’'u rinnd bé'u, Xan,

en zoatica’su’ Li’!

3Riyasa ridxfa nisa yugu’ lu nisado’, Xan.

Riyasa ridxia nisa, en ru’u bo que.

Riyasa ridxia nisa yugu’ lu nisado’, en yugu’ lu yegu.

4Xanru’ Dios yehua’ yubd napatéré’ yol-la’ unna bé’
ca b6 ru'u lu nisado’ le riyén ca guziu’ rinné,
enca’ ca le riyasa ridxia nisa lu nisado’.

5Tsaz naguixju’ xiba quiuw’, Xan,
ate’iduld’ayi naca ga zoa cazu’ Li'.
Cani zdatica’sd na’a dza, en dza si’ zaca.

94

1Nacu’ Dios, Xan, Nu ruzi’ 1ébi bOonachi.

Buluf’i cuinu’, Dios, Nu ruzi’ 1ébi.

2Ruchi’a rusord cazu’ yugu'té bonachi.

Guzé, ate’ len yol-la’” hudca zx6n quiu’ bubii quégaca nupa tun ba zxo6n
cuinguequi.

3 ¢Gaca'xte caz ulu’zi’ xibé nupa tu’'cd’ana Li’, Xan?

¢Gaca’xte caz ulu'zi’ xibé?

4 §Gaca’xte caz ilin ba zx6n cuinguequi, en iluf’i didza’ zi’?

¢Gdca'xte caz ilun ba zx06n cuinguequi ni’a que do’ tud’gaca?

5Tu’sunitié’ nupa néquiguequi quiu’, Xan.

Tu’saca’ zi’€ nupa néquiguequi quez quiu’.

6 Tutigaquié nigula uzébi, enca’ yugu’ bi'i uzébido’,

en tuné’ le naca xihui’ ladaj bonachi zi'tu’.

7Ta'nné’: “Biti’ ilé’ené’ Xangaquié’ ré’u,

en biti’ rui’i 14dxé’é Dios queé’ Jacob 1é ni.”

8 Guli'tséajni’i, bdnachi biti’ nézguequi,

ate’ lib{'ili’, bonachi catin bal, ¢bataxi tséajni’ili’?

9Bené’ Dios guidi ndgaru’. ¢(Naru’ cabi riyén quéziné’?
Bené’ Dios guidj loru’. ¢Naru’ cabirilé’e quéziné’?

10 Ruzéajni’i quéziné’ Dios bOnachi yigu'té yodzo.

¢Naru’ cabi guné’ 1éguequi xiguia’?

Ruchiza cazé’ icja ladxi’do’oru’ yol-la’ réajni’i.

¢Naru’ cabi réquibe’ené’ bi runli’?

11N6z quéziné’ Xanru’ yugu’ le ta’z4’ 1adxi'gaca bonachi.
N&ziné’ candz naca le ta'zd’ 1adxi'gaca.

12Bica’ ba bonni’ na’ ruzéajni’i quézinu’-né’, Xan,
en rusedi quézinu-né’ ca naca xibd naguixju’ Li’.
13 Gunu’ ga uzi’ 14dxé€’é cate’ bi gaca queé’,

ga idxinro dza tsi’ugaca yeru ba nupa tud’ do’.

14 Biti’ usdn né&’é Xanru’ bdnachi queé’,

en biti’ ucd’ané’ nupa néquiguequi quez queé’.

15 Canaca le naca tsahui’ uchi’a usér6é’ ré’u le yubolo,
ate’ ulu’z{’ xibé nupa ndcagaca tsahui’.

16 sNuzxi caz til-lalen nupa tuti bénachi para gacalen neda’?
¢Nuzxi caz gacalen neda’ cate’ nacud’ nupa tud’ do’ quia’?
17La’tu’ cabi gucalené’ Xanru’ neda’,

la’ yojtsi’utea’ lataj chul-la que ydl-la’ guti.

18 Gunnia: “Chizda’ ibixa™,

ate’lu yol-la’ dxi’i ladxi’ quiu’ guzxonu’ neda’, Xan.

19 Cate’ ruubi rugui’i 1adxi’da’ahua’,

ruhué tsaht’u neda’, en runu’ ga rudzéjada’.

20 Biti’ ca’ gunu’ ts6zxdn nupa tu'chi’a tu’séré netu’ ca naca le cabi naca
tsahui’,

nupa na’ tu’béaj tsahui’ le cabi naca tsahui'.

21 Twdubé’ ts6zxdn para iluti€’ nupa nécagaca tsahui’,

en ta’chuguié’ quégaca nupa biti’ bi nabaga’gaca ilatigaca,
22 pero run chi’i cazé’ Xanru’ Dios neda’.

Nuzo6é’ neda’ tsutsu, ate’ ruzxoni ladxa’a 1€’.

23 Ubi’é quégaquié’ canaca do’ twe,

en usunitié’ 1égaquié’ tu’ ndzi xiguia’ nabaga’gaquié’.
Usuniti€’ dérd Xanru’ Dios 1égaquié’.

1Guli’'d4, gul-larw’ queé’ Xanru’lu yo6l-la’ rudzeja queéru’.
Lu y6l-la’ rudzeja queéru’ cédxi’aru’ que Nu na’ naca ca tu guidjto’o ga
nuléru’.
2Uyéajru’ lahué’, en guiéru™-né”: “Xclenu’.”
Lu y6l-la’ rudzeja queéru’ cédxi’aru’ lahué’, gul-laru’ yugu’ salmo.
3Xanru’ Dios ndquié’ Dios nayépisétéré’.
Ndpatéré’ yol-la’ unna bé’ ca yugu’té dios izd’a.
4Luna’ cazé yu'ule dé ga ré’ zxan luyu,
ate’ néquiguequi ca’ queé’ guf’a sibi.

5Nequi queé’ nisado’, tu’ nun cazé’ le,

en len nd’asé’ bené’ luyu bidxi.

6 Guli’d4, gunru-né’ zx6n, en uzda zxibiru’ lahué’.

Uzda zxibiru’ lahué’ Xanru’ Nu ben ré’u.

7Naca cazé’ L€ Dios queéru’,

ate’ ndcaru’ bonachi rugagu cazé’, en ca bd’cu’ zxila’ riché’ cazé’-ba’ lu né’é.
Rnna cazé Dios: “Na’a, channo ré’énili’ yonili’ chi’a,

8Diti’ gunli’ zidzaj icja 1ddxi’do’oli’ ca guluné’ xuz xté’oli’ lataj na’ 1é Meriba,
en caléga ca guluné’ la’ guixi’ ga dé lataj 1€ Masa,

9 cate’ ni’ gula’z{’ b&’é xuz xtd’oli’ neda’.

Gula’zi’ bé’€ neda’ sal-la’ bila’lé’ené’ yugu’ le bena’.”

101du chod’ iz gliquida’ zi’ bonachi gula’cud’ dza ni’,

ate’ gunnia’: “Ta’chixi taniguiné’ luicja ladxi’do’gaquié’,

en biti’ nézguequiné’ le ré’énda’ iluné’.”

11 Que 1€ ni na’ lu ydl-la’ rilé quia’ bena’ tsutsu xtidza’a,

gunnia’ “Biti’ ca’ ila’yazi€’ ga ulu’zi’ 14dxé’é tsozxén len neda’.”

1iGuli'gul-la queé’ Xanru’ tu le cubi!
iGuli’gul-la queé’ Xanru’, yugu'téli’ zdali’ y6dzolid!
2iGuli’gul-la queé Xanru'! jGuli’glin zx6n 18’!

Tu dza tu dza buli’siyén bonachi didza’ dxi’a ca rus6lé’ ré’u.
3Buli’siydn bonachi yugu’té yddzo yol-la’ ba queé’.

Buli’siy6n yugu’té bonachi le ndcagaca zx6n nuné’.

47Zx6ntérd ndqui€’ Xanrw’, ate’ runda’ baytidx cd’uru’-né’ yol-la’ ba.
Ral-la’ gadxitéru’ L&’ ca tadxi bOnachi izd’a dios quéguequi.

5Yugu’ dios quégaca bdnachi izd’a ndcagacasd budé’ guiéj budd’ yaga,
pero Xanru’ Dios nuné’ lizxiba xitsa’.

6Nacud’ yol-la’ ben{, en yo6l-la’ ba lahué’ Lé'.

Nacud’ yol-la’ huéca, en yol-la’ lachi ga zoa cazé’.

7iGuli’cw’é Xanru’ yol-la’ ba, bonachi yugu'té yodzo!
iGuli’cu’é yol-la’ ba, en yol-la’ hudcal!

8iGuli’cw’é Xanru’ yol-la’ ba ni’a que Lé’!

iGuli'gud’ le unddzjali’, en guli’dd lahué’!
9iGuli’glin L&’ zx6n, naculi’ le naca ba’a!
iGuli'zxizilahu€’, bonachi iduté y6dzolio!

10 Guli'nnd 16gaca bonachi yigu'té yodzo: “Rinnd bé’é Xanru'.
Naguixjé’ tsaz luyu, ate’ biti’ utd cuini.
Canaca le naca tsahui’ uchi’a uséré’ quégaca yugu’té bonachi.”

11Ral-la’ udzeja luzxiba, en ulu’zi’ xibé luyu.

Ral-la’ cédxi’a nisado’, en ila’bddxi yugu'té le nacud’ lu nisado’.
12Ral-la’ udzeja guixi’ caz, en yugu'té le nacud’ la’ guixi’.

Lu y6l-la’ rudzeja quéguequi ilul-la yaga

13]ahué’ Xanru’, tu’ si’ ulé’.

Guidé’ duchi’a duséréé’ nupa nacud’ yodzolio.

Canacale naca tsahui’ uchi’a uséréé’ quégaca yugu’té bonachi,
enca’ quégaca bonachi yugu'té yodzo para iluné’ ca rnna xtidz€’é.

1iRinnd bé’ cazé Xanru’ Dios!
iRal-la’ ulu’dzeja bonachi iduté y6dz6lio!
Buli’si’ xib#’, lib'ili’ zdali’ yugu'té yodz0 izd’a.
2R¢’gaca boaj, en le chul-la idu gasibi’'ilo ga na’ zoé€’.
Le naca dxi’a, enle naca tsahui’ tu'zéa tsutsu le rinna bé’é.
3Rino6ru tu guf’ zxon lahué’,
le uzegui’ nupa ta’dd’baga’ L€'
4Tu'zeni’ le ta’yépi yosa yodzolio.
Rilé’e luyu 1€ ni, en rizxizi.
5Tutina’ gui’ado’ ca rutin bidxina’ buz lahué’ Xanru’.
Ndaquié’ Xani iduté yodzolid.
6 Luzxiba xitsd’ naca b& naquié’ tsahui’,
ate’ ta’'lé’e bonachi yugu’té yodzo yol-la’ zx0n queé’.
7Tu'tuf’i yugu'té nupa tun zxén budé’ guiéj budd’ yaga,
nupa na’ tun ba zxon cuinguequi ni’a quégaca budd’ quéguequi na’.
Ulu'gd’ana cd’aso yugu'té dios quégaca bonachi izd’a lahué’ Xanru'.

8 Bila’yOni bonachi Sién, en bulu’dzeja,

enca’ yugu’ zx{'ini xi’s6€’ Juda.

Tu’dzéjané’ ca ruchi’a ruséréu’ netu’, Xan.

9 Nayépisétéro cazu’ Li’, Xan, ca yugu’'té nupa nacud’ yodzolid.
Nayépisétéro cazu’ Li’ ca yugu'té dios quégaca bonachi izd’a.

10 Nulsli’ nadx{’ili'-né’ Xanrw’, guli’guequi zi’ le naca do’.

Run chi’i cazé bo’ nécagaca caz nupa néquiguequi queé’.
Rus0l1é’ 1éguequi lu nd’agaca nupa tud’ do'.

11 Ruzenf’tica’s6 beni’ queé” nupa nécagaca tsahui’,

ate’ tu'zl’ xibé nupa ndcagaca dxi’a.

12 {Buli’st’ Xibé’ Xanru’ nuloli’ ndcali’ tsahui’!
iBuli’'subdn ladxi’'li’ ca nuné’ Dios La’ayi, en guli’cu’é yol-la’ ba!

98
1iGuli’gul-la queé& Xanru’ tu le cubi,
tu’ nuné’ le tun ga rubdniru’!

Len y('jll—la‘ unnd bé’ zxon queé’, en yol-la’ huacald’ayi queé’ nadéliné’ lu gudil-
a.

2ZNuné& Xanru’ ga naca bé’ le nadéli'né’.

Nuluf'iné’ bonachi ytigu'té y6dz6 ndquié’ tsahui’.

3Len y6l-la’ dxi’i ladxi’ queé’, en yol-la’ li ladxi’ queé’

bené’ ca rnna xtidzé’é le guzxi’ lu né’€ guné’ quégaca bonachi Israel.

Bila’lé’e bdnachi iduté yddzolié ca busolé’ ré'u Dios queéru’.

4iLuydl-la’ rudzeja queéli’ guli’gul-la queé’ Xanru’, yugu'téli’ zdali’ yddzolid!
ildu ladxi’li’ guli’cw’é yol-la’ ba, en guli’gul-la queé’ le naca ld’ayi!
5iGuli'gul-la queé’ Xanru’ yugu’ salmo, en guli’quinnaj yugu’ bihuél-la!



Salmos 98:6 83 Salmos 100:2

iGuli'quinnaj 1é’egaca arpa, en guli’gul-la y6l-la’ ba queé’!

6 iGuli’cddxi lizugacaba’ chivo, en lizugacaba’ bédxi

lahué’ Xanru’ Dios, Nu rinna bé’!

7iBuli’lidza zidzaj, nisado’, en yligu’'té le nacud’ nisa na’!

jGuli'gul-la y6dz06lid, en yugu’té nupa nacud’ ni’!

8iGuli’capa’ n&’ali’, yugu’ yegu,

ate’luyol-la’ rudzeja queéli’ guli’gul-la lahué’ Xanru’, 1ib{’ili’, gui’ado’,
9tu’ zé&’é duchi’a dusordé’ quégaca bdnachi yodzolio!

Canacale naca tsahui’ uchi’a uséréé’ quéguequi,
en ca naca le naca dxi’a tsahui’ innd bé’ené’ ytigu’té bonachi.

99

1iRinnd bé’é Xanru’ Dios! Ta'zxizi yugu’té bonachi.

RO’é rinnd bé’é ladaj nupa ndpagacatéro yol-la’ huaca,
légaca Querubin, ate’ rizxizi luyu.

2Nayépisétéré’ Xanru’ lu yddz0 Sidn,

ate’ rinnd bé’ené’ bonachi yugu'té yddzo izd’a.
3Ral-la’ila’gti’'u L&’ yol-la’ ba ytgu'té bdnachi,

tu’ cani sa’yéaj, en le run ga runru’ L&’ bal.

jLd’ayi naquié’ Le’!

4Nadxf’i quézinu’ le naca tsahui’, Li’, Bonni’ unnd bé’ nayépisé.
Tsaz naguixju’ le naca dxi’a tsdhui’do’,
en nuzu’ quégaquié’ zx{’'ini Xi’s6é’ Jacob le naca tsahui’, en le naca iduté li.

5iGuli’gun zx6né’ Xanru’ Dios!
Buli'zechu zxibili’ lahué’ L&’ ga r6’é rinnd bé’é.
jL&’ayi ndquié’ Lé’!

6 Gulaquié’ Moisés, en Aarén bixuz queé’,

ate’ bené’” Samuel ts6zxén nupa gula’yéaj ladxi'gaca Lé’.

Bulu’lidzé’ Xanru’, ate’ bubi’i cazé’ didza’.

7Tulubobaj b&lené’ 1égaquié’ didza’.

Guluné’ ca tannd bé’ xiba queé’, en yugu’ le gunnd bé’ené’ 1égaquié’.

8 Bubi'u didza’ 16gaca bonachi quiu’, Xantu’ Dios.
Buluf'inu’ 1égaquié’ nacu’ Dios, en runiti lo’ bénachi,
pero rubi'u quégaquié’ ca sa’yéaj do’ tu’é.

9iGuli’glin zxoné’ Xanru’ Dios!
iBuli'zechu zxibili’ lahui’ lo gui’a 1d’ayi ga zoa caz€’,
tu’ ndquié’ 14’ayi Xanru’ Dios!

1iLuyol-la’ rudzeja queéli’ guli’gul-la queé’ Xanru’,

libf’ili’ z6ali’ iduté yodzolio!

2iLu yol-la’ rudzeja queéli’ guli’cu’é y6l-la’ ba Xanru’!

iGuli'da lahué’ L&', en lu yol-la’ rudzeja queéli’ guli'gul-la queé’!

3 {Guli'tsOjné Xanru’, ndquié’ Dios!

Buzd’ cazé’ ré’u, en caléga racasd queéru’ zoaru’.
Ndcaru’ bonachi queé’, en ndcaru’ ca bd’cu’ zxila’ queé’.
4 Guli'tsaza zaca’ ra’ yu'u queé’, guiéli-né: “Xclenu’.”
Guli'tsaza gapa nacalé’a queé’, ci'uli-né€’ yol-la’ ba.
Guli’guié’: “Xclenu””, en guli’'guné’ zxon.

5iN4quié’ dxi’a tsahui’ Xanru’ Dios, ate’ zdatica’s6 y6l-la’ dxi’i ladxi’ queé’!
jZbatica’sd yol-la’ run ca rnna xtidz&’é queé’!

1iGul-la’ ca runu’ ca rnna xtidzu'u, en ca nacu’ tsahui’!
iGul-la’ y6l-la’ ba quiu’ Li’, Xan!

2Guf’iladxa’a guna’le naca idu dxi’a.

¢Bétaxi huécju’ quia’ neda’?

Luyu’'ulidxa’ guna’le naca idu ladxi’.

3 Biti’ gu’a lataj sdalen neda’ nitud le naca xihui’.

Biti’' rilé’eda’ dxi’a le tun nupa tu’'cd’ana Li".

Biti’ ca’ guna’ 1éguequi ts6zx4n.

4Biti’ ca’ gaca’ chopa ladxi’.

Biti’ ca’ guna’le naca do’.

5 Usunitia’ dérd nu bonni’ rinné’ que luzé’é baldndo’os.

Biti’ ca’ gud’ ilena’ nu run ba zxon cuini.

6 Uyta’ dxi’a tsdhui’do’ nupa tun ca rnna xtidza’guequi luyu ni, para
ila’cud’len neda’.

Nu biti’ bi xiguia’ nabaga’ hudca gun xichina’.

7Biti’ ca’ tsdjsOa lidxa’ nu rizi’ yé’.

Biti’ gu’a lataj ugd’ana lahua’ nu ruf’i didza’ le cabi naca.

8Yugu’ zila usunitia’ ydgu'té nupa tud’ doé’ luyt ni,

para ucuita’ lu yodz6 queé” Xanru’ yugu'té nupa tuti bonachi.

1iBuzé nagu’ le rulidza’ Li’, Xan!
iBé’ lataj idxinlo’ le rinaba ytdxida’ Li’!
2Biti’ ucache’ cuinu’ lahua’ cate’ bi rusaca’ zi’ neda’.
Buzé nagu’ neda’, en guddchi ubi'u didza’ cate’ rulidza’ Li".

3Y6l-la’ na’ban quia’ rutilu ca dzon,

ate’ régui rild lu dxita lu bin quia’ ca tu guf’.

4Rudu ladxa’a ca raca que guixi’ nabidxi,

en biti'r6 rizé lddxa’a bi gahua’.

5Tu’ rinnéda’ 1ddxa’a nadxitalé’a.

6 Naca’ ca tuba’ biguinni zéaba’ luyt bidxi,

o0 ca tuba’ cuturu dxiaba’ tulu yu'u nadachi.

7Nabéaj yéla guitj lahua’,

ate’ naca’ ca tuba’ biguinnido’ dxfaba’ tdziba’ icjo’o yu'u.
8Yugu’ dza nupa biti’ ta’lé’e neda’ dxi’a tu’didza’ yudxi neda’.
Nupa tu’titaj neda’ tu’gun dxin la’ cate’ nu tu’dxia do’.

9Naca le rahua’ ca d6do’so,

en nutsi’ nisa ribddxa’ le ré’ja’.

10 Cani raca quia’ tu’ rilenu’ neda’, en réquinu’ neda’ zi’.

Gulisu’ neda’, en gurt’'unu’ neda’ ts6ld’alo.

11Naca yo6l-la’ na’ban quia’ ca tu zxul-la rild’ cate’ ribia gubidza,
en rudd quia’ ca raca que guixi’ ricuddi.

12;L7’, Xan, zbatica’su’,

en z0alentica’s0 Lo’ bonachi!

13iChasu’, en huéchi’ ladxu'u bénachi yddzo Sion!
iChibidxin dza giii'i 1adxuu 1éguequi!

iOn, chibidxin dza na’!

14 Netu’, huen dxin quiu’, nadxf’itu’ yugu’ guiéj nacud’ lu z6’6 run chi’i yddz6
Sidn,

en rui’iladxi'tu’ ga ridxinté béchtd r6’o la’ néza que.

15 BOnachi yugu’ yodzo izd’a iladxi L&’ Xanru’,

ate’ nupa ta'nnd bé’ yodzolio iladxi y6l-la’ zx6n queé’.

16 {Nuchisé€’ Xanru’ caz y6dz0 Sion,

ate’ uluf’i lahué’ ni’ lu y6l-la’ zx6n queé’!
17Riy6nné’ le tu'lidza L&’ nupa ta’yadzaj ta’yudxi.
Biti’ ca’ uzdé’ tsgld’alo le tu’lidza yudxi Lé".

18 Buli’zuaj 1€ ni lu guichi para ulu’laba zx{’ini xi’sdali’ le,
ate’ nupa si’ ilalaj ila’gt’'u Xanru’ y6l-la’ ba.

19 Ga ni’ rib6z€’ Xanru’ xitsd’ lu lataj 1d’ayi queé’,

gani’ zoé’ Xanru’ yehua’ yub4, ruzé nagué’.

20 Riy6nné’ le tanné ladxi’ nupa nadzungaca,

en usané’ nupa narugu quéguequi ilatigaca.

21So0a nu usiydni boénachi yddzo Sién ca naca L& Xanru’,
ate’ila’gi’'u L€’ yol-la’ ba lu y6dzo6 Jerusalén,

22 cate’ ulu’dubi ts6zxdn bonachi yugu’ yddzo izd’a,

en bonachi yugu’ luyu,

ate’ tsozx6n ila’gi’u yo6l-la’ ba Xanru'.

23Bené’ Xanru’ ga gucuidi'da’la’ noza,

en nuné’ ga soa’ nabdbaso dza.

24 Gunnia: Dios quia’, biti’ gatiu’ neda’

cate’ ni zoa’ gatsaj iza ral-la’ soa’ ibana’.
Z0atica’s6 cazu’ Li.

25 Dza ni'te gudixju’ y6dzolio,

ate’len na’ cazu’ benu’ luzxiba.

26 Huadddi quéguequi, pero Li, tsaz idi’u.

Ilexu’ yugu'téguequi ca riyexu’ lari’,

en ca tulari’ utubu’ léguequi, en utsé’o 1éguequi.
27171, biti’ ca’ utsd’ cuinu’, en biti’ ca’ guexu’.
287Zx{’'inigaca huen dxin quiu’ ila’b6za dxi’a tsdhui'do’,
ate’ uct'u tsutsu zx{’ini xi'séagaquié’1o’.

103
1iBil-la yol-la’ ba queé’ Xanru’, 1i’, b6’ naca caza’,
ate’iduté le naca’, bil-la y6l-la’ ba que Lé’ 18’ayi!
2 iBil-la yol-la’ ba queé’ Xanru’, 1i’, b6’ naca caza’,
en biti’ gal-la 1adxu’u yugu'té le ruzi'u xibé’!

3Runiti lo cazé neda’ ca naca ydgu'té dul-la’ nabdga’a,

en ruglié’ yugu'té xihué’'a.

4Ruhu6d’ué’ neda’ lu lataj chul-la,

enruzd’ 14dxé€’é quia’ yo6l-la’ dxi'iladxi’, en ydl-la’ ruhuéchi’ ladxi’.
SRigu’é xin6za’ yugu’ le naca dxi’a,

1é na’ run ga ruhudéca’ ca tu bonni’ o€’ iz cuidi’ queé’,
cana’raca queéba’ bisid’.

6 Runé’ yugu’ le naca dxi’a,

en ruchi’a rusér6é’ quégaca yugu'té nupa zoa nu rusaca’ léguequi zi’.
7Buzéajni’'iné’ Moisés yugu’ le gun cazé’ L€,

en bulul'iné’ bonachi Israel yugu’ le zx6n runé’.

8 Xanru’ ruhuéchi’ ladxi’ cazé bdnachi, en ruza’ 14dxé’é quéguequi.
Biti’ riléten€’, pero nadx{’itiqui’siné’ 1éguequi.

9 Biti’ ruzétiqui’siné’ réu le bach,

en biti’ rilétiqui’siné’.

10 Biti’ runé’ ré’u xiguia’ ca sa’yéaj d6’ nud’aru’,

en biti’ rubi’é queéru’ ca naca le xihui’ nabdgaru’.

11Naca cani tu’ ca na’ naca xitsd’térd lizxiba ca luyu ni,

la’ canisd naca zx6n ca nadxi'iné’ Xanru’ nupa tadxi Lé".

12 Tsca nécatérd zi'tu’ ga rilén gubidza ga ridxinté ga ribia,

la’ caniso rucuité’ yugu’le ta’bdgaru’ Lé'.

13 Cana’ ruhuéchi’ 1adxé’€ xtizgaca cazabi’ yugu’ zx{'iné’,

la’ caniso ruhuéchi’ 1adxé’é Xanru’ nupa tadxi Lé".

14 Cani runé’ tu’ n6ziné’ le nacaru’.

ROjnené’ néquiniru’ béchto yu.

15 Tsca nécagaca dza zéaru’ nabanru’,

ndcagaca ca raca que xiyija guixi'do’.

16 Cate’ recaj b®’, rutilu runitiso xiyija na’,

en biti’ naca bé’ ga na’ guzda.

17Xanru’, tsaz nadxi'iné’ nupa tadxi L&,

en runé’ quégaca zxi'iniguequi le naca dxi’a.

18 Cani runé’ quégaca nupa tun ca rnna xtidz&’e,

en quégaca nupa tun ca rinna bé’ xiba queé’.

19 Naguixjé’ Xanru’ xilatjé’ yehua’ yuba ga na’ r6’é rinnd bé’é.
Rinnd bé’ené’ yugu'té le dé.

20 jGuli’cu’é yol-la’ ba Xanru’, lib{’ili’, gubdaz 1&’ayi queé’,
ndpatéroli’ yol-la’ hudca zx6n, en runli’ ca rnna xtidz€’g,
lib{’ili’ na’ runli’ ca rnna didza’ ru’é!

21 iGuli’cw’é yol-la’ ba Xanru’, libf’ili’ ndcali’ ni’a né’é guizxi yu,
lib{’ili’, huen dxin queé’ na’, runli’ ca ré’éni quéziné’ Lé’!
22iGuli’cw’é yo6l-la’ ba Xanru’, ydgu'téli’ na’ nucu’é libf’ili’,
lib{'ili’ zGali’ yuigu’té lataj ga na’ rinnd bé’é Lé’!

iBil-la y6l-la’ ba queé’ Xanru’, 1i’, b6’ naca caza’!

104

1iGulu’é yél-la’ ba Xanru’, 1i’, b6’ naca caza’!

iNayépisétéru’ Li’, Xana’ Dios!

iZxo’ nacu’ naca yol-la’ zx6n, en yol-la’ ba!

2 {Nusubaga’ cuinu’ beni’ ca zxo’ nacu cazu’,

ate’ naguixaj cazu’ luzxiba ca tu lari’ zxon!

3Naguixju’ xilataj lidxu’ lahui nisa dé xits4’alo.

Dxia cazu’ lu bdaj ca tulu carreta, en rid¢’ lu bo’6s.
4Rugunu’ dxin b’ raca ca tu gubaz quiu’,

enca’ yugu’ guf’ ca huen dxin quiu’.

5Nuzt’ tsutsu luyu ni lu xilibi,

en biti’ ca’ gaca nu utsd’ xilataj.

6 Gudixju’ nisa zxdn luyt ni ca tu lari’ nabaga’le,

ate’ yojbaga’ nisado’ na’ yugu’ guf’a.

7Buzenu’ le bach nisa na’, ate’ buruaj,

en cate’ biyén chi'u, bayudx buzxunnaj nisa na’.

8 Gurén yugu’ lu gui’a, en botaj ga naca ra’ yegu,

ga bidxinté ydjsda ga nupd’o que nisa na’.

9 Gudixju’ buzd’ que nisado’ ga biti’ gaca todi.

Biti'r6 caz tseajbaga’ nisa na’ luyu bidxi.

10Runu’ garalaj beaj yugu’ 1€’e gui’ado’,

enca’ ga ta’dddi yegu garé’ogacaroga’.

11Yudzu yugu’ yegu na’ nisa té&’ajba’ boa’ guixi’,

le rugua yol-la’ ribidx quégacaba’ burro ta’désiba’ la’ guixi’.
12Yugu’' ra’ yegu ré’dgaca yaga ga tu’dxiaba’ biguinnido’ xcd’agacaba’,
en tul-laba’ yugu’ lu ni’a né’eguequi.

13Rig'u nisa guidj quiw’ yugu’ lu guf’a,

enrunu’ ga tw’hudla tu’dzé’e yugu’ le dzo’6 luyu.

14 Runu’ ga rizx6n yo le tdguba’ bda’ bédx,

en yugu’ cuan guixi’ tu’gin dxin bdnachi,

leilagu ni'a que le nudé’o luy,

15 en xisi uva le run ga tudzeja ladxi’'guequi,

en za olivo le ta’gd’u 1dhuiguequi lu yol-la’ ruzi’ xibé quéguequi,
en yota le nabdniguequi.

16 Twz{’ xibé nisa guidj yaga cedro dzd’6 lu gui’a Libano,
yugu’ yaga na’ budé’o, Xantu'.

17Ni’ twdxiaba’ biguinni xcd’agacaba’,

ate’ tunba’ biyuz lidxigacaba’ ni’.

18 Nunu’ Li’ yugu’ gui’a sibi ga dz&’6ba’ bdxina’ guixi’,
enca’ yugu’ zxan buldaj gapa tapa chi’i cuingacaba’ bizxidxu’.
19Benu’ beo’le naca bé’ yugu’ beo’ que iz,

ate’ ribia gubidza ga ral-la’ cuia.

20Benu’ chi’i dz§’610, en cate’ naca chul-la

ta’ruajba’ ta’daba’ boa’ guixi’.

21Ta’bédxi’aba’ bédxi guixi’do’, ta’zéa régu’ba’ le ila’zonba’.
Tu’guilajba’ le nuzéé’ Dios ildguba’.

22 Cate’ rilén gubidza tu’dxinba’ lidxigacaba’,
enrojéxagacaba’ yugu’ lu zxan buldaj quégacaba’.
23 N{'ir6 ta’riaj bdnachi sdjaca huen dxin,
en tun caz dxin ga ridxinté ribia gubidza.
24Xan, ziantérd yugu’ le nunu’ Li".
Len yol-la’ réajni’i zx6n quin’ nunu’ yugu'té.
Nali luyu y6dz6lio ni yugu’ le dxi'a nunu’.
25N7i’ zoa nisa nacatéro6 zx0n,
%q na’nacud’aba’ boa’ guizxi yu,

0a’ cuidi’, enca’ b0a’ zx0n.
26 Ni’ ta’dodi barco zx0n,
enca’ boa’ zxon 1éba’ leviatan, boa’ na’ nuzéa cazu’.
27Yugu'téba’ ta’bdzaba’ Li,
cate’ idxinro ugagu’ légacaba’.
28 Rugagu’ 1égacaba’, ate’ taguba’.
Runddzju’ le ildguba’, ate’ tu’hudlaj ta’dzé’eba’.
29 Cate’ ruhuecju’ quiu’, tadxiba’,
en cate’ ruzi'u b6’ quiu’, tatiba’,
en ruhuddca yu le néquinigacaba’.
30 Cate’ rigi’u légacaba’ b, nabdngacaba’.
Rucubu’ yugu’té le nacud’ yodzolio.

31 iRal-la’ gacatica’s6 yo6l-la’ ba queé’ Xanru'!
iRal-la’ ila’yaza ladxi’tica’sd bonachi le nun cazé’ Lé’!

32Ruyué Xanru’ luy, ate’ rizxizi.
Rigané’ yugu’ guf’a, ate’ rirtaj dzon.

33 Gul-la’ queé&’ Xanru’ yugu'té dza soa’ ibana’!
iGul-la’ y6l-la’ ba queé’ Dios tsanni ni zoa’ nabana’!
34 ;zxixi naca le rizd’ 1ddxa’a ca naca queé’!
jUdzéjalenda’-né’ Xanru'!

35Ila’niti€’ bdnni’ dul-la’ nacu’é y6dzolio ni,
en biti'ré ila’cud’ nupa tud’ do’.

iGuli’u yol-la’ ba Xanru’, 1i’, b6’ naca caza’!
iYOl-la’ ba L&’ Xanru’!

1iGuli’guié’ Xanru’ Dios: “Xclenu™!
iBuli'lidzé’ Lé’!
iBuli’siyén bonachi ca nécagaca le bené’!
ZiGuli’gul-la queé’! jGuli’gul-la y6l-la’ ba queé’!
iGuli'giif’ didza’ ca ndcagaca le zx6n nuné’!
3 iBuli’s{’ xibé L&’ 1&’ayi!
Ral-la’ ulu’dzeja ladxi’ yugu'té nupa ta’guilaj Xanru'.
4 Guli’'guiljé&’ Xanru’, enca’ yol-la’ hudca queé’.
Guli'giif’ 14dxi’'tica’so idxinli’ lahué’.

5 Guli’tsdjné le ndcagaca zx6n bené’ Lé&’,

Salmos 105:5

1é na’ tun ga rubdniru’, enca’ ca ndcagaca didza’ bé’é cate’ buchi’a busorsé’
bOnachi,

61ib{’ili’, zx{’ini xi’s6&” Abraham, huen dxin queé’ Dios,

en libf'ili’, zx{'ini Xi’s6€’ Jacob, ndcali’ nupa gurd cazé’ queé’.

71L& ndquié’ Xanru’ Dios.

Iduté yodz6lio naca bé’ ca buchi’a bus6réé’ bonachi.

8 ROjnétiqui'siné’ didza’ dzaga nuné’,

didza’ }Illa’ gunnd bé&’€ ila’zi’ lu nd’agaquié’ chi gayud’ cod’ zx{'ini xi’'s6é” Abra-

am,

9didza’ dzaga na’ bénlené’ Abraham,

le naca didza’ na’ bené’ tsutsu Dios ca guné’ queé’ Isaac.

10NT{'ird bené’ tsutsu didza’ na’ lahué’ Jacob,

le naca tule rinnd bé’ené’ 1€’ guné’,

para gaca quégaca bonachi Israel tu didza’ dzaga le zoa tsaz.

11 Gunné’: “Gunna’ queéli’ xiylgaca bonachi Canadn,

le guequi tsaz queéli’, en quégaca zxi'ini xi'sdali’.”

12 Cani gunné’ Dios cate’ ni’ gula’cu’é nabdbagaquié bonni’ Israel.

Tu chopasé’ gulaquié’, en guldquié’ bonni’ zi'tu’ luyu.

13 Gula’dé’ tuia’tu yodz0 izd’a.

Bulu'zé’€ tu ga nu gunnd bé’, en bila’dxiné’ ga nacud’ bonachiizd’a,

14 pero biti’ bé’é lataj Dios nu usaca’ zi’ bdnachi queé’ na’,

en buzené’ le bach bonni’ gula'nna bé’é para guldcalené” bonachi queé’.

15 Gunné’: “Biti’ bi gunli’ quégaca bonachi nabd caza’ quia’,

en hiti’ bi d6’ gud’ali’ quégaquié’ bonni’ tu’é didza’ uldz quia’.”

16 Bené’ ga guyu’'u gubin y0dz6lio,

en bené’ ga biyadzaj yota ilahué’.

17 Gusél-1€’é tubi’ bi’'i bonni’, bi'i bidxinbi’ ni’ z{’al6 ca 1égaquié’,

tu’ guluti’é-bi’ José para gacabi’ bi'i nadd’o.

18 Gulugui’é bonni’ Egipto ni’abi’ len du guié,

en bulu’dé’é yen nd’abi’ bregui’ guié,

19 ga bidxinté dza budxin xtidzé’é Xanru’,

tu’ guzxi’ bé’é Xanru’ Dios José na’.

20NT’ird gusol-16’é bonni’ gunnd bé’é luyu Egipto nu busan-bi’.

Bonni’ na’ gunna bé’ené’ yodzo6 izd’a zidn busolé’-bi’.

21 Bené’ ga glicabi’ xan yu'u quee’,

ate’ guta’ lu nd’abi’ yugu'té le dé queé’ bonni’ na’ rinnd bé’e.

22 Guta’ lu n&’abi’ guli’ubi’ lidxi guié bonni’ ta'nné bé’é tsca ré’éni quézibi’,

para busédibi’ bonni’ gula queé’ yol-la’ réajni’i.

23N7’ird bila’dxin ca’ bonachi Israel luyu Egipto.

Cani guca, guz6é€’ Jacob lu xiyugaca zx{’'ini Xi’s6é&” Ham.

24Bené’ Dios ga gula’'yantérd bonachi queé’ luyu ni,

ate’ guldquié’ zidntéré’ ca nupa gula’dil-lalen 1égaquié’.

25Bené’ Dios ga guluné’ zi’ bonni’ Egipto bonachi queé’.

Lu ybl—ﬁa};banis quégaquié’ gula’zi’ yé’ené’ nupa na’ ndcagaca huen dxin queé’

&

26 N1’ird gusol-16’é Moisés, huen dxin queé’, 16gaquié’,

enca’ Aardn, bonni’ na’ nabd cazé’ Lé’.

27 Guluné’ chopé’ ni zian yol-la’ hudca zx6n queé’ Dios 1dgaca bonachi Egipto
na’.

Guluné’ zidn yol-la’ hudca que yehua’ yubd lu xiytigaca zx{'ini xi’s6€’ Ham.

28 Gus6l-1é’é Dios le naca chul-la, ate’ bdaca chul-la lahui’ dza,

en biti’ guca ila’dd’bagué’é xtidzé’a.

29Bené’ ga nisa yegu nacud’ lu yegu quégaquié’ béaca ron,

en bené’ ga guldtiba’ bola dzd’oba’ yugu’ yegu na’.

30 Gula’yanba’ riu lu xiytgaqui€’,

ga bidxinté gula’ydzaba’ yu'ulidxé’ bonni’ rinnd bé’ené’ 1égaquié’.

31Bé’é didza’ Dios, ate’ gulatsjaba’ bétsugayu guizxi yu,

en guldtsjaba’ ca’ b§’iyudo’ iduté lu xiyldgaquié’.

32Bené’ ga gurd’o guidj bogui’ yola sunna uldz que nisa guidj,

ate’ boxaj ca’ gui’ lu xiyugaquié’.

33 Guditsjé’ yugu’ luba uva quégaquié€’, en yugu’ yaga higo,

en busunitié’ yaga ré’gaca lu xiydgaquié’.

34Bé&’é didza’, ate’ bila’dxinba’ béchi’'zu guizxi yu,

enca’ béchi’zu hué’énido’, cuntu nu gaca ulaba légacaba’,

35 ate’ guldguba’ iduté guixi’ cuan rd’6 lu xiyugaquié’,

en guldguba’ ca’iduté le naz nudd’agaquié’ lu xiyugaquié’.

36 Bené’ ga gulatibi’ ydgu'tébi’ bi’i bonni’ lo iduté lu xiyldgaquié’.

Bi'ilo na’ quégaqui€’ bonni’ nal-la.

37N{’ird bubéajé’ Dios yugu’ bonni’ Israel luyd na’, nud’agaquié” dumi plata,
en oro,

ate’ cuntu nu ydjchegu’ nu nutsa’ 1égaquié’.

38 Bulu'dzeja bonachi Egipto cate’ bulu’'z€’é bonni’ Israel lu xiytgaquié’,

ate’ guladxi gula’dzobi tu’ néziguequiné’ bonni’ Israel na’.

39 Gusdl-1€’é Dios tu boaj le gult'u bdnachi queé’ zxul-la,

ate’ chi’i dz4’616 gusdl-1€’€ gui’ le buzeni’ quégaquié’.

40 Gula'ndbiné’ Lé’, ate’ gusdl-1€’é bora guixi’do’ zidn le ilahué’,

en bené’ ga bulu’hudlaj gula'dzé’ené’ yota que yehua’ yuba.

41 Buluw’é lahui tu guibjto’o, ate’ gulalaj nisa yégudo’.

Gudddi nisa na’ luyu bidxi ni’ ca tu nisa yegu gubd’o.

42 Cani bené’ Dios tu’ ydjnené’ didza’ 18’ayi queé’,

le guzxi’ lu né’é guné’ queé’ Abraham, huen dxin queé’.

43 Bubéajé’ bonachi queé’ lu y6l-la’ rudzeja quéguequi,

ate’lu yol-la’ rudzeja quéguequi gula’bddxi’a bonachi gurd cazé’ queé’.

44 Bunddzjé’ xiyugaca bonachi yugu’ yodzo izd’a quégaquié’.

Bulu’zi’é xibé le ild’ luyu ni’a que dxin guliin bonachi izd’a na’.

45 Cani bené’ Dios para iluné’ ca rnna le gunnd bé’ené’ 1égaquié’ iluné’,

en iluné’ ca rinnd bé’ xibd gudixjé’ Lé".

jGuli'cu’é yol-la’ ba Xanru'!

1iGuli’cw’é yol-la’ ba Xanru’!
iGuli'guié’ Xanru’: “Xclenu” tu’ ndquié’ idu dxi’a!
jZbatica’s6 yol-la’ dxi’i ladxi’ queé’!

Z sNuzxi caz gaca quixjo’ ca ndcagaca le zx6n nuné’ Xanru’,
en uluf’i lahui ca naca ydl-la’ ba queé’?

3 |Bica’ ba nupa tun le naca tsahui’,

nupa na’ tuntica’so le naca dxi’a!

4Y0jné neda’, Xan, cate’ ruzd’ lddxu'u quégaca bonachi quiu’.
Buzd’ladxi’ quia’ yol-la’ rus6la quiu’,

Spara gaca ilé’eda’ gata’ yol-la’ tsahui’ quégaca nupa nar¢ cazu’ quiu/,
en para gaca udzéjalenda’ bonachi quiu’ cate’ tu’dzeja,

en para gaca uzi'lena’ xibé nupa néquiguequi quiu’.

6§ Nuntu’ dul-la’ ca guluné’ xuz xté’otu’.

Bi&’atu’ do’, en bentu’ le naca xihui’.

7Cate’ gula’cu’é xuz xt¢’otu’ luyu Egipto,

biti’ gula’yéajni’'iné’ le nacagaca zx6n benu’.

Biti’ yOjnéguequiné’ yugu’ le benu’ quégaquié’ lu yol-la’ dxi’i ladxi’ quiu’,
pero gula’dd’bagué’é xtidzu'u cate’ gula’cu’é ra’ nisado’ 1€ Nisado’ Xin4.

8Bus06lé’ Xanru’ Dios légaquié’ para gaca bé runé’ ca rnna xtidz€’e,
en para ulu’e lahui yol-la’ hudca zx6n queé’.

9 Cani guca, buzené’ le bach Nisado’ Xind na’, ate’ 1a’ gubidxité.
Guché’é 1égaquié’ ga ré’do’ lu nisado’ na’,

ate’ gula’dé’ lu yu bidxi ga na’ gur$’o nisa.

10 Cani guca, bus6lé’ 1égaquié’ lu na’ nu na’ bené’ 1égaquié’ zi’,
en bud’ué€’ légaquié’ lu na’ nu na’ gudil-lalen 1égaquié’.

11NT{'iré gubaga’ nisado’ na’ nupa gula’si regu’ 1égaquié’.

Cuntu nu bugéd’ana nu bidzaga léguequi.

12N7'ird gula’yéajlé’ bonachi queé’ xtidz&’e,

ate’ gulul-la yol-1a’ ba queé’.

13 Pero la’ gulél-laté 1adxi’gaquié’ yugu’ le bené’.

Biti’ gula'ndbiné’ L&’ ulul'iné’ 1égaquié’ le ral-la’ iluné’.

147i4n le gula’zé 1adx€’é cate’ ni’ gula’cu’é la’ guixi’ ga dé lataj,
en gula’zi’ bé&’é Dios la’ guixi’ na’.

13 N7'ird bé’é Dios quégaqui€’ le gula'ndbiné’ Lé’,

pero gusdl-1€’é quégaqui€’ tu yodzohué’ le béti zidngaquié’.

16 Cate’ bulu’zxé’ené’ Moisés ga ni’ gula’cu’é tsdzxon,

en bulu'zxé’ené’ ca’ Aardn, bonni’ nubéajé’ Xanru’ quez queé’,
171a’ n&’as6 guyalaj luyt, en bucachi’ Datan.

Bucachi’ ca’ nupa gultn ts6zxén Abiram.

18 Gulaj tu guf’ zx6n ga na’ nuduibigaquié’,

en buzegui’ nupa na’ gulud’ do'’.

19Lu gui’a Horeb guluné’ tu bédxido’ néquiniba’ oro,

en gula’yéaj ladxé’é budo’ orona’.

20 Cani guca bulu’cd’ané’ Dios nayépisétéré’,

para gula’yéajladxé’€ budd’ oro le naca ca tu bédxi rdguba’ guixi’.
21 Gulal-la 14dxé’€ Dios Nu busdla 1égaquié’.

Lé& bené’ zidn le zx06n le guldcalen 1égaquié’ luyu Egipto.
22Bené’ zidn le tun ga rubdniru’ lu xiyugaca zx{'ini xi’'s6&’ Ham,
en zidn le tun ga rddxiru’ L&’ le bené’ ra’ Nisado’ Xina.

23 Que 1€ ni na’ gunné’ Dios usunitié’ 1égaqui€’, ate’ 1a’ cd’as6 guné’
la’tu’ cabi guzuiné’ Moisés, bonni’ ro queé’, lahué’ L€,

en buzda dxié’ yol-la’ rilé queé’ para cabi usunitié’ 1égaqui€’.
24N1’ird biti’ gulé’éné’ ila’yazié luyu dxi’a na’ dé l6gaqui€’

tu’ cabi gula’yéajlé’é xtidz€'é Dios.

25 Gula’'nné zi’é queé’ Dios gapa naca lu yu'u guidi quégaquié€’,

en biti’ bulu’'zé ndguié’ chi’é Xanru'.

26 Que 1€ ni na’ bené’ tsutsu Dios xtidz&’é le b&’lené’ 1égaquié’,
gunné’ guné’ ga ilatié’ ga na’ naca la’ guixi’ ga dé lataj.

27Gunné’ guné’ ga ilasi 14si€’ zx{'ini Xi’s6agaquié’ ladaj zidn y6dz0 izd’a,
en gusié’ 1égaquié’ gapa nacud’ bonachi zi'tu’.

28 N{'ird bulu’dédi cuingaquié’ lu na’ budé’ guié 1é Baal-peor;

en gulahué’ xipéla’'gacaba’ boa’ guixi’ gulutié’-ba’

para guluné’ zx6n yugu’ dios nati.

29 Ca’ guca, gulin lené’ Dios ni’a que le guluné’,

ate’ gulén tu yodzohué’ zxon lddjagaquié’.

30N{'ir6 guzuiné’ Finees, en bené’ le raza 14dxé’€ Dios,

ate’ guzoa dxi yodz6hué’ zxén na’.

31Buz6é’ Dios queé’ Finees na’ ndquié’ tsahui’ ni’a que

1€ na’ bené’ le nuzoé’ tsaz ca naca queé’.

321.8sca’ gulun lené’ Dios ga na’ zoa nisa 1é Meriba,

ate’ Dios guléné’ Moisés tu’ ndzi 1€ na’ guluné’

33tu’ gula’dd’bagué’é xtidxé’e Bo’ La’ayi queé’,

ate’ Moisés, lu yol-la’ ridz&’a queé’, gunné lizé’.

34 Biti’ bulu’sunitié” bonachi tud’ d6’ gula’cud’ lu yu ni,

cana’ gunnd bé’ené’ Xanru’légaquié’ iluné’.

35 Guluné’ 1éguequi ts6zxdn

en bila’zédé’ iluné’ ca gultin bénachi na’,

36 ate’ gula’yéaj ladx€’€ budd’ guidj budd’ yaga quéguequi,

le guca quégaquié’ ca tu du yalaj le guzxén légaquié’.

37 Gulutié™-bi’ zx{'inigaquié’ 16gaca b’ xihui’,

yugu’ bi’i bdnni’, en nigulado’,

38 en bulu’laljé’ xichéngaca nupa biti’ bi nabaga’gaca

tu’ bululaljé’ xichéngacabi’ bi'i bonni’ quégaquié€’, en bi’i nigula quégaquié’,
yugu’ bi’'i na’ gulutié’-bi’ logaca budd’ guidj budd’ yaga nacud’ luyu Canadn,
ate’ gicada’ xihui’ luyu ni tu’ nozi ron na’ bulu’laljé’.

39 Ca’ guca, guldquié’ xihui’ ni’a que le guluné’.

Gul4quié’ ca tu nigula udé dzaga tu’ bulu’cd’ané’ Dios quégaquié’.
40 Que 1é ni na’ guléde’ené’ Xanru’ Dios bonachi queé’,

en hiti’ bilé’ené’ dxi’a nupa na’ néquiguequi queé’.

41NT'ir6 budodé’ 1égaquié’ lu nd’agaca bonachi zidn yodzo6 izd’a,
ate’ nupa bulu’df’i 1égaqui€’ gula'nnd be’e 1égaquié’.

42 Nupa na’ biti’ bila’lé’e 1égaquié’ dxi’a gulunda’ 1égaqui€’ dxin,
en bulu’zxicaj 1égaquié’ lu yol-la’ unnd bé” quéguequi.

43 Zidn luzui gu'uné’ Dios usolé’ 1égaqui€’,

pero gula’dd’bagué’é le ré’éné’ iluné’,

ate’ guzxdntéro xiguia’ nabdga’'gaquié’.

44 Bilé’ené’ Dios y6l-la’ bayechi’ quégaqui€’

en biyonné’ ta’bddxi yeché’é.

45Y0jnené’ didza’ dzaga nunlené’ 1égaquié’,

ate’ bubequi lahué’ quégaquié’ tu’ nazxéntéro yol-la’ dxi’iladxi’ queé’.
46 Bené’ Dios ga bulu’huéchi’ ladxi’ 1égaquié&’

nupa na’ gula’ché’ légaquié’ nadzungaquié’.

47 {Bus6la netuw’, Xantu’ Dios!

Guléaj netu’ 1adjagaca y6dz0 izd’a

para guiétu’ Li: “Xclenu™ ni'a que Lo’ 1&’ayi,

en lu ydl-la’ rudzeja zxén queétu’ ci’utu’ Li’ yol-la’ ba.
481Y0l-la’ ba L& Xanru’, Dios quégaca bonachi Israel
na’a dza, en yugu'té dza si’ zaca!

Ral-la’ ila'nnd yugu'té bonachi: “jCa’ gaca!

iGuli’cu’é y0l-la’ ba Xanru’ Dios!”

1iGuli'guié’ Xanru: “Xclenu™ tu’ ndquié’ dxi’a,
en tu’ zlatica’so y0l-la’ dxi’i ladxi’ queé’!

2Ral-la’ilanna cani nupa na’ bud’'ué’ Xanru/,

nupa na’ bud’ué’lu nd’agaca nupa gulin léguequi zi,

3en nubéajé’ léguequi zidn lu yddz0 izd’a,

saca’ garilén gubidza, en saca’ ga ribia,

saca’ ga za bo’ ziaga, en saca’ ga ridodi gubidza beo’ ziaga.

4Bal-1é’ gula’dé nanitigaqui€’ 1a’ guixi’ ga dé lataj,
en ga ni’ biti’ zoa noza.

Bit1’ guca ulu’dz6liné’ tu yodzo ga gaca tsdjcu’é.
5Gula’duné’, en gula’bidxé’ nisa,

en gudu ladxi’gaquié’.

6N{’ird lu 1é na’ raca quégaqui€’ bulu’lidzé’ Xanru’,
ate’ busolé’ 1égaquié’ lu zidn le gula’gul’i gula’zaqué’e.

7Guché’é 1égaquié’ tu la’ ndza tsahui’,
en guché’é 1égaquié’ tu lu yodzo ga tsojcu’é.

8Ral-la’il&¢’ Xanru’: “Xclenu™ tu’ nadx{’iné’ 1égaquié’,
en tu’ bené’ yugu’ le zxon, gucalené’ 1égaquié’.

9Rugui’jé’ nupa ta’bidxi ladxi’,
en rugahué’ nupa ta’dun le ndcagaca dxi’a queé’.

10Bal-1¢’ gula’cu’é ga chul-la, en ga zoa bonadxi ilatié€’.
Gula’dzuné’ yugu’ lu du guié, en gula’gui’i gula’zaqué’é
11tu’ gula’dd’bagué’é xtidz€’é Xanru’ Dios,

en bulu’z6é’ tsold’alo le rigu’é icja ladxi’do’gaquié’.
12Ty’ guluné’ bayudx dxin, gudu ladxi’gaquié’.
Gula’dz¢’é lu yu zxan yua’ nud’agaqui€’,

ate’ cuntu nu zoa gacalen 1égaquié’.

I3NT{'ird lu 1é na’ raca quégaquié’ bulu’lidz€’ Xanru’,
ate’ busolé’ 1égaquié’ lu zidn le gula’gul’i gula’zaqué’e.

14 Bubéajé’ 1égaquié’ ga na’ gula’cu’é ga chul-la,
en ga guzoa bonadxi ilatié’,
ate’ guditsjé’ yugu’ du guié nuga’gaquié’.

15Ral-la’ il&’ Xanru: “Xclenu™ tu’ nadx{'iné’ 1égaquié’,
en tu’ bené’ yugu’ le zx6n, gucalené’ 1égaquié’.

16 Ruquinnajé’ le t&’baga’ gapa nu riyaza lidxi guié le néquiniguequi guié
bronce,
en ruzxuzxjé’ yugu’ vara néquiniguequi guié.

17Bal-1€’ gula’gui’i gula’zdqué’é tu’ gula’dd’bagué’é Dios,
en tu’' nozi do’ gulu’e.

18 Gula’guti'né’ biti'tés la’ huagu,

en gula'zoa ilatié’.

19N{'ir6 lu 1é na’ raca quégaqui€’ bulu’lidzé’ Xanru’,
ate’ busolé’ 1égaquié’ lu zidn le gula’gui’i gula’zaqué’eé.

20 Gusol-1&’é quégaquié’ xtidz€’€, en buné’ 1égaquié’,
en busolé’ 1égaquié’ lu yol-la’ guti.

21Ral-la’ il¢’ Xanru: “Xclenu™ tu’ nadx{'iné’ 1égaquié’,

en tu’ bené’ yugu’ le zx6n, gucalené’ 1égaquié’.

22Ral-la’ il¢’ Dios: “Xclenu™”, en bi ulu'nddzjé’ queé’,

en lu ydl-la’ rudzeja quégaquié’ ilul-1é” ca ndcagaca le nuné’.

23Bal-1€’ gula’d6dé’ lahui nisado’ yugu’ lu barco zxon,
en gulun€’ dxin yugu’ lu nisado’.

24Bijla’lé’ené’ yugu’ le nuné’ Xanru/,

en yugu’ le zx6n nucu’é lu nisado’.

25B&’ésé’ didza’, ate’ guyecja b6’ budunu’,

ate’ guyasa gudxia nisado’.

26 Gula’yasa barco ca tu lu gui’ado’ nisa,
enla’bodtjaté garo’o roga’ lu nisa na’.

Tu’ guzoale’e bonadxi ilati€’ gudu ladxi’'gaquié’.

27 Gula’'zxizi€’, en ydjchégu’gaquié’ ca bonni’ ta’zudxiné’,
ate’ nitisd guca yol-la’ rdcada’ quégaquié’.

28 N{'ird lu 1é na’ raca quégaqui€’ bulu’lidz€’ Xanru’,
ate’ busolé’ 1égaquié’ lu zidn le gula’gui’i gula’zdqué’e.

29 Bené’ Dios ga guzoda dxiso bd’ budunu’ na’ recja,

ate’ guzoda dxi le rasa ridxia lu nisado’.

30 Bulu’dzéjané’ tu’ guzda dxi lu nisado’,

en tu’ guché’é Dios 1égaquié’ dxi’a tsdhui’do’ ga na’ sdjaquié’.

31Ral-la’ilé’ Xanru’: “Xclenu™ tu’ nadxi’iné’ 1égaquié€’,

en tu’ bené’ yugu’ le zx6n, gucalené’ 1égaquié’.

32Ral-la’ ulu’lu’é lahui y6l-la’ zx6n queé’ ga nudubigaca bdnachi queé’,
enila’gu’é Lé’ yol-la’ ba ga nudubigaquié’ bonni’ gula tu’'chi’a tu’sordé’.

33 Runé&’ Xanru’ Dios ga tw’hui’i dér6 yugu’ yegu,
enca’ yugu’ beaj nisa.
34Ganaca yuya’aruné ga ruhudéca yu bidxi,

ni’a que le xihui’ nabaga’gaca nupa nacud’ ni’.

35 Ga naca yu bidxi runé’ ga ruhudéca yu nabisa,
ate’ ralaj nisa ga biti’ bi nisa guzda.

36Ni’ ru’é lataj ila’cud’ nupa ta’din

para iluné’ ni’ y6dzo ga ila’cu’é.

37Tazé yugu’ le tazé’, en tu’dé’é yugu’ lub4 uva,
yugu’ le ta’bia yodxi yana’.

38 Runé’ Xanru’ garaca dxi’a quégaquié’,

en ga ta’cud’bi’ zidnbi’ bi'i quégaqui€’,

enruné’ gata'yanba’ bda’ bédxi quégaquié’.

39 Cate’ yugu’ bonni’ unnd bé’ zi'tu’ tu’'zxicjé’ bonachi queé’,
en tu'zotjé’ léguequi,

en tu’saca’ zi’é 1éguequi, en tu'é d6’ quéguequi,

40rucd’ané’ Dios bonni’ na’ dé lu nd’agaquié’ cd’aso,
enruné’ gata’dé’ la’ guixi’ ga dé lataj, en tu luyu bidxi.
41Rus6l€ yugu’ bonni’ yechi’ lu le ta’gui’i ta’zdqué’e,

enruné’ gata'yanbi’ zx{'inigaquié’ ca ta’ydnba’ bd’cu’ zxila’do’.

42Ta’lé’e 1€ ni nupa ndcagaca tsahui’, en tu’dzeja,

pero biti’ bi tanné nupa tud’ do’.

43 Nupa ta’yéajni’i ral-la’ sa’ 1adxi'gaca ca nacagaca 1é ni,
ate’ iléquibe’e ndquié’ Xanru’ Dios dxi’i ladxi’.

108
1iChinab&’a quia’, Dios!
iGul-la’ quiu’! {On, idu ladxa’a gul-la’ yél-la’ ba quiu’!
2iGuli’bdn, lib{'ili’ riguinnali’ bihuél-la!
iGul-laru’ cate’ ni’ ritd yu!
3iGula’ Li: “Xclenu” Xan, lddjagaca bonachi yugu’ yédz6 izd’a!
jGul-la’ yol-la’ ba quiu’ 16gaca yugu’té bonachi!

4izx6ntérd naca yodl-la’ dxi’i ladxi’ quiu’, le ridxinté lizxiba xitsd’!

5Buluf’i lahui lizxiba y6l-la’ zx6n quiu’, Dios,

ate’ lahui y6dz6li6 ni bului’i lahui yol-la’ beni’ quiu’,
6para us6l6’ netuw’, bonachi quiv’, nupa nadx{’inu’.

Len yol-la’ hudca zx6n quiu’ buséla netu’, en bubf’i didza’.

7Lulataj 1d’ayi queé’ bé’é didza’ Dios, gunné’:

“Uzi’a xibé, en quisia’ Xiyugaca b6nachi Siquem,

en urixa’ luyu dé cuiti yegu Sucot.

8 Nequi quia’ xiyugaca bonachi Galaad,

enca’ xiylgaca zx{'ini xi’'s6€’ Manasés.

Naca ca tu le rusubin icja’ xiyugaca zx{'ini Xi’s6€&’ Efrain.
Naca ga rinnd bé’a xiyUgaca zx{'ini xi’s6€’ Juda.

9Naca ca tu ga riguibi na’a xiytigaca bénachi Moab,

ate’ lu xiyugaca bonachi Edom chi’una’16la’.

Cddxi’a tu’ uxicja’ bonachi Filistea.”

10 sNuzxi caz gaca iché’ neda’ lu y6dzo

Salmos 108:10

dé z9’0 idu gdsibi’ild le run chi’i yodzo na’?

¢Nuzxi caz gaca iché neda’ lu xiyuigaca bonachi Edom?
11 ;Naru’ cabi nusdn ladxu’u netuw’, Dios?

¢Naru’ cabi tséajlenu’ bonni’ queétu’ rojdquié’ gudil-la?
12 Gucalen netu’ cate’ til-lalentu’ nupa dutil-lalen netw’,
tu’ naca dadusd gacalen netu’ nu naca bonachiso.

13Len yol-la’ hudca queé’ Dios idéli'rw’
tu’ uxicja cazé’ L€ nupa ta’dil-lalen ré'u.

109
1Rigu’a Li’ y6l-la’ ba, Xana’ Dios.
Biti’ su’ dxiso,
2tu’ ta'nna quia’ nupa tud’ dd’, en ta’zi’ yé€'.
Luydl-la’ rizi’ yé€’ quéguequi tul’i didza’ le tu’zegui’ neda’.
3Nagli’ugaca neda’ 1&’ajlo,
en lu ydl-la’ biti’ rilé’e neda’ dxi’a tuf’itica’s6 didza’.
4Sal-la’ nadxf’ida’ 1éguequi, tu’zegui’ neda’ didza’,
peroneda’ rulidza’ Li".
5Bena’ quéguequi le naca dxi’a, pero bulu’bf’i quia’le naca do¢’.
Nadxf’ida’ 1éguequi, pero biti’ ta’lé’e neda’ dxi’a.
6Buzoda tu bonni” huia’ do’
para uchi’a usor¢é’ que nu na’ biti’ rilé’e neda’ dxi’a.
Ben ga soa gagu nu uzegui’ nu na’ didza’.
7Cate’ nu uchi’a usoérd bonni’ na’, biti’ gu'u lataj uruajé’ dxi’a.
Buyu le rindbiné’ Li’ tsca naca dul-la’ nabagué’é.
8Ben ga ilaca nabdbas dza soé’ ibané’.
Ben ga tsu’u nu yubo616 uldz queé’.
9Ben ga ildcabi’ zx{'iné’ bi’i uzébi,
en ga gacanu nigula queé’ nigula uzébi.
10Ben ga ila’dasobi’ zx{'iné’ ila’ndbibi’ nu bi unddzaj quégacabi’.
Ben ga ila’guiljabi’ le ildgubi’ zi'tu’ ga zoa lidxigacabi’ le nadachi.
11Ben ga uguanu bi benna 1€’ tu chi’is6 iduté le dé queé’,
en ben ga ila’bané’ bonni’ zi'tu’ le ruld’ dxin runé’.
12Ben ga biti’ soa nu huéchi’ ladxi’ 1€,
en biti’ soa nu uzd’ladxi’ quégacabi’ zxi'iné’ nacagacabi’ bi’i uzébi.
13 Ben ga udxi quégaca zx{'ini Xi’s6€’,
en ga idxin dza biti'r6 soa nu si’ la ca guzxiilé’.
14Y6jnética’so le xihui’ gula’bdgué’é xuz xtd’ahué’, Xan,
en biti’ gal-la lddxu’u dul-la’ bennu xiné’é.
15Ben gaila’cud’tica’so dul-la’ na’lo’ Li’, Xan,
para cabir6 nu soa yddz0lid nu tsdjné 1€’
16 Biti’ buéchi’ 1ddxé’é luzé’é,
pero gudxia nahué nupa gula’gui’i gula’zaca’,
en nupa gula’'yadzaj gula’yudxi,
enca’ nupa gula’sébi ladxi’, ate’ bétié’ léguequi.
17Bidx{'in€’ le rudxia luzé’é do'’.
Ben ga ulu'bi’i ca’ queé’.
Biti’ raza ladxé’é (giaca dxi’a que luzé’é.
Ben ga biti’ gaca dxi’a queé’.

Salmos 109:17

18 Gulaca ca zx€& nacué’ didza’ xihui’ bé’g,

ate’ gula’yaza le nayd’ nabané’ ca nisa,

en gula’yd'u ca’ dxita queé’ cale za.

19Ben ga ilaca queé’ ca tu lari’ rixda cudz€’e,

en ca xipané’ rugui’é 1€’e.

20 Bubf’i cani quégaca nupa tu’zegui’ neda’ didza’, Xan,
enca’ quégaca nupa tui'i didza’ zi’ que bo’ naca caza’.

211i’, Xana’ Dios, ben quia’le naca dxi’a

para gaca bé& runu’ ca rnna xtidzu'u.

Tu’ naca dxi’a y6l-la’ dxi’i ladxi’ quiu’, busold neda’.
22Riguf’i rizaca’a, en riyadzaj riytudxida’,

enraca zi' ladxi’da’ahua’.

23Rid6di quia’ ca raca que tu zxul-la cate’ ribia gubidza.
Naca’ ca tuba’ béchi'zu, riché bé’ recja 1éba’.

24Ta’cuidi’ zxiba’ tu’ runa’ gubasa.

Nadxita’, en biti'r6 r6’0 za lu béla’ ron quia’.

25Nupa biti’ ta’lé’e neda’ dxi’a tu'titaj neda’.

Cate’ta’lé’e neda’, tu'td icjaguequi.

26 Glcalen neda’, Xana’ Dios.

Lu y6l-la’ dxi’i ladxi’ quiu’ bus6ld neda’.

27Ben ga iléquibe’e rcalen cazu’ neda’.

Nun cazu’ Li’ 1é ni, Xan.

28 Tuw'dxianeda’ dd’, pero Li’, ben ga gaca dxi’a quia’.
Cate’ila’yasé’, ulu’'tuf’in€’,

pero udzéjada’ neda’, huen dxin quiu’.

29Ben ga ulu’gd’ana cd’asd nupa tu'zegui’ neda’ didza’,
en ben ga gaca yol-la’ rutuf’i quéguequi ca tu lari’ nabaga’ 1éguequi.

30Len rud’ cuina’, zidn luzui guia'né&’ Xanru “Xclenu™,

en ladaj bonachi zidn cu’a L€’ yol-1a’ ba,

31tu’ zuin€’ cuita 1€’e ibéla nu riyadzaj riyudxi

para us6lé¢’ nu na’ lu nd’agaca nupa tu’sitidxi b6’ naca caz nuna’.

1Xanru’ Dios gudxé’ Xana: “Gurd’i cuita 1€’a ibéla
cate’ gunra’ ga ulu'zechu zxibigaca lo’
nupa biti’ ta’lé’e Li’ dxi’'a.”
2Ga zoé y0dz0 Sién gusél-1€’é Xanru’ yol-la’ unnd bé’ quiu’,
gunné’: “Gunnd be’e nupa biti’ ta’lé’e Li’ dxi’a.
3Uluw’dddi cuinguequi lu no’o bonachi quiv’
cate’ si'u yol-la’ unnd bé’ quiu’
tu’ napu’ yol-la’ lachi que le naca 1d’ayi.”
Ila’cud’ bi'i bonni’ ga zu’ ca ribd’é buzén zilado'.
4Runé’ tsutsu xtidzé’é Xanru’, en biti’ utsé’é le, rnné’:
“Tsaz nacu’ bixuz ca na’ guqui€’ Melquisedec bixuz.”
5Zoa cazé Xanru’ cuita 1€'u ibéla.
Ucul-1€’ bonni’ tannd bé’é cate’ idxin dza usiudxé’ luyu.
6Uchi’a usordé” quégaca bonachi yagu'té yodzo izd’a,
ate’ ili y6dz6li6 len béla’ ron quéguequi.

Uz6tjé nupa tannd bé’ zidn lu yddz0 izd’a.
7Guf’jé’ nisa beaj ra’ noza,
enni’a que 1€ ni hutdcaladxé’e.

1iGuli’cw’é yol-la’ ba Xanru'!
Iduladxa’area’-né’ Xanru: “Xclenu’.”
Runa’ cani tsazxdn len bonni’ tsahui’ zidn ga na’ nudubigaca bénachi queé’.
27x0n nécagacale nuné’ Xanru'.
Yugu'té nupa ta'yaza lddxi'gaca 1€ na’ bené’ tu'séda ca nacagaca.
31duté dxi’a ndcagaca, en nayépisétérdgaca le nuné’ L&,
ate’idid’tica’so le naca tsahui’ queé’.
4 Chinuné’ ga tsdjneru’ yugu’ le bené’, le tun ga rubdniru’.
Naquié Xanru’ dxi’iladxi’, en rui’i 1adxé’é ré’u.
5Rugahué’ nupa tadxi Lé’.
Rojnética’sé’ didza’ dzaga nunlené’ bonachi queé’.
6 Buzéajni'iné’ bonachi queé’ ca naca yol-la’ hudca quégaca le nuné’,
le bené’ ga gula’déliné’ xiylgaca bonachi izd’a.
7Tsahui’, en iduté li ndcagaca le ningaca lu né’e.
Ndcagaca tsutsu yugu'té xibad gunnd hé’é.
8 Rucud’tica’sé’ tsutsu xiba queé’,
en rusudxiné’ l1éguequi lu le naca iduté li, en le naca tsahui’.
9 Guso6l-16’€ Nu bud'ud bonachi queé’.
Tsaz nuzoé’ didza’ dzaga nuné’.
L&’ayi, en ba’aladxi’ naca Lé’.

10Lu y6l-la’ radxi queéru’ Lé’ risiloru’ ridéli'ru’ yol-la’ réajni’i.
Yugu'té nupa tun ca ta'nnd bé’ xiba queé’ ndpagaca yol-la’ réajni’i.
Ila’cud’tica’sd nupa ila’gt’'u Lé’ yol-la’ ba.

1iGuli’cw’é yol-la’ ba Xanru’!
iBica’ ba bonni’ na’ raddxiné” Xanru’,
bonni’ na’ raza 14dxé€’é runé’ ca gunnd bé’é Dios!

2 Tsépiségaca zx1'ini Xi’s6€’ bonni’ na’ yodz6li6 ni.

Gaquié’ bica’ ba bonni’ na’ runé’ le naca dxi’a.
3Luyuwulidxé gata’ yol-la’ tsahui’,

ate’ idia’tica’s6 le naca tsahui’ runé’.

4 Gulén benf’ ga ridé’ bonni’ tsahui’ ga na’ naca chul-la.
Ruzd’1adxé’é que luzé€’é, en rul’i 1adxé’é 1€’, en runé’ le naca dxi’a.
5Gaca dxi’a queé’ bonni’ ruzd’ ladx€’é que luzé’e,

en runné’ que tu chi’iso le riyadzaj que.

Uruajé’ dxi’a cate’ nu uchi’a usord queé’.

6 Catu caz gaca nu utsd’ bonni’ na’,

ate’ sdatica’sd nu tsojné 18",

7Biti’ gddxiné’ cate’ nu usiyoni 1&’ le cabiraca dxi’a.

Ridipa ladx&’é tu’ ruzxoni ladxé’é Xanru’ Dios.

8 Dios rutipé’ 1adxé’é, ate’ biti’ gddxiné’

cate’ idxinro dza ilé’ené’ nuhudétjagaca nupa ta’dil-lalen 1€’.

91du 14dxé’€ runddzjé’ quégaca bdnachi yechi’.
Idia’tica’so le naca dxi’'a runé’.

Dios uchisé’1&’ ga tsépisé’.

10T1a’1é’e 1€ ni nupa tud’ do’, en ila’bd’ bagui’iso.
Ilagu zxe layi'gaca, en ila’niti cuinguequi.

Tsaz initi le ta’zé 1adxi’gaca nupa tud’ do’.

1iGuli’cu’é yol-la’ ba Xanru’!
jGuli’cu’é yol-la’ ba, libf’ili’ huen dxin queé’ Xanru’!
iGuli’ci’u y6l-la’ ba L€ Xanru’!
2jCc0’ury’ yol-la’ ba L& Xanru/,
cate’ risilo na’a, en yugu’ iz si’ zaca!
3iGanaguela’ ga rilén gubidza ga ridxinté ga ribia,
cl’'uru’ yol-la’ ba L€ Xanru’!
4{Nayépisétéré” Xanru’ Dios ca yldgu'té yodzo iz&’a!
iNazx&ntér0 yo6l-la’ zx0n queé’ ca naca luzxiba!

5 ¢Nuzxi caz zoa naca ca naquié€’ Xanru’ Dios?

RO’ rinnd bé’€ ga na’ nayépisétére’.

6 Ruzobtaj cuiné’ para uyaé’

le dé luzxiba, en le dé luyu ni.

7Ruchisé nupa nécagaca yechi’, rubéajé’ 1éguequi lu béchto yu.
Ruchisé’ nupa ta’yadzaj, rubéajé’ 1éguequilu do bébu.

8Runé’ ga ta’bd’len nupa ta'nnd bé’.

Ta’bd’len nupa ta’nnd be’e bonachi queé’.

9Runé’ ga z6anu nigula huddx yu’u lidxinu.

Rudzeja lddxi'nu tu’ runé’ ga nacud’abi’ zx{'ininu.

iGuli'cu’é yol-la’ ba Xanru’!

1Cate’ bila’ruaj bonachi Israel luyu Egipto
bila’ruajé’ zxi’ini Xi’'s6é’ Judd ladaj nupa tui’i didza’ iz&’a.
27Zx{"ini xi’s6€’ Juda guldquié’ ca lidxé’ Xanru’ Dios,
ate’ gulaca bonachi Israel nupa rinna bé’ené’ Dios.
3Lahué’ Dios bubiga’ nisado’,
ate’ bubf’i nisa yegu Jordan.
4 Gula’xiti’ guf’a zx6n ca yugu’ bé’cu’ zxila’ biguil,
ate’ gula’xiti’ ca’ gui’ado’ ca yugu’ bd’cu’ zxila’do’.

5 ¢Biraca quiuw’, nisado’, tu’ rubigu’?

¢Biraca quiu’, yegu Jorddn, tu’ rubi’i nisa quiu’?

6 ¢Bi raca queéli’, gui’a zx0n, tu’ rixiti’li’ ca yugu’ bé’cu’ zxila’ biguiu’?
¢Biraca queéli’, gui’ado’, tu’ rixiti’li’ ca yugu’ bo’cu’ zxila’do™?

7Guzxizilahué’ Xanru’, yodzolio.

Guzxizilahué’ Dios queé’ Jacob.

8 Bené’ Dios ga gulaj nisa tu 1€’e guiéjto’o,

en bené’ ga bddca le guca guidj jara tu ga rilén nisa.

115
1Caléga queétu’, Xan, caléga queétu’,
pero que lo’ gaca yol-la’ ba
tu’ nacu’ dxi’i ladxi’, en le naca iduté li.

2 sBizx que ta'nnd bdnachi yugu’ yodz0 izd’a:

“Gazxi caz zo€’ Dios quégaquié™?

3Zoé& Dios queéru’ yehua’ yuba.

Runé’le raza ladxé’é guné’.

4 Néquiguequini plata, en oro budé’ quégaca bonachi izd’a na’,
yugu’ le nuingaca lu ni’a lu na’ bonachi.

5Nacud’ rui’iguequi, pero biti’ gaca ilui’i didza’.

Nacud’ guidj l6gaca, pero biti’ gaca ila’lé’e.

6 Nacud’ ndgagaca, pero biti’ gaca ila’yoni.

Nacud’ zxiniguequi, pero biti’ gaca ila’lé’e.

7Nacud’ nd’agaca, pero biti’ bi gaca ila’gan.

Nacud’ ni’agaca, pero biti’ gaca ila’zd’.

Biti’ gaca ilun b6 lubd’agaca.

8 Nupa tun budé’ guiéj budé’ yaga ilaca ca ndcagaca budd’ na’,
nuti’tés nu ruzxoni ladxi’ bud6’ guiéj budd’ yaga.

9 Libf’ili’, bOnachi Israel, buli’zx6ni 14dx€’€ Xanru’ Dios.
Rdcalen cazé’ libi'ili’, en rapa chi’é lib{’ili".

10T,ibi’ili’, zxi’ini Xi’s6&” Aaron, buli’zxoni 1adxé’é Xanru’ Dios.
Rdcalen cazé’ libi'ili’, en rapa chi’é lib{'ili".

117,ibi’ili’ na’ radxili-né’ Dios, buli’zx6ni ladxé’é Xanru’ Dios.
Rdcalen cazé’ lib1’ili’, en rapa chi’é libf’ili’.

12Xanru’ Dios rui’iladxé’é ré’u, en guné’ ga gaca dxi’a queéru’.
Guné’ ga gaca dxi'a quégaca bonachi Israel.

Guné’ ga gaca dxi’a quégaca zx{’'ini xi’s6€’ Aaron.

13 Guné’ ga gaca dxi’a quégaca nupa tadxi L&,

nupa na’ nacagaca ca’aso, en nupa na’ nayépiségaca.

14 Guné’ Xanru’ Dios ga tsan le nequi queéli’,

1é na’ nequi queéli’, en le nequi quégaca zx{'inili’.
15Racalddxa’a guné’ Xanru’ ga gaca dxi’a queéli’.

Ndaquié’ Nu ben luzxiba, en luyd ni.

16 Nequi queé’ Xanru’ Dios lizxiba xitsd’,

pero nudddé’ lu nd’agaca bonachi luyu ni.

17Nupa chindatigaca biti’ gaca ila’gti’u Xanru’ yol-la’ ba,
en caléga nupa nacud’ dxiso lataj chul-la que ydl-la’ guti.
18 ;c’uru’ yol-la’ ba Xanru’ Dios

na’a dza, en yugu'té dza si’ zaca!

iGuli'cu’é Xanru’ y6l-la’ ba!

1Nadx{’ida-né’ Xanru’ Dios, tu’ riy6nné’
le rulidza’ L&’, en le rindbida’-né’.
2Ruzé nagué’ chi’a.

Que 1€ ni na’ ulidza’ L& tsanni ni zoa’ nabana’.
3 Guzda bonadxi quia’ gatia,

en guyu’a tsobi que lataj chul-la que ydl-la’ guti,
ate’ gusébilddxa’a, en buf’inide’eda’ ladxa’a.
4N{'ir6é bulidza-né’ Xanru’ Dios, gunnia”:
“Rata’yua’lo’, Xan, usold’ neda’.”

5Xanru’ Dios ruzd’ 14dxé’é queéru’, en naquié’ tsahui’.
Dios queéru’ ruf’i 1adxé’é ré"u.

6Rapa chi’é Xanru’ nupa nédcagaca do’ ladxi’.
Bulu’xicja bonachi neda’, ate’ busolé’ neda’.

7Buzi’ ladxi’ b0’ naca caza’,

tu’ runé’ Xanru’ Dios ga raca dxi’a quia’.

8Bus06l6’ bd’ naca caza’, Xan, lu yol-la’ guti.
Benu’ ga bui’i nisa rib6dxi guiéj lahua’,
en ga biti'ro cuilagaca ni'a.

9Ta’alahué’ Xanru’ Dios

ga nacud’ nupa nabdngaca.

10 Guyéajlé’a L€’ cate’ gunnia”:

“Zoale rusaca’ neda’ zi’.”

11 Tu yo6l-la’ r6’ boniga quia’ gunnia™:
“Ta’zi’ y& yugu'té bonachi.”

12 ;Bizxi caz gu’a-né’ Xanru’ Dios

ni’a que yugu’ le runé’ le ruzi’a xibé?
13Si’ lu na’a yol-la’ rus6la queé’ Xanru’,
en ulidza’-né’ Xanru’ Dios.

14Unddzja’ queé’ Xanru’ le guzxi’ lu na’a unodzja’.
Raca ladxa’a gaca guna’ canildgaca yigu'té bonachi queé’.

15 RUndé’é Xanru’ bal
yol-la’ guti quégaca nupa néquiguequi quez queé’.

16 Le nécaté naca’ huen dxin quiu’, Xan.

Naca’ huen dxin quiu’, enca’ zx{’ininu nigula huen dxin quiu’.
Busedxu’ le bir6li neda’.

17Cwalo’ le unédzja’ quiu’, en guia’ Li: “Xclenu™,

en ulidza’ Li’, Xan.

18 Unddzja’ queé’ Xanru’ le guzxi’ lu na’a unddzja’.
Raca ladxa’a gaca guna’ cani logaca yugu'té bonachi queé’.

19Ga zoald’a que yu'u lidxé’ Xanru’,
lu y6dz0 Jerusalén guna’ cani.

jGuli’cu’é yol-la’ ba Xanru’ Dios!

1iGuli’cu’é yol-la’ ba Xanru’ Dios, 1ib{’ili’, bonachi yugu'té yodzo izd’a!

iGuli'cu’é yol-la’ ba yugu'téli’,
2tu’ buxoné’ queéru’ yol-la’ dxi’i ladxi’ queé’,
en zodatica’sd le naca idu ladxi’ queé’!

iYOl-la’ ba Lé’!

1iGuli'guié’ Xanru’: “Xclenu™, tu’ ndquié’ dxi’a!
iZ0atica's0 yol-la’ dxi'i ladxi’ queé’!

ZRal-la’ ila’nnd bonachi Israel:
“iZ0atica’s0 yol-la’ dxi'i ladxi’ queé’!”
3Ral-la’ila'’nnd zx{’'ini xi’'s6€” Aaroén:
“jZ0atica’s0 yol-la’ dxi’'i ladxi’ queé’!”
4Ral-la’ ila'nna nupa tadxi Xanru’ Dios:
“iZ0atica’s0 yol-la’ dxi'i ladxi’ queé’!”

5 Cate’ gudi’i guzxdca’a bulidza’-né Xanru’,

ate’ bubi’é didza’, en bus6lé’ neda’.

6Z0& Xanru’ cuita’ neda’, ate’ biti’ bi gadxida’.

¢Bizxi caz gaca ilin bonachi quia’

7Z0€ Xanru’ cuita’ neda’ ladaj nupa tacalen neda’.

Que 1€ ni na’idéli’da’ l1dhuigaca nupa biti’ ta’lé’e neda’ dxi’a.

8 Ndcar0 dxi’a uzxoni ladxa’a-né’ Xanru’,
en biti’ uzxoni ladxa’a nu naca bondachiso.
9 Ndcar0 dxi’a uzxoni ladxa’a-né’ Xanru’,
en biti’ uzx6ni lddxa’a nupa tannd bé’.

10 Bdnachi yigu'té yodzo izd’a gula’gu’u neda’ 1&’ajlo.
Len yo6l-la’ hudca queé’ Xanru’ buxicja’ 1éguequi.

11 Gula’gu’é neda’ 18’ajls. On, gula’gu’é neda’ 18’ajlo,
pero len yol-la’ hudca queé’ Xanru’ buxicja’ 1éguequi.
12 Gula’gu’é neda’ 1€’ajlo ca yugu’ buzd’ ron,

pero gula’niti€’ ca tulu gui’ guixi’ yotsi’ bidx.

Len ydl-la’ hudca queé’ Xanru’ buxicja’ léguequi.

13 Bulu'dxigué’€ neda’ ga bidxinté guzda tsdjtsd’a,
pero gucalené’ Xanru’ neda’.

14 Naca cazé Xanru’ yol-la’ hudca quia’, en le rul-la’.
Naca cazé’ yol-la’ rus6la quia’.

15 Lu yu'u lidxigaca nupa nécagaca tsahui’
ru’u bo que nupa ta’bddxi’a lu y6l-la’ rudzeja quéguequi tu’ nuldgaca.

jRunda’ dxin né’é ibéla Xanru'’!
16 {Nayépisétéro né’é ibéla Xanru’!
iRunda’ dxin né’é ibéla Xanru’!

17 Biti’ ca’ gatia’, pero soa’ ibana’,
ate’ usiydnda’ bdnachi le nuné’ Xanru'.
18 Xanru’ béndé’é neda’ xiguia’,

pero biti’ bud6dé’ neda’ lu yol-la’ guti.

19 Guli'salaj quia’ ga ta’yazé’ bonni’ tsahui’.
Tsuwani’, en guia™-né’ Xanru’: “Xclenu’.”

20 Naca lataj ni ga riyaza cazé’ Xanru’ Dios.
Ila’yazé’ ni bonni’ tsahui’.

21;Gufa’ Li: “Xclenu” Xan, tu’ bubi'u didza’ quia’,
en tu’ nacu’ Nu rusola neda’!

2270a tu guidj bulu'zéé’ ts6ld’ald bonni’ tu’'cu’é z6’6.
Na’a naca gui6j na’ guiéj len squin z&’6.

23Bené’ Xanru’ Dios ga naca cani.

Naca tule run ga rubdniru’.

24Dza ni naca dza nuné’ Xanru’ Dios.
Udzéjaru’, en uzi’iru’ xibé.

25Rata’yutu’ lo’, Xan, uso6lé’ netu’.
Réta’'yutu’lo’, Xan, gunu’ ga gaca dxi’a queétu’.

26Bica’ ba bonni’ na’ z&’€ uldz queé’ Xanru'.
Guntu’ Li’ zx6n lu yu'u lidxé Xanru’.

27Dios ndquié’ Xanru’, ate’ benné’ queéru’ benf’.
Buli'nddzaj queé’ Dios yugu’ bédxi renni’ uzéguiru-ba’ lahué’ lu bucugu
queé’.

28 Naca cazu’ Li’ Dios quia’, ate gufa’ Li": “Xclenu’.”
Naca cazu’ Li’ Dios quia’, ate’ guna’ Li’ zx0n.

29 iGuli-guié Xanru’ Dios: “Xclenu™ tu’ ndquié’ dxi’a!
iZ0atica’s0 yol-la’ dxi’'i ladxi’ queé’!

Lerunle gunnd bé’ené’ Xanru' ré’'u
1iBica’ ba nupa nécagaca idu dxi’a tsdhui'do’,
nupa na’ tun ca rnna xibd naguixjé’ Xanru’!
2iBica’ ba nupa tun ca nacagaca le bené’ ba nali,
en iduladxi'gaca ta’zé ladxi’ Lé’!
3 Biti’ bile cabi naca tsahui’ tun,
pero tun ca ndcagaca le nulu’é lahui.
4Nuzd’ queétu’ xiba quiu’, Xan,
para idu ladxi'tu’ guntu’ ca ta'nna.
5Raca lddxa’a guntica’sa’ ca ral-la’ guna’,
en guna’ yugu’ le gunnd bé'u.
6 N{’ird biti’ ca’ utuf’ida’
channo gapa chi’a yugu’ le gunnd bé'u.
7Luyol-la’ ba’aladxi’ quia’ guia’ Li": “Xclenu™
cate’ chinazi’a le buchr'a buséréu’ le naca tsahui’.
8 Guna’ ca tannd le gunnd béu.
Biti’ usdn no’o neda’ tsaz.

Ral-la’ gunru’ ca gunné’ Dios
9 ¢Nacxi gaca gunbi’ tu bi’'i bonni’ ga ugd’ana tsahui’ ladxi’do’obi’?
Ral-la’ gunbi’ ca rnna xtidzu’u.
101d\ ladxa’a rizé ladxa’a Li’, Xan.
Biti’ gu’u lataj ucd’ana’ yugu’ le gunnd bé’u.
11 Luicjaladxi’da’ahua’ runa’ ca rnna xtidzu'u,
para cabi guna’ dul-la’lo’ Li".
12 iBica’ xib¢’, Xan!
Busedi neda’ yugu’ le gunnd bé"u.
13Lenrud’ cuina’ ru'a didza’
ca ndcagaca yugu'té le rusedi quézinu’ netu’.
14Rudzéjada’ ca ndcagacale nunu’ ba nali
ca nurudzeja tu’ dé yol-la’ tsahui’ que.
15Sa’ 1ddxa’a ca nacagaca xiba quiw’
en gii’i ladxa’a yugu’ le nult’'u lahui.
16 Udzéjada’ ca nécagaca le gunnd bé'u.
Biti’ gal-la 1ddxa’a xtidzu'u.

Rudzéjade’eru’ runru’ le rnna cazé’ Dios
17Ben ga gaca dxi’a quia’ neda’, huen dxin quiu’, Xan,
parasoa’ibana’, en guna’ ca rnna xtidzu'u.
18 Gusalaj gui6éj lahua’ para gaca ilé’eda’
le tun ga rubdnitu’ nazuajgaca lu xiba naguixju’ Li".
19Zoa’ y6dz6li6 ca tu bdnni’ ridaso.
Biti’ ucachu’u yugu’ xibd nunu’ ga biti’ gaca ilé’eda’ 1éguequi.
20 Yugu'té dza ruhuf’ini lddxa’a tu’ rizé ladxa’a
yugu’ le nusédinu’ netu’ ca ral-la’ guntu’.
21Ruzenu’ le bach nupa tun ba zx6n cuinguequi, en nupa nudxiagaca do’,
nupa na’ tu'zéa tséld’ald yugu’ xiba gunnd bé’'u.
22 Biti’ gu'u lataj nu guequi neda’ zi’ o nu ucd’ana neda’ cd’aso,
tu’ runa’ ca tannd le nunu’ ba nali.
23Gal-la’ ta’bd’ nupa tannd bé’, en tanné quia’,
rizd’1adxa’a neda’, huen dxin quiu’, ca ndcagaca le gunna bé’u.
24Raza lddxa’a yugu’ le nunu’ ba nali.
Ndcagaca le tu'zéajni’i neda’.

Idu lddxi'ru’ gunru’ ca gunnd cazé’ Dios
25Nadinni lu yu b’ naca caza’.
Busubdn lddxa’a, ugunu’ dxin xtidzu'u.
26 Buluf’ida’ Li’ yugu’ le nuna’, ate’ bubi'u didza’.
Busedi neda’ yugu’ le gunnd bé'u.
27Buzéajni'i neda’ ca nacagaca xiba quiu’,
ate’ sa’ladxa’a ca nécagaca le nunu’, le tun ga rubdnitu’.
28 Rib6dxi b’ naca caza’ tu’ risébida’ ladxa’a.
Butipa ladxa’a, ugunu’ dxin xtidzu'u.
29Ben ga biti’ guna’ le cabi sa’yéaj,
en buzd’ ladxi’ quia’ xiba naguixju’ Li".
30 Gurda’le naca iduté li para guna’ ca rnna.
Nuzda’lahua’ yugu’ le nusédinu’ netu’.
31Nazf’ lu na’a yugu’ le nunu’ lin4’ lo.

Biti’ gu’u lataj bi gun ga utuf’'ida’, Xan.
32Guna’ ca ta'nnd xiba gunna bé'u,
tu’ rutipa cazu’ ladxa’a.
Ré&éniru’ tséajni’iru’ xtidzé’é Dios
33 Busedi neda’, Xan, ca ta'nné le gunna bé'u,
ate’ gun chi’a léguequi ga idxinré dza udxi.
34Benna quia’ y6l-la’ réajni’i para gun chi’a xiba quiu’,
en para idu lddxa’a guna’ ca ta’nna.
35Ben ga guna’ ca ta'nnd le gunnd bé'y,
tu’ razaladxa’a guna’ ca ta'nnd xibd na’.
36Ben ga giif’i lddxa’a yugu’ le nunu’ ba nali,
para cabi giif’i lddxa’a yol-la’ ruhuidi’.
37Buchi’a guidj lahua’ para cabi uyuda’ le cabi nazaca’.
Butipa ladxa’a para guna’ le uluf’'inu’ netu’.
38 Ben tsutsu didza’ b&lenu’ neda’, huen dxin quiu’,
para gadxida’ Li’.
39 Bucuita ga zoa’ nu rudidza’ yudxi neda’, 1é na’ rddxida’
tu’ ndcagaca dxi’a tsahui’ le nusédinu’ netu’ ca guntu’.
40 Buyutsoca’, rizé lddxa’a yugu’ xibé quiu’.
Busuban lddxa’a, ugunu’ dxin le tsahui’ quiu’.
Ruzxo6ni lddxi'ru’ xtidz€’é Dios
4 Lu yol-la’ dxi'iladxi’ quiu’ buyd neda’, Xan,
en busola neda’ ca rnna xtidzu'u gunu’.
42Ubi’a didza’ bi guia’ nu run ga rutuf’ida’, innfa”:
“Ruzx0ni ladxa’a xtidzuu”, Xan.
43 Biti’ ucuitu’ tsaz didza’ idaté lilu ru’a
tu’ runa’ 16za yugu’ le nusédinu’ netu’.
44 Guntica’sa’ ca tannd xiba naguixju’ Li’
yugu'té dza, en ydgu'té iz si’ zaca.
45 Lu y0l-la’ rus6la quiu’ soa’ ibana’
tu’ bé’ladxa’a guna’ ca tannd bé’ xiba quiu’.

46 Gu’a didza’ que le nunu’ ba nali 16gaqui€’ bonni’ tannd bé’é

en biti’ ca’ utuf’ida’.
47 Tsaza ladxa’a yugu’ xibd gunna bé™u,
yugu’lé na’ nadxi’ida’.
48 Guna’ ca’ ca ta’'nnd xiba nunu’, 1é na’ sé ladxa’a,
en sa’ladxa’a ca nacagaca le gunna bé'u.

ZOatica’so xtidzé’é Dios
49Y0jné didza’ na’ bé’lenu’ neda’, huen dxin quiu’,
tu’ benu’ ga runa’16zale.
50 Didza’ na’ ruhué tsahui’ neda’ cate’ rigui’i rizaca’a,
tu’ tu'suban lddxa’a didza’ bé'u.
51Tu’titjalé’e neda’ nupa tun ba zx6n cuinguequi,
pero biti’ ca’ usana’ xiba naguixju’ Li".
52Rojneda’ yugu’ le busédinu’ netu’ dza ni’te, Xan,
ate’1é na’ ruhué tsahui’ neda’.

53 Lu yol-la’ ridzd’a quia’ r&’a boniga ni’a quégaca nupa tud’ do’,

nupa na’ tu’cd’ana xiba naguixju’ Li’.

Salmos 119:53

54Rul-la’ ca ndcagaca le gunnd bé'u.
Zoa’ ni ca tu bonni’ ridé’ zi'tu'.
55 Chi’i dz8’616 rojneda’ Lo’, Xan,
en run chi’a xiba naguixju’ Li".
56 Nacud’len neda’ le ruzi’a xibé
ate’runa’ ca rnna yugu’ xiba quiu’.
Raza ladxi'ru’ xtidzé’é Dios
57Nacu’ Li’, Xan, le ruzi’a xibé.
Chigunnia’ guna’ ca rnna xtidzu'u.
58 [du ladxa’a indbida’ Li’ s6alenu’ neda’.
Buéchi’ ladxi’ neda’ ca rnna xtidzu'u gunu’.
59 Guzd’ ladxa’a ca nacagaca le runa’,
ate’ bubf’i lddxa’a para guna’ ca rnna le nunu’ lind’ lo.
60 Bénda’a bayudx, en biti’ gudzeda’
para guna’ carinnd bé’ xiba quiu’.
61 BOnachi zidn bonachi tud’ do’ gula’gti’u neda’ 1€’aj10,
pero biti’ gul-la 1ddxa’a xiba naguixju’ Li".
62 Gulahuéla riyasa’, en riguw’a Li’ y6l-la’ ba
tu’ ndcagaca tsahui’ yugu’ le nusédinu’ netu’.
63 Runa’ ts6zxdn nupa tadxi Li’,
enca’ nupa tun ca rnna xiba quiu’.
64 Ridxin iduté y6dz6li6 yol-la’ dxi’i ladxi’ quiu’, Xan.
Busedi neda’ yugu’le gunnd bé'u.

Nacale saca’ le gunnd cazé’ Dios
65Benu’ quia’ neda’, huen dxin quiu’, le naca dxi’a,
ca rnna xtidzu'u gunu’, Xan.
66 Busedi neda’ y6l-la’ réajni’i idu, en y6l-la’ raca yenni’,
tu’ réajlé’a yugu’ xiba gunnd bé'u.
6771'al6 cate’ buzdtju’ neda’ gudd’ nanitia’,
perona’aruna’ carnna xtidzu'u.
68 du dxi’a tsahui’ nacu’, en runu’ le naca dxi’a.
Busedi neda’ yugu’ le gunnd béu.
69 Nupa tun ba zx6n cuinguequi ta’z{’ yé’ ca naca quia’,
peroidulddxa’a guna’ ca rnna xibd quiu’.
70 Chul-la niti naca icja ladxi’do’guequi,
pero raza ladxa’a neda’ xibd naguixju’ Li’.
71 Naca dxi’a buz6tju’ neda’
para bizédida’ yugu’ le gunna bé'u.
72 Ncagacar0 dxi’a quia’ xibd rinnd bé'u
ca ndcagaca gayud’ gayud’sé dumi oro, en plata.

Naca tsahui’ le gunnd cazé’ Dios
73Len no’o benu’ neda’, en buzd’ neda’.
Buzéajni’i neda’ para gunbé’a xiba gunnd bé’u.
74 Nupa tadxi Li’ ila’lé’e neda’, en ulu’dzeja ladxi'guequi,
tu’ runa’16za xtidzu'u.
75Nozda’ naca tsahui’ ca ruchi’a ruséréu’ quia’ neda’, Xan,
ate’lu yol-la’ li ladxi’ quiu’ busaca’ zi'u neda’.
76 Na’a, lu yol-la’ dxi’i ladxi’ quiu’ bué tsahui’ neda’,

carnna didza’ chibé&’lenu’ neda’, huen dxin quiu’.
77 Guda duhuechi’ lddxuu neda’ para soa’ ibana’,
tu’ raza ladxa’a xibd naguixju’ Li’.

78 Ben ga ulu’tui’i nupa tun ba zxdn cuinguequi,
tu’ gula’nné quia’, en biti’ bi bena’ quéguequi,
peroneda’ sa’lddxa’a ca naca xibda quiu’.

79 Ral-la’ udxin quia’ nupa tadxi Li,

nupa na’ nunbé’gaca le nunu’ ba nali.

80 Ben ga udxin ca rnna le gunnd bé’u,

para cabi utuf’ida’.

Runé’ Dios carnna xtidzé’é
81Rudu ladxa’a tu’ rib6za’ yol-la’ ruséla quiu’,
pero runa’l6za xtidzu'u.
82 Chirequi ichul-la lahua’ tu’ rizéda’ 1ddxa’a xtidzu'u,
rnnia’; “¢Bataxi hué tsa’u neda’?”
83 Cani raca tu’ naxu’'unida’ ca tu buzudi guidi nal-la’ lahui guf,
pero catu caz gal-la lddxa’a yugu’ le gunnd bé'u.
84 ;Bal-laxi dza soa’ ibana’ neda’, huen dxin quiu’?
¢Bataxi usiudxu’ nupa ta’bia no neda’?
85 Nupa tun ba zx6n cuinguequi gula’ch®d’6na tu yeru ga tsojbixa’,
nupa na’ biti’ tun ca rnna xibd naguixju’ Li".
86 Tduté li ndcagaca yugu'té xiba gunnd bé’u.
Lu y6l-la’ rizi’ y&’ quéguequi ta’biano neda’.
iGUcalen neda’!
87 Gula’z6a ulw’sunitié’ neda’ lu yddz6lié ni,
pero biti’ busdn na’a xiba quiu’.
88 Lu yol-la’ dxi’i ladxi’ quiu’ busubén ladxa’a,
para gapa chi’ale nunu’ ba nali len rud’ cuinu’.

Réajlé’éru’ xtidze’é Xanru’
89Rulidza’ Li’, Xan.
Tsaz naguixju’ xtidzu'u yehua’ yuba.
90 Gunu’ ca rnna xtidzuu quégaca bonachi na’a dza, en yugu’té dza si’ zaca.
Gudixaj cazu’ yodzolio, ate’ idia’tica’so.
91Ni’a que le gunnd bé'u nacud’ caz yugu'té ga ridxinté na’a dza,
tu’ tun xichinu’ yugu'té 1€ na’.
92La’tu’ cabiraza lddxa’a xib4 naguixju’ Li,
chigunitia’ lule busaca’ zi’ neda’.
93 Catu caz gal-la lddxa’a yugu’ xiba quiu’,
tu’ busubanu’ ladxa’a ni’a quéguequi.
94 Néquida’ quiu’.
iBusOla neda’, tu’ rui’i ladxa’a xibd quiu’!
95 Nupa tud’ dé’ ta’b®’ nisi neda’ para ulu’suniti neda’,
pero neda’ giif’i lddxa’a le nunu’ ba nali.
96 Chibilé’eda’ ruudxi que yugu’té le naca iduté y6dzolid ni,
pero catu caz udxi que le gunnd bé’u guntu’.
Nadx{iru’ xtidzé’é Xanru’
97 Nadx{'ide’eda’ xib4 naguixju’ Li".
Idu dzarizd’ 1ddxa’a ca naca que.

98 Réajni’'irdda’ ca nupa ta’dd’baga’ neda’

tu’ ruf’ilddxa’a yugu’ le gunnd bé’u, en tu’ dé’tica’sa’ 1éguequi.

99 Réquibe’erdda’ ca yigu'té nupa tu’sedi neda’,

tu’ rizd’ 1addxa’a le nunu’ ba nali.

100 Réajni’irdda’ ca yugu’ bonni’ gula,

tu’ rapa chi’a xiba quiu’.

101 Gudapa chi’i cuina’ para cabi guna’ le cabi naca tsahui’,

en para guna’ ca rnna xtidzu'u.

102 Biti’ ca’ nucd’ana’ yugu’ le nusédinu’ netu’,

le nusedi quézinu’ neda’.

103 Bica’ zxixi ndcagaca xtidzu'u.

On, ndcagacard zxixi ca le zxixi que buz.

104 Tu'zéajni’i xiba quiu’ neda’.

Que 1€ ni na’ réquida’ zi’ yagu'té le cabi naca.
Xtidzé’é Dios ruzent’ lu icja lddxido’oru’

105 Ca tu beni’ naca xtidzu'u ga rid&’,

en le ruzeni’ néza ga ral-la’ toda’.

106 Guzx{’ lu na’a bi guna’, en nuna’ tsutsu xtidza’a.

Gapa chi’a le nusédinu’ netu’ le naca tsahui’.

107Zoa le rusaca’ zi’ neda’.

Busubdn lddxa’a, Xan, ugunu’ dxin xtidzu'u.

108 Guzx{’ yol-la’ ba riguw’a Li’ len ru’a, Xan,

en buzéajni’i neda’ yugu’ le nusédinu’ netu’.

109 Zbatica’sd bonadxi gatia’,

pero biti’ ral-la ladxa’a xiba naguixju’ Li’.

110 Nupa tud’ dé’ bulu’zé tu du yalaj le son neda’,

pero biti’ bucd’ana’ xiba quiu’.

111 Tsaz nazi’ lu na’a le nunu’ ba nali,

ate’run ga rudzeja ladxa’a.

112 Ruf’i 1ddxa’a glntica’sa’ ca ta'nnd le gunnd bé'u.

Guna’ cani ga idxinté dza udxi.

Nagd’anaru’ dxi’a ni’a que xtidzé’é Dios
113 Réquida’ zi’ nupa nacagaca chopa ladxi’,
pero nadxi’ida’ xibd naguixju’ Li".
114 Nacu’ ca tu ga rucachi’ cuina’, en le run chi’i neda’.
Runa’16za xtidzu'u.
115 Guli’cuita ga zoa’, libf’ili’ rud’ali’ d&’,
tu’ guna’ ca ta’nnd le gunnd bé’é Xana’ Dios.
116 Buzda neda’ tsutsu, ugunu’ dxin xtidzu'u, ate’ soa’ ibana’.
Biti’ gu'u lataj utuf’ida’ ca naca le runa’ 16za.
117Buzda neda’ tsutsu, ate’ uld’,
en gif’itica’sa’ ladxa’a le gunna bé’u.
118 Nusdn no’o yugu'té nupa nusdngaca le gunna bé'u,
tu’ naca yol-la’ sina’ quéguequi le cabi nazaca’.
119Ug®’ nupa tud’ d6’ luyu ni ca nu rugua bébu.
Que lé ni na’ nadxf’ida’ le nunu’ ba nali.
120 Rizxizi iduté le naya’ nabana’ tu’ rddxida’ Li,
en radxida’ le gaca cate’ usiudxu’ b6nachi.

Ral-la’ gunru’ ca rnna xtidzé’é Dios
121 Bena’ le naca tsahui’, enle naca li.
Biti’ usan no’o neda’ lu nd’agaca nupa tu’saca’ zi’ neda’.
122 Nacu’ quia’ neda’, huen dxin quiu’, le naca bé’ gaca dxi’a quia’.
Biti’ gu'u lataj ulu’saca’ zi’ neda’ nupa tun ba zx6n cuinguequi.
123 Richi guidj lahua’ tu’ ribdza’ yol-la’ rusdla quiu’,
enca’ didza’ tsahui’ quiu’.
124y yol-la’ dxi’i ladxi’ quiu’ ben quia’ neda’, huen dxin quiu’,
ca ré’éni quézinu’ gunu'.
Busedi neda’ yugu’ le gunnd bé’u.
125 Naca’ huen dxin quiu’.
Benna quia’ yol-la’ réajni’i para gaca gunbé’a le nunu’ ba nali.
126 Chibidxin dza bi gunu’, Xan,
tu’ gula’guitsjé’ xiba naguixju’ Li’.
127 Que 1€ ni na’ nadx{’ir6da’ xiba naguixju’ Li’ ca nadx{’ida’ oro.
iOn, ca oro banéquini,
128 en réquida’ nacagacar6 dxi’a xiba quiu’ ca yugu'té le dé!
Biti’ rilé’eda’ dxi’a yugu’té le cabi naca.

Raca ldadxi'ru’ gunru’ ca rnna xtidzé’é Dios
129 Run ga rubdnida’ le nunu’ ba nali.
Que lé nina’bd’ naca caza’ nazi’ luné’e le.
130 Cate’ nald’ lahui xtidzu'u, ruzeni’ queétu’.
Run ga ta’yéajni’'i nupa ndcagaca noxaj ladxi’.
131 Gusalja’ ru’a, en gunné ladxa’a,
tu’ guzé laddxa’a xiba gunnd bé’u.
132 Buyu neda’, en buzd’ ladxi’ quia’,
carun cazu’ quégacanupa ta’dxi’iLi’.
133 Buzda neda’ tsutsu para guna’ ca rnna xtidzu'u.
Biti’ gu’u lataj le naca xihui’ inné be’e neda’.
134Buyd’'u neda’ luna’ nu rusaca’ zi’ neda’,
para gaca guna’ ca naca xiba quiu’.
135 Ben ga gaca bé’ nazi’ lu no’o neda’, huen dxin quiu’,
en busedi neda’ yugu’le gunnd bé'u.
136 Raca nisa ribddxi guidj lahua’ ca tu yegu gubé’o,
tu’ cabi tun bonachi ca rinnd bé’ xib4 quiu’.

Iduté linaca le rnna cazé’ Xanru’
137Nacu’ Li’ tsahui’, Xan.
Dxi’a tsahui’ naca le ruchi’a ruséréu’ queetu’.
138 Nugt’u lu na’tu’ le nunu’ ba nali.
Naca tsahui’, en tsaz zoa.
139 Tu’ rib6za’ le naca quiu’ run ga régui rild ladxi’da’ahua’,
ate’ gulal-la ladxi’ xtidzu'u nupa ta’dd’baga’ neda’.
1401du dxi’a tsahui’ naca xtidzu'u.
Que 1€ ni na’ neda’, huen dxin quiu’, nadxi’ida’ le.
141 Noxaj ladxi’ naca’, ate’ tu’cd’ana bonachi neda’ cd’aso,
pero biti’ ral-la lddxa’a le gunnd bé'u.
142 Zatica’s0 le naca tsahui’ quiu’,
en iduté li naca xiba naguixju’ Li".

143 Ba bidxin le raca quia’, en le rusaca’ zi’ neda’,
pero raza laddxa’a xiba gunna bé'u.
144 N4catica’s0 tsahui’ le nunu’ ba nali.
Buzéajni’i neda’ para soa’ ibana’.

Ral-la’ ulaba lddxi'ru’ le gunnd cazé’ Dios
1451du 1addxa’a rulidza’ Li'.
Bubi’i didza’, Xan, ate’ guna’ ca naca le gunna bé’u.
146 Rulidzatica’sa’ Li’.
Busold neda’, ate’ guna’ ca naca le nunu’ ba nali.
147 Riyasa’ z{’al0 ca ritd yu zila, en rulidza’ Li’ para gécalenu’ neda’.
Ribza’ yugu’ didza’ gu'u.
148 Chi’i dz&’616 rubéaja’ yéla guidj lahua’,
para ulaba lddxa’a ca naca xtidzu'u.
149 Lu yol-la’ dxi’i ladxi’ quiu’ buzé nagu’ chi’a.
Busubdn ladxa’a, Xan, ca naca le nusédinu’ netu’.
150 Ta’biga’ nupa tud’ dé’ ga zoa’ para ila’bia no neda’.
Nucd’anagaca xibd naguixju’ Li".
1517y’ gala’ ga zoa’, Xan,
ate’iduté li naca le gunnd bé'u.
152 Dza ni'te quez nuinbé’a le nunu’ ba nali,
en nozda’ tsaz nuzu’ le.

Le gunnd cazé’ Dios run ré’u tsahut’
153 Buyu le rusaca’ zi’ neda’, en busola neda’,
tu’ cabi ral-la ladxa’a xibd naguixju’ Li".
154 Bub{i’i didza’ uldz quia’, en bud'u neda’.
Busubdn lddxa’a ca naca xtidzu'u.
1557Zi’tu’ zoa y6l-la’ rus6la ga nacud’ nupa tud’ do’,
tu’ cabi tui’iladxi'gaca le gunnd bé'u.
156 Zxfntérd naca yol-la’ ruhuéchi’ ladxi’ quiw’, Xan.
Busubdn lddxa’a ca naca le nusédinu’ netu’.
157 Zidngaca nupa ta’bia no neda’, en ta’dd’baga’ neda’,
pero biti’ nucd’ana’ le nunu’ ba nali.
158 Biti’ rilé’eda’ dxi’a nupa nucd’anagaca Li’,
en hiti’ tun ca rnna xtidzu'u.
159 Buyu ca nadxf’ida’ xiba quiu’, Xan.
Lu y6l-la’ dxi’i ladxi’ quiu’ busubdn lddxa’a.
160 Tduté li ndcagaca yugu'té xtidzu'u,
en tsaz nacud’ yugu'té le nusédinu’ netu’ le ndcagaca tsahui’.

Ral-la’ udodi cuinru’ lu né’é Dios
161 Ta’bia no neda’ nupa ta'nna bé’, en biti’ bi bena’ quéguequi,
pero runa’ bal xtidzu’u lu icja 1adxi'da’ahua’.
162 Rudzéjalenda’ xtidzu'u,
carudzeja nu rudzoli tu yol-la’ tsahui’ zx6n.
163 Réquida’ zi’, en biti’ rilé’eda’ dxi’a le cabi nécaté,
pero nadxi’ida’ xibd naguixju’ Li’.
164 Gadxi luzui tu dza rigu’a Li’ yol-la’ ba,
ni’a que le nusédinu’ netu’, le naca tsahui’.
165 Ta’bdza dxi’a tsdhui'do’ nupa nadx{’igaca xiba naguixju’ Li,



Salmos 119:166 111 Salmos 121:4

en biti’ bi run ga réjchégu’gaca.
166 Runa’ 16za yol-la’ ruséla quiu’, Xan,
enruna’ carnna xibd nunu’.
167 Yugu’ le nunu’ ba nali tun chi’i b6’ naca caza’,
ate’ nadxf’ide’eda’ 1éguequi.
168 Runa’ ca ta’nnd xiba quiu’, en yugu’ le nunu’ ba nali
tu’ rilé’e quézinu’ yugu'té le runa’.
Rudzéjalenru’ xtidz€’é Dios
169 Ruzé nagu’ le rulidza’ Li’, Xan.
Ruzéajni’i neda’ ca rnna xtidzu'u.
170 Ruzé nagu’ le rindbida’ Li,
en busola neda’ ca rnna xtidzu'u gunu’.
171B€’ neda’ lataj cu’a Li’ yol-la’ ba,
tu’ rusédinu’ neda’ le gunna bé'u.
172 B€’ lataj gul-la lidxa’a ca naca xtidzu'u,
tu’ ndcagaca tsahui’ yugu'té xiba nunu’.
173 GuzGbaté gacalenu’ neda’,
tu’ nabda’ xiba quiu’.
174 Rizé& 1adxa’a yo6l-la’ rusdla quiu’, Xan,
en raza lddxa’a xiba naguixju’ Li.
175 B€’ lataj soa iban b’ naca caza’ para cu’a Li’ yol-la’ ba,
en ben ga gécalen neda’ le nusédinu’ netu’.
176 Riddda’ ts614’ald ca tuba’ bé’cu’ zxila’ nanitiba’.
Guda dudilju’ neda’, huen dxin quiu’, tu’ cabi ral-la 1ddxa’a xib4d nunu'.

120
1Cate’ gudi’i guzxdca’a bulidza’-né& Xanru’,
ate’ L& bubi’é didza’.
2Bus6la b’ naca caza’, Xan, lu na’ nu rizi’ y&’,
en luna’ nu biti’ run ca gunn4 caz.
3 ¢Bizxi guné’ quiu’ Dios, en bizxi ubi’é quiu’, li’ na’ rizi’ yé'u?
4Ichizé’ Ii’ yugu’ yaga lahui tuchi’ que nu reaj gudil-la,
en cu’é icju’ bo’ yalaj que ya’ yérido’.
5Bica’ bayechi’ neda’ tu’ zdasa’ yddz6 Mesec,
en zoa’ tu lu yu'u guidi quégaca bonachi Cedar.
6Xidzélé’e chiguzoa bd’ naca caza’
len nupa tu’suniti y6l-la’ rib6za dxi’a tsdhui’do’.
7R&énda’ c6za’ dxi’a tsdhui’do’, pero cate’ rud’a didza’
t&’énné’ ila’dil-lalen neda’.

121
1Uchisa icja’ uyta’ le raca yugu’ lu gui’a.
¢Gazxi za’ le gacalen neda’?
2Le gécalen neda’ za’ lu né’é Xanru'.

Lé’ bené’ luzxiba, en luyu.

3Biti’ gu’é lataj cuilu’ ga ridé’.

Biti’ ca’ gasi Nuna’ run chiili’.

4Buyutsdca’, biti’ ridodi yéla guidj lahué’,

en biti’ rasi€’, L&’ na’ rapa chi’é bonachi Israel.

5Run chi’é Xanru’ Dios Ii".

Z0o€& Xanru’ Dios cuitu’ ibéla, rigu’é 1i’ zxul-la.

6 Biti’ uzegui’ gubidza li’ lahui’ dza,

en biti’ bi gun beo’ quiu’ chi’i dz§’616.

7Gun chi’é Xanru’ Dios Ii’ ga rizé’o, en ga rudxinu’,
dza ni z6aru’ na’a, en yugu’ dza si’ zaca.

8Xanru’ Dios gun chi’é Ii’ ga rizé’o, en ga rudxinu’,
dza ni z6aru’ na’a, en yugu’ dza si’ zaca.

122
1Budzéjada’ cate’ gulé bénachi neda’, gula’nna:
“Uyeajru’ yu'u lidx€’ Xanru’ Dios.”

ZNa’a zuiru’ ni

ganuriyaza y6dzo Jerusalén.

3Dxi’ado’ guluné’ yodzo Jerusalén,

ate’ naca lachi, en tuz ca réjlézgaca yu'u zxon que.
4Ta’yaza yugu’ 6’ bonachi queé’ Xanru’ ga ni

cana’ nusédiné’ Dios bonachi Israel,

paraila’gd’u yo6l-la’ ba Xanru’ Dios.

5Ta’bd’ nupa tu’chi’a tu’sérd queéru’ ga ni,

gata’bd’ ta'nnd bé’ zx{'ini xi’s6é’ David.

6 Guli'ndbiné’ Dios guné’ ga gaca dxi’a que Jerusalén,
en ga ulu’zi’ xibé nupa ta’dxi’i yddz0 ni yol-la’ tsahui’.
7Dios guné’ ga ila’bdza dxi’a tsdhui’do’ nupa nacud’ yodzo ni,
en ga ulu’zi’ xibé nupa ta'nnd bé’ yol-la’ tsahui’.

8 Tu’ nadx{’ida’ yugu’ bdcha’a, en yugu’ bochi’ luzd’a,
rnnia’: “Gaca yol-la’ rib6za dxiladxi’ lu y6dz6 ni.”
9Tu nadxi’ida’ lidxé’ Xanru’ Dios,

rindbida’-né’ guné’ ga gaca dxi’'a que yoddzo ni.

123
1Uchisa lahua’ uyda’ ga zu’ Li,
ro’'urinnd bé’u yehua’ yubd ni’.
2Caruné’ bonni’ nadé’o, ruyué’ bi ulu’é xané’,
ate’ ruyubi’ bi’i nigula nadd’o bi ult’'unu nigula xanbi’,
1ésca’ cani ruyuru’ ré’u bi ulu’é Xanru’ Dios,
ga idxinro dza uzd’ 14dxé€’é queéru’.
3Buzd’ ladxi’ queétu’, Xan. Buzd’ ladxi’ queétu’,
tu’ nacud’ nupa tu’'cd’ana netu’ cd’aso.
4Rudu ladxi'tu’ tu’ tu’titaj netu’ nupa tu’zi’ xibé yigu’té le dé,
en tu’ tu’cd’ana netu’ cd’asd nupa tun ba zx6n cuinguequi.

124
1“La’tu’ cabi glicalen& Xanru’ réu”,
ral-la’ ila'nnd bonachi Israel:
2“La’tu’ cabi glcalené Xanru’ ré'u
cate’ nupa biti’ ta’lé’e ré’u dxi’a gula’dil-lalen ré’u,
3la’ gulutité ré’u
tu’ gula’léde’e ré'u.
4Guca queéru’ cala’ usubaga’té ré'u nisa,

en la’ uchicjatéru’lu nisa na’.
5La’ uchicjatéru’ tu lu nisa zila.”

6iBica’ 1&’ayi Xanru’ Dios
tu’ cabi bi’é lataj nupa biti’ ta’lé’e ré’u dxi’a ulu’suniti ré"u!

7Bularu’ ca rulaba’ biguinnido’ tu lu le z6n 1éba’.
Naroza’ du yalaj, ate’ nularu’.

8Le racalen ré’u za’ lu né’é Xanru’ Dios.

Lé bené’ luzxiba, en lu yu.

125
1 Nupa tu'zx6ni laddxi’gaca Xanru’ Dios ndcagaca ca gui’a Sidn,
tu’ cabibi gaca utd gui’a na’, pero tsaz zoa caz.
2Card’'gaca gui’a idu gasibi’ilo yodzo Jerusalén,
la’ canis6 zo€’ Xanru’ Dios idu gasibi’ilo bonachi queé’,
na’a dza, en yugu'té dza si’ zaca.
3Biti’ ral-la’ ila'nna bé nupa tud’ dd’ lu xiytigaca bonachi tsahui’,
para cabi itin ga ilu’€ d6’ bonni’ tsahui’ na’.

4Xan, ben ga gaca dxi’a quégaca nupa nécagaca dxi’a,
en quégaca nupa idu lddxi’gaca tun ca rnna xtidzu'u.
5Nupa tu’'dédi cuinguequi lu le cabi nécaté,

ben 1éguequi xiguia’ tsdzxén len nupa tud’ do'.

Ben ga ila’cud’ bonachi Israel dxi’a tsdhui'do’.

126
1Cate’ Xanru’ Dios buché’é bonachi yddz0 Sion
nupa gula’dzun zi'tu’, gaquiry’ yélaso rineru’.
2N1'ir6 ida ladxi'ru’ buzxidxiru’,
en lu ydl-la’ rudzeja queéru’ gurédxi'aru’.
N{'ir6 guluf’i didza’ bonachi yugu’ yodz6 izd’a, gula'nna:
“Dios, Xdngaquié’, bené’ le nacagaca zx0n, gucalené’ 1égaquié’.”
3Xanru’ Dios bené’ le ndcagaca zx0n, glcalené’ réu,
ate’ ruzi’iru’ xibé'.
4Buché’ netu’, irtajtu’ ga ni nadzuntu’, Xan,
para gécatu’ ca nisa rudxin lu yegu nuhuf’igaca.
SLuyol-la’ rudzeja ila’bddxi’a cate’ ila’lapa
nupa lu yol-la’ ribodxi quéguequi rojézagaca.
6 Nu bonni’ lu y6l-la’ rib6dxi riz€’€, nu’é binnedo’ r6j6z€’,
lu y6l-la’ rudzeja cédxi’é cate’ udxiné’, nu’é le nulapé’.

127
1Channg cabi runé’ tsutsu Xanru’ Dios tu yu'u,
nitis6 tuné’ dxin bonni’ tuné’ yu'u na’.
Channo cabi run chi’é Xanru’ Dios tu y0dzo,
nitisd ruydé’ bonni’ na’ yu'u lu né’é yédzo na’.
2Nitisd naca rubanu’ zilado’, en r6joxu’ cate’ chiguil-lada’,
enragu’ le guzxi'u ni'a que le busaca’ zi’ cuinu,,
tu’ runné’ Xanru’ Dios que nu nadx{’iné’ cate’ ni’ rasinuna’.

3 Buli’'yd, nécagacabi’ zx{"iniru’ le runné’ Xanru’ Dios queéru’,

ate’ bi’ido’ tu’cud’anu nigula queéru’

ndcagacabi’ le rubi’é Xanru’ Dios queéru’.

4 Ca ndcagaca yaga lahui’ tuchi’ lu na’ nu bénni’ rejé’ gudil-la
ndcagacabi’ zxi'iné’ bonni’ zo€’ iz cuidi’ queé’.

5Bica’ ba bonni’ nacud’abi’ queé’ zidntérobi’.

Biti’ ca’ utui’iné’ cate’ ru’é didza’ lahui’'gaquié’

bénni’ tu’chi’a tu’sor6€’ queé’, en 16gaca nupa ta’dil-lalen 1&”.

128
1Bica’ ba yugu’té nupa tadxi Xanru’ Dios,
nupa na’ tun ca ré’éni quéziné’ L&’
ZCate’ gagu’ le gata’ quiu’ ni’a que dxin nun cazu’,
uziuxibé 1é na’, en gaca dxi’a quiu’.
3 Gacanu nigula quiu’ ca tu lub4d uva dxia ga naca 16’a lidxu’,

ate’ ildcabi’ zx{’inu’ ca yugu’ yaga olivodo’ ta’hd’obi’ ga ni’ raguli’.

4 Buli'yutsoca’, cani gaquié” bica’ ba

bonni’ na’ radxiné’ Xanru’ Dios.

5Xanru’ Dios zo€’ Sién guné’ ga gaca dxi’a quiu’,

en gw'é li’ lataj ilé’enu’ le dxi’a gaca que y6dzo Jerusalén
yugu'té dza su’ ibanu’.

6 Dios gu’é Ii’ lataj ilé’enu’ yugu’ zx{’ini xi’s’,

en guné’ ga ila’b6za dxi’a tsdhui’do’ bonachi Israel.

129
1«Zian luzui gula’bia no netu’ ga gudela’ nacatu’ ra’bando™,
hudca ila'nnd bonachi Israel:
2«Zian luzui gula’bia no netu’ ga gudela’ nécatu’ ra’bando’,
pero biti’ gula’deli’ ulu'xicja netu’.
3 Guca tsca bulu’gd’ana-ba’ bédxi lu béla’ cudzu’tw’,
en gulin tunna ga gudodi Xiydgaba’ bédxi quégaquié’.”

4Tsahui’ ndquié’ Xanru’ Dios.
Chinachugué’ du quégaca nupa tud’ do’ le guligui'ni netu’.

5Ben ga ulu’'tuf’i, en ulw’huécja guz cudzu’ld

yugu'té nupa biti’ ta’lé’e dxi’a netu’, bdnachi Sidn.

6 Ben ga ilacagaca ca guixi'do’ da’ icjo’old yu'u,

le ribidxité cate’ ni’ naca hué’énido’.

7Biti’ gaca uli né’e nu tsdjchugu le,

en biti’ gaca nu gachi ts61én guizxi que,

8 en biti’ tannd nupa ta’d6di ni*:

“Rindbitu’-né€’ Xanru’ Dios guné’ ga gaca dxi’a quiu’.
Lu L& Xanru’ rindbitu’ L€’ guné’ ga gaca dxi'a quiu’.”

130
1Ganinétjada’ rulidza’ Li’, Xan.
2Ruzé nagu’ chi’a, Xana’ Dios.
Ruzéda’ nagu’ le rindbida’ Li’.
3La’ nnaru’ tsdjnenu’ xiguia’ nabaga’gaca bonachi,

Salmos 130:3



Salmos 130:4 115 Salmos 132:11

¢nuzxi caz urugj tsahui’lo’, Xan?

4Runiti lo cazu’ netu’, Xan,

para guntu’ Li’ bal.

SRuna’léza Li’, Xana’ Dios. Run l6za b6’ naca caza’ Li’,
ate’runa’ 16za gaca ca rnna xtidzu'u.

6 B§’ naca caza’ runrd 16za Li’, Xan,

ca tuné’ honni’ tapa chi’é yodzo chi’i dz§’616 ta’h6z€’ itd yu zila,
ca tuné’16za itd yu zila yugu’ bonni’ na’.

7Guli’gtin 16za Xanru’ Dios, libf’ili’, bénachi Israel,

tu’' ndquié’ dxi’i ladxi’ Xanru’,

en ruhud’ué’ bonachi Israel.

8 Xanru’ Dios huda ué’ bonachi Israel

lu yugu'té xiguia’ nabdga’gaca.

131
1Biti’ run ba zx6n cuina’, Xan, en biti’ rigt’'u cuina’ yol-la’ ba,
en biti’ ulapa’ na’a le ndcagaca zx0n, en le ndcagaca boniga.
21du ladxa’a nuzda cuina’ noxaj, en zoa’ dxiso.
Carunbi’ bi’i hué’éni ruzi’ 1adxi’bi’ cuitanu xind’abi’,
ca’rib6za b6’ naca caza’ luicjaladxi’da’ahua’.

3{Libl’ili’, bdnachi Israel, guli’'guné’ 16za Xanru’ Dios
ganaguela’ na’a dza, en yugu'té dza si’ zaca!

132
1Rindbida’ Li’, Xan, uldz queé’ David tsdjnénu’
yugu'té le gudi’i guzxdqué’e,
2en ca bené’ tsutsu xtidz&’€, Xan, en guzxi’ lu né’é bi guné’lo’,
nacu’ Nu ndl-latér6 1ahuigaqui€’ zx{'ini Xi’s6€’ Jacob, gunné’:
3“Biti’ ca’ tsu’a lidxa’,
en biti’ gata’a le rati’'da’,
4en biti’ gu’a lataj todi yéla guiéj lahua’,
en biti’ utsudi’ lahua’,
5ga idxinrd dza ucdza’ tulataj ga soé Xanru’ Dios,
le gaca yu'u lidxi Nu na’ nal-latér lahuigaqui€’ zx{’ini xi’s6é’ Jacob.”
6 Biydnitu’ didza’ que gui’ina 1&’ayi queé’ Dios cate’ ni’ z6atu’ Efrata,
ate’ budzdlitu’ le lu xiyué’ Jaar.
7Uyéajru’ gana’ zoa cazé’ Xanru’ Dios.
Tseaj ladxi'ru’-né’ ga naca xilibi ni’é.
8 Gudodi, Xan, ga na’ soa cazu’ Li’.
Guda ts6zx6én len gui’ina 14’ayi que yol-la’ zx6n quiu’.

9Ben ga s6alen le naca tsahui’ yugu’ bixuz quiuw’
ca tulari’ ta’x6é’ cudzu’'gaquié’.
Ben ga ildl-la bonachi quiu’ lu y6l-la’ rudzeja quéguequi.

10Ul4z queé’ David, huen dxin quiu’, rindbida’ Li’
cabiucd’anu’ bonni’ na’ gurd cazu’ Li'.

11Xanru’ Dios bené’ tsutsu xtidz&’é bi guné’ queé’ David,
le naca iduté li, ate’ L&’ biti’ unitié’ xtidzé’é na’, gunné’:

“Uzda’ tué’ zx{'ini xi’s0’ xilatju’ ga inna bé’ébi’.

12 Channo ilunbi’ zx{’ini xi’sW’ ca rnna didza’ dzaga quia’,
en le nuna’ ba nali para uzéajni’ida’ 1égacabi’,

ila'nnd bé&’ébi’ ga ré’u rinnd béu yugu'té dza si’ zaca.”
13Xanru’ Dios nabd cazé queé’ yodzo Sidn.

Raca ladxé’€ gaca Sidn ga soa cazé’ L€'

14Rnné” “Nécatica’s0 lataj ni ga soa caza’ neda’.

Soa’ ni tu’ racaladxa’a soa’ ni.

15 Guna’ ga gatada’ le ildgugaca bonachi ni,

en guna’ ga ulwhudlaj ila’dzé’e yota xtila

nupa ta’yadzaj ta’'yudxi lu y6dzo ni.

16 Guna’ ga s6alen yodl-la’ rus6la yugu’ bixuz quia’

ca tulari’ ila’x6a cadzu’gaquié’,

ate’ ilul-la bonachi quia’ lu yol-la’ rudzeja quéguequi.

17 Guna’ ni ga il&’ lahui y6l-la’ unnd bé&” queé’ David.
Guna’ ga slatica’so nu innd bé’ xilatjé’ bonni’ na’ nabd caza’.
18 Guna’ ga s6alen nupa biti’ ta’lé’e 1&’ dxi’a yol-la’ rutuf’i
ca tu lari’ ildcuguequi, pero tsépi yosa benf’ le dxia icjé’.”

133
1Buli'yutsdca”: jBica’ dxi’a tsahui’ naca
cate’ nupa ndcagaca bochi’ luzé’e
ta’bdzalu yol-la’ tuz quéguequi!

ZNaca ca le za ta’gu’u icjaguequi bdnachi,

le ridzun lu guitsa’ 1dhuiguequi,

en bidzun lu guitsa’ luzxué’ Aaron,

le bidzun ga ridxinté lu yeni zxé’.

3Naca ca buzén le ridinni lu gui’a Hermon,

en caleribd’alu gui’a Sion,

tu’ gunnd bé’é Xanru’ gaca dxi’'a queéru’ lu gui’a na’,
en gata’ y6l-la’ na’ban idu queéru’.

134
1{Buli’yutsdca’!
iGuli’cu’é Xanru’ Dios y0l-la’ ba, yugu’téli’ runli’ xichiné” Xanru’,
yugu'téli’ na’ zéali’ yu'u lidxé’ Xanru’ chi’i dz§’616!
2 Guli'chisa n&’ali’ ga zéali’ 1ataj 1&’ayi queé’,
en guli'nna dxi’a queé’!
3Xanru’ Dios, zoa cazé’ yddz0 Sién, guné’ ga gaca dxi’a queéli’.
Naca cazé Nu ben yehua’ yub4d, en y6dzolid ni.

135
1iGuli'cu’é yol-la’ ba Xanru’ Dios!
iGuli'c’u y6l-la’ ba La la’ayi queé’ Xanru’ Dios!
iGuli’cu’é yol-la’ ba, lib{’ili’ runli’ xichin€’ Xanru’,
21ib1"ili’ na’ zuili’ yu'u lidxé’ Xanru’,
gana’ zdali’'16’a que yu'ulidxé’ Dios queéru’!
3iGuli’cw’é yol-la’ ba Xanru’ Dios tu’ ndquié’ dxi’a!
iGuli'gul-la yol-la’ ba que La la’ayi queé’, tu’ naca lachi!

4Nabd cazé& Xanru’ zx{'ini xi’s6é’ Jacob para ilaca quez queé’.
Gurdé’ bonachi Israel para ilequi queé’.

5N06zda’ nayépisé” Xanru’ Dios.

Nayépisétéré’ ca yugu’ dios quégaca bonachiizd’a.

6Run cazé’ Xanru’ ca riyazaladxi’ cazé yehua’ yubd ni’,

en luyd nj, en lu nisado’, en zxan lu yu.

7Runé’ ga r&’ boaj gati'tés luyu ni,

enruné’ ga répi yosa cate’ ralaj guidj.

Rubéajé’ bd’ recja ga rapa chi’é le nequi queé’.

8Bé&tié’ yugu’ bi'i bonni’ z{’alé quégaca bonachi Egipto,
zxl'inigaca bonachi, en béa’ hué’énido’ quégacaba’ bda’ guixi'.
9Bené’ yugu’ yol-la’ hudca zxon le gulaca bé’ luyu Egipto,
yugu’ 1é na’ gulaca queé’ Faradn, en quégaca huen xichiné’.
10 Busunitié’ Dios bOnachi zidn y6dz6 izd’a,

en béti€’ bonni’ 1o tannd bé’é.

11Bé&tié’ Seho6n, bonni’ gunnd bé’ené’ bonachi Amorreo,

en Og, bonni’ gunna bé’ené’ bonachi Basan,

en bonni’ gula'nnd bé’ené’ bonachi yodzo nacud’ luyu Canadn.
12Bud6dé’ xiyligaquié” bonni’ na’

lu nd’agaquié’ bonni’ Israel, bonachi queé cazé’.

13Tsaz zoa caz Lo’, Xan.

Ila’cud’tica’sé nupa tsdjnégaca Li’, Xan,

14 tu’ uchi’a us6réu’ bonachi queu’, Xantu’ Dios,
en huéchi’ lddxuu nupa tun xichinu’.

15Bud6’ quégaca bonachi yugu’ yodzo izd’a néquiniguequi
plata, en oro, yugu’ le niingaca lu ni’a lu nd’agaca bonachi.
16 Z6agaca rui’iguequi, pero biti’ bi didza’ tuf’i.

Zbagaca guidj léguequi, pero biti’ bi ta’lé’e.

17 Zbagaca ndgagaca, pero biti’ bi ta’ydni,

en biti’ ta’guela’ bd’ rutigaca.

18 Nupa tun léguequi ilaca ca ndcagaca budé’ na’,

en cani ilaca yugu'té nupa tu’'zxoni ladxi’ 1éguequi.

19 Lib{’ili’, bdnachi Israel, guli’'guié’ Xanru’ naquié’ dxi’a.

Libf’ili’, zx{'ini Xi’s6&” Aarodn, guli’guié’ Xanru’ naquié’ dxi’a.

20 Lib{'ili’, zx1'ini xi’'s6€’ Levi, guli’guié’ Xanru’ naquié’ dxi’a.
Libf'ili’, nuloli’ rddxili-né’ Xanru’, guli’guié’ Xanru’ naquié’ dxi’a.
21NUlBli’ zbali’ yodzo Sidn ral-la’ guiéli-né’ Xanru’ ndquié’ dxi’a,
tu’ zoa cazé€’ Xanru’ Dios yddz0 Jesusalén.

iGuli’cu’é yol-la’ ba Xanru’!

136
1iXclen€’ Xanru’ Dios tu’ ndquié’ dxi’a!
Zoatica’s0 yol-la’ dxi’i ladxi’ queé’.
2iXclené’ Dios nayépisétéré’ ca yugu’ dios izd’a!
Z0atica’so yol-la’ dxi'i ladxi’ queé’.
3iXclen& Xanru’, nayépisétéré’ ca yugu’ xdngaca bdnachi!

Z0atica’so yol-la’ dxi'i ladxi’ queé’.

4iXclené’ Dios, tuzé’ L& runé’ yugu’ yol-la’ hudca zxon!

Z0atica’s0 yol-la’ dxi’i ladxi’ queé’.

5iXclené’ Dios, len yol-la’ rdcada’ queé’ bené’ luzxiba!

Z0atica’s0 yol-la’ dxi’iladxi’ queé’.

6 {Xclené’ Dios, gudixjé’ luyt 1dhuild nisado’!

Z0atica’s0 yol-la’ dxi’i ladxi’ queé’.

7Xclené’ Dios, bené’ gubidza, en beo’!

Zobatica’so yol-la’ dxi'iladxi’ queé’.

8 iBené’ Dios gubidza para tseni’ lahui’ dza!

ZOatica’so yol-la’ dxi’i ladxi’ queé’.

9iBené’ Dios beo’, en yugu’ bolaj para ulu'zeni’ chi’i dz&’616!
Z0atica’s0 yol-la’ dxi’i ladxi’ queé’.

10 iXclené’ Dios, bétié’ yugu’ bi’'i bonni’ lo quégaca bonachi Egipto!
Z0atica’so yol-la’ dxi'i ladxi’ queé’.

11 {Bubéajé’ bonachi Israel ladaj bonachi Egipto na’!

Z0atica’so yol-la’ dxi'i ladxi’ queé’.

12 {Len y0l-la’ hudca zx6n queé’, en lu yol-la’ nadxi’i queé’ bené’ cani!
Z0atica’so yol-la’ dxi'i ladxi’ queé’.

13 iXclen€’ Dios, bubéajé’ chopld Nisado’ Xina!

Z0atica’so yol-la’ dxi'i ladxi’ queé’.

14iBené’ ga gula’dddi bonachi Israel gatsaj 1ahui’lé nisado’ na’!
Z0atica’so yol-la’ dxi'i ladxi’ queé’.

15 iLu nisado’ na’ busunitié’ Faradn, en bonni’ queé’ rojaqui€’ gudil-la!
Z0atica’s6 yol-la’ dxi'i ladxi’ queé’.

16 {Xclen€’ Dios, guché’é bonachi queé’la’ guixi’ ga ni’ naca yu bidxi!
ZOatica’so yol-la’ dxi'i ladxi’ queé’.

17 iXclen€’ Dios, béti€’ bonni’ gula'nnd bé’é, guldquié’ nal-la!
Z0atica’so yol-la’ dxi'i ladxi’ queé’.

18 {Béti&’ bonni’ gula'nnd bé’é, déda’ lu nd’agaquié’ yol-la’ unna bé’!
Z0atica’so yol-la’ dxi'i ladxi’ queé’.

19 iBétié’ Sehén, bonni’ gunna bé’ené’ bonachi Amorreo!
Z0atica’so yol-la’ dxi'i ladxi’ queé’.

20 Bétié’ 0Og, bonni’ gunna bé’ené’ bonachi Basan!

ZOatica’so yol-la’ dxi'i ladxi’ queé’.

21{Bud6dé’ xiyugaquié’ lu nd’agaca bonachi queé’!

ZOatica’so yol-la’ dxi'i ladxi’ queé’.

22 ;Bud6dé’ 1e lu nd’agaca bonachi Israel, bénachi tun xiching’!
Z0atica’so yol-la’ dxi’i ladxi’ queé’.

231Y0jnené’ ré’u cate’ ni’ bugd’anaru’ cd’aso!

Z0atica’s0 yol-la’ dxi’i ladxi’ queé’.

24 Bus6lé’ ré’u lu nd’agaca nupa gula’dil-lalen ré’u!

Z0atica’s0 yol-la’ dxi’i ladxi’ queé’.

25 jRugahué’ yugu'té bonachi!

Z0atica’so yol-la’ dxi'i ladxi’ queé’.

26 {Xclen€’ Dios, zoa cazé’ yehua’ yubd!

Z0atica’so yol-la’ dxi'i ladxi’ queé’.

137
1Ra’ yegu nacud’ lu yu Babilonia gurd’6tu’,
en gurddxi yéchi'tu’, cate’ ydjnetu’ yddzo Sion.
2Luvyagard’gaca yugu' ra’ yeguni’
bugdla’'tu’ yugu’ le rul-lalentu’.
3 Cani bentu’ tu’ gula’nabi yudxi nupa gulaché’ netu’ nadzuntu’ ni’ gul-latu’.
Nupa bulu’saca’ zi’ netu’ gula’naba queétu’ yol-la’ ruzxidxi, gula’nna:
“Guli’gul-la queétu’ tu le rul-la que y6dz0 Si6n.”
4 sNacxi caz gaca gul-latu’ le rul-la queé’ Xanruw’
ganinadzuntu’ tulu y6dzo izd’a?
5Channo gal-la lddxa’a yddzo Jerusalén,
rindbida’-né’ Dios ugiié’ yol-la’ raca que na’a ibéla.
6Rindbidané’ guné’ ga ta’ lddxa’a chichja’
channo cabi tsjneda’ ladza’,
en channo cabi hui’ zx6nra’ yodz0 Jerusalén ca ia’tu le ruzi'ida’ xibé.

7Y6jné le guluné’ zx{'ini xi’'sé€’ Edom, Xan,

le guluné’ dza busiudxu’ y6dzo Jerusalén,

cana’ gulanné’: “Guli'quinnaj déra.

Guli’quinnaj déra ga idxinté xilibi z6’6 yddz6 na’.”

8 Lib{’ili’, bonachi Babilonia, libi’ili’ rusunitili’,
bica’ ba nu ub{’i queéli’ ca na’ benli’ queétu’.
9Bica’ ba nu quela’ yugu’ bi'ido’ queéli’

en uzxuzxaj légacabi’ yugu’ lu guid;j.

138
11du 1adxa’a guia’ Li’, “Xclenu™ Xan.
Gul-la’ yol-la’ ba quiu’ 16gaca le tun zxon bonachi yugu’ yodzo izd’a.
2Uzba zxiba’ saca’ yudo’ 1&’ayi quiu’, en guia’ Li’, “Xclenu™
ni'a que Lo’, tu’ nacu’ dxi'i ladx1’, en runu’ ca rnna didza’ bé’u,
tu’ benu’ ca naca lu xtidzu'u, en Iu le naca ca nazi’ilo.
3La’ dza nd’aso cate’ bulidza’ Li’, bubi’u didza’.
Tu’ butipu’lddxa’a, guca’ rugu ladxi’.
4Ylgu'té bonni’ tannd bé’é ilé’ Li’: “Xclenu™ Xan,
cate’ila’'yonné’ didza’ ru’u.

5Tlul-1&’ ca nacagaca le runé’ Xanru’ Dios,

tu’ ndcatérd zx6n yol-la’ ba queé’ Xanru'.

6Sal-la’ nayépisétéré” Xanru’ Dios

rui’iladxé’é nupa nécagaca cd’aso,

pero zi'tu’ z{'tu’sd ruyué’ nupa tun ba zxo6n cuinguequi.

7Sal-la’ rid4’ ga zoa bonadxi quia’, Li’ utipa cazu’ ladxa’a.
Til-lalen cazu’ nupa ta’dil-lalen neda’,

ate’len yol-la’ hudca quiu’ usélé’ neda’.

8Xanru’ gun cazé’ quia’ ca chinuzda cazé guné’.

Zbatica’so yol-la’ dxi'i ladxi’ quiu’, Xan.

Biti’ usdn no’o le nun cazu’ len na’ cuinu’.

139
1Ruyd cazu’ le yu'u icja lddxi’da’ahua’, Xan, en nunbé’ cazu’ neda’.
2Nz quézinu’ cate’ ribd’a, en cate’ riyasa’.
Né6zinu’ le rizd’ladxa’a ni’ zu’ zi'tu'.
3Ruyu cazu’ neda’ cate’ bi runa’, en cate’ rasia’,
en nézinu’ yugu'té le runa’.
471atélo ca bididza’ ru’a,
chi n6éz quézinu’ biinnia’, Xan.

5 Rojnbru cazu’ lahua’, en za’ cazu’ cidza’a,
en naxoOatica’sO no’o neda’.

6 Run ga rubdnida’ tu’ néz quézinu’ Li’.

Biti’ séqui'da’ tséajni’ida’ ca naca.

7 ¢Naru’ hudca tseja’ ga biti’ idxin B8’ quiu’?

¢Naru” hudca izxunnaja’ ga biti’ zoa cazu’ Li’?

8 La’tu’ huabena’ Iizxiba, ni’ soa cazu’ Li’,

en la’tu’ huotja’ lataj chul-la, ni’ zoa cazu’ ca’.
9La’tu’ uyija’ ga rilén gubidza,

o la’tu’ huadoda’ ia’ts6la’alo nisado’,

10nj’ caz iché'u neda’,

ate’len no’o ibéla son cazu’ neda’.

1 La’tu’ innia”: “Ucachi’ neda’ le naca chul-la”,
en la’tu’ huddca chul-la beni’ zéalen neda’,

12biti’ gaca chul-la lo’ Li’ 1€ na’ naca chul-la quia’,
pero chi’i dz&’616 gaca quiu’ ca lahui’ dza.

Tuz ca nécagaca lo’ Li’ le naca chul-la, en le naca lahui’ dza.
13Nun cazu’ Li’ le zoa icja ladxi’da’ahua’.

Benu’ ga guyd’1é’énu xind’a le naca caza’.

14 Guia’ Li: “Xclenu™ tu’ run ga rubdnida’ ca nun cazu’ neda’,
ate’ radxida’ Li’ tu’ tun le nunu’ ga rubdnida’,
ate’bd’ naca caza’ nozi caz naca cani.

15 Biti’ bigachi’ 1o’ le naca caza’ cate’ ni’ si’ galja’,
cate’ni’ yu'alé&’énu xind’a.

16 Bilé’e quézinu’ neda’ cate’ ni’ si’ galja’,

tu’ chinuziajgaca lu guichi quiw’

yugu’ dza ral-la’ soa’ ibana’,

sal-la’ biti’ ridxini niti dza na’.

17 Nazdaca'térdgaca quia’ le rizd’ ladxu’u, Dios.
Zi&ntérd ndcagaca 1é na’ rizd’ 1adxu’u.

18 La’tu’ hudca nu ulaba léguequi,

ildcagaca zidntér0 ca ndcagaca guidj yuzxi.

Cate’ rubana’, ni’ zdalena’ Li’.

19 Raca ladxa’a usunitiu’ nupa tud’ dd’, Dios.

Que lé ni na’, guli’cuita ga zoa’, nuloli’ rutili’ bonachi.
20 Tui’i didza’ zi’ ca nacu’ Li’, Dios,

ate’ nupa ta’dd’baga’ Li’ ta'nné liz que Lo’.
21 ;Naru’ cabirileda’ nupa ta’lé Li’, Xan?

¢Naru’ cabi ruzda’ tséld’alo nupa ta'dd’baga’ Li'?
221du ladxa’a biti’ rilé’eda’ 1éguequi dxi’a.
Nuzda’ léguequi ca nupa ta’dil-lalen neda’.

23Buyu neda’, Dios, en guquibe’e le zoa icja ladxi’da’ahua’.
Guzxi’ bé neda’, en gaquibe’e le rizd’ 1ddxa’a.

24Buyu channé zdalen neda’ le naca do’,

en buluf’'i neda’ noza tsahui’ quiu’ zdatica’so.

140
1Bus6ld neda’, Xan, lu nd’agaca nupa tud’ do’.
Ben chi’i neda’ para cabibi iluné bonni’ zi’ quia’.
2Ta’z&’ 1adxé€’é le ndcagaca xihui’ iluné’,
en tuné’ ga ila’dil-lalen bénachi luzé’eguequi.
3Didza’ tw’é tun ga nécagaca ludxi’'gaquié’ ca yugu’ béla sinia’.
Yu'urud'agaquié’ le naché’ yol-la’ guti ca le dxialuldyi’ba’ bélana’.
4Ben chi’i neda’, Xan, para cabi bi iluné bonni’ tw'é d6’ quia’.
Ben chi’i neda’ para cabi bi iluné’ bonni’ zidzaj quia’,
bonni’ na’ té’éné’ iluné’ ga ichixi iniguida’.
5Nupa tun ba zx6n cuinguequi nucéchi’gaca le son neda’,
enca’ duyalaj irgli neda’.
Nucdchi’gaca du yalaj ga ral-la’ toda’.
Nucdézagacaleila’zén neda’.

6 Gudxa’-né’ Xanru: “Nacu’ Dios quia’.

Ruzé nagu’, Xan, yugu’ le rindbida’ Li".

7Xana’ Dios, naca cazu’ Nu rusdld neda’ len ydl-la’ hudca quiu’.
Ben chi’i cazu’icja’ cate’ ni’ zoa’ lu gudil-la.

8 Biti’ gu'u lataj, Xan, gaca quia’ le r&’éné’ guné’ bonni’ ru’é do’.
Biti’ gu'u 1€’ lataj idéliné’ le rizd’ 1adxé’e, para cabi tsépisé’.
9Nacud’ nupa nagu’'ugaca neda’ 1€’ajlo.

Busubaga’ icjagaquié’ do’ té’éné’ ilu’é quia’.

10 Ben ga ila’bixaj bo’ yalaj lahui icjagaquié’.

Bé€’ lataj tsojtsdzagaquié’ tu lu gui’ zx0n,

en yugu’ lu yeru zila ga biti’ ila’zéqui'né’ ulu'riajé’.

11Bijti’ gu'u lataj so€’ bonni’ rizi’ yé’é luyu ni.

Ben ga udxin queé’ bonni’ zidzaj do’ ru’é.”

12Nozda’ guné’ Xanru’ ga ulu'rtaj tsahui’ nupa ta’gui’i ta’zaca’,
en uchi’a us6réé’ quégaca bonachi yechi’.

13Le nacaté ilé Li: “Xclenu™ nupa nécagaca tsahui’ tu’ tu'lidza Lo’.
Ila’cud’ ga zoa cazu’ Li’ nupa nécagaca dxi’a.

141
1Rulidza’ Li’, Xan. Guddchi ga zoa’.
Ruzé nagu’ chi’a cate’ rulidza’ Li'.
2Buydu le rulidza’ Li’ ca dzon yalaj le ridxin lo’,
en cate’ richisa na’a, buzi’ le ca tu béa’do’ uzégui'a-ba’1o’.
3Ben chiirud’a, Xan,

en gudapa chi’i guidi rud’a para cabi gu'a didza’ zi'.
4Biti’ gu’'u lataj gaca ladxa’a le cabi nacaté,

para cabi guna’ le naca xihui’

len yugu’ bonni’ tutié” bonachi.

Biti’ gu’u lataj guna’ 1éguequi ts6zx6n.

5Bé’lataj gu’é neda’ bonni’ tsahui’ lu y6l-la’ nadxi’i queé’
para uzéajni’'iné neda’.

Le guné’ gaca quia’ cale za cu’é icja’.

Biti’ gu’'u lataj td’baga’ icja’ le ilun nupa tud’ do’.
Rindbida’ Li’ uzagu’ xindézguequi.

6Tla’ladzu’gaquié bonni’ lo quéguequi 1€’e gui’a guidj,

ate’ iléquibe’e gulaca dxi’a didza’ bé’a.

7Caraca cate’ nurugd’ana-ba’ bédxi, en ruld’a yu,

ca’ gaca que dxita ya'ugaquié’,

le gulésilasi ra’ ba que xilatjagaca nupa nétigaca.

8Richisa lahua’ ruyta’ ga zu’ Li’, Xantu’ Dios.

Rucachi’ cuina’ ga na’ zu'. Biti’ usdn no’o neda’.

9Ben ga biti’ tsdjbixa’ lu le son neda’, 1é na’ nucéchi’gaca,
en ga biti’ tsdjtsaza’ lu du yalaj nucézagaca nupa tud’ do’.
10Bé’ lataj ila’yaza la’ cuingacaso lu du yalaj bulu’cachi’ nupa tud’ do’,
pero benna lataj tédisa’ neda’ ga na’ nagachi’ du yalajna’.

142
1Rulidza-né& Xanru’, ru’a zidzaj didza’.
Rata’yua’ lahué’ Xanru’ uzd’ ladxé’é quia’.
2Ruddda’ lahué’ yol-la’ rinaba yudxi quia’,
en rusiydnda’ L&’ le rdcagaca quia’.

3Cate’ budu ladxa’a,

gunozi quézinu’ Li’ le guca quia’.

La’' n6za garidd’ neda’

bulu’cachi’ le sén neda’.

4Buyu cuita’ ibéla

tu’ cuntu nu zoa nu rui’i ladxi’ neda’.

Biti’ bi zoa le gacalen neda’.

Cuntu nu run chi’i bé’ naca caza’.

5Gurddxi’alo’ Li’, Xan, gunnia’:

Run chi’i cazu’ neda’ Li’,

en naca cazu’ Nu rdcalen neda’ ladaj nupa nabdngaca.
6 Ruzé nagu’ le rulidza’ Li,

tu’ nagd’ana’ cd’aso.

Bus6ld neda’ lu nd’agaca nupa ta’zéa regu’ neda’,
tu’ ndcatérdgaca ndl-la ca neda’.

7Guléaj b6’ naca caza’ lu yu'u lidxi guié,

para gaca guia’ Li: “Xclenu™ tu’ rulidza’ Lo’.

Nupa ndcagaca tsahui’ ulu’dubi idu gasibi’ilo ga zoa’,
tu’ gunnu’ sizxoni quia’ le riquinda’.

143

1Ruzé nagu’ le rulidza’ Li’, Xan.

Ruzé nagu’ le rinabi yadxida’ Li’.

Tu’ runu’ ca rnna didza’ bé'u, en nacu’ tsahui’ gunniu’

2Dbiti’iché’'u neda’lo’ ga uchi’a uséréu’ quia’, huen dxin quiu’.

Cuntu nu zoa naca tsahui’lo’ Li".

3Nu biti’ rilé’e neda’ dxi’a zoa regu’ b6’ naca caza’.

Nuzotjé’ yol-la’ na’ban quia’ lu yu.

Bené’ ga zoa’ lataj naca chul-la ca raca quégaca nupa gulati dza ni'te.
4Que lé nina’ rudu ladxa’a, en ré’a boniga.

5Rojneda’ dza chigula’dddi.

Rizd’1ddxa’a ca ndcagacale benu’ Li'.

Ribequi icja’ ca ndcagacale nun no’o.

6Richisa na’a zaca’ ga zu’ Li".

Rizé lddxa’a Li’ ca tu luyu bidxi rizé ladxi’ nisa guidj.

7Bubr’ité didza’, Xan, tu’ rudu ladxa’a.

Biti’ ucachi’lo’ lahua’ neda’,

para cabi gaca’ ca tu bonni’ ru’é lataj chul-la ga nacud’ nupa ndtigaca.
8Ben ga yonda’ yugu’ zila ca naca ydl-la’ dxi’i ladxi’ quiu’,

tu’ ruzxoni lddxa’a Li’.

Busédi neda’ caral-la’ guna’,

tu’ ruchisa’lo’ Li’ b6’ naca caza’.

9Busola neda’, Xan, lu nd’agaca nupa biti’ ta’lé’e neda’ dxi’a.

Nacu’ Nu ruz6a neda’ tsutsu.

10 Busedi neda’ para guna’ ca ré’énu’ Li,

tu’ naca cazu’ L1’ Dios quia’.

Bé’lataj iché’ B&’ La’ayi quiu’ neda’ lu ndza tsahui’.

11 Butipa lddxa’a, Xan, para gaca y6l-la’ ba que Lo’.

Tu’ nacu’ tsahui’ buséla neda’lu le raca quia’.

12Tu yol-la’ dxi’i ladxi’ quiu’ guchugu quégaca nupa biti’ ta’lé’e neda’ dxi’a.
Busuniti yugu'té nupa tu’saca’ zi’ bd’ naca caza’,

tu’ naca’ huen dxin quiu’.

144
1;y6l-la’ ba L€', Xanru’ Dios!
iNdquié’ ca tu guidj ga zoa’ tsutsu!
Rutipé’ na’a para gaca tseja’ gudil-la,
en rutipé’ ca’ xibén na’a para gaca til-lalena’ bonni’ ndcagaquié’ ndl-la.
2Naca cazé’ Xanru’ yol-la’ dxi’i ladxi’ quia’,
enca’ ca tu ga zoa’ tsutsu lu gudil-la.
Ruso6lé’ neda’, en ndquié€’ ca tu ga zoa’ tsaz.
Ndaquié’ ca tule run chi'i neda’ lu gudil-la, ate’ rucachi’ cuina’ ga na’ zoé'.
Runé’ ga tun nupa rinnd bé’eda’ ca rnna didza’ ru’a.

3 ¢Bizxaté caz ndqui€’ bonni’ tu’ runu’ 1&’ ba 1d’ana, Xan?

¢Bizxaté caz ndquié bonni’ tu’ rui’i ladxi’ cazu’ 1€?

4Naca cazé bonni’ na’ ca tu bé’do’ recja,

ate’ yugu’ dza zoé nabané’ nécagacas0 ca tu zxul-la le rigi’'u tu bdaj ridédiso.
5Buzobtaj lizxiba, en bdinne ni, Xan.

Gudan yugu’ gul’a, ate’ irtiaj dzon 1&’eguequi.

6Ben ga tsépi ydsa quiw’, en bésilasi léguequi.

Busé yugu’ yaga lahui tuchi’, en ben ga ila’b$’ bagui’iso.

7Bulino’o ga na’ zu’ xitsd’alo.
Bus6la neda’, en guléaj neda’ lu n&’agaca bdnachi zi'tu’,
le gaca ca rubéaju’ neda’ lu nisa zila.

8Ta’z{’ y& bonachi na’,
ate’le cabi ndcaté naca y6l-la’ unna b€’ quéguequi.

9iGul-la’ quiu’ Li’, Dios, tu le cubil!
iGul-la’ quiu’ y6l-1a’ ba, en quinnia’ bihuél-la nua’ chi du que!

10Ruso6la cazu’ bonni’ ta'nnd bé’e.
Busold’ David, huen dxin quiu’, lu guié tuchi’ queé’ bonni’ ru’é do’.
11 Gucalen neda’, en buséla neda’ lu nd’agaca bonachi zi'tu'.

Ta’zi’ y€ bonachina’,
ate’le cabi ndcaté naca y6l-la’ unna b€’ quéguequi.

12Ben ga ilacabi’ bi'i bénni’ queétu’ ni yu'ugacabi’ iz cuidi’

ca yugu’ yaga nazxéngaca,

en ben ga ildcabi’ bi'i nigula queétu’

ca ndcagaca ya'zxén que tu yu'u nazaca’.

13Ben ga iligaca yu'u queétu’ zxoa’ za utubitu’,

en ben ga ildljaba’ gayud’ gayud’aba’ chibodo’,

en bd’cu’ zxila’do’ ga nucud’atu’-ba’.

14Ben ga ulu’cud’aba’ boa’ hué’énido’ quégaca boa’ guixi’ queétu’,
en ga biti’ bi gaca quégacaba’ bédxi zx06n, en bédxido’ ca’.

Biti’ gu’u lataj soa nu cddxi yechi’ la’ noza que 1adzatu’.

15 iBica’ bagaca bonachi raca cani quéguequi!
iBica’ bdgaca bonachi na’ Xanru’ Dios naqui€’ Dios quéguequi!

145
1iGuna’ Li’ zx0n, Dios!
iNacu’ Nurinna be’e neda’!
jGadxitica’sa’ Lo’, Xana’ Dios!
2iTu dza tudza cu’a Li’ yol-la’ zxon,
en cu’utica’sa’ Lo’ yol-la’ ba!
3 {Nayépisétéré’ Xanru’ Dios, ate’ ci’'uru’-né’ yol-la’ ba!
iBiti’ ca’ gaca gunbé’éru’ ca naca yol-la’ zx6n queé’!

4Ylgu'té bonachi ila’gd’u yol-la’ ba le nun cazu’ Li’,

para ulu’siyén zxi’inigaca,

en ulu'lui’i lahui le ndcagaca zx6n benu’.

5Sa’ladxa’a ca naca ydl-la’ zx6n que yol-la’ unnd bé’ quiu’,

en ca ndcagaca yo0l-la’ hudca zxén runu’.

6Tlui’i didza’ ytgu'té bonachi ca naca yol-la’ zxén

quégaca yol-la’ hudca runu’.

Usiyonda’ bOnachi ca naca y6l-la’ zx6n quiu’.

71du ladxi'gaca ilui’i didza’ cate’ tsdjnégaca yol-la’ dxi’i ladxi’ zx6n quiu’.
Lu y6l-la’ rudzeja quéguequi ila’bddxi’a tu’ nacu’ tsahui’.

8Xanru’ Dios ruzd’14dxé’é queéru’, en ruhuéchi’ 14dxé’é ré’u.
Biti’ ilética’sé€’, ate’ zxéntérd naca yol-la’ dxi'i ladxi’ queé’.
9Runé’ Xanru’ Dios le naca dxi’a quégaca yugu'té bonachi,

en ruhuéchi’ 1adx€’é yagu'té le nuné’.

10Ydgu'té le nunu’ ilé Li: “Xclenu™ Xan,

ate’ nupa néquiguequi quez quiu’ ilin Li’ zx6n.

11T1]uf’i didza’ ca naca yol-la’ zxdn que le rinnd bé'u,

en ulu’lui’i lahui yol-la’ zx6n quiu’,

12 para ulu’siyén bonachi ca nacagaca le zxén runu’,

en ca naca yol-la’ zx6n que le rinnd bé"u le nayépisétéro.

13 jz6batica’so le rinna bé’u,

ate’ idia’tica’s6 y6l-la’ unnd bé’ quiu’!

iLule naca idd ladxi’ queé’ runé’ Dios ca rnndgaca yugu'té didza’ ru’é,
en lu ydl-la’ dxi’'i ladxi’ queé’ runé’ yugu'té le runé’!

14 {R6jz0Oné’ Xanru’ yligu'té nupa rojtsd dgaca,

en ruchisé’ yugu’té nupa ndinnegacal

15 jyigu’té bonachi tu’yu Li’, Xan,

ate’ runddzju’ le ildgugaca cate’ ridxin dza que!
16 jRusalaj cazu’ no’o

enrugagu’ yugu'té le nacud’ nabangaca!

17N4quié’ tsahui’ Xanru’ Dios ca naca yligu’té le runé’
en ndquié’ ca’ dxi’i ladxi’.

18 Zoé& Xanru’ gala’ ga nacud’ yugu'té nupa tu’lidza L&,
nupa na’ tu'lidza L&’ idu ladxi’guequi.

19 Gunné’ le ta’zé 1adxi'gaca quégaca nupa tadxi Lé".
Riyonné’ cate’ tu’lidza L&', en rusolé’ 1éguequi.

20 Run chi’i cazé’ Xanru’ yugu'té nupa nadxi’igaca Lé’,
pero usuniti€’ nupa tud’ do’.

21Lenrwa cuina’ cwa-né’ Xanru’ yol-la’ ba,

ate’ yugu'té bonachi iluntica’sd Lé’ zx6n.

146
1iGuli’cu’é yol-la’ ba Xanru’!
iLi’, b0’ naca caza’, gulu’é yol-la’ ba Xanru’!
2jcu’a-né’ Xana’ yol-la’ ba tsanni ni zoa’ nabana’!
iGul-la’ y6l-la’ ba queé’ Dios quia’ tsanni ni zoa b§’ naca caza’!

3 Biti’ uzx6ni ladxi’li’ bdnni’ ta'nnd bé’g,

en caléga bonni’ tati cazé’, bonni’ biti’ ca’ gaca ulu’solé’ ré’u.
4Rurtaj bé’ yu'é nu bonni’, ate’ ruhudaquié’ yu.

La’ dza n&’aso riniti le riz4’ 14dxé’€ guné’.

5Bica’ ba bonni’ racalené’ Dios queé’ Jacob 1€’,

bonni’ na’ runé’ 16za Xanru’ Dios.

6Nuné’ Xanru’ Dios ltizxiba, en luyt ni,
enca’ nisado’, en yugu'té le nacud’ yugu’ lataj na’.
Runtica’sé’ L& ca rnna didza’ bé’é,

7en ruchi’a ruséré’ nupa zoa nu rusaca’ zi’ 1éguequi.
Rugagu cazé€’ nupa ta’dun.

Rusané’ Xanru’ Dios nupa nadzungaca.

8 Rusaljé’ Xanru’ Dios guidj 16gaca nupa nécagaca lo chul-la.
Ruchisé’ Xanru’ Dios nupa nadz§’dgaca.

Nadx{'iné’ Xanru’ Dios nupa nacagaca tsahui’.

9Rapa chi’é Xanru’ Dios yugu’ bonni’ zi'tu’.

Rdcalené™-bi’ yugu’ bi'i uzébi, enca’ yugu’ nigula uzébi,

pero ruzagué’ xinézguequi nupa tud’ do’.

10Innd bé’tica’sé’ Xanru’ Dios.

Naqui€’ Dios queéli’, bonachi Sion.
iGuli'cu’é yol-la’ ba Xanru’!

147
1iGuli’cw’é yol-la’ ba Xanru'!
iTsahui’ naca gul-laru’ y6l-la’ ba queé’ Dios queéru’!
iNacalachi, en le ral-la’ gunru’, c’uru’-né’ yol-la’ ba!

2Runé Xanru’ Dios ga rizxén yddzo Jerusalén.
Rutubé’ bonni’ Israel nésilasigaquié’.

3Ruuné bonni’ ndcagaquié’ yechi’ ladxi’,
enrudé’é lari’ ga dxiagaquié” hué’.

4Rulabé’ tsca nacud’ bolaj luzxiba.

Nucu’é ldgacaba’ tu tuba’ yagu'té bolaj na’.

5 Nayépisétéré” Xanru’ Dios, en ndl-latéré’.
Garé’é dzu réajni'iné’ yugu'té.

6 Xanru’ Dios rdcalené’ nupa ta’gui’i ta’zaca’.
Ruzotjé’ nupa tud’ do’ lu yu.

7iGuli’gul-la queé’ Xanru’ Dios, guiéli-né’: “Xclenu™!
iGuli’gul-la yol-la’ ba queé’ Xanru’, quinnili’ 18’egaca bihuél-lado’!

8 Riguisi€’ yugu’ bdaj lizxiba,

en risél-1€’é nisa guidj luyu.

Runé’ garilén yo yugu’lu gui’ado’.
9Rugahué’ yugu’ boa’ guixi'do’,

enca’ bdiquiajdo’ ta’bddxi’aba’.

10Biti’ raza 1adxé’é yo6l-la’ ndl-la queéba’ boa’,
en biti’ ruzi’é xibé yol-la’ nal-la queé bonni’.
11Raza ladxé’é Xanru’ Dios nupa tadxi L&',
nupa na’ tun l6za yol-la’ dxi'iladxi’ queé’.

12;Guli’cw’é yo6l-la’ ba Xanru’, lib{’ili’ zéali’ Jerusalén!
jGuli’cu’é yol-la’ ba Dios queéli’, libi'ili’ zdali’ Sidn!

13Bucu’é tsutsu le tu’baga’ gapa nu riyaza yddzo queéli,
enruné’ garaca dxi’a quégaca zx{'inili’ ga na’ zdali’.
14Runé’ ga ribézali’ dxi’a tsdhui’do’,

en runé’ ga ruhudlaj ridzé’eli’ zxoa’ xtila dxi’atéro.

13 Rinné bé’ené’ yddz6li6 ni,

ate’ xtidzé&’é ridddité gati'tés.

16 Risdl-1€’€ guidj bogui’ ca zxila’,

en riguisié’ buzén ca do.

17Riguisié’ bogui’ ca yugu’ guidj ruaj.

¢Nuzxi caz gaca gud’ ilén le naca ziaga queé™?

18 Risgl-16’¢ xtidz&’€, ate’ rutina’ bdgui’ na’.

Runé’ ga recja bd’, ate’ ruhuddca nisa.

19 Ruf’ilené’ zx{’ini xi’'s6&’ Jacob didza’,

en riguixjé’ xiba queé’ para iltin bonachi Israel ca rnna.
20 Biti’ bené’ cani ni’a quégaca bonachi ia’tt yddz6 izd’a,
ate’ biti’ nézigaca ca ndcagaca le gunna hé’é.

iGuli'cu’é yol-la’ ba Xanru’!

148
1iGuli'cw’é yol-la’ ba Xanru’!
jGuli'cu’é yol-la’ ba, lib{’ili’ z6ali’ yehua’ yuba!
iGuli’cu’é yol-1a’ ba, libi’ili’ zdali’ xitsd’alo!
2jGuli'cw’é yol-la’ ba, libf'ili’ gubaz 1&’ayi queé’!
iGuli'cu’é y6l-1a’ ba, libi'ili’ tscali’ dd’ali’ Lé’!
3iGuli’cu’é yol-la’ ba, lib{’ili’ gubidza, en beo’!
iGuli'cu’é yol-la’ ba, lib{’ili’ b6laj beni’!
4iGuli’cu’é yol-la’ ba, libf’ili’ zéali’ zxan luzxibal
iGuli'cu’é yol-la’ ba, lib{’ili’ nisa, zxdali’ 1dhuild ldzxibal
5iGuli'’cti’u y6l-la’ ba La la’ayi queé’ Xanru’, yagu'téli,
tu’ b&’ésé’ didza’, en canisO bené’ libi’ili’!

6 Naguixjé’ tsaz libiili’.
Naguixjé’ xtidzé’é le catu caz tddi que.

7iGuli’cw’g yo6l-la’ ba Xanru’ iduté y6dz6lio,

en libr’ili’ boa’ ridali’ lu nisado’, en nisado’ caz,

8 en libf’ili’ guf’, en guidj bogui’ ydla sunna, bogui’, en boaj,
enca’li’, b6’ budunu’, runu’ ca rnna xtidzé’e,

9en lib{’ili’ yugu’ gui’a, en yugu'té gui’ado’,

en lib{'ili’ yaga dxiagaca le ta’bia, en yugu’ yaga dxi’a,

10 en libf’ili’ boa’ guixi’, en bda’ bédxi,

boa’ td’ayoj1é’éba’ lu yu, en boa’ zoa xiligacaba’,

11enca’ libl’ili’ rinnd bé&’éli’ yddzo6lid, en bdnachi yugu’ yodzo izd’a,
yugu’ zxi'inigaquié’ bonni’ ta'nnd bé’€, en bonni’ ruchi’a rusoroli’ yodzolio,
12 enca’ libf’ili’ bi’i bénni’, en bi’'i nigulado’,

yugu’ bonni’ zx6n, en yugu’ bi'ido’!

13 Guli'ct’u ybl-la’ ba La la’ayi queé” Xanrw’

tu’ nayépisétéro tuzé’ Leé’l

iNayépisétéro yol-la’ ba queé’ ca luyu ni, en ca luzxiba xitsa’!

14Nuchisé’ tule nuzéa tsutsu bonachi queé’,
le naca yol-la’ ba ta’gi’'u L& nupa néquiguequi queé’,
yugu’ zx{'ini xi’s6é’ Israel, nupa na’ nadxi’iné’.

iGuli'cu’é y6l-la’ ba Xanru’!

149
1iGuli’cu’é yol-la’ ba Xanru'!
iGuli'gul-la queé’ Xanru’ Dios tu le cubi,
en guli'gul-la yol-la’ ba queé’ ga nudubigaca nupa néquiguequi quez quee’!

2Ral-la’ ulu’zi’ xibé&” Xanru’ Dios bonachi Israel,

tu’ ndquié’ Nu ben 1éguequi.

Ral-1a’ ulu’dzéjalen Dios nupa nacud’ Sion,

tu’ naqui€’ Nu rinnd be’e 1éguequi.

3Ral-la’ila’gd’u yol-la’ ba La la’ayi queé’,

en luydl-la’ rudzeja ulu'yd’a lahué’.

Ral-la’ ilul-la yol-la’ ba queé’, ila’capa’ 1€’e guidi,

en ila’quinni 1&’egaca bihuél-lado’,

4tu’ raza 1adx€’é Xanru’ Dios bdnachi queé’.

Uchisé nupa ta’gui’i ta’zaca’, en usolé’ 1éguequi.

5 Nupa néquiguequi quez queé’ ral-la’ ulu’dzeja ladxi’gaca lu beni’ queé’.

Lu y6l-la’ rudzeja quéguequi ral-la’ ilul-la queé’ cate’ ni’ dégaca lu le rati’'gaca.
6Y0l-la’ ba queé’ Xanru’ Dios ral-la’ séatica’sd rui’iguequi,

en tu guié tuchi’ natuchi’ iropala’alu nd’agaca,

7para ulu'zi’ 1ébi bonachi yugu’ yodzo izd’a,

en ilun xiguia’ bonachi izd’a na’,

8para ilggué‘é bregui’ guié nd’agaquié’ bonni’ ta'nd bé’ené bonachi yddzo izd’a

3
en ulu’'cu’é bregui’ guié yen nd’agaquié’ bonni’ lo quégaquié’,
9para iluné’ quéguequi ca nachugué’ Dios gaca quéguequi.
Naca 1€ ni le run bal nupa néquiguequi quez queé’ Dios.

iGuli'cu’é y6l-la’ ba Xanru’!

150
1iGuli’cu’é yol-la’ ba Xanru'!
jGuli’cu’é yol-la’ ba Dios lu lataj 1d’ayi queé’!
iGuli’cu’é yol-la’ ba ga déda’ lataj queé’!
2 Guli'cw’é yol-la’ ba ca nécagaca le zx6n nuné’!
iGuli'cu’é y6l-la’ ba ca naca yol-la’ zx6n queé’!
3Guli’cw’é yol-la’ ba, ucddxili’ ldzugacaba’ chivo!
iGuli’cu’é yol-la’ ba, quinnili’ 1é’egaca bihuél-la ca’!
4iGuli’cu’é@ yol-la’ ba, capa’li’ 1€’e guidi, en uya’ali’!
iGuli'cu’é yol-la’ ba, quinnili’ 1é’egaca bihuél-la, en ucédxili’ gui!
5 Guli’cu’é yol-la’ ba, util-lali’ guié 18’e luzé’e!
iGuli'cu’é yol-la’ ba, util-lali’ guié zx6n 1&’e luzé’e!
6iGuli’cw’é yol-la’ ba Xanru’, tscali’ riz{’ili’ bo’!
iGuli'cu’é yol-la’ ba Xanru’!

DIDZA’ DXT'A BUZUAJE' MATEO

Yugu’ xuz xiné’e gudodi queé’ Jestis
(Lc. 3:23-38)

1 Ni ruzidaja’ 1ldgaqui€” xuz xiné’e gudddi queé’ Jesucristo. Nabdabagaquié’

David, enca’ Abraham xuz gudédi queé’.

2 Abraham guquié’ xuzé’ Isaac.

Isaac guquié’ xuzé’ Jacob.

Jacob guquié’ xtizgaquié’ Judd, en yugu’ bonni’ béché’é,
3Judd guquié’ xtizgaquié’ Fares, en Zara, ate’ Tamar gucanu Xind’agaquié’.
Fares guquié’ xuzé’ Esrom.

Esrom guquié’ xuzé’ Aram.

4 Aram guquié€’ xuzé&” Aminadab.

Aminadab guquié’ xuzé’ Naason.

NaasOn guquié’ xuzé’ Salmon.

5Salmon guquié’ xuzé’ Booz, ate’ Rahab guicanu Xiné’é.
Booz guquié’ xuzé’ Obed, ate’ Rut glcanu Xiné’é.

Obed guquié’ xuzé’ Isal.

6Isaf gliquié’ xuzé’ David.

David na’ gunnd bé’ené’ bonachiIsrael, ate’ butsaga néd’alené’-nu nigula na’
gucanu zi’ald nigula queé’ Urias, ate’ David, en nigula ni guldquié’ xuz xiné’é
Salomon.
7Salomon guquié’ xuzé” Roboam.

Roboam guquié’ xuzé’ Abias.

Abias guquié’ xuzé’ Asa.

8 Asa guquié xuzé’ Josafat.

Josafat guiqui€’ xuzé’ Joram.
Joram guquié’ xuzé’ Uzias.

9 Uz{as gliquié’ xuzé’ Jotam.

Jotam guquié’ xuzé’ Acaz.

Acaz guquié’ xuzé’ Ezequlias.

10 Ezequias guquié’ xuzé Manasés.
Manasés giquié’ xuzé’ Amon.
AmoOn guqui€’ xuzé’ Josias.

11Josias guqui€’ XUzgaquié’ Jeconias, en yugu’ bonni’ béché’é.

Yugu’ bonni’ ni gula’cu’é dza ni’ cate’ yugu’ bonni’ Babilonia gula’ché’é
bonachi Israel nadzungaca lu xiyugaquié€’.
12Jeconias guquié’ xuzé’ Salatiel.

Salatiel guquié’ xuzé’ Zorobabel.
13Zorobabel guqui€’ xuzé’ Abiud.
Abiud guquié’ xuzé’ Eliaquim.
Eliaquim guquié’ xuzé’ Azor.

14 Azor guquié’ xuzé’ Sadoc.
Sadoc guqui€’ xuzé” Aquim.
Aquim guquié’ xuzé’ Eliud.

15 Eliud guquié’ xuzé’ Eleazar.
Eleazar guquié’ xuzé’ Matdn.

Matéan guquié€’ xuzé’ Jacob.
16Jacob guquié’ xuzé’ José.
José ni guquié’ bonni’ queénu Maria, ate’ Maria ni gucanu Xiné’é Jesus, 1’ ca’
Cristo, Bonni’ na’ tun 16za bonachi judio guidé’ idinnd bé’ené’ 1égaquié’.
17Caninaca, gulaca chidd’ c6’ di’a dza ga gusilo zo€’ Abraham ga bidxinté
zoé& David, ate’ gulaca ca’ ia’chidd’ c6’ di’a dza ga gusi lo zoé’ David ga
bidxinté dza yugu’ boénni’ Babilonia gula’ché’é bonachi Israel nadzungaca, ate’
gulaca ca’ia’chidd’ co’di’a dza ga gusilo dzani’ gula’ché’é 1éguequi ga bidxinté
dza guljé’ Cristo.

Yugu’ le guca cate’ guljé’ Jesucristo
(Lc. 2:1-7)

18 Cani guca cate’ guljé’ Jesucristo. Cate’ ni’ chinazi’ lu nd’abi’ Maria, xiné’é
Jesucristo utsaga néd’alenbi’ José, en zi’atéld cate’ si’ utsaga nd’alené’-bi’, en
cabi ne sdalené’-bi’, guyd’ubi’ tubi’ bi'ido’ 18’ébi’ Maria na’. Guca canini’a que
yol-la’ hudca queé’ Dios B6’ L&’ayi. 19 Naquié’ José na’, bonni’ queébi’ Maria,
boénni’ tsahui’, pero biti’ gi'unné’ uzéguié’-bi’ didza’ 16gaca bénachi. G&’'unné’
uld’alené’-bi’ bagédchi’sd. 20 Tsanni ni’ riz4’ l4dxé’é José ca na’ guné’, buluf’i
lahué’ gubdz 1d’ayi queé’ Xanru’ lahué’ José lu yéla béchigal, en gudxé’1€":

—]José, zx'ini zxi’s6é’ David. Biti’ gddxinu’ si'u-bi’ Maria, para gacabi’ nigula
quiu’, tu’ y0’'ubi’ bi’i bénni’do’ 1¢’ébi’ ni’a que yol-la’ hudca queé’ Dios B’
Lé&’ayi. 21 Gdljabi’ tubi’ bi'i bdnni'do’ queébi’, ate’ gu'u labi’ Jesus, tu’ usolabi’
bonachi queébi’ lu dul-la’ nabéaga’gaca.

22 Cani guca yuigu'té 1€ ni para gaca 1€ na’ gunné’ Xanru’ lu ru’é bonni’ bé’é
didza’ uladz queé’ Dios, gunné’:

23 Buli’yutsdca’, tu nigula ra’bando’,

tsu'ubi’ bi'ido’ 16’ébi,

ate’ galjabi’ tubi’ bi’i bénni'do’,

ate’ ilu’é labi’ Emanuel.

Emanuel naca tu didza’ hebreo le rnna: Len ré’u Dios.

24 Cate’ bubané’ José lu yéla béchigal, bené’ ca na’ gudxé’ gubaz1d’ayi queé&’
Xanru’ 1€, ate’ guzxi’é-bi’ Maria, ate’ gucabi’ nigula queé’. 25 Biti’ guzdalené’-
bi’ cate’ bidxinro dza chigulajbi’ bi'i bdnni’do” queébi’, bi'i zi’alo queébi’, ate’
gulu’é labi’ Jesus.

2
Bonni’ ta’yéajni’iné’ ridiyligaquié’ bi'ido’ Jesus

1Cate’ guljabi’ Jesus lu yodzo Belén, luyud Judea, rinné bé’é Herodes luyu ni’,
ate’ bila’dxiné’ bonni’ ta’yéajni'in€’ Jerusalén, naruajgaqui€’ tu yodzo dé saca’
garilén gubidza. 2 Gula'nabé bonni’ ni, ta'nné”:

—¢Gazxi zOabi’ bi'ido’ na’ ral-la’ innd bé’ebi’ bonachi judio, bi’ido’ na’ si’
guljabi? Cate’ ni’ z6atu’ ga rilén gubidza bilé’etu’-ba’ bolaj beni’ naca bé’
chigulajbi’, ate’ za’tu’ ni para tseaj ladxi'tu’-bi’.

3 Cate’ giquibe’ené’ Herodes, bonni’ rinnd bé’é, 1é ni, gurd’6dé” boniga, en
lésca’ cani gula’b®’ boniga yligu’té bonachi nacud’ Jerusalén. 4 Ni'ir6 Herodes
na’ bulidzé’ yugu’té bixdz unnd bé€’, len bonni’ yudo’ tu’sédiné’, ate’ gunabiné’
1égaqui€’ gazxi ral-la’ galjé’ Cristo, bonni’ na’ tuné’ 16za bonni’ judio ila’ lahué’
para innd bé’ené’ 1égaqui€’. ST’ 1€

—Lu y6dz0 Belén luyud Judea. Cani naca tu’ buziajé’ tu bonni’ bé’é didza’
uldz queé’ Dios le rnna cani:

6 Biti’ ndcard cd’asd yodzo Belén luyt Juda lahué’ Dios
ca nécagaca y0dzo gapa nacud’ nupa ta'nnd bé’ luyu ni,
tu’ irdajé’ tu bonni’ yddz6 Belén, en gaquié’ lo,

bonni’ na’ gun chi’é bénachi Israel quia’.

7N{'ir6 Herodes bulidzé bagachi’sé bonni’ ta’yéajni'iné” na’, en gunabiné&’
1égaquié’ para indziné’ dxi’a gaca’xte chiguca bului’ilahuibolajna’bila’lé’ené’.
8NT'ird gusdl-18’é 1égaquié’ tsdjaquié’ Belén. Ré’ 1égaquié’

—Guli'tséaj ni’, en guli’'tsdjnaba dxi’a nacxi naca queébi’ bi'ido’ na’. Cate’
chibidzdlili-bi’, ididixj6i’ili’ neda’, para tseja’ ca’ neda’, tseaj ladxa’a-bi’.

9 Gudodi bila’ydnné’ didza’ bé’é Herodes na’, s6jdqui€’ bonni’ ta’yéajni'iné’
na, ate’ bolaj na’ bila’lé’ené’ cate’ ni’ nacu’é ladzagaqui€’ sojnéruba’
16gaquié’ ga bidxinté y0js6a ga na’ débi’ bi'ido’ na’. 10 Cate’ bila’lé’ené’
bodlaj na’, bulu'dzéjade’ené’. 11 Cate’ gula’yazié’ yu'u, bila’lé’ené’-bi’ bi’i
bénni'do’ na’, zbéalenbi-nu Maria, xind’abi’. Bulu'zéa zxibigaquié” lobi’, en
gula’yéaj ladxi’gaquié’-bi’. Gudddi na’ gula’saljé’ yugu’ yoxaj quégaquié’, ate’
bulu'nddzjé’ queébi’ oro, en yalaj, en nérido’ rild’ zxixi que yaga mirra. 12 Tu’
chibuzéajni’'iné’ Dios 1égaqui€’ lu yéla béchigal para cabi tsojhudjquié’ ga zo€’
Herodes na’, que 1é ni na’ yojhudjquié’ 1adzagaquié’ ndza yubolo.

José, en Maria, ta’ché’é-bi’ Jesus luyu Egipto

13 Gudodi bulu'zé’é yugu’ bénni’ ta’yéajni’iné’ ni’, buluf’i lahué’ tué’ gubaz
1&’ayi queé’ Xanru’ lu yéla béchigal, ga na’ dé’ José, en ré’ 1€":

—Guyaschi. Guché™-bi’ bi’ido’ ni, enca’ xind’abi’, ate’ buzxunnaj ni. Guyéaj
luyu Egipto, ate’ ugd’anu’ ni’ cate’ guiéra’ Ii’ ia’tu. Cani gunu’ tu’ uguiljé’
Herodes bi’ido’ ni para gutié’-bi’.

14 N7'irg guyasé’ José, en ni’ naca chi’i dz4’616, guch&’é-bi’ bi’'ido’ na’, enca’
xin&’abi’, ate’ y6jaquié luyd Egipto. 15 Bulu'gd’ané’ ni’ cate’ gutiré Herodes.
Cani guca para gacaléna’ gunné’ Xanru’ Diosluru’é tubonni’ bé’é didza’ ulaz
queé’, gunné’: “Ga naca luyu Egipto bulidza’ Zx{’ina’.”

Ris@l-1é’é Herodes bonni’ iltiti€™-bi’ bi'i hué’énido’ nacud’abi’ yddz6 Belén

16 Cate’ guquibe’ené’ Herodes biti’ guluné’ bonni’ ta’yéajni’'iné’ ca rnné’,
guléné’, ate’ gunna bé’ené’ bonni’ tsdjaqui€’ ni’ para ilutié’-bi’ yagu'tébi’ bi'i
bénni'do’ nacud’abi’ yodz6 Belén, en idu gésibi’ilo ga dé Belén na’, yuguw’
bf’ido’ chiyt'ugacabi’ chopa iz, en bi'ido’ nahué’énigacarébi’. Cani bené’ ca
busaquié’ queé’ Herodes na’, tsca chiguca dza bului’i lahui bélaj na’, dza na’
bulu’zéajni’iné’ bonni’ ta’yéajni'iné na’ 1&”. 17 Cani guca, bidxin 1é na’ gunné&’
Jeremias, bonni’ bé’é didza’ uldz queé’ Dios, gunné’:
18 Lu y6dz6 Ramad riydn chi’igaca
nupa ta’bddxi, en nupa ta’bddxi yechi’.
Raquel ribédxinu ni’a quégacabi’ zx{’ininu.
Biti’ gaca nu hué tsahui’ 1énu, tu’ chindtigacabi’.

19 Gudodi guti€’ Herodes na’, ni’iré bului’i lahué’ gubéz 1d’ayi na’ queé’
Xanru’ lu yéla béchigal lahué’ José ga ni’ zo€’ luyu Egipto, ate’ ré’1&’:

20 —Guyasa. Guché-bi’ bi’i bénni’do’ ni, enca’ xind’abi’, ate’ boaj luyu
Israel, tu’ chigulatié’ bonni’ ni’ gulé’énné’ ilutié’-bi’ bi'i bénni’do’ ni.

2INTird guyasé’ José, ate’ guché’é-bi’ bi'i bénni’do’ na’, enca’ xind’abyi’, ate’
yohudjquié’ luyu Israel. 22 Cate’ gliquibe’ené’ José rinnd bé’é Arquelao luya
Judea tu’ chigutié” Herodes, xuzé’ Arquelao na’, que 1€ ni na’ gudxiné’ José
hu6jé ni’. Cate’ buzéajni'iné’ Dios 1€’ lu yéla béchigal, guyijé’ luyu Galilea.

23 Cate’ bidxiné’ ni’, ydjs6€’ lu yddz0 Nazaret. Cani guca para gaca lé na’
gula’nné yugu’ bonni’ gulu’é didza’ uldz queé’ Dios ca ral-la’ gaca queé’ Jesus,
si’ L&’, Bonni’ Nazaret.

3

Juan, bonni’ ruquilé’ bonachi nisa runé’ libdn lu lataj cd’aso
(Mr. 1:1-8; Lc. 3:1-9,15-17; Jn. 1:19-28)

1Yugu’ lu dza ni’ buluf’i lahué’ Juan, bonni’ na’ buquilé” bénachi nisa, en
runé’ liban lu lataj cd’aso luyu Judea. 2Juan na’ rnné’:

—Buli’'bf’i 1adxi’'li’, tu’ chizda idxin dza idinna bé” Nu na’ zoa yehua’ yuba
luyt ni.

3 Canaca queé’ Juan na’, buzuajé’ Isaias, bonni’ bé’é didza’ uldz queé’ Dios
dza ni’té, le rnna cani:

Riy6n chi’é bonni’ rulidzé’ lu lataj cd’aso, rnné’:
“Buli’'pd’a noza para idxin Xanru’ ga zéali’.
Guli’béaj li yugu’ noza lasi todé’ lu icja ladxido’oli’.”

4 Nacué€’ zx& Juan lari’ néquini litsa’ba’ boa’, ate’ nugué’é 1&’¢ le néquini
guidi. Rahué’-ba’ bdchi'zu, en re’jé’ bidxindo’ que buzdo’. 5 Yugu’ bonni’ yodz
Jerusalén len bonachi nardajgaca idu luyu Judea, en idu gdsibi’ild ga dé yegu
Jordanbila’dxiné’ gazoé Juanna’. 8 Cate’ gula’xdalépé’ dul-la’ nabaga’gaquié’,
Juan na’ buquilé’ 1égaquié’ nisa lu yegu Jordan na’.

7 Cate’ bilé’ené’ Juan ta’dxiné’ zidn bonni’ yudo’ fariseo len yugu’ bonni’
yudo’ saduceo ga zoé’ para ila’dilé’ nisa, gudxé’ 1égaquié’

—Libi’ili’, di’a dza quégacaba’ béla sinia’. ¢Zoa nu buzéajni’i libl’ili’ para
izxnnajli’ yol-la’ rusitdxi na’ si’ gaca quégaca bonachi? 8 Guli'gin le gaca
bé& chibubf’i 1adxi’'li’. 9 Biti’ cuéqui icjali’, biti’ innali’ ndcali’ tsahui’ tu’ naca
Abraham xuz gudddi queéli’. Rea’ libf'ili’, hudca guné’ Dios ga ulu’huddca
yugu’ guidj nacud’ ni di'a dza queé” Abraham. 10 Chizéa rib6za guié huéga
para ichugu yugu’ yaga le ruluf’i ca gaca queéli’. Yuagu'té yaga biti’ ta’bia le
naca dxi'a, irdgugaca, ate’ ila’gu’é léguequi lu guf’. 11 Le nécaté neda’ ruquila’
lib{'ili’ nisa lu nisa, nuléli’ chibubi’i 14dxi’li’, pero Bénni’ na’ ral-la’ guidé’ cate’
todi quia’ neda’, L€’ guné’le rului’isd yol-la’ ridila nisa ni, uchizié’ libi’ili’ Dios
Bo’ L&’ayi len gui’ queé’. Bonni’ ni nécatéré’ 1o ca neda’, ate’ neda’ biti’ naca’
lesaca’ ilecja’ xirdchué’ nudé’é. 12 Zoné’ lu né’é bocd queé’, le ulubiné’ ga
ridxi’a zxoa’ xtila queé’. Cu’é zxoa’ xtila queé’lu yu'u ga ni’ gun chi’é le, pero
uzégui’é bébu que lu guf’, ate’ gui’ na’ biti’ ca’ ulu.

Ridile’ nisa Jesus
(Mr. 1:9-11; Lc. 3:21-22)

13 NT{ird buzé’é Jesus luyu Galilea, ate’ bidxiné’ ra’ yegu Jordan ga na’ zo&’
Juan, para idilé’ nisa lu né€’é Juan na’. 14Juan buzgué’é xin6z€’, en ré’ Jesus:

—Neda’ ral-la’idila’ nisa luno’o Li’. ¢Za'tso’ Li’ quia’ neda’?

15Bubi’é didza’ Jesus, ré’ 1€”:

—Benna lataj na’a, tu’ cani ral-la’ gunru’ iduté le naca tsahui’.

N{'ir6 Juan bé’é Lé’ lataj. 16 Cate’ chinadilé’ Jesus nisa, 1a’ buriajté’ lu nisa.
N{'ird guyalaj ldzxiba lahué’ Jesus, ate’ bilé’ené’ ruhu6tjé’ Dios B6’ L&’ayi, en
bidxiné’ ga na’ zo€, riné’é ca rind’aba’ gu’dddo’. 17 N{’ird biyén chi’i nu ruf’i
didza’ yehua’ yub4, rnna:

—Bonni’ ni ndquié’ Zxi’ina’. Nadxi’ida’ L€', en raza ladxa’a L€’

Ré'éni Satands tu’ xihui’ ibaga’ Jesus dul-la’
(Mr. 1:12-13; Lc. 4:1-13)

INT{'ir6 la’ guché'té’ Dios Bo’ L&’ayi Jesus lu lataj cd’aso para gata’ lataj si’
bé Satanas tu’ xihui’ L&

21du chod’ dza chod’ yéla biti’ bi gudahué’ Jesus, ate’ gudodi ni’ riduné’.
3 Ni’.i.rl‘lont’u’ xihui’, nu na’ run ga td’baga’ bonachi dul-la’, bidxin ga zoé’ Jesus,
enré Lé:

—Channé nacu’ idu Zxi'iné’ Dios, gunnd na’a ulu’huddca guiéj nacud’ ni
yoOta xtila.

4Bubi’é didza’ Jesus, ré’ le:

—Nazuaj lu guichi 1d’ayi le rnna: “Calégaso yodta xtila nabanigaca bonachi,
pero lésca’ yugu'té didza’ ru’é Dios nabdnigaca bonachi.”

5 Ni'ir6 tu’ xihui’ guché’ Jesus lu y6dzo 14’ayi Jerusalén, ate’ budxia L&’ ga
naca xitsd’ icjo’old yudo’. ¢ N’ir6 tu’ xihui’ ré L€', rnna:

—~Channo nacu’ Li’ idu Zx{'iné” Dios, busuladzu’ cuinu’ ni, tu’ nazuaj lu
guichil&’ayi le rnna:

Dios is6l-1€’é gubaz 1&d’ayi queé’ para ildn chi’é L1,
ate’ ulu’chisé’ Li’ lu n&’agaquié’,
para cabi tsdjchégu’u guidj, en cabi gunu’ zi’ ni'u.

7Bubi’é didza’ Jesus, ré’ le:

—Ia’stinazuaj lu guichild’ayi, le ré bonachi, rnna: “Biti’ ugunu’ dxin Xanu’
Dios.”

8 N{’ird tu’” xihui’ guché’ Jesus ga naca tu lu guf’a sibi, ate’ ni’ buluf’i L&
yp%q’té yddz0 nacud’ y6dzolié ni, en yugu'té yol-la’ tsahui’ quéguequi. 9 N{'iré
re Le:

—Yugu'té 1€ ni uddéda’ lu no’o channé uzoa zxibu’ lahua’, en gunu’ neda’
ZX0n.

10Tesus ré’ le:

—Boaj quiu’li’, Satands tu’ xihui’, tu’ nazuajlu guichild’ayile ré netu’, rnna:
“Xanu’ Dios tseaj ladxu’u, en udddi cuinu’ lu na’ tuzé’ Lé’.”

1INf’ird buz4’ Satands tu’xihui’ gana’ zoé’ Jesus, ate’ gubaz1&’ayi queé’ Dios
bila’dxiné’ ga zoé’, en guldcalené’ L€, en gula’gu’é le gudahué’.

Risi lahué’ Jesus runé’ libdn luyu Galilea
(Mr. 1:14-15; Lc. 4:14-15)
12 Cate’ biyonné’ Jesus nadzuné& Juan lidxi guié, guyijé’ luyu Galilea.
13 Buzé’é yodz0 Nazaret, ate’ yojs6é’ lu yddzd Capernaum ga naca ra’ nisado’,
lu buzd’” quégaca bénachi Zabuldn, en bonachi Neftali. 14 Cani guca, bidxin 1&
na’ gunné’ Isaias, bonni’ bé’é didza’ uldz queé’ Dios, gunné’:
15 Luyu Zabulén, en luyu Neftali,
la’ n6zara’ nisado’ ia’tsfld’a yegu Jordan saca’ ga rilén gubidza.
Luyu Galilea, ga nacud’ bonachi biti’ ndcagaca judio.
16 Bonachi chul-la niti ni’ bila’lé’e benf’,
ate’ bOnni’ ni’ ndcagaqui€’ ca nupa chinatigaca, gulén quégaquié’ beni’.
17 Cate’ ni’ir6 gusi lahué’ Jesus runé’ liban, en ré’ bdnachi ni:
—Buli’bf’i 1adxi’li’, tu’ chizda idxin dza idinna b& Nu na’ zoa yehua’ yuba
luyd ni.
Jesus rulidzé’ tapé’ bonni’ uzxdn bola para tsojtd’'gaquié’ Lé’
(Mr. 1:16-20; Lc. 5:1-11)

18 Cate’ gudé’ Jesus ra’ nisado’ que Galilea, bilé’ené’ chopé’ bonni’. Tué’ 1&’
Simon, enzoaia’tulé’ Pedro, ate’ dzdgui€’ Andrés, bonni’ béché’é,1€’. Chopé’ ni
ta’chiljé’ yoxaj bola quégaquié’ lu nisado’ na’ tu’ nacagaquié’ uzxén bola. 19Jesus
ré’ légaquié”:

—Guli’dutd’ neda’, ate’ guna’ ga iché&’€li’ bonachi quia’, gunli’ ca runli’
rizénli-ba’ bola.

20 Chopé’ ni la’ bulu’cd’anaté’ yugu’ yoxaj bola quégaqui€’, ate’ sdjacalené’
Jesus.

21Cate’ gudodé’ Jesusia’lati’ ni’ilo, bilé’ené’ ia’chopé bonni’. Tué’ 1€’ Jacobo,
ate’ dzagui€’ Juan, bonni’ bché’é 1€’. Nacagaquié’ zxi'iné’ Zebedeo. Nacu’é
1€’e barcodo’ dzdgagaqui€’ Zebedeo, xtizgaquié’, en tu'iné’ ydxaj bola quégaquié’.
N{'ir6 Jesus bulidzé’ chopé’ ni para tséjtd’gaquié’ Lé’. 22 La’ bulu’cd’anaté’
bércodo’ na’, enca’ xuzgaqui€’, ate’ sdjacalené’ Jesus.

Jestis rusédiné’ bonachi zidn
(Lc. 6:17-19)

23 Gud¥’ Jesus idd luyu Galilea, rusédiné bonachi gapa naca lu yu'u ga
tu’dubé’ bonni’ judio, en tu’sédé’ queé’ Dios. Bené’ liban ni’ que didza’ dxi'a
ca si’idinnd bé’é Dios luyu ni’, en buné’ yugu’té nupa te’e tsca naca yodzohué’
té’eguequi. 24 Guzé didza’ que yol-la’ hudca queé’ Jesus, ate’ bila’ydni bdnachi
idud luyu Siria, ate’ dujud’gaquié’ yugu'té bonni’ té’ené’ zidn yddzohué’ que
queégaquié€’, en ta’gui’l ta’zaqui€’, ga zoé€’ Jesus. Dujud’gaquié ca’ yugu’
bonni’ y0'ugaquié’ bo’ xihui’, en yugu’ bonni’ té’ené” hué’ xjote’, en yugu’
b6nni’ nact’unigaquié’bin ni'and’agaquié’, ate’ Jesus buné’ yugu’té bénni’ na’.
25 Bonachi zidn bila’rtiajgaca luyu Galilea, en yugu’ y6dz6 Decdpolis, en yddz0
Jerusalén, enca’ luyu Judea, en yugu’ yodzo nacud’ ia’ts6la’ald yegu Jordan
saca’ garilén gubidza, ate’ rojacalen Jesus.

)

Libdn bené’ Jesus ganaca lu gut’ado’
(Lc. 6:20-23)

1Cate’ bilé’ené’ Jesus bonachi zidn sdjdcalen L€', ni’ird gurené’ tu lu gui’ado’
ga naca xitsd’al, ate’ gurg’é lu gui’a ni’. NI'ir6 bulu’dubé’ bénni’ uséda queé’
ga zo€'. 2Gusilahué’ rusédiné’ 1égaqui€’, rnné’:

3 —Bica’ ba yugu’ bonni’ téquibe’ené’ ta’yadzjané’ le naca queé’ Dios, tu’
nadéli’gaquié’ lataj ga rinnd bé’é Bonni’ na’ zoé’ yehua’ yuba.

4’Bica’ ba yugu’ bonni’ twhui’ini ladxi’'gaquié’ tu’ nabaga’gaquié’ dul-la’, tw’
hué tsahué’é Dios caz 1égaquié’.

5 ’Bica’ ba yuguw bonni’ ndcagaqui€’ noxaj ladxi’ lahué’ Dios, tu’ gata’
quégaquié’ luyu ni.

6 Bica’ ba yugu’ bonni’ ta’zé 1adxi’'gaquié’ le naca tsahui’ lahué’ Dios, ate’
raca quégaquié’ ca raca quégaca nupa ta’dun, en ta’bidxi nisa, tu’ guné’ Dios
gaulu'zi’é xibé 1€ na’ ta’zé ladxi'gaquié’.

7°Bica’ ba yugu’ bonni’ twhuechi’ 1adxi’gaquié’ luzd’agaquié’, tu’ huéchi’
14dxé’€ Dios 1égaquié’.

8’Bica’ ba yugu’ bonni’ naca tsahui’ icja 1adxi’do’gaquié’, en biti’ bi dul-la’
nabaga’'gaquié’, tu’ ila’lé’ené’ Dios.

9°Bica’ ba yugu’ bonni’ ta’bequi dxié’ didza’ bizxaj, tu’ila’z{’ 1dgaquié’ zx{’ini
cazé’ Dios.

10 °Bica’ ba yugu’ bénni’ ta’zaca’ ta’gui’é lu le ta’bia ladxi'gaca bonachi
1égaquié’ cate’ tuné’ le naca tsahui’, tu’ dé lataj quégaquié’ ga rinnd bé’é Bonni’
na’ zo€’ yehua’ yuba.

11°Bica’ ba libf’ili’ cate’ tu’lidza bonachi lib{’ili’ zi’, en ta’bia ladxi’gaquié’
lib{'ili’, ate’ lu yol-la’ rizi’ y& tanné& queéli’ le xihui’ tu’ dé’ali’ neda’.
12 Buli’dzeja, en guli’chaza 1adxi’li’, tu’ uzi’da’ali’ xibé yehua’ yub4. Ca raca
queéli’, guca quégaquié’ bonni’ guluw’é didza’ uldz queé’ Dios, en gula’cu’é
z{’atélo ca lib{'ili’, tu’ gula’bia ladxi’gaca ca’ bonachi légaquié’.

Bonachi dd’gaca Cristo ilaca ca zédi’, en ca bent’
(Mr. 9:50; Lc. 14:34-35)

13Gunné’ ca’ Jesus:

—Libi’ili’ ndcali’ ca z6di’ luyu ni, pero channg initi z6di’ na’ yol-la’ sind’a
que, biti’ gaca gunru’ ga huddaca sind’a. Biti'rd naca lesaca’, pero chinaca tule
ch@’unaru’, ate’ ulu’libi bonachi le.

14°Libf’ili’ ndcali’ ca beni’ yddz6li6 ni para ului’ili’ lahui le naca queé’ Dios.
Ral-la’ gécali’ ca tu yddz0 ro’6 tulu gui’a, tu’ cabi gaca igachi’ yddz0 na’. 15 Cate’
ruquéla’ru’ guf’, biti’ rigd’uru’ le tu zxan gui’ina, pero ruzdaru’le galind’ para
uzenf’ yugu'té nupa nacud’lu yu'u. 16 Cana’ run benf’, ral-la’ gunli’ ca’libf’ili’,
gur'ili’ lataj gaca bé’ le nécali’ l0gaca yugu’'té bonachi, para cate’ ila’lé’e le naca
tsahui’ runli’, ila’gt’u-né’ Xuzili’ Dios zoé’ yehua’ yubd yo6l-1a’ ba.

Rusédiné’ Jests que le gunnd bé’é Dios lu né’é Moisés

17Gunné’ ca’ Jesus:

—Biti’ guéquili’ bida’ para usunitia’ yugu’ le gunnd bé’é Moisés, o xibd na’
bulu’sédin€’ bonni’ gulu’é didza’ uladz queé’ Dios. Bida’, caléga para usunitia’
yugu’ 1é na’, pero para ulu’a lahui iduté le tu’sedi 1é na’. 18 Le ndcaté rea’
libl’ili’. Tsanni nacud’ luzxiba, en y6dzolid ni, biti’ tddi cd’as6é nitu didza’do’,
en nitud le rinnd bé’ xiba na’, cate’ gacard yugu'té le ral-la’ gaca. 19 Que 1€ ni
na’, nuti'tés bénni’ quitsjé’ tu xiba cuidi’do’os le zoa lu xiba na’, en usédiné’
bonachi para ilin cani, bonni’ ni gacatéré’ cuidi’do’os ca yugu’'té nupa ila’cud’
garinnd bé& Bonni’ na’zoé’ yehua’ yubd, pero nuti’tés bonni’ guné’ carinnd hé’
xibd na’, en usédiné’ bonachi para ilun ca’ cani, bonni’ ni tsépisétéré’ ga rinnd
bé’ Nu na’ zoa yehua’ yuba. 20 Rea’ ca’ libf’ili’: Channd cabi gunli’ le nacatérd
tsahui’ ca le tuné’ bonni’ yudo’ usedi, enca’ ca tuné’ bonni’ yudo’ fariseo, biti’
ca’ tsi'uli’ ga rinnd bé’é Dios yehua’ yuba.

Rusédiné’ Jesus ca naca que nu rilé luzé’e
(Lc. 12:57-59)

21Gunné’ ca’ Jesus:

—Chibiy6nili’ ca gulanné bonni’ guta’ lu nd’agaquié’ le gulé’ xuz xt6’oli”:
“Biti’ gutili’ bonachi. Nu bonni’ guti€’ bonachi, nabagué’é xiguia’, ate’ huadxiné’
ga uchi’a usoréé’ Dios 1€".” 22 Na’a, neda’ rea’ lib{’ili: Nu bonni’ rilené’ bochi’
luzé’é, nabagué’é xiguia’ huadxiné’ ga uchi’a usoréé’ Dios 1€’. Lésca’ cani, nu
bonni’ inné zi’é queé’ bochi’ luzé’é nabagué’é xiguia’ ulu’chi’a ulu’séréé” bonni’
lo tu'chi’a tu’s6réé’ 1€, ate’ nu bonni’ guié’ luzé’é: “jBoa’ candz!” nabdgué’é
Xlguia’ tsdjtsu’é lu gui’ gabila.

23°Cani naca, channé chizéa cu’u tu le unédzju’ lu bucugu 1d’ayi, ate’
tsdjnenu’ ni’ zoa bizx que rilené’ bochi’ luzd’o Ii’, 24 bucd’ana 1é na’ unddzju’ lu
bucugu ni’, en bdajlidxu’. Z’al6 y6jcd’ana tsahui’le benu’ queé’ bochi’ luzé’o,
ate’ ni’ird guda unddzju’ 1é na’ nu'u.

25’Channd zoa nu bonni’ rindbiné’ 1i’ bi ubi'u queé’, en iché’é li’ ga uchi’a
usoréé’ tu bonni’ Ii’, budzéagaté tsahui’ bonni’ na’ tsanni ni’ yd’ulenu’ 1€’ noza,
para cabi udddé’ 1i’ lahu€’ bonni’ ruchi’a ruséréé€’, ate’ bonni’ ni udodé’ Ii’ lu
né’é bonni’ rusayjé’ lidxi guié, ate’1&” cu’é li’ lidxi guié na’. 26 Le nacaté rea’li’,
biti’ ca’ uruju’ ni’ cate’ idxinro dza quizxju’ ga buité le ral-lu’'u.

Rusédin€’ Jesus ca naca que nu riguitsaj xibd que yol-la’ nutsaga na’
27Gunné’ ca’ Jesus:

—Chibiy6nili’ ca na’ gula’'nné’: “Biti’ gunu’ dul-1a’ le riguitsaj xiba que yol-
la’ nutsaga na’.” 28 Na’a, neda’ rea’ lib{’ili’: Ntti'tés bonni’ ruydé’ tu nigula len
yoOl-la’ rizé ladxi’ le rud’ do’, chibené’ dul-la’ len 1énu lu icja lddxi'da’ahué’.

29°Que 1é ni na’, channd guidj lo’ ibéla gun ga gunu’ dul-la’, guléaj le, en
guru’'unale. Gacar0 dxi'a quiu’ unitiu’ tu guiéj lo’, en caléga iduteo’ tséjtsi’ulu
guf’ gabila. 30 Channd no’o ibéla gun ga gunu’ dul-la’, guchugu le, en gurd’'una
le. Gacar0 dxi’a quiu’ unitiu’ tu no’o, en caléga iduteo’ ts6jtsi’'u lu gui’ gabila.

Rusédiné’ Jestis ca naca que nu bonni’ ruld’alené’ nigula queé’
(Mt. 19:9; Mr. 10:11-12; Lc. 16:18)

31Gunné’ ca’ Jesus:

—Lésca’ gulanné’: “Nuti’tés bonni’ rusané’-nu nigula queé’, ral-la’ unddzjé’
queénu tu guichi le rnna ruld’alené-nu.” 32 Na’a, neda’ rea’ lib{’ili’, channo
z0€ nu bonni’ rusané’-nu nigula queé’, en biti’ zoa le rud’ dé’ runnu, guné’
bénni’ na’ ga gunnu dul-1a’ le riguitsaj xiba que yo6l-la’ nutsaga na’ channdo
utsaga néd’lennu bonni’ yabolo, ate’ bonni’ na’ si’é-nu nigula na’, 1ésca’ guné’
dul-1a’ le riguitsaj xiba que yol-la’ nutsaga na’.

Rusédin€’ Jesus ca naca que nu ruzotaj La la’ayi queé’ Dios

33Gunné’ ca’ Jesus:

—Lésca’ biy6énili’ ca yugu’ bonni’ guta’ lu nd’agaqui€’ gulé’ xuz xto’oli,
gulanné: “Biti’ si’ yé'u cate’ run tsutsu xtidzu'u ni'a queé’ Dios, en ral-la’
gunu’ lahué’ Xanru’ Dios iduté 1é na’ run tsutsu xtidzu'u ni’a queé’ L&".”
34Na’a, neda’ rea’libf’ili’, biti’ ca’ gun tsutsu xtidza’li’. Biti’ gun tsutsu xtidza’li’
ni'a que yehua’ yub4, tu’ naca ga ré’é rinnd bé’é Dios. 35 Biti’ gun tsutsu
xtidza’li’ ni’a que luyt ni, tu’ naca luyu ni ca xilibi ni’é Dios, en caléga ni’a que
Jerusalén, tu’ naca ladzé” Bonni’ nayépisétéré’ rinnd bé’é. 36 Biti’ gun tsutsu
xtidzu'u ni’a que icju’, tu’ cabi gaca gunu’ ga hu6aca chiguichi o gasaj nita
guitsa’ icju’. 37 Ral-la’ innasili’: “On”, 0 inndsili’: “Biti””, tu’ naca que tu’ xihui’
le nadddi bé’ ca ndcagaca didza’ ni.

Rusédiné’ Jestis ca naca que nu ruzi’ 1ébi luzé’e
(Lc. 6:29-30)

38 Gunné’ ca’ Jesus:

—Chibiy6nili’ ca naca le gunnd bé’é Moisés, gunné’: “Nu bi run que guidj
lahui luzé’e, ubf’i ca’ que, enca’ nu bi run que layi’ luzé’e, ubf’i ca’ que.”
39 Na’a, neda’ rea’ libf’ili: Biti’ td’baga’li’ nu gud’ do’ queéli’, ate’ channé nu
capa’ xagu’ ibéla, bé lataj capa’ ca’ ia’td xagu’ ybgola. 40 Channd zoa nu gun
ga uchi’a us6rdé’ tu bonni’ 1i’, en cué’ zxo’, bé” ca’ queé’ lari’ rixda cudzu'u.
41 Channd zoa nu gun bayudxi gu’u yua’ que tu chi’i, guyéajlen nu na’ chopa
chi’i. 42 Nu bi rindbini Ii’, bunddzaj que, en nu bi gué’éni gunnu’ que tu chi’,
biti’ td’bagu’u 1€ na’ inabhi Ii’.

Rusédiné’ Jesus caral-la’ idx{'iru’ nupa biti’ ta’lé’e ré’u dxi'a
(Lc. 6:27-28, 32-36)

43 Gunné’ ca’ Jesus:

—Lésca’ cani biydnili’ 1é na’ gula'nné’: “Ral-la’ idxi’'inu’ nu nadx{’i 1i’, en
udi’inu’ nu biti’ rilé’e 1i’ dxi’a.” 44 Na’a, neda’ rea’ lib{’ili’, guli’dx{’i nupa
biti’ ta’'lé’e lib{’ili’ dxi'a. Gulindabiné” Dios gacalené” nupa tu’lidza libf’ili’ zi’.
Guli’gunle naca tsahui’ quégaca nupa tu’di’ilibi’ili’, en buli'lidzé’ Dios indbili’-
né guné ga gaca dxi'a quégaca nupa tanné queéli’, en tud’ do’ queéli’
45 Channo gunli’ cani, gacali’ zx{'ini cazé” Xuziru' Dios, zoé€’ yehua’ yub4,
tu’ runé’ L& ga ruzeni’ gubidza queé’ ga nacud’ bonachi tud’ do’, enca’ ga
nacud’ bonachi tsahui’. Risél-1é’é tu nisa guiéj lu yu quégaca bonachi tsahui’,
enca’ lu yu quégaca bonachi biti’ ndcagaca tsahui’. 46 Channé nadx{isili’
bonni’ nadxi’iguequiné’ lib{’ili’, ¢nuzxi caz cu'u lib{’ili’ y6l-la’ ba? Lésca’ cani
tuné’ bonni’ biti’ ndcagaca tsahui’ na’, bénni’ tu’'quizxjé’ ulaz que yddzo zi'tu,
nadxfiguequiné’ luzd’agaquié’. 47 Channo rugdpali’ Dios tuzé’ bochi’ luzd’ali’,
¢bizxi caz runli’ le ndcatérd dxi’a? Lésca’ cani tuné€’ bonni’ biti’ nunbé’gaquié’
Dios. 48 Pero libf’ili’, guli'gaca idu tsahui’, ca na’ ndquié¢’ Xuziru’ Dios, zo&
yehua’ yub4, ndquié’ idd tsahui’.

6

Rusédiné’ Jests ca ral-la’ gdcalenru’ bOnachi

1Gunné’ ca’ Jesus:

—Guli'giif’ 1adxi’li’ gaca idu ca reaj 1adxi’li-né’ Dios. Biti’ gunsili’ 1€ ni l6gaca
bonachi para ila’lé’e ca na’ runli’. Channé runli’ cani, biti’ bi gunné’ Xuzirw’
Dios zo€’ yehua’ yubd queéli’. 2 Cate’ bi unddzju’ que nu bi riyadzaj, biti’
gunu’ ga ild’lahui 1€ na’ runu’ ca tuné’ bonni’ tu’luf’isé tsahui’ cuingaqui€’ ga
naca lu yu'u ga tu’'dubé’ bonni’ judio, en tu’sédé’ queé’ Dios, enca’ ga naca
lu y€'éyi. Cani tuné’ para ila’gu’u bonachi 1égaquié’ yol-la’ ba. Le nécaté rea’
libf’ili’, cd’as6 naca yol-la’ ba gata’ quégaqui€’. 3 Pero 11, cate’ bi unddzju’ que
nu bi riyadzaj, biti’ ca’ gu'u lataj nu in6zi. 4 Na’a, 1é na’ unddzju’, bagachi’sé
ral-la’ unddzju’, ate’ Xuziru’ Dios, Nu rilé’e ca na’ runu’ bagachi’so, L& ubi’'é
quiu’.

Rusédiné’ Jesus ca ral-la’ ulidzaru’-né’ Dios
(Lc. 11:2-4)

5Gunné’ ca’ Jesus:

—~Cate’ ulidzali-né€’ Dios, biti’ gunli’ ca tuné€ bonni’ tuluf’isé tsahul’
cuingaqui€’, tu’ ta’yaza ladxi’gaquié’ ta’zuiné’ tu’lidz€’ Dios gapa naca lu yu'u
ga tu'dubé’ tu’sédé’ bonni’ judio queé Dios, en gapa naca lu yé'éyi para
ila’lé’e bonachi 1égaqui€’. Le ndcaté rea’ libi’'ili’, cd’asé naca yo6l-la’ ba gata’
quégaquié’. 6 Pero lib{’ili’, cate’ ulidzali-né’ Dios guli'tsaza lidxili’, en buli’sayaj
yuw'u. Buli'lidz€ Dios indbili-né& Xuziru’ Dios, z0alené’ libi’ili’ ga na’ zdaly’
queézili’, ate’ Xuziru’ Dios, Nu rilé’e ca runli’ bagachi’so, L&’ ubi’é queéli’.

7’Cate’ ulidzali'-né&’ Dios biti’ gunli’ 1a’ yé&'éyi la’ lez ca na’ tuné’ bonni’ biti’
nunbé’gaquié’ Dios, tu’ téquiné’ huayonné’ Dios 1égaquié’ tu’ tu’lidzé’ la’ yé’éyi
la’ lez. 8 Biti’ gunli’ ca na’ tuné’ 1égaquié’. Xuziru’ Dios, z{’atéld cate’ si’ indbali’-
né&’, chinéz quéziné’ le riyadzaj queéli’. 9 Que 1é ni na’, ral-la’ ulidzali-né’ Dios
innali’ cani:

Xuz netu’, zu’ yehua’ yub4, gaca zxon Lo’.
10 Gud4 inné bé’u luyd ni.

Ben ga gaca luyu ni ca raza ladxuu Li’
cana’raca yehua’ yub4.
11Benna le gdgutu’ na’a dza.
12 Buniti lo netu’ le hui&’ dé’ bentu’ Lo’ Li’
ca runtu’ netu’, runiti lotu’ nupa bi tun queétu’.
13 Biti’ gu'u lataj si’ bé’ tu’ xihui’ netu’,
pero busola netu’ lu na’ nurud’ do’.
Nequi quiu’ ga rinnd bé’y, en y6l-la’ unna bé’, en yol-la’ ba.
Cani ré’énitu’ gcatica’s0. jCa’ gaca!
14°>Channd unitiloli’ luz&’ali’, nupa tud’ dé’ queéli’, uniti lahué’ Xuziru Dios,
zo€’ yehua’ yuba4, libf’ili’. 15 Channd cabi uniti loli’ luz&’ali’, biti’ uniti lahué&’
Xuziru Dios libf’ili’ ca naca dul-1a’ nabdga’li’.

Rusédiné’ Jestis caral-la’ gunru’ gubasa

16 Gunné’ ca’ Jesus:

—Cate’ gunli’ gubasa, biti’ gunli’ bayechi’ loli’ ca tuné’ bonni’ tu’lui’isé
tsahui’ cuingaqui€’, tu’ tuné” bayechi’ 16gaquié” para iléquibe’e bonachi tuné’
gubasa. Le nécaté rea’ libf'ili, cd’as6 naca yol-la’ ba gata’ quégaquié€’.
17Libf’ili’, cate’ gunli’ gubasa, buli’pd’a icjali’, en guli’quibi loli’, 18 para cabi
iléquibe’e bdnachi runli’ gubasa. Bagdachi’so ral-la’ gunli’ gubasa, ate’ Xuziru’
Dios, zGalen€’ libi'ili’ ga na’ zdali’ queézili’, L€’ ubi’é queéli’.

Yehua’ yubd ral-la’ utubiru’ yol-la’ tsahui’ queéru’
(Lc. 12:33-34)

19Gunné’ ca’ Jesus:

—Biti” utubili’ y6l-la’ tsahui’ luyu ni, ga ni bélado’ que tu’téba’ le, ate’ raca
ditaj, en ga ni ta’yaza guban, ta’bané’. 20 Buli’tubi y6l-la’ tsahui’ yehua’ yuba,
ga ni’ bélado’ que biti’ ulu’'téba’ le, en biti’ gaca ditaj, en ga ni’ biti’ ila’yazi€’
bonni’ gubdn, en biti’ ila’bané’. 21 Ga ni’ dé yol-la’ tsahui’ queéli’, ni’ gif’i
1adxi’li” idxinli’.

Lerigu'u beni icja lddxi’do’oru’
(Lc. 11:34-36)

22Gunné’ ca’ Jesus:

—Guidj loru’ naca ca tu le rigt'u benf’ icja lddxi’do’oru’. Que 1€ ni na’,
channo guidj loli’ naca tsahui’, idutéli’ tsépili’ yosa beni’. 23 Channo guidj loli’
biti’ naca tsahui’, idutéli’ nachul-lali’. Quelé nina’, channo beni’ zéalen lib1’ili’
nuhuddcale naca chul-la, yénni'térd nachul-lali’.

Dios, en dumi
(Lc. 16:13)
24Gunné’ ca’ Jesus:
—Cuntu nu boénni’ gaca guné’ xichingaquié’ chopa xané’, tu’ uzéé tué’
ts6ld’alo, ate’ ia’tué’ na’ idx{'in€’, o ugd’analené’ tué’, ate’ ia’tué€” na’ usan
1adxé&’é. Biti’ gaca gunli’ xichiné’ Dios, enca’ dumi.

Dios rapa chi’é nupa néquiguequi queé’
(Lc. 12:22-31)

25Gunné’ ca’ Jesus:

—Ila’sta rea’ libi’ili’: Biti’ ubi ugui’ili’ ni’a que le gaguli’ o ni’a que le gufijali’,
yugu’ le nabanili’, o ni’a que lari’ gaculi’. Nazdca'térd yo6l-la’ na’ban queély’
ca le gaguli’, ate’ nacatéro lesaca’ le nacali’ ca lari’ gaculi’. 26 Buli'yu ca raca
quégacaba’ biguinnido’ ta’daba’ luzxiba. Biti’ bi taz tu’zdaba’, en biti’ tuldpaba’,

en biti’ tu’tdbiba’ ga bi ila’gi’'uba’ quégacaba’, pero Xuziru’ Dios zoé€’ yehua’
yubd, rugagu cazé’ 1égacaba’. Nazdca'téroli’ libl’ili’ ca yugu’ biguinnido’ na’.
27 ¢Nuzxi caz bonni’ nutsé’é 1adjali’ gaca guné’ ga so€’ ibané’ ia’tdz dza tu’ rulbi
rugul’iné’ para gaca cani queé’?

287¢Bizx que ruubi ruguf’ili’ ni’a que le gaculi’? Buli'yutsdca’ ca raca quégaca
yojdo’ ré’gaca la’ guixi’ ca ta’zxdn. Biti’ tun dxin, en biti’ tun du lari’. 29 Neda’
rea’libi’ili’, Salomon, bonni’ ni’ gunnd bé’é, sal-la’ guta’da’ yol-la’ tsahui’ queé’,
lari’ guicué’ biti’ gunnd’térd lachi ca rinnd’gaca y6jdo’ na’. 30 Dios caz runé&’
lachi ydj guixi'do’, le ré’gaca la’ guixi’, le nacud’ na’a dza, ate’ cuxé huidzaj
ila’'yegui lu guf’. Channé cani ruf’i 1adxé’é yoj guixi’do’, runé’ 1éguequi lachi,
glinda’aré’ ca’ queéli’, sal-la’ biti’ réajlé’éli’-né’ idd 1adxi’li’. 31 Que 1é ni na’, biti’
ubiuguf’ili’, en biti’ innali’: “¢Bizxi gagutsatu’?” o0 “¢Bizxi gul’jatsatu’?” o “¢Bizxi
lari’ gacutsatu™?” 32 BOnachi y6dz06li6 ni tuibi tu’'guf’i ni'a que yugu'té 1é ni,
pero zoé€’ Xuziru’ yehua’ yub4, ate’ L&’ néziné’ naquinili’ yugu'té 1é ni. 33 Na’a,
guli’giif’ird 1adxi’li’ innd bé’ené’ Dios lib{’ili’, en gunli’ le naca tsahui’ lahué’
L&, ate’ L& cu’é xingzali’ yagu'té 1€ ni. 34 Que 1€ ni na’, biti’ ubi uguf’ili’ ni’a
que le ral-la’ gaca cuxd huidzaj, tu’ hudca gui’i 1adxi’li’ cuxd huidzaj le gaca
queéli’ dza na’. Tu tudzailaca le ral-la’ giii'i 14dxi’li’ dza na’.

7

Biti’ral-la’ ichugu bé’éru’ bochi’ luzd’aru’
(Lc. 6:37-38,41-42)

1Gunné’ ca’Jesus:

—Biti’ ichugu bé&’éli’ bochi’ luzd’ali’, para cabi ichugu bé’é Dios queéli’, 2 tu’
ichugu bé&’é L&’ queéli’1a’ leze ca na’ richugu b&éli’ queé’ bochi’ luzd’ali’, ate’
ca na’ rurixi ruddédili’ que luzé’ali’, 1a’ cd’as6 urixi udodé’ Dios queéli’. 3 ¢Bizx
que ruyu’ bébudo’ yu'u guidj lahué’ bochi’ luzd’o, en biti’ réquibe’enu’ yu'u
le zxéntéro guidj lo’ 1i'? 4 sGuiétso’ bochi’ luzé’o: “Guldz, cueja’ bébudo’ yu'u
guidj lo”, ate’ 1i’, le zxdntérd ca’ yu'u guidj lo’1i’? 5Li’, bonni’ rului’isé tsahui’
cuinu’. Guléaj zi’al6 le zx6n yu'u guidj lo’ I, ate’ ni’ir6 ilé’enu’ tsdhui'do’ para
gaca cueju’ bébudo’ yu'u guiéj lahué’ bochi’ luzd’o.

6 Biti’ gli{’ili’ quégacaba’ bd’cu’ le naca l&’ayi, para cabi uluwhuécjaba’, en
ildguya’aba’libl’ili’, en biti’ chi’'unali’ le nacalesaca’ queéli’ 1dhuigacaba’ cuchi,
para cabi ulu’zadi’ ni’aba’le.

Guli'naba, guli’guilaj, en buli’lidzara’ yu'u
(Lc. 11:9-13; 6:31)

7Gunné’ ca’ Jesus:

—~Guli'naba, ate’ Dios gunné’ queéli’. Guli'guilaj, ate’ gunné’ lataj idzoli
queéli’. Bulilidza ra’ yu'u, ate’ L&’ isaljé’ queéli’. 8 Nuti'tés bonni’ rinabé’,
ridéliné’, ate’ bonni’ riguilj€’, ridzoli que€’, ate’ bonni’ rulidzé’ ra’ yu'u, ralaj
queé’.

9°Channd zoé& nu bonni’ 1adjali’ 1ib{’ili’, ate’ zéabi’ bi'i queé’, channé indbibi’
1&’ yota xtila, ¢naru’ unddzjé-bi’ guidj? 10 Channd indbibi’ 1€’ tuba’ bola, ¢narw’
unddzjé-bi’ béla? 11 Lib{’ili’ ndcali’ huid’ d6’, pero nézili’ unddzjali’ zx{'inili’ le
naca tsahui’. Nécatéro 16za, Xuzili’ o€’ yehua’ yubd unddzjé’ nupa ta'nébini
Lé le naca dxi’a.

12°Que 1é ni na’, ca na’ r&énili’ ilin bonachi queéli’, 1€sca’ cani guli’gin
quégaquié’. Lé ni naca le rinna bé’ xiba queé’ Moisés, enca’ le gula'nné’ bonni’
gulu’é didza’ uldz queé’ Dios.

Tu garal-la’ tsu'uru’ le naca tsupi’do’
(Lc. 13:24)

13Gunné’ ca’ Jesus:

—Guli'tsdz ga nu riyaza le naca tsupi'do’. Blaga’ naca ga nu riyaza, en
yalaj naca noza le rojacalené€’ bonni’ ga ni’ ila'niti€’, ate’ ta’yazié’ bonni’ zidn
ni’. 14 Tsupi’do’ naca ga nu riyaza, en lasido’os naca noza le rdjdcalen bdnachi
gani’ila’deli’ y6l-la’ na’bdn idu, ate’ nababas6 nupa ta’dzoli le.

Le runru’ naca bé’ le ndcaru’

(Lc. 6:43-45)
15Gunné’ ca’ Jesus:
Guli’gun chi’i cuinli’ para cabi ila’zi’ yé’ené’ bonni’ ta’'zi’ yé’é libi'ili,
tanné tu'é didza’ uldz queé Dios. Ila’dxiné bonni’ cani ga zoéali’, en
ulu'luf’i cuingaqui€’ néxaj 1ddxi’do’ ca nédcagacaba’ bé’cu’ zxila’do’, pero lu icja
ladxi’do’gaquié’ nacagaqui€’ ca bd’cu’ guf’a sinia’. 16 Yugu’ le tuné’ ilaca bé’ le
ndcagaqui€’. Biti’ ruchibiru’le ribia lubd uvalu yaga yotsi’, en biti’ ruchibiru’le
ribia yaga higo lu guixi’ legui lasido’. 17 Cani naca, yigu'té yaga dxi’a ta’bia le
naca dxi’a, ate’ tu yaga cabi naca dxi’a ribia le cabi naca dxi’a. 18 Yaga dxi’a
na’ biti’ gaca cuia le cabi naca dxi’a, ate’ yaga na’ biti’ naca dxi’a biti’ gaca
cuiale naca dxi’a. 19 Yagu'té yaga biti’ ta’bia le naca dxi’a ila’rugu, ate’ ila’gu’é
1éguequi lu guf’. 20 Cani naca, yugu’ le tuné’ bonni’ na’ ilaca bé’ le ndcagaquié’.

Nupa biti’ ila’ydzié’ ga rinnd bé’é Dios
(Lc. 13:25-27)

21Gunné’ ca’Jesus:

—Zian nupa té neda’: “Xan, Xan”, pero caléga yugu'té’ ila’yazié’ ga rinnd
bé&’é Dios yehua’ yuba. Ila’'ydzasé’ ni’ bonni’ tuné’ ca ré’éné’ Xuza’ Dios, z0o€’
yehua’ yubd. 22 Cate’ idxin dza udxi que yddz6li6 ni, bénni’ zidn 1€’ neda’,
ilanné: “Xan, Xan, bentu’ libdn que xtidzé’€ Dios, buguntu’ dxin Lo’, en
buguntu’ ca’ dxin Lo’ para bubéajtu’ yugu’ b6’ xihui’, en buguntu’ ca’ dxin Lo’
bentu’ zidn y6l-la’ hudca zx6n.” 23 N{'irg neda’ guia’légaquié” “Biti’ ca’ niinbé’a
libf’ili’. Guli’cuita ga zoa’, lib{’ili’ rud’ali’ do’.”

Chopa ca gaca udxiaru’ xilibi z6’6
(Lc. 6:47-49; Mr. 1:22)

24Gunné’ ca’ Jesus:

—Ia’st ca’, nu bOnni’ riydnné’ Xtidza’a ni, en guné’ ca rnna, bonni’ ni ndquié’
ca tu bonni’ réajni’iné’, budxié’ lidxé’ ga naca lu guiéj. 25 Cate’ gulaj guidjsiu’,
en guzxdn yegu gubd’o, en guyecja bd’, gudibi nisa cuita yu'u na’, pero biti’
gubixi, tu’ dxia xilibi lu guidj. 26 Na’a, nu bonni’ riydnné’ xtidza’a ni, en biti’
runé’ carnna, bonni’ ni ndquié’ ca tu bonni’ biti’ réajni’'iné’, budxié’lidxé’ lu yu
dzobi. 27 Cate’ gulaj guidjsiu’, en guzxoén yegu gubd’o, en guyecja bo’, ni’ird
gudd’a nisa cuita yu'u na’, ate’ gubixité, en tsaz biguinnaj.

28 Cate’ Jesus budxi bé&lené 1légaqui€’ didza’ ni, bulu’bani bénachi zidn
nacud’ ni’ ca naca le rusédin€’, 29 tu’ rusédiné’ légaquié’ ca tu bonni’ dé lu né’e,
en caléga ca tuné’ bonni’ yudo’ usedi quégaquié’.

8

Ruhud6dquié’ tu bonni’ ré’ené’” hué’ nudzu’ ruzodi
(Mr. 1:40-45; Lc. 5:12-16)



San Mateo 8:1 141 San Mateo 8:17

1Cate’ botjé’ Jesus lu gui’a na’, sdjacalen bénachi zidn Lé’. 2 Bidxiné’ tu bonni’

ié_’ené’ hué’ nudzu’ ruzddi ga zoé’ Jesus, ate’ buzoa zxibé’ lahué’ Jesus, en ré’
e

—Xan, channo ré’énu’, hudca unu’ neda’.

3N{'ir6 Jesus la’ bulité né’é, en gudané’ 1&”. Ré’ 16

—Ré&€nda’. Hudacu dxi’a.

La’ bunitité xihué’é bonni’ hué’ na’. 4N{’ir6 Jesus gudxé’ 1€”:

—Buyu, cuntu nu guio’ cani, pero guyéaj, yojlul’i cuinu’ lahué’ bixuz, ate’
y6jnddzaj le gunnd bé’é Moisés le ului’i bonachi chibddcu’.

Jesus rutin€’ bi’'i huen dxin queé’ tu bonni’ rinnd bé’é lu gudil-la
(Lc. 7:1-10)

5 Cate’ guyazi€’ Jesus yodzo Capernaum, bidxiné’ tu bonni’ ga zo€’, bonni’
r';.ryullléybé'ené’ tu gayuw’é bonni’ rojaquié’ gudil-la, ate’ guta’yué’ lahué’ Jesus, 6en
ré’ Lé

—Xan, bi'i huen dxin quia’ débi’ yu'u, ré’ebi’ hué’ nacd’unibi’ bin, ate’
rigui’i rizaca’da’abi’.

7Jesusré’ 18

—Neda’ guida’ una’-bi’.

8Bubi’é didza’ bonni’ na’ rinnd bé’ené’ bonni’ réjaquié’ gudil-la, en ré’ Jesus:

—Xan, biti’ naca’ zi tsdziu’ lidxa’, pero tsa innasu’ quia’, ate’ hudacabi’ bi'i
huen dxin quia’. 9 Lésca’ neda’, zoa nu rinnd be’e neda’, en nacu’é ca’ bénni’
rojaquié’ gudil-la rinnd bé’egacada’né’. Cate’ rea’-né’ tué’: “Guyéaj ni’”, rejé’.
Cate’ rea’né’ ia’tué’: “Guda ni”, ridé’. Cate’ rea’-né€’ bonni’ huen dxin quia”
“Ben dxin ni”, la’ runté’ dxin na’.

10 Cate’ biyonné’ Jesus didza’ ni, bubaniné’, ate’ gudxé bonni’ sbjdcalené’ L&',
rnneé’

—Le nécaté rea’ libf'ili’, ga nacud bonachi Israel, cuntu nu bonni’
rojxéqui’da’-né’ réajlé’e neda’ ca runé’ bonni’ ni. 11Ia’std rea’ lib{’ili: Ila’ruaj
bonachi zidn saca’ ga rilén gubidza, en saca’ ga ribia gubidza, ate’ ila’b6’len
ts6zx6n Abraham, en Isaac, en Jacob, yehua’ yuba ni’ ga rinna bé’é Dios,
12 pero yugu’ bonni’ na’ gurd cazé’ Dios para ila’yazié€’ ga na’ rinnd bé’é L&,
chi’uné’ 1égaquié’ ni’ildé ga na’ naca chul-la, ate’ ni’ ila’b6dx€’, en ulu’til-la
14y€’é lu yol-la’ ruhuf’ini quégaquié’.

13NT’ird Jesus gudxé bénni’ na’ rinnd hé’ené’ bonni’ rojdquié’ gudil-la, rnné’”:

—Boaj lidxu’. Ca na’ réajlé’u, ca’ gaca quiu’.

La’ n&’as0 bOacatébi’ bi'i huen dxin queé’ na’.

Jests rutiné’ xind’anu nigula queé’ Pedro
(Mr. 1:29-31; Lc. 4:38-39)
14 Bidxiné’ Jesus lidxé” Pedro, ate’ ni’ bilé’ené-nu xind’anu nigula queé’,
dénulu da’a, en yd'unu tu xila. 15 Gudané’ Jesus nd’anu, ate’ la’ buruajté xila
na’ ya'unu. NI’'ir¢ bédsanu, en bunédzjanu le gulahué’.

Jesus rutin€’ zidn nupa te’e
(Mr. 1:32-34; Lc. 4:40-41)

16 Cate’ chiridzd’ dza na’, dujud’agaquié’ zidn bonni’ yi'ugaca b’ xihui’
1égaqui€’ ga zoé’ Jesus, ate’ len yol-la’ rinnésd queé’ bubéajé’ yugu’ bd’ xihui’
na’,enbuné’ ca’ yugu'té nupa te’e. 17 Cani guca para gaca ca na’ gunné’ Isafas,
bonni’ bé’é didza’ uldz queé’ Dios, gunné’: “Lé bu’é yugu’lerizdca'ru’,en bu’é

v

ca’ yugu’ yodzohué’ queéru’.

Nupa gulé’éni tsbjdcalen Jestis
(Lc. 9:57-62)

18 Cate’ bilé’ené’ Jesus nacud’ bonachi zidn gasibi’ilé’, gunnd bé’ené” yugw’
bonni’ uséda queé’ ila’dddé’ ia’tsdld’a nisado’ ni’. 19 Bidxiné’ tu bonni’ yudo’
usedi gana’ zoé’ Jesus, enré’ Lé":

—Bonni’ Usedi, sd’lena’ Li’ gati'tés ga tseju’.

20Jesusré’ e

—Yugu' bo6za’ nacud’ zxan guidj quégacaba’, ate’ yugu’ biguinnido’,
nudxiagacaba’ xicd’agacaba’, pero neda’, Bonni’ Guljé’ Bonachi, biti’ dé ga
quixaj icja’.

217a’taé bonni’, ndquié’ bonni’ uséda queé’ Jesus, gudxé’ Lé”:

—Xan, benna neda’lataj hudja’ ga idxinr¢ dza chibucdcha’a-né’ xuza’.

22Jests gudxé’ 18

—Gudd’ neda’. Bé lataj yugu’ bonni’ tati cazé” ulu’cdché’é nupa ildtigaca
quégaquié’.

Jesusribequi dxié’ b6’ budunu’
(Mr. 4:35-41; Lc. 8:22-25)

23 Gurené’ Jesus lé’e barcodo’, ate’ dzdgagaqui€’ L& boOnni’ uséda queé’.
24NT'ird guyecja b6’ budunu’ lu nisado’ na’, ate’ riyasa ridxiada’ nisado’ na’ ga
bidxinté riyaza nisa 1&’e barcodo’ na’. D& résié’ Jesus 1é’e barco na’. 25 N{’ird
bila’dxiné’ bonni’ uséda queé’ Jesus gana’zo€’, ate’ bulu’subané’Lé’, en té’ L&

—Xan, busola netu’. Chirigdchi’ru’lu nisa.

26 Bubi’é didza’ Jesus, en ré’ légaquié’:

—¢Bizx que radxili’? Lati'’do’os réajlé’éli-né’ Dios.

NT'ir6 guyasé’ Jesus, en bulidzé’ b6’ na’ recja, en nisado’ na’, ate’ 1a’ gurd’oté
dxi. 27 Bulu’banin€’ bonni’ na’, tanné’:

—¢Nuzxi caz bonni’ ni? Ruf’isé’ didza’, ate’ bd’ recja, en nisado’ tun ca rnné’.

Yugu’ bonni’ Gadara yu’'ugaca bo’ xihui’ légaquié’
(Mr. 5:1-20; Lc. 8:26-39)

28 Cate’ bidxiné’ Jesus ia’tsdld’a nisado’ ga na’ naca lu xiyu yddz6 Gadara,
bila’riiajé’ chopé bonni’ ga nacud’ ba quégaca nupa natigaca, dutsadgagaquié’
Jesus. Nécagaquié€’ sinia’, ate’ cuntu nu gaca tddi la’ néza ni’. 29 La’ guluf’ité’
zidzaj didza’ chopé’ ni, ta'nné’”:

—¢Bizxiral-la’tu’ quiu’, Jesus, Zx{'iné’ Dios? ¢Naru’ bidxintso’ ni dusaca’ zi'u
netu’ zf’alo ca idxin dza queétu’?

30Gani’nacu’€ nacud’aba’ cuchi zidn ta’daba’ tdguba’, nacud’aba’lati’do’ ga
naca zi'tu’. 31 Gula’naba yechi’ bo’ xihui’ na’ Jesus, en té Lé”:

—Channo ubéaju’ netu’, benna lataj tsojtsi’ugacatu’-ba’ cuchi zidn ni’.

32N1'ir6 Jesus gudxeé’ léguequi:

—Guli'tséaj.

La’ bila’ruajté bo’ xihui’, en ydjchdzagaca cuchi zidn ni’.

Nf'ir6 yugu'téba’ cuchi zidn na’ yojbixitégacaba’ ga naca l€’e guidj, en
y0jchdzagacaba’ lu nisado’, ga ni’ gula’yépiba’ nisa, en gulatiba’.

33 Guladxin€” bonni’ tu’yié-ba’ cuchi na’, ate’ buluzxunnajé’. Cate’
bila’dxiné&” lu y6dz6, gula'guixjo’é yugu'té 1é na’ guca quégaqui€’ bonni’
ni’ gula’'yd’u bd’ xihui’ 1égaquié’. 34 Ni'ird bila’rtaj bonachi lu y6dz0 ni’,
yojtsdgagaqui€’ Jesus. Cate’ bila’lé’ené& L&, guldta’yué’ lahué uzé’é lu
Xiylgaquié na’.

9

Jestus ruuné’ tu bonni’ nacu’'unié’ bin
(Mr. 2:1-12; Lc. 5:17-26)

1 N{’ir6 bubené’ Jesus 1€’e barcodo’, en gudddé’ ia’tséld’a nisado’ ni’, ate’
budxiné’ ga naca ladzé’. 2 Ni’ dujud’gaquié’ tu bénni’ naci’unié’ bin ga zoé&’
Jesus, zx0€’ lu da’a yaga. Cate’ bilé’en€’ Jesus ca na’ ta’yéajlé’e bonni’ ni Lé’,
gudxé bonni’ na’ naci’unié’ bin, rnné’:

—Butipa ladxu'u, zxi’'ina’do’. Chibuniti lahua’ dul-la’ nabagu'u.

3 Nacu’é ca’ bonni’ yudo’ tu’'sédiné’ ni’, ate’ tanné’ lu icja ladxi’do’gaquié’,
tanné’: “Didza’ ru’é bonni’ ni ruzda Dios ts6ld’ald.”

4 Cate’ réquibe’ené’ Jesus le ta’z4’ 1adxi'gaquié’, ré’ 1égaquié’

—¢Bizx que rizd’ 1a4dxi’li’ cani le cabi naca tsahui’? 5 Biti’ naca boniga nu
guiéso bonni’ ni: “Yugu’ dul-la’ nabagu’u chibuniti lahua™, pero naca boniga
nu gun ga huédas€’, en uzé’ené’. ¢ Na’a, uluf'ida’ lib{’ili’ neda’, Bénni’ Guljé’
Bonachi, dé lu na’a y6l-la’ unnd bé’ uniti lahua’ dul-la’ luyu ni.

N{'ir¢ Jesus gudxé bonni’ na’ naci’unié’ bin, rnné’:

—Guyéasa. Buchisa da’a yaga quiu’, en bdaj lidxu’.

7 NI'ir6 la’ guyasaté’ bonni’ na’ naci’'unié’ bin, en bdajé’ lidxé’. 8 Cate’
bila’lé’ené’ bonni’ nacu’é ni’ 1€ ni, bulu’bédniné’, ate’ gula’gu’é Dios ydl-la’ ba
tu’ bunddzjé’ yol-la’ hudca cani quégaca bdnachi.

Jestusrulidzé’ Mateo
(Mr. 2:13-17; Lc. 5:27-32)

9Cate’ buzé’é Jesus ni’, bilé’ené’ bonni’ 16’ Mateo, ro’é ga na’ ruquizxjé’ ulaz
que yodzo zi'tu’, ate’ Jesus gudxé’ 16’

—Gudd’ neda’.

NI'ir6 la’ guyasaté’ Mateo na’, ate’ sa’yéajlené’ Jesus.

10Ta’tu le guca, cate’ ni’ r&’é Jesus rahué’ ga naca lidxé’ Mateo, zidn bonni’
tu’'quizxjé’, en yugu’ bonni’ cd’aso bila’dxiné’ ga zoé’, ate’ gula’bd’lené’ Jesus
ts6zxdn len yugu’ bonni’ uséda queé’. 11 Cate’ bonni’ yudo’ fariseo bila’lé’ené’
1€ ni, gula’'ndbiné’ yugu’ bonni’ uséda queé’ Jesus, ta'nné’:

—¢Naru’ bOnni’ rusédiné’ libi’ili’ ragulentsé’ tsozxdn bonni’ tu'quizxjé’, en
i&'zica’ré bonni’ dul-la’?

12 Cate’ biydnné’ Jesus 1€ ni, ré’ 1égaquié’

Biti’ naquiniguequin€’ bonni’ ndcagaquié’ dxi’a nu un bonachi, pero bénni’
té’ené’ naquiniguequing’ nu un bonachi. 13 Guli‘tséaj, en buli’séda le rnna 1é na’
nazuaj lu guichi 1d’ayi, le rnna cani: “Ré’énda’ ulu'huéchi’ 1adxi’gaquié’ bonni’
luzd’agaqui€’, en caléga iltti€’-ba’ hoa’ bédxi lu bucugu 1d’ayi quia’.” Bida’ ni,
caléga para ulidzagaca™-né’ bonni’ tsahui’, pero bida’ para ulidzagaca’-né’ bonni’
dul-la’ para ulu’bi’i ladxi’gaquié’.

Rusédiné’ Jesus caral-la’ gunru’ gubasa
(Mr. 2:18-22; Lc. 5:33-39
14N{'ird bonni’ dd’gaquié’ Juan, bonni’ na’ buquilé’ bonachi nisa, bila’dxiné’
ga zo€’ Jesus, ate’ gula’ndbiné’ Lé’, tanné’:
—¢Bizx que na’ netu’, enca’ yugu’ bonni’ yudo’ fariseo, zidn luzui runtu’
gubasa, pero yugu’ bonni’ uséda quiu’ Li’ biti” tuné’ gubasa?
15 Bubi’é didza’ Jesus, en ré’ 1égaquié”:
—¢Naru’ hudcatso ila’sébi lddxi’gaca nupa nacud’ lani que y6l-la’ rutsaga na’
tsanni ni’ bonni’ rutsaga né’é zdalené’ 1égaquié’? Za’ dza cate’ idué’ bonni’ na’
rutsaga né’é ga nacu’é. Dza ni’ir¢ iluné’ gubasa.

16 Bucudzu’é didza’ Jesds, rnné’:

—Cuntunuun tulari’tébilenlari’ cubi, tu’ uxd’unilari’ cubina’ nugu’é lari’
tébi na’, ate’ ichéza’ro lari’ tébi na’. 17 Lésca’ cani, cuntu nu bonni’ rigué’éné’
xisi uva cubi tu lu buzudi guidi gula, tu’ galaj ilébi xisi uva cubi na’, en
uzxuzxajbuzudi guidi gula na’, ate’ gaca ditaj xisi uva na’, ate’ initi ca’ buzudi
guidina’. Rigd’aru’ xisi uva cubi tulu buzudi guidi cubi, ate’ irpaté taca chi’i.

Rubanbi’ bi'i nigula queé’ Jairo, en ruhuddcanu tu nigula gudannu lari’
ndcué’ Jesus
(Mr. 5:21-43; Lc. 8:40-56)

18 Tsanni ni’ Jesus ruf’ilené’ légaquié’ didza’ ni, tu bonni’ rinnd bé’ené’
bonachi judio bidxin€’ ga zo€’, ate’ buzoa zxib€’ lahué’ Jesus, en ré’ Lé’:

—Bi'i nigulado’ quia’ la’ gutitébi’. Gudd ix6a no’o 1ébi’, ate’ ubanbi’.

19La’ guzuitené’ Jesus, en sa’yéajlené’ 16’. Dzdgagaquié’ bonni’ uséda queé’ Lé’.

20N{’ird bidxinnu tu nigula zaca’ cidzu’l€’ Jesus, chiguca chinnu iz ré’enu,
biti’ ruhuf’i rén queénu que hué’ quégaca cdzanu nigula, ate’ gudannu lari’
nacué’ Jesus. 21 Cani bennu tu’ rizd’ ladxi'nu, rnnanu: Channo cansa’ zx€’,
hubéca’. 22N1'irg buécjé’ Jesus, en ruyué’ 1énu, ate’ ré’é-nu:

—Butipa ladxu’u, zxi’'ina’do’. Chibddacateu’ tu’ réajlé’u neda’.

La’ nd’aso bodcaténu.

23 Cate’ bidxiné’ Jesus lidx€’ bonni’ unna bé’ na’, bilé’ené’ nacu’é ni’ bénni’
tw'cddx€’ gui, en nupa ta’bddxi yechi’. 24Jesds ré’ légaquié’

—~Guli’cuita ni, tu’ cabi nétibi’ bi’i nigulado’ ni. Rasisibi’ na’.

Nf’iré nupa nacud’ ni’ bulu’titaj Lé".

25 Cate’ chinubéajé’ Jesus bonachi na’ ni’ild, guyazi€’, en gudélé’eé nd’abi’
bi'i nigula na’, ate’ 1a’ guyasatébi’. 26 Guzé didza’ ca guca 1€ ni, ate’ bila’yoni
bénachi nacud’ iduté luyu na’.

Jesus rutiné’ bénni’ nachul-la guidj légaqui€’

27 Cate’ Jesus buruajé’ ni’, chopé’ bonni’ nachul-la guitj l6gaquié’ s6jacalené’
Lé’. Tu’é zidzaj didza’, ta'nné”

—7x1'ini xi’s6€’ David, buéchi’ ladxi’ netu’.

28 Cate’ bidxiné’ Jesus ga naca lu yu'u, bila’dxiné’ chopé bénni’ na’ nachul-
la guidj 16gaquié’ ga zoé’. Jesus gundbiné’ 1égaquié’, rnné”:

—¢Baréajlé’éli’ neda’, hudca una’ lib{'ili’?

Légaquié’ tanné”:

—On, Xan.

29N1'ir6 Jesus gudané’ guidj 16gaquié’, ate’ rnné’:

—Caréajlé’éli’, ca’ gaca queéli’.

30La’ bodljaté guidj 16gaquié’. NT'ird Jesus buzené’ bach 1égaquié’, rnné”:

—Guli’guf’itica’sd 1adxi’li’ cuntu nu in6zi 1€ ni.

31Cate’bulu’rdajé’ ni’, la’ bulu'zété’ didza’ iduté luyd ni’ canaca lé na’ ben&’
Jesus.

Jestis rutiné’ tu bonni’ biti’ ru’é didza’

32 Cate’ Jesus, en yugu’ bénni’ uséda queé’ bulu'riajé’ tu lu yu'u, bila’dxiné’
bonni’ ga zoé€’ Jesus naché&’gaquié’ lahué’ tu bonni’ biti’ rw’é didza’, tu’ yu'u 1€’
b6’ xihui’. 33 Cate’ bubéajé’ Jesus bo’ xihui’ na’, la’ gunnété’ bonni’ na’ biti’ guca
gu'é didza'. Bulu’bdniné bonni’ nacu’é ni’, tanné’:

—Catu caz rilé’etu’ le cani ladaj bonachi Israel.

34N{'ird bonni’ yudo’ fariseo gula’nné’ queé’ Jesus, tanné’:

—Bonni’ ni rubéajé’ yugu’ bé’ xihui’, ruguné’ dxin ydél-la’ unnd bé que
Xangaca b6’ xihui’ na’.

Jestis ruhuéchi’ lddxé’é bonachi zidn

35 Gudé’ Jesus idu gasibi'ild gapa nacud’ yddz0 zx6n, en gapa nacud’
y6dz0odo’, ate’ gapa naca lu yu'u ga tu’dubé’ tu’sédé’ bonni’ judio queé’ Dios.
Rusédiné’ Jesus bonachi nacud’ ni’, en runé’ libdn que didza’ dxi’a ca rinnd
bé’é Dios. Buné’ yigu'té nupa bi ta’guf’i ta’zaca’ yugu’ lu yddz6 na’. 36 Cate’
Jesus bilé’ené’ bonni’ zidn ni’, buéchi’ 14dx€’é 1égaqui€’, tu’ ta’gul’i ta’zdqui€’, en
nudu ladxi’gaquié’ ca raca quégacaba’ ho’cu’ zxila’ biti’ zoa nu ruyu légacaba’.
37TN{'iro Jesus ré&’ yugu’ bonni’ uséda queé’, rnné’:

—Le ndcaté déda’ ydla, pero nabdbasd nupa tulapa. 38 Que 1€ ni na’,
guli’géta’}lu lahué’ Dios, naqui€’ Xan yo6la na’, inabili-né’ is6l-1é’€ bonni’ huen

xin ulu’lapé’ yola queé’.

10

Jestis ribd€’ bonni’ ildcagaqui€’ gubdz queé’
(Mr. 3:13-19; Lc. 6:12-16)

1 Nf’ird bulidzé Jestus idxinnuté bonni’ uséda queé’, en budddé lu
nd’agaquié€’ yol-la’ unnd bé para ulu’béajé’ b’ xihui’ yd’'ugaca bonachi, en
uluiné’ yagu'té nupa te’e, en yigu'té nupa bi ta’gufi’i ta’zaca’.

2 Cani naca ladgaqui€’ idxinnuté’ gubaz na’ nasol-16’é Jesus:

Simon, (1€’ ca’ Pedro),

Andrés, (béché’é Simoén na’),

Jacobo, (zxi'iné’ Zebedeo),

Juan, (béché’é Jacobo na’),

3 Felipe, Bartolomé, Tomads,

Mateo, (b6nni’ uquizxaj),

Jacobo, (zxi'iné&’ Alfeo),

Lebeo, (1€’ ca’ Tadeo),

4Simon, (bonni’ ruf’i 1adxé’é yodzo queé’),

Judas Iscariote, (bonni’ ud6dé’ Jesus lu nd’agaquié’ bonni’ ilati€’ Lé’).

Jesus risol-1€’é gubdz queé’ tsdjéngaquié’ libdn
(Mr. 6:7-13; Lc. 9:1-6)

5 N{’ir6 Jesus gusdl-1€’€ idxinnuté’ bonni’ ni tsdjéngaquié’ liban, ate’ gunna
bé’ené’ 1égaquié’, rnné”:

—Biti’ tséajli’ ga nacud’ bonachi biti’ ndcagaca judio, en biti’ tst’uli’ 1ddzagaca
bonachi nacud’ luyd Samaria. ¢ Guli’'tséaj ga nacud’ bonachi Israel, ndcagaquié’
ca bo’cu’ zxila’do’ nanitigacaba’. 7 Guli’ts6jén libdn, innali’: “Chibidxin gala’
dza Dios, Nu na’ zoa yehua’ yub4, innd bé’é luyt ni.” 8 Buli'in nupa te’e.
Buli'in dxi’a nupa te’e hué’ nudzu’ ruzodi. Buli’subdn nupa chindtigaca.
Buli’béaj bd’ xihui’ yd’'ugaca bonachi. Bénnasa’ queéli’ yol-la’ unnd bé’ ni.
Buli’gliin dxin le, en biti’ bi uquizxjali’.

9°Biti’ bi gu&’ali’ lu buzudi queéli’, caléga dumi oro, en caléga dumi plata,
en caléga dumi lasido’. 10 Biti’ gud’ali’ yoxaj yota queéli’ le gaguli’ la’ néza. Tuz
lari’ ixda yenli’, en biti’ gud’ali’ xirdchuli’ 0 xiyaga queéli’, tu’ idzoli quéziné’
bonni’ huen dxin le gahué’.

11°Gati'tés yodz0 zxon 0 yddzodo’ ga idxinli’, guli'naba nuzxinaca idd ladxi’
lu y6dz6 ni’, ate’ ugd’anali’ lidxi nu na’ cate’ géla’ré dza urudajli’ y6dz6 na’.

12 Cate’ tst’uli’ tu lu yu’u, buli’'gapa Dios bdnachi nacud’ lu yu'u na’, inabili-
né’ Dios unoddzjé’ quégaqui€’ le cuéqui dxi icja ladxi’do’gaquié’. 13 Channd
bonachi nacud’lu yu'u ni’ nacagacalesaca’, ugd’analen le ribequi dxiladxi’ na’
1éguequi, pero channo bonachi na’ cabi ndcagaca lesaca’, indbali’ cabi ugd’ana
1é na’ ribequi dxi ladxi’ len léguequi. 14 Gati'tés ga idxinli’ ga bdnachi ni’
biti’ ilun lib{’ili’ bal, en biti’ ulu’zé nagui xtidza’li’, buli'rdaj lu yuu ni’ o
y6dz06 ni’, ate’ guli'cuibi béchtd da’ 1&’e 1abali’, le ului’i 1éguequi nabaga’gaca
xiguia’. 15 Le ndcaté rea’ libf’ili’, cate’ idxin dza ichuguié’ Dios quégaca bdnachi,
ila’guf’i ila’zaca’rd bonachi yodz0 na’ ca ila’guf’i ila’zaca’ bonachi gula’cud’
yo6dz6 Sodoma, en yodz6 Gomorra, nupa ni’ busunitié’ Dios.
Nupa biti’ ta'yéajlé’ ulu’saca’ zi’ nupa dd’gaca Cristo

16 Gunné’ ca’ Jesus:

—Buli'yutsdca’, neda’ risél-la’a libi’ili’, ate’ gacali’ ca bd’cu’ zxila’do’ ta’daba’
ga dz§’dba’ bd’cu’ guf’a sinia’. Guli'gaca sina’ ca nédcagacaba’ sina’ béla sinia’,
pero guli'gaca ca’ noxaj ladxi’ ca ndcagacaba’ gu’dédo’. 17 Guli'gin chi’i
cuinli’ quégaca bonachi, tu’ ulu’dddé’ lib{’ili’ lu nd’agaquié’ bonni’ yulahui’, en
ila’guiné’ libi'ili’ gapa nacalu yu'u ga tu’dubé’ tu’sédé bénni’ judio queé’ Dios.
18 Lésca’ cani, ila’ché&’é lib{'ili’ 16gaquié’ bonni’ lo, en16gaquié bénni’ ta'nnd bé’e,
tu’ d&’ali’ neda’. Cani gaca para gaca gunli’ ba nali quia’ l6gaqui€” bonni’ ni’,
en 16gaqui€’ bonni’ biti’ ndcagaqui€’ judio. 19 NT’ir6 cate’ ulu’dodé’ lib{’ili’ lu
nd’agaquié’ bonni’ unna bé’ na’, biti’ cé’6li’ boniga nacxiinnali’, tu’ichizé’ Dios
icja ladxi'do’oli’ didza’ giif'ili’, en ca innali’ 1a’ dza nd’aso. 20 Caléga lib{’isili’
na’ innali’, pero Dios B&’ Ld’ayi, Nu na’ ris6l-1€’é Xuziru’ Dios queéli’, Lé cazé’
sGalené’ 1ib1’ili’, en gu’é didza’.

21 ’Tla’cud’ bonachi ulw’dédi béchi'guequi lu n&’agaquié’ bonni ilutié’
1égaquié’, en 1ésca’ cani, bonni’ ndcagaqui€’ xuz ulu’'dédé’ zxi'inigaquié’, ate’
ila’cud’abi’ bi'i ila’dd’baga’bi’ xtzgacabi’, en ilunbi’ ga ilatié’ xuzgacabi’ na’.
22 Ylgu'té bonachi ulu'zéa lib{’ili’ tséld’alé tu’ d4’ali’ neda’, pero nu ugéd’ana
tsutsu ga idxinré dza udxi, nu ni uld. 23 Cate’ ulu’saca’ zi’ bonachi lib{’ili’ tu lu
y0dz0, buli’zxunnaj ni’, ate’ tséajli’ ia’tu yodzo, tu’ rea’ libf’ili’, huéda’ neda’,
Bonni’ Guljé’ Bonachi, zi’alé cate’ udxi gunli’ liban gapa nacud’ yugu’ yodzo
quégaca bonachi Israel.

24°Nti'tés bonni’ ndqui€ bénni’ uséda biti’ ndcaré’lo canu rusédilé’, en1ésca’
cani, nubonni’ ndquié’ huen dxin biti’ ndcaré’ lo ca xané’. 25Nuna’ naca bonni’
uséda ral-la’ udzéjané’ channé huadéliné’ gaqui€’ ca naca nu rusédi 1&’, ate’
b6nni’ huen dxin na’ ral-la’ udzéjané’ channé gaquié’ ca naca xané€’. Channdo
ta'nné quia’ neda’, bonni’ xan yu'u, tanné naca’ Belzebu tu’ xihui’, ila'nné
z'iré” quégaca bonachi td’gaquié’ neda’.

Nural-la’ gadxiru’
(Lc. 12:2-9)

26 Gunné’ ca’ Jesus:

—~Que 1€ ni na’, biti’ gadxili’ bénachi. Huald’ lahui yugu’té le raca bédxi
lando’os, ate” hudca bé” yugu'té le nagachi’. 27 Yugu’ didza’ rufiilena’ lib{’ili’
ga naca chul-la, guli’quixj6’ ga naca lu benf, ate’ le rea’ libf’ili’ ga nagachi’,
gulinné zidzaj ga naca lahui’ 16gaca bdnachi. 28 Biti’ gddxili’ nupa tuti le
ndcagaca caz bonachi, pero biti’ gaca ulu’suniti b§’ naca cdzaru’. Guli'gadxi
Diobgi Bonni’ na’ gaca gutié’ iduté le ndcali’, en chi’'uné’ b6’ naca cdzali’ lu gui’
gabila.

29°Ta’dd’uba’ chépaba’ biguinnido’len tu dumilasido’, pero biti’ ibixiba’ tuba’
lu yu channo cabi ru’é Xuaziru’ Dios lataj gaca cani. 30 Lésca’ cani, nabdbagaca
yugu'té guitsa’ icjali’ lahué’ Dios. 31 Que 1é ni na’, biti’ gddxili’. Ruf’itérd ladxé’é
Dios libf’ili’ ca rui’i ladxé€’é-ba’ zianba’ biguinnido’.

Yugu’ bonni’ ta’zt’ lu nd’agaquié’ Cristo ldgaca bonachi
(Lc. 12:8-9)

32Gunné’ ca’ Jesus:

—Nu bonni’ si’ lu né’é neda’ 1dgaca bonachi, neda’ si’ lu na’a bénni’ na’ lahué’
Xuza’ zo€ yehua’ yubd. 33 Bonni’ ta’dd’bagué’é 16gaca bdnachi, ila'nné’ biti’
ta’dé’é neda’, 1ésca’ cani neda’ td’baga’a 1égaquié’ lahué’ Xuza’ zo€’ yehua’
yuba.

Jesus ndquié’ le run ga ila’ruaj chopld bonachi
(Lc. 12:51-53; 14:26-27)

34Gunné’ ca’ Jesus:

—Biti’ guéquili’ za’a idigu’a le ribequi dxi bénachi y6dz6li6 ni. Biti’ za’a
idigu’a le ribequi dxi, pero za’a idigu’a le gun ga ila’ruaj choplé bdnachi.
35 Za’a ni, ate’ guna’ ga ila’dd’baga’ bonachi xUzguequi, ate’ yugu’ nigula
ila’dd’baga’nu ca’ xind’agacanu. Lésca’ cani, yugu’ nigula zxoa’ lidxigacanu
ila’dd’baga’nu xto’ zx{'ininu. 36 Cani gaca, la’ di'a dzasd quégaca bdnachi
ulu’saca’ zi’ luzé&’eguequi.

37°Nu nadxf’iré xuz xiné’e ca nadxi’i neda’, biti’ naca bachi nuna’ta’ neda’,
ate’ nu nadx{’ird bi'i bénni’ que o bi’i nigula que ca nadxi’i neda’, biti’ naca
bachi nu na’ ta’ neda’. 38 Nu biti’ si’ lu né’e gaca ca tu bonni’ s6jté’é 18’e yaga
cruz, en ta’ neda’, biti’ naca bachi guequi quia’ neda’. 39 Nu ruf’i ladxi’ gun
chi’i y6l-la’ na’ban que, uniti le, pero nu uniti yoél-la’ na’ban que tu’ da’ neda’,
uldnuna’.

Yugu’ le ubi’é Dios queéru’
(Mr. 9:41)

40 Gunné’ ca’ Jesus:

—Nu gun libf’ili’ bal, neda’ ca’ gun bal, ate’ nuna’ gun neda’ bal, gun bal ca’
Dios Xuz nastl-1é’é neda’. 41 Nu gun bal tu bonni’ ru’é didza’ uldz queé’ Dios
tu’ rw’é didza’ ulaz queé’ Dios, huadeli’ nuna’lu né’é Dios 1a’leze na’ idéli'né’
bonni’ ru’é didza’ uldz queé’ Dios. Lésca’ cani, nu gun bal tu bonni’ tsahui” tu’
ndquié’ bonni’ tsahui’, huadeli’ nu na’ lu né’é Dios la’ leze na’ idéliné bonni’
tsahui’. 42 Nuti'tés nu unddzaj queé’ tu bénni’do’ ni tu zxibindo’os nisa tw’
naquié bonni’ uséda quia’ neda’, le nacaté rea’libl’ili’, biti’ unitinuna’le ral-la’
si’luné’é Dios.

11

Ta’dxiné’ bonni’ nasdl-1€’é Juan ga zoé€’ Jesus
(Lc. 7:18-35)

1Cate’Jesus budxi buzéajni’'iné yugu bonni’ uséda queé’, buzé’é ni’, sa’yéajé’
rojsédiné” bonachi, en réjené’ liban yugu’ lu lddzagaca bénachi na’.

2 Juan, bonni’ buquilé” bénachi nisa, ni’ ywé lidxi guié, ate’ biyonné’ ca
nécagaca le runé’ Jesus. NI’'ir6 Juan na’ gusél-1€’é chopé’ bonni’ dd’gaquié’ 1&’,
ate’ bila’dxiné’ ga na’ zoé’ Jesus. 3 Chopé’ ni gulandbiné’ Jesus, té&’ Lé”:

—¢Nacu’ Li” Cristo, Bonni’ na’ ral-la’ idxiné’ y6dzolio ni, o ral-la’ coztu’ dza
idxiné’ ia’tué bonni'?

4Bubi’é didza’ Jesus, ré’ 1égaquié”:

—Guli’tséaj tsojtixjoi’ili-né” Juan 1é ni riyénili’, en rilé’eli’. 5 Guli'tsdjodxé’
ca raca, tulé’ené’ bonni’ guchul-la guiéj 16gaquié’, ate’ tu’z€’é bonni’ biti’
guca ila’dé’. Nuhu6dcagaquié’ bonni’ gil'iguequiné’ hué’ nudzu’ ruzddi, ate’
ta’yonné” bonni’ gula’cddzué’. Nnita’ nabangaqui€’ bonni’ gulatié€’, ate’ raca
liban que didza’ dxi’a 16gaca bonachi yechi’. 6 Bica’ ba nu bonni’ biti’ gdquié’
chopa ladx€’é, biti’ ubéaj 14dx€’é neda’.

7Cate’ yugu’ bonni’ na’ dd’gaquié’ Juan bulu'zé’é séjhudjgaquié’, ni’ird gusi
lahué’ Jesus ruf’ilené” bonachi nacud’ ni’ didza’ ca naca queé’ Juan na’. Ré€’
1égaquié’

—¢Bizxi gu’unili’ ilé’eli’ cate’ ni’ guyéajli’ lu lataj cd’asé? ¢Naru’ gu'unili’
ilé’eli’-né’ tu bonni’ ndquié’ ca tu gui ruzecaj bo’ recja le? 8 Channd cabi, ¢bizxi
glunili’ ilé’eli’? ¢Naru’ gi’unili’ ilé’eli’-né’ tu bonni’ nacué’ lari’ dxi’ado’? Noz
quézili’ bonni’ ndcugaquié’ lari’ dxi’ado’ nacu’é lidxigaqui€’ bonni’ ta'nna bé’é.
9 Channd cabi, ¢bizxi gi’unili’ ilé’eli’? ¢Naru’ gi’unili’ ilé’eliné’ tu bonni’ ru’é
didza’ uldz queé’ Dios? Ca’ naca, réquida’. Rea’ lib{'ili’, bilé¢’eli’-né’ tu bonni’
ndacatéré’ lo ca ia’zica'ré’ bonni’ gulw’é didza’ uldz queé’ Dios. 10 Cani naca, tu’
ndquié€’ Juan bonni’ na’ ruf’i didza’ le nazudaj lu guichi 1&’ayi ca naca queé€’, le
rnna:

Buyu, risél-la’a bonni’ gubdz quia’, inérué’ ca Li’.

L& upé’é noza ga todu’.

11 Le nécaté rea’ libf’ili’. Iduté y6dz6lié ni, cuntu nu zoa nécar6 lo ca Juan,
bonni’ ni’ buquilé’ bonachi nisa, pero nu naca cuidi’do’os ga rinnd bé’ Nu na’
zoa yehua’ yubd nécatérd lo ca Juan na’.

12°Cate’ ni’ gusi lahué&’ buquilé’ Juan boénachi nisa, ga ridxinté na’a dza,
bayudxi tingaca bonachi para ta’'yaza ga rinnd bé’€ Bonni’ na’ zoé€’ yehua’
yubd, ate’ nupa tunso bayudxi ta’deli’ le. 13 Ga bidxinté dza na’ blé’é Juan,
le rinnd bé’ xibd queé’ Moisés, en le bulu’zuajé’ lu guichi yugu’té bonni’ gulu’é
didza’ ulaz queé’ Dios gului’i didza’ ca rinnd hé’é Bonni’ na’ zo€’ yehua’ yuba.
14 Channo ré’énili’ si’ lu nd’ali’ 1€ ni, ral-la’ inézili’ Juan na’ ndquié’ Elias, bonni’
ni’bé’é didza’ uldz queé’ Dios, bonni’ na’ Dios gunné’ ral-la’ild’ lahué’ leyubolo
dza ni z6éaru’ na’a. 15 Nu zoa nagui, en riyoni ral-la’ uzé nagui.

16 *;Bizxi ubéqui'tseda’ ca nacagaca bonachi nacud’ dza ni zdéaru’ na’a?
Ndcagaquié’ ca yugu’ bi’'ido’ ta’b§’obi’ lu yé'éyi. Zidzaj tu’lidzabi’ luzd’agacabi’,
17 tannabi “Rucédxitu’ queéli’ gui. ¢Bizx que biti’ ruyd’ali’? Rul-la yéchi'tw’
queéli’. ¢Bizx que biti’ ribodxi yéchi'li’?” 18 Cani nécali’, tw’ bidé’ Juan, ate’
tu’ cabi giif'i gudahué’ ca raguli’ lib{’ili’, gunnéli’ queé’, gunnali’: “Tu’ xihui’
dzagui 1€’.” 19 N{'ir¢ bidxina’ neda’, Boénni’ Guljé” Bonachi, ate’ re’aj rahua’,
ate’ rnnéli’ quia’, rnnali: “Ndqui€’ bonni’ hudgulé’é, en bonni’ re’jé’. Naqui€’
luzd’agaquié’ bonni’ uquizxaj, en ia’zica’ré huen dul-la’.” Yol-la’ réajni’'i queé’
Dios naca bé’ ni’a que le tun nupa ta’zi’ lu né€’eguequi le.

Le gaca que nu biti’ run ca rnna xtidz€’é Dios
(Lc. 10:13-15)
20N1'ir6 gusilahué’ Jesus ruzené’ bach bonachi nacud’ yugu’ yodz6 gapa ni’
bené’ zidn ydl-la’ hudca, tu’ cabi tw’bi’ini lddxi’guequi. 21 Gudxé’ 1éguequi:
—Bica’ bayechi’ 1ibf’ili’, bonachi Corazin. Bica’ bayechi’ libi’ili’, bénachi
Betsaida. La’tu’ gulaca lu y6dzo Tiro, en lu y6dzo Siddn yugu’ yol-la’ hudca
bena’ ga zodali’, dza ni'tél6 ulu’bi’i ladxi’'gaca bonachi yddz6 Tiro, en y6dz0
Siddn na’, en ildcugaca lari’ tébi, en ulu'dxia do icjaguequi, le ululuf’i tw'bi’i
ladxi’gaca bonachi na’. 22 Na’a, neda’ rea’ lib{’ili’, cate’ idxin dza ichuguié&’



San Mateo 11:23 149 San Mateo 12:10

Dios quégaca bonachi, qui'i sdca’roli’ libi’ili’ ca ila’guf’i ila’zaca’ bonachi y6dzo
Tiro, en yddz06 Siddén, nupa na’ busunitié€’ Dios. 23 Lib{’ili’, b6nachi Capernaum,
guca queéli’ ca bidxintéli’ ga nu riyaza yehua’ yuba. Hudtjali’ lu gui’ gabila.
La’tu’ gulaca yugu’ yol-la’ hudca bena’ ga zoali’ lu y6dz0 Sodoma, ulu’gd’ana
bonachi y6dz0 ni’ ga ridxinté na’a dza. 24 Na’'a, neda’ rea’ lib{’ili’, cate’ idxin
dza ichuguié’ Dios quégaca bonachi, qui’i sdca’rli’ libi’ili’ ca ila’gui’i ila’zaca’
bonachi Sodoma na’.

Rnné’ Jesus: “Guli’'dd ga zoa’, uzi’ ladxi’'li’”

(Lc. 10:21-22)

25Dzana’ bé’é didza’ Jesds, rnné’:

—Xuza’, nacu’ Xani yehua’ yub4, en Xani luyud ni. Rigu’a Li’ yol-la’ ba, tu’
bucdchuulé ni, para cabiila’lé’ené’ bonni’ ta’yéajni’ide’ené’ le, pero buluf’inu’
nupa ndcagaca ca yugu’ bi'ido’le. 26 Ca’ gaca, Xuza’, tu’ cani guyaza ladxuu Li".
27Yugu'té nudodé’ Xuza’ lu na’a. Cuntu nu nunbé neda’, Zx{'iné’ Dios, pero
tuzé’ Dios Xuz, en cuntu nu nunbé’ Dios Xuz, pero tuza’ neda’, Zx{'iné’ Dios,
enca’ nupa na’ ré’énda’ uluf'ida’ 1éguequi Dios Xuz. 28 Guli’d4 ga zoa’ ylugu'tél’
rojxéquilli’ tu’ runtica’sili’ dxin que yo6l-la’ yudo’, en nud’ali’ yua’ zi'i quégaca
xiba que, ate’ neda’ guna’ ga uzi’ 1adxi’li’. 29 Lu yol-la’ noxaj ladxi’ queéli’
guli’gun xichina’, gicali’ ca bédxi ta’z{’'iba’ yugu’ quégacaba’. Guli’sédaluna’a
neda’, tu’ naca’ noxaj ladxi’, en do’ ladxi’, ate’ idzoli yol-la’ ruzi’ ladxi’ queéli’,
le cuéqui dxi ladxi’li’. 30 Yugu’ na’ ugw’a lib{’ili’, le naca le innd bé’eda’ libf’ili’,
biti’ naca boniga, ate’ yua’ ugw’a libi’ili’ le naca le rusédida’, dza’do’os naca.

12

Ta'lecjé’ do bonni’ uséda queé’ Jesus dza ld’ayi
(Mr. 2:23-28; Lc. 6:1-5)

1Dza ni’, le naca dza 1&’ayi quégaquié’ bonni’ judio, gudddé’ Jesus gapa dé
yo0la zxoa’ xtila, ate’ ta’duné’ bonni’ uséda queé€’, en gusi 16gaquié’ ta’lecjé’ do
ga dxfa zxoa’ xtila, en tahué’ zxoa’ xtila na’. 2 Cate’ bila’lé’ené’ bonni’ yudo’
fariseo 1€ ni, té’ Jesus:

—Buyutsoca’, tuné’ bonni’ uséda quiu’ le cabiral-la’ gunru’ dza ld’ayi.

3NTI'ird Jesus gudxé’ 1égaquié’

—¢Naru’ cabi nuldbanili’ lu guichi 14’ayi bi bené’ David cate’ guduné’, ate’
gula’ddn ca’ nupa gula’cud’len 1€’? 4 Guyuw’é lu yu'u queé’ Dios, en gudahué’
yugu’ yota xtila nagi’'ugaquié’ lu bucugu ld’ayi, le cabi ral-la’ gahué’ 1&’, en
biti’ ral-la’ ilahué’ bonni’ gula’cud’lené’ 1&’, pero 1égacsé’ bixuz dé lataj ilahué’
le. 5 ¢Naru’ cabi nuldbanili’ le rinné bé’ xiba queé& Moisés ca tuné’ bixuz yugw’
dza l&’ayi? Tuné’ dxin 16’a yudo’ yugu’ dza l&’ayi, en biti’ ta’bdgué’é€ xiguia’.
6 Na’a, neda’ rea’ libf’ili’, zoa’ neda’ ni, en naca’ bonni’ nacaré’ lo ca yudo’.
7Biti’ réajni’ili’ 1€ na’ nazudaj lu guichi 1d’ayi, le rnna: “Ré’énda’ huéchi’ 1adxi’li’
luzd’ali’, en caléga gutigacali-ba’ boa’ bédxido’ ruzégui’gacali-ba’ lu bucugu
l&’ayi quia’.” La’tu’ réajni’ili’ 1€ ni, biti’ichuguli’ quégaca nupa biti’ nabdga’gaca
xiguia’. 8 Ca’ naca, tu’ naca’ neda’, Bonni’ Guljé’ Bonachi, Xani dza 14 ayi.

Jesus ruuné’ tu bonni’ narequi’ né’é
(Mr. 3:1-6; Lc. 6:6-11)
9 N{'ir6 buzé’é Jesus ni’, ate’ guyw’é lu yu'u ga tu'dubé& bonni’ judio, en
tu’'sédé’ queé’ Dios. 10Lu yu'u na’ zoé’ tu bénni’ narequi’ né’é, ate’ tu’ t&’énné’

bénni’ judio unnd bé’ ila’dzdliné’ bi ulu'zégui’é Jesus didza’, que 1€ ni na’
gula’ndbiné’ L&', ta'nné”

—¢Naru’ dé lataj unru’ nure’e cate’ naca dza ld’ayi?

11Bubi’é didza’ Jesus, ré’ 1égaquié”:

—Nu bonni’ nutsé’é 1adjali’, channé zdaba’ tuba’ bd’cu’ zxila’ queé’, en
channg ibixiba’ lu yeru cate’ naca dza ld’ayi, ¢naru’ cabi tsdjxOné-ba’, en
tsojléajé-ba’? 12 Nazdca'téré tu bonni’ ca tuba’ bd’cu’ zxila’. Que 1é ni na’, dé
lataj gunru’ le naca dxi’a quégaca bonachi cate’ naca dza ld’ayi.

3N{'ird Jesus gudxé’ bonni’ hué’ na’:

—Bulino’o.

Cate’ buli né’é, la’ bdacaté dxi’a ca naca ia’tséld’a né’e.

14 N1'ir6 bulu’'rtiajé’ bonni’ yudo’ fariseo na’, ate’ gulun xtidza’'gaquié’ para
gaca ilutié’ Jesus.

Le gunné’ tu bonni’ bé’é didza’ uldz queé’ Dios caral-la’ gaca queé’ Jesus

15 Cate’ réquibe’ené’ Jesus 1€ ni, buzé’é ni’, ate’ sdjacalen bdnachi zidn Lé’.
Jesus buné’ yligu’té nupa te’e ladaj bonachi na’, 16 en gunnd bé’ené’ léguequi
biti’ usiydnguequi bdnachi Nu ndquié’. 17 Cani gunné’, para gaca 1é na’ gunné’
Isaias, bonni’ bé’é didza’ uldz queé’ Dios, gunné’:
18 Buli’'yuts6ca’, Bonni’ ni ndquié’ Huen Dxin quia’,
na’ gurd caza’ neda’ Lé’.
Nadxi’ida’ L&, en raza ladxa’a Lé’.
Ichiza’ L&’ B6’ L ayi.
L& usiyonné’ yugu'té bonachi ca guna’,
uchi’a usorda’ quéguequi.
19 Cuntu nu til-lalené’ didza’, en biti’ ulidzé’ zidzaj.
Cuntu nu yoni chi’é ga naca zi'tu'.
20 Tu guido’ zoa b0 biti’ quitsjé’ le,
ate’ gui’ chizoa uly, biti’ usulué’ le,
cate’ uzodar€’ le naca tsahui’ queé’.
21Ytgu'té bonachi ilun 16za Lé’.

Ta'nné bonni’ judio unnd bé’: “Dzaga Jesus tu’ xihui’”
(Mr. 3:19-30; Lc. 11:14-23; 12:10)

22N{’ir6 dujud’gaquié’ tu bonni’ ga zoé’ Jesus, nachul-la lahué’, en biti’ raca
gu'é didza’, tu’ yu'u bé’ xihui’ 1€’, ate’ Jesus buné’ bénni’ na’. Cani guca,
rilé’ené’, en ru’é didza’ bénni’ na’ guchul-la lahué’, en biti’ guca gu’é didza’.
23 Que 1€ ni na’ bulu’bani yugu’té bonachi nacud’ ni’, tanna:

—¢Naru’ ndcatsé’ bonni’ ni Zx{'ini Xi’'s6é’ David, Bénni’ na’ ral-la’ guidé’?

24 Cate’ bila’ydnné bonni’ yudo’ fariseo 1€ ni, ta’zd’14dx€’é, tanné’: Bénni’ ni
rubéajé’ yugu’ bd’ xihui’ tu’ dzaga Beelzebu tu’ xihui’, Xngaca b6’ xihui’, Lé".

25Réquibe’ené’ Jesus 1é na’ ta’'zd’ ladxi'gaqui€’, ate’ ré’ légaquié™:

—Gati'tés ga tannd bé bonachi, channo bénachini’ ila’ruaj chopld, enila’dil-
lalen luzé&’eguequli, initi yol-la’ unnd bé’ quéguequi. Lésca’ cani, channd ila’riaj
chopld bénachi nacud’ tu yddz6 o tu yu'u, enila’dil-la, biti’ gaca ila’dia’ bénachi
nacud’ yddzo na’ o ywuna’. 26 Lésca’ cani, channd ubéaj Satands tu’ xihui’ la’
luzé’eso, ate’ yugu’ bo’ xihui’ na’ ila’dil-lalen 1a’ 1éguequis®, ¢naru’ idia” yol-la’
unna bé que tu’ xihui’? 27 Rnnali’ quia’ rubéaja’ yugu’ bd’ xihui’ tu’ dzaga
Beelzebu tu’ xihui’ neda’. Channé runa’ cani, ¢nuzxi dzaga nupa da’gaca
lib{'ili’ cate’ tu’béaj yugu’ b6’ xihui’? Que 1€ ni na’ le tingaca caz naca bé&’

nachixili’. 28 Na’a, channd neda’ rubéaja’ yugu’ bd’ xihui’ tu’ zéalen yol-la’
huéca queé’ Dios Bo’ Ld’ayi neda’, le ndcaté chibidxin le rinnd bé’é Dios ga
z0Gali’.

29°sNaru’ hudcatsd nubonni’ tsu’é lidxé” bonni’ nal-la, en cuéajé’ yol-la’ tsahui’
dz6’6 lidxé’ channé cabi gugué’é€ bonni’ nal-la na’ z{’al6? Ni'ir§ gaca tsu’é, en
ulatjé’ lidxé bonni’ nal-la na’.

30°Nu biti’ run neda’ ts6zx6n, ridd’baga’ neda’, en nu biti’ rutubi tsézxén
len neda’, rusilasi nuna’.

31°Que 1€ ni na’ rea’ libf’ili’, ca naca yugu'té dul-la’ tun bénachi, en yugw’
didza’ xihui’ ta'nnd, uniti lahué’ Dios 1éguequi, pero nu bénni’ inné zi’é queé’
Dios B&’ L&’ayi, biti’ ca’ unitilahué’ Dios 1€’. 32 Lésca’ cani, nu bonni’ inné’ quia’
neda’, Bonni” Guljé” Bonachi, Dios uniti lahué’ 1€’, pero nu bonni’ inné’ queé’
Dios B6’ L&’ayi, biti’ ca’ uniti lahué’ Dios 1&’. Biti’ uniti lahué’ 1€’ dza ni z6aru’
na’a, en biti’ uniti lahué’ 1€’ dza si’ za’.

Lerunru’ naca bé’ le ndcaru’
(Mt. 7:15-20; Lc. 6:43-45)

33Gunné’ ca’ Jesus:

—Channo naca dxi’a tu yaga, cuia le naca dxi’a, pero channo naca ca’as6
yaga na’, cuia ca’ le naca cd’as6. Cani naca, le ribia tu yaga naca bé’ yaga
na’. 34 Lib{ili’ ndcali’ di’a dza quégacaba’ béla sinia’. ¢Nacxi gaca gif’ili’ dxi’a
didza’, channo cabi nécali’ dxi'a? Ca naca le ta’zd’ 1adxi'gaca boOnachi, 1ésca’
cani tui’i didza’. 35 Tu bonni’ tsahui’ ru’é didza’ tsahui’ tu’ yu'u le naca tsahui’
icjaladxi’da’ahué’, pero tubonni’ huid’ d6’ru’é didza’ biti’ naca tsahui’ tu’ yu'u
le cabinaca tsahui’ icja lddxi’da’ahué’. 36 Que 1€ ni na’ rea’ lib{’ili’, cate’ idxin
dza ichuguié’ Dios quégaca bonachi, uchi’a usoréé’ tu tu bonni’ ca naca ydgu'té
didza’ gula'nnazé’ ca’. 37 Ca naca didza’ ru’u, uchi’a usoréé’ 1i’, ate’ uruju’
tsahui’ 0 ibdgu'u xiguia’ ni’a que didza’ na’ bé’u.

Ta’'ndbiné’ Jests guné’ le gaca bé’ nu ndquié’
(Mr. 8:12; Lc. 11:29-32)

38 NT'ir6 bulu’bi’é didza’ yugu’ bonni’ yudo’ fariseo, en yugu’ bénni’ yudo’
tu’'sédin€’, en té’ Jesus:
bu—Bt’)nni’ Usedi, ré&’énitu’ ilé’etu’ tule gunu’le gaca bé’ dé lu no’o yol-la’ unna

.

39Bubi’é didza’ Jesus, en ré’ légaquié’:

—Yugu’ bonni’ tud’ dé’ ni, biti’ zoa idu ladxi’do’gaquié€’, ta’'ndbiné’ neda’
guna’ tu le gaca bé nu naca’. Biti’ bi le gaca bé’ ila’lé’ené’, pero le naca bé’s6
na’ ca guca queé’ Jonds, bonni’ bé’é didza’ uldz queé’ Dios. 40 Ca na’ guca queé’
Jonds na’, bugd’ané’1&’éba’ tu bola zx6n idu tsonna dza tsonna yéla, 1ésca’ cani
gaca quia’ neda’, Bonni’ Guljé’ Bonachi, tsonna dza tsonna yéla ugd’ana’ zxan
yu. 411la’yasé bonni’ gula’cu’é yddzo Ninive dza ichtiguié Dios quégaca bonachi
cate’ uchi’a usoréé’ bonachi nacud’ dza ni zéaru’ na’a, ate’ le guluné’ usubaga’
bonachi ni xiguia’ tu’ bulu’bl’i1adxi’gaquié’ bonni’ Ninive na’ cate’ ni’ busiyonné’
Jonaslégaquié’ xtidz&’é Dios, ate’ na’a zoa’ nineda’, en ndcatéra’lo ca Jondsna’.
42 1.8sca’ cani, nigula ni’ gunnd bé’enu y6dz6 dé saca’ ga ridodi gubidza beo’
ziaga chésanu dza ichuguié’ Dios quégaca bonachi cate’ uchi’a usér6é’ bonachi
nacud’ dza ni zéaru’ na’a, ate’ le bennu usubaga’ 1égaquié’ xiguia’, tu’ birtiajnu
nigula na’ ga nécatérd zi'tu’ para yéninu didza’ réajni’i bé’é Salomdn, ate’ na’a
zoa’ ni neda’, en nacatéra’ lo ca Salomén na’.

Cate’ rudxin tu bo’ xihui’ xilataj
(Lc. 11:24-26)

43Gunné’ ca’ Jesus:

—Cate’ rirdaj tu b’ xihui’ yu'u bonni’, ridad gapa nabidxi, riguilaj ga uz{’
ladxi’. Channé cabi idz6li ga na’ uzi’ ladxi’, 44 ni’ir6 innd: “Hudja’ xilatja’ ga
ni’ birtaja’.” Cate’ udxin ga ni’ birdaj, tsdjxaca’ bonni’ na’, naquié’ ca tu yu'u
nadachi’, en naldaj, en chinabd’a para nu tsdjs6a ni’. 43 N{'ir0 tseaj, tsojzxi’
ia’gadxi b6’ xihui’ nécagacatérod xihui’ ca le, ate’ ila’yaza yugu’té, en ila’cud’
icja ladxida’ahué’ bonni’ na’, ate’ ga udxi huayali'téro ca gaca queé’ bonni’ na’
ca guca queé’ zi’ald. Lésca’ cani gaca quégaca bonachi tud’ dé’ ni.

Xiné'é Jesus, en yugu’ bénni’ b6ché’é
(Mr. 3:31-35; Lc. 8:19-21)

46 Cate’ ni’ ruf’ilené’ Jesus bonachi didza’ ni, xiné’g, en yugu’ bonni’ béché’é
bila’dxiné ni’. Gula’cu’é 16’ald, en gulé’éniguequiné’ ilui’ilené’ Jesus didza’.
47N1'ir6 tu bonni’ busiydnné’ Jesus, en ré’ Lé”:

—Buyttsdca’, nacu’é xiné’o, en yugu’ bonni’ béchu'u 18’ald, en té’énné’
iluf’ilené’ Li’ didza’.

48 Bubi’é didza’ Jesus, en ré&’ bonni’ na’ busiydnné’ L& cani, rnné”:

—¢N6zili’ nuzxi caz xind’a, en nupxi caz bonni’ bécha’a?

49 N{'ir6é buli né’é, en bulu’e yugu’ bonni’ uséda queé’, en rnné’:

—Buli'yuts6ca’, bonni’ ni nécagaquié’ ca xind’ caza’, en yugu’ bochi’ caza’.
50 Nuti'tés nu run ca ré’éni quéziné’ Xuza’ zoé€” yehua’ yub4, nu ni naca bi’i
bochi’ caza’, en bi’i zan caza’, en Xind’ caza’.

13

Ructidzu’é didza’ Jesus ca naca queé’ tu bonni’ guz
(Mr. 4:1-9; Lc. 8:4-8)

1La’dza ni’isd birdajé’ Jesus niu’ yu'u, ate’ yojchd’é ra’ nisado’. 2Tu’ bila’dxin
bonachi zidn ga zoé’ Jesus, gurené’ tu 1€’e barcodo’, en gurd’é ni’, ate’ bonachi
zidn na’ gula’cud’ luyu bidxi ra’ nisado’ na’. 3 Ni’ird Jesus bé&’lené’ 1égaquié’
didza’, zidn le busédiné’ 1égaquié’. Bucudzu’é didza’, rnné’:

—Buli'yuts6ca’, birtiajé’ tu bonni’ guz, s6jésié’ xisedo’. 4 Tsanni ni’ s6jésié’,
bal-la xisedo’ na’ gulasi ra’ ndza, ate’ bila’dxinba’ biguinnido’, en gulé&’ajba’
xisedo’ na’. 5 Gulasi ia’zica’rd xisedo’ na’ luyud ga ro’ guidj, ga na’ ro’6 1ati’'sd
yu, ate’ la’ gula’lenté, tu’ cabi r§’6da’ yu ni’. 6 N{’ird cate’ budzéd’a gubidza,
1é na’ bésié’ la’ gula’cuadité, en gula’bidxi, tu’ cabi dé ga ilun lui. 7 Gula’lén
ia’zica’rd xisedo’ na’ ga bulu’lén lubd yotsi’, ate’ gula’zxén lubd yotsi’ na’, en
bila’réli 1€ na’ bésié’, en gulun ditaj le. 8 Gulasi ia’zicar xisedo’ na’ ga naca
luyt bébu, ate’ bulu'nddzaj. Bal-la 1€ na’ bésié’ bulu'nddzaj ia’tu gayud’téro ca’.
Ia’zica’rd bulu'nddzaj ia’tsénnalalaj ca’, ate’ ia’zica’rd bulu'nddzaj ia’chi urud’
ca’. 9Nu zoa nagui, en riyoni, ral-la’ uzé nagui.

Le té&éni iltin le buctidzu’é Jesus didza’
(Mr. 4:10-12; Lc. 8:9-10)

10 l\éi‘ir'c') bila’dxiné” bonni’ uséda queé’ Jesus ga zo€’, en gulanabiné” L&,
tanné’:

—¢Bizx que ruf’ilenu’ bonachi didza’ yugu’ le rucudzu’u didza’?

11Bubi’é didza’ Jesus, en ré’ légaquié’:

—Dios ru’é libf’ili’ 1ataj tséajni’ili’ le nagachi’ ca rinnd bé’é Lé yehua’ yub4,
pero bonachi ni biti’ t&éni ila’yéajni’i. 12 Nu si’ xtidz&’é, Dios unddzjé’ que

ia’lati’, ate’ gata’da’ard que, pero nu biti’si’ le,1a’s duile dé que udua. 13Quelé
nina’ ruf’ilena’ 1égaquié’ didza’ yugu’ le rucudzu’a didza’, tu’ tu’yué’ pero biti’
ta’lé’ené’. Ta'ydnné’ pero biti’ tu'zé ndgagaqui€’, en biti’ ta’yéajni’iné’. 14 Cani
raca quégaquié’ para gaca ca na’ gunné’ Isaias, bonni’ bé’é didza’ ulaz queé’
Dios, gunné’:

Le nécaté yonili’ pero biti’ tséajni’ili’.

Uyuli’ ind’ali’ pero biti’ ilé’eli’.

15 Caniraca tu’ nazidi ladxi’do’gaca bonni’ ni,

en biti’ bi riyaza icja ndgagaquié€’.

Nadzudi’ guidj 16gaqui€’,

para cabiila’lé’ené’ len guidj logaquié’ na’.

Biti’ ulu’'zé ndgagaquié’,

en biti’ ulu’'zéajni’i 1adxi’'gaquié’,

en biti’ ulwhuddquié’ quia’ neda’

para gaca una’ légaquié’.

16°Na’a, bica’ ba libf’ili’, tu’ rilé’e guidj loli’, en riy6ni ndgali’. 17 Le nécaté
rea’ lib{'ili’, zidn bonni’ gulw’é didza’ uladz queé€’ Dios en yugu’ bonni’ tsahui’
gul&’énné’ ila’lé’ené’ le rilé’eli’ libi’ili’ pero biti’ bila'lé’ené’ le. Gulé’énné’
ila’y6nné’ le riydnili’ lib{’ili’ pero biti’ bila’yénné’ le.

Riguixjo’é Jesus le bucudzu’é didza’
(Mr. 4:13-20; Lc. 8:11-15)

18 Gunné’ ca’ Jesus:

—Buli’zé négali’ ca naca le bucudzv’a didza’ que bonni’ guz. 19 Nuti'tés nu
riyoni didza’ carinnd bé’é Dios yehua’ yub4, en biti’ réajni’ile, raca que didza’
riy6ni nu na’ ca guca que xisedo’ na’ gulasi ra’ néza. La’ za’té tu’ xihui’, en
rugua didza’ na’ guyu’u icja lddxi’da’ahué’ bonni’ na’. 20 Xisedo’ na’ gulasi
luyt ga ré’o guidj ruluf’i ca raca queé’ bonni’ riyonné’ didza’ na’, enla’ ruzété
ndguié’ lu yol-la’ rudzeja queé’, 21 pero ca na’ biti’ ridia’ xisedo’ na’ tu’ cabi
dé ga gun lui, 1ésca’ cani raca queé’ bonni’ ni. Cate’ idxin tu le usaca’ zi’ 1€,
ate’ ila’bia nd’gaca bonachi 1’ tu’ nazi’ lu né’é didza’ na’, 1a’ gdcaté chopa
14dxé’e. 22 Xisedo’ na’ gulasi ga na’ bulu’lén lub4 yétsi’ ruluf’i ca raca queé’
bonni’ na’ riybnné’ didza’ na’, pero ruf’i ladxé’é yugu’ le dé y6dzolio ni, ate’
nazi’ y&’é bonni’ na’, tu’ rui’i 1adxé’é€ yugu’ yol-la’ tsahui’ que. Yugu’1é ni ta’rli
didza’ na’, en tun ga biti’ gun dxin lu icja 14dxi’da’ahué’. 23 Xisedo’ na’ gulasi
luyu bébu ruluf’i ca raca queé’ bonni’ riydnné’ didza’ na’, en réajni’iné’ le, ate’
run dxin didza’ na’ lu icja ladxi’'da’ahué’. Ndcagaca bal-la bonachi ca xisedo’
na’ bulunddzaj ia’ta gayud’térd ca’. Ndacagaca ia’zicard bonachi ca xisedo’
na’ bulu’'nddzaj ia’tsénnalalaj ca’, ate’ ndcagaca ia’zica’r6 bonachi ca xisedo’ na’
bulu'nédzaj ia’chi urud’ ca’.

Tu guixi'do’ cané le nald’ carild’ yola zxoa’ xtila

24TJa’tu le bucudzu’é didza’ Jesus, ate’ ré’ légaquié’:

—Ca gaca cate idxin ni le rinnd bé’é Dios yehua’ yubd naca ca guca que
xisedo’ dxi’a le guzé’ tu bonni’ ga naca lu xiydé’. 25 Tsanni na’ tasié€’ bonni’
nacu’é lidxé’, bidxin tu nu biti’ rilé’e xan yu'u na’ dxi’a, ate’ ydj6za lu xiyué’
xisedo’ guixi’do’ cané le nald’ ca naca y6la zxoa’ xtila, ate’ bdaj xilataj. 26 Cate’
gulén zxoa’ xtila na’, en gurd’6 do que, ga na’ dxia xui’i, ni’ird6 gulaca bé’
guixi'do’ cané na’. 27 N{'ir¢ bila’dxiné’ b6nni’ huen dxin ga zo€’ bonni’ xan la’
yéla na’, en té&’ 1€ “Xan, channo guzu’ xisedo’ dxi’a lu yu quiu’, ¢nacxi guca

gula’lén guixi’do’ cané na’?” 28 Xan yu na’ gudxé’ 1égaquié’, rnné” “Tu bonni’
biti’ rilé’ené’ neda’ dxi’a bené’ cani.” N{'ird gula'ndbiné€’ huen dxin queé’ 1€’,
tanné: “;Baré’énu’ tséajtu’ tsojblajtu’ guixi’do’ cané na’?” 29 Xdngaquié’ ré’
1égaqui€’: “iBiti’ ca’! Nadx ca’ cate’ iladzu’li’ guixi’do’ cané na’, ilddzu’lentéli’ ca’
yola zxoa’ xtila. 30 Gacard dxi’a glif'ili’ lataj ila’zxdngard tsdzxdn cate’ idxinrd
dza tsojtubiru’ le, ate’ ni’iré guia’ nupa ulu’'tubi le: Buli'tubi z{’alé guixi’do’
cané na’, en guli'guga’ tsojxili huéaj para uzégui'ru’le, ate’ ni’iré utubili’ zxoa’
xtila lu yu'u quia’.”

Ructidzu’é didza’ Jesus ca naca que xisé mostaza

(Mr. 4:30-32; Lc. 13:18-19)

311a’td le bucudzu’é didza’ Jesus, ate’ ré’ 1égaquié”:

—Ca gaca ga idxin le rinné bé’é Dios yehua’ yub4, gaca ca raca que tu xisé
mostaza, le guzé’ tu bonni’ ga naca lu xiydé’. 32 Le ndcaté xisé mostaza na’
ndcatéro cuidi’ ca yugu'té xisedo’ ia’zica’rd, pero cate’ chinaduz, rizxéntérd ca
yugu'té guixi’ cuan, en rizxén ca naca tu yaga, ate’ ta’dxinba’ biguinnido’, en
tunba’ xicd’agacaba’ lu ni'a né’e.

Ructidzu’é didza’ Jesus que cua zi que yota xtila
(Lc. 13:20-21)

331a’'td le bucudzu’é didza’ Jesus, ate’ ré’ 1égaquié”:

—Ca gaca ga idxin le rinna bé’é Dios yehua’ yubd gaca ca le run cua zi
que yota xtila, le buchixinu tu nigula len tsonna libixi y6jza zxoa’ xtila, ate’
guyazxa iduté cuana’.

Lerééni gun le rucudzu’é didza’ Jestis
(Mr. 4:33-34)

34Yugu'té 1€ ni bucudzu’é didza’ Jesus, le bé’lené’ bonachi nacud’ ni’ didza’,
en biti’ bi didza’ bé’lené’ 1égaquié’ le cabi bucidzu’é didza’. 35 Cani bené’ para
gaca lé na’ buzuajé’ lu guichi tu bonni’ bé’é didza’ ulaz queé’ Dios, gunné’:
Gu’a didza’ yugu’ le ucudzu’a didza’.

Innia’ yugu’ le nagachi’ cate’ ni’ gusilo si’ guta’ yodzolio.

Riguixjo’é Jesus le buctidzu’é didza’ que guixi’do’ cané

36 N{’ird buzené’ Jesus bonachi nacud’ ni’ didza’, en gusdl-1&’é 1égaquié’, ate’
guyu’é yu'u. NT'ir6 bila’dxiné’ bonni’ uséda queé’ ga zoé’, en té&’ Lé":

—Gudixj6i'i netu’ le ré’éni innd 1é na’ bucudzu’'u didza’ que guixi’do’ cané le
nald’ ca naca yo6la zxoa’ xtila.

37Bubi’é didza’ Jesus, ate’ ré’ légaquié™:

—Bonni’ razé’ xisedo’ dxi’a naca’ neda’, Bénni’ Guljé” Bonachi. 38 La’ yéla na’
naca y06dzo6lio ni, ate’ xisedo’ dxi’a na’ tu'luf’i ca ndcagaca nupa nabdbagaca ga
rinnd bé’é Dios. Guixi’do’ cané na’ le nald’ ca naca ydla zxoa’ xtila tu’lui’i ca
ndcagaca nupa néquiguequi que tu’ xihui'. 39 Nuna’ biti’ rilé’e dxi’a xan la’ yéla
na’, enyojoza guixi’do’ cané na’, tu’ xihui’ caz naca. Dza ulu’'tubé na’ ruluf’i ca
gaca dza udxi que yddz6lio ni, ate’ nupa na’ tu’tubi ndcagaca gubaz1d’ayi queé’
Dios. 40 Ca na’ guca, bulu’'tubé’ guixi’do’ cané na’, en bulu'zégui’é le lu guf’,
lésca’ cani gaca cate’ Udxi que y0dzolié ni. 41 Neda’, Bonni’ Guljé’ Bonachi, isol-
la’gaca’-né’ gubdz 1d’ayi quia’, ate’ ulu'béajé’ ga rinnd bé’é Dios yugu'té nupa
tun ga tun dul-la’ luzé’eguequi, enca’ nupa tud’ do’. 42 Yugu’ gubézld’ayi na’
ila’gu’é bonni’ tud’ dé’ na’ lu gui’ gabila. Ni’ ila’h6dx€’, en ulu’til-lalayi'gaquié’.
43 N{’ird ila’yépi yosa beni’ bonachi tsahui’, en ildcagaquié’ ca gubidza ga ni’
rinnd bé’é Dios yehua’ yuba. Nu zoa nagui, en riyoni ral-la’ uzé nagui.

Rucudzu’é didza’ Jesus que tu yol-la’ tsahui’ nagachi’

44 Lésca’ cani bucudzu’é didza’ Jesus, rnné’:

—Le rinnd bé’é Dios yehua’ yubd naca ca tu y6l-la’ tsahui’ nagachi’ tu la’
yéla. Cate’ bidz6liné’ tu bonni’ le, bucaché’é le leyubold ga na’ bigachi’, ate’ lu
yol-la’ rudzeja queé’ guyijé’, yojéti’é yugu'té le dé queé’ ate’ gi’ué’ la’ yéla na’
para gata’ yol-la’ tsahui’ na’ queé’.

Rucudzu’é didza’ Jesus que tu bugd le nazdca’'da’
45 Gunné’ ca’ Jesus:
—~Caral-la’ sé 1adxi’li’ le rinnd bé’é Dios yehua’ yubd naca ca bené’ tu bonni’
ra’ué’, en ruuti’é, en riguiljé’ bugad nazaca’'gaca. 46 Cate’ bidzo6liné’ tu buga le
nazaca'da’, guyijé€’, yojéti’é yugu'té le dé queé’, ate’ gu’'ué’ bugd na’.

Ructdzu’é didza’ Jesus que tu yoxaj bola

47L@sca’ cani gunné’ Jesus:

—Cagacagaridxinlerinnd bé’é Dios yehua’ yub4, gaca ca run tu yoxaj bola
le ta’chiljé’ bonni’ lu nisado’, le rojxi’ zidn b6la izd’a. 48 Cate’ chibidzd’ yoxaj na’,
bulu’béajé’ le luyu bidxira nisado’ na’, ate’ gula’bd’é ni’, en gula’gu’é-ba’ yugu’
bola dxi’a tu lu ga’bora, pero gula’ri’'uné’-ba’ yugu’ béla cd’aso. 49 Lésca’ cani
gaca cate’ udxi que y0dz6li6 ni. Ila’rtiajé’ gubaz14’ayi queé’ Dios, ate’ ulu’béajé’
quez yugu’ bonachi tsahui’, ate’ ulu’cuitié’ 1égaquié’ ladaj bonachi tud’ do'.

50°NT’ird ila’gu’é bonachi tud’ dé’ na’ lu gui’ gabila. Ni’ ila’b6dx€’, en ulu’til-la
laye’e.

Y6l-la’ tsahui’ le naca gula, en le naca cubi

SINT{'ird Jesus gundbiné yugu’ bonni’ uséda queé’, rnné”:

—¢Baréajni’ili’ yugu'té 16 ni?

Bulu'bi’é didza’, té’ Lé”:

—On, Xan.

52Jesds gudxé’ 1égaquié™

—Cate’ tubonni’ yudo’ usedi chinazi’ lu né’é le rinnd bé’é Dios yehua’ yub4,
ndquié’ ca tu bonni’ xan yu'u, rubéajé’ ladaj yol-la’ tsahui’ queé’ le naca cubi,
en le naca gula, le ndcagaca tsahui’ le ruzi’é xibé.

Le bené’ Jesus lu yddz6 Nazaret
(Mr. 6:1-6; Lc. 4:16-30)

53 Cate’ budxi bucudzu’é Jesus yugu’ didza’ ni, buzé’é ni’. 54 Cate’ budxiné’
ladzé’, busédiné’ bonachi nacud’ lu yu'u ga tu’dubé’ bonni’ judio, en tu’sédé’
queé’ Dios, ate’ bulu’bdniné, ta'nné”:

—¢Gazxi caz guzédé bonni’ ni yol-la’ réajni’i ni? ¢Nacxi caz naca, runé’ yugu’
yol-la’ hudca ni? 55 Naqui€’ bonni’ ni zx{'in€’ bonni’ gubédxi yaga, ate’ xiné’é
lénuMaria. Ndquié bdchi’gaquié’ Jacobo, en José, en Simon, en Judas. 56 Lésca’
nigula zané’ nacud’lennu ré’u ni. ;Gazxi caz guzédé’ yugu'té 1€ ni?

57Quelé ni na’ gulaca chopa ladxi'gaqui€’, ate’ bulu’cd’ané’ L&’. N{’ir6 Jesus
gudxé’ 1égaquié’:

—Yugu’'té bonachi tun bal tu bonni’ ru’é didza’ uldz queé’ Dios, pero bonachi
ulddz queé’, en bdnachi nacud’ lidxé’ biti’ tun 1€’ bal.

58 Que 1€ ni na’ biti’ bené’ Jesus zidn yol-la’ hudca ni’, tu’ cabi ta’yéajlé’é Lé".



San Mateo 14:1 156 San Mateo 14:21

14

Cabétgaquie’ Juan, bonni’ buquilé’ bonachi nisa
(Mr. 6:14-29; Lc. 9:7-9)

1Lu dza ni’, biyonné’ Herodes, bonni’ rinnd bé’é luyu Galilea, ca nécagaca
yugu’ yol-la’ hudca runé’ Jesus. 2 Herodes na’ gudxé’ yugu’ ni’a né’é, rnné”:

—BoOnni’ na’ Juan, boénni’ buquilé’ bénachi nisa. Chibubané’ lu yol-la’ guti.
Que lé nina’ dé lu né’é yol-la’ hudca zx6n na’.

3 Cani gunné” Herodes tu’ gusol-lé’é 1é cazé” bonni’ gula’zoné’ Juan, en
gulugui’é 1€’ du guié, ate’ gula’gu’é 1€’ lidxi guié tu’ gi’uninu Herodias iluné’
cani. Herodias na’ gicanu nigula queé’ Felipe, béché’e Herodes na’. 4 Cani
bené’ Herodes, tu’ gudxé Juan na’ 1é”: “Biti’ ral-la’ s6alenu’-nu.”

5 Que 1é ni na’ gl’'unné&’ Herodes guti€’ Juan, pero gudxiné’ ila’dd’baga’
boénachi lu y6dzo ni’ 1€, tu’ téquiguequi bonachi ndquié’ Juan na’ tu bonni’ ru’é
didza’ uldz queé’ Dios. 6 N{'ir¢ cate’ guca lani que dza guyé’ené’ iz Herodes,
biruajbi’ bi'i nigula queénu Herodias na’, en buyd’abi’ 16gaca nupa nacué’ lani
na’, ate’ guyaza ladxé’€ Herodes le benbi’. 7 Guzxi’ lu né’é Herodes, en beng&’
tsutsu xtidz&’é unddzjé’ queébi’ biti'tés biindbibi’1€’. 8 Tu’ chibusédinu-bi’ z{’ald
xind’abi’, gudxibi’ 16"

—Benna quia’ na’a icjé’ Juan, bonni’ buquilé’ bonachi nisa. Guld'u le tu lu
zxiga’' zxon.

9N{'ir6 bui'inné’ Herodes, pero tu’ chibené’ tsutsu xtidz&’g, en tu’ bila’yoni
nupa te’aj tagulen 1€’, que 1€ ni na’ gunnd bé’ené’ nu tsdjnddzaj icjé’ Juan na’
queébi’. 10 Cani guca, gusdl-1€’€ nu tsdjrixi yené’ Juan ga ni’ yu'é lidxi guié.
11Bonni’ na’ nasél-18’é bu’é icjé’ Juan na’, zxoa lu zxiga’ zx6n, ate’ bunodzjé’ le
queébi’ bi'i nigula na’, ate’ 1ébi’ bud’abi’ le queénu xind’abi’.

12 N{'ir6 bila’dxiné& bonni’ gula’dé’é¢ Juan na’, ate’ buluwé 1€, en
bulu’cdché’é 1€’. Gudddi ni’, yojtixjoi'iguequingé’ Jesus ca gulaca 1é ni.

Jests rugahué’ zidnro ca chi-un gayud’ bonachi
(Mr. 6:30-44; Lc. 9:10-17; Jn. 6:1-14)

13 Cate’ réquibe’ené’ Jesus 1é ni, buzé’é ni’, ate’ gurené’ tu 1€’e barcodo’, en
sa’'yéajé’ la’ queézé’ tu lataj cd’aso. Cate’ bila’yOni bonachi z€éajé’ ni’, bila’ruaj
yugu’ y0dz0 ni’, en y0jaca ga ni’ idxiné’ Jesus, ta’zé€’e ni’aguequi. 14 Cate’
burtajé’ Jesus 1€’e barco, bilé’ené’ nacud’ bonachi zidn ni’, ate’ buéchi’ 1adxé’é
léguequi, en buné’ nupa te’e, nutsa’gaca ladjaguequi. 15 Cate’ chiridz®’ dza na’,
bila’dxiné’ yugu’ bonni’ uséda queé’ Jesus ga zoé€’, en té’ Lé”:

—Chiridzd’ na’a, ate’ cd’as6 naca lataj ni. Busol-la’ bdnachi ni para tsojaca
gapa dé yédzddo’ para ga'ugaca bi ilagu.

16 NT'ir6 Jesus gudxé’ 1égaquié’:

—Biti’ run bayudxi ts6jdquié’. Buli'nddzaj libf’ili’ le ilahué’.

17N{'iro té’ Lé”:

—Gd4yu’s0 yota xtila dé, en chdpastba’ bola déba’ queétu’ ni.

18Jesus ré’ 1égaquié”:

—Buli’dddi le lu na’a.

19 N{'ir6 Jestus gunnd bé’ené” bonachi na’ ila’b¢’ ga yu'u daca’. Gudddi na’
gudélé’é gayu’ yota xtila na’, en chépaba’ bola na’, ate’ guchisa lahué’, ruyué’
zaca’' yehua’ yuba. Gudxé’ Dios: “Xclenu’.” NT'ird buzxuzxjé’ yota xtila na’,
en bud6dé’ le lu nd’agaquié’ bonni’ uséda queé’, ate’ 1égaquié’ gula’guisié’ le
16gaca bonachi zidn na’. 20 Gulahué’ yugu'tégaqui€’, en bulu’hudljané’. Ni'ird
bulu’'tubé’ yugu’ bizxaj nagd’anagaca, en bulu’li€¢’ chinnu ga’béra. 21 Bonni’

ni’ gulahué’ guldquié’ idu chi-un gayu’é, pero cuntu nu bulaba yugu’ nigula,
en bi’ido’.

Jesusrizé’e ni’é lu nisado’

(Mr. 6:45-52; Jn. 6:16-21)

22 N{’ird la’ benté’ Jesus ga gula’bené” bonni’ uséda queé’ 1&’e béarcodo’, en
tsdjdqui€’, ila'nérué’ lahué’ L€', para ila’d6dé’ ia’ts6ld’a nisado’ ni’, tsanni na’
uzené’ Lé bonachi nacud’ ni’ didza’. 23 Cate’ chibusdl-1€’é Jesus bonachi na’,
gurené’ tu lu guf’ado’ ga ni’ y6js6€’ tuzé’. Ni’ bulidzé Dios. Cate’ chigul-la,
tuzé’ zoé ni’. 24Barcodo’ ga na’ nacu’é bonni’ uséda queé’ ridodi gatsaj lahui’ld
nisado’ na’, ate’ riyasa barcodo’ na’ tu’ riyasa ridxia nisado’ na’, ate’ ruzaga’ b6’
recja barco na’. 25 Gudddi guluhuéla, gubigui’é Jesus gala’ ga na’ nacu’é, rizé’e
ni’é lu nisado’. 26 Cate’ yugu’ bonni’ uséda queé’ bila’lé’ené’ L&, rizé’e ni’é lu
nisado’, gula’bd’dé’é boniga tu’ tddxiné’. Gula’bddxi’é, tanné’:

—Tu’ ridasé na’.

ZTN{’ird Jesus la’ bulidzté’ 1égaquié’, rnné”:

—Buli’'zx0ni ladxi’li’. Neda’ ni. Biti’ gadxili’.

28 N{’ird bubi’é didza’ Pedro, ré’ Jesus:

—Xan, channo nacu’ Li’, gunnd be’e neda’ guida’ ga na’ zu’ lu nisa.

29Jests gudxé’ 18
Guda.

N{'ird botjé’ Pedro 1&’e barcodo’ na’, en guzé’e ni’é lu nisado’, sa’yéajé’ ga na’
z0& Jesus. 30 N{’ird cate’ bilé’ené’ Pedro ca bd’ na’ recja rutd nisa, gidxiné’.
N{'ir6 gusi lahué’ rétjé’ lu nisa, ate’ gurédxi’é. Bulidzé’ Jesus, rnné’:

—Xan, buso6la neda’.

317esus la’ bulité né’é. Buguélé’é 1€’, en ré’ 1€

—LA4ti’s6 réajlé’u neda’. ¢Bizx que guca chopa ladxu'u?

32 Cate’ bulu’bené’ 1&’e barcodo’ na’, gurd’o dxi b6’ na’ recja. 33 Ni'iré bonni’
nacu’é 1€’e barcodo’ na’ gula’yéaj ladxi'gaquié’ Jesus, tanné’:

—Le nacaté, Zxi'iné’ Dios nacu’.

Jestis rutin€’ yugu’ bonni’ hué’ nacu’é yodzo Genesaret
(Mr. 6:53-56)

34 Cate’ chigula’d6dé’ ia’ts6ld’a nisado’ na’, la’ bila’dxinté’ lu xiyu y6dzo
Genesaret. 35 Cate’ buluinbé’é bonni’ yodz6 ni’ Jesus, gula’sél-1&’é didza’
iduté luyu ni, ate’ dujud’gaqui€’ yugu'té nupa te’e ga na’ zo€’ Jesus.
36 Gulata’'yué’ lahué’ Jesus gu’é 1légaquié’ lataj ila’gansé’ ruf’i lari’ nacué’, ate’
la’ bulu’huddcaté ydgu'té nupa na’ bila’gn lari’ na’.

15

Le tun ga biti’ ndcaru’ tsahui’ lahué’ Dios
(Mr. 7:1-23)

INTird yugu’ bonni’ yudo’ fariseo, en bonni’ yudo’ tu’sédiné’, nartajgaquié’
Jerusalén, bila’dxiné’ ga zoé’ Jesus, ate’ té’ Lé”:

2 —;Bizx que tuné’ bonni’ uséda quiu’ le ridédi bé’ ca naca le nulaga lorw’
runru’ ca guluné’ xuz xt6é’oru’? Biti’ ta’guibi né’é ca naca que yudo’ cate’ si’
ilahué’.

3Bubi’é didza’ Jesus, en gunabiné’ 1égaqui€’, rnné’:

—¢Bizx que libi'ili’ ca’ rucd’anali’ cd’asé xib4 queé’ Dios para gunli’ le
nulaga loli’ runli’? 4 Cani raca, tu’ gunnd bé’ené’ Dios lib{ili’, gunné’: “Ben
bal xuz xino’0”, en gunné’ ca’: “Nu inné zi’ que xuz xiné’e, tsaz gati nu na’.”

5 Pero lib{’ili’ rnnali: “Channd nu guié xuz xiné’e: Biti’ bi gaca gunna’ quiw’
tu’ chiguzxi’ lu na’a gunna’ yugu'té queé’ Dios, 6 biti'rd bi run bayudxi gun nu
na’ que xuz xiné’e.” Cani runli’, rucd’anali’ cd’as6 le gunnd bé’é Dios, para
gunli’ le nulaga loli’ runli’. 7 Lib{’ili’, bonni’ rului’isé tsahui’ cuinli’, idu ca
ndcali’ gudixjo’é Isalas, bonni’ bé’é didza’ uldz queé’ Dios, gunné’:

8 BOnni’ ni, len ri’agacsé’ tuné’ neda’ bal,

en caléga idu ladxi’'gaquié’.

9 Nitisd naca le ta’yéaj ladxi’'gaquié’ neda’,

tu’ tu’sédiné’ yugu’ le gulanna bé’ bonachi.

10NT1'ir6 bulidzé’ Jesus bonachi nacud’ ni’, en ré’ léguequi:

—Buli'zé négali’ le guia’ lib{'ili’, en guli'tséajni’i. 11 Caléga le riyaza ru’é¢ nu
bonni’ run ga biti’ ndquié’ tsahui’ lahu€’ Dios, pero le rirtaj ru’€, 1é ni run ga
biti’ ndquié’ tsahui’ lahué’ Dios.

12N1'ir6 yugu’ bonni’ uséda queé’ Jesus gula’bigui’é ga zoé’, en té&’ Lé":

—¢Naru’ néztsenu’ gula’lené’ yugu’ bonni’ yudo’ fariseo cate’ bila’yonné’
didza’ ni béu?

13N{'ir6 bubi’é didza’ Jesus, en ré’ légaquié’

—Yugu'té le naduz, le cabi guzé’ Xuza’ zo€’ yehua’ yub4, huaduljagaca idu
lui. 14 Buli'cd’ana légaqui€’. Chinachul-la 16gaquié’, en ta’ché’é nupa nachul-
la 16gaca. Channo tu bonni’ lo chul-la iché’é ia’tué bonni’ lo chul-la, iropé’
ila’bixé’ tulu yeru.

15N{’irdé bubi’é didza’ Pedro, en ré’ Jesus:

—Buzéajni’i netu’ 1é ni rucudzu’u didza’.

16Jests ré’ 1égaquié™:

—¢Naru’ cabi réajni’itseli’ ca’ 1ib{’ili’? 17 jNaru’ cabi réajni’itseli’ riyaza 1&’éru’
yugu'té le riyaza ru&’aru’, ate’ rurdaj 1&’éru’? 18 Na’a, le rirtaj rua’ali’, lu icja
ladxi’do’oli’ za’, ate’ 1€ ni run ga biti’ nécali’ tsahui’ lahué’ Dios. 19 Cani raca,
tu’ ta’lén lu icja ladxi'do’oli’ yugu’ le rizd’ 1adxi’li’ le ru&’ do’, le ilun ga gutili’
bonachi, en le ilun ga quitsjali’ xiba que y6l-la’ nutsaga na’, enle rud’ do’ runli’,
en yugu’le rizé 1adxi’li’ cuanli’, en yugu’ le rinnéli’ que luzd’ali’ le cabi nacate,
en yugu’ le rinné xihui’'li’. 20 Yugu’ le cani tun ga biti’ ndquié’ tu bénni’ tsahui’
lahué’ Dios, pero channé cabi nayari né’é ca naca que yudo’ cate’ bi gahué’,
biti’ gun ga biti’ ndquié’ tsahui’ lahué’ Dios.

Tu nigula izd’a réajlé’énu Jests
(Mr. 7:24-30)
2INT{'ir6 buzé’é Jestus ni’, en guyéajé’ lu xiyu yddzo Tiro, en yodzo Sidoén. 22 Tu
nigula nabdbanuluyu Canadnbirdajnuyddzo ni’, ate’ bé’énu zidzaj didza’, rénu
Jesus:
—Xan, zx{'ini Xi’s6é’ David, buéchi’ ladxi’ neda’. Bi'i nigulado’ quia’ rigui’i
rizdca’da’abi’ tu’ yu'u bo’ xihui’ 16bi".
23 Biti’ bi didza’ bubi’é Jests. Ni'iré gula’bigui’€ bonni’ uséda queé’ ga zo€’,
ate’ gulé’ L€', tanné”:
—Busdl-la’-nu, tu’ z&’anu cidzu'ru’ ribddxi’anu.
24N7’ird bubi’é didza’ Jesus, ate’ ré’é-nu;
Dios nasoél-1€’é neda’ gacalena’ bonachi Israel, nupa nacagaca ca bo’cu’
zxila’do’ nanitigacaba’.
5> NI'ird gubiga'nu nigula na’ ga zo€’ Jesus, en guyéaj ladxinu L€', ate’ rénu

Le
—Xan, gucalen neda’.

26 Bubi’é didza’ Jesus, rnné”:

—Biti’ naca dxi’a uglaru’ ydta quégacabi’ bi’'ido’, en chi’unaru’ le 16gacaba’
bé’cu’do’.

27TN{’ird nigula na’ rénu Jesus, rnnanu:

—On, Xan, pero tdguba’ bé’cu’do’ na’ le bizxaj twhudxaj ga tagu xdngacaba’.

28 N1'ir¢ bubi’é didza’ Jesus, rnné’:

—Nigulado’. Idui naca ca réajlé’'u neda’. Gaca quiu’ ca ré’énnu’.

La’ ni'is0 bdacatébi’ bi'i nigilado’ queénu.

Jests rutiné’ zidn nupa te’e

29NTird buzé’é Jests ni’, en gudddé’ ga nacara’ nisado’ que Galilea. Gurené’
tu lu guf’ado’, ate’ gurd’é ni’. 30 Bonachi zidn dujud’gaquié’ nupa biti’ guca
ila’z&’, en nupa nachul-la guiéj 16gaca, en nupa biti’ guca ilanné, en nupa
narugu ni’a né’eguequi, en ia’zicard zidn nupa te’e, ate’ gula’guixaj léguequi
xini’é Jesus, ate’ L&” buné’ 1éguequi. 31 Bulu’bani bonachi ni’ ca naca le bené’
Jests, tu’ bila'lé’e tu'nné nupa biti’ guca ila'nné, ate’ nuhuddcagaca nupa
gurugu ni’'a né’eguequi, ate’ tu'za’ nupa biti’ guca ila’z&’, ate’ tu'lé’e nupa
guchul-la légaca. Que 1é ni na’ gula’gu’é yol-la’ ba Dios quégaca bdnachi Israel.

Jesus rugahué’ zidnro ca chod’ gayud’ bonachi
(Mr. 8:1-10)

32NT{'ird Jesus bulidzé’ yugu’ bonni’ uséda queé’, en ré’ légaquié™:

—Ruhuechi’ 1ddxa’a bonachi zidn ni, tu’ chiguca tsonna dza zd’lenguequi
neda’, en hiti’ bi dé le ilagu. Biti’ ré’énda’ usél-la’gaca’-né’ tsdjhudajgaquié’
lidxigaquié’ ta’dunsé’ ca’, nadxi ca’ udu ladxi’gaquié’ la’ noza.

33NT1'irdé yugu’ bonni’ uséda queé’ té’ Lé’, tanné’

—¢Gazxi caz idzolitu’ yota xtila zidnlu lataj cd’aso ni, le ugdgutu’ bonachi zidn
ni?

34 Gundbiné’ Jesus 1égaquié’, rnné”:

—¢Bal-laxi yOta xtila dé queéli’?

Bulu'bi’é didza’, ta’nné’:

—Gadxi, ate’ nabdbastba’ bola cuidi’ déba’ queétu’ ni.

35NT1'ird Jesus gunna bé’ené’ bonachi zidn na’ ila’bd’ lu yu. 36 Gudélé’é gadxi
yota Xtila na’, en yugu’ bélana’, ate’ gudxé’ Dios: “Xclenu’.” Ni’'ir6 buzxuzxjé’
iropténa’, en bunddzjé’ quégaqui€ bonni’ uséda queé’, ate’1égaquié’ gula’guisié’
le 16gaca bonachi zidn na’. 37 Gulahué’ yugu'té’, en bulu’huéljané’. Gudédi ni’
bulu'tubé’ le bizxaj nagd’anagaca, ate’ bulu’lié’ gadxi ga’bora. 38 Yugu’ bénni’
na’ gulahué’ nacagaquié’ chod’ gayu’€, pero cuntu nu bulaba yugu’ nigula, en
bi’ido’. 39 Ni'ir6 bus6l-16’€ Jesus bonachi na’ tséjhudajgaquié’ lidxigaqui€’, ate’
gurené’ 1é’e barcodo’ ni’, en sa’yéajé’ lu xiyu yddz6 Magdala.

16

Ta’'nabiné’ Jests guné’ tu le gaca bé’ nuzxi ndquié’
(Mr. 8:11-13; Lc. 12:54-56)

INT{'ir6 yugu’ bonni’ yudo’ fariseo len yugu’ bonni’ yudo’ saduceo bila’dxiné’
gazoé Jesus paraila’zi’ bé’€ L€', ate’ gulanabiné’ L& guné’ tule gaca bé’ gaza’
yol-la’ unnd b& queé’. 2Bubi’é didza’ Jesus, en ré’ légaquié”:

—Cate’ ridz®’, rnnali’ cani: “Gun dxi’a cuxd, tu’ r6’6 bdaj xind luzxiba.”
3 Cate’ naca zilado’, rnnali’ cani: “Biti’ gun dxi’a na’a dza tu’ r6’6 boaj xin4,
en ruchul-la luzxiba.” Lib{’ili’, bonni’ ruluf’iso tsahui’ cuinli’. Raca inné ya’ali’

naca gun luzxiba, pero bhiti’ gaca tséajni’ili’ le tu’sedi le taca dza ni zéaru’ na’a.
4Yugu’ bonachi tud’ do’ ni, en biti’ zoa idu ladxi'gaca ta'ndbini neda’ guna’ tu
le gaca b& Nunaca’, pero biti’ bile gaca bé’ ila’lé’ené’. Ila’lé’esiné’ 1€ na’ guca
bé’ ca guca queé’ Jonds, bonni’ bé’é didza’ uldz queé’ Dios.

NT'ir6 Jesus bucd’ané’ 1égaqui€’, s6hudjé’.

Le tu’sédiné’ bonni’ yudo’ naca ca ctia zi que yota xtila
(Mr. 8:14-21)

5 Cate’ bila’dxiné’ ia’ts6ld’a nisado’ ni’, guléquibe’ené” bonni’ uséda queé’
Jesus guldl-laladxi’gaquié’ ilu’é le ilahué’. 6 NT'ir6 Jesus gudxé’ légaquié’:

—Buli'yutsdca’. Guli'gin chi’i cuinli’ que le naca ca cua zi que y0ta xtila
quégaquié’ bonni’ yudo’ fariseo, en quégaquié’ bonni’ yudo’ saduceo.

TN{’ird l1a’ 1égacasé’ guliin xtidza’gaquié’ bonni’ uséda queé’, tanné”:

—Rnné’ cani tu’ cabi nud’aru’ yota xtila.

8 Réquibe’ené’ Jesus lé ni, ate’ ré’ 1égaquié”:

—¢Bizx que run xtidza’li’ la’ libl’isili’ tu’ cabi nud&’ali’ y6ta xtila? Lati'do’os
réajlé’éli’ neda’. 9 ¢Naru’ cabi réajni’itseli’, en biti’ rojnétseli’ ca guca quégaca
gayu’ y0ta xtila ni’, 1€ na’ gulahué’ chi-un géyu’é bonni’, ate’ tsca x6 ga’bora
butubili’? 10 ;Naru’ cabi rojnétseli’ ca’ ca guca quégaca gadxi ydta xtila ni’,
1é na’ gulahué’ chod’ gayu’é bonni, ate’ tsca X6 ga’bora butubili'? 11 jNarw’
cabi réajni’ili’? Biti’ bé’a didza’ que yota xtila cate’ gudxa’ lib{’ili’ gun chi’i
cuinli’ que le naca ca cua zi que y6ta xtila quégaquié’ bonni’ yudo’ fariseo, en
quégaquié’ bonni’ yudo’ saduceo.

12N7’ird gula’yéajni’iné’ biti’ gudxé’ Jesus légaquié’ ilin chi’i cuingaqui€’ que
cua zi que yota xtila, pero ral-la’ ildn chi’i cuingaquié’ que le tu’sédiné’ yugu’
bénni’ yudo’ fariseo, en yugu’ bonni’ yudo’ saduceo.

Pedro rnné’ Jestis ndquié’ Cristo
(Mr. 8:27-30; Lc. 9:18-21)

13 Cate’ bidxiné’ Jesus lu xiyu y6dz0 Cesarea, ga na’ rinnd bé’é Filipo,
gunabiné’ yugu’ bonni’ uséda queé’, rnné’:

—¢Bizxi ta'nnd bonachi nu naca’ neda’, Bonni’ Guljé’ Bonachi?

14Bulu’bi’é didza’, tanné’:

Bal-1€’ tanné’: “Juan nacu’, bonni’ ni’ buquilé’ boénachi nisa.” Ia’zicaré
ta'nné’: “Elias nacu’, bonni’ ni’ bé’é didza’ uldz queé’ Dios dza ni'te.” Ia’zica'ré’
ta'nné’: “Jeremias nacu’, 0 ia’tué’ bonni’ bé’é didza’ uladz queé’ Dios.”

ISNT1'iro Jesus gudxé’ 1égaquié’:

—Naru’ libf’ili’, ¢nuzxi rnnali’ naca’ neda’?

16 Bubi’é didza’ Simo6n Pedro, en ré’ Lé”:

—Li’ nacu’ Cristo, Zxi’iné’ Dios ban.

17Bubi’é didza’ Jesus, ré’ 1€”:

—Bica’ xib0’ 1i’, Simon, zx{'in€’ Jonds, tu’ cabi bulul’iné” nu bonni’ 1i’ 1€ ni.
Xuza’ zo€ yehua’ yubd bului'iné’ 1i’ 1é ni. 18 Neda’ rea’ 1i’, i’ nacu’ Pedro,
ate’ lu guidj ni ucud’a nupa ulu’dubi quia’, ate’ yol-la’ unnd bé’ que tu’ xihui’
biti’ sequi’ uzaga’ xinézgaquié’. 19 Gunna’ quiu’ yugu’ zx{'ini guié que lataj ga
rinnd bé’ Nu zoa yehua’ yuba. Le innd bé’u luyu ni, chigunnd bé’ ca’ Nu na’
zoa yehua’ yub4, ate’ le gu'u lataj gaca luyu ni, chibé’ lataj gaca 1é na’ Nu na’
zoa yehua’ yubd ni’.

L"ZOCNfirﬁ Jesus gunnd bé’ené’ yugu’ bonni’ uséda queé’ cuntu nu ilé’é naquié’
& Cristo.

Jesus riguixjo’é ca si’ ilutié’ Lé’
(Mr. 8:31-9:1; Lc. 9:22-27)

21 La’ dza ni’isd gusi lahué’ Jesus riguixjoi'iné” yugu’ bonni’ uséda queé’
run bayudxi tsejé’ Jerusalén, ga ni’ yugu’ bixuiz unnd bé en bonni’ gula
tu'zéajni’'iné’, en bonni’ yudo’ tu’sédiné’ ulu’saca’ zi’é L&', ate’ n{’iro ilutié’ L&,
pero cate’ gaca tsonna dza ubané’ lu yo6l-la’ guti. 22 Ni’iré Pedro guché’é Jesus
quez, en gusi lahué’ ridil-1€’ Lé’ didza’, rnné’:

—Xan, biti’ gu’é Dios lataj. Biti’ ca’ gaca quiu’ ca rnno’.

Z3N{'ird buécjé’ Jesus, en ré’ Pedro:

—Gucuita ga zoa’. Runu’ ca run Satands, tu’ xihui’. Runu’ ga gaca chopa
ladxa’a tu’ cabi naca le rizd’ ladxu'u 1i’ ca riza’ 1adxé’é Dios, pero ca ta’za’so
14dxi’gaca bonachi.

ZANT'ird Jesus gudxé’ yugu’ bonni’ uséda queé’, rnné”:

—~Channo zo€’ tu bonni’ ré’éné’ té’é neda’, ral-la’ uzdé’ tséld’alé yugu’ le
ré’éni quézin€’, en gaquié’ ca tu bonni’ sa’yéajé’ zeajté’é 1é’e yaga cruz, ate’
ni’ird gaca té’€ neda’. 25 Nu bonni’ gué’énné’ gun chi’é yol-la’ na’bén queé’,
unitié’ le, pero bonni’ unitié’ yol-la’ na’bdn queé’ tu’ dé’é neda’, gata’ yol-la’
na’bén idu queé’. 26 ;Naru’ uzi'tsé’ xibé tu bonni’ channé utubé’ yugu'té le dé
y0dz06li6 ni pero uniti€’ yol-la’ na’ban idu queé’? Biti’ bi gaca unodzjé’ tu bonni’
paragata’ yol-la’ na’bdnidu queé’. 27 Canirnnia’, tu’ huéda’ neda’, Bonni’ Guljé’
Bonachi, en idzaga y6l-la’ unnd bé’ queé’ Xuza’ Dios neda’, ate’ idzdgagaquié’
gubdz 1&’ayi quia’ neda’. NT'ird ubi’a que queé bonachi tsca naca le nungaca.
28Le ndcaté rea’ libf’ili: “Biti’ ca’ ilatigaca bal-la nupa nacud’ ni cate’ ila’lé’er6é
idinna bé’a neda’, Bonni’ Guljé’ Bonachi.”

17

Ridzd’ ca nald’ lahué’ Jests
(Mr: 9:2-13; Lc. 9:28-36)

1Gudodi xopa dza, Jests gudélé’é Pedro len Jacobo, en Juan, béché’é Jacobo
na’, en guché’éégaquié’, ate’ ydjdqui€’ quez tulu gui’a sibi. 2Ni’ bidz4’ canald’
lahué’ Jesus 16gaqui€’. Guyépi yOsa beni’ lahué’ Jesus ca ruzeni’ gubidza, ate’
lari’nécué’ bodca chiguichido’'os cabeni’. 3N{'ird bila’lé’ené’ bonni’ uséda queé’
buluf’i 16gaquié&” Moisés, en Elias, ate’ tuf’ilené’ Jesus didza’. 4 N{'ir6 Pedro ré&’
Jesus:

—Xan, naca dxi’a zéaru’ ni. Channo ré’énu’, guna’ ni tsonna yu'u laga’do’,
tu quiu’, ia’tu queé’ Moisés, en ia’tu queé’ Elias.

5Tsannini’ ru’é Pedro didza’ ni, la’ gurd’oté tu bdaj beni’ le guzxdalégaquié’,
ate’lu boaj na’ biyén chi’i nu rnna:

—Bo6nni’ ni Zx{'ini caza’. Nadxf'ida’-né’, en raza lddxa’a L&. Buli'zé négali’
didza’ gu’é.

6 Cate’ bila’'y6nné&’ bonni’ uséda queé’ chi’i na’, gula’dzé’é gusuru’ald, en
guladxi bila’dzébiné’. 7 N{'ird6 gubigui’é Jesus ga na’ nacu’é, ate’ gudané’
1égaqui€’, rnné’:

—~Guli’chasa. Biti’ gadxili’.

8 Cate’ gula’chisa 16gaqui€’, en bulu’yué’, cunturd nu bila’lé’ené’, pero tuzé’
Jests.

9Cate’ ni’ tw’dinnié’ lu gui’a na’, Jests gunnd bé’ené’ 1égaquié€’, rnné’:

—Cuntu nu guiéli’ ca guca 1€ ni bilé’eli’ cate’ ubanra’ lu yol-la’ guti neda’,
Bonni’ Guljé’ Bonachi.

10NT’ird yugu’ bonni’ uséda queé’ gulanabiné’ L&', tanné”:

—¢Bizx que tanné’ bonni’ yudo’ usédi run bayudxi ului’i lahué’ Elias zi’al
ca ului’i lahué’ Cristo?

11Bubi’é didza’ Jesus, ré’ 1égaquié”:

—Le nécaté ului’i lo cazé’ z{’ald Elias, en ucd’ané’ tsahui’ yugu'té. 12 Neda’
rea’ libf'ili’: “Chibului’i lahué’ Elias na’, pero biti’ bulu'unbé’é 1€’, ate’ yagu'té
ca rnnasd quégaquié’ guluné’ queé’.” Lésca’ cani iluné quia’ neda’, Bonni’
Gulj€’ Bonachi, ulu’saca’ zi’é neda’.

3NT{ird gula’yéajni'iné’ bonni’ uséda queé’, b&’lené’ Jesus 1égaquié’ didza’ ca
guca que€’ Juan, bonni’ na’ buquilé€’ bonachi nisa.

Rutiné’-bi’ Jestis tubi’ bi’i bénni’ ré’ebi’ xjote’
(Mr. 9:14-29; Lc. 9:37-43)

14 Cate’ bila’dxiné€’ ga na’ nacud’ bonachi zidn, gubigui’é tu boénni’ ga zoé&
Jests, ate’ buzda zxibé’ lahué’ Lé’, 15en ré’ Lé:

—Xan, buéchi’ ladxi-bi’ bi'i bénni'do’ quia’, tu’ ré’ebi’ xjote’, en rigui’i
rizdca’da’abi’, ate’ zidn luzui ridz&’6bi’ lu gui’ o lu nisa. 16 Chidigud’a-bi’
16gaquié’ bonni’ uséda quiu’ pero biti’ guca ulu'uné’-bi’.

17Bubi’é didza’ Jesus, rnné”:

—Libi’ili’, bonachi cabi réajlé’éli’, en biti’ ndcali’ tsahui’. (Gaca’xte caz ral-la’
sOalena’ libI’ili’ para tséajlé’éli’ neda’™? ;Gaca’xte caz ral-la’ gud’ ilena’ queéli’?
Guli’digud’-bi’ quia’ ni.

18 N{’ird Jesus buzené’ le bach bo’ xihui’ na’ yu'u 1ébi’, ate’ 1a” buruajté 1ébi’,
ate’la’ nd’as0 bodcatébi’ bi’'i bénni’do’ na’.

19 Nf’ird, yugu’ boénni’ uséda queé’ Jesus gula’bigué’é quez ga zoé€’, ate’
gula’ndbiné’ L€', ta'nné’”

—¢Bizx que na’ biti’ guca ubéajtu’ netu’ bd’ xihui’ na’?

20Jesus ré’ légaquié”:

—Biti’ guzxéqui’li’ tu’ cabi réajlé’éli’ Dios idu 1adxi’li’. Le ndcaté rea’ libi’ili’,
sal-la’ cuidi’s6 naca yol-la’ réajlé’ queéli’ Dios, nécaté ca tu xisedo’ mostaza,
hudca guiéli’ gui’ado’ ni: “Gucuita ni, en ydjséa ni’il§”, ate’1a’ icuitaté gui’ado’
na’. Biti’ bi zoa le cabi gaca gunli’ channd réajlé’éli’ Dios idu ladxi’li’. 21 Tu b’
xihui’ cani gécas0 ubéajli’ channo ulidzali-né’ Dios, en gunli’ gubasa.

Riguixjo’é Jesus leytibolo ca st iltitié’ Le’
(Mr. 9:30-32; Lc. 9:43-45)

22Tsannini’ta’dé luyu Galilea, Jesus gudxé’ yugu bonni’ uséda queé’, rnné’:

—Zoa nu udddi neda’, Bonni’ Guljé’ Bonachi, lu nd’agaca bonachi. 23 Ilutié’
neda’, pero cate’ gaca tsonna dza Dios usubané’ neda’.

NT'ir6 buluhuf’inné’ bonni’ uséda queé’.

Jesusriguizxaj lazé’ que yudo’

24 Cate’ bulu’dxiné’ Jesus, en yugu’ bonni’ uséda queé’ lu yddz0 Capernaum,
bila’dxiné” yugu’ bonni’ tu’quizxjé’ bonachi ldzagaca que yudo’ ga zoé’ Pedro,
ate’té’lé”

—¢Naru’ cabi quizxaj lazé’ que yudo’ bonni’ rusédiné’ lib’ili’?

25 Bubi’é didza’ Pedro, rnné’:

—On, huaguizxjé’.

Cate’ budzié’ Pedro lu yu'u, Jesus la’ bulidzté’ 1&’, en ré’ 18

—¢Nacxi rusaca’ quiu’, Simon? Bonni’ ta'nnd bé’é luyu ni, ¢ nupxi tu’quizxjé’
le riguizxaj laz, en lazxaj que yu? ¢Naru’ tu’quizxjé’ bdnachi ulddz quégaquié’
0 bOnachi izd’a?

26 Bubi'é didza’ Pedro, ré’ Lé":

—Bonachi izd’a tw'quizxjé’.

N{'ir¢ Jesus ré’ 1€

—~Que 1€ ni na’, biti’ run bayudxi quizxaj laza’ que yudo’ tu’ naca’ Zxi'iné’
Dios ca na’ biti’ bi ta’guizxaj nupa ndcagaca bonachi ulddz queé” bonni’ na’
ruquizxjé’. 27Na’a, para cuntunu gunleru’, guyéajra’ nisado’, ydjzalajlunisale
rizéninu’-ba’ bola, ate’ bdla cueju’-ba’ zi’ald, guzxi’i-ba’. Cate’ isalju’ rud’aba’,
ni’idzélinu’ tu dumilasido’. GuzxTl'i le, ate’ gudizxaj laza’, en lazu'.

18

¢Nuzxilo gaca lo?
(Mr. 9:33-37; Lc. 9:46-48)

11.a’ dza ni’is6 bila’dxiné’ bonni’ uséda queé’ Jesus ga zoé’, ate’ gulanabiné’
Lé’, tanné’:

—¢NUzxilé bonni’ ni gdquié’ lo ga rinnd bé’é Dios yehua’ yuba?

2 Bulidzé-bi’ Jesus tubi’ bi'i bdnni’do’, ate’ buz6é™-bi’ gatsaj 1ahui’lé ga na’
nacuw’é. 3N{'ir¢ ré’ 1égaquié”

—Le ndcaté rea’ libl'ili’, channo cabi huddacali’ ca zeaj nacabi’ bi’'ido’, biti’ ca’
tsu'uli’ ga ni’ rinnd bé’é Dios yehua’ yuba. 4 Que 1€ ni na’, nuti'tés nu gaca
noxajladxi’, en hudéca ca ndcabi’ bi'ido’ ni, nuni gacalo ga ni’ rinnd bé’é Dios
yehua’ 1yubél. 5Nuti'tés nu gun bal tubi’ bi’ido’ cani tu’ néquibi’ quia’, neda’ caz
gun bal.

Le tun ga nu gun dul-la’
(Mr. 9:42-48; Lc. 17:1-2)

6 Gunné’ ca’ Jesus:

—Nu gun ga gunbi’ dul-la’ tubi’ bi'ido’ cani réajlé’ébi’ quia’, gcard dxi’a
queé’ bonni’ na’la’tu’ ugalé’é guidj riyétuni yaga yené’, ate’ tsdjsuladzu’ cuiné’
lu nisado’. 7Bica’ bayechi’ bdnachi y8dz6lié ni tun ga gun dul-la’ luzé&’eguequi.
lalalr:lllé’tica‘sij le tun ga nu gun dul-la’, pero bica’ bayechi’ nu run ga nu gun

ul-la’.

8’Que 1é ni na’, channé gun no’o o ni'u ga gunu’ dul-la’, guchugu le, en
guru’'una le. Gdcar0 dxi’'a quiu’ tsojtsdziu’ ga su’ ibanu’ biti’ rizé’o o narugu
ni’'a no’o, en caléga nacud’ chopa no’o, en chopa ni'u ate’ tséjtsaziu’ lu guf’
gabila le catu caz ulu. 9 Channd gun guidj lo’ ga gunu’ dul-la’, guléaj le, en
guri’una le. Gacar6 dxi’a quiu’ tsojtsdziu’ ga su’ ibanu’, zoa tuz guidj lo’, en
caléganacud’ chopa guidjlo’, ate’ tsdjtsdziu’ lu gui’ gabila.

Jestus ructidzu’é didza’ que tu bo’cu’ zxila’ nanitiba’
(Lc. 15:3-7)

10 Gunné’ ca’ Jesus:

—Guli’gun chi’i cuinli’ para cabi uzdali’-bi’ ts6ld’alé tubi’ bi’ido’ cani. Neda’
rea’ lib{’ili’, gubdz 1&’ayi tapa chi’é 1égacabi’ nacud’tica’sé’ lahué’ Xuza’ zo€’
yehua’ yuba. 11 Bida’ ni neda’, Bénni’ Guljé’ Bénachi, para us6ld’ nu ni naniti.

122 Nacxi rusdca’li’ queéli’? Tu bonni’, nacud’aba’ tu gayud’ bd’cu’ zxila’
queé’, channd nitiba’ tuba’, ¢naru’ cabiucd’ané’-ba’ tpalalaj yu’ chénnaba’ na’,
ate’ tsejé’ gapa naca lu guf’a, para tsdjtilj¢’-ba’ b6’cu’ zxila’do’ na’ nanitiba’?
13 Channo udzdliné-ba’, le nacaté rea’ lib{’ili’, udzéjaroné’ ni’a queéba’ bé’cw’

zxila’do’ na’ ca guné’ quégacaba’ ia’tdpalalaj yu’ chénnaba’ ni’ biti’ gula’nitiba’.
14 1.&sca’ cani, Xuziru’ Dios, zo€” yehua’ yubd, biti’ ré&’éné’ nitibi’ tubi’ bi’ido’
cani.

Caral-la’ unitiloru’ béchi’ luzd’aru’
(Lc. 17:3)

15 Gunné’ ca’ Jesus:
Channd bdchi’luzd’o gud’ doé’ quiu’, guyéajtsdca’, en yojcd’analené’ tsahui’
la’ libf’isili’. Channo uzé naguié’ Ii’, chibuguéluu bdchi’ luzé’o. 16 Channo cabi
uzé ndguié’ xtidzu'u, guché’é ia’ttié’ o ia’chopé’ bonni’ para urdaj li xtidzu'u
16gaquié’ chopa tsonné’ bonni’, nupa gaca ilin ba nali que xtidza’li’. 17 Channé
cabiuzé ndguié’ xtidza’'gaquié’, gudxi ca’ bonachi tu’dubi tu’sédi queé’ Dios, en
channo cabi uzé ndguié’ xtidza’gaca bonachi na’, n{’ir6 bénni’ na’ gdquié” quiw’
ca tu bonni’ biti’ réajlé’é Dios, en ca tu bonni’ ruquizxjé’ uldz que y6dz0 zi'tu'.

18 ’Le ndcaté rea’ libf’ili’, ydgu'té le innd b&éli’ lu yodzolié ni, naca le
chigunnd bé’é Dios yehua’ yub4, ate’ yugu'té le giif’ili’ lataj lu yddz6lié ni, naca
le chibé’é lataj Dios yehua’ yuba.

19°Lésca’ cani rea’ lib{’ili’, channd chdpasili’ gun tuz xtidza’li’ lu yddz6li6 ni
ca naca tu le indbili-né’ Dios, guné’ Xuz caza’ Dios, zoé’ yehua’ yub4, 1é na’
rinabili-né’. 20 Ga nacud’ chopa tsonna nupa ni nudubigaca quia’ neda’, zoa
caza’ neda’ gatsaj lahui’lé ga na’ nacu’é.

Z1NT{'ir6 gubigui’é Pedro ga zoé’ Jesus, en gundbiné’ L&, rnné”:

—Xan, ¢bal-laxité luzuiral-la’ unitilahua’b6chi’ luzd’a, nuna’ruéd’ doé’ quia’™?
¢Naru’ gadxi luzui?

22Jests ré’ 1€

—Neda’rea’li’, calégasé gadxiluzui, pero idu tsénnalalaj yu’ chi cuiale naca
gadxiluzui.

Jesus ructidzu’é didza’ que tu bonni” huen dxin biti’ buniti lahué’ luzé’é
23Gunné’ ca’ Jesus:

—Ia’sty, ca gun Nu na’ rinnd bé’ yehua’ yubd naca ca bené€’ tu bonni’ rinna
bé&’é. G'unné’ ucd’analené’ tsahui’ yugu’ bonni’ huen dxin queé’. 24 Cate’
gusi lahué’ rucd’analené’ 1égaquié’ tsahui’, dujud’gaquié’ ga zoé tu bonni’
ral-1&’é queé’ zidn gayud’ dumi. 25 Tu’ cabi guca quizxjé’, gunnd bé’é xané’
idd’ogaquié’1€’, en nigula queé’, en yugu’' bi'i queé’, en yugu'té le dé queé’, ate’
ni’iré gazxaj le ral-1é’é queé’ xané’ na’. 26 N{’ird bonni’ huen dxin na’ buzdéa
zxibé& lahué xané’, en gunabin€’ 1€, rnné: “Xan, ben zxon ladxu'u neda’.
Huaguizxaj caza’li’ iduté.” 27 Ni’'ird xané na’ buéchi’14dxé’€ bonni’ huen dxin
queé’ na’, en buniti lahué’ 1&’ 1€ na’ ral-1é’¢ queé’, ate’ busané’ 1&’. 28 Cate’
buruajé’ bonni’ huen dxin na’, 1a’ yojtsdgaté’ tu bonni’ runlené’ 1€’ tsozxén
dxin, ate’ bonni’ na’ ral-1é’€¢ queé’ lati'do’os dumi. N{i'ird guzxoné’ 1€’, en
guzxinnajé yené’, ate’ ré’ 18" “Gudizxjaté 1€ na’ ral-lu’u quia’.” 29 N{’ird luzé’é
na’ buzda zxibé’ lahué’, en gunaba yeché’é lahué’, rnné’: “Ben zxon laddxu'u
neda’. Huaguizxaj caza’ 1i’ iduté.” 30 Biti’ gi'unné bonni’ huen dxin na’, ate’
yojlu’é 1€’ lidxi guié dza quizxjaré’ 1é na’ ral-1é’€ queé’. 31 Cate’ bila’lé’ené’ 1é ni
ia’zica'ré’ huen dxin, bulu’hul’inide’ené’ ni’a queé’, ate’ yojtixjoi'iguequiné’
Xangaquié yugu'té 1é na’ guca. 32 N{'ir6 xdngaquié’ bulidzé bonni’ huen dxin
na’,ate’ré’1é: “Li’, huen dxin catsahui’. Yugu'té dumina’ gul-lu'u quia’ buniti
lahua’ Ii’. Bustlua’ 1é na’ gul-lu'u quia’ tu’ gunaba yechu'u lahua’. 33 ;jNarw’
cabi ral-la’ huéchi’ ladxu™u ca’ luzé’o ca na’ bena’ neda’, buéchi’ 1adxa’a 1i’?”

34Nf'ird guléde’ené’ xané’, en budddé’ 16’ lu nd’agaca nupa ulu’saca’ zi’ 1€’ dza
quizxjaré’ iduté le ral-16’é queé’.

35 N{'ir6 rnné’ Jesus:

—Leésca’ cani guné€’ Xuza’ zoé” yehua’ yubd queéli’ channo cabi uniti loli’
idu 14dxi’li’ yugu’ bochi’ luzd’ali’.

19

Nupa tu'ld’a yol-la’ nutsaga na’
(Mr. 10:1-12; Lc. 16:18)

1 Cate’ budxi bé’é Jests yugu’ didza’ ni, buzé’é luyu Galilea, ate’ bidxiné’
luyt Judea le dé ia’ts6ld’a yegu Jordan saca’ ga rilén gubidza. 2 Bénachi zidn
sOjdcalen Jesus, ate’ buné’ 1éguequi ni’.

3Nf'ir6 bila’dxiné’ bal-1€’ bonni’ yudo’ fariseo ga zoé’ Jesus para ila’zi’ bé’é
L&, ate’ gulanabiné’ L&', ta'nné”:

—¢Naru’ d€ lataj bonni’ nutsaga né’é usané’ nigula queé’ tu’ nozi biti’tés bi
raca?

4Bubi’é didza’ Jesus, ré’ 1égaquié”:

—¢Naru’ cabi nuldbanili’ le nazuaj lu guichild’ayi ca bené’ Dios bonachi cate’
si’ bené’ y6dz6li6? Bonni’, en nigula bené’ 1égaquié’. 5 Cani gunné’ Dios: “Que
1€ ni na’, ral-la’ usané’ tu bonni’ Xuz xiné’é, ate’ tsaz tsdjsdalené’-nu nigula
queé’, ate’iropé’ na’ uluw’hudaquié’ tuz bonachi.” ¢ Caninaca, biti'rd nacagaquié’
chopé’ pero tuz bonachi chinuhu6dqui€’. Que 1€ ni na’, biti’ ral-la’ ulu’lé’é
bonni’ nupa na’ bené’ Dios tuz.

7NI'iré bonni’ yudo’ na’ gula’ndbiné’ Jesus, tanné’:

—¢Bizx que na’ gunnd bé’ené’ Moisés légaquié’ le rui’i lataj nu bonni’
unddzjé’ tu guichi queénu nigula queé’ le rnna nuld’a yol-la’ nutsaga na’, ate’
usané’-nu nigula queé’ na’?

8Jesus ré’ légaquié€”:

—Cani bené Moisés tu’ nazidi icja 1adxi’do’oli’. Benné’ libi’ili’ lataj usanli’-
nu nigula queéli’, pero cate’ gusi lo guta’ gurd’6 y6dzolio, biti” guca cani.
9Neda’rea’libf’ili’, channo tu bonni’ usané’-nu nigula queé’, en biti’ gudalennu
bonni’ yub6lo, ate’ utsaga nd’alené’-nu nigula yubold, guné’ dul-1a’ le riguitsaj
xibd que yol-la’ nutsagana’. Lésca’ cani, channd nubonni’ utsaga nd’alené’-nu
nigula na’, nusané’-nu bonni’ queénu, guné’ dul-la’le riguitsaj xiba que yol-la’
nutsagana’.

10N1'ir6 yugu’ bonni’ uséda queé’ Jesus gulé’ Lé’, tanné’:

—Channo cani naca queé’ tu bonni’ z6alené’-nu nigula queé’, gacard dxi’a
queé’ la’tu’ cabi utsaga caz né’é, ugd’ané’ tuze’.

11Bubi’é didza’ Jesus, ré’ 1égaquié”:

—Biti’ gaca ila’zf’ lu nd’agaca yugu'té bonachi didza’ ni, pero nupas6 na’
Dios ruzéajni'iné’ léguequi. 12Nacu’é bonni’ biti’ tu’'tsaga nd’alengaquié’ nigula
tu’ cabi ndcagaqui€’ idu bonni’ biguiw’, tu’ gulaljé’ ca’, ate’ ia’zica'ré” bonni’
biti’ tu’'tsaga nd’alengaquié’ nigula tu’ bulu'zaga’ bonachi xinézgaquié’, ate’
ia’zica’ré€ bonni’ biti’ tu'tsaga nd’alengaquié’ nigula para gaca iluné’ xichiné’
Pios, Nurinnd b€’ yehua’ yubda. Nu sequi’ si’ lu né’e didza’ niral-la’si’ lu né’e

e.

.....

(Mr. 10:13-16; Lc. 18:15-17)

13 N{'ir6 yuguw’ xuz xind’agacabi’ bi’ido’ dujud’agaquié’-bi’ ga zoé’ Jesus
para ix0a né’é légacabi’, en ulidzé& Dios ni’a quégacabi’, ate’ bonni’ uséda queé’
bulu'zdgui’é xinézgaquié’. 14 NI’iro Jesus ré’ 1égaquié’, rnné’:

—Guli'giii’i-bi’ yugu’ blido’ lataj ila’dxinbi’ ga zoa’, en biti’ uzdga'li’
xindzgacabi’, tu’ ila’zi’ lataj nupa ndcagaca ca yugu’ bi’ido’ cani ga ni’ rinna
bé’€ Dios yehua’ yuba.

15Jests gux6a né’é légacabi’, ate’ ni’ird buzé’é ni’.

Tu bonni’ unnd bé’ cuidi’ dé yél-la’ tsahui’ queé’
(Mr. 10:17-31; Lc. 18:18-30)

16 Tu bonni’ ni zo&’ iz cuidi’ queé” buduyué’ Jesus, en ré’ L&’

—Bonni’ Usedi idu tsahui’. ¢Bizxi le naca tsahui’ ral-la’ guna’ para gata’ yol-
la’ na’bén idu quia’?

17Bubi’é didza’ Jesus, ré’ 1€”:

—¢Naru’ néztsenu’ 1é na’ rnno’ quia’, rnno’ naca’ idu tsahui’? Cuntu nu
b6nni’ ndquié’ idu tsahui’. Tuzé’ Dios ndquié’ idu tsahui’. Channo ré’énu’ gata’
yol-la’ na’ban idu quiu’, ben ca rinnd bé’ xiba queé’ Dios.

18 N{’ird bonni’ na’ ré’ Jesus, rnné’:

—¢Bizxild xiba na’?

Jesusré’1é:

—Xiba na’ gunnd bé’é Moisés:

Biti’ gutiu’ bonachi.

Biti’ gunu’ dul-la’ le riguitsaj xiba que ydl-la’ nutsaga na’.
Biti’ cuanu’.

Biti’ innio’ que bochi’luzé’o le cabi nacate.

19 Ben bal xuz xind’o.

Bidxi’i bdchi’ luzd’o ca nadxf’i cuinu’.

20 Bénni’ na’ ni zoé’ iz cuidi’ queé’ gudxé’ Jesus, rnné”

—Yugu'télé niruna’ ga gudela’ naca bi'ido’. ¢Naru’ zoaia’tuleral-la’ guna’?

21Tesusré’1é

—Channo ré’énu’ gacu’ tsahui’, guyéaj, yojéti’ le dé quiu’, ate’ dumina’ si'u,
bunddzaj quégaca bonachi yechi’. Cani gata’ yol-la’ tsahui’ quiu’ ni’ yehua’
yubd. Ni'ir¢ gud4, gudd’ neda’.

22 Cate’ bonni’ na’ ni zoé&” iz cuidi’ queé’ biydonné€’ didza’ ni, séhudjé’
ruhuf’inné’ tu’ déda’ y6l-la’ tsahui’ queé’.

23N{'ird Jesus gudxé’ yugu’ bonni’ uséda queé’, rnné”:

—Le ndcaté rea’ lib{’ili’, bdniga naca tsdzi€’ nu bonni’ dé yol-la’ tsahui’ queé’
ga rinnd bé’é Dios yehua’ yub4. 24Ia’stu rea’ libf’ili’, ndcard boniga tsdzié’ tu
bonni’ dé yol-la’” tsahui’ que€’ ga ni’ rinnd bé’é Dios ca tédiba’ boa’ lu nagui
yOtsi’.

25 Cate’ bila’y6nné’ yugu’ bénni’ uséda queé’ didza’ ni, bulu’baniné, ta'nné”:

—¢Nuzxi caz gaca uld, channg?

26Jesus buyué’ 1égaqui€’, en ré’ 1égaquié’:

—Biti’ gaca iltin bonachi 1€ ni, pero Dios hudca guné’ yugu'té.

27TN{’ir6 bubi’é didza’ Pedro, en ré’ Jesus:

—Buyutsoca’, netu’ chibucd’anatu’ yugu'té, en zd’lentu’ Li’. ¢Bizxir0 gata’
queétu’?

28Jesus ré’ légaquié”:

—Lendcatérea’libi’ili’, dza ni’ cate’ ucubi yddzo6lid, ate’ c’ainnd bé’aneda’,
Bonni’ Guljé’ Bonachi, ga ni’ gdcatéra’ lo, 1ésca’ lib1’ili’ zd'lenli’ neda’ na’a, c§’6li’

chinnu lataj ga innd bé&’€li’, en uchi’a uso6rdli’ quégaca idxinnu c6’té yodzo
quégaca zx{'ini xi’s6&” Israel. 29 Nu bdnni’ rucd’ané’ lidxé’, o yugu’ béché’s,
0 yugu’ zané’, o Xxuzé’, o Xxiné’é, o nigula queé’, o yugu’ zx{’'iné€’, o yugu’ Xiyué’,
para guné’ xichina’, bonni’ ni si’é ia’t gayua'tér0 ca’ queé’, en gata’ ca’ yol-la’
na’bédn idu queé’. 30 Zidn nupa nécagaca lo na’a, ulu’gd’ana cd’asd, ate’ nupa
nagd’anagaca cd’aso na’a, hualdcagacalo.

20

Ructdzu’é didza’ Jesus ca tuné’ bonni’ huen dxin

1Gunné’ ca’ Jesus:

—Ca gun Bonni’ na’ rinnd bé’é yehua’ yub4 naca ca bené’ tu bonni’ xan
yu'u. Biruajé’ zilado’, yojdilj€’ yugu’ bonni’ iluné’ dxin ga naca lu xiyué’ ga
na’ naduzgaca luba uva. 2 Cate’ chibugd’analené’ tsahui’ yugu’ bonni’ huen
dxin na’, quizxjé’ légaqui€’ tu dumi lazxaj que tu dza, gus6l-1€’é 1égaquié’
iluné dxin ga naca lu xiyué’. 3 Cate’ buruajé’ idu xsila, bilé’ené’ ia’zica'ré’
bonni’ nacud’asé’ ca’ ga naca lu yé&’éyi. 4 R€ 1égaqui€”: “Guli'tséaj ca’ lib1'ili’
ga naca lu xiyua’, ate’ quizxja’ libf’ili’ le naca tsahui’.” La’ ydjdcaté ca’
légaquié’. 3 Buruajé’ bonni’ xan yu'u na’ leyubdld idu huagubidza, enca’ idu
xihud udzd’, en la’ tuz ca bené’, gusél-1€’é yugu’ bonni’ yojxaquié’ lu xiyué’.
6 Buruajé’ ca’ cate’ ni’ zoa ia’lati’'do’os gubidza, en ydjxaquié’ ia’zicaré” bonni’
nacud’asé’ ca’ ni’, ate’ ré’ 1égaquié’: “;Bizx que zobatsali’ ni c&d’as6 idu dza, biti’
bi dxin runli’?” 7 Yugu’ bénni’ na’ té’ 1€’, ta'nné’: “Cuntu nu benna xichintu’.”
N{'ird ré’ 1égaqui€’: “Guli'tséaj ca’ lib{'ili’ ga naca lu xiyua’, ate’ quizxja’ lib{'ili’
le naca tsahui’.” 8 Cate’ chizéa gal-la, bonni’ xan yu na’ ré&” bonni’ yu'u lu
né’é yugu’ huen dxin na’, rnné: “Bulidza yugu’ bonni’ huen dxin na’, ate’
gu'u lazxjagaquié’. Quizxju’ zi’alé yugu’ bonni’ na’ bila’dxiné’ yojseté. Udxi
na’ quizxjuw’ yugu’ bonni’ na’ bila’dxiné’ z{’atéld.” 9 N{’ir6 bila’dxiné’ bonni’
y0jéngaqui€’ dxin cate’ ni’ zoa ia’lati’do’os gubidza, en gula’zi’é tu tuhuéajé&’
dumi lazxaj que tu dza. 10 Cate’ bila’dxiné’ bonni’ ydjéngaquié’ dxin zi’atélo,
guléquiné” huazi’'gaquié’ ia’lati’, pero lésca’ gula’zi’é tu tuhuéajé’ dumi lazxaj
que tu dza. 11 Cate’ gula’zi’é le, gulannédé’é queé” bonni’ xan yu'u na’,
12ta’'nné” “Yugu’ bonni’ ni bila’dxiné’ ga y0jseté, tu chi’isé guluné’ dxin, en
tuz ca gudizxjatso’ 1égaqui€’ ca netu’, ate’ netu’ ni bentu’ dxin idu dza, en
guguida’atu’ gubidza.” 13 Bubi’é didza’ xan yu na’, en ré’ tué: “Bécha’a, biti’
biruna’ quiu’le cabinaca tsahui’. ¢{Naru’ cabibugd’ana tsdhui'ru’ si'u tu dumi
lazxaj que tu dza? 14 Guzxf’ lazxju’, en bdaj lidxu’. Neda’ ré’énda’ quizxja’
bonni’ ni y6jené’ dxin ga y0jseté la’ leze ca na’ riguizxja’ 1i’. 15 ¢Naru’ cabi dé
lu na’a guna’ ca ré’énda’ len le nequi quia™? ¢Naru’ ruzxé’etsenu’-né’ luzé’o
tu’ runnada’a queé’?” 16 Cani naca, bal-1é’ bénni’, tu’cd’ana bonachi 1égaquié’
cd’as0, ildcagaqui€’ lo, ate’ ia’zicaré boOnni’, ndcagaqui€’ lo na’a, ulu'gd’ané’
cd’aso. Zidn nupa nulidza’, pero nabdbasd nupa nardgaca.

Riguixjo’é Jesus leyubolo ca si’ iluitié’ Lé’
(Mr. 10:32-34; Lc. 18:31-34)
17Cate’ ni’ yu’é Jests noza, sa’y€ajé’ Jerusalén, guché’é quez idxinnuté’ bonni’
uséda queé’, en ré’ 1égaquié”
18 —Buli'yutsoca’, ribenru’ zéajru’ Jerusalén, ate’ ni’ soa nu udddi neda’,
Bonni’ Guljé” Bénachi, lu nd’agaquié’ bixtiz unnd bé&’, en lu nd’agaquié’ bonni’
yudo’ usédi, ate’ ila’chuguié’ quia’ gatia’. 19 Ulu'd6dé’ neda’ lu nd’agaquié’

bénni’ zi'tu’ para ulu'titjé’ neda’. Ila’guiné’ neda’, en ulu’dé’é neda’ 1é’e yaga
cruz, pero cate’ gaca tsonna dza, Dios usubané’ neda’ lu yol-la’ guti.

Le gundbanu xind'agaquié’ Jacobo, en Juan
(Mr. 10:35-45)

20 N{'ir6 bidxinnu xind’agaquié’ Jacobo, en Juan, yugu’ zxi'iné&” Zebedeo,
ga zoé& Jesus, dzdgagaquié’-nu chopé’ ni, ate’ buzda zxibinu lahué’ Jesus, en
gundabinu L&’ tu le uzd’ 1a4dxé’é queénu. 21Jests gunabiné’-nu, rnné’:

—¢Bizxi ré’énu’?

Rénu L&’

—Gunna bé’ cd’0bi’ tubi’ zxi’ina’ ni cuita 1é’u ibéla, en ia’tubi’ c&’0bi’ cuita
1€'u yégodla ga ni’ innd béu.

22Bubi’é didza’ Jesus, ré’ 1égaquié’:

—Biti’ nézili’ le rindbali’. ¢Naru’ hudca gud’ ilenli’ le qui’i saca’ neda’, en
idilali’ nisa ca idila’ neda’ nisa, gatia'?

Té Lé"

—Hudcatu’.

23N{'ird Jesus ré’ légaquié’

—Le nécaté le ral-la’ qui'i saca’a neda’, gaca ca’ queéli’, en le ral-la’ idila’
neda’ nisa, gatia’, idilali’ ca’ nisa libf’ili’, pero que c§’6li’ cuita 1&’a ibéla o cuita
1€’a y6gola, biti’ dé lu na’a nu gu’a que, pero gata’ quégaca nupa ni’ chinupé’é
Xuza’ quéguequi.

24 Cate’ia’chié’ bonni’ uséda queé’ Jesus bila’ydnné’ 1é ni, gula’lené’. 25 N{'irg

Jesus bulidzé’ 1égaquié’, rnné’:
Nozquézili’ ca tuné’ yugu’ bonni’ tannd bé’ené’ bonachi izd’a, ridédité
bé& tannd bé’ené’ légaqui€’, ate’ nupa ni’ nécagacard lo tannd be’e la’
luzé&’eguequisd. 26 Biti’ gaca cani queéli’. Nuti'tésloli’ libf’ili’ nu ré’éni gaca
zx0n ga z06ali’, nu ni ral-la’ gun dxin que ia’zica’rdli’. 27 Lésca’ cani, nati’tésloli’
libl'ili’ nu gué’éni gaca lo, ral-la’ gaca ca tu bonni’ nad6’o que ia’zica'roli’.
28 Lésca’ neda’, Bonni’ Guljé’ Bonachi, bida’ ni, caléga para nu gun xichina’,
pero para guna’ xichingaca bdnachi, en uddda’ y6l-la’ na’ban quia’, le quizxjada’
ni’a quégaca bonachi zidn para ulu’lagaca.

Rutiné’ Jestis chopé’ bonni’ nachul-la légaquié’
(Mr. 10:46-52; Lc. 18:35-43)

29 Cate’ ni’ tu'rdajé’ yodz0 Jericd, bonachi zidn sbjacalen Jesus. 30 Nacu’é
chopé’ bonni’ nachul-la 16gaquié’ ni’, r&’gaquié’ ra’ ndza. Cate’ bila’'ydnné’
rid6dé’ Jesus ni’, gulu’é zidzaj didza’, tanné’:

—Xan, zx{'ini xi’s6é’ David, buéchi’ ladxi’ netu’.

31 BOnachi zidn nacud’ ni’ gulé 1égaqui€’ ila’cu’é dxiso, pero zidzajré gulu’é
didza’, tanné’:

—Xan, zxi’ini Xi’'s6é&’ David, buéchi’ ladxi’ netu’.

32"1,\11”ir6 guzé riboz€’ Jesus, en bulidzé’ 1égaqui€’, ate’ gunabiné’ 1égaquié’,
rnné’:

—¢Bizxi ré’énili’ guna’ queéli’?

33Té Jesus:

—Xan, ré’énitu’ gunu’ ga huddlaj guidj lotu’.

34 NT'ir6 Jesus buéchi’ 14dxé’é 1égaquié’, ate’ gudané’ guidj 1l6gaqui€’. La’
boaljatégaca guidj 16gaqui€’, ate’ ydjdcalené’ Jesus.

Ridxiné’ Jesus y0dz0 Jerusalén len yol-la’ ba zx6n
(Mr. 11:1-11; Lc. 19:28-40; Jn. 12:12-19)

1 Cate’ bila’dxingalé’ y6dz0 Jerusalén, en ni’ nacu’é ga dé y6dzo Betfagé ga
na’zoa Gui’a Yaga Olivo, n{’ird gus6l-1€’é Jesus chopé’ bonni’ uséda queé’, 2 ate’
ré’ 1égaquié”:

—Guli’tséajtstca’ y6dzodo’ ni’ ca dédilé ga ni zdaru’, ate’ la’ tsdjxaca’téli-
ba’ tuba’ burro gund’ naga’ba’, ate’ dzaga léba’ tuba’ burro biguiu’'do’.
Guli'tsdjsedxi-ba’, en iché’éli-ba’ quia’ ni. 3 Channd nu bi guié lib{’ili’, guli’guié
nuna’: “Xanru’ riquinné’-ba’.” Ni'ir¢ isél-16’€ 1égacaba’ quia’.

4Cani guca para gaca 1é na’ buzuajé’ lu guichi bonni’ bé’€ didza’ uldz queé’
Dios, gunné’:

5 Guli’guié nupa nacud’ y6dz0 Sidn,

Buli'yuts6ca’, &’ Bonni’ innd bé’ené’ libi’ili’.

Lu yodl-la’ noxaj ladxi’ que€’ dxié’-ba’ tuba’ burro.

Dxi€’ cidzu’ba’ burrodo’ ndcaba’ zxi'iniba’ béa’ rud’aba’ yua’.

6 N{'ir6 bonni’ uséda queé’ ydjaquié’ ni’, ate’ guluné’ ca na’ gunna bé’ené&’
Jesus 1égaqui€’. 7 Gula’ché&’é-ba’ burro gund’ na’, en burro biguii’do’ na’,
ate’ bulu'dxié’ cadzu’'gacaba’ yugu’ lari’ guitsa’ quégaquié’, ate’ gudxié’ Jesus
lahui’ lari’ na’. 8 Nacud’ ca’ bonachi zidn ni’, ate’ gula’chilaj yugu’ lari’ ta’xda
cudzu’'guequila’ noza. Ia’zica’ré’ bulu’'chibé’ zin le bulu’'zx6€’ ga nacala’ néza.
9 Gulufli zidzaj didza’ bonachi na’ nanérugaca, en nupa na’ sdjacalen Jesus,
tanna:

—iYOl-la’ ba L&, zx{'ini xi’s6€’ David! iBica’ ba nuniza’ ni'a que L& Xanru'!
iY0l-la’ ba Dios!

10 Cate’ guyéazié’ Jesus y0dz0 Jerusalén, bulu’dzatsa yugu’té bonachi lu yo6dzo
na’, ate’ zidn nupa gulé luzé’eguequi, tanna:

—¢Nuzxi caz bonni’ ni?

111a’bal-1a bénachi ni’ ta'nna:

—Nu ni Jesus, bonni’ ru’é didza’ uldz queé’ Dios, ate’ naca ladzé” Nazaret
luyu Galilea.

Jestis rulatjé’ 16’a yudo’
(Mr. 11:15-19; Lc. 19:45-48; Jn. 2:13-22)

12Cate’ guyazi€’ Jesus1d’a yudo’ queé’ Dios, buldgui’é ni’il6 yigu'té nupa tuti’
to’o ga nacalé’a yudo’ na’. Burixé’ ca’ yugu’ blaga quégaquié’ bonni’ tu'tsé’é
dumi y6dz0 zi'tw’, en yugu’ le ta’bd’i nupa tuti’ gu’dddo’. 13 R€’ 1égaquié™:

—Nazuaj lu guichi 1d’ayi le rnna: “Lidxa’ si'i le, yu'u ga nu ulidza Dios”,
pero libf’ili’ chinunli’ lataj ni ca naca yu'u lidxigaca gubdn.

14 Cate’ ni’ zoé’ Jesus chila yudo’, bal-1€’ bonni’ nachul-la 16gaqui€’, en bonni’
biti’ raca ila’zé&’é bila’dxiné’ ga na’ zo€’, ate’ L& buné’ 1égaqui€’. 15 Gula’len&’
yugu’ bixuz unnd bé’, en bonni’ yudo’ tu’'sédiné’ cate’ bila’lé’ené’ yugu’ yol-la’
hudca ni runé’ Jesus, en bila’yonné’ tul’ibi’ bi'ido’ zidzaj didza’ ga naca chila
yudo’, tannabi”

—iBica’ ba Lé&’, zx{’ini Xi’s6é&” David!

16 NT'ird té’ Jesus:

—¢Naru’ cabi riyonnu’ ca ta'nnabi’ bi’i ni?

Bubi’é didza’ Jesus, rnné’:

—On, riydnda’. ¢Naru’ catu caz nuldbanili’ le naziaj lu guichi 14’ayi cani caz
ral-la’ gaca? Cani rnna: “Li’ benu’ ga yugu’ bi’i cuidi’, en yugu’ bi’ido’ ni’
tadxi’bi’ gulul-labi’ yol-la’ ba le naca idu.”

17 N{'ir6 Jesus bucd’ané’ légaqui€’, ate’ buruajé’ Jerusalén. Guyijé’ y6dzo
Betania ga ni’ bugd’ané’ idu yéla.

Jesusrulidza zi’é yaga higo
(Mr. 11:12-14, 20-26)

18 Cate’za’ renf’, ate’ ni’ s6hudjé’ Jesus Jerusalén, riduné’. 19Bilé’ené’ tu yaga
higo ro’” gal-la’ cuite noza, ate’ gubigui’€ ga na’ r¢’, pero biti’ bi bidzéliné’ lu
yaga na’. Xildgui’sd dxia. N1'ir¢ Jesus gudxé’ le:

—Biti’r6 cuia le ribia quiu’.

La’ gubidxité yaga higo na’. 20 Cate’ bila’lé’ené” bonni’ uséda queé’ 1é ni,
bulubanin€’, ate’ gula'nabiné’ Jesus, ta'nné’:

—¢Nacxi caz guca, gubidxité yaga ni?

21Bubi’é didza’ Jesus, ré’ 1égaquié’:

—Le nécaté rea’ 1ibf’ili’, channo tséajlé’éli’ Dios, en biti’ gaca chopa ladxi’li’,
calégaso hudca gunli’ ca na’ bena’ que yaga ni, pero channo guiéli’ guf’a ni:
Gucuita, en yojs6alunisado’, gaca cana’innali’. 22Lésca’ cani, yugu'té le indbali’
cate’ ulidzali-né’ Dios, channo huayé;jlé’éli’ gunné’ Dios queéli’, huazi’ili’1é na’
inabali’.

Y6l-la’ unnd bé’ dé lu né’é Jestis
(Mr. 11:27-33; Lc. 20:1-8

23 N1'ir6 guydzi€’ Jesus chila yudo’, ate’ tsanni ni’ rusédiné” bonachi nacud’
ni’, bila’dxin€’ yugu’ bixuz unnd bé’ len bonni’ gula tu’'zéajni’'iné’ ga zoé€’, ate’
gula’ndbiné’ Jesus, tanné”:

—¢Bizxi y6l-la’ unnd bé’ déluno’o, runtso’ yugu’ 1€ ni? ¢{Nuzxi budédilu no’o
y0l-la’ unna bé’ ni?

24Bubi’é didza’ Jesus, ré’ 1égaquié’:

—Lésca’ neda’ indbatsoqui’da’ libf’ili’ tu didza’. Channd quixjoi’ili’ neda’ ca
naca, neda’ ca’guia’libf’ili’ bizxi y6l-la’ unnd bé” dé luna’aruna’ cani. 25 ;Nuzxi
caz gusol-la’ Juan para buquil€’ bonachi nisa? ¢Naru’ Dios gusél-18’€ 1€, o
gula’sél-1€’é yugu’ bonni’ 1€?

Ni'ir6 gula’silégaquié’ bonni’ yudo’ na’ tanné’la’ 1égacasé’

——Channo innaru’: Dios gusdél-l1é’é 1&, la’ guiété’ ré’'u: “¢Bizx que biti’
guyéajlé’éli’ 16?7 26 Na’a, channo innaru Gula’s6l-1€’€¢ yugu’ bonni’ 1€,
radxiru’ le ilin bonachi lu y6dz6 tu’ ta’yéajlé’é yugu'té’ Juan na’ bé’é didza’ uldz
queé’ Dios.

27Que 1€ ni na’ bulu’bi’é didza’, té’ Jesus:

—Biti’ noztu’.

Jesus ré’ 1égaquié’

—Neda’ ca’, biti’ guia’ lib’ili’ bizxi y6l-la’ unna bé’ dé lu na’a runa’ 1é ni.

Rucudzu’é didza’ Jesus ca gulunbi’ chdpabi’ zx{'in€’ tu bonni’

28 N1'ir0 Jesus gudxé’ yugu’ bonni’ yudo’ na’:

—¢Nacxi rusdca’li’ queéli’? Guzo6é’ tu bonni’ nacud’abi’ chépabi’ bi'i bonni’
queé’, ate’ yojodxé’-bi’ tubi’ bi'i queé’ na’, gunné’: “Zxi’ina’, guyéajna’a tsdjenu’
dxin ga naca luyd quia’ ga ré’gaca luba uva.” 29 Bubf’ibi’ didza’ bi’i na’,
gudxibi-né’: “Biti’ ré’énda’ tseja’.” Gudodi ni’ bubi’i 1adxi’bi’, ate’ y6jenbi’ dxin.
30N{’ird bonni’ na’ yjodxé™-bi’ ia’tubi’ bi’i queé na’, en la’ tuz ca gunné’, ate’

bub{’ibi’ didza’ bi’i ni, gudxibi-né: “Huaca, Dad. Uyéaja’.” Biti’ guy€ajbi’ bi’i
ni. 31 ;NUzxil6bi’ bi’i chopa ni benbi’ le guyaza 14dxé’é xuzibi’?

Bulu'bi’é didza’, té’ Jesus:

—Bi'izi’alg na’.

N{1'ird Jesus ré’ 1égaquié’

—Le ndcaté rea’ libl’ili’, ilanérué’ bonni’ uquizxaj tud’ do’, en yugu’ nigula
udé dzaga calibf’ili’, ate’ ila’y4zié’ ga ni’ rinnd bé’€ Dios. 32 Cani gaca, tu’ bidé’
Juan, bonni’ buquilé bonachi nisa, ga zdali’, en busédiné€’ libi’ili’ le naca tsahui’
caral-la’ gunli’, ate’ lib{'ili’ biti’ guyéajlé’éli’ 1&’, pero yugu’ bonni’ uquizxaj, en
yugu’ nigula udd dzaga gula’yéajlé’é 1&”. Sal-1a’ bilé’eli’ 1€ ni, biti’ bubi’iladxi’li’
para tséajlé’éli’ 1€".

Ructdzu’é didza’ Jesus ca béngaquié’ bonni’ huen dxin biti’ ndcagaquié’ tsahui’
(Mr. 12:1-12; Lc. 20:9-19)

33 Gunné’ ca’ Jesus:

—Buli’'zé négali’ ia’td le ucudzu’a didza’. Guzdé’ tu bénni’ Xan yu'u, ate’
bonni’ ni budé’é yugu’ luba uva luyu queé’. Guléquié’ 1€’aj que, en guchd’ 6né’
tu lerui guidj ga isié’ xisi uva na’. Bené’ ca’ tu yu'u xitsd’ ga gaca nu uyu iduté
luyt queé’. NI'iré budddé’ luyu na’ lu nd’agaquié’ bonni’ huen dxin, para
ila’zi’é quégaquié’ gatsaj huéaj, ate’ sa’y€ajé’ yodzo zi'tu'.

34°Cate’ chibidxin dza ulu’'chib& yugu’ luba uva na’, gusél-1€’é bonni’ xan
luyud na’ bal-1é’ ni’a né’é¢ ga na’ nacu’é bonni’ huen dxin ni’ para ulu’zi’é lu
nd’agaquié’ uldz queé’. 35NT{'ird gula’zoné bonni’ huen dxin na’yugu ni’ané’é
na’. Guluné hué’ tué€’, enia’tué bétigaquié’1€’, enia’'tué’ bulu’ladxé’ 1€’ guidj.
36 Leyuibo16 bonni’ xan luyt na’ gusél-1€’é ca’ ia’zica'ré ni'a né’é, ate’ gulaquié’
zidntéré’ ca nupa na’ gusol-1€’é zi’alo, ate’ 1a’ tuz ca guluné’ bonni’ huen dxin
ni’ quégaquié’.

37°Ga y0jsete, gus6l-1&’é ca’ zx{'iné’ ga na’ nacu’é. Guzd ladx€’é, rnné”:
Hualuné’ bal bi'i quia’. 38 Cate’ yugu’ bonni’ huen dxin na’ bila’lé’ené’-bi’
zxl'in€’, la’ gula’'nnaté’ 1a’ 1égacasé” “Bi’i ni guequi queébi’ luyu ni. Guli’d4,
gutiru-bi’, ate’ le ral-la’ guequi queébi’ guequi queéru’.” 39 Ni’irdé gula’zoné’-
bi’, ate’ bulu'béajé’-bi’ ni’il6 luyu ga na’ ré’gaca luba uva, ate’ bétigaquié’-bi’
ni’.

40 NT’ird Jesds gundbiné’ 1égaqui€’, gunné:
—Cate’udxiné’ bonni’ xanluyuna’, ¢nacxi guné’ quégaquié bonni’ huen dxin
ni?

41Bulu’bi’é didza’ bonni’ yudo’ na’, té’ Jesus:

—Usunitié’ bonni’ tud’ dé’ na’, ate’ luyu queé’ na’ ud6dé’ lu nd’agaquié’
ia’zica’ré’ bonni” huen dxin, bonni’ ilu’é 168’ uldz queé€’ cate’ idxin dza ulu’chibé’

e.

42N71'irg Jesus gudxé’ 1égaquié”:

—¢Naru’ catu caz nuldbanili’ 1 na’ nazuaj lu guichild’ayi ca naca 1€ ni? Cani
rnna:

Guidj na’ gula’ri’'uné’ bonni’ tu’cu’é z6’0,
la’ guidj nd’as6 chinaca guidj len z6’6.
Lé caz€’ Xanru’ bené’ ga naca cani,
ate’naca tu le run ga rubdniru’.

43’Que 1€ ni na’ rea’ libi’ili’, xilatjali’ ga na’ rinna bé’é Dios idda queéli’, en
gata’ quégaca bonachi ilin ca ral-la’ gun nu nadeli’ lataj ni’. 44 Nu tsdjchegu’ lu

§ui(’5j ni, la’ cuinsi quitsaj, ate’ channd guidj ni tseajbaga’ bonni’ na’, uzxuzxaj
é.

45 Cate’ yugu’ bixtdz unna bé’, en yugu’ bénni’ yudo’ fariseo bila’yénné’ 1é
na’ bucudzu’é didza’ Jesus, téquibe’ené’ bé’é Jesus didza’ ca naca quégaquié’.
46 Gula’zéa gula’hd’é ila’zOné’ Jesus, pero guladxiné’ biilin bonachi zidn nacud’
ni’ tu’ ta’yéajlé’ ndquié’ Jesus bonni’ ru’é didza’ uladz queé’ Dios.

22

Ructidzu’é didza’ Jesus ca naca que lani que yo6l-la’ rutsaga na’

1Jesus bé’lené’ 1égaquié’ didza’ leyubolo, ate’ buctidzu’é didza’, rnné”:

2 —Ca gaca quégaca nupa ila'yaza ga rinnd bé&’é Dios yehua’ yub4 naca
ca guca quégaca nupa bulidzé tu bonni’ rinnd bé’é cate’ bené’ lani que
dza utsaga nd’abi’ bi'i bonni’ queé’. 3 Gusol-lé’é ni'a né’é tsojxi’gaquié’
yugu’ bonni’ chinulidzé para guidagaquié’ lani queébi’, pero biti’ gulé’éné’
guidagaqui€’. 4 N{'ird gusdl-lé’é ia'zicaré ni'a né’€, en gudxé légaquié”
“Guli'tsojodxitsca’ nupa na’ chinulidza’, na’ guiéli’ 1égaquié™ Buli'yutsdca’,
chinupd’a la’ huagu. Chibétia-ba’ yugu’ xpédxa’, en yugu’ boa’ bédxi renni’
quia’. Yugu'té chinupd’a. Guli’d4, séaru’ lani queébi’ bi'i bonni’ quia’ ut-
saga n&’abi’.” 3 Yugu’ bonni’ na’ yojlidzagaqui€’ biti’ guluné’ 1égaqui€’ bal,
ate’ yojdquié’ que queégaquié’. Tué€’ yOjené’ dxin, en ia’tué guyijé tsojo’u
tsojéti’é. 6la’zica'ré’ gula’zéné’ yugu’ ni'a né’é na’, ate’ gulu’é do’ quégaquié’,
en bétgaquié’ légaquié’. 7 Cate’ bonni’ na’ rinnd bé’é biyonné’ 1€ ni, guléné’,
en gusél-lé&’é yugu’ bonni’ queé’ rojaquié’ gudil-la, ate’ bétigaquié’ yuguw’
bonni’ hueti bdnachi na’, en bulu'quélé’é gui’ 1ddzagaqui€’. 8 Ni'iré bonni’ na’
rinnd bé&’é gudx€’ yugu’ ni'a né€’é, gunné: “Le ndcaté chinupd’a que lani
na’, pero yugu’ bonni’ bulidza’ biti’ guldquié’ lesaca’ guidagaquié’ lani quia’.
9 Guli'tséajtsdca’ gapa naca la’ ndza, en buli'lidza ydgu'té nupa tsdjxaca’li’
ni’ para guidagaca lani queébi’ bi'i bonni’ quia’ utsaga nd’abi’.” 10 N{'ird
bila’rajé’ ni'a né’é na’, s0jaqui€’ gapa naca la’ néza, ate’ bulu'tubé’ yagu'té
nupa yojxdca’gaquié’, yugu’ bonni’ dxi’a, en yugu’ bonni’ tud’ d¢’, ate’ ga na’
raca lani bilir6 bonachi.

11°Cate’ guyazié&” bonni’ na’ rinnd bé&’é para uydé’ nupa ni’ nudubigaca,
bilé’ené’ tu bonni’ biti’ ndcué’lari’ tsahui’le bunddzjé’ quégaquié’ bénni’ nacu’é
lani na’. 12 N{'iré gudxé bonni’ na’: “Bénni’do’, ;z6atso’ ni, en biti’ nacu’ lari’
tsahui’ bunddzja’ quégaca nupa nacud’ lani?” Bonni’ na’ busayaj ru’é. 13 N{'ird
boénni’ na’ rinnd bé’é gudxé’ nupa na’ tun xichiné’, gunné’: “Guli’guga’ ni'a
né’é bonni’ ni. Guli'tséjchi’un-né’ ni’ild ga na’ rd’6 chul-la. Ni’ c6dx€’, en util-
lalay€’é, lu yol-la’ ruhuf’ini queé’.”

14NTird Jesus gudxé’ 1égaquié’

—Zian nupa nulidza’, pero nabdbast nupa ila’régaca.

Jesusru'é didza’ canaca le riguizxaj ldzaru’
(Mr. 12:13-17; Lc. 20:20-26)
1I5NT{'iré yugu’ boénni’ yudo’ fariseo na’ bulu’'z€’é ni’, ate’ gulin xtidza’gaquié&’
iluné’ ga bi inné’ Jests para gaca ulu'zéguié’ Lé’ didza’. 16 Para iluné’ cani,
gula’sdl-1€’¢ bal-1&’ bonni’ dd’gaquié’ 1égaquié’, len bonni’ dd’gaquié’ Herodes,
ga zo€’ Jesus, nupa na’ gulé Jesus:
—BoOnni’ Usedi, noztu’ Li’ ru'u didza’ catéze naca, en naca iduté li ca
rusédinu’ ca naca queé’ Dios, en biti’ ruf’i lddxu’u le ta'nnda quiu’ bonachi, tu’

cabi ruchi’a ruséréu’ bénachi ca naca le tannasé bonachi na’. 17 Gudixj6i’i
netu’. ¢Nacxi runili’? ¢Naru’ run bayudxi, o biti’ run bayudxi quizxaj laztu’
queé’ César, bonni’ yodz0 zi'tu’ na’ rinnd bé’ené’ ré’u?

18 Réquibe’ené’ Jesus té’énné’ ulu'béajé’ L€’ didza’, ate’ gudxé’ 1égaquié’

—Libi’ili’, bénni’ ruluf’isé tsahui’ cuinli’, ;bizx que ruf’ili’ didza’ le ruzéa
neda’ra’ gui’a? 19 Buli'lui’'i neda’ dumi le riguizxaj 1azali’.

NI'ir6 bulu'luf’in€’ L&’ tu dumi que y6dz6 Roma. 20Jests gundabiné’ légaqui’,
rnne’:

—¢Nuzxi lahui da’ ni, en nuzxi le nazuaj 1€’e dumi ni?

21Te Leéx

—Queé’ César na’.

N{'ird Jesus gudxé’ 1égaquié’

—Guli’'guizxjé’ César le nequi queé’ César, ate’ Dios le nequi queé’ Dios.

22 Cate’ bila’y6nné’1é ni, bulu’béniné’ ca naca didza’ tsahui’ bubi’é Jests, ate’
bulu’cd’ané’ L&', s6hudajtégaquié’.

Ta’nabi yudxiné’ Jests ca ulu’bdn nupa chindtigaca
(Mr. 12:18-27; Lc. 20:27-40)

231.a’ dza nd’asd yugu’ bonni’ yudo’ saduceo, bonni’ na’ tanné’ biti’ ulu’ban
nupa chindtigaca, bila’dxiné’ ga zoé’ Jesus, ate’ gula'nabiné’ L&', 24ta'nné’”:

—Bo6nni’ Usedi, Moisés gunné’: “Channé gatié’ tu bonni’ zéanu nigula queé’,
en cuntu nu bi’i zdabi’ queé’, ni’iré bi'i béché’€ bonni’ na’ ral-la’ utsaga
nd’alenbi’-nu nigula uzébi queé’, para cabi initi di’a dza queé& bonni’ béchi’bi’
na’.” 25 Gula’cud’abi’ gadxi bi’i bonni’ ga z6éatu’, naca béchi’gacabi’. Bi'i z{’al
na’butsagand’alenbi-nunigula, ate’ gutitébi’. Tu’ cuntunu bi’i queébi’ z6abi’,
bi’i buropi na’ butsaga né’alenbi’-nu nigula uzébi queébi’ bi'i héchi’bi’ na’.
26ésca’ cani guca queébi’ bi'i buropina’, enca’ queébi’ bi’i bunni, enla’ tuz ca
guca quégacabi’ igadxitébi’, gulatibi’ ydgu'tébi’. 27 Ga budxité gutinu ca’ nigula
na’. 28 Cate’ idxin dza ulu’bdn nupa chindtigaca, ¢nlzxildgacabi’ bi'i gadxi ni’
guéquinunigula na’ queébi’, tu’ bulu'tsaga nd’alenbi’-nu ydgu'tébi’ nigula na’?

29NT'ird bubi’é didza’ Jesus, ate’ ré’ 1égaquié”:

—Nachixili’ lib{’ili’ tu’ cabi réajni’ili’ le nazdaj lu guichi 1l&’ayi, en tu’
cabi nunbé’éli’ yol-la’ hudca queé Dios. 30 Cate’ idxin dza ulu’bdn nupa
chindtigaca, biti'rd gaca y0l-la’ rizdalen nigula, en biti’ ulu’'tsaga néd’agaquié’,
pero géacagaqui€’ ca ndcagaquié’ gubaz 1d’ayi queé’ Dios nacu’é yehua’ yuba.
31 Ca na’ ral-la’ ulu’bdn nupa chindtigaca, ¢naru’ cabi nuldbanili’ 1€ na’ gudxi
cazé’ Dios lib{’ili’? 32 Cani gunné: “Neda’ naca’ Dios queé& Abraham, en
Dios queé’ Isaac, en Dios queé’ Jacob.” Dios na’ biti’ naqui€’ Dios quégaca
nupa ndtigaca tsaz, pero naquié€’ Dios quégaquié’ bonni’ ni nabangaquié’ sal-la’
gulatié’.

33 Cate’ bila’ydni bdnachi nacud’ ni’ didza’ ni, bulu’bani ca naca 1é na’
rusédin€’ Jesus léguequi.

Xibd queé’ Dios le naca lo
(Mr. 12:28-34)

34 Cate’ guléquibe’ené&’ bonni’ yudo’ fariseo ca bené’ Jesus, busayjé&
rud’agaquié bonni’ yudo’ saduceo, ni’irdé bulu’dubé’ yugu'té’. 35 Tué bonni’
nutsé’é ladjagaquié’, en nazédé’ xiba queé’ Moisés, gu'unné’ si’ bé’é Jesus.
36 Que 1€ ni na’ gundbiné’ Jesus, rnné’:

—Bonni’ Usedi, ¢bizxild xiba queé’ Dios nacalo?

37Jests ré’ 1€

—Idxi’'inu’ Xanu’ Dios idu lddxu’u, en iduicjalddxi’do’o, enca’len idu y6l-la’
réajni’i quiw’. 38 Xiba ni naca lo, en nazdca'térd. 39 Xib4 na’ naca buropi, la’
ca nécaté, en cani rnna: “Idx{'inu’ bochi’ luzé’o ca nadx{’i cuinu’.” 40 Chopa
xibd ni néacagaca ga rojléz yagu'té le rinnd bé’ xiba queé’ Dios, en yugu'té le
bulu’sédiné’ bonni’ gulu’é didza’ uldz queé’ Dios.

¢Nuzxi zx{'ini ndquié’ Cristo?
(Mr. 12:35-37; Lc. 20:41-44)
41 Tsanni ni’ nacuw’é tsdzxén boénni’ yudo’ fariseo na’, Jesus gundbiné’
1égaqui€’, 42rnné’:
—¢Nacxi rusaca’li’ queéli’ queé’ Bonni’ na’ 1€’ Cristo? ¢Nuzxi zx{'ini ndquié’?
Bulu'bi’é didza’, tanné’:
—Zx1'ini Xi’s6& David ndquié’.
43NY'ird Jesus ré’ légaquié™
¢Bizx que na’ 1€ cazé’ David bulidzé’ L&', gunné: “Xana™? Cani gunné’
cate’ ni’ bé’é didza’ uldz queé’ Dios B6’ L&’ayi, gunné’:
44Xanru’ Dios gudxé Xana’
“Gurd’o cuita 1€’a ibéla,
cate’ gunra’ ga ulu'zechu zxibigaca Lo’ nupa tequi Li’ zi’.”
45 Channo David na’ gunné’ queé’ naquié’ Xané’, snacxi caz naca, rnnali’
ndquié’ zxI'ini Xi’'s6é’ David na’?
46 Cuntu nu guca ub{’i didza’, ate’ ga gusi lo dza na’, cinturd nu burugui bi
indbini L&’

Jesus ruzégui’é yugu’ bonni’ yudo’ didza’
(Mr. 12:38-40; Lc. 11:37-54; 20:45-47)

1INTiro Jesus bé’lené’ bonachi nacud’ ni’ len yugu’ bonni’ usédi queé’ didza’.
2Ré&’ 1égaquié’

—Yugu’ bonni’ yudo’ fariseo, en yugu’ bonni’ yudo’ usedi nuhutédzagaquié’
xilatjé’ Moisés, en tu’'sédiné” bonachi. 3 Que 1é ni na’, guli’giin yagu'té le il&’
lib{'ili’, pero biti’ gunli’ 1ibl’ili’ ca na’ tuné’ 1égaquié’, tu’ tu le ta'nné’, en ia’'ta
le tuné’. 4Le ta'nnd bé’ené’ bonachi naca ca tu yua’ zi'i le cabi sequi’ nu
gud’, ate’ tu'gu’é le ya’'zxicjagaca bonachi, pero 1égaquié’ biti’ té’énné’ ulu’tené’
le, caléga len tuze xib6én nd’agaqui€’. 5 Yugu'té le tuné’, tuné’ para ila’lé’e
bonachi 1égaqui€’, tu’ tuné’ zxon le tigui’€ yen nd’agaquié€’, en ra’ xigdgaquié’
ga na’ nuzuajgaquié’ tu le nazuaj lu guichi 1&’ayi, en tutunné’ luzxi lari’
nécugaquié’. 8 T€’€nné’ ila’b0’é ga naca lataj lo ga na’ tu'dubé’ tahué’, enca’ ga
na’ naca lataj lo lu yu'u ga tw’dubé’ tu’sédé’ queé’ Dios. 7 Lésca’ cani, té’énné’
ulu’gapa bonachi légaqui€’ didza’ ba zxon gapa naca ldgaca bonachi, en té’énné’
ilé bonachi 1égaqui€’: “Padiux, bonni’ usedi.”

8°Pero libf{’ili’, biti’ ral-la’ gunli’ ga nu guié lib{’ili’: Bonni’ Usedi, tu’ zoa tuz
Nu naca Bonni’ Usedi queéli’, neda’, Cristo, ate’ yagu'téli’ ndcali’ béchi’li’ tuli’
ia’tuli’. 9 Cuntu nu guiéli’ luyu ni, biti’ innali’: Xuz, tu’ zoa tuz Nu naca Xuzil{’,
zo& yehua’ yubd. 10 Biti’ gunli’ ga nu guié libf’ili": Xan, tu’ zoa tuz Nu naca
Xanli’, neda’, Cristo. 11 Nu nutsa’ ladjali’ nu run xichinli’ ia’zica’réli’, nu ni na’
gacardlo ga zéali’. 12Channd nuuzéa cuinilatajlo, cd’asé ugd’ananuna’, pero
nu naca noxaj ladxi’, gaca lo.

13 "Bica’” bayechi’ lib{’ili’, bénni’ yudo’ usedi, enca’ 1ib{’ili’, bonni’ yudo’
fariseo, bonni’ ruluf’isé tsahui’ cuinli’. Ruzdga’li’ noza sdjdcalen bonachi para
ila’dxin ga ni’ rinnd bé&’é Dios yehua’ yubd. La’ lib1’isili’ biti’ sequi’ tsa’uli’, en
biti’ ruf’ili’ lataj ila’yi’u nupa té’éni ila’ya'u.

14°Bica’ bayechi’ lib{’ili’, bénni’ yudo’ usedi, enca’ libf’ili’, bénni’ yudo’
fariseo, bonni’ ruluf’isé tsahui’ cuinli’. Ruguali’ yugu’ lidxigacanu nigula
uzébido’, en para uluf’iso tsahui’ cuinli’, xidzé rulidzali-né’ Dios. Que 1€ ni
na’, zi'térd irugu queéli’ quii saca’li’.

15 "Bica’” bayechi’ lib{’ili’, bonni’ yudo’ usedi, enca’ 1ib{’ili’, bonni’ yudo’
fariseo, bonni’ ruluf’iso tsahui’ cuinli’. Ridédili’ idd lu nisado’, en idu y6dzolié
ni para gunli’ ga tseaj 14dxé’é tu bonni’ Dios tsozxdn len lib{’ili’, en cate’
chiguzxéqui'li-n€’, runli’ ga nabdga’ré’ xiguia’ ca lib1’ili’, ate’ tsojtsu’é lu gul’
gabila.

16°Bica’ bayechi’ libf’ili’. Nachul-la loli’, ate’ ré&’énili’ ului’ili’ néza bénachi.
Caninaca queéli’ tu’ rnnali’: “Channé bi rizi’ lu né’é tu bonni’ ni’a que yudo’,
biti’ run bayudxi, pero channo runé’ le ni’a que oro dz9’6 yudo’, bayudxi
gun.” 17 Lib{’ili’, bonni’ lo chul-la, en tu’ caréajni’i. ¢Bizxild ndcard lo? ¢Naru’
orona’, o yudo’le runld’ayi oro na’? 18 Lésca’ cani rnnali’: “Channdé nu bénni’
guné’ le ni’a que bucugu 1&’ayi, biti’ gun bayudxi, pero channo guné’ le ni’a
que gun zxoa lahui, bayudxi gun.” 19 Lib{’ili’, nazidili’, en nachul-la loli’.
¢Bizxild ndcard lo? ¢Naru’ gun zxoa ldhuis6, o bucugu 1d’ayi na’ run 14d’ayi gun
na’? 20Que 1é ni na’, channd nu bénni’ runé’ le ni’a que bucugu 1d’ayi, runé’ le
ni’a que le, enca’ ni’a que yugu'té le zxdagaca ldhuiso. 21 Lésca’ cani, channé nu
bonni’ runé’ le ni’a que yudo’, runé’ le ni’a que le, enca’ ni’a queé’ Dios, nun
cazé& xilatjé’ ni’. 22Lésca’ cani, channd nu bonni’ runé’le ni’a que yehua’ yubé

runé’le ni'a que lataj ga r8’é rinnd b&’é Dios, enca’ ni'a que Lé caz&’ Dios r’é
ni’

23 *Bica’ bayechi’ libf’ili’, bénni’ yudo’ usedi, enca’ lib{’ili’, bénni’ yudo’
fariseo, bonni’ rului’isd tsahui’ cuinli. Cani naca queéli’ tu’ rlgulz)gah que
yudo’ tu c6’ huéaj tu’ chi co’ le rizf’ili’ que x6huéaj, en que guixi’ anis, en
que comino la’ huagu, pero rucd’anali’ le nécar6 lo le rinna bé’ xiba queé’
Dios, tu’ cabi runli’ le naca tsahui’, en biti’ ruhuéchi’ 1adxi’li’ luz&’ali’, en
biti’ réajlé’éli-né’ Dios. Yugu’ 1é ni run bayudxi gunli’, en 1és biti’ ucd’anali’
ia’zica’rd 1é na’ runli’, le riguizxjali’ que yudo’. 24 Libf’ili’, nachul-la loli’, en
ré’énili’ uluf’ili’ ndéza bonachi. Ca na’ runli’ naca ca rudodili’ bodzadzado’ le
ré’jali’, rubéajgacali-ba’ b&’iyudo’, pero ré’jali-ba’ hoa’ ta’bié’-ba’ bonni'.

25 "Bica’ bayechi’ lib{’ili’, bonni’ yudo’ usedi, enca’ libi’ili’, bonni’ yudo’
fariseo, bonni’ rului’isé tsahui’ cuinli’. Ndcali’ ca zxiga’do’ ré’jali’, en y§’ona
rahuili’. Riguibili’ le nud’ cuita 1€’e, pero lu icja lddxi’do’oli’ nali yugu’ le
ribanli’, en yugu’ le ru&’ dé’ runli’. 26 Lib{’ili’, b6nni’ yudo’ fariseo lo chul-la.
Z1’alo guli’quibile nud’lu zxiga’do’, enlu y&’'0na, 1é na’ sa’yéaj gacali’ tsahui’lu
icjaladxi'do’oli’, para gacali’ ca’ tsahui’ cuita 1&’éli".

27 ’Bica’ bayechi’ lib{’ili’, bonni’ yudo’ usedi, enca’ 1ib{’ili’, bonni’ yudo’
fariseo, bonni’ ruluf’isod tsahui’ cuinli’. Cani naca queéli’ tu’ ndcali’ ca yugu’
yeru ba quégaca nupa chindtigaca, le ndcagaca chiguichido’os cuita 1é’e, en le
nécaté lachi nald’gaca, pero naligaca dxita quégaca nupa chindtigaca, enca’
yugu'té le siguti. 28 Lésca’ cani nécali’ lib{’ili’. Le nécaté 1dhuisd ruluf’i cuinli’
tsahui’ 16gaca bonachi, pero lu icja laddxi’do’oli’ nalili’ yugu’ le ruluf’is6 tsahui’
cuini, en le rud’ dé’ runli’.

29 "Bica’ bayechi’ lib{’ili’, bénni’ yudo’ usedi, enca’ lib{’ili’, bonni’ yudo’
fariseo, bonni’ rulufiisé tsahui’ cuinli’. Ruchisali’ biquitaj que ba gapa
nagachi'gaqui€’ bonni’ gulu’é didza’ uldz queé’ Dios, en ruf’ili’ biquitaj gapa
nagdchi’gaca bonachitsahui’. 30 Lésca’ canirnnali’: “La’tu’ z6atu’ dza ni’te cate’
gula’cu’é xuz xtd’otw’, biti’ guntu’ 1égaquié’ tsdzx6n cate’ guluti€’ yugu’ bonni’
gulwé didza’ uldz queé Dios.” 3! Tu rnnali’ cani, la’ libf’isili’ runli’ ba nali
ndcali’ zxI'ini Xi’sGagaca nupa ni’ bétigaca yugu’ bonni’ gulu’é didza’ uldz queé’
Dios. 32 Cani naca, rusubaga’ cuinli’ xiguia’ na’ gula’baguié’ xuz xté’oli’.

33°Libf’ili’ na’, ndcali’ ca yugu’ béla sinia’, en di'a dza quégacaba’ béla sinia’.
¢Nacxi caz uldli’ lu le usaca’ zi’ libf’ili’ lu gui’ gabila? 34 Que 1€ ni na’, neda’
is6l-la’a queéli’ yugu’ bonni’ ilu’é didza’ uldz que€’ Dios, enca’ yugu’ bonni’
ta'yéajni’in€’, en yugu’ bonni’ usedi. Yugu’ bonni’ ni, bal-1&’ gutili-né’, en
ia'zica'ré€ udd’ali’ 1€’e yaga cruz, en ia’zicaré quinli’ gapa naca lu yu'u ga
rudubili’ rusédali’ queé’ Dios, ate’ uldgali’ 1égaquié’ tu ia’tu yodzo. 35 Cani gaca,
ibdga’li’ lib{'ili’ xiguia’ que iduté ron quégaqui€’ bonni’ tsahui’ le gulalaj luyu,
ga gudela’ nu béti Abel, bonni’ tsahui’, ga ridxinté nupa bétigaca Zacarias,
zx{'in€’ Berequias, bonni’ na’ bétili-né’ gatsaj 1lahui’'lé ga dé yudo’, en ga dé
bucugu 1&’ayi ga na’ tu'zégui’é’ boa’ bédxido’ lahué’ Dios. 36 Le nécaté rea’
lib{'ili’, yagu'té 1€ ni ila’baga’ bonachi nacud’ dza ni zéaru’ na’a.

Jesus ribddxé’ ni'a que yodzo Jerusalén
(Lc. 13:34-35)

37Lésca’ cani gunné’ Jesus:

—]Jerusalén, Jerusalén, libf’ili’ na’ rutigacali-né” bonni’ tu’é didza’ uldz queé’
Dios, en rulddxi'gacali’ guidj nupa nasél-1€’é Dios. Zidnluzui ga'unida’ utuba’
lib{'ili’ quia’, ca runba’ yojede, rutibiba’ bérado’ queéba’ zxan xiliba’, pero biti’
g@unili’. 38 Buli'ydtsdca’, cd’asdé ugd’ana yu'u lidxili’. 39 Cani gaca, tu’ rea’
lib{'ili’, na’a isi lo biti’ ulé’eli’ neda’ cate’ inndroli: “L&’ayi ndquié’ Bonni’ na’
z€’é ulaz queé’ Xanru’.”

24

Riguixjo’é Jests ca si’ ulu’quinnajé’ yudo’
(Mr. 13:1-2; Lc. 21:5-6)

1Biruajé’ Jesus chila yudo’, en tsanni ni’ rizé’€ ni’, gula’bigui’é bénni’ uséda
queé’ gana’ zoé’, ate’ bulului’iné’ L&’ ca nacagaca z6’6 nagi’'ugaca lé’a yudo’.
2Bubi’é didza’ Jesus, ate’ ré’ 1égaquié’

—¢Rilé’etseli’ yugu'té 18 ni? Le nécaté rea’ lib{'ili’, biti’ ca’ ugd’ana guidj
nabaga’ luzé’e nij, le cabi iguinnaj.

Leilaca bé’ chizda idxin dza tdxi que yo6dz0lio
(Mr. 13:3-23; Lc. 21:7-24; 17:22-24)

3 Cate’ ni’ ro’€ Jesus ga naca lu Guf’a Yaga Olivo, bila’dxiné’ bonni’ uséda
queé’ gana’ zoé& queéze’, en té’ Le”

—Gudixj6il netw’, ¢bataxi ilaca 1€ ni, en bizxi gaca bé’ dza huddu’, en dza
udxi que y0dzolio ni?

4N{'ir6 bubi’é didza’ Jesus, ate’ ré’ 1égaquié’:

—Buli’yu para cabi nu si’ ye’e libf’ili’, 5 tuw’ z&’gaquié’ zidn bonni’ légaquié’
ca lea’ neda’. Ilanné’ nécagaquié€’ Cristo, en ila’zi’ yé’ené” bonachi zian.
6 Huayonili’ raca gudil-la, en le rui’i didza’ que gudil-la, pero biti’ c§’6l{’
boniga, tu’ ral-la’ ilaca yuagu'té 1€ ni, pero cabi ridxini dza udxi cate’ ildcard

1é ni. 7 Til-la tu y6dz6 len ia’tu y6dzo, ate’ tu ga nu rinnd bé’ len ia’td ga nu
rinnd bé’. Ilatsaj yodzohué’ zxon, en gaca gubin, ate’ zidn lataj todi budd’ zxu’.
8 Yligu'té 1é ni nacagaca le isi 16gaca yugu’ le ila’gui’i ila’zaca’ bonachi.

9°N1’ir6 ulu’dddi bénachi lib{’ili’ lu na’ nu usaca’ zi’ libf’ili’. Yugu'té bonachi
ulwd{i libf’ili’ tw’ d&’ali’ neda’, en ilutié€’ bal-lali’ lib{’ili’. 10 Cate’ gaca cani,
gaca chopa ladxi'gaca zidn bonachi, en ulu’cd’ana neda’, ate’ udédi tu ia’tu
luzé’e, en tu ia’td udi’i luzé’e. 11 N{’ir6 ulu’luf’i 16gaquié’ zidn bonni’ ta’z{’ y€’e.
Ulu'luf’i cuingaqui€’ ca yugu’ bonni’ tw’é didza’ ulaz queé’ Dios, enila’zi’ yé’ené’
bonachi zidn. 12 lud’ada’ dd’ bonachi, ate’ que 1€ ni na’ biti'r6 ila’dxi’i béchi’
luzé’eguequi. 13 Nu guequi tsaz queé’ Dios ga idxinté dza udxi, nu ni ula.
14 1du y6dzolié gaca liban que didza’ dxi’a ca rinnd bé’é Dios para gaca ba
nali que l6gaca yigu'té bonachi izd’a, ate’ ni’ir¢ idxin dza udxi.

15-16 °Nu ulaba 1€ ni ral-la’ uzéajni’i ladxi’. Gunné’ Daniel, bonni’ bé’é
didza’ uladz queé’ Dios, gunné’: “Tsaza le rudi’'iné’ Dios lataj 14’ayi queé’ Dios,
1€ na’ rusuniti.” Cate’ ilé’eli’ gaca cani, n{’ird nuli’ zdali’ luyu Judea ral-
la’ tsdjzxtinnajli’ saca’ gui’ado’. 17 Nu dx{a icjo’old biti’ gal-la’ hudtaj tsdjzxi’
bi dé que lu yu'u, pero ral-la’ izxUnnajté. 18 Nu zoa la’ guixi’, biti’ gal-la’
hudaj tsojzxi’ lari’ que. 19 Bica’ bayechi’ yugu’ nigula si’ ulu’zéanu bi’ido’
quégacanu, enca’ nigula ni’ tu’gddxi'nu-bi’ bi'ido’ quégacanu cate’ idxin dza ni’.
20 Buli’lidzé’ Dios indbili-né’ cabi idxin dza ni’ izxdinnajli’ cate’ raca beo’ ziaga
o cate’ naca dza l&’ayi, 21 tu’ ila’gui’i ila’z&ca’térd bonachi dza ni’ ca gula’gui’i
gula’zaca  bonachi dza ni'te cate’ si’ guta’ gurd’o yodz0lid, ga ridxinté na’a dza,
en caléga dza zd’gaca biti’ ila’guf’i ila’zaca’ cani. 22 Cate’ idxin dza ni’, channé
Dios biti’ cuéquilahué’ quégaqui€’, cuntu nu uld, pero cuéquilahué’ quégaquié’
dza ni’, en gacalené’ nupa guro cazé’ Lé'.

23 "N{’ird biti’ tséajlé’éli’ channd nu idxin queéli’, en guié libf’ili:
“Buli'yutsOca’, ni zo€’ Cristo”, o inna: “Ni’ zo&.” 24 Ulu'lui’i 16gaqui€’ zidn
bonni’ ta’zi’ yé’€, en ila'nné’ ndcagaquié’ Cristo, o ila'nné’ tu'é didza’ ulaz queé&’
Dios. Iluné’ le ilaca bé’, en le ildn ga ulu’bani bonachi, ate’ ila’zi’ yé’ené’ nupa
gurd cazé Dios channo huala’zéqui'né’. 25 Buli'yutsoca’, chigudxi caza’ lib{’ili’
yugu'té 1€ ni zi’atélo ca si’ ilaca. 26 Que 1€ ni na’, biti’ irdajli’ channd ila’dxin
queéli’ nupa ilé libf’ili: “Buli’yutsoca’, ni’ zoé€’ Cristo lu lataj cd’asd.” Lésca’
cani, biti’ tséajlé’éli’ channo ilannd: “Buli’yutsdca’, lu yu'u zoé’.” 27 Ca na’
raca cate’ répi y0sa ga rilén gubidza, en ruzeni’ ga ribia gubidza, 1ésca’ cani
gaca cate’ hudda’ neda’, Bonni’ Guljé” BOnachi. 28 [lacaté cani, ca na’ tanna
bonachi: “G4ti’tés ga dé tu le nati, ni’ ulu’dubi cazaba’ bichulab.”

Ca gaca cate’ huédé’ Bonni’ Guljé’ Bonachi
(Mr. 13:24-37; Lc. 21:25-33; 17:26-30, 34-36)

29 Gunné’ ca’ Jesus:

—To6di yugu’ dza ni’ cate’ ila’guf’i ila’zaca’ bonachi cani, ichul-la gubidza,
ate’ beo’ biti’ gunna beni’ que. Ila’guinnajba’ bolaj luzxiba, ate’ ila’zxizi le
nald’gaca naca tsutsu lizxiba. 30 N{’ir6 il&’ lahui ltzxiba le gaca bé& hudda’
neda’, Bonni’ Guljé’ Bonachi, ate’ ila’bddxi yechi’ yugu’té bonachi y6dz6lio ni,
cate’ ila’lé’e neda’, Bonni’ Guljé’ Bonachi, suzd’a lu bdaj luzxiba, dé lu na’a yol-
la’ unnd bé’, en yol-la’ hudca zxon. 31 N1'ir6 isél-la’gaca’né’ gubaz 1d’ayi quia’.
Ulu’codx€’ zidzaj luzuba’ boa’ guixi’, ate’ ulu'tubé’ nupa nabda’ quia’, nacud’
idapa la’até y6dzolio, en yugu'té lataj zxan luzxiba.

32°Buli’zéajni’i 14dxi’li’ le rusedi 1ib{’ili’ le raca que yaga higo. Cate’ ta’'lén
ni'a né’e yuludo’, en chirubia xilagui’ ydludo’, inézili’ chizda idxin cusuba.
33 Lésca’ cani, cate’ ilé’eli’ taca yugu'té 1€ ni, inézili’ chizda idxin dza udxi na’,
en chiridzaga lahui. 34 Le ndcaté rea’ libf’ili’, yugu'té 1€ ni ilaca z{’atélo ca
ilatigaca bdnachi nacud’ dza ni’. 35 Huadddi quégaca lizxiba, en luyu ni, pero
yugu’ xtidza’a biti’ ila’d6di cd’aso.

36°Cate’ idxin dza ni’ cuntu nu nézi. Biti’ ndzguequiné’ gubdz 1&’ayi queé’
Dios nacu’é yehua’ yub4, en biti’ nézda’ neda’, Zx{'iné’ Dios, pero tuzé’ Dios
Xuz néziné’.

37°Ca na’ guca dza cate’ ni’ zo€&’ Noé, lésca’ cani gaca cate’ hudda’ neda’,
BOnni’ Guljé’ Bonachi. 38 Yugu' dza ni’ z{’atéld ca si’ idxin nisa guidj le
busuniti y6dzo6lid, gulé’aj gulahué’, bulu’'tsaga nd’agaquié’, en bulu’dodé’
zx{'inigaquié’ lu ydl-la’ rutsaga na’ ga bidxinté dza guyazié’ Noé 1é’e barco
zx0n ni’ bené’, 39 en biti’ guléquibe’ené’ cate’ bidxinté nisa guidj le busuniti
y06dz0lio, ate’ gulanitié’ yugu'té’. Lésca’ cani gaca cate’ si’ hudda’ neda’, Bonni’
Guljé&” BoOnachi, cuntu nu guéquibe’e. 49 Dza hudda’ ila’cu’é chopé’ bonni’ la’
guixi’. Tué uchéa-né’ quia’, ate’ ia’tué’ ucd’ana-né’. 41Ila’cud’anu chépanu
nigula nacud’anu huétu. Tunu uché’a-nu quia’, ate’ ia’tunu ucd’ana’-nu.

42°Buli’suban 1adxi’li’ tu’ cabi n6zili’ bizxi dza hudda’ neda’, Xanli’. 43 Na’a,
guli'tséajni’ilé ni. La’tu’ néziné’ xan yu'u bizxi dza guidé’ guban, huané’é yéla,
en biti’ gu’é lataj nu quidaj z6’6 para cuan le dz§’o lidxé’. 44 Que lé ni na’,
buli’subdnladxi’li’ ca’libf’ili’, tu”hudda’ neda’, Bonni’ Guljé’ Bonachi, tu dza biti’
nuzoaicjali’.

Bonni” huen dxin tsahui’, en bonni’ huen dxin biti’ ndquié€’ tsahui’
(Lc. 12:41-48)

45Gunné’ ca’ Jesus:

—¢Nuzxi caz bonni’ huen dxin ndquié’ tsahui’, en réajni’in€’, bénni’ huen
dxin na’, xané’ cu’é lu né’é bodnachi nacud’ lidxé’ para gu’é le ildgugaca cate’
idxin dza? 46 Bica’ ba bonni’ huen dxin na’ ndquié’ tsahui’, bonni’ na’, cate’
udxiné’ xané€’, uduxdquié’ 1€’ cani runé’ le nud6dé’ xané’ lu né’é. 47 Le ndcaté
rea’ lib{'ili’, yagu'té le dé queé’ xané’, ud6dé’ lu né’é bonni’ huen dxin na’
runé’ cani. 48 Channd huddqui€’ bonni’ huen dxin queé’ huid’ d&’, en sa’
1ladx€’é, inné’: “Huadzené’ xana’, en biti’ huédatié™”, 49 en channo isi lahué’
gundé’ zi’ bonni’ tdnlené’ 1€’ ts6zx6n dxin, en isi lahué’ ca’ gui’aj gagulené’
nupa ta’zudxi, 50n{’ir6 huddé’ xané bonni’ huen dxin na’ tu dza cate’ biti’ zo€’
rib6z€’, o tu yéla biti’ réquiné’. 51 N{'ird xané na’ usaca’ zi’dé’é bénni’ huen
dxin na’, en guné’ ga gaca queé’ ca na’ ral-la’ gaca quégaca nupa tu’luf’isé
tsahui’ cuinguequi. NT'ir6 codxi yeché’g, en gagu zxea 1layé’é.

25

Rucudzu’é didza’ Jesus ca naca quégacabi’ chibi’ bi’i nigula ra’bando’
1Gunné’ ca’ Jesus:

—Ca gaca quégaca nupa ila'yaza ga rinnd bé’é Dios yehua’ yuba naca
ca guca quégacabi’ chibi’ bi'i nigula ra’bando’. Gula’z{’ibi’ le nud’gaca
gui’ quégacabi’, ate’ bila’'rtajbi’ tsdjtsdgagacabi’ bonni’ utsaga né’é. 2 Gayu'bi’
ndcagacabi’ bi'i biti’ ta’yéajni’ibi’ ate’ ia’gdyu’bi’ nasina’gacabi’. 3 Yugu’ bi’i
nigula biti’ ta’yéajni’'ibi’ na’ gula’zi’ibi’ le nud’gaca gui’ quégacabi’ pero biti’
gulud’abi’ ia’lati’ za régui. 4 Yugu’ bi’i sina’ na’ gulud’abi’ za régui lu béga’do’

quégacabi’ len le nud’gaca gui’ quégacabi’. 5 Tu’ gudzené’ bonni’ utsaga né’e,
gudodi yéla 1dgacabi’, en gulasitébi’. 6 Cate’ bidxin idd guluhuéla, biyén chi’i
nu rinné zidzaj, rnna: “jChiz&’€ bonni’ utsaga né’é! jGuli'rlaj tsojtsagali-né’!”
7NT1'ir6 gula’yasabi’ yugu’tébi’ bi'i nigula na’, ate’ bulu’pd’abi’ le nud’gaca gui’
quégacabi’. 8 Guluf’ibi’ didza’ bi’i biti’ ta’yéajni’'ibi’ na’, en gulébi’ yugu’ bi’i
sina’ na’: “Guli’'gunna queétu’ lati'do’ za régui queéli’ tu’ tu'tlu le nud’gaca
gui’ queétu’ ni.” 9 Bulu'bi’ibi’ didza’ bi’i sina’ na’, gulannabi “Biti’ gaca, tu’
cabi bi ugd’ana queétu’, en queéli’. Guli'tséajtsdca’ ga ridd’o za régui, tsojé ull’
queéli’.”” 10 Tsanni ni’ s6jacabi’ s6jxi’gacabi’ le, bidxiné’ bonni’ utsaga né’é.
Yugu’ bi'i na’ nacud’abi’ sina’, en ta’bdzabi’ 1€’ gula’'yi’ulentébi’ 1&’ ga na’ raca
lani que utsaga na’, ate’1a’ guydyajté yu'u. 11 Gudddi ni’ ia’zica’robi’ bi'i nigula
ra’bando’ na’ bila’dxinbi’ ni’, ate’ bulu’lidzabi'-né’, en gula'nnabi’: “Xan, Xan,
gusalaj queétu’.” 12L& bubi’é didza’, rnné’: “Le nécaté rea’ lib{’ili’, biti’ nézda’
gazxi lib{’ili””

3NT'ird Jesus gudxe’ 1égaquié’

—Buli’suban 1adxi’'li’, tu’ cabi nézili’ bizxi dza o bizxi yéla hudda’ neda’,
Bonni’ Guljé’ Bonachi.

Rucudzu’é didza’ Jesus ca naca que dumi zaca’

14 Gunné’ ca’ Jesus:

—~Ca gun Nu na’ rinnd bé& yehua’ yuba naca ca bené’ tu bonni’, chizda tsejé’
zi'tu”. Bulidzé& yugu’ bonni’ huen dxin queé’ en gulu’é yugu’ le dé queé’ lu
nd’agaquié’.

15°Tué’ bonni’ huen dxin na’, gulu’é gayuw’ dumi nazaca’ lu né’é, ate’ ia’tué’
guluw’é chopa dumi nazaca’lu né’é. Ia’ti€’ gulu’é tu dumi nazaca’ lu né’é. Tu
tué’ gulu’é lu né’é tsca huéaj le ila’zéqui'né’. NI'ird 1a’ guzd’até’ ga naca zi'tu'.
16 Guyijé’ bonni’ huen dxin na’ guzxi’é gayuw’ dumi nazaca’ na’, en yojtiljalené&’
le ia’gayu’ dumi nazaca’. 17 Lésca’ cani, bonni’ na’ guzxi’é chopa dumi na’,
yojtiljalené’ le ia’chopa ca’. 18 Bénni’ na’ guzxi’é tu dumi guyijé’, en ydjchd’ 6né’
lu yu, ate’ bucdché’é dumi queé’ xané’ lu yuni’.

19 ’Cate’ chigudzé, budxin& xdngaqui€’ bonni’ huen dxin na’, ate
bucéd’analené’ 1égaquié’ tsahui’. 20 Ga gusi lo bidxinté” bonni’ na’ guzxi’é
gayu’ dumi nazaca’ na’, en sunu’é ia’gayu’ dumi ca’, ate’ ré&’ xané”: “Xan,
gayu’ dumi guld’'u lu na’a. Ni dé ia’gayu’ dumi ca’ yojtiljalena’ le.” 21 Xané’
na’ ré’ 16 “Naca dxi’a. Nacu’ huen dxin tsahui’. Tsahui'do’ benu’ cate’ ni dé
lu no’o 1ati'do’os. Na’a yénni'térd cu’a lu no’o. Guyaza ga zoa’, udzéjalenu’
neda’.” 22 Gudddi ni’ bidxiné’ ca’ bénni’ huen dxin na’ guzxi’é chopa dumi
nazaca’, ate’ rnné’: “Xan, chopa dumi gult’u lu na’a. Ni d€ ia’chopa dumi ca’
yojtiljalena’le.” 23 NT'ir6 xané’ na’ré’1é”: “Naca dxi’a. Nacu” huen dxin tsahui’.
Tsdhui'do’ benu’ cate’ ni dé lu no’o lati'do’os. Na’a, yénni'térd cu’a lu no’o.
Guyaza ga zoa’, udzéjalenu’ neda’.” 24 N{’ird cate’ bidxiné&’ bonni’ huen dxin
na’ guzxi’é tu dumi nazaca’ na’, rnné’: “Xan, nozda’ nacu’ bénni’ bizxaj, tu’
rulapu’ ga biti’ guzu’, en rutubu’ ga biti’ guchilju’. 25 Que 1€ ni na’ gudxida’ 1i’,
ate’ guyija’, yojcacha’a dumi quiu’ lu yu. Ni dé na’a le nequi quiu’.” 26 N{'ir6
bubi’é didza’ xané&’, en ré’1€”: “Nacu’ huen dxin biti’ naca tsahui’, en x6huédi.
N6z quézinu rulapa’ ga biti’ guza’, en rutuba’ ga biti’ guchilja’. 27Quelénina’,
gdcar0 dxi’a quiu’ la’tu’ bunddzju’ dumi quia’ lu nd’agaquié’ bonni’ ulu’'guné’
le dxin, ila’guiljalené’ le ia’lati’, para cate’ hudda’ neda’, uzi'ale nequi quia’len
icja ca’.” 28 N{'ir6 xané’ na’ gudxé nupa nacud’ ni: “Guli’cda dumi na’ dé lu

>

né’é bonni’ ni, en guli’cd’u le lu né€’é bénni’ na’ dé queé’ chi dumi.” 29 Nuti'tés
nu rugun tsahui’ dxin le dé queé’, zoa nu unodzaj queé’ ia’lati’, ate’ gata’da’
queé’, pero nu na’ biti’ rugun tsahui’ dxin le dé lu né’e, la’s dui le dé queé’
idua. 30Na’a, bonni” huen dxin biti’ naca tsahui’ ni, guli'tsjchi’una-né’ ni’ilé
ganaca chul-la. Ni’ c6dxi yéché’é, en gagu zxea layé€’é.

Cristo uchi’a usor6é’ quégaca bonachi

31Gunné’ ca’ Jesus:

—Cate’ ni’ hudda’ neda’, Bénni’ Guljé’ Bonachi, idinnd bé’a, ate’ dzagagaquié’
neda’ yugu'té gubdz 1d’ayi quia’, ni’irg cd’a lataj tsahui’ quia’, ga na’ uchi’a
usoréa’ quégaca bonachi. 32 Ulu’dubi dérd lahua’ neda’ bonachi y6dz6li6 ni, ate’
ucu’a léguequi tsdld’a huéaj ca runé’ bonni’ uyu bo’cu’ zxila’, rucu’é-ba’ tsold’a
huéajba’ yugu’ chivo, en yugu’ bo’cu’ zxila’. 33 Yugu’ bé’cu’ zxila’ na’ ucu’é-ba’
cuita 1€’é ibéla, ate’ yugu’ chivo na’ ucu’é-ba’ cuita 16’¢€ ydgola. 3¢ N{’ird, neda’,
b6nni’ unnd bé’, guia’ nupa nacud’ cuita 1€’a ibéla, innia’: “Guli’da ga zoa’,
lib{'ili’ bubéajé’ Xuza’ libi'ili’ quez queé’. Nequi queéli’ lataj ga na’ rinnd hé’é,
1€ na’ bupé’é quedli’ dza ni'te cate’ ni’ bené’ yddzolié. 35 Cani nequi queéli’ tw’
guduna’, ate’ bénnali’ le gudahua’. Gubidxa’ nisa, ate’ bénnali’ le gu’a. Guca’
ca tu bonni’ rida zi'tu), ate’ guld’uli’ neda’ lidxili’. 36 Biyadzaj le gacua’, ate’
bugdaculi’ neda’ le raculi’. Gui'ida’, ate’ buduyuli’ neda’. Guyu’a lidxi guié, ate’
buduyuli’ neda’.” 37 N{'ir6 ulu’bi’é didza’ bonni’ tsahui’ na’, ilé’ neda”: “Xan,
¢bataxi bilé’etu’ Li’ gudunu’, ate’ bugdgutu’ Li’? ¢Bataxi gubidxu’, ate’ bénnatu’
le gu'u? 38 ;Bataxi bilé’etu’ Li’ gudd’ zi'tw’, ate’ guld’utw’ Li’ lidxitu™? ¢Bétaxi
biyadzaj le gacw’, ate’ bugdcutu’ Li’ le rdcutu’? 39 ¢Bataxi bilé’etu’ Li’ giif'inu’,
o guyu’u lidxi guié, ate’ buduyutu’ Li’?” 40 Ubi’a didza’ neda’, bénni’ unna
bé’, ate’ guia’ 1égaquié’: “Le ndcaté rea’ lib{’ili’, tu’ benli’ cani queé nu bonni’
bécha’ado’ ni, sal-la’ ndqui€’ bonni’ cd’asd, quia’ neda’ caz benli’ ca’.”

41°N{’ir6 guia’ nupa nacud’ cuita 1é’a yégdla, innfa: “Guli’cuita ga zoa’,
libf'ili’ na’ nabaga’li’ xiguia’, tsdjtsdzali’ lu gui’ na’ biti’ ulu, 1€ na’ bupé’é Dios
ni’a que tw xihui’, en quéguequi gubaz da’gaca le. 42 Cani gaca queéli’ tu’
guduna’, ate’ biti’ bénnali’ le gahua’. Gubidxa’ nisa, ate’ biti’ bénnali’ le gui’ja’.
43 Guca’ ca bonni’ rid€’ zi'tw’, ate’ biti’ guld’uli’ neda’ lidxili’. Biyadzaj le gacua’,
ate’ biti’ bugaculi’ neda’ le raculi’. Guf’ida’, enca’ guyu’a lidxi guié, ate’ biti’
buduyuli’ neda’.” 44 N{'ir¢ ila'nnd ca’ nupa na’, ilé neda “Xan, ¢bataxi
bilé¢’etu’ Li’ gudunu’, o gubidxu’, o gucu’ ca bonni’ ridé’ zi’tu’, o biyadzaj le
gacu’, o gif'inu’, o guyt'u lidxi guié, ate’ biti’ guicalentu’ Li"?” 45 N{'ir6 ubi’a
didza’ neda’, bénni’ unnd bé’, guia’1égaquié” “Le ndcaté rea’ lib{’ili’, tu’ cabibi
benli’ que tu nu nutsa’ ladaj nupa nacud’ ni, sal-la’ naca cd’asé nuna’, biti’ bi
benli’ quia’neda’.” 46 N{’ir6 bonachi tud’ d6’ na’la’ tsdjtsazagacaté ga ni’ ila’guf’i
ila’zaca’tica’sd, pero bonachi tsahui’ ni’ gata’ yol-la’ na’ban idu quéguequi.

26

Tun xtidza’gaquié’ bonni’ yudo’ ila’zoné’ Jests
(Mr. 14:1-2; Lc. 22:1-2; Jn. 11:45-53)
1 Cate’ budxi bé’é Jesus yugu’ didza’ ni, gudxé’ yugu’ bonni’ uséda queé’,
Zrnné”
—No6z quézili’ ia’chopa dza idxin Lani Pascua, ate’ dza na’ neda’, Bonni’
Guljé’ Bonachi, ulu’d6dé’ neda’ lu nd’agaca nupa ulu’dd’ neda’ 1€’e yaga cruz.



San Mateo 26:3 181 San Mateo 26:24

3 N{'ir6 bila’dxiné yugu’ bixtiz unnd bé’ len yugu’ bonni’ yudo’ usedi,
en bonni’ gula tu’zéajni'in€’ bonachi judio, ate’ bulu’dubé’ ga naca 16’a lidxi
bixuz lo, 1&’ Caifas. 4 Ni’ gulun xtidza’gaquié’ ila’zéné’ Jesus, lu yol-la’ rizi’ yé&’
quégaquié’, para ilatié’ Lé’. 3 Tanné”:

—Biti’ gunru’ 1€ ni dza lani, para cabi ila’dzatsa bonachi.

Tu nigula rigi’'unu le rild’ zxixi icjé’ Jests
(Mr. 14:3-9; Jn. 12:1-8)

6 Cate’ ni’ zoé’ Jesus lu yodz0 Betania lu yu'u lidxé’ Simén, bénni’ na’ gif'iné’
hué’ nudzu’ ruzédi, 7 bidxinnu ctdzu’lé€’ Jesus tu nigula, nud’anu tu béga’do’
néquini guidj nazaca’, en yudzu tu le rild’ zxixi le nazdca'da’, ate’ guli'unu le
icjé’ Jesus cate’ ni’ ro’é rahué’. 8 Cate’ bila’lé’ené’ bonni’ uséda queé’ Jesus 1€ ni,
gula’lené’, tanné’”

—¢Bizx que réqui ditaj 1€ ni? 9 Guca nu guti’ 1€ ni, en si’ dumi zidn para
gacalenru’ yugu’ bonachi yechi’.

10 Cate’ biydnné’ Jesus 1€ ni, ré’ 1égaquié™

—¢Bizx que rnnéli’ queénu nigula ni? Tsahui’ naca le bennu quia’. 11 Yuguw’
bonachi yechi’ ila’cud’lentica’sd libi’'ili’, pero neda’ biti’ ugd’analentica’sa’
libf'ili’. 12Le bennu nigula ni, gult’'unu neda’le ril4’ zxixini, nacale rupd’anu
neda’ para dza igdcha’a yeru ba. 13 Le ndcaté rea’lib{’ili’, gati'tés luyt yddz6lié
ga gaca liban que didza’ dxi’a ni, 1&sca’ ila’guixjd’ bonachi le bennu nigula ni
quia’ para nu tsdjné 1énu.

Rizi’ lu né’é Judas udodé’ Jests lu nd’agaquié’ bonni’ unnd bé’
(Mr. 14:10-11; Lc. 22:3-6,
14N1ir6 guyijé’ Judas Iscariote ga na’ nacu’é bixtiz unna bé’. Naquié boénni’
dzaguié’ chinnué na’ dd’gaquié’ Jesus, 15 ate’ gudxé’ 1égaquié’
—¢Bizxi gunnali’ quia’ channd neda’ uddda’-né’ Jesus lu nd’ali’?
Bulu'gd’analené’ 1&’ tsahui’ ilu’é 1€’ chi urud’ dumi plata. 16 N{’ird gusi
lahué’ Judas na’ risi rib6’é udodé’ Jesus lu nd’agaquié’.

Leraguru’ le rusd’ ladxi'ru’ ca gutié’ Xanru’
(Mr. 14:12-25; Lc. 22:7-23; Jn. 13:21-30; 1Co. 11:23-26)

17 Cate’ naca dza risi lo lani quégaquié’ bonni’ judio cate’ tahué’ yota xtila le
cabinazi’i cia zi que, gula’bigui’€ bonni’ uséda queé’ Jesus ga zoé’, en té’ Lé”:

—¢Gazxiré’énu’ tsojpd’atu’ queéru’ para gaguru’-ba’ bo’cu’ zxila’do’ dzo’ Lani
Pascua?

18Tesus ré’ 1égaquié”:

—Guli’tséajtstca’ yodzo ni’ ga na’ zo& tu bonni, en guli'guié: “Bonni’
rusédiné netu’ rnné”: Chizd’ gala’ dza quia’. Lu yu'u lidxu’ gdgulengaca’né’
bonni’ uséda quia’ bé’cu’ zxila’do’ dz¢’ Lani Pascua.”

1I9NT'ird guluné’ bonni’ uséda queé’ ca na’ gunnd bé’ené’ Jesus légaqui€’, ate’
bulu’pé’é le ilahué’ dzo6’ Lani Pascua.

20 Cate’ chigudz®é’ dza na’, Jesus gurd’lené’ idxinnuté” bonni’ uséda queé’
tahué’. 21 Tsanni ni’ tahué’, Jesus ré’ 1égaquié™

—Le nécaté rea’ libf’ili’, tu nu nutsa’ ladjali’ ni udédi neda’.

22N{'ird bulw’hufi’ini 14dxi’'gaquié’, en gula'ndbiné’ Jesus tu tué’, tanné”:

—Xan, ¢naru’ neda’?

23Bubi’é didza’ Jesus, rnné’:

—Bo6nni’ ni runé né’é tsdzxén len na’a lu yd’éna, bonni’ ni udddé’ neda’. 24Le
ndcaté neda’, Bonni’ Guljé’ Bonachi, uyija’ ga gatia’ ca na’ nazuajlu guichild’ayi

caral-la’ gaca quia’, pero bica’ bayechi’ nuna’ udddi neda’ gatia’. Gacar6 dxi’a
queé’ bonni’ na’la’ cabi guljé’.

25N{’ird bubi’é didza’ Judas, bonni’ na’ udddé’ Jesus, rnné”:

—Bonni’ Usedi, ¢naru’ neda’?

Jesusré’1é’:

—On,1li’na’.

26 Tsanni ni’ tahué’, gudélé’é Jesus yota xtila, en gudxé’ Dios: “Xclenu’.”
N{'ird buzxuzxjé’ le, en bunddzjé’ quégaquié’ bonni’ uséda queé’, rnné’:

—Guli’st’, guli’'gagu. Lé nile naca caza’. Ca bena’ que yo6ta xtila ni rului’i ca
gaca que le naca caza’.

27 Gudélé’é ca’ tu zxiga'do’, en gudxé’ Dios: “Xclenu’.” N{'ir6 bunddzjé’ ca’
quégaqui€’, rnné”:

—Guli’gui’aj yagu’téli’. 28 Lé ni ruluf’i ca naca xich6na’ le run tsutsu didza’
cubi rucd’ana tsahui’. Xichéna’ na’ilalaj ni'a quégaca bonachi zidn para gaca
uniti lahué’ Dios yugu’ dul-la’ nab4ga’gaquié’. 29 Rea’ ca’ lib{’ili’, biti'rd guf’ja’
xisile ribia lubd uva ni cate’ idxinro dza ni’ gui’jalena’ lib{’ili’ tu le cubi ga ni’
rinna bé’é Xuza’.

Jesus rnné’ inné’ Pedro biti’ ntinbé’é L&’
(Mr. 14:26-31; Lc. 22:31-34; Jn. 13:36-38)

30 Cate’ budxi guludl-1€’ yo6l-la’ ba queé’ Dios, yojaquié’ lu Gui’a Yaga Olivo.
3INT'ird Jesus ré’ 1égaquié’

—Yugu'téli’ gaca chopa ladxi’li’, en ucd’anali’ neda’ na’a dz¢’ ni, tu’ nazuaj
lu guichild’ayi ca gaca quia’,lernna: “Guna’ ga gatié’ Bonni’ Uyu Bé’cu’ Zxila’,
ate’ ilasilasiba’ bé’cu’ zxila’ na’.” 32 Cate’ ubana’ lu yol-la’ guti, n{’ird tséaja’
ts6jndrua’ loli’ saca’ luyu Galilea.

33 N{'ir6 bubi’é didza’ Pedro, en ré’ Jesus:

—Sala’ ilaca chopa ladxi’'gaquié’, en ulu’'cd’ané’ yugu'té’ Li’, neda’ biti’ gaca
chopaladxa’a, biti’ ucd’ana’ Li’.

34Jesus gudxé’1€”:

—Lendcatérea’li’, na’adzo’ ni, cate’ si’ cddxiléba’ bora, li’ innd’ tsonna luzui
biti’ ninbé'u neda’.

35 N{'ir6 Pedro gudxé’ Jesus:

—Sal-la’ gétilentea’ Li’, biti’ ca’ innia’ biti’ nunbé’a Li’.

Lésca’ cani gulanné’ yugu'té bonni’ uséda queé’.

Jests rulidzé’ Dios la’ yéla Getsemani
(Mr. 14:32-42; Lc. 22:39-46)

36 NT'ird Jesus bidxinlené’ légaqui€’ la’ yéla Getsemani, ate’ gudxé yuguw’
b6nni’ uséda queé’ na’, rnné’”:

—Guli’cé’tsOca’ ni tsanni tséaja’ ia’lati’ ni’il, tsojlidza™né’ Dios.

37 Jesus guché&’é Pedro len iropé& zx{iné& Zebedeo, ate’ gusi lahué&’
ruhuf’inné’, en risébi 1ladxé’é. 38 N{’ird Jesus gudxé’ 1légaquié’:

—Ruhuf’ini lddxa’a, en hudti caza’ lu yol-la’ risébi ladxi’. Guli’'gd’ana ni, en
guli'nd’ yéla ts6zxén len neda’.

39Gudode’ Jesusia’lati’do’ ni’il, ate’ ni’ biyéchué’. Busudxinlahué’ luyu, en
bulidzé’ Dios, gunné’:

Xuza’, channo huéca, ben ga biti’ gun bayudxi qui’i saca’a 1€ ni, caléga ca
ré&’énda’ neda’, pero ca ré’énu’ Li’ gunu’.

40 Cate’ budxiné’ Jesus ga na’ nacu’é bonni’ uséda queé’, y6jxaquié’ légaquié’
tasié€’, ate’ ré’ Pedro:

—¢Naru’ cabi glcatsd ind’alenu’ neda’ tsozxdn yéla tu chi’ido? 41 Guli'n&’
yéla, en buli'lidzé’ Dios indbili'-né” gacalené’ lib{’ili’, para cabi guf’ili’ Satands
tu’ xihui’ lataj si’ b€’ 1ibf’ili’ le xihui’. B6’ naca cdzali’ nasina’tica’sd, pero lu
yoOl-la’ bonachis6é queéli’ nacuidi’li’.

42NY’ird guyijé’ Jesus le buropi luzui, en bulidzé’ Dios, rnné:

L”—Xuz, channg cabi gaca gunu’ ga biti’ qui'i saca’a 1€ ni, ben ca raza ladxuu
i

43 Cate’ boajé’, leyubold buduxaquié’ 1égaquié’ tasié’ tu’ nadddird yéla guioj
16gaquié’. 44 NT'ird bucd’ané’ Jesus légaquié’, ate’ guyijé’ leyubolo, en bulidzé’
Dios le bunni luzui, ate’ tuz ca gunné’ z{’alo rnné’. 45 Leyubolod bdajé’ ga na’
nacu’é bonni’ uséda queé’, en ré’ 1égaquié’:

—¢Rasitsali’ na’a, en ruzi'ts6 1adxi'li’? Buli'yuts6ca’, chibudzaga lo. Neda’,
Bonni’ Guljé’ Bonachi, chinaddda’ lu nd’agaquié’ bonni’ dul-la’. 46 jGuli’chasa,
uyéajru’! Buli'yutsdca’, bonni’ na’ rudodé’ neda’ chibidxiné’ ni.

Ta’ché’é Jesus nadzuné’
(Mr. 14:43-50; Lc. 22:47-53; Jn. 18:2-11)

47 Tsanni ni’ rw’é Jesus didza’ ni, Judas, bénni’ nabdbalené” idxinnuté na’,
la’ bidxinté’ ni’, ate’ dzdgagaquié” bonni’ zidn 1&’, nud’agaquié’ guié tuchi’, en
yugu’ yagado. Yugu’ bixuz unna bé’, en bonni’ gula tu'zéajni'iné’ bonachi
judio nasél-la’gaquié’1égaqui€’. 48Judas, bonni’ na’ rudddé’ Jesus, chibului’iné’
1égaquié’ tu le guné’le gaca bé’ nu naca Jesus, gunné’:

—Bonni’ na’ utsaga lahua’-né’, L&’ na’ Jesus. Guli’séné’.

49NY’ird gubigui’é Judas ga na’ zoé’ Jesus, rnné”:

—Padiux, Bonni’ Usedi.

N{'ird la’ busudxin loté’ Lé’. 50 Jesus ré’ 1€’

—Bdcha’a, ¢bizxi huen zo’o ni?

N{iré gula’bigué’é bonni’ na’, ate’ gula’zoné’ Jesus. 51 Tué’ bonni’ dzaguié’
Jesus gulecjé’ guié tuchi’ queé’, en bené’ hué’, guchuguié’ guidi ndguié’ bonni’
huen dxin queé’ bixuz lo. 52 Jesus gudxé’ 1&":

—Bugu’ guié tuchi’ quiu’ lidxi. Yagu'té nupa tu’di’ini guié tuchi’, lu guié
tuchi’ ilatigaca. 33 ¢Naru’ cabi nézinu’ hudca ulidza’ Xuza’, ate’ Lé’ 1a’ isdl-la’té’
zidntérd ca chinnu c¢6’ gubdaz1&’ayi le naca zidn gayu’é tu c6’ huéaj? 34 Channd
guna’ cani, ¢nacxi gaca udxinle nazuajlu guichild’ayi, le rnna caniral-la’ gaca
quia’?

55 N{'ird Jesus gudxé’ yugu’ bonni’ ni*:

—¢Birlajtsali’ nud’ali’ guié tuchi’, en ydgado’ para sOnli’ neda’ ca runli’
rizonli-né’ guban? Yugu dza gurd’a loli’ ga naca lu chila yudo’, en
busédigacada’ bonachi, pero biti’ guzxonli’ neda’. 56 Raca cani yugu'té 1é ni para
udxin le nazuajlu guichild’ayi, cana’ gula'nné’ bénni’ gulu’é didza’ ulaz queé’
Dios.

N{'ir6 yugu’'té bonni’ uséda queé’ Jesus bulu’cd’ané’ L&', en bulu’zxtinnajé’
ni’.

Ridxiné’ Jestis logaqui€’ bonni’ yudo’
(Mr. 14:53-65; Lc. 22:54-55, 63-71; Jn. 18:12-14, 19-24)

57 Nf'iré yugu’ bonni’ na’ zéngaquié’ Jesus gula’ché’é L&', ate’ bila’dxiné’
lahué’ Caifés, bixuz lo, ga ni’ nudubigaquié’ ca’ yugu’ bonni’ yudo’ usedi len
bonni’ gula tu’zéajni'iné’. 58 Pedro s6jndhué’ Jesus zi'tu’ zi'tu’sd, en bidxiné’ ga
naca l6’a lidxi bixtz lo na’, para ilé’ené’ nacxi utsdguié’ Jesus.

59Yugu’ bixtiz unnd bé’len bonni’ gula tu’zéajni'iné’, en bénni’ yudo’ tu’chi’a
tu’'séré€’, bulu’guiljé’ nu uzeguiJesus didza’sal-la’si’ yé’é bonni' na’, para gaca
ila’chugui€’ queé’ gatié¢’. 60 Cuntu nu bila’dzéliné’ sal-la’ bila’dxiné” bonni’
zian, en gula'nné’ queé’ le cabi nacaté. Ga budxité bila’dxiné’ chopé’ bonni’,
ate’lu yol-la’ rizi’ y&’ quégaquié’ gula'nné’ queé’, 61ta'nné”:

—Bonni’ ni gunné: “Huaca uquinnaja’ yudo’ queé’ Dios, ate’ uchisa’ le
ia’tsonna dzaso.”

62N{’ird guzuiné’ bixizlo na’, en ré’ Jesus:

—¢Naru’ cabi rubf’itso’ didza’? ¢Bizxi caz 1€ ni ta'nné’ bonni’ ni quiu’?

63Jesus biti’ bi gunné’. N{’ird bixuz lo gudxé’ Lé”:

—Ni’a queé’ Xanru’ Dios ban rinnd bé’eda’ Li’ quixjo’u le nacaté. Gudixjoi’i
netu’ channo nacu’ Li’ Cristo, Zxi{'in€’ Dios.

64Jesusré’ 16

—Ca na’ rnno’ naca’. Le nécaté rea’ libf'ili’, ilé’eli’ neda’, Bonni’ Guljé’
Bonachi, ré’a cuita 1€’é ibéla Dios, ga ni’ dé lu na’a yol-la’ unna hé’, ate’ guida’
Iu boaj Iuzxiba, en idxina’ ga z6ali’.

65 N{'ir6 lu yol-la’ rilé queé’ guch6z€’ bixuz lo lari’ ndcué’, rnné’:

—iGunné zi'é bénni’ ni queé’ Dios! ¢NUzxird naquiniru’ nu inné queé’ bonni’
ni? Chibiydn quézili’ didza’ zi’ bé’€ queé’ Dios. 66 ;Nacxi rusaca’li’ queéli’?

Bulu'bi’é didza’, gulanné’:

—Nabdagué’é xiguia’ gatié’.

67N1{’ir6 bulu’chejé zx6na’lahué’ Jesus, en gulu’é d6’ queé’. Gula’gdpé’é ru’é
Jesusia'zica'ré’, 68 en té&’ Lé":

—¢Nacatso’ Li’ Cristo? Gunnéya’atsdca’ na’a, (nuzxi na’ gudapa’ Li'?

Pedro rnné’: “Biti’ ntinbé’a-né’ Jests”
(Mr. 14:66-72; Lc. 22:56-62; Jn. 18:15-18, 25-27)

69 Tsannini’ gulacalé na’, r6’é Pedrol6’alo, ate’ bidxinnu tunu nigula huen
dxin gana’ zo€’, ate’ rnnanu:

—Lésca’ li’ guddlenu’ Jesus, bonni’ Galilea na’.

70 Gudd’bagué’é Pedro légaca bonachi nacud’ ni’, rnné’:

—Biti’ ndzda’ nuzxi que na’ ru'u didza’.

71 Cate’ birdajé” Pedro ga nu riyaza 16’a, bilé’enu-né’ ia’tunu nigula, ate’
gudxinu nupa nacud’ ni’:

—Bonni’ ni guddlené’ ca’ Jesus, bonni’ Nazaret na’.

72 Leyubo16 gudd’bagué’é Pedro, en buzétjé’ Dios, rnné’:

—Biti’ ca’ nunbé&’a-né’ bonni’ ni.

7314’1ati'do’os gudzé, gula’biga’ nupa nacud’ ni’ ga na’ zoé’ Pedro, en té’ 16

—Le nécaté 1i’ nunu’ ca’ tsdzx6n légaquié’ tu’ naca bé'u yodl-la’ rul’isé quiu’
didza’.

74 N1'ir6 gusilahué’ Pedro rudxia d6’ cuin€’, en ruzotjé’ Dios, rnné’:

—Biti’ ca’ nunbé’a-né’ bonni’ ni.

La’'né&’asd gurddxitéba’ bora. 75 N{'ird ydjnené’ Pedro didza’ gudxé’ Jesus 1&,
gunné’: Cate’ si’ cddxil6ba’ bora, tsonna luzui chigunnd’ biti’ nunbéu neda’,
ate’ buruajé’ Pedro ni’, en gurddxi yéchi’dé’é.

27

Tw'dodé’ Jests lu né’é Pilato
(Mr. 15:1; Lc. 23:1-2; Jn. 18:28-32)



San Mateo 27:1 185 San Mateo 27:19

1 Cate’ za’ renf’ dza na’, gulin xtidza’gaquié” ylgu'té bixiz unné bé’ len
bonni’ gula tu'zéajni'iné” bonni’ judio para iluti€’ Jesus. 2 Gula’ché&é Jesus
nagué’é, ate’ bulu’dodé’ Lé’ lu né’é Poncio Pilato, bonni’ rinnd bé’é uldz que
y0dz0 Roma.

Ratié’ Judas

3Cate’chinéziné’ Judas, bonni’ na’budodé’ Jesuslund’agaquié’ bonni’ yudo’,
narugu queé’ Jesus gati€’, bul'inné’, ate’ yoju’é chi urud’ dumi plata na’ lu
n&’agaquié’ bixdz unnd bé’, en yugu’ bonni’ gula na’. 4 Ré’ 1égaquié”

—Bena’ dul-la’ tu’ buddda’-né’ bonni’ tsahui’ gatié’.

N{'iro té’ 1€

—Biti’ gun 1€ ni ga c§’6tu’ boniga. Le ben cazu’li’' na’.

SN{'iré gurt’'uné’ Judas yugu’ dumiplatana’ ganaca chilayudo’, ate’ buzé’é
ni’, en yojsi yené’.

6 Bulu’zi’é bixliz unnd b&’ yugu’ dumi plata na’, tanné’:

—Biti’ sa’yéaj ct’'uru’ dumi ni ga rigi’uru’ dumi que yudo’, tu’ naca lazxjé’
tu bonni’ ratié’ bonachi.

7 NI'iré gulun xtidza’gaquié’, ate’ guld’'uiné’ dumi na’ tu la’ yéla queé’
tu bonni’ huen r&’6 para gaca ga ila’gdché’€ bonni’ zi'tu’. 8 Que 1é ni na’,
ga ridxinté na’a dza naz{i le lataj na’, La’ Yéla Ron. 9 Cani guca ca na’
gunné’ Jeremias, bonni’ bé€’é didza’ ulaz queé’ Dios, gunné’: “Gula’guélé’é chi
urud’ dumi plata na’, tsca le gula’zéquiné’ bonni’ Israel Lé’, 10 ate’ dumi na’
guld’uiné’ la’ yéla queé’ tu bonni’ huen ré’o. Lé ni buluf’'iné’ Xana’ neda’.”

Ridxiné’ Jesus lahué’ Pilato
(Mr. 15:2-5; Lc. 23:3-5; Jn. 18:33-38)
11Cate’ bulu’sudxiné’ Jesus lahué’ Pilato, bonni’ na’ rinnd bé’é uldz que yoddz
Roma, bodnni’ ni gunébiné’ Jesus, ré’ Lé":
—¢Nacu’ Li’ Bonni’ innd bé’ené’ bonachi judio?
Jesusré’ 1€’
—Canécas0 rnno’.
12 Cate’ yugu’ bixtiz unnd bé’ len bonni’ gula tu'zéajni’'iné’ bulu’zégui’é Jesus
didza’, biti’ bi didza’ bubi’é Jesus. 13 N{’ird Pilato ré’ Jesus:
—¢Naru’ cabi riyéntsenu’ cate’ X6 le ta'nné’ quiu’?
14Jesus biti’ bi didza’ bubi’é. Cani guca, bubédniné bénni’ unnd bé’ na’.

Rirugu queé’ Jesus gdtié’
(Mr. 15:6-20; Lc. 23:13-25; Jn. 18:38-19:16)

15 Cate’ naca dza Lani Pascua na’, dé caz tu le runé’ Pilato, bonni’ unna bé’
na’, ca ta'naba bonachi rusané’ tué€’ bonni’ yw'é lidxi guié, nuti'tés nu té'éni
usané’. 16 Dza na’ tu bonni’ nabagué’é xiguia’, 1€’ Barrabds, yu’é lidxi guié ni".
17 Cate’ bulu’dubi bonachi zidn ni’, Pilato gunabiné’ 1égaqui€’, rnné’: —¢Nuzxi
ré’énili’ usana’ queéli’? ;Naru’ Barrabds o Jesus, Bonni’ na’ 1€’ Cristo?

18 Cani gunné’ Pilato tu’ réquibe’ené’ bulu’d6dé’ bonni’ yudo’ Jestis lu né’é tu’
tu'zxé’ené’ L&’

19 Tsanni ni’ r’é Pilato ga na’ ruchi’a rusoréé’, nigula queé’ gusol-lanu nu
ts0jodxi 1€’, rnna:

—Biti’ bi gunu’ queé€’ bonni’ tsahui’ ni, tu’ gudxide’eda’ guduyéla lu yéla
béchigal tu’ néziné’ Lé'.

20 Yugu’ bixuz unnd bé& len bonni’ gula tu'zéajni’iné’ gula’gd’u ydl-1€’'é
bénachi zidn na’ para ila'nabi Pilato usané’ Barrabds na’, ate’ gutié’ Jesus.
21Leyubolo bé’é didza’ bonni’ unnd bé’ na’, ré’ 1égaquié’”:

—¢NUzxilé’ chopé’ ni ré’énili’ usana’-né’ queéli'?

Gula'nné’:

—Barrabas.

22N7{’ird Pilato gundbiné’ 1égaqui€’, rnné’:

—¢Nacxi guna’ queé€’ Jesus, bonni’ na’ 1€’ Cristo?

Yugu'té’ ta'nné’:

—iBudé’é 1é’e yaga cruz!

23N{’ird bonni’ unnd bé’ na’ ré’ légaquié”

—¢Bizxi 6’ bené’?

Zidzajro guluw’é didza’, tanné’:

—iBudé&’é 1é’e yaga cruz!

24 Cate’ réquibe’ené’ Pilato biti’ birdaj xtidz&’é, pero gula’dzatsard bdnachi,
ni’iré gudélé’é nisa, en gudibi né’é 16gaquié’, rnné”:

—Biti’ bi xiguia’ nabdga’a neda’ tu’ nozi ydl-la’ guti queé’ bénni’ tsahui’ ni. Le
gun cazali’ 1ib{’ili’ 1€ ni.

25 Buluw’bf’i didza’ yigu'té bdnachi ni’, ta'nna:

—iYO0l-la’ guti queé bonni’ ni ibdga’tu’ netu’, en ila’baga’ ca’ zxi'initu’!

26 Ca’ guca, Pilato busané’ Barrabds na’ lu n&’agaquié’. N{iiré6 gunna
bé’ené’ bonni’ rojaquié’ gudil-la ila’guiné’ Jesus, ate’ gudodi ni’ budodé’ Lé’ lu
nd’agaquié’ para ulu’dé’é Lé’ 1€’e yaga cruz.

27Yugu’ bonni’ rojaquié’ gudil-lanacu’é luné’é bonni’ unnd bé’ na’ gula’ché’é
Jesus lu yu'u yulahui’ nazi’i le pretorio, ate’ ni’ bulu'tubé ydagu'té bonni’
rojaquié’ gudil-la nacu’é ni’ ga na’ zoé’ Jesus. 28 N{'ird gula’lecjé’ lari’ ndcué’
Jesus, en bulu'gdcué’ Lé’ tu lari’ xind chul-la, ca rdcugaca nupa ta’nnd bé’.
29 Bulu’dxié’ icjé’ tu le néquini ni’a né’e yaga yotsi’ le naca ca le dxia icjé& bonni’
rinnd bé’é, en bulu’zéé’ tu guido’ lu né’é ibéla le rului’i ca tu yaga que bonni’
yulahui’. NT'ird bulu’z6a zxibé€’ lahué’, en bulu’titjé’ Lé’, tanné”:

—iBica’ ba Li’, rinnd bé’enu’ bonachi judio!

30NT{'ird bulu’'chejé’ L& zxona’, ate’ bulu’guélé’é gui na’, en gula’guing’ icjé’.
31 Gudodi bulu'titjé’ Jesus, gula’lecjé’ lari’ na’ nacué’, ate’ bulu’'gacué’ L&’ lari’
que cazé’. NT'ird gula’ché’é L&’ para tsojdd’agaquié’ Lé’ 1€’e yaga cruz.

Tu'dé’é Jesus lé’e yaga cruz
(Mr. 15:21-32; Lc. 23:26-43; Jn. 19:17-27)

32 Cate’ ni’ bila’riajé’ bonni’ na’, ydjxaca’'gaquié’ Simon, tu bonni’ Cirene, ate’
guluné’ ga bi’é yaga cruz queé’ Jesus.

33 Cate’ bila’dxiné’ lataj nazi’i le Golgota, le rnna lu didza’ xidza’, Lataj Que
Boga’ Icjaru’, 34 bulu’'gui’jé’ Jesus nupi zi nutsi’i zxigala’aba’ boa’ guixi’. Cate’
bux{’i ru’é Jesus, biti’ gi'unné’ gui’jé’.

35 Cate’ chinudd’agaquié’ Lé 1é’e yaga cruz, gula’guisi&” lari’ ndcué’, en
bulu’quitjé’ lahui le gaca bé’ nuzxilé’ guequi queé’. Cani guca, budxin 1€ na’
gunné bonni’ bé’é didza’ uldz queé’ Dios, gunné’: “Gula’guisié’ lari’ ndcua’, en
bulw’'quitjé’ lahui le gaca b&’.” 36 N{’ir6 gula’h6’é ni’, tu’yaé’ Jesus. 37 Lésca’
bulu'z6é’ 1&’e yaga cruz icjal€’ Jesus tu didza’ le riguixjo’ le nabagué’é le rnna
cani: “Bonni’ ni Jesus, Bonni’ rinnd bé’ené’ bonachi judio.”

38 Ga ni’ dé’é Jesus, bulu’dé’é ca’ 1é’egaca yaga cruz chopé bonni’ gubén.
Tué’ bulu’'dé’é cuita 1&’¢ ibéla, en ia’tié’ na’ cuita 1&’é yégbla 39 Gula’dodé’ ni’
yugu’ bonni’ bulu’lidza zi’é Jesus, en bulu’td icjagaquié€’, tu'titjé’ Lé’, 40 ta’nné”:

—|Or1 Li' na’ uqulnnaju yudo’, ate’ tsonna dzaso ca’ uchisatso’ le! jBusola
cuinu’ na’a channd nacu’ Li’ Zx{'iné’ Dios! jBétjatsdca’ 1é’e yaga cruz na’!

41 Lésca’ cani bulu'titjé’ L&’ yugu’ bixiz unnd bé’ len yugu’ bonni’ yudo’
usedi, en yugu’ bonni’ yudo’ fariseo, len bonni’ gula tu’zéajni’'iné’, ta'nné”:

42—Yugu’ nu yubolo busolé’ bonni’ ni, pero biti’ gaca uséla cuiné’. Channo
naquié’ Bonni’ innd bé’ené’ bonachi Israel, hudtjatsdquié’ na’a 1€’e yaga cruz,
ate’ tséajlé’éru’ L&. 43 L& buzxdni 14dx€’é Dios. Dios usola cazé’ Lé na’a
channo raza laddxé€’é L€, tu’ gunné’: “Zxi’'iné’ Dios naca’.”

441.8sca’ caniyugu’ bonni’ gubdnna’ dd’gaquié’1é’egaca yaga cruz gani’ dé’é
Jesus bulu’lidza zi’é Lé".

Ratié’ Jestis
(Mr. 15:33-41; Lc. 23:44-49; Jn. 19:28-30)

45 Cate’ bidxin huagubidza, guchul-la iduté y6dz6li6 ga bidxinté idd ridodi
xihud. 46 Idu ridodi xihud na’, bé’é zidzaj didza’ Jesus, rnné”:

—Eli, Eli, ;lama sabactani?

Didza’ ni rnna lu didza’ xidza: “Dios quia’, Dios quia’, ¢bizx que nubéaj
lddxu'uneda’?”

47 Cate’ nupa nacud’ ni’ bila’y6ni didza’ ni, tanna:

—Bonni’ ni rulidzé’ Elias, bonni’ ni’ bé’é didza’ uldz queé’ Dios.

48 La’ guxiti'té’ tué bonni’ nutsé’é ladjagaquié’, en gudélé’e tu le bululu
rizxupi nisa, ate’ buxtpiné’ le nupi zi, en buzé6é’ le tu lu gui, ate’ butsagui€’
le ru’é Jesus para xupé’. 49 N{’ird ia’zica'ré bonni’ ni’ ta'nné”

—ijGulézagard! jUyutsdca’ru’ channo huidé’ Elias uso6lé’ Lé’!

50Leyubdld gurddxi’é zidzaj Jesus, ate’ burdajté b6’ naca cazé’, gutité’. 51La’
nd’aso birgza’té lari’ nal-la’lu yudo’, biruaj chopld, le gudela’icjlo ga bidxinté
xin{i. Nf'ir6 gudodi budd’ zxu’, en gula’ld’a guidj. 52 Gula’yalaj yeru ba
quégaca nupa chindtigaca, nupa ni’ gula'yéajlé’ Dios, ate’ bulu’bdn bonachi
na’. 53 Gudddi bubané’ Jesus, bulu'rtajé’ bonni’ na’ yeru ba quégaquié’, en
gula’yazié’ yodz0 1&’ayi Jerusalén, ga ni’ bila’lé’e boénachi zidn 1égaquié’.

54 N{’ird gudxiné€ bonni’ na’ rinnd bé’ené” bonni’ rojdqui€’ gudil-la, enca’
yugu’ bonni’ rojaquié’ gudil-la nacud’lené’ 1€’ tu’'yuié€’ Jesus, ate’ gunné’:

—Le nécaté bonni’ ni gaquié’ Zxi’iné’ Dios.

55 Z{'tu’s6 gula’cud’anu nigula zidn tu’'yunu Jesus, nigula na’ gula’dalennu
Jesus cate’ ni’ buzé’é luyu Galilea, ate’ gulunnu xichiné’, gula’gi’unu le
gulahué’. 56 Lésca’ Maria Magdalena, en Maria, xind’agaquié’ Jacobo, en
José, nutsa’gacanu ladjagacanu, ate’ z6anu ca’ ni’ Xind’agaquié’ yugu’ zx{'iné’
Zebedeo.

Ta’gu’é Jesus yeru ba le nadaj l€’e gui’a guidj
(Mr. 15:42-47; Lc. 23:50-56; Jn. 19:38-42)

57 Cate’ chiridzé’ dza na’, bidxiné’ José, bonni’ Arimatea, tu bonni’ rilé’ené’
yol-la’ tsahui’ queé’, en dé’é ca’ Jesus. 38 Bonni’ ni yojydé’ Pilato, en gunabé’
lataj wé Jesus. Ni'irg Pilato gunnd bé’é ulunddzjé” queé’ Jesus. 59 Guzxi’é José
L&, en buchgliné’ Lé’ tulari’ nazaca’. 60 Ni'ir¢ gulu’é L&’ lu yeru ba cubi queé&’
le naguidjé’ 1&’e gui’a guidj. Budé’é tu guidj blaga zx6n ga nu riyaza yeru

ba na’, ate’ sbhudjé’. 61 Gula’cud’anu Maria Magdalena, en ia’tunu Marifa ni,
ré’gacanura’ yerubana'

Yugu’ bonni’ réjdquié’ gudil-la tapa chi’é ba queé’ Jestis

62 Cate’ za’ reni’ ia’ti dza, gudddi bulu'pé’é que dza 18’ayi quégaquié’ bonni’
judio, bulu’dubé’ yugu’ bixuz unné bé’, en yugu’ boénni’ yudo’ fariseo ga zoé’
Pilato. 63 Té’ Pilato:

—Bonni’, rojnetu’ bi gunné’ bonni’ rizi’ yé’é na’, cate’ ni’ zoé’ nabané’, gunné’:
“Cate’ gaca tsonna dza ubana’ lu ydl-la’ guti.” 64 Que 1€ ni na’ gunnd be’e
nupa ilun chi’i ba ni’ ga idxinté dza bunni, para cabi idigaquié” bonni’ uséda
queé’ chi’i dz&’616, en ulu’béajé’ L&’. Ni'iro ilé’ bonachi: “Bubané’ Jesus lu yol-
la’ guti.” Channo canigaca, didza’ cabi ndcaté niilu’é guntérd huid’ dé’ ca ben
didza’ cabi ndcaté na’ gulu’é zi’alo.

65 Pilato gudxé’ 1égaquié™:

—Ni nacu’é bonni’ rojaquié’ gudil-la. Guli’ch&’€ queéli’. Guli'tséaj, guli’gun
chi’i yeru bana’ tsca séqui’li’ gunli’.

66 NT'ir6 y6jaquié ni’, en bulu’sayjé’ dxi’a yeru ba na’, en bulu’dé’é 1€’e guidj
na’ tu le gaca bé& channo isalaj, ate’ bulu’cd’ané’ ni’ bonni’ rojaquié’ gudil-la
ilin chi’é le.

28
Rubané’ Jesus lu yol-la’ guti
(Mr. 16:1-8; Lc. 24:1-12; Jn. 20:1-10)

1 Cate’ chigudddi dza 1&’ayi quégaqui€’ bonni’ judio, en chizd’ reni’ dza
domingo, yojyugacanu Maria Magdalena en ia’tunu Maria na’ yeru ba queé’
Jesus. 2 Tsalido'os gudddi budd’ zxu’. Cani guca, tu’ botjé” tué’ gubdz 1&’ayi
queé’ Xanru’ naruajé’ yehua’ yubd. Bidxiné’ ra’ yeru ba na’, ate’ gudié’ guidj
blaga zx6n na’, en gurd’é lu guidj na’. 3 Nald’ lahui gubaz 1&’ayi na’ ca ydsa
benf’, ate’ zxila’do’os naca lari’ ndcué’. 4 Cate’ yugu’ bonni’ na’ réjaquié’ gudil-
la tapa chi’é yeru ba na’ bila’'lé’ené’ 1€’, guladxin€’, en gula’zxizié’. Gula’dzd’é
lu yu, en gulaqui€’ ca bonni’ nati caz. 3 NI'ir6 gubdz 1d’ayi na’ gudxé’ yugu’
nigula na’, rnné’:

—Biti’ gadxili. NO6zda’ ruguiljali-né’ Jesus, bonni’ na’ bulu'dé’é 1€’e yaga
cruz. 6 Biti’ zoé’ ni tu’ chibubané’ ca na’ chigunnd cazé’ L&. Guli'd4, uyuli’
ga ni’ guté’ Xanru'. 7 Guli'tséaj na’a, guli'tsdjodxi yugu’ bonni’ uséda queé’
chibubané’ Jesus lu yo6l-la’ guti, ate’ na’a Lé cazé” indérué’ loli’ saca’ luyu
Galilea. Ni’ ulé’eli’né’. Chigudxa’lib1’ili’ le gulu’é Dios lu na’a.

8 N{'ird la’ bulu’zd’ténu ra’ yeru ba na’, tddxinu, en tu’dzéjanu, ate’ careld
sOjacanu sojtixjoi'iguequinu yugu’ bonni’ uséda queé’. 9 Tsanni ni’ s6jacanu,
Jesus y0jtsdguié’ 1égacanu, ate’ ré’ 1égacanu:

—Padiux.

Nf’ir6 gula’biganu ga zo€ Jesus, en bulunidanu ni'é. Gula’yésj
ladxi'gacanu Lé’. 10 N{'ird Jesus ré’ 1égacanu:

—Biti’ gadxili’. Guli'tséaj, guli'tsojtixj6i’l yugu’ bécha’a tsdjaquié’ saca’ luyu
Galilea, ate’ ni’ ulu’lé’ené’ neda’.

Le gula’guixjo’é yugu’ bonni’ rojdquié’ gudil-la

11 Tsanni ni’ sdjdcanu nigula na’, yugu’ bonni’ na’ r6jaquié’ gudil-la gulin
chi’é yeru ba na’ bulu’dxiné’ lu y6dz6 ni’, ate’ gula’guixjoi'in€’ yugu’ bixuz
unnd bé” yugu'té 1é na’ gulaca. 12 Cate’ chibulutub& yugu’ boénni’ gula

tu'zéajni’in€’, gulin xtidza’gaquié’. NI'ird bulu'nddzjé dumi zidn quégaquié’
bonni’ na’ réjaquié’ gudil-la. 13 Té’ 1égaquié™:

—Cani innali: “Bila’dxiné” bonni’ uséda queé’ chi’i dz§’'610, en bulu’béajé’
L& tsanni ni’ rasitu’.” 14 Channdé huayonné” bonni’ rinnd bé’é 1€ ni, netuw’
uzéajni’itu’ 1€’, en guntu’ ga biti’ bi guné’ queéli’.

15 Nf'ir6 yuguw’ bonni’ rojadquié’ gudil-la na’ gula’zi’€¢ dumi na’ ate’
y0jéngaqui€’ ca na’ chinazédagaquié’. Cani guca, tu'zé’ bonni’ judio didza’ ni
garidxinté na’a dza.

Jesusrisél-l1é’é yugu’ bonni’ gubdz queé’
(Mr. 16:14-18; Lc. 24:36-49; Jn. 20:19-23)

16 Nf’ird idxinéajté” bonni’ uséda queé’ Jesds yo6jaquié’ luyu Galilea, ate’
bila’dxiné’ lu gui’ado’ na’ chibului’iné’ Jesus 1égaquié’. 17 Cate’ bulu’lé’ené&’
Jesus, gula’yéaj ladxi'gaqui€’ L&, pero bal-1&’ gulaca chopa ladxi'gaquié’.
18 NT'ird gubigui’é Jesus ga na’ nacu’é, en ré’ 1égaquié”

—Dios chinudddé’ lu na’a yugu'té yol-la” unnd bé’ yehua’ yub4, en luyu
ni. 19 Que 1€ ni na’, guli'tséaj, guli'tsdjsédi yugu'té bbnachi iduté y6dzolid.
Buli'quila 1égaquié’ nisa, ugunli’ dxin L& Dios Xuz, en L&’ Dios Zx{'ini, en L&’
Dios B6’ L&’ayi. 20 Guli’sédilégaquié’ iluné’ yugu'té 1é na’ gunnd bé’eda’ libi’ili’.
Buli'yuts6ca’, neda’ caz zoalena’ 1ib{’ili’ yugu'té dza ga idxinrd dza udxi que
yodzolid. Ca’ gaca.

DIDZA’ DXI'A BUZUAJE' MARCOS

Libadn bené’ Juan, bonni’ buquilé’ bonachi nisa
(Mt. 3:1-12; Lc. 3:1-9, 15-17; Jn. 1:19-28)

1Cani gusilo didza’ dxi’a ca guca queé’ Jesucristo, Zx{'iné’ Dios.

2Budxin lé na’ buziajé’ lu guichi Isaias, bonni’ bé’€ didza’ uldz queé’ Dios, le
gunné’ Dios:

Buyutsdca’, risél-la’a bonni’ gubdz quia’, inérué’ Lo’
Lé upé’é ndza ga todu’.

3Y0n chi’é tu bonni’ ulidzé’ zidzaj lu lataj cd’aso, inné’:
“Buli’pd’a ndza para idxin Xanru’ yichaj lazxdo’oli’.
Buli’béaj li yugu’ ndzalasi ga todé’.”

4 Cani budxin, tu’ ruquilé’ Juan bénachi nisa lu lataj cd’aso, en runé’ liban
para ila’dila bdnachi nisa, bonni’ na’ bulu’bf’i ladxi’'gaquié’ para uniti lahué&’
Dios dul-la’ nabaga’gaquié’. 5 Bila'rtiaj bonachi zidn yugu'té yodz6 luyud Judea,
enca’ yodz0 Jerusalén, en yojadquié’ ga na’ zoé’ Juan, ate’ Juan na’ buquilé’
1égaquié’ nisa lu yegu Jorddn, bénni’ na’ gula’xdalépé’ dul-la’ nabaga’gaquié’.

6 Ndcué’ Juan lari’ néquini litsa’ba’ boa’, en nigué’é 1€’ tu guidi. Rahué’-ba’
b6chi’zu, en re’jé’ le zxixi que buzdo’. 7Runé’ Juan liban, rnné”:

—Si’ z&’€ bonni’ todi na’a, ndparé’ yol-la’ unnd bé’ ca neda’. Biti’ naca’ neda’
lesaca’ yéchua’, parailecja’ xirdchué’ nudé’é. 8Neda’ ruquila’libf’ili’ nisa, pero
Lé guné’le rulufi’iso yol-la’ ridila nisa ni, uchizié’ lib{’ili’ Dios B6’ L& ayi.

Ridilé’ Jesus nisa
(Mt. 3:13-17; Lc. 3:21-22)

9Tu dza ni’ biruajé’ Jesus yddz0 Nazaret luyu Galilea, ate’ Juan na’ buquilé’
Lé nisa lu yegu Jordadn. 10 Cate’ buruajé’ Jesus lu nisa, la’ nd’asé bilé’ené&’
guyalaj luzxiba, en ruhu6tjé’ Dios B6’ Ld’ayi, rului’i cuiné’ ca tuba’ gu’'dddo’,
en bidisalené’ Lé’. 11 Biydn chi’i nu ruf’i didza’ yehua’ yub4, rnna:

—Li’nacu’ Zxi’'ina’. Nadxiida’ Li’, en raza ladxa’a Li’.

Ré&éni tu’ xihui’ gun ga ibdgué’é Jesus dul-la’
(Mt. 4:1-11; Lc. 4:1-13)

12N7’ir6 Dios B6’ L&’ayi guché’é Jesus bayudxilu lataj cd’aso. 13 Guzo6é’ Jesus
lataj cd’as6 na’ idu chod’ dza, ate’ gi’uni Satanas tu’ xihui’ gun ga ibagué’é
Jestus dul-la’. Guz6é’ Jesus ga ni’ ta’daba’ boa’ guixi’ dzd’dba’ gui’ado’. Yugw’
gubdz 1d’ayi queé’ Dios guldcalené’ Jesus, en gula’gu’é le gudahué’.

Rusédin€’ Jesus bonachi luyu Galilea
(Mt. 4:12-17; Lc. 4:14-15)
14 Gudodi gula’gu’é Juan na’ lidxi guié, sa’yéajé’ Jesus luyu Galilea. Runé&’
libén ni’ que didza’ dxi’a ca rinnd bé’é Dios. 15 Cani rnné’:
—Chibidxin dza. Chizéa idinnd bé’€ Dios. Buli’bf’i 1adxi’li’, en guli'tséajlé’
didza’ dxi’a ni.
Rulidzé’ Jests tapé’ bonni’ uzxdn bola
(Mt. 4:18-22; Lc. 5:1-11)
16 Tsanni ni’ ridé’ Jesus ra’ nisado’ luyud Galilea, bilé’ené’” Simén len Andrés,
boénni’ béché’é Simén na’. Ndacagaquié’ uzxdén bola, en ta’chiljé’ yoxaj bola
quégaqui€’ lu nisa na’. 17 Jesds gudxé’ 1égaqui€’, rnné’:

—Guli’dutd’ neda’, ate’ guna’ ga ich€’éli’ bénachi quia’ neda’, gunli’ ca runli’
rizonli-ba’ bola.

18 La’ bulu’cd’anaté’ yoxaj quégaquié’, en sdjacalené’ Jesus.

19Gudodé’ Jesusialati’do’ ni’ilo, ate’ bilé’ené’ Jacobo, en Juan, yugu’ zxi'iné’
Zebedeo, nacu’é 1€’e barcodo’ quégaquié’, tu'iné’ yoxaj bola quégaqui€’. 20 Jesus
la’ bulidzté 1égaqui€’, ate’ bulu’cd’ané’ xuzgaquié’ Zebedeo, dzdgui€’ yugu’
huen dxin queé’ 1€’e barcodo’ na’, ate’ sdjdcalené’ Jesus.

Tu bonni’ yu'u l&’ b6’ xihui’
(Lc. 4:31-37)

21 Bila’dxiné’ Jesus, en yugu’ bonni’ dd’gaquié’ L&’ lu y6dz6 Capernaum.
Cate’ni’ naca dzald’ayi quégaquié’ bonni’ judio, guyazié’ Jesus yu'u ga tu’dubé’
bonni’ judio, en tu’sédé’ queé’ Dios, ate’ gusi lahué’ rusédiné’ nupa nudubigaca
ni’. 22 Bulu'bdniné’ ca na’ rusédiné’ Jesus, tu’ rusédiné’ ca runé’ tu bonni’ dé
lu né’é, en caléga ca tuné’ bonni’ yudo’ usédi. 23 Zdaté’ ca’ tu bonni’ yu'u 1&’
b6’ xihui’lu yu'u ga na’ tw'dubg€’ tu'sédé’ queé’ Dios, ate’ gurddxi’é bonni’ na,
rnné’

24 —;Bizxi ral-la’tw’ quiu’, Jesus, bonni’ Nazaret? ¢za’tsu’ usunitiu’ netu’?
Nunbé’a Li’, nacu’ Bonni’ Ld’ayi queé’ Dios.

25TJesus buzené’ le bach, rnné”:

—Busayaj ru’u, en buruaj lu bonni’ ni.

26 N{'ir6 b6’ xihui’ na’ buxizida’ bdnni’ na’ yu'ulé’, ate’ gurédxi’a zidzaj, enla’
burl’laéjté. 27Bulu’béaniné’ yigu'té bonni’ nacuw’é ni’, ate’ gula’nabiluzé’egaquié’,
tanné”

—¢Bizxi caz 1€ ni? ¢Naru’ ndcatsO xibd cubi? jlLen y0l-la’ unnd bé rinna
bé’ené’ yugu’ b6’ xihui’, ate’ tun ca rnné’!

281.a’ guzété didza’ que yol-la’ hudca queé’ Jesus, ate’ bila’yoni bonachi iduté
luyu Galileana’.

Rutin€’ Jesus xind’anu nigula queé’ Pedro
(Mt. 8:14-15; Lc. 4:38-39)

29 N{’ird burudajé’ Jesus lu yu'u ga na’ tu'dubé’ tu’sédé’ queé’ Dios, en la’
guyéajlenté’ Jacobo, en Juan, ate’ bila’dxiné’ lidxigaquié€’ Simon, en Andrés.
30Ni’ dénu xind’anu nigula queé’ Pedro, yi'unu tu xila. La’ gula’guixjoiitené’
Jests ca raca queénu. 31 N{'ird gubigui’é Jesus, ate’ gudélé’é nd’anu, en
guchisé’-nu. La’ buruajté tu xild na’ yu'unu, ate’ bupd’anu le gulahué’.

Rutin€’ Jesus zidn nupa te’e
(Mt. 8:16-17; Lc. 4:40-41)

32 Cate’ chiridz®’, ca gudxia gubidza, la’ dujud’gacaté’ yugu'té nupa te’e, en
yugu’ bonni’ yu'u légaquié’ bo’ xihui’ ga zoé€’ Jesus. 33 Yigu'té bonachi lu yodzo
bila’guird ga nu riyaza yu'u ga na’ zoé’ Jesus. 34Jesus buné’ zian nupa te’e,
naca zidn yodzohué’ té’ené’. Bubéajé’ ca’ zidn bo’ xihui’ yi'ugaca bonachi na’.
Biti’ bé’é lataj ilanné bo’ xihui’ na’ tu’ nunbé’gaca L€’ Nu ndquié’.

Runé’ libdn Jesus luyu Galilea
(Lc. 4:42-44)
35Z{acado’ guyasé’ Jesus, ni’ naca chul-la. Burdajé’ yddz6 na’, en sa’yéajé’
tu lataj cd’as6, ate’ ni’ bulidz& Dios. 36 Simén, en nupa nacud’len 1&
sojdiljagaqui€’ Jesus. 37 Cate’ yOjxaca’gaquié’ L&', té’ Lé”:
—Yugu'té bonachi tu’'guilaj Li’.
38 N{'ird Jesus gudxé’ 1égaquié’, rnné”:

—Uyéajru’ yugu’ dzaga y0dz0, para guna’ ca’libdn ni’. Que 1€ ni na’ birtaja’.

39 Cani guca, gudddé’ Jesus idu luyu Galilea, runé’ liban lu yu'u gapa
tu’dubé’ bonni’ judio, tu’sédiné’ queé’ Dios, ate’ rubéajé’ bd’ xihui’ yi'ugaca
bo6nachi.

Tu bonni’ ré’ené’ hué’ nudzu’ ruzodi
(Mt. 8:1-4; Lc. 5:12-16)
40 Tu bonni’ ré’ené” hué’ nudzu’ ruzddi bidxiné’ ga zoé’ Jesds. Buzda zxibé’,
en guta'yué’ lahué’, rnné’:
—Channo ré’énu’, hudca unu’ neda’.
417estis buéchi’ 1adx€’é 1&”. Buliné’é, gudané’ 1€’, en gudxé’ 1€
—Ré&’€nda’. Chinuhudacu’.
42Ca gunné’ ca’,1a’ bunitité hué’ ré’ené’, en bodquié’ dxi’ado’. 43 N{’ird Jesus
buzené bach bonni’ na’, en la’ busél-la’té’ 1€”. 44 Cani gudxé’ 1€
—Cuntu nu guio’ ca bena’ quiu’, pero guyéaj, yojlul’i cuinu’ lahué’ bixuz, en
y0Ojnddzaj para le bddcanu’ li’ que yudo’ ca na’ gunnd bé’é Moisés, 1é na’ ului’i
bonachi chinuhudédcu’.
45Buruajé’ bonni’ ni, en gusi lahué’ riguixjoi'iné” bénachi zidn ca guca queé’.
Tu’ buzé’ didza’ ni, biti'rd guca tsazi€’ Jesus ydlajdo’ tu lu yodz0, pero guzdasé’
ni’ilé gapa naca lu lataj cd’as6. BOnachi yugu'té y0dz0 bila’dxin ga na’ zoé€’
Jesus.

2

Bonni’ ré’ené” hué’ nacti’'unié’ bin
(Mt. 9:1-8; Lc. 5:17-26)

1 Cate’ chigudddi chopa tsonna dza, budzi€’ Jesus yodzo Capernaum, ate’
guzé didza’ zoé& yu'u. 2La’ bulu’dubité bonachi zidn ga na’ zoé€’ Jesus, ga bidx-
inté biti'rd guzxéqui’ ila’cud’ ni’, nira’ yu'u, ate’ Jesus bené€’ liban que xtidzé’é
16gaqui€’. 3 N{’ird bila’dxiné’ ga na’ zoé’ Jesus tapé& bonni’, nud’agaquié’ tu
bo6nni’ hué’ nac’unié’ bin. 4Biti’ guca ila’dxiné’ lahué’ Jests tu’ nacud’ bénachi
zidn ni’. Que 1€ ni na’ gula’saljé’ icjo’old ca dédild ga zoé’ Jesus. Cate’ budxi
bulu’dxié€’ yeru na’, ni’ bulu’zétjé’ le dené’ bonni’ hué’ na’. 5 Cate’ giquibe’ené’
Jesus ca na’ ta'yéajlé’é Lé’, gudxé’ bonni’ hué’ na’:

—Zxi’'ina’, chibunitlahua’li’ ca naca dul-la’ nabdgu’u.

6R$’0gaquié bal-1&’ bonni’ yudo’usedini’. Ta’zd’1adxi’gaquié’, ta'nné’: 7 s Bizx
que ru’é cani didza’ bonni’ ni? Rucd’ané’ cd’as6é Dios. Cuntu nu bonni’ gaca
uniti lahué’ dul-la’. Tuzé Dios gaca guné’ 1é ni. 8 La’ guquibe’etené’ Jesus le
ta’zd’ 1adxi'gaquié’, ate’ gudxé’ 1égaquié”:

—¢Bizx que rizd’ 1ladxi’li’ cani? 9 Biti’ naca boniga nu guiésoé bonni’ hué’ ni
chibuniti lo dul-la’ nabagué’é, pero naca bdniga nu gun ga hu6dsé’, en u’é le
dené&’, en uzé’e ni’é. 19Guna’le gaca bé’ neda’, Bonni’ Guljé’ Bonachi, dé luna’a
luyd ni uniti lahua’ dul-la’ nabaga’gaca bonachi.

N{'ir6 Jesus gudxé’ bonni’ hué’ na’:

11—Li rea Guyasa. Bud’le denu’, en bdaj lidxu’.

1212’ guydsaté’ bonni’ hué’ na’, bu’é le gutiné’, en buruajé’ 16gaca yugu'té
nupa nacud’ ni’. Bulubanin€’ yugu’té’, en gula’gu’é Dios y6l-la’ ba, ta'nné”:

—Catu caz rilé’etu’ le cani.

Jesusrulidzé’ Levi
(Mt. 9:9-13; Lc. 5:27-32)

13 Buruajé’ Jestus y0dzd Capernaum, na’ gudddé leyuibold ra’ nisado’.
Bulu’dubibonachi zidn ga zoé’ Jesus, ate’ L& busédiné’ 1égaquié’. 14 Cate’ rid6dé’
Jesus ni’, bilé’ené’ Levi, zxi'iné’ Alfeo, r’é ga ruquizxjé’ uldz que yddz0 zi'tu’.
Jesus gudxé’ 1€’

—Gudd’ neda’.

La’ guyésaté’ Levina’, sa’yéajlené’ Jesus.

15 Gudddi guca 1€ ni, rd’é Jesus rahué’ lu yu'u lidxé’ Levi na’, ate’ zidn
bonni’ uquizxaj, enia’bal-1é’ bonni’ cd’as6 ré’dlengaquié’ ts6zxdn Jesuds, en yugu’
bonni’ uséda queé’. Cani guca, tu’ réjaca bdnachi zidn len Jesus. 16 Cate’ yugu’
bonni’ yudo’ usedi, en yugu’ bonni’ yudo’ fariseo, bila’lé’ené’ L&’ r6’é rdgulené’
ts6zx6n yugu’ bonni’ uquizxaj, en ia’bal-1&’ bonni’ cd’aso, gulé’ yugu’ bonni’
uséda queé’ Jesus, tanné’:

—¢Bizxi caz runtsé’? Ré’aj rdgulentsé’ yugu’ bonni’ uquizxaj, en ia’bal-1€’
bonni’ dul-la’!

17Biy6nné’ Jesus didza’ ni tu’é, en gudxé’ 1égaquié”:

—Nupa nacud’ dxi’a biti’ naquiniguequi nu un bonachi, pero nupa te’e
naquiniguequi nu un boénachi. Za’a neda’, caléga dulidzagaca’ bonachi tsahui’,
pero rulidzagaca’ bonachi dul-la’ para ulu’bf’i lddxi’gaca.

Ru’é Jesus didza’ que yol-la’ run gubasa
(Mt. 9:14-17; Lc. 5:33-39)

18 Tu dza ni’ tuné’ gubasa bonni’ dd’gaquié’ Juan, en bonni’ dd’gaquié’ yugw’
bonni’ yudo’ fariseo, ate’ bila’dxin nupa gulanabi Jesus, tanna:

—¢Bizx que tuné’ gubasa bonni’ dd’gaquié’ Juan, en bonni’ dd’gaquié’ yugu’
bonni’ yudo’ fariseo, pero bonni’ dd’gaquié’ Li’ biti’ tuné’ gubasa?

19Bubi’é didza’ Jesus, ré’ 1égaquié”:

—¢Naru’ réquitseli’ ilin gubasa nupa nacud’ lani queé’ bonni’ rutsaga né’é
tsanni ni’ bonni’ na’ rutsaga né’é zoalené’ 1égaquié’? Tsanni ni’ bonni’ na’
rutsaga né’é zoalené’ légaquié’, biti’ gaca iluné’ gubasa. 20 Idxin dza cate’
udué’ bonni’ na’ rutsaga né’é, en biti'rd sGalené’ 1égaquié’, ate’ dza ni’ird iluné’
gubasa.

21’Cuntu nu bonni’ udé’é tu lari’ cibido’ lu lari’ chinatébi, tu” utsupi’ lari’
cubina’, en huachoza’ lari’ tébi na’, ate’ huaréza’ro lari’ tébi na’. 22 Lésca’ cani
cuntu nu boénni’ qué’é xisi uva cubi lu buzudi bidxi néquini guidi, tu’ gal-la xisi
uva cubina’, en uld’a buzudi bidxi na’ néquini guidi, ate’ ilalaj xisi uva na’, en
gaca ditaj buzudi néquini guidi. Xisi uva cubilu buzudi néquini guidi cubi ral-
la’ c&’aru’.

Bonni’ dd’gaquié’ Jesus ta’lecjé’ do dza ld’ayi
(Mt. 12:1-8; Lc. 6:1-5)

23 Tu dza l&’ayi quégaqui€’ bonni’ judio, gudddé’ Jesus gapa dé ydla zxoa’
xtila, ate’ bonni’ uséda queé’ gula’si l6gaqui€’ ta’lecjé’ do ga dxia zxoa’ xtila.
24N7’ird bonni’ yudo’ fariseo gulé’ Jesus, tanné’:

—Buyutsoca’. ¢Bizx que tuné’ bonni’ dd’gaquié’ Li’ le cabi ral-la’ gunru’ dza
1&’ayi?

25 Jesus gudxé’ 1égaquié”:
¢Naru’ cabi nulédbanili’ ca bené’ David cate’ guduné’? Biyadzaj le ilahué’
1&’, en nupa nacud’len 1€’ 26 ate’ guyazié’ lu yu'u queé’ Dios cate’ ni’ ndquié’
bixuz lo Abiatar, en gudahué’ yota xtila tu’cu’é lahué’ Dios, 1é na’ biti’ dé lataj
{}}} gagu, pero tuz bixuz dé latajilahué’le. B€’é ca’leilahué bonni’ nacud’lené’

&

2TN{’ird Jesus gudxe’ 1égaquié’

Dios bené’ dzald’ayile ulu’zi’ xibé bdnachi, caléga bené’ bénachi para ilin
chi’i dza 1&’ayi. 28 Que 1€ ni na’, neda’, Bonni’ Guljé&’ Bonachi, naca’ Xani dza
1&’ayi.

3

Ruuiné’ Jests tu bonni’ narequi’ né’é
(Mt. 12:9-14; Lc. 6:6-11)

1 Leyubo6lo guyu’é Jesus tu lu yu'u ga tw’'dubé’ tu’sédé’” bonni’ judio queé’
Dios, ate’ zo€’ ca’ ni’ tu bénni’ narequi’ né’é. 2 Bonni’ yudo’ nacu’é ni’ tu’'yué’
Jesus channd uné’ bonni’ na’ dza 1&’ayi, tu’ té’énné’ ulu'zégui’é L& didza’.
3NT{'ird Jesus gudxé’ bonni’ na’ narequi’ né’e, rnné”:

—Guyasa, en guzui ldgaca bdnachi ni.

4Jesus gunabiné’ bonachi ni’, rnné’:

—¢Naru’ dé lataj gunru’ le naca dxi’a cate’ naca dza ld’ayi o gunru’ le rud’
do’? ¢Naru’ dé lataj gunru’ ga ila’deli’ bénachi yol-la’ na’bdn o usunitiru’ le?

Gula’cud’ dxisd bonachini’. SNT'ird len y6l-la’ rilé queé’, buyé’ Jesis bonachi
na’ nacud’ gasibi’ilé’. Ruhuf’inné’ tu’ nacagaquié’ zidi ladxi’. Gudxé’ bonni’ na’
narequi’ né’é, rnné’:

—Bulino’o.

N{'ir6 buli né’€ bonni’ na’, ate’ bdacaté dxi’ado’ né’é. 6 Ni'iré buluriajé&’
bonni’ yudo’ fariseo, ate’ 1a’ gulunté’ tsézxén didza’ len bonni’ dd’gaquié’
Herodes bi iluné’ queé’ Jesus, para ilutié’ Lé’.

Tu’dubi bénachi zidn ra’ nisado’

7Buzé’é Jesus ni’ tsdzx6n len bonni’ dd’gaquié’ Lé’, en bidxiné’ ra’ nisado’,
ate’ sjacalen L& bOnachi zidn nartajgaca luyu Galilea, en luyt Judea. 8 Bénachi
Zidn narudajgaca Jerusalén, en luyu Idumea, en ia’tsld’a yegu Jordan, en yugu’
y0dz0 nacud’ idu gasibi’ilo ga nacud’ yodzo Tiro, en y6dz6 Sidén bila’dxin ca’
ga zoé Jesus. Cani guluné’, tu’ bila’ydonné’ ca nacagaca yugu’' le zx6n runé’
Jests. 9 Que 1é ni na’ Jesus gunnd bé’ené’ bonni’ dd’gaquié’ Lé’ ulu’cdztica’se’
tu barcodo’ ga gaca cuené’, para cabi ulu’qui boénachi zidn na’ Lé’. 10 Cani guca
tu’ chibuné’ zidn nupa te’e, ate’ bila’guird bonachi zidn na’ ga zoé’ para ila’gan
Lé&. 11 Cate’ b6’ xihui’ yd’ugaca bonachi bila’lé’e Jesus, bulu’dxiga’ bénachi na’
yl’ugaca xini’é Jesus, ate’ gula’bédxi’a, tanna:

—Nacu’ Li’ Zx{'iné’ Dios.

127esus buzené’ le bach bd’ xihui’ na’, cabi ila’guixj6’ nu ndquié’ Lé".

Rib§é€’ Jesus chinnu bénni’ ildcagaquié’ gubdz queé’
(Mt. 10:1-4; Lc. 6:12-16)

13 Nf'ir6 gurené’ Jesus tu lu guf'ado, ga ni’ bulidzé€ nupa rééné.
Gula’bigué’@ bonni’ ni gasibi'ilé’. 14 Jesis bucu’é chinnué&’ bonni’ ni, para
ila’cud’lené’ Lé’, en para is6l-1€’€ 1égaqui€’ tsdjéngaqui€’ liban. 15 Bud6dé’ lu
nd’agaquié€’ yol-la’ hudca uluiné€’ nupa te’e, en ulu’béajé’ b’ xihui’ yi’'ugaca
bonachi. 16 Cani nacagaca lagaquié™:

Simon, (buzoé€’ Jesus ia’'tu1é’, Pedro),

17Jacobo,

Juan, (bonni’ béché’é Jacobo, ate’ nécagaqui€’ zx{'iné’ Zebedeo. Chopé’ ni,
Jesus buz6é’ ia’tu ldgaqui€’, Boanerges, le rnna lu didza’ xidza: Bonni’
sinia’ ca guziw’),

18 Andrés, Felipe, Bartolomé, Mateo, Tom4s,

Jacobo, (zxi'iné’ Alfeo),

Tadeo,

Simon, (b6nni’ rui’i14dxé’é yodzo queé’),

19TJudas Iscariote, (bonni’ udodé’ Jesus lu nd’agaquié’ bonni’ ilutié’ Le’).

Yugu’ bonni’ yudo’ tanné’: “Tu’ xihui’ dzaga Jesus”
(Mt. 12:22-32; Lc. 11:14-23; 12:10)

Gudddini’ Jests len bonni’ dd’gaquié’ Lé” bulu’dxiné’ tu lu yu'u. 20 Leyubdld
bila’guird bonachi zidn ga zo€’ Jesus, ate’ biti'rd guta’ lataj bi ilahué’ Jesus, en
bonni’na’ dd’gaquié’ Lé’. 21 Cate’ di’a dza queé’ Jesus bila’yonné’ caraca queé’,
bila’dxiné’ ni’ para ulu’'ché’é L&, ta'nné’: Richixi icjé’.

22 I_éésca’ cani bonni’ yudo’ usedi, nardajgaquié€’ Jerusalén gulanné’ queé’,
tanné’:

—Dzaga Belzebu, xdngaca bd’ xihui’ L€', ate’len yol-la’ unnd bé’ que rubéajé’
yugu’ b6’ xihui’.

23 NI'ir0 Jesus bulidzé yugu’ bonni’ yudo’ usedi na’, en bucudzu’é didza’,
rnné’

—¢Naru’ ubéajla’ cuinsi Satands tu’ xihui'? 24 Channd ila’rtaj chopld bonachi
tu y0dzo, en ila’dil-lalen luzé&’eguequi, biti’ gaca idia’ yddz6 na’. 25 Lésca’ cani
channd ila’ruaj chopld bonachi nacud’ tu yu'u, en ila’dil-lalen luzé’eguequi,
biti’ gaca ila’dia’ bénachi nacud’ yu'u na’. 26 Que 1é ni na’, channg Satands tu’
xihui’ td’baga’ luzé’e, nardajgaca chopld b6’ xihui'. Biti’ gaca idia’ y6l-la’ unna
bé’ que, pero chizéa udxi que.

27°Cuntu nu gaca tsu’u lidxé’ tu bonni’ nél-la, en cuéaj yol-la’ tsahui’ queé’
channo cabigaga’ zi’alo bonni’ nél-lana’, ate’ ni’ird sequi’ cuéajle dz6’0 lidxé’.

28°Le nécaté rea’ libi’ili’: Dios gaca uniti lahué’ bénachi ca naca yugu'té dul-
la’ nabéaga’gaca, en ca naca yugu'té didza’ schanni’ tann4, 29 pero nuti’tés nu
inné schanni’ queé’ Dios B’ Ld’ayi, catu caz uniti lahué’ Dios nu na’. Tsaz
nabaga’ xiguia’ nuna’.

30 Cani gunné’ Jesus tu’ ta'nné’ queé’ bonni’ yudo’ usedi na’, ta'nné’:

—Tu’ xihui’ dzaga Lé.

.....

(Mt. 12:46-50; Lc. 8:19-21)

31 Ni’'ir6 bila’dxiné yuguw bonni’ béché&é Jests, enca’ xiné’é ga zoé€'.
Gula’cu’é 16’alo, en gula’s6l-1€’é nu tsojlidza Jesus. 32 Bénachi zidn na’ ré’gaca
Ccuité’ Jesus gulé L&', ta'nna:

—Yugu’ bonni’ béchu'y, enca’ xind’o nacu’é 16’alo, tu’lidzé’ Li'.

33Bubi’é didza’ Jesus, gudxé’ légaquié™:

—¢Nuzxi caz na’ Xind’a, en nupxi caz yugu’ bonni’ bécha’a?

34N{'iré buyté’ nupa na’ ré’gaca gasibi’ilé’, rnné”:

—Buli'yutsdca’. Nupa ni nécagaca ca xind’a, en yugu’ bonni’ bécha’a. 35 Nu
run caré’éné’ Dios, nu ni naca ca bi’i bécha’a, en bi’i zana’ enca’ xind’a.

4

Ructidzu’é didza’ Jesus ca naca queé’ bonni’ guz
(Mt. 13:1-9; Lc. 8:4-8)
1Leyub616 gusilahué’ Jesus rusédiné’ bonachi ga naca ra’ nisado’. Bulu’dubi
bonachi zidn ga zo€’, ate’ gurené’ Jesus tu 1é’e barcodo’ zxoa lu nisa na’, en

gurd’é ni’, ate’ yigu’'té bonachina’ gula’cud’luydra’ nisana’. 2Zidnle buséding’
Jesus 1égaquié’, bucuidzu’é didza’. Tsanni ni’ rusédiné’ 1égaquié’, rnné’:

3—Guli’zé nagali’ didza’ ni. Biruajé’ tu bénni’ guz, s6jésié’ xisedo’. 4 Tsanni
ni’ rusi€’, gulasi bal-la xisedo’ na’ ra’ néza, ate’ bila’dxinba’ biguinnido’,
gulé&’ajba’ le. 5 Gulasi ia’bal-la xisedo’ na’ ga r6’6 guidj ga biti’ r6’6 yenni’ yu.
Bayon gula’lén xisedo’ na’ tu’ cabird’d yenni’ yu. 8 N{’ird cate’ gulén gubidza,
buquexu’ le, ate’ gubidxi, tu’ cabi nun lui ga ré’. 7 Gulasi ia’bal-la xisedo’ na’
ga tu’lén lubd yotsi’. Cate’ gula’lén xisedo’ na’, bulu’lén ca’ lub4d yotsi’ na’, en
gula’roli le, ate’ 1€ na’ bésié’ biti’ bi bunddzaj. 8 Gulasi ia’bal-la xisedo’ na’ ga
naca luyu bébu, ate’ gula’zxén, en xitsd’ ra’ gula’b®d’. Bulu'nddzaj 1é na’ bésié’.
Tu dxigu’ xisedo’ na’ bésié” bunddzaj ia’chi urud’ xisedo’ ca’. Ia’t bunddzaj
ia’tsonnalalaj ca’, ate’ ia’td na’ bunddzaj ia’ti gayud’ ca’.

INT'ir6 Jesus gudxé’ 1égaquié’, rnné”:

—Nu zoa nagui, en riyoni ral-la’ uzé nagui.

Riguixjo’é Jesus bizx que ructidzu’é didza’
(Mt. 13:10-17; Lc. 8:9-10)

10 Cate’ chibugd’ané’ tuzé’ Jesus, bila’dxin nupa dé’gaca L&’ ga zo&’, nlingaca
ts6zx6n idxinnuté’ bonni’ uséda queé’, ate’ gula’'ndbiné’ L& bi sa’yéaj 1é na’
bucudzu’é didza’. 11 Jesus gudxé’ 1égaquié’, rnné”:

—Libi’ili’ nadéli’'li’ tséajni’ili’ le nagachi’ ca rinnd bé’é Dios, pero nupa na’
biti’ ndcagaca tuz len ré’u, ruf’ilena’ 1égaquié’ didza’ yugu’ le rucudzu’a didza’.
12 Cani runa’ para gaca lé na’ nazudaj lu guichi 1&’ayi, rnna:

Ulu'yué’, en biti’ ila’lé’ené’.

Ulu'zé ndgagaquié’, en biti’ ila’yéajni’iné’.

Biti’ ulu'bi’i 1adxi'gaquié’ para gaca uniti lahua’ 1égaquié’ ca naca dul-la’
nabdga’gaquié’.

Riguixjo’é’ Jesus le bucudzu’é didza’
(Mt. 13:18-23; Lc. 8:11-15)

13Jests gudxé’ ca’ yugu’ bonni’ dd’gaquié’ L&, rnné”:

—¢Naru’ cabi réajni’itseli’ 1€ na’ bucudzu’a didza’'? ¢Nacxi caz gaca tséajni’ili’
ia'zica’rf le ucidzu’a didza’? 14 Bonni’ guz na’ ndquié’ nu ruzé xtidz&’é Dios.

15°N4cagaca bal-la bonachi ca xisedo’ na’ gulasi ra’ néza. Ta’yonné’ xtidz&’é
Dios, en ca ta’y6nisin€’ ca’, 1a’ za’té Satanas tu’ xihui’, en rigua didza’ na’
bidxin luicja ladxi’'do’gaquié’.

16 "N4cagaca ia’bal-la bonachi ca xisedo’ na’ gulasi ga r6’6 guidj. Ta’yonné&’
didza’ na’, ate’ len yo6l-la’ rudzeja quégaquié’ ta’zi’é le. 17 Biti’ riyaza icja
ladxi'do’gaqui€’, ate’ tu chi’is6 ta’dé’é le. Cate’ bi raca quégaqui€’, 0 zoa nu
ribialadxi’ 1égaqui€’ tu’ ta’dé’é didza’ na’, la’ tu'hudaté ladxi’gaquié’.

18 N4cagaca ia’bal-la bonachi ca xisedo’ na’ gulasi ga na’ tu’lén lub4 yotsi’.
Ta’yonné€’ didza’ na’, 19 pero tui’i ladxi’gaqui€’ le ndcagaca que y06dzolié
ni. Nazi’ yé’eguequiné tu’ nadxi’iguequiné yugu’ yol-la’ tsahui’, en ta’'zé
ladxi'gaquié’ yugu’le dé. Ta'yazaicjaladxi’do’gaquié’ yugu’té 1é ni, en tu’suniti
didza’ na’, para cabi gun dxin lu icja lddxi’do’gaquié’.

20 °N&cagaca ia’bal-la bonachi ca xisedo’ na’ gulasi ga naca luyu bébu.
Ta’yonné’ didza’ na’, en ta’zi’ lu nd’agaqui€’ le, ate’ run dxin lu icja
14dxi’do’gaquié’. Nacagaca bal-la bonachi cani ca xisedo’ na’ bulu'nddzaj ia’chi
urud huéaj. Ndcagacaia’bal-1é’ ca xisedo’ na’ bulu'nddzaj ia’tsonnalalaj ca’, ate’
ndcagaca ia’bal-la bonachi ca xisedo’ na’ bulu’'nédzaj ia’ti1 gayud’ ca’.

Rucudzu’é didza’ Jesus que tu le rigu’u bent’
(Lc. 8:16-18)

217ests gudxé’ ca’ bonni’ dd’gaquié’ L&, rnné”:

—¢Naru’ rigdla’ru’ guf’, ate’ rudusiru’ le tu gui’ina, o rigd’uru’ le zxani le
ratiru’? Biti’ ca’ runru’ cani. Ruzdaru’ guf’ ga naca xitsd’ ga cu'u beni’
22Yugu'té le nagachi’ ild’ lahui, ate’ yagu’té le raca baldndo’os ila’riaj ga lind’.
23Nu zoa nagui, en riyoni ral-la’ uzé nagui.

24 Gudxé’ ca’ légaquié™:

—Guli’giii’14dxi’li’ le riyénili’. Ca nacale rurixili’, 1a’leze urixé’ Dios queéli’,
ate’ gunné’ queéli’ia’lati’. 25 Nunazi’ile za’ que, guw’é que ia’lati’, pero nu biti’
naziile, la’s duile dé que, udua.

Ructidzu’é didza’ Jesus carizxdn zxoa’ xtila

26 Gunné’ ca’ Jesus:

—Ca raca ni le rinna bé’é Dios naca ca raca cate’ ruchejé’ tu bonni’ zxoa’
xtila lu yu. 27 Chi’i dz§’616 rasi€’, en riyasé’ cate’ za’ reni’. Ta’lén zxoa’ xtila
na’, en ta’zxén, pero biti’ néziné’ 1é’ nacxi raca ta’zxén. 28 La’ cuinsi luyd na’
ruxdn le naduzgaca luyd na’, zf’alo xiyazi, ni’iré za’ do que, en todi na’ cuia
xui’i nél-lalu do que. 29 Cate’ chinal-la xui’i na’, la’ tséajté’ tsdjchibé” do na’ tw’
chibidxin dza uzi’é xui’i.

Rucudzu’é didza’ Jesus caraca que xisé mostaza
(Mt. 13:31-32; Lc. 13:18-19)

30 Gunné’ ca’ Jesus:

—¢Bizxi caz innaru’ ca raca ni le rinnad bé’é Dios? ¢Bizxi ucidzu'ru’ didza’
ca raca? 31 Raca ca raca que tu xisedo’ mostaza. Cate’ riyaza luyu naca tu
xisedo’ nécatérd cuidi’ ca ydgu'té xisedo’ dzd’6 luy, 32 pero cate’ chinaduyz,
rilén, en rizxéntérd ca yugu'té guixi’ cuan ré¢’gaca luyd. Tsca run yana’ ni'a
né’e, gaca ila’dxinba’ biguinnido’, en ulu’dxiaba’ xicd’agacaba’lu zxul-la que.

Caruguné’ dxin Jesus le ructidzu’é didza’
(Mt. 13:34-35)

33 Cani guca, busédiné’ Jesus 1égaqui€’, en zidnrd ca’ le buctudzu’é didza’ tsca
guca ila’yéajni’iné’. 34 Yagu'té didza’ bé&’lené’ bonachi bucudzu’é didza’, ate’
yugu'té didza’ ni buchila 1d’ané’, buzéajni’iné’ 1égacasé’ bonni’ uséda queé’.

Jestus ribequi dxié’ bd’ budunu’
(Mt. 8:23-27; Lc. 8:22-25)

35La’dzand’aso, cate’ ridz®’, Jests gudxé’ yugu’ bonni’ dd’gaquié’ L&, rnné’:

—TdditsOca’ru’ ia’tsdld’a nisado’ ni.

36 NT'ir6 bulu’ld’alené’ bonachi zidn nacud’ ni’, ate’ bulu’sé’é barcodo’ ga na’
chizdasé’ Jesus. Gula’cud’ ca’ ni’ia’zica’rd barcodo’ sdjdcalenlégaqui€’. 37 Gusilo
recja bé’ budunu’ lu nisa na’, ate’ gudd’a nisa 1é’e barcodo’ na’. Ca’ guca, zeaj
ridz4’ nisa 1é’e barcodo’ na’. 38 Dé’ rasié’ Jesus lu xicigiié’ ga naca xitsd’alo 1é’e
bdarcodo’ na’, ate’ bulu’subané’ Lé’. T€ Lé”:

—iBOnni’ Usedi! ¢Naru’ cabirui’i ladxi’tso’ netu’? jHudti caztu’ lu nisa ni!

39NT'ird guyasé’ Jesus, en gunnd bé’ené’ bd’ na’ recja, gunné’:

—Gurd’o dxi.

Gudxé’ ca’ nisa na’, gunné’:

—Dxis0 guzoa.

Gurd’o dxi bd’ na’ guyecja, en guzoa dxi lu nisado’ na’. 40 N{'ird Jesus gudxé’
yugu’ bonni’ dd’gaquié’ L€', rnné”:

—¢Bizx que radxi ridzébili’ cani? ¢Naru’ cabi réajlé’éli’ Dios?

41 Ni’ taddxin€’ gulé luzé&’é tué’ ia’taeé”
—¢Nuzxi caz bonni’ ni? jTun bé’ recja, en nisado’ ca rnna xtidzé’é!

)

Bonni’ Gadarayu'u bo’ xihui’ l€’
(Mt. 8:28-34; Lc. 8:26-39)

INT’ir6 bila’dxiné’ Jesus, en yugu’ bonni’ dd’gaquié’ L€’ ia’ts6ld’a nisado’ ga
naca lu xiyulgaca bonachi Gadara. 2 Cate’ buruajé’ Jesus 1€’e barcodo’ na’, tu
b6nni’ rirdajé’ zxan bul6aj ga nacud’ yeru ba la’ dutsdgaté’ Lé’. Bonni’ ni yu'u
b6’ xihui’ 1&’, 3 ate’ nun xilatjé’ ga na’ nacud’ yeru ba. Cuntu nu guca guga’
bonni’ na’, caléga len du guié. 4 Zian luzui bulu’zéé bregui’ guié yen né’é, en
ni’é, en gulugui'é 1€’ du guié. Yugu’ du guié na’ bulé’é, ate’ bregui’ guié na’
guditsjé’. Biti’ rizéquiné nubonni’ innd bé’ené’1€’. SRidatica’sé’ ribddxi’é réla,
entédzagana’ nacud’yeruba, en gapanacalugui’ado’, run hué’ cuiné yugu’
lu guidj dz&’0 ni’. 6 Cate’ bilé’ené’ z&'€ zi'tu’ Jesus, guxiti’'é guyijé’ ga na’ z&'é,
ate’ buzoa zxibé lahué’ Lé’. 7 Bé’é zidzaj didza’, ré’ Jesus:

—¢Bizxi ral-la’a quiu’ Jesus, Zx{'iné’ Dios nayépisétéré? Ni'a queé&’ Xanru’
Dios rata’yua’lo’, biti’ usaca’ zi'u neda’.

8 Cani gunné’ bonni’ na’ tu’ chigudxé’ Jests b&’ xihui’ na’:

—Li’, b¢’ xihui’, burdaj lu bonni’ ni.

9Jesus gundabiné’ le, rnné’:

—¢Bileu’?

Bub{'i didza’le, gudxi L&

—Lea’: Le Zian, tu’ ro’6 ziantu'.

10 Gula'nabi yechi’ yugu’ bd’ xihui’ na’ Jests para cabi is6l-16’é léguequi
zi’tu’ luyu ni’. 11 Nacud’aba’ cuchi zian lu gui’ado’ ni’isd, ta’daba’ tdguba’ ni’.
12 Gula'nabi yechi’ b&’ xihui’ na’ Jesus, ta'nna:

—Gusol-la’ netu’ ga ni’ dz§’oba’ cuchi zidn. Bé’ netu’ lataj tsdjtsi'ugacatu’-
ba’.

13La’ bé’té’ Jesus léguequi lataj, ate’ bila'rdaj bd’ xihui’ na’, en ydjtsi’ugaca
cuchi zidn na’, ate’ gula’xitiba’ cuchi zidn na’, ydjbixigacaba’ ga naca ra’
gul’a, y0jchdzagacaba’ nisado’. Lu nisado’ na’ gula’yépiba’ nisa, guldtiba’, en
ndcagacaba’ ca galaj gayud’aba’.

14 Nfir6 bulu'zxunnaj nupa ni’ gulin chii cuchi zidn na’
Yojtixjoi'iguequin€’ bonachi lu yodz0 ni’, enca’ bonachi nacud’ la’ guixi’ ni’.
Bila'ruaj bonachi lu y6dz0, sdjyligaquié” bizxi na’ guca ni’. 15 Cate’ bila’dxiné’
ga ni’ zoé’ Jesus, bila’lé’ené’ bonni’ na’ z{’alé yu’'ugaca bo’ xihui’ 1€’. Bonni’
ni rd’é ni’, ndcué’ lari’, en zoé dxi’ado’, ate’ guladxi bonachi na’. 16 Nupa na’
bila’lé’e le bené’ Jesus gula’guixjoi’i bonachi na’ bila’ruaj lu yddz6 ca na’ guca
queé’ bonni’ na’ zi’alo yu’'ugaca b¢’ xihui’ 1€’, enca’ ca guca quégacaba’ cuchi
na’. 17 N{'ird gula’si ldgaca bOnachi zidn na’ ta’ta’'yu lahué’ Jests uruajé’ lu
xiyUguequi.

18 Cate’ bubené’ Jesus 1&’e barcodo’, bonni’ na’ zi’ald yi'ugaca bé’ xihui’ zidn
1&, gita’yué’ lahué’ Jesds gu’é 18’ lataj tséajlené’ Lé&’. 19 Jesus biti’ bé’é 1€’ 1ataj,
pero gudxé’1é’:

—Boaj lidxu’. Yojtixj0i’i di'a dza quiu’ yugu’ le zx6n bena’ quiu’ neda’, naca’
Xanu’, en ca bena’ buéchi’ ladxa’ali’.

20 S6hudjé’ bonni’ na’, en ruzé’ didza’ yugu’ yodzo Decdpolis ca ncagaca le
zx0On bené’ Jesus queé’, ate’ bulu’bani yugu'té bonachi nacud’ yugu’ yddz6 ni’.

Bi'inigula queé’ Jairo, en nigula na’ gudannu lari’ ndcué’ Jests
(Mt. 9:18-26; Lc. 8:40-56)

21 Cate’ budxiné’ Jesus ia’ts6ld’a nisado’ na’, ni’ird bulu’dubi bdnachi zidn ga
na’ zoé ra’ nisado’. 22 Bonni’ 1€’ Jairo, bénni’ rinnd bé’é lu yu'u ga tw'dubé’
bonni’ judio, en nazédé” queé’ Dios, bidé” ga zoé’ Jesus. Cate’ bilé’ené’ Jesus,
buzda zxibé’ lahué’, 23 en guta’yué’ lahué’, rnné’:

—Chiraqui gatibi’ bi'i nigtilado’ quia’. Gudé ix6ano’o 1ébi’ para hudécabi’, en
biti’ gatibi’.

24 Sa’yéajlené’ Jesus 1€’, ate’ bOnachi zidn stjacalen Jesus, tu'quird Lé’. 25 Tu
nigula, chinaca chinnu iz ré’enu, zéanu ca’ ni’. Biti’ ruhuf’i r6n queénu que
hué’ quégaca cdzanu nigula. 26 Yenni’ chigudf’i guzxdca'nu lu nd’agaquié’ zidn
bonni’ tu'iné’ bonachi. Nitisé chibuténu déra le dé queénu, tu’ cabi bi gucalen
1énu, pero riyali’ queénu. 27 Cate’ biydninu tuf’i didza’ bénachi ca naca queé’
Jesus, gudddinu 1adjald bonachi zidn na’, en bidxinnu zaca’ cadzu’lé’ Jesus, en
gudannu lari’ nacué’. 28 Cani bennu tu’ rnnanu: “Channd cansa’ le nacué’,
hudéca’.” 29 La’ buf’ité ron queénu, ate’ réquibe’enu chibddcanu que le guca
queénu.

30 La’ guquibe’etené’ Jesds ben dxin ydl-la’ hudca queé’, ate’ buécjé’, ruyué’
boOnachi zidn na’. Rnné’:

—¢Nuzxi na’ gudan neda’?

3INT’ird bonni’ dd’gaquié’ Lé’ té’ L&', tanné”:

ER})lee quézinu’ bOnachi zidn ni tu’quird Li’, en rnnatso’: “¢Nuzxi na’ gudan
neda’?

32Ruyué’ Jesus gasibi’ilé’ para ilé’ené’ nuzxi na’ gudan Lé&’. 33 N{'ird nigula
na’ gubiga’nu lahué’. Radxinu, en rizxizinu tu’ chinézinu bi na’ guca queénu,
ate’ buzéa zxibinu lahué’ Jesus, en gidxinu L&’ iduté le nicaté. 34Jesus ré’é-nu:

—Nigulado’. Chibddcu’ tu’ réajlé’'u neda’. Boaj lidxu’ idu lddxu'u. Tsaz
nuhuddcu’ que le guca quiu’.

35 Tsanni ni’ rw’é cani didza’ Jesus, bonni’ nardajgaquié’ lidxé’ bonni’ na’
rinnd bé’é lu yu'u ga tu'dubé’ tu’sédé’ queé’ Dios bila’dxné’ ni’, en té bonni’
na’:

—Chigutibi’ bi’'i nigulado’ quiu’. Biti'rd upizxjanu’ Bonni’ Usedi.

36 Biti’ bé’ 14dx€’é Jesus 1€ na’ tanné’, ate’ gudxé’ bonni’ unnd bé na’, rnné’:

—Biti’ gaddxinu’. Guyéajlé’ésé’ Dios.

37Biti’ bé’é lataj Jesus tsdjacalen L& ia’zica’rd bdnachi, pero 1égacasé’ Pedro,
en Jacobo, en Juan, béché’é Jacobo na’. 38 Cate’ bidxiné’ lidxé&” bdnni’ na’
rinna bé’é ga tu’'dubé’ tu’'sédé’ queé’ Dios, bilé’ené’ raca dzatsa, enca’ nupa
ni’ ta’hddxi, en nupa ta’bddxi yechi’. 39 Guydzié’ Jesus, en gudxé’ 1égaquié”:

—¢Bizx que rutsatsali’, en ribddxili’ cani? Biti’ ndtibi’ bi’i nigulado’ ni.
Rasisibi’ na’.

40 N{'iré bulu’titjé’ Jesus, pero L& bubéajé’ yigu'té bonachi na’ ni’ilo, ate’
guché’é xuz xind’abi’ bi'i nigulado’ na’, enca’ nupa nacud’len L€', ate’ guyazié’
gana’ débi’. 41 Gudélé’é nd’abi’ bi’i nigtlado’ na’, en gudxé™-bi*

—Talita, cumi.

Didza” hebreo ni rnna lu didza’ xidza B{i nigilado’, guyasa. 42 La’
guydasatébi’ bi'i nigulado’ na’, en buzé’ebi’. Chiyt'ubi’ chinnu iz. Bulu’bani
nupa nacud’ ni’. 43 N{’ir Jesus gunnd bé’ené’ 1égaquié’ cuntu nu ulu’siyénné’
1€ na’ guca. Gudxé€’ légaquié’

—Guli’giif’ le gdgubi’ bi'i nigulado’ ni.

Ridxiné’ Jesus Nazaret, le naca ladzé’
(Mt. 13:53-58; Lc. 4:16-30)

1Buzé’éJesusni’, budxiné’ladzé’, ate’ yugu bonni’ dd’gaquié’ L&’ sdjacalené’
Lé&’. 2Cate’ bidxin dza 1&’ayi quégaqui€ bonni’ judio, gusilahué’ Jests ruséding’
boénachi ga na’ tu’dubé’ tu’sédé” queé’ Dios. Gula’cud’ bonachi zidn ni’ ta’yoni
Lé’. Bulu’bani, ta’nna:

—¢Gazxi caz bizéd€ bonni’ ni yugu’ 1€ ni? ¢Bizxi caz y06l-la’ réajnii ni
nadéliné’? ¢Nacxi caz runé’ le ndcagaca bé’ na’ zd’gaca yehua’ yuba? 3 Naquié’
bonni’ ni gubédxi yaga na’, en zxi’'ininu Maria. Naqui€’ béchi’'gaquié’ Jacobo,
en José, en Judas, en Simdn. Nigula zané’ nacud’lennu ca’ ré’u.

Que 1é nina’ bulu’cd’ané’ L&’ cd’asd. 4 NI'ir0 Jesus gudxé’ 1égaqui€’, rnné’:

—Gati'tés tuné’ bal nu boénni’ rw’é didza’ uldz queé’ Dios, pero bonachi uladz
queé’, en bonachi di'a dza queé’, en bonachi nacud’ lidxé’ biti’ tun 1&’ bal.

5 Que 1€ ni na’ biti’ guca guné’ Jesus nitd ydl-la’ hudca zxén ni’. Bunsé&
nabdabasd bodnachi te’e cate’ guxda né’é léguequi. & Bubaniné” Jesus tu’ cabi
ta’yéajlé’ L&’. Gudodi na’ gudodé’ yugu’ ydédzodo’ nacud’ gasibi’'ild, rusédiné’
bonachi ni’.

Risdl-1¢’é Jesus bonni’ dd’'gaquié’ Lé’ tsojéngaquié€’ libdn
(Mt. 10:5-15; Lc. 9:1-6)

7NT1ird bulidzé’ Jesus idxinnuté bénni’ dd’gaquié’ Lé’, en gusi lahué’ risol-
1€’é 1égaqui€’ chopa huéajgaquié’. Budoddé€’ lu nd’agaquié’ yol-la” unnd bé’
ulu'béajé’ yugu’ bd’ xihui’ yd'ugaca bonachi. 8 Gunna bé’ené’ 1égaquié’ biti’ bi
ilu’é 1a’ noza, caléga yOxaj, caléga yota, en caléga dumi biti’ ila’gu’é lu buzudi
quégaqui€’, pero ilud’asé’ xiydgado’. 9 Ral-la’ ulu’dé’é xirdchugaquié’, pero
caléga chopa lari’ ulu'xéa yéngaquié€’. 10 Gudxé’ ca’ 1égaquié™

—Gati'tés ga tsu'uli’ tu yu'u, guli’'séa yu'u na’ cate’ uzd’ardli’ yodzo na’.
11 Channd tsu'uli’ tu y6dz0 ga biti’ ilun bénachi lu y6dz6 na’ lib{'ili’ bal, en
biti’ ulu’'zé ndgagaquié’ xtidza'li’, buli'rtiaj ni’, en buli’quinnaj béchtd da’ 1€’e
l14bali’. Lé ni gaca bé’ nabaga’'gaquié’ xiguia’. Le ndcaté rea’ lib{’ili’, cate’ idxin
dza ichugui€’ Dios quégaca bdnachi, ila’guf’i ila’zaca’rd bonachi lu y6dz6 na’
]c)q ila’gui’i ila’zaca’ bonachi Sodoma, en Gomorra, yugu’ yddzo na’ busunitié’

ios.

12N71’ird bila’riajé bonni’ dd’gaquié’ L€', ybjéngaqui€’ liban ca ral-la’ ulu’bi’i
1adxi’gaca bonachi. 13 Bulu’béajé’ zidn bd’ xihui’ yd'ugaca bonachi. Gula’gu’é le
za zidn nupa te’e, ate’ bulwhuddquié’.

Ca bétigaquié’ Juan, bénni’ buquilé’ bonachi nisa
(Mt. 14:1-12; Lc. 9:7-9)

14 Biyonné’ Herodes, bonni’ unnd bé’, ca naca le runé’ Jesus, tu’ rizé didza’
gati'tés que yol-la’ hudca queé’. Bal-la bonachi tanna:

—Chibubané’ Juan, bonni’ ni’ buquilé’ bénachi nisa, lu y6l-la’ guti. Que 1€ ni
na’ napé’ yol-la’ hudca runé’ yugu’1é ni.

15Ta’bal-la bénachi ta'nné:

Naquié’ Elias, bonni’ bé’é didza’ uldz queé’ Dios dza ni'te.

Ia’bal-la bonachi tanna:

—Naquié’ bonni’ ru’é didza’ uldz queé’ Dios ca guldquié’ bonni’ gulu’é didza’
uldz queé’ dza ni'te.

16 Cate’ biydnné’ Herodes yugu’ 1€ ni, gunné’:

—Naquié’ Juan, bonni’ na’ burixa’ yené’. Chibubané’ lu yél-la’ guti.

17Cani gunné’ Herodes tu’ gus6l-1€’é 1é cazé bonni’ yojxéngaquié’ Juan na’,
ate’ guligui’é 1&’ du guié lu yu'u lidxi guié. Cani bené’ Herodes tu’ rilenu
Herodias Juan na’. Ndacanu nigula na’ gucanu nigula queé’ Felipe, béché’é
Herodes na’. Herodes gudué-nu Herodias na’, en butsaga nd’alené-nu.
18Juan na’ gudxé’ Herodes:

—Biti’ ral-la’ sbalenu’-nu nigula queé’ béchu'u.

19 Que 1é ni na’ gusi gurd’onu Herodias. GU'uninu bi gunnu queé’ Juan,
tu’ g'uninu gutinu 1€, pero biti’ bi guzxéquinu 20 tu’ rddxiné€’ Herodes Juan.
N6ziné€’ ndquié’ Juan na’ tsahui’, en 1d’ayi. Que 1€ ni na’ gudapa chi’é 1€,
en buzé naguié’ 1€’ idu 14dxé€’é sal-la’ 1€ na’ rnné’ Juan ben ga gurd’é boniga
Herodes na’. 21 Nf’ir6 bidxin tu dza guzxéquinu Herodias na’, le naca dza
runé’ Herodes lani que dza guyé’ené’ iz. Bupé’é le ilé’aj ilahué’ boénni’ dé lu
nd’agaquié’ uldz queé’, en bonni’ ta'nna bé’ené’ bonni’ rojaquié€’ gudil-la, enca’
bonni’ ndcagaqui€’ lo luyu Galilea. 22 Guydzabi’ bi'i nigula queénu Herodias ga
na’ té’aj tahué’, en buyd’abi’ 16gaqui€’. Guyaza ladxé’é Herodes ca runbi’, en
gula’yaza ladxi'gaca ca’ nupa té’aj tdgulen 1€’. N{'ir6 Herodes gudxé’-bi’ bi’i
nigula na’, gunné”:

—Gunaba bi ré’énu’ gunna’ quiu’, ate’ guna’ ca’.

23Bené’ tsutsu xtidzé&’é, gudxé™-bi:

—Ni’'a queé’ Xanru’ Dios gunna’ quiu’ biti'tés bi inabu’ ga idxinté gatsaj ga
rinna bé’a.

24 Buruajbi’ 1€bi’, ate’ gundbabi’ xind’abi’:

—¢Bizxi indbatsa’?

Lénu gudxinu-bi”:

—Icj€ Juan, bonni’ buquilé’ bonachi nisa, inabu’.

25La’ buézatébi’ ga na’ zoé” Herodes, en rébi-né’:

—R&’énda’ixt’ quia’ na’alu zxiga’ zx6nicjé’ Juan, bonni’ na’ buquilé€’ bénachi
nisa.

26 NI’ird buf’'inné’ Herodes, pero tu’ buzdtjé’ Dios, en tu’ bila’y6ni ca’ nupa
tagulen 1€, biti’ g&’unné’ initi xtidz€'é na’ guzxi’ lu né’é queébi’. 27 Herodes la’
gusdl-la’té’ tu bonni’ rejé’ gudil-la zoé’ rapa chi’é, ate’ gunnd bé’ené’ 1€’ tsojxi’é
icjé’ Juan. 28 Bonni’ na’ rejé’ gudil-la guyijé’ lidxi guié, ydjrixé” yen Juan na’,
ate’ bu’é icjé’, nuxdé’ le tu lu zxiga’ zx6n. Budddé’ le lu n&’abi’ bi’i nigula na’,
ate’ 1ébi’ bunddzjabi’ le queénu xind’abi’.

29 Cate’ bonni’ dd’gaqui€’ Juan na’ bila’'yénné& didza’ chiguca 1é na’,
bila’dxiné’ ni’, en bulu'wé 1&’, ate’ ydjcachi’'gaquié’ 1€’ yeru ba.

Rugahué’ Jests zidnrd ca chi-un gayud’ bonachi
(Mt. 14:13-21; Lc. 9:10-17; Jn. 6:1-14)

30 Gudddi ni’ bulu’dubé’ bénni’ gubdz queé’ Jesus ga zoé€’, en gula’guixjéi'iné’
L& ylgu'té le guluné’, en yugu’ le bulu’sédiné’ bonachi. 31 Nacud’ bonachi zidn
ni’, nupa zad’gaca, en nupa sbjaca, ga bidxinté biti'ro dé lataj ilahué’ Jesus, en
yugu’ bonni’ dd’gaquié’ Lé’. Que 1é nina’ Jesus gudxé’ 1égaquié’, rnné’:

—Guli’da. Uyéaj cazaru’ ga naca lataj cd’aso, en uzi’ ladxi'ru’ tu chi’i.

32 La’ 1égacas€’ yojaquié’ tu 1é’e barcodo’, ate’ bila’dxiné’ tu lataj cd’aso.
33 Bila’'lé’e bonachi zidn 1égaqui€’ s6jaqui€’ ni’, en nunbé’gaca Jesus. Que 1é
ni na’ bonni’ yugu'té yddz06 ni’ careld y0jaquié’ ni’. Gula’zé’e ni’agaquié’, ate’
bila’dxiné’ ni’ z{’atélo ca Jesus, en yugu’ bonni’ dd’gaquié’ Lé’. 34 Cate’ burtajé’
Jesus 1é’e barcodo’ na’, bilé’ené’ bonachi zidn na’, ate’ buéchi’ 1adx€’é 1légaquié’
tu’ nécagaquié’ ca bd’cu’ zxila’do’ biti’ zoa nu gapa chi’i 1égacaba’. Gusilahué&’

rusédiné’ 1égaquié’ le zidn. 35 Cate’ chiridzd’ dza na’, yugu’ bonni’ dd’gaquié’
Jesus bila’dxiné’ ga zo€’, en té’ L&

—Chiridzd’, ate’ lataj cd’asd naca ni. 36 Busdl-la’ bOnachi zidn ni para tsdjaca
yugu’ ya'udo’, en yugu’ yédzddo’ nacud’ gasibi’ilo, tsdjé’ugaca yota, tu’ cabi bi
dé nile ilagu.

37Bubi’é didza’ Jesus, gudxé’ légaquié’

—Guli’glif’ libf’i cazali’ le ilahué’.

Gulé’ Le™

—¢Naru’ tsgjé’utsatu’ yota xtila len lazxjatu’ que idu xunu’ beo’, ate’ gif’itu’
le ilahué?

38Jesus gudxé’ 1égaquié”:

—¢Bal-laxi yota xtila dé queéli’? Guli'tsdjyutsdca’.

Cate’ chindziguequiné’, té&’ Lé”:

—Gayu’s0 yota xtila dé, en chdpasdba’ bola déba’.

39 N{'ir6 gunnd bé’é Jesus iluné’ ga ila’hd’ bonachi zidn na’, ila’cud’ tu c&’
huéajguequi ga naca lachi’ lu daca’. 40 Gula’cw’é tu c&” huéajgaquié€’, tu gayud’
huéajgaqui€’, en chi-un huéajgaqui€’. 41 Ni’'ird gudélé’é Jesus igdyu’'té yota xtila
na’,enirdpaba’ bolana’. Buyué’ zaca’ ldzxiba, en gudxé’ Dios: “Xclenu’.” N{'ird
buzxuzxjé’ yota xtila na’, en bé’é quégaquié’ bonni’ uséda queé’ para ila’guisié’
quégaca bonachi zidn na’. Gudisi€’ ca’ irOpatéba’ bola na’ quégaca ydgu'té
bonachi na’. 4% Gulahué’ yugu'té’, en buluwhudljané’. 43 N{’ir6 bulu’'tubé’ le
bizxaj que yota xtila na’, en quégacaba’ bola, ate’ chinnu ga’bdra bulu’lié’.
44 Gulaquié’ ca chi-un gayu’é bonni’ na’ gulahué’.

Rizé’e ni’é Jesus lu nisado’
(Mt. 14:22-27; Jn. 6:16-21)

45 La’ benté’ Jesus ga gula’bené’ yugu bonni’ dd’gaquié’ Lé’ 1€’e barcodo’,
para ilanérué’ lahué’, ila’d6dé’ lu nisado’ na’, para ila’dxiné’ lu y6dzo Bet-
saida, tsanni ni’ L&’ rusol-1&” bonachi zidn na’ lidxiguequi. 46 Cate’ chibudxi
busol-16” 1égaquié’, guyijé’ tu lu gui’ado’, ate’ ni’ ruf’ilené’ Dios didza’. 47 Cate’
chizd’ ral-la, zeaj barcodo’ na’ gatsaj lahui’lo nisado’, ate’ zoé’ Jesus tuzé’ luyu
bidxi na’. 48 Bilé’ené’ Jesus légaqui€’, bOniga tu’sé’€ barcodo’ na’ tu’ recja bd’
za’ gana’ ta’d6dé’. Gudodi guluhuéla bidxiné’ Jesus ga na’ nacu’é, rizé’e ni'é
lu nisado’ na’, ate’ gi’unné’ tddisé’ ga na’ nacu’é. 49 Cate’ bila’lé’ené’ Lé’ rizé’e
ni’é lu nisado’, guléquiné’ bixin na’, ate’ gula’bddxi’é 50 tu’ bila'lé’ené’ yugu'té’
L€, en guladxi gula’dzdébin€’. Ni'ir6 la’ bulidzté’ Jesus 1égaqui€’, rnné’:

—Buli’'tipa 14dxi’li’. Neda’ caz. Biti’ gadxili’.

51Gurené’ Jesus 1€’e barcodo’ ga na’ nacu’é, ate’ gurd’é dxi bo’ na’ recja, ate’
légaquié’ gula’niti gula’tiqui’siné” bulu’bdniné’. 52 Biti’ ta’yéajni'ininé’ le ruluf’i
1€ na’ bené’ Jesus que yota xtila na’. Ni’ naca zidi icja 1adxi’'do’gaquié’.

Rutiné€’ Jesus nupa te’e lu yodzo Genesaret
(Mt. 14:34-36)

53 Gula’dodé’ Jesus, en yuguw’ bonni’ dd’gaquié’ Lé” ia’ts6ld’a nisado’, ate’
bila’dxiné’ ga naca lu xiyugaca bonachi Genesaret. Bulu'dxigué’€ barcodo’
luyu bidxi ni’. 54 Cate’ bulu'rtajé’ 1€’e barcodo’ na’, 1a’ bulu'inbé’té bonachi
ni’ Jesus. 35 Gula’xiti’ bonachi na’, ydjaca yugu'té yédzddo  idu gasibi’ilg, en
gula’silégaquié’ dujud’agaquié’ yugu'té nupa te’e ga zoé€’ Jesus, zxOagaca yugu’
le déguequini, ate’ bila’dxiné’ gati'tés ta’yonné’ zoé’ Jesus. 56 Gati'tés ga ridodé’
Jesus, yugu’ lu yédz6do’, en yugu’ yodzo zx6n, en yugu’ yd'udo’, tu’cu’é nupa

te’e quégaquié’ gapa naca la’ noza, en gapa naca lu yé’éyi, en ta’td’yué’ lahué’
Jesus gu’é 1égaquié’ lataj ila’gansé’ luzxi lari’ ndcué’. Yugu'té nupa na’ bila’gan
lari’ ndcué’ bulu’hudécaté dxi’ado’.

7

Le tun ga biti’ ndcagaca bonachi tsahui’ lahué’ Dios
(Mt. 15:1-20)

1 Nfir6 bal-l&¢’ bonni’ yudo’ fariseo len bal-l1& bénni’ yudo’ usedi
naruajgaqui€’ Jerusalén, bulu’dubé’ ga zo€’ Jesus. 2 Bonni’ yudo’ ni bila’lé’ené’
bonni’ uséda queé’ Jesus tahué’ yota, biti’ nuchi’agaquié’ nd’agaquié’, 1€ na’
rnna: Biti’ naydrigaca ca nalébiguequiné’ tuné” bonni’ yudo’ na’. Que 1&
ni na’ gulanné quégaquié’. 3 Yugu’ bonni’ yudo’ fariseo na’, en ia’zica’ré
bonachi judio tuné’ ca gulébiguequiné’ guluné’ xuz xté’ogaquié’, ate’ channo
cabi ta’guibi nd’agaquié’ zian luzui ca na’ nalébiguequiné tuné’, biti’ ca’
tahué’. 4 Cate’ tu'dxiné’ roéjé’'ugaquié’ lu yé€éyi, channé cabi ta’guibé’ 1é
na’ ca nalébiguequiné tuné’, biti’ ca’ tahué’. Zianrd ca’ tuné’, yugu’ le
nalébiguequiné’ tuné’. Cani ta’guibé’ zxiga’ y&’ona, en yugu’ zxiga’ guié, en
yugu’ le tatimé’. 5 Que 1€ ni na’ yugu’ bonni’ yudo’ fariseo, en yugu’ bonni’
yudo’ usedi gula'ndbiné’ Jesus, ta'nné”:
¢Naru’ cabi tuné’ yugu’ bénni’ uséda quiu’ ca gulébiguequiné’ guluné’ xuz
xté’oru’, pero tahué’ yota biti’ nuchi’agaquié’ nd’agaquié’?

6 Bubi’é didza’ Jesus, ré’ 1égaquié”:

—Libi'ili’, bénni’ rului’isd tsahui’ cuinli’. Ndcaté le gudixjo’é Isaias, bonni’ ni’
bé’é didza’ uldz queé’ Dios, ca naca queéli’. Buzuajé’ lu guichi, gunné’:

Yugu’ bonni’ ni, len ri’agacasé’ tuné’ neda’ bal,
caléga idu ladxi'gaquié’.

7Niti’s6 naca yol-la’ ba ta’gw’é neda’

tu’ tu’sédiné’ le ta’nnd bé’ bonachi,

caléga xibd quia’.

8 Cani naca, tu’ rucd’anali’ le gunné bé’é Dios, ate’ runli’ yugu’ le nazf’
14huili’ lu nd’agaca bonachi.

9 Gudxé’ ca’ 1égaquié’:

—Idu 14dxi’li’ rucd’anali’ cd’as6 le gunna bé’é Dios para gunli’ ca naca le
nulaga loli’ runli’. 10 Moisés gunné’ cani: “Ben bal xuz xiné’o.” Gunné’ ca’:
“Nu ulidza zi’ xuzi o xiné€’e, guli’gutité nu na’” 11-12 Lib{’ili’ rnnali’ cani:
“Channd nu bonni’ guié’ xuzé’ o xiné’é: Biti’ gaca bi gunna’ queéli’, tu’ naca
Corbén.” (Didza’ nirnnalu didza’ xidza’: Tu’ nuzéa’ quez queé’ Dios yugu'té.)
N{'iré rnnali’: “Biti’ run bayudxi bi guné’ bonni’ na’ quégaquié’ xuz xiné’é.”
13 Cani naca, rucd’anali’ cd’aso xtidzé’é Dios para gunli’ le nulaga loli’ runli’,
yugu’ le rudédili’ lu nd’agaca zx{'ini xi’s@ali’. Zidnrd ca’le cani runli’.

14 N{'ir6 Jesus bulidzé’ bénni’ zidn na’ nacu’é ni’, en ré’ légaquié’

—Guli’zé ndgali’ didza’ gu’a, yugu'téli’, en guli’tséajni’i. 15 Biti’ bi dé le riyaza
nu bdnni’ le gaca gun ga biti’ ndquié’ tsahui’ lahué’ Dios, pero le rirtaj1€’, 1€ ni
gaca gun ga biti’ndquié’ tsahui’ lahué’ Dios. 16 Channd zoa ndgali’, en riy6nili’,
buli’zé nagali’.

17 Cate’ Jesus buld’alené’ bonachi zidn na’, guyu’é tu yu'u, ate’ yugu’ bonni’
uséda queé’ gulanabiné’ L& ca naca lé na’ buctdzu’é didza’. 18Jests gudxé’
1égaquié”:

—¢Riyadzjatsd ca’ queéli’ yol-la’ réajni’i? ¢Naru’ cabi réajni’ili’, yugu'té le
riyaza nu bonni’, biti’ gaca gun ga biti’ ndquié’ tsahui’ lahué’” Dios? 19 Naca
cani tu’ cabiriyaza icja ladxi’da’ahué’, pero 1€’és€’ riyaza, ate’ ruruaj 16’€.

Tu gunné’ cani Jesus, bulul'iné’ ré’u naca dxi'a yugu'té le ré’aj raguru’.
20 Gunné’ ca’ Jesus:

—Le rirdaj lu bénni’ run ga biti’ ndquié’ tsahui’ lahué’ Dios. 21 Cani naca, tu’
ta’rdaj icja ladxi’do’'gaquié’ bonni’ yugu’ le ta’za’ ladxi’gaquié’ le naca xihui’,
yugu’ le tun ga tuné’ dul-la’ ta’guitsjé’ xiba que y6l-la’ nutsaga na’, en yugu’
le rud’ do’. Tun ga tuti€’ bonachi, 22 en ta’bané’, en ta’zé ladxi’'gaquié’ le dé
que luzd’agaquié’, en tu’'é do’, en ta’zi’ yé€'é, en tu'zxé’é, en tannd zi’é que
luzd’agaquié€’, en tun ba zx6n cuingaqui€’, en tuné’le candz. 23 Yugu'té le xihui’
cani ta’ruaj icja ladxi’da’ahué’ nu bonni’, en tun ga biti’ naquié’ tsahui’ lahué’
Dios.

Tu nigula izd’a réajlé’énu Jesus
(Mt. 15:21-28)
24Buzé’é Jesus ni’, ate’ bidxiné’ gala’ ga nacud’ yddzo Tiro, en yddzo Sidon.
Guydzié’ tu yu'u ni’, en gi’'unné’ cuntu nu inézi, pero biti’ ca’ guca ucachi’
cuiné’. 25 Tu nigula zdabi’ bi’i nigtlado’ queénu, yuu b’ xihui’ 1ébi’, biydninu
didza’rizé ca naca queé€’ Jesus, ate’ 1a’ bidaténu ga zoé’ Jesus, en buzoa zxibinu
xini’é. 26 Nigula ni biti’ ndcanu judio, pero nabdbanu bonachi Sirofenicia.
Guta'yunu lahué’ Jests ubéajé’ b6’ xihui’ na’ yu'u-bi’ bi'i nigilado’ queénu.
ZTNT{'ird Jesus gudxé-nu, rnné’:
—B¢€’ lataj ulu’hu6laj zi’alé nupa ndcagaca ca zx{'ini xan yu'u, tu’ cabi naca
dxi’a uguaru’ yota quégacabi’ bi'ina’, en chi’unaru’ le 16gacaba’ b§’cu’do’.
28 Bubf’'inu didza’ nigula na’, gudxinu Jesus:
—On, Xan, pero yugu' b&’cu’do’ nacud’aba’ zxani ga tagubi’, tdguba’ le bizxaj
tuwhudxaj ga na’ tagubi’.
29 N{'ir6 Jesus gudxé-nu, rnné”:
—Tu’ gunnd’ cani, hudca hudaju’. Chiburtaj bd’ xihui’ na’ guya’u-bi’ bi'i
nigulado’ quiu’.
30 Cate’ budxinnu lidxinu, bilé’enu-bi’ bi’i nigilado’ queénu na’, débi’ lu da’a,
en chinuruaj b6’ xihui’ na’ guyu'u 1ébi’.

Jesus rutiné’ tu bonni’ nacddzué’, en biti’ gaca inné’

31 Buruajé’ Jesus lataj na’ nababa yddz6 Tiro, ate’ gudddé’ gapa dé y6dzo
Sidon, en yugu’ yodz6 Decdpolis, ate’ bidxiné” ra’ nisado’ lu xiyu Galilea.
32 BOnachi ni’ dujud’gaca tué” bonni’ nacédzué’, en biti’ raca inné’ ga zo€’
Jesus, ate’ ta'ta’yu lahué’ Jesus ixda né’é 1&’. 33 Jesus bubéajé’ 1& tsold’ald
ladjagaca bonachina’, ate’ buné’é xibén né’é€ yeru ndguié’ bénni’ na’. Gura'uné’
zxiﬁr_}g’do’, en gudané’ ladxé’é. 34 Ni'ir6 buyué’ luzxibald, en gunné 1adxe’e,
rnné’

—Efata.

Didza’ hebreo ni rnna lu didza’ xidza’: Guyalaj.

35La’bodljaté ndguié’, enla’ buguitjaté 1udxé’€, en gunnété’ dxi’ado’. 36Jesus
gunnd bé’ené’ 1égaquié’ cuntu nu ilé’ ca’, pero tsca gunnd bé’ené’ légaquié’,
bulu'zétéré’ ca’ didza’ que 1€ na’ bené’. 37 Bulu'bdniné, tanné’:

—Tsé&hui’do’ runé’ yugu'té. Runé’ ga tu’'yoni nupa gulaca cddzu, en ga tui’i
didza’ nupa biti’ guca ila'nné.

Rugahué’ Jesus zidnrd ca chod’ gayud’ bonachi
(Mt. 15:32-39)

1Yugu’ dza na’ bulu’dubi bonachi zidn ga zo€’ Jesus. Tu’ cabi dé le ildgugaca,
Jesus bulidzé€’ bonni’ uséda queé’, ate’ b&’lené’ légaquié’ didza’. 2 Gudxé’
légaquié”:

—Ruhuechi’lddxa’a bonachi zidn ni tu’ chinaca tsonna dza nacud’len neda’
ni, en biti’ dé le ildgugaca. 3 Channo usoél-la’a 1éguequi lidxigaca ta’dunsd ca’,
huala’cuidi’ 1a’ ndza, tu’ zd’gaca zi'tu’ bal-lagaca.

4Bulu’bi’é didza’ bonni’ uséda queé’, t&’ Lé"

—¢Bizxi ugdgutsaru’ bonachi guizxi yu ni, ga ni naca lataj cd’as6?

5 Gundbiné’ Jesus 1égaquié’, rnné”:

—¢Bél-laxi y6ta xtila dé queéli™?

Té Lé:

—Gadxiso.

6 N{’ird Jesus gunnd bé’ené’ bonachi zidn na’ ila’bd’ lu yu. Gudélé’é gadxi
yoOta xtila na’, ate’ gudxé’ Dios: “Xclenu’.” Ni'ir6 buzxuzxjé’ 1éguequi, en hé’é
quégaquié’ bonni’ uséda queé’ para ila’guisié’ 16gaca bonachi zidn na’. 7 Guta’
ca’ quégaquié’ tu chdpaba’ bola cuidi’. Jesus gudxé’ Dios: “Xclenu™, ate’ gunna
bé’ené’ 1égaqui€’ ila’guisié’ ca’ légacaba’ 16gaca bonachi. 8 Gulagu yligu'té bonachi
na’, en buluwhuélaj. Ni’iré bulu’'tubé’ le bizxaj nagéd’anagaca, ate’ gula’li idu
gadxi ga’bbra. 9 Bonachi na’ gulagu gulaca idu ca chod’ gayud’gaca. Jesus
busdl-1€’ 1éguequi lidxigaca, 10 ate’ gurené’ 1€’e barcodo’ tsdzxdn len yugu’ bénni’
uséda queé’, ate’ bila’dxiné’ lu xiyugaca bonachi Dalmanuta.

Ta’nabiné’ Jestis guné’ tu le gaca bé’ nuzxi ndquié’
(Mt. 16:1-4; Lc. 12:54-56)

11 N{’ird bila’dxiné” bonni’ yudo’ fariseo ga zoé’ Jesus, en gula’si 16gaquié’
ta’dil-lalené’ L&’ didza’. Gulé’énné’ ila’zi’ bé’€ Jesus. Que 1é ni na’ gulanabiné’
L& guné’ tule naca bé’ za’ yehua’ yuba. 12 Gunnéda’ 14dxé’€ Jesus, rnné’:

—¢Bizx que ta'ndbitsO bdnachi ni neda’ guna’ tule naca bé’ za’ yehua’ yub4?
Le nécaté rea’ lib{'ili’, biti’ ca’ ilé’eli’ tu le naca bé’ za’ yehua’ yuba.

13 N{'ir6 buld’alené’ 1égaqui€’. Bubené’ 1€’e barcodo’, en sa’yéajé’ ia’tsdld’a
nisado’.

Le tu’sédiné’ bonni’ yudo’ naca ca ctia zi que yéta xtila
(Mt. 16:5-12)

14 Gulal-la ladxi'gaquié bonni’ uséda queé’ Jesus ilu’é biilahué’, ate’ tuz yota
xtila dé 1&’e barcodo’ na’. 13 N{'ird Jesus buzéajni’'iné’ 1égaqui€’, rnné’:

—Buli'yuts6ca’ queéli’. Guli’gin chi'i cuinli’ para cabi si’ili’ le naca ca cta zi
que yo6ta xtila quégaqui€’ bonni’ yudo’ fariseo, en queé’ Herodes.

16 Gula’si 16gaquié’ tuw’é didza’ bonni’ uséda queé’ 1a’ 1égacasé’, ta'nné”:

—Gunné’ cani tu’ cabi dé yota xtila gdguru’.

17Réquibe’ené’ Jesus le ta'nné’, ate’ ré’ 1égaquié’”:

—¢Bizx que ruf’ili’ cani didza’ tu’ cabi dé yota xtila gdguru’? ¢Naru’ cabi
réajni’itseli’, en biti’ réquibe’itseli’? ¢Ni nécatso zidi icja laddxi’do’oli’? 18 ;Zdats6
guidj loli’, en biti’ rilé’eli’, en zGats6 guidi ndgali’, en biti’ riyénili’? ¢Naru’ cabi
rojnétseli’? 19 Cate’ ni’ buzxuzxja’ gayu’ yota xtila, ate’ gulahué’ chi-un gayu'é
bonni’, ¢bal-laxi ga’bora bulili’ le bizxaj butubili’?

Gulanné”

—Chinnu.

20 Gunné’ ca’ Jesus:

—Cate’ ni’ buzxuzxja’ gadxi yota xtila, ate’ gulagu chod’ gayud’ bonachi,
¢bdl-laxi ga’bdra bulili’ le bizxaj butabili?

Gulanné’:

—Gadxi.

2INT’ird Jesus gudxé’ 1égaquié’:

—¢Naru’ cabi réajni’itseli’ na’a, bé’a didza’ que le tu’sédiné’ bonni’ na’™?

Jesus rutiné’ bénni’ Betsaida nachul-la lahué’

22 Cate’ Jesus, en bonni’ dd’gaquié’ L&’ bila’dxiné’ yodzo6 Betsaida, bila’dxin
ga zo€’ Jesus nupa dujud’gaquié’ queé’ tu bonni’ nachul-la lahué’. Ta’ta’'yué’
lahué’ cané’ bonni’ na’. 23 Jesus gudélé’é né’é bonni’ na’ nachul-la lahué’, ate’
guch&’é 1&’ ni'ilo ra’ yddz6. Ni’ budxié’ zxdna’ guidj lahué’, en guxda né’é 1€".
NI'ir6 gunabiné’ 1€, rnné’:

—¢Barilé’enu’ lati’™?

24Buydé’ bonni’ na’ nachul-la lahué’, rnné”:

—Rilé’egacada’ bonachi, nald’gaca ca yugu’ yaga, pero ta’dd bonachi na’.

25 Leyubo010 guxda né’é Jesus guidj lahué’, ate’ buyudé’é bonni’ na’ nachul-
la lahué’, ate’ bodacaté dxi’ado’ guidj lahué’. Na’a rilé’ené’ dxi’ado’ yugu'té.
26 NT'ird Jesus gusol-1€’ 1€’ lidxé’, rnné’:

—Biti’ ts6jdodu’ lahui’ y0dz6, en cuntu nu guio’ le bena’ nu zoa lu y6dz0 ni.

Rnné’ Pedro: “Jests ndquié’ Cristo”
(Mt. 16:13-20; Lc. 9:18-21)
27Gudddina’, bulu'z€’é Jesus, en yugu’ bonni’ uséda queé’ ni’, ate’ gula’dodé’
yugu’ y6dzddo’ nabdbagaca Cesarea, ga na’ rinnd bé’é Filipo. Tsanni ni’
yu'ugaquié’ noza, Jesus rinabi yudxé’ yugu’ bonni’ uséda queé’, rnné’:
—¢Nuzxi ta’nnd bonachi naca’?
28 Bulu’bi’é didza’, tanné’:
Ta’nnd bal-la bonachi nacu’ Juan, bonni’ buquilé” bdnachi nisa. Tanna
ia’bal-la nacu’ Elias, bonni’ bé€’é didza’ uldz queé’ Dios dza ni'te. Ta'nnd ia’bal-
la nacu’ bonni’ yubolo bé’é didza’ uldz queé’ Dios dza ni'te.
29NT'ird Jesus gundbiné’ 1égaquié’, rnné’:
—Nazxi lib{'ili’, ¢nuzxi rnnali’ naca’
Bubi’é didza’ Pedro, rnné’:
—Li’nacu’ Cristo.
30N{'ird Jesus gunnd bé’ené’ 1égaqui€’ cuntu nu ulu’siydnné’ Nu naquié’.

Riguixjo’é Jesus ca si’ ilutié’ Lé’
(Mt. 16:21-28; Lc. 9:22-27)

3INT'iré gusilahué’ Jesus rusédiné’ bonni’ dd’gaquié’ L&, rnné”:

—Run bayudxi qui’i saca’a neda’, Bonni’ Guljé Bonachi. BoOnni’ gula
tu'zéajni’in€’, en yugu’ bixtiz unnd bé’, en bonni’ yudo’ tu’sédiné’ ulu’'zé€’
neda’ ts6ld’alo. Ilutié’ neda’, pero cate’ gaca tsonna dza ubana’.

32Y4lajso bé’lené’ légaquié’ didza’ ni. Ni’'iré Pedro guché’é Jesus tsold’ald, en
gusilahué ridil-1é’1&’ didza’. 33 Buécjé’ Jesus, en buyué’ia’zica’ré bonni’ uséda
queé’, ate’ buzené’ bach Pedro, rnné”:

—Gucuita ga zoa’. Nacu’ ca Satanas, tu’ xihui’. Le rizd’ ladxuu biti’ za’ lu
né’é Dios, pero ca ta’'zd’ 1adxi’'gaca bdnachi naca.

34NT1'ird Jests bulidzé& yugu’ bonni’ uséda queé’, enca’ hdnachi nacud’ ni’, en
gudxé’ 1égaquié’

—~Channo ré’éné nu bonni’ té’é neda’, ral-la’ uzoé’ tsold’aldo le ré’éni
quéziné’, en gaquié’ ca tubonni’ sa’yéajé’ sojté’é 1€’e yaga cruz, ate’ ni’ird hudca
té&’é neda’. 35 Nu bonni’ ruf’ida’ ladxé’€ y6l-la’ na’ban queé’, unitié’ le, pero nu
bonni’ unitié’ yol-la’ na’bdn queé’ tu’ dé’é neda’, o tu’ dé’é didza’ dxi’a quia’,
udéliné’ bonni’ ni yol-la’ na’ban queé’. 36 ;Naru’ uzi'tsé’ xibé tu boénni’ channé
utubé’ yugu'té le dé yddzo6lio ni, pero uniti cuiné’? 37 Biti’ bi gaca unddzjé’ tu
bonni’ le hu6d’ui cuiné’. 38 Channé zoé nu bonni’ rutui’'iné” quia’ neda’, en
que xtidza’a 16gaca bonachi ni nucd’anagaca Dios, en tun dul-la’, 1ésca’ cani
neda’, Bonni’ Guljé” BOnachi, utui’ida’ queé” bonni’ na’ cate’ guidalena’ y6l-la’
hudca zx6n queé’ Xuza’, ate’ dzdgagaquié’ gubaz 1d’ayi neda’.

1Jests gudxé’ ca’ légaquié’, rnné’”:
Le nacaté rea’ libl’ili’, nacud’ ni nupa biti’ ilatigaca cate’ ila’lé’er idinnd
bé’é Dios luyu nj, en il4’ lahui yol-la’ hudca zx6n queé’.

Ridzd’a carind’ lahué’ Jesus
(Mt. 17:1-13; Lc. 9:28-36)

2 Cate’ chigudddi xopa dza, Jesus guché’é Pedro, en Jacobo, en Juan, ate’
1égacas€’ y0jdquié’ tu lu gui’a sibi. Ni’ bidz&’a ca rind’ lahué’ Jesus logaquié’
yonné’ na’. 3 Guyépi ydsa beni’ lari’ ndcué’ Jesus, ate’ guca chiguichido’os.
Zxila’do’os guca, le cuntu nu ra’ lari’ y6dz6li6 ni gaca gun chiguichido’os ca
guca lari’ na’. 4 Bulu'luf’i l6gaquié’ Elias, en Moisés, tuf’ilené’ Jesus didza’.
SN{'ird Pedro gudxé’ Jesus:

—Bonni’ Usedi, bica’ ba ré’u zoaru’ ni. Gunts6ca’tu’ tsonna yu'u ladga’do’, tu
quiu’, ia’'td queé’ Moisés, en ia’td queé’ Elfas.

6 Can{ gunné’ Pedro tu’ cabi néziné’ bi na’ rnné’, tu’ tddxiné€’ bonni’ uséda
queé’ Jesus na’. 7 NI'ir6 gurd’o boaj le gult’'u zxul-la 1égaquié€’, ate’ biyén chi’i
nurui’i didza’lu bdaj na’, rnna:

—Bonni’ ni Zx{'ina’. Nadxi'ida’ L&’. Buli’zé négali’ L&".

8La’ bulu'yuté’ pero clinturd nu ta’lé’ené’. Tuzé’ Jesus z6alené’ 1égaquié’.

9Tsannini’ yG'ugaquié’ noza, tu’dinnié’ lu guf’a sibina’, Jesis gunna bé’ené’
1égaquié’ cuntu nu ulu’siyénné’ ca’, 1é na’ bila'lé’ené’, cate’ ubanré’ lu yol-la’
guti L&', Bonni’ Guljé’ Bonachi. 10 Que 1é ni na’ gula’gi’usé’ icjagaquié’ didza’
ni bé&’é, ate’1a’ 1égacasé’ ta'nabi yudxiné’ luzd’agaquié’ bizxi sa’yéaj didza’ na’
bé’g, gunné’ ubané’ lu yol-la’ guti. 11 Gula'nabiné’ Jesus, ta'nné”:

—¢Bizx que tanné’ bonni’ yudo’ usedi run bayudxi guidé’ Elias zi’al6 ca
guidé’ Cristo?

12Bubi’é didza’ Jesus, rnné”:

—Le nécaté guidé’ Elias z{’al6, en ucw’é yugu'té ca ral-la’ gaca. Na’a, ¢bizxi
sa’yéajle naziiajlu guichi rnna run bayudxi qui’i sdqué’é Bonni’ Guljé’ Bénachi,
ate’ cd’aso ulu’cd’ana bonachi L&'? 13 Rea’ libf’ili: Chibidé’ Elias, ate’ guluné’
queé’ tsca gulé’énné’, tsca nazuaj lu guichild’ayi ca ral-la’ gaca queé’.

Jestis rutin€’-bi’ bi'i bonni’ yu'u lébi’ bo’ xihui’
(Mt. 17:14-21; Lc. 9:37-43)

14 Cate’ ni’ bulu’dxiné’ Jesus, en bonni’ dzdgagaqui€’ Lé ga na’ nacu’é
ia’zicaré€ bonni’ uséda queé’ Jesus, bila’lé’ené” nacud’ bonachi zidn ni’, ate’
bonni’ yudo’ tu'sédiné’ ta’dil-lalené’ yugu’ bonni’ uséda queé’ na’ didza’. 15 Cate’
bonachi zidn na’ bila’lé’e Jesus, bulu’bani, en carelé zd’'gaca ga na’ zé’€,
dijédxigaca Lé": “Padiux.”

16 N{’ird Jesus gundbiné’ yugu’ bénni’ uséda queé’ na’, rnné’:

—¢Bizxi didza’ na’ ridil-lalenli’ 1égaquié’?

17Bubi’é didza’ tu bonni’ nuts€’é ladaj bénachi zidn na’, rnné’:

—Bonni’ Usedi, naché’a-bi’ bi’i bénni’do’ quia’ ni quiu’, yu'u 1ébi’ b6’ xihui’
le run ga biti’ raca innébi’. 18 Cate’ b6’ xihui’ na’ ru’u 1€bi’, rurixi rutula 1ébi’
lu yu, ate’ ribia bidxina’ zidi’ ru&’abi’, en rutil-la ldya’bi’. Que 1€ ni na’ zeaj
ridxitabi’. Gundbigacada’-né’ bonni’ uséda quiu’ ulu’béajé’ b6’ xihui’ na’, pero
biti’ gula’zéqui'né’.

19Bubi’é didza’ Jesus, rnné”:

Libi’ili’, bonni’ cabi ta'yéajlé’é. ;Gaca’xte caz ral-la’ sdalena’ libf’ili’?
¢Gaca’xte caz ral-la’ gud’ilena’ queéli’? Guli'digud’-bi’ quia’ ni.

20 Dujud’agaquié-bi’ ga na’ zoé€’ Jesus. Cate’ bd’ xihui’ na’ bilé’e L&, la’
buxizité 1ébi’. Gudzd’'6bi’ lu yu, ate’ burixi butula 1ébi’, ate’ bidxia bidxina’ zidi’
rud’abi’. 2L NT'ir6 Jesus gunabiné’ xuzibi’ bi'i na’, rnné”:

—¢Gaca’xi chiguca raca cani queébi’?

Rnné’ xuzibi’ na’:

—Ni’ ndcatébi’ bi’ido’ ré’ebi’ cani. 22 Zidn luzui rird’'una 1ébi’ lu guf, en
lu nisa para guti 1ébi’. Que 1€ ni na’, channd racu’ lati’, buéchi’ ladxi’ netu’,
gacalenu’ netu’.

23Jests gudxé’ 18

—Channo hudca tséajlé'u, yugu'té hudca channo tséajlé’u Dios.

2412’ b&'té’ zidzaj didza’ xuzibi’ bi'i na’, rnné”:

—iRéajlé’a! jGucalen neda’ para tséajlé’éra’ Lé’!

25 Cate’ bilé’ené’ Jesus zd’gaca bonachi zidn, tw'qui L&, buzené’ bach b&’
xihui’'na’, ré’ le:

Li’, b6’ xihui’ runu’ ga biti’ raca inn4, en biti’ raca yoni bonachi, rinna
bé’eda’ Ii’ uruju’ lu bi’i ni, en biti'rd tsu'u 1ébi’.

26 Gurddxi’a b’ xihui’ na’, en burixi butdlada’ bi’i na’. N{'ird buruajté, en
bucd’ana bi'i na’ ca bi'i nati cdzabi’. Ca’ naca, gului’i didza’ bonachi zidn ni’,
tanna:

—Chindtibi’.

2TNT{’ird Jesus gudélé’é nd’abi’, en buchisé’-bi’, ate’ guzuibi’ bi'ina’.

28 NI'ird guydazi€’ Jesus tu yu'u, ate’ la’ 1égacasé’ gulandbiné” bonni’ uséda
queé’ L&, tanné’

—¢Bizx que biti’ guca ubéajtu’ netu’ bé’ xihui’ na’?

29Jesus gudxé’ 1égaquié”:

—Biti’ gaca ubéajli’ cd’aso b’ xihui’ cani, pero tuz channé ulidzali-né’ Dios,
en gunli’ gubasa.

Jestus riguixjo’é leyubolo ca si’ ilutié’ Lé’
(Mt. 17:22-23; Lc. 9:43-45)

30 Cate’ bulu’'zé’é Jesus, en yugu’ bonni’ dd’gaquié’ Lé’ ni’, gula’d6dé’” luyu
Galilea. Biti’ré’éné’ Jesus nu indzi ga na’ zoé’ 31 tu’ rusédiné’ yugu’ hénni’ uséda
queé’. Ré’1égaquié’

—Ulu’dodé’ neda’, Bonni’ Guljé’ Bonachi, lu nd’agaquié’ bonni’ ilutié’ neda’,
pero todi gétia’, cate’ gaca tsonna dza ubana’.

32 Biti’ gula'yéajni'iné’ didza’ ni ré” légaquié’, ate’ tu’ tadxiné€’, biti’ bi
gula’nabiné L&’

Nunacalo
(Mt. 18:1-5; Lc. 9:46-48)

33 N{'ir0 Jesus, en bonni’ dd’gaquié’ L€’ bila’dxiné’ yddz6 Capernaum, ate’
tsanni ni’ nacu’é lu yu'u, Jesus gunabiné’ 1égaquié’, rnné’:

—¢Bizxi didza’ na’ gudil-lalen luzd’ali’ cate’ ni’ yu’'uli’ néza?

34Légaquié’ bulu’sayaj ra’'ugaquié’, tu’ gula’dil-lalen luzd’agaquié’ didza’la’
ndza ni’ nuzxildgaqui€’ gaqui€’ bonni’ lo. 35 N{'ird gurd’é Jesus, en bulidzé’
idxinnuté’ bonni’ uséda queé’. R& 1égaquié’

—Nu ré’éni gaca lo ral-la’ gaca ca tu bonni’ cuidi’sd, enca’ ca ni’a nd’ali’
yugu'téli’.

36 NT'ir6 Jesus gudélé’é-bi’ tubi’ bi’ido’, en buzéé-bi’ gatsaj 1ahui’'l ga na’
nacu’é. Ni’ runidé™-bi’, ré’ 1égaqui€”:

37—Nu bonni’ si’ lu né’é tu bi’'ido’ cani tu’ néquibi’ quia’, si’ lu né’é ca’ neda’,
ate’ nu bonni’ si’ lu né’é neda’, caléga néda’sd si’ lu né€’é, pero si’ lu né’é ca’
Xuza’, Bonni’ na’ nasél-1€’é neda’.

Nu biti’ridd’baga’ ré’u, rdcalen ré’u
(Mt. 10:42; Lc. 9:49-50)
38 N{'ir6 Juan gudxé’ Jesus:
—Bonni’ Usedi, bilé’etu’-né€’ tu bénni’ rubéajé’ yugu’ b’ xihui’, ruguné’ dxin
lo’. Gunnd bé’etu’ 1€’ biti'rd guné’ ca’, tu’ cabi dé’é ré’u.
39NT{'ird Jesus gudxé’ 1€
—Biti’ innd bé’eli’-né’, tu’ channo zoé’ nu bonni’ runé€’ tu yo6l-la’ hudcale za’
yehua’ yub4, en ruguné’ dxin La’ neda’, biti’ ca’ gaca bonni’ na’ inné zi’é quia’.
40 Cani naca, nu biti’ ridd’baga’ ré'u, racalen nu na’ ré’u. 41 Nuti’tés nu gunna
queéli’ tu zxiga’do’ nisa guf’jali’ tu’ dd’ali’ neda’, Cristo, si’'i caz nu na’le ral-la’
gata’ que.

Zoa bonadxi queéru’ gunru’ ga nu gun dul-la’

(Mt. 18:6-9; Lc. 17:1-2)

42Gunné’ ca’ Jesus:
Nuti'tés nu gun ga gunbi’ dul-la’ tubi’ bi’ido’ cani réajlé’ébi’ neda’, gacard
dxi’a ugal-la’ nu na’ guichi riyétu yaga yeni, en tséjchi’una cuini lu nisado’.
43 Channo tu no’o gun ga gunu’ dul-la’, guchugu le. Dxf’ardé gaca quiuw’
tsOjtsdziu’ ga su’ ibanu’ zoa tuz no’o, caléga zoa chopa no’o, ate’ tsojtsaziu’ lu
gui’ gabila, ga ni’ biti’ ulu gui’ que. 44 Lataj ni’ biti’ ilatiba’ buzuga’ yd’'ugacaba’
nupa tsdjcud’ ni’, ate’ gui’ na’ biti’ ca’ ulu. 45 Lésca’ cani, channd tu ni'u gun ga
gunu’ dul-la’, guchugu le. Gacar6 dxi’a quiu’, tsdjtsdziu’ ga su’ ibanu’ zoa tuz
ni'u, caléga zoa chopa ni'u, ate’ tsojtsdziu’ lu gui’ gabila, ga ni’ biti’ ulu gur’
que. 46 Lataj ni’ biti’ ilatiba’ buzuga’ yd’'ugacaba’ nupa tsdjcud’ ni’, ate’ gui’ na’
biti’ ca’ ulu. 47 Lésca’ cani, channo tu guidj lo’ gun ga gunu’ dul-la’, guléaj le.
Gdcard dxi’a quiu’ tsdjtsdziu’ ga rinnad bé’é Dios zoa tuz guidj lo’, caléga zoa
chopa guidj lo’, ate’ tsdjtsdziu’ lu gui’ gabila. 48 Lataj ni’ biti’ ilatiba’ buzuga’
yu'ugacaba’ nupa tsdjcud’ ni’, ate’ gui’ na’ biti’ ca’ ulu.

49 'Ruxi’iru’ béla’ z6di’, en rugéla’ru’ le ra’ guf’, para cabi gaca ditaj. Lé
ni rusedi ré’u ca uluw’hudaca dxi’a yugu'té bonachi. Lésca’ cani, ré’éné’ Dios
izx{’i z6di’ yugu'té boa’ bédxido’ tu'zégui'gaquié’-ba’ lu bucugu ld’ayi queé’.
50 Dxi’a naca z6di’, pero channg initi y6l-la’ sind’a que, ¢nacxi Uniru’ le sind’a?
Guli'gaca la’ lib{'isili’ ca z6di’ dxi’a, séali’ dxi’ado’ tuli’ len ia’tuli’.

10

Rusédiné’ Jesus que nuruld’ yol-la’ nutsaga na’
(Mt. 19:1-12; Lc. 16:18)

1 Buzé’é Jesus yddz0 Capernaum, ate’ guyijé’ luyd Judea, en gudodé’
ia’ts6ld’a yegu Jorddn saca’ ga rilén gubidza. Bulu’dubi leytib6l6 bonachi zidn
gazo€’, ate’leyubodlo busédiné’ 1égaquié’ carun cazé’. 2N1’ird bila’dxiné’ bonni’
yudo’ fariseo ga zo€’ Jesus, ate’ té’énné’ iluné’ ga bi inné’ Jesus para gaca
ulu’'zégui€’ Lé’ didza’. Gula’ndbin€’ L€', ta'nné”:

—¢Dé lataj bonni’ nutsaga né’é usané’-nu nigula queé’?

3Bubi’é didza’ Jesus, rnné”:

—¢Bizxi gunna bé’ené’ Moisés libi’ili"?

4Gula'nné”

—Moisés bé’é lataj nu bonni’ uzdajé’ lu guichile rnna ruld’alené’-nu nigula
queé’ na’, ate’ n{’irg usané’-nu.

5Bubi’é didza’ Jesus, rnné”:

Gunné bé’ené& Moisés lib{’ili’ cani tu’ naca zidi icja lddxi’do’oli’, 6 pero
cate’ gusi lo rata’ yodzolio, Dios bené’ 1légaqui€’ bonni’, en nigula. 7 Gunné’:
“Que 1é nina’ ucd’ané’ honni’ xuz xiné’é, en tsdjsdalené’-nu nigula queé’, 8 ate’
chopé niuluhuddquié’ ca tuz bonachi.” Que 1é nina’ biti'ré nacagaquié’ chopé’
pero tuz chindcagaquié’. 9 Que 1é ni na’ ca’, nu naca bonachi biti’ ral-la’ uld’a
nupa na’ chinutsdguié’ Dios.

10 Cate’ gula’ydzi€’ yu'u, gulanabi yidxiné bonni’ uséda queé’ Jesus ca naca
didza’ na’ bé’é. 11 Jests gudxé’ 1égaquié’™

—Nuti'tés bonni’ uld’alené’-nu nigula queé’, en utsaga nd’alené’-nu nigula
yubolo, runé’ dul-la’ le riguitsaj xibd que y6l-la’ nutsaga na’ tu’ rusubdgué’é-nu
dul-la’ nigula na’ guzodalené-nu zi’ald. 12 Lésca’ cani channd tu nigula nutsaga
nd’lennu bonni’ usannu-né€’, en si'inu-né€’ bonni’ yubols, runnu ca’ dul-la’ le
riguitsaj xiba que yol-la’ nutsaga na’.

Jesusrulidza tsahué’é-bi’ yugu’ bi'ido’
(Mt. 19:13-15; Lc. 18:15-17)

13 Nf’ird bila’dxin bonachi ga zo&’ Jestus dujud’gaquié” bi'ido’ quéguequi.
Té€ni ix6a né’é légacabi’, ate’ gula’si 16gaquié’ bonni’ uséda queé’ Jesus ta’dil-
la didza’gaquié’ nupa na’ dujud’agaca légacabi’. 14 Cate’ bilé’ené’ Jesus 1€ ni,
guléné’ 1égaquié’, en gunné’:

—Guli’'gui’-gacabi’ bi’'ido’ lataj ila’dxinbi’ quia’. Biti’ uzdga’'gacali-bi’, tu’
gata’ quégaca nupa ndcagaca ca bi’ido’ ni, lataj ga rinna bé’é Dios. 15 Le n4caté
rea’ libf’ili’: Nu cabi si’ lu né’e le rinna bé’é Dios ca runbi’ tu bi’ido’, biti’ ca’
tsaza ga ni’ rinnd bé’é.

16 N{'ird Jests bunidé’-bi’ yugu’ bi’ido’ na’. Guxda né’é 1égacabi’, en bulidza
tsdhué’é-bi’.

Bonni’ cuidi’ napé’ yoél-la’ tsahui’
(Mt. 19:16-30; Lc. 18:18-30)

17 Cate’ bu’é Jesus noza, careld bidé’ tu bonni’, en buzda zxibé lahué’ Jesus,
en gunabiné’ L&', rnné”:

—Bonni’ Usedi idu dxi’a, ¢nacxi guna’ para idéli'da’ yol-la’ na’ban idu?

18Jests gudxé’ 18

—¢Bizx que ru’'u neda’ didza’, rnno”: “Idd dxi'a”? Cuntu nu bonni’ ndquié’
idd dxi’a. Tuzé’ Dios ndquié’ idu dxi’a. 19 Chinéz quézinu’ yugu’ le gunna hé’é
Dios, gunné’:

Biti’ gunu’ dul-la’ le riguitsaj xiba que yol-la’ nutsaga na’.
Biti’ gutiu’ bonachi.

Biti’ cuanu’.

Biti’ innio’ que luzd’o le cabi nacaté.

Biti’ ucachilanu’.

Ben bal xuz xiné’o.

20 Bubi’é didza’ bonni’ na’, ré’ Jesus:

—Bonni’ Usedi, yigu’té 1€ ni run caza’ cate’ ni’ ncatea’ bi'ido’.

21Len yol-la’ dxi’i ladxi’ queé’, Jesus buydé’ 1€&’, rnné’:

—Tu le riyadzaj quiu’. Guyéaj, yojéti’ yagu'té le dé quiu’, en bunddzaj
quégaca bonachi yechi’ 1€ na’ si'u, ate’ gata’ quiu’ yol-la’ tsahui’ yehua’ yuba.
Ni'ir6 huddu’ quia’, gacu’ ca tu bonni’ sa’yéajé’ sojté’é 1é’e yaga cruz, ate’ to’o
neda’.

22 Cate’ biydnné’ didza’ ni, bui’inné’, ate’ sohudjé’ risébi ladxé’é tu’ déda’ yol-
la’ tsahui’ queé’.

23N1'ir6 buyué’ Jesus gasibi’ilé’, en gudxé’ yugu’ bonni’ uséda queé’:

—Boniga naca ila’yaza nupa ta’lé’e yol-la’ tsahui’ ga rinnd bé’é Dios.

24Bulu’bdniné’ bdnni’ uséda queé’ canaca xtidzé’é, ate’leyubolo Jesus gudxé’
1égaquié”:

—Libi’ili’, zx’'ina’do’, boniga naca ila’yazié” bonni’ tu’zxoni ladxi’gaquié’ yol-
la’ tsahui’ quégaquié” ga rinna bé’é Dios. 25 Ndcard boniga tsdzi€” nu bonni’
rilé’ené’ yol-la’ tsahui’ ga rinné bé’é Dios, ca tédiba’ boa’ ta’bia-ba’ bonachi lu
nagui yotsi’.

26 Cate’ bila’yonné’ didza’ ni, bulu’bdnitéroné’ ca’. Tanné’ la’ 1égacasé™:

—¢Nuzxi caz gaca uld, channé?

27Buyué’ Jesus légaqui€’, rnné’:

—Biti’ gaca gun bonachilé ni, pero hudquié’ Dios, tu’ rizéqui'né’ Dios yugu'té.

28 N1'ir¢ Pedro gudxé’ Lé”:

—Xan, netu’ nucd’anatu’ yagu'té, en dd’atu’ Li'.

29Bubi’é didza’ Jesus, rnné’:

—Lendcaté rea’ libf’ili’, nu bonni’ ucd’ané’ lidxé€’, o béché’é, o zané’, o xuze’,
0 xiné’é, o nigula queé’, o yugu’' zx{'iné’, o Xiyué’, tu’ runé’ xichina’ o tu’ runé’
lib4n que didza’ dxi’a quia’, 30bonni’ ni huazi’ queé’ ia’ti gayud'téro ca’ dza ni
zOaru’ na’a, yugu’lidxé’, en yugu’ béché’é, en yugu’ zané’, en yugu’ Xiné’é, en
yugu’ zx{'iné€’, en yugu’ xiyué’, enca’ yugu’ le ila’bialadxi'gaca bonachi 1€’, ate’
lu y6dzolié si’ za’, gata’ yol-la’ na’ban idu queé’. 31 Zidn nupa ndcagacalo na’a,
ilaca cuidi’so ni’, ate’ nupa ndcagaca cuidi’s6 na’a, ilaca lo ni’.

Leyubolo riguixjo’é Jesus ca st ilutié’ Le’
(Mt. 20:17-19; Lc. 18:31-34)

32 Cate’ ni’ y@'ugaquié noza, ta’bené’ sdjaquié’ Jerusalén, nandérué’ Jesus
16gaquié’ bonni’ uséda queé’. Nanitiguequiné’, en lu yol-la’ rddxis0 sOjdcalené’
Lé&’. Leyubolo Jesus guché’é quez idxinnuté’ na’. Gusilahué’ ruf’ilené’1égaquié’
didza’ ca nacale ral-la’ gaca queé’. 33 Rnné”:

—Rilé’e quézili’ ribenru’ zéajru’ Jerusalén ga ni’ zoa nu udddi neda’, Bonni’
Gulj€’ Bonachi, lu n&’agaquié’ bixiz unna bé’, en lu n&’agaquié’ bonni’ yudo’
usedi, ate’ chugui€’ quia’ gatia’, en ulu’dddé’ neda’ lu nd’agaquié’ boénni’ zi'tu'.
34 Bonni’ na’ ulu'titjé¢’ neda’, en ilindé’é neda’ zi’. Ulu'chejé neda’ zxdna’.
N{'ir¢ ilutié’ neda’, pero cate’ gaca tsonna dza ubana’ lu yol-la’ guti.

Jacobo en Juan ta’ndbiné’ Jestis bi guné’ quégaquié’

(Mt. 20:20-28)

L"?:S NT{'ir6 gula’bigué’é Jacobo, en Juan, zx{'iné” Zebedeo, lahué’ Jesus, en té&’
&

—Bonni’ Usedi, ré&’énitu’ gunu’ queétu’ le indbatu’.

36Jesus gudxé’ 1égaquié’:

—¢Bizxi ré’énili’ guna’ queéli’?

37Gulé’ Le*

Cate’ idxin dza cd’u ga innd bé’u, ben ga c&’6tu’ tutu’ cuitu’ ibéla, en
ia’tutu’ cuitu’ yégola.

38 N{'ird Jesus gudxé’ légaquié’™

—Biti’ nézili’ bi rindbali’. ¢Naru’ hudca si’ili’ le ral-la’ si’a neda’, le naca le
qui'i saca’a? ¢Naru hudca idilali’ nisa ca idila’ neda’ nisa, gatia’?

39 Bulu'bi’é didza’, tanné’:

—Hudcatu’.

Jesus gudxé’ 1égaquié”:

Le nacaté, le qui’i saca’a neda’, si’'ili’ ca’ lib’ili’, en ca idila’ neda’ nisa,
idilali’ ca’ nisa, 49 pero biti’ dé lu na’a céa’ nu cuia cuita’ ibéla, en nu cuia cuita’
y6gola. Dios unddzjé” quégaquié’ bonni’ chinupé’é quégaqui€’ yugu’ lataj na’.

41 Cate’ bila’yonné’ ia’chié’ bonni’ uséda queé’ Jesus didza’ ni, gula’lené&’
Jacobo, en Juan na’. 42 N{'ir6 Jesus bulidzé’ 1égaquié’, rnné”:

—No6z quézili’ ca tun nupa ta'nnd be’e yugu’ yodzo, tu'zené’ bach bonachi,
ate’ nupa nacagaca lo laddjagaqui€’ ta'nna be’e luzé’eguequi. 43 Biti’ gaca cani
queéli’, pero nu gué’éni gaca zx6n ga zdali’, ral-la’ gun xichinli’ ia’zica’réli,
44 ate’ nuti'tésloli’ nu gué’éni gaca lo ral-la’ gaca ca bonni’ huen dxin tsaz
queéli’ yugu'téli’. 45 Caniral-la’ gunli’ tu’ bida’ ni neda’, Bénni’ Guljé’ Bénachi,
caléga para nu gun xichina’, pero para guna’ xichingaca bonachi, en udéda’
yol-la’ na’bdn quia’ le huéd'uida’ bonachi zidn.

Jestus rutiné’ Bartimeo, bonni’ lo chul-la
(Mt. 20:29-34; Lc. 18:35-43)

46 N{'irg bila’dxiné’ Jesus, en yugu’ bonni’ dd’gaquié’ L&’ y6dzo Jericd. Cate’
ni’ rurujé’ Jesus yodzo ni, dzdgagaquié’ L& yugu’ bonni’ uséda queé’, enca’
bOnachi zidn. Ra’ ndza ni’ ro’é tu bonni’ nachul-la lahué’, 1’ Bartimeo, zxi'iné’
Timeo. Rinabé&’ nu bi giinnas6 queé’. 47 Cate’ biyonné’ Bartimeo rid6dé’ Jesus,
bénni’ Nazaret, ni’, gusilahué’ ru’é zidzaj didza’, rnné’:

—iJesUs, zx{'ini Xi’s6é’ David! jBuéchi’ladxi’ neda’!

48 Nupa ta’dddi ni’ gula’dil-la 1€’ didza’. Té 1€™:

—Busayaj ru’u.

N{'ir6 zidzajré bulidz€’, rnné”:

—izx{'ini xi’s6é’ David! jBuéchi’ ladxi’ neda’!

9INT'irg guzéé’ dxiso Jesus, rib6z¢€’, ate’ ré’ 1égaquié’

—Buli’lidzé’.

Bulu’lidzé’ bonni’ na’ nachul-la lahué’. Té’ 1€

—iButipa ladxu’u! jGuyaschi! jRulidz€’ 1i’!

50 N{'iré gurt’'uné’ ts6ld’alo lari’ naxda yené’. La’ guydsaté’, en bidé’ ga na’
Z0€’ Jesus. 51 Jesus gundbiné’ 1&’, rnné”:

—¢Bizxi ré’énu’ guna’ quiu’?

Bubi’é didza’ bonni’ na’ nachul-la lahué’, rnné’:

—Bonni’ Usedi, ré’énda’ gunu’ ga hudalaj guidj lahua’.

52Jests gudxé’ 18

—Bo0aj lidxu’. Chinuhudacu’ tu’ réajléuneda’.
La’ bodaljaté guidj lahué’, ate’ sa’yéajlené’ Jesus.

11
Riyazié’ Jesus y0dz0 Jerusalén
(Mt. 21:1-11; Lc. 19:28-40; Jn. 12:12-19)

1Bila’dxiné’ Jesus, en yugu’ bonni’ dd’gaquié’ Lé’ gala’ ga dé Jerusalén, ga
na’ nacud’ yodzo Betfagé, en yodzo Betania, en ga na’ dé ca’ Gui’a Yaga Olivo.
N{'ir6 Jesus gusol-1é’é chopé’ bonni’ uséda queé’, 2 en ré’ légaquié™:

—Guli'tséaj lu y6dzddo’ dé loru’ ni’, en cate’ tsu'uli’ ni’, tsdjxaca’li-ba’ tuba’
burrodo’ ndga’ba’ ni’, en cuntu nu ribiani 1éba’. Guli’sedxi-ba’, en guli’ché’-ba’
quia’ ni. 3 Channo nu bi guié lib{’ili’ tu’ runli’ 1€ ni, guli’'guié nu na”: “Xanrw’
riquinné’-ba’, ate’la’ usél-la’té’-ba’ quiu’.”

4N1'ird ydjaquié’, en ydjxaca’'gaquié’-ba’ burrodo’ na’, ndga’ba’ ra’ néza ga nu
riyazald’a, ate’ gula’sedxé’-ba’. 5 Nupa nacud’ ni’ té légaquié’:

—¢Bizxi ni runli’? ¢Bizx que risédxili-ba’ burrodo’ na’?

6 Bulu'bi’é didza’ bonni’ uséda queé’ Jesus, gulé’ légaquié’ ca na’ chigudxi
cazé’ Jesus légaquié’, ate’ gulu’é légaquié’ lataj. 7 Ni’'ir6 gula’ché’é-ba’ birrodo’
na’gana’ zoé€’ Jesus. Gula’xo€’ lari’ quégaqui€’ cudzu’ba’, ate’ Jesus gudxié’-ba’.
8Zidn bodnni’ nacw’é ni’ gula’chiljé’ lari’ quégaquié’ gapa naca la’ ndza. Ia’bal-la
bonachi ni’ gula’guitsaj zin le bulu’zxda la’ noza.

9Gula’silo nupanandrugacalahué’ Jesus, en nupana’ zd’gaca cidzu’lé’ tuf’i
zidzaj didza’, ta'nné’:

—iY06l-la’ ba! jXanru’ Dios gun 1&’ayé” Bonni’ z€'€ ni, nasél-1€’é Dios Lé’!
10Dios gun 1&8’ayé’ Bonni’ ni si’innd bé’é, ca na’ gunnd bé’é xuz xté’oru’ David!
iYOl-la’ ba Dios!

11 Cani guca, bidxiné’ Jesus Jerusalén, ate’ guyazié€’ 16’a yudo’. Cate’ budxi
buyué’ yugu'té le nacud’ idu gasibi’'iloé ni’, buruajé’ zaca’ yddzo Betania tu’
chiridzd’, ate’ dzdgagaqui€’ L& yugu’ bonni’ uséda queé’.

Jestusrulidza zi’é tu yaga higo
(Mt. 21:18-19)

12 Cate’ za’ renf’ ia’td dza, ate’ tu'ruajé’ Jesus, en yugu’ bonni’ dd’gaquié’
L& ybddz0 Betania, riduné’ Jesus. 13 Zi'tu’ bilé’ené’ tu yaga higo dxia xilagui’.
Gubigui’é ga na’ zoa yaga na’ channo utsojxaquié’ lati’ le ribia. Cate’ bidxiné’
ni’ biti’ bi y6jxdquié’ le ribia. Xildgui'sd dxia tu’ cabi ridxini dza cuia. 14 Nf'ird
Jesus bulidzé’ yaga na’, rnné’:

—Biti’rd nu gagu le ribia quiu’.

Yugu’ bonni’ uséda queé’ bila’yonné’ didza’ ni.

Jests rulatjé’ 16’a yudo’
(Mt. 21:12-17; Lc. 19:45-48; Jn. 2:13-22)

15 Cate’ bila’dxiné’ Jesus, en yugu’ bonni’ dd’gaquié’ Lé’, y6dz0 Jerusalén,
guyazié’ Jesusld’a yudo’, en gusi lahué’ rubéajé’ ni’ilé nupa tuti’, en nupa to’o
lulé’a yudo’. Burixé’ yugu’ blaga quégaca nupa tu’tsd’ dumiizd’a, enca’ yugu’
ga ta’b®’ nupa tuti’ yugu’ gu’'dddo’. 16 Biti’ ca’ bé’é lataj nu bi gud’, uzéa noza
ganacald’a yudo’. 17 Busédiné nupa nacud’ ni’, rnné’:

—Nazuajlu guichild’ayi, rnna: “Lidxa’ si’ile, yu'u ga bonachiiduté y6dz6lié
ulu’lidza Dios.” Libf’ili’ chinunli’ le ca naca lidxigaca gubén.

18 Cate’ yugu’ bixtdz unnd b&’, en yugu’ bonni’ yudo’ usedi bila’yonné’ didza’
ni, gula’silégaquié’ tu’guiljé’ nacxi ilatié’ Jesus, pero tu’ tddxiné’ le ilin bénachi,

biti’ bi guluné’ queé’, tu’ tubani yligu'té bonachi ca naca le rusédiné’ Jesus.
19 Cate’ chiridzd’ burtajé’ Jesus lu y6dzo na’.

Ribidxiyaga higo bulidza zi’é Jesus

(Mt. 21:20-22)

20 Cate’ za’ ren{’ ia’tu dza, gula’dddé’ Jesus, en yugu’ bonni’ dd’gaquié’ Lé&’
ga zoa yaga higo na’ bulidza zi’é Jesus, en bila’lé’ené’ le, chinabidxi idu lui.
ZINT{'ird ydjnené’ Pedro bi guca, ate’ gudxé’ Jesus:

—Bonni’ Usedi, buyutsdca’. Chinabidxi yaga higo ni bulidza zi'u néaje.

22 Bubi’é didza’ Jesus, ré’ 1égaquié”:

—Guli’tseajlé’ Dios. 23 Le nécaté rea’libf’ili’, channd nu bénni’ guié’ gui’ado’
ni: “Gucuita ni, ydjséa lu nisado™, en biti’ gaca chopa 14dxéé bonni’ na’,
pero idu 1adxé’é tseajlé’eé guné’ Dios ca na’ rnné’, ca’ gaca. 24 Que 1€ ni na’
rea’ lib{’ili": Yugu'té le indbali’ cate’ ulidzali-né’ Dios, guli'tséajlé’ chibenné’
Dios queéli’ 1é na’ rindbali’, ate’ gunné’ queéli’. 25 Cate’ ni’ rulidzali'-né’ Dios,
channo zoa nu rileli’ nu bi ben queéli’, buli'niti lo nu na’, para uniti lahué’
ca’ libf’ili’ Xuzili’ na’ zo& yehua’ yubd ca naca dul-la’ nabdga’li’. 26 Channo
cabi uniti loli’ bénachi, biti’ uniti lahué’ Xuzili’ zo€’ yehua’ yubd lib1’ili’ dul-la’
nabaga’li’.

YoOl-la’ unnd bé’ dé lu né’é Jesus
(Mt. 21:23-27; Lc. 20:1-8)

27TN{'ir6 Jesus, en yugu’ bonni’ dd’gaquié’ L&’ ydjhudjgaquié’ Jerusalén. Cate’
ni’ ridé’ Jesus ga naca chila yudo’, bila’dxiné” yugu’ bixuiz unnd bé€’, en yugu’
bijnniéyudo’ usedi, en bonni’ gula tu'zéajni’in€’, ga zo€’. 28 Gula’nabiné’ Jesus,
tanné”

—¢Bizxi y6l-la” unnd b€’ dé lu no’o runu’ yugu’ 1€ ni? ¢Nuzxi caz budddi lu
no’o yol-la’ unnd bé’ gunu’ cani?

29Bubi’é didza’ Jesus, ré’ 1égaquié”:

—Neda’ ca’indbida’libl’ili’ tu didza’. Channo ubf’ili’ quia’ didza’, ni’ir6 guia’
lib1ili’ bi yol-la” unna bé’ rinida’ yugu’ 1é ni. 30 ;Nuzxi budddi lu né’é Juan
uquilé’ bonachi nisa? ¢(Naru’ Dios o bdnachi? Guli'nndtsoca’.

31Gula’si 16gaquié’ tun xtidza’gaquié’ la’ 1égacasé’, tanné’:

—Channo innaru’ Dios gusél-1€’é 1€, guié’ ré'u: “;Bizx que biti’ guyéajlé’éli’
1&’?” 32 ;Naru’ guiétsaru’-né’: Gula’stl-16’é bonni’ 16’?

Cani ta'zd’ ladxi'gaquié’ tu’ tadxiné’ le ilin bonachi zidn nacud’ ni’ tw’
téquiguequi yligu'té bdnachi na’ bé’é didza’ Juan na’ uldz queé’ Dios. 33 Que 1é
nina’ gulé’Jesus:

—Biti’ noztu’.

NT'ir6 Jesus gudxé’ 1égaquié’:

—Neda’ ca’ biti’ quixjoi'ida’ libi’ili’ bi y6l-la’ unnd bé’ dé lu na’a runida’ yugu’
1€ ni.

12

Rucudzu’é didza’ Jesus ca gaca quégaca huen dxin biti’ ndcagaca tsahut’
(Mt. 21:33-46; Lc. 20:9-19)
IN{'ir6é gusi lahué’ Jesus ruf’ilené’ yugu’ bonni’ dd’gaquié’ L& didza’ yugw’
le rucudzu’é didza’, rnné’:
—Guzd6é’ tu bonni’, budé’é luba uva zidn ga naca lu xiyuaé’. Guléquié’ 1&’a
que, en guchd’6né’ tu roga’ guidj ga isié’ xisi uva na’. Budxié€’ tu yu'u gupa ga
naca xitsd’ ga nu uyu xiyué’ na’.

Ni'iré budodé’ xiyué’ na’ lu nd’agaquié’ huen dxin, ila’zi’é gatsaj huéaj le
unddzaj, ate’ guyijé’ yddzo zi'tu'. 2 Cate’ bidxin dza ulu’chibé’ le ribia, gusdl-
1€’é-bi’ bi’'i huen dxin tsojx{’ibi’ lu nd’agaquié€’ huen dxin na’ le ral-la’ si’é
xanbi’ que le gula’bia lubd uva na’. 3N{’iré yugu’ huen dxin na’ gula’guélé’é-
bi’ bi'i na’, en gulundé’-bi’ zi’, ate’ bulu’s6l-1€’é-bi’ cd’asodbi’. 4 N{’ird bonni’ xan
luyd na’ gusél-1€’é-bi’ ia’tubi’ bi'i huen dxin queé’, ate’ bi’i ni bululadxé’-byi’
guidj. Bulu’lé’é icjabi’. Gulu’é dé’ queébi’. 5> NI'ird bonni’ xan luyu na’ gusél-
1€’é-bi’ ca’ia’tubi’ bi'i huen dxin queé’, ate’ bi’'i ni gulutié™-bi’. Gusdl-1€’é-bi’ ca’
zidnrobi’, ate’ bdl-labi’ gulingacadé’-bi’ zi’, en ia’bal-labi’ gulutigaquié™-bi'.

6 ’Clinturd nu nagd’ana queé&’ xan luyu na’. Nagé’anasibi’ zx'iné’, ate’
nadxi’ide’ené’-bi’. Ga ydjseté, gusdl-1€’é-bi’ zx{'iné’, rnné”: “Iluné’ bal zx{'ina’.”
7N{'ir6 yugu’ bonni’ huen dxin na’ gula'nné’ la’ legacase , tanné’: “Bi’i ni ral-
la’ guequi queébi’ luyd ni. Guli’'d4, gutiru-bi’, ate’ guequi queéru’ luyd ni.”
8 Que 1€ ni na’ gula’zo6né’-bi’, en gulitié-bi’. Gula’rd’uné-bi’ ni’ilé ga dd’gaca
lubd uvana’.

INTI'ird Jesus gunabiné’ bdnni’ nacu’é ni’, rnné’:

—¢Nacxi guné’ bonni’ Xxan luyd na’, channé? Huidé’, en gutigaquié” bonni’
huen dxin na’, ate’ ud6dé’ luyu na’ lu nd’gaquié’ bonni’ yubolo.

10°¢Naru’ cabi nuldbanili’ 16 na’ nazuaj lu guichi 14’ayi? Cani rnna:

Guidj na’ gula’ri’'uné’ bonni’ tu’cu’é z6’6, na’a naca guidj len, squin z6’6.
11Xanru’ Dios bené’ ga naca cani ate’ rubdniru’ ca naca 1é nirilé’eru’.

12 N{’ird ta’'zoda ta’b6’é ila’zoné’ Jesus tu’ téquibe’ené’ bucudzu’é didza’ ca
naca quégaquié’, pero tadxiné’ le ilin bonachi zidn nacud’ ni’, en que 1€ ni na’
bulu’cd’ané’ Lé&’, shudjgaquié’.

Canaca le ta’'guizxaj ldzagaca bénachi
(Mt. 22:15-22; Lc. 20:20-26)

13 Gudddi 1€ ni yugu’ bénni’ yudo’ unné bé na’ gula’sgl-1é’é bal-1&” bonni’
yudo’ fariseo len bonni’ dd’gaquié’ Herodes ga zoé’ Jesus para iluné’ ga bi
inné& }iara gaca ulu'zéguié’ Lé’ didza’. 14 Bila’dxiné’ bonni’ ni ga na’ zoé’ Jesus,
enté’ Lé:

—Bonni’ Usedi, nézitu’ ruu didza’ iduté li. Biti’ rul’i lddxu™u bi tannasé
bonachi, tu’ cabi ruyusu’ le tu’lui’isé Culnguequl bonachi, pero rusédinu’ ca
ndcaté le ré’éné’ Dios ilin bonachi. ¢Rul’i netu’ lataj xiba queé’ Moisés quizxaj
laztu’le tu'quizxjé’ uldz queé’ César? ¢Naru’ uguizxajtu’ o biti’ quizxajtu’?

15 Réquibe’ené’ Jesus tu’é didza’ lu yol-la’ riguilaj ladxi’ quégaquié’, ate’ ré’
1égaquié”:

? Guli'digud’tséca’ tu dumi ridd para
ilé’eda’ le.

16 Digud’agaquié’ le, ate’ Jesus gunabiné’ 1égaquié’, rnné’:

—¢Nuzxi lahui da’1€’e ni, en nuzxilé ni?

Bulu'bi’é didza’, tanné’:

—Queé’ Césarna’.

17NT'ird Jesus gudxé’ 1égaquié’, rnné’:

—Buli'nddzaj queé’ César le nequi queé’ César, ate’ queé’ Dios le nequi queé’
Dios.

Bulu’baniné’ ca naca didza’ bubi’é Jesus.

Canaca que yél-la’ rubdn lu yol-la’ guti
(Mt. 22:23-33; Lc. 20:27-40)

18 N{’ird bila’dxiné’ bal-1&’ bonni’ yudo’ saduceo ga zoé’ Jesds. Bonni’ ni
ta'nné’ biti’ ulu’ban nupa chindtigaca. Que 1é ni na’ gulé’ Jesus, tanné’:

19 _—Bonni’ Usedi, Moisés nuzuajé’ queéru’ lu guichi channo gatié’ tu bénni’
biti’ zoa bi'i queé’, ate’ ugd’ananu nigula queé’, bi’i béché’é bonni’ na’
ral-la’ utsaga nd’alenbi-nu, en uzdabi’ bi'ido’ gacabi’ bi'i queébi’ béchi’bi’.
20 Gula’cud’abi’ gadxibi’ bi'i ndcagacabi’ b6chi’gacabi’. Bi'i hudca na’ butsaga
n&’alenbi-nu nigula, ate’ gutibi’, cuntu nu zoa bi’ido’ queébi’. 21 Bi’i buropi
na’ butsaga né&’alenbi-nu nigula uzébi na’, ate’ gutibi’ ca’, cuntu nu zoa
bi'ido’ queébi’. Lésca’ cani guca queébi’ bi'i bunni. 22 Cani guca, bulu’tsaga
nd’alenbi’-nu yugu’tébi’, cuntu nu zoa bi'ido’ quégacabi’. Ga y0jseté, gutinu ca’
nigula na’. 28 Na’a, cate’ ulu’bdn nupa chindtigaca, ¢ntizxilobi’ guéquinu nigula
na’ queébi’, tu’ bulu’'tsaga nd’alenbi’-nu igadxitébi’?

24Bubi’é didza’ Jesus, ré’ 1égaquié”:

—Richixili’ tu’ cabi nunbé’€li’ le nazuajlu guichild’ayi, en biti’ nézili’ canaca
yol-la” hudca queé’ Dios. 25 Cate’ uluban nupa chindtigaca, biti’ ca’ ulu'tsaga
nd’agaquié’, ate’ yugu’ bonni’ biti’ ila’cud’lené’ nigula, pero ildcagaqui€’ ca
nécagaqui€’ gubdz 1&’ayi queé’ Dios, nacu’é yehua’ yubd. 26 Na’a, ca naca
quégaca nupa chindtigaca channé ulu’bdn, ¢naru’ cabi nuldbanili’ le buziajé’
lu guichi Moisés? Rufi’i didza’ ca na’ bulidzé Dios 1€’ lu yaga y&tsi'do’ régui.
Gudxé’ 1&: “Neda’ naca’ Dios queé” Abraham, en Dios queé’ Isaac, en Dios
queé’ Jacob.” Tu’ gunné’ cani quégaqui€’, naca hé nabangaquié’ sal-la’ gulatié’
z{’ald. 27 Dios ndqui€’ Dios quégaca nupa nabdangaca, caléga quégaca nupa
nétigaca tsaz. Richixitéroli’.

Le nacalo le gunnd bé’é Dios
(Mt. 22:34-40)

28 Bidé’ ca’ tu bonni’ yudo’ usedi ga zoé€’ Jesus. Biyonné’ ca na’ gului’ilené’
Jesus didza’, en ndziné’ dxi’ado’ bubi’é Jesus didza’. Que 1€ ni na’ gunabiné’
Jesus, rnné’:

—¢Bizxil6 le gunnd bé’é Dios nécatérod lo ca yagu'té le gunnd bé’e?

29Bubi’é didza’ Jesus, ré’ 1€”:

—Legunndbé’élenicatérdlo cayugu'té nacalé na’rnna: “Guli’'yéni bonachi
Israel. Xanru’ Dios, tuzé’ L& ndquié’ Xanru'. 30 Ral-la’ idx{'inu’ Xanu’ Dios idu
lddxu'u, enluidu icja ladxi’do’o, en lu idu y6l-1a’ réajni’i quiu’, en lu idu yol-la’
hudca quiu’.” Lé ni naca le gunnd bé’é le ncatéro lo. 31 Le gunnd bé’é le naca
buropi, 1ébisé ca naca. Cani rnna: “Ral-la’ idx{’inu’ luzd’o ca nadxf’i cuinu’.”
Biti’ ca’ zoa ia’td le gunnd bé’é le nacard lo ca chopa ni gunnd bé’e.

32N{'ir6 bonni’ yudo’ usedi na’ gudxé’ Jesus, rnné’:

—Dx{’ado’ gunn¢’, Bonni’ Usedi. Le nécaté rnno’. Tuzé ndquié’ Dios, en
cUnturd nu zoa naca Dios. 33 Para idx{’iru’-né’ Dios idud 1adxi'rw’, en lu idu y6l-
la’ réajni’i queéru’, en lu idu icja ladxi’do’oru’, en lu idu yo6l-la” hudca queéru’,
en para idxf’iru’ luzd’aru’ ca nadxf’i cuinru’, ndcar0 lesaca’ ca yugu'té boa’
bédxido’ rutigacaru-ba’ lu bucugu 1&’ayi queé’ Dios, enca’ ca yugu'té boa’
bédxido’ ruzégui'gacaru’-ba’ lu bucuguna’.

34Cate’ biydnné’ Jesus dxi’ado’ rubi’é didza’ bénni’ ni, n{’ird gudxé’1&’, rnné”:

—Ia’lati’so riyadzaj quiu’ gunbé’u le rinnd bé’é Dios.

Cunturd nu burugui bi indbini Jesus.

¢Nuzxi zx('ini ndquié’ Cristo?
(Mt. 22:41-46; Lc. 20:41-44)

35 Cate’ ni’ rusédiné’ Jesus bonachi ga naca chila yudo’, rnné:

—¢Bizx que tanné’ bonni’ yudo’ usedi ndquié’ Cristo zx{’ini Xi’s6€’ David?
36L& cazé David na’ bé’é didza’, zbalené’ Dios B&’ La’ayi 1€’, gunné’:
Xanru’ Dios gudxé’ Xana’
“Gurd’o cuita 1€’a ibéla
cate’ gunra’ ga ulu'zéa zxibigacalo’
nupa biti’ ta’lé’e Li’ dxi’a.”

37 ¢Naru’ nacatsé’ Cristo zx{'ini Xi’s6&’ David channo 1é cazé’ David na’ rnné’
queé’ naqui€’ Xané’?

Bonachi zidn nacud’ ni’ tu'zé ndgagaca L&’ gula’yaza ladxi’gaca didza’ ni.

Jesus ruzégui’é didza’ bonni’ yudo’ tu’sédiné’
(Mt. 23:1-36; Lc. 11:37-54; 20:45-47)

38 Ni’ rusédiné’ Jesus yugu’ bonni’ dd’gaquié’ L€', ré’ légaquié’

—Guli'gun chi’i cuinli’ quégaqui€’ bonni’ yudo’ tu’sédiné’. Ta'yaza
ladxi’'gaquié’ ta’dé’ nilo na’ld, ndcugaquié’ lari’ tunna. Ta'yaza ladxi'gaquié’
ca’ tu’lidza tsahui’ bonachi légaqui€’ gapa naca lu yé€’éyi. 39 Ta’hd’é yugu’ lataj
lo lu yu'u ga tu'dubé’ tu’'sédé” queé’ Dios, enca’ gapa tu'dubé’ té’aj tahué’.
40 Ruglagaquié’ lidxigacanu nigula uzébi, en para ulu’lui’isd tsahui’ cuingaquié’,
xidzé tu’lidzé’ Dios. Bonni’ ni, ginda’ré’ Dios légaquié’ xiguia’.

Le bunddzjanu tu nigula uzébido’ queé’ Dios
(Lc. 21:1-4)

41 Tsannini’ ré’é Jesus chila yudo’ ga zoa guf’ina ga ta’gd’u bdnachi dumi que
yudd’, ruyué’ ca tun bonachi ta’gt’u dumi lu gui’ina. Dumi zian ta’gu’é bonni’
dé yol-la’ tsahui’ quégaquié’. 42 Ni’iré bidxinnu tu nigula yechi’ uzébido’ ni,
ate’ guli'unu chopa dumi lésido’, le nazaca’gaca lati’do’os. 43 N{’ir¢ bulidzé’
Jesus yugu’ bonni’ uséda queé’, en ré’ légaquié”:

—Le ndcaté rea’ libf’ili’, nigula yechi’ uzébido’ ni guli’urénu ca yugu'té
nupa bi ta’gd’u lu gui’ina que yudo’. 44 Yugu'té bonni’ ni ta’gu’é que le
nagd’anaso quégaquié’, pero nigula ni, lu yol-la’ yéchi’do’ queénu guld’'unu
iduté la’s dui tsca le déso queénu, le ral-la’ gahuinu.

Riguixjo’é Jesus ca si’ ulu’quinngjé’ yudo’
(Mt. 24:1-2; Lc. 21:5-6)
1Cate’ buruajé’ Jesus chila yudo’, tué’ bonni’ uséda queé’ gudxé’ L&, rnné’:
—Bonni’ Usedi, buyttsdca’ ndctiga yugu’ yu'u zx0n ni, en nactiga yugu’ guidj
1€’e 26’0 quéguequi.
2Bubi’é didza’ Jesus, ré’ 1€
—Rilé’enu’ yugu’ yu'u zx0n ni, pero biti’ ca’ ugd’ana guiéj lahui luzé’e ni,
tu’ ulu’quinnaj bonachi 1éguequi.

Leilaca bé’ cate’ si’ udxi que y6dzolio
(Mt. 24:3-28; Lc. 21:7-24; 17:22-24)
3N{'ird yo6jaquié’ Jesus, en yugu’ bonni’ dd’gaquié’ Lé’ lu Gui’a Yaga Olivo,
gui’a na’ dé ca dédilo ra’ yudo’. Cate’ chir¢’é Jesus ni’, 1a’ 1égacasé’ Pedro, en
Jacobo, en Juan, en Andrés, gulé’ L&, tanné’:
4 —Gudixjoi'i netu’ bataxi ilaca 1€ ni. ¢Bizxi gaca bé’ chizda ilaca yugu'té 1é
ni?
5Bubi’é didza’ Jesus, rusédiné’ 1égaquié’, rnné”:

—Guli’gln chi’i cuinli’ para cabinu si’ ye’elib{’ili’. 61la’ld’ lahué’ zidn bonni’
si’lagaquié’ calea’ neda’, ila'nné’ nacagaquié’ Cristo. Caniila’zi’ yé’ené’ bonachi
Zidn.

7°Ni’ir¢ cate’ yonili’ raca gudil-la nilé nd’alo, biti’ gadxili’. Yugu'té 1€ ni ral-
la’ ilaca, pero biti’ ridxini dza Udxi. 8 Tu y8dzo til-lalen ia’ti y6dz0, en tu ga nu
rinnd bé’ tsojtil-lalen ia’tt ga nu rinnd bé’. Zidn lataj tddi bud6’ zxu’, en tsu’'u
gubin. Ila’tsatsa bOnachi. Yugu' 1€ niilaca le isilo ila’gui’i ila'zaca’ b6nachi dza
ni’.

9 Nf’ird guli’gin chi’i cuinli’, tu’ ulwddédé’ libf'ili’ lu nd’agaquié” bonni’
yulahui’. Ia’guiné’ libi’ili’ gapa tu'dubé’ tu’'sédé’ queé Dios bonni’ judio.
Idxinli’16gaquié bénni’ ta'nnd bé’ené’ libl’ili’, en 16gaquié’ bonni’ ta'nnd bé’ené’
y0dz06 zi'tw’. [luné€’ cani queéli’ tu’ dd’ali’ neda’, pero gunli’ ba nali quia’ neda’
ni’. 10Z{’alf ca idxin dza Gdxi, run bayudxi gaca liban que didza’ dxi’a quia’
16gaca bOnachi iduté yodzolié. 11 Cate’ ni’ ila’ché’é lib{'ili’, en ulu’dddé’ libi’ili’
lu n&’agaquié’ bonni’ yulahui’, biti’ giif’i ladxi’li’ bizxi innali’. La’ dza ni’isd
Dios gunné&’ queéli’ didza’ gif’ili’, ate’ 1€ ni innali’. Cate’ ni’ guf’ili’ didza’,
caléga libf’isili’ na’ innali’, pero Dios B8’ L&’ayi inné’. 12 Ulu’dddi bonachi la’
béchi’'gacast lund’agaquié’ bonni’ iluti€’ 1égaquié’. Yugu’ bdnni’ nacud’abi’ bi’i
quégaquié’ ulu’dodé’ la’ zx{'inigaca cazé’ ca’, ate’ zx{'inigaquié’ na’ ulu’dédibi’
la’ xuz xind’agaca cézabi’ lu nd’agaquié’ bonni’ ilatié’ légaquié’. 13 Yugu'té
b6nachi ulu’'zda libi’ili’ ts6ld’alo tu’ dd’ali’ neda’, pero nuldli’ gud’ ilenli’ 1é na’
ga idxinro dza udxi, ulali’.

14°Nupa tu’laba didza’ niral-la’ila’yéajni’i. Buzuajé’ lu guichi Daniel, bonni’
ni’ bé€’é didza’ uldz queé’ Dios, le rnna cani: “Tsaz tu le xihui’ le rucd’ana
cané ga naca la’ayi.” Dza nf'ir¢ ral-la’ ila’zxunnaj nupa nacud’ luyu Judea,
en tsdjaca gapa naca lu guf’ado’. 15 Nu zoa icjo’old dza ni’ ral-la’ izxtinnajté,
en biti’ huétaj zxan yu'u para tséjzx{’ bi dé que lu yu'u. 16 Nu zoa la’ guixi’
ral-la’ izxUnnajté, en biti’ hudaj ts6jzxi’ lari’ rixdéa yeni. 17 Bica’ bayechi’ yugu’
nigula dza ni’ nud’agacanu-bi’ bi’ido’, enca’ nigula tu’gddxinu-bi’ bi’'ido’.
18 Buli'lidzé’ Dios indbili-né’ cabi gun bayudxi izxtinnajli’ cate’ raca beo’ ziaga
ca’. 19Yugu’ dza ni’ ila’guf’i ila’zaca’rd bonachi ca le guca z{’atélo cate’ si’ guta’
y0dz0lio le bené’ Dios ga ridxinté na’a dza, ate’ dza zad’gaca biti’ gaca cani.
20 La’'tu’ cabi nuné’ Dios ga ulwhudédca nababaso yugu’ dza ni’, cuntu nu ul4,
pero tu’ nadxi’iné” nupa chigurd cazé’, chinuné’ queé’ guné’ ga ulu’huddca
nababaso yugu’ dza ni’.

21°Na’a, channé nu guié lib{’ili: “Buli'yttsdca’, ni zoé” Cristo”, o innd:
“Buli’'yutsOca’, ni’ zoé&™, biti’ ca’ tséajlé’éli’ nu na’. 221la’ld’ lahué’ zidn bonni’
ila’zi’ yé’ené’ bonachi. llanné’ ndcagaquié’ Cristo, en ilanné’ ndcagaquié’ bonni’
tu’é didza’ ulaz queé’ Dios. Ulu'lui’in€’ leilaca bé’, en iluné’ yugu’ yol-la’ hudca
zx0n. Huala’z{’ yé’ené’ ca’ nupa guro cazé’ Dios channd ila’zéquiné’. 23 N{'ird
lib1'ili’, guli’s6a ban ladxi’. Yugu'té chigudxa’ libi’ili’ z’atél6 ca gaca.

Ca huddé’ Bonni’ Guljé’ Bénachi
(Mt. 24:29-35,42-44; Lc. 21:25-36)
24Gunné’ ca’ Jesus:
—Yugu’ dza ni), tddi gaca dza na’ ila’guf’i ila’zaca’ cani bonachi, ichul-la
gubidza, en biti’ cu’u beni’ beo’. 25 [la’guinnaj bolaj ldzxiba, en ila’zxizi le nal-
lagaca nald’gaca lizxiba na’. 26 N{’irg ila’lé’eni neda’, Bonni’ Guljé’ Bonachi, za’a

lu bdaj lzxiba, napa’ yol-la’ hudca zxon, en ydl-la’ ben{’ quia’. 27 Isél-la’gaca’-
né’ gubdzld’ayi quia’, ate’ ulu’'tubé’ bonachi gurd caza’ quia’ nacud’idapala’a
y0dzolio, ga naguéla’té luyu bidxi, ga ridxinté ga naguela’ luzxiba.

28°Guli'tséajni’i le rusedi yaga higo ni’. Cate’ ta’lén ni’a né’e hué’énido’, en
rubia xilagui’ yulu, nézili’ chizéa idxin beo’ cusubd. 29 Lésca’ cani, cate’ ilé’eli’
taca lé ni, inézili’ chiz6a idxin dza udxi na’, en chiridzaga lo. 30 Le nécaté rea’
libf’ili’, yigu’'té 1€ ni ilaca zi’atélo ca ildtigaca nupa nacud’ dza na’. 31 Huadddi
que luzxiba, en que luyd ni, pero xtidza’a catu caz todi que.

32’Cate’idxin dza ni’ o rélani’, cuntu nunozi. Biti’ nézguequiné’ gubaz1d’ayi
nacu’é yehua’yub4, en biti’ nézda’ neda’, Zx{'iné’ Dios. Tuzé’ Dios Xuz néziné’.
33 Que 1€ ni na’, buli’subdn 1adxi’li’. Guli’s6a sina’, en buli’lidzé’ Dios tu’ cabi
nozili’ bizxi dza gaca lé ni. 34 Gaca ca raca cate’ sa’yéajé’ zi'tu’ tu bonni’. Cate’
chiz6a uzé’é lidxé’, udédé’ lu nd’agaquié’ huen dxin queé’ yugu’ le dé queé’.
Que queégaquié€’ gu’é xichingaqui€’, en innd hé’é soa ban ladxi’ nu zoa huen
chi’i ga nu riyaza. 35 Guli’séa lib{'ili’ ban ladxi’ tu’ cabi nézili’ bataxi huddée’
Xan yu'u, cate’ chiridz®’, o gatsaj lahui’ yéla, o cate’ ribédxiba’ bora, o zilado’.
36 Guli’guin cani, para cabi idixdquié’ libf’ili’ résili’ channd hu6dé’ tsalido’os.
37Lénirea’ lib{’ili’, rea’ ca’ yugu'té bonachi: Guli’sbéa ban ladxi’.

Tun xtidza’gaquié’ bonni’ yudo’ ila’zoné’ Jesus
(Mt. 26:1-5; Lc. 22:1-2; Jn. 11:45-53)
11a’chopa dza ca’ gaca Lani Pascua cate’ tu'subané’ bonni’ judio ca bené’
Dios, bubéajé’ xuz xté’ogaquié’ luyu Egipto. Naca lani cate’ tahué’ y6ta xtila
biti’ nazi’ cua zi que. Ta’z6a ta’b6’€ yugu’ bixtz unnd bé’, en bonni’ yudo’
tu'sédiné’ ila’zoné’ Jesus bagachi’sd para ilatié’ Lé’. 2Tanné”:
—Biti’ gaca sonru’-né’ dza lani tu’ ila’tsatsa bonachi.

Nigularigi’unu le rild’ zxixi icjé’ Jests
(Mt. 26:6-13; Jn. 12:1-8)

3Zo€’ Jesus yddz0 Betania, lu yu'u lidxé” Simon, bonni’ giif'iné” hué’ nudzu’
ruzddi. Tsanni ni’ r§’é rahué’ Jesus, guydzanu tu nigula, nud’anu tu béga’do’
néquini guidj zaca’, yudzu le rild’ zxixi que y0j susén lasiidu, lenazaca’ yenni’.
Guld’anu béga’do’ na’, en guld’unu le rild’ zxixi na’ icjé’ Jests. 4 Gula’lélané&’
bal-1€’ bonni’ nacu’é ni’. Ta'nné’ 1a’ 1égacasé’”:

—¢Bizx que guca ditaj le zxixi na’? 3 La’tu’ nu guti’ 1€ na’, huazi’ que ia’lati’
ca lazxjaru’ que tu iz para nu quisi le quégaca bonachi yechi’.

Gula’nnédé’é queénu.

6N{'ird Jesus b&’é didza’, rnné’:

—Guli'giif’i-nu lataj. ¢Bizx que rinné z{’ili’ queénu? Naca dxi’a le
bennu quia’. 7 Nacud’lentica’sd bonachi yechi’ libf’ili’, en batati’tés gué’énili’,
huéca gunli’ dxi’a quégaquié’, pero neda’ biti’ sGatica’sa’ ga zbali’. & Tsca le
guzxéquinu bennu nigula ni. Cate’ guli’unu le rild’ zxixi ni neda’, bupd’anu
neda’ z{’atélo ca igdcha’a yeru ba. 9 Le nacaté rea’ libi’ili’, gati'tés ga gaca liban
que didza’ dxi’a quia’ idd y6dzo6lio, soa nu quixjo’ ca’ 1€ ni bennu nigula ni
quia’. Cani gaca para nu tsdjné lénu.

ey

Riz{’ luné’é Judas udodé’ Jesus
(Mt. 26:14-16; Lc. 22:3-6)

10N7’ird biruajé’ Judas Iscariote, bdnni’ nababalené’ chinnué’ na’ dd’gaquié&’
Jesus. Guyijé’ ga nacu’é bixtiiz unnd b€ para udo6dé’ Jesus lu nd’agaquié’.
11Cate’ bila'yonné’ xtidz€’é Judas na’, bulu’dzéjan€’, ate’ gula’zi’ lu nd’agaquié’
ilu’é1&’ dumi. N1'ir6 gusilahué’ Judas rizoa rib6’é udodé’ Jesuslu nd’agaquié’.

Leré’aj rdguru’ rusubanru’ ca gutié’ Xanru’
(Mt. 26:17-29; Lc. 22:7-23; Jn. 13:21-30; 1Co. 11:23-26)

12 Naca dza risi lo lani cate’ tahué’ yota xtila biti’ naz{’i cia zi que, dza na’
tutié’-ba’ bo’cu’ zxila’do’ tahué’-ba’ dz¢’ Lani Pascua na’, cate’ tu’subané’ ca
bené’ Dios bus6lé bonachi judio luyu Egipto. NI'iré bonni’ uséda queé’ Jesus
gula’ndbiné’ L€', ta'nné’”

—¢Gazxi ré’énu’ tséajtu’ tsdjpd’atu’ le gdguru’ xtsd’ que Lani Pascua?

I3NT1'iro Jesus gusél-1€’é chopé’ bonni’ uséda queé’, en ré’ 1égaquié’:

—Guli'tséaj lu yo6dz6. Ni' huadzdgali’ tu bonni’ nu'é tu rd’dé nisa.
Guli'tséajlené’. 14 Ga na’ tszié€’, guli’guié’ xan yu'u na’: “Rnné’ Bénni’ Usedi:
¢Gazxi zoa yu'u ga na’ gdgulengacané’ bonni’ uséda quia’ xtsd’ que Lani
Pascua?” 15 Nf'ir¢ uluf’in€’ lib{’ili’ tu yu'u zx6n ga naca buropi cuia ga
chinabd’a. Buli'pd’a le gaguru’ ni’.

16 Bilaruajé’ bonni’ uséda queé’ na’, en bila’dxiné lu yddzo, ate’
yojxdca’gaquié’ yugu'té ca na’ chigudxé’ 1égaquié’ Jesus. Bulu'pé’é le ilahué&’
ni’ que Lani Pascua.

17 Cate’ chizd’ ral-la, bidxiné’ Jesus ni’, dzdgagaqui€’ idxinnuté&’ bonni’ uséda
queé’ Lé&. 18 Tsanni ni’ r§’dgaquié’ tahué’, bé’é didza’ Jesus, rnné”:

—Le ndcaté rea’ lib{’ili’, zoa nu dzaga lib{’ili’, nu rdgulen neda’ tsdzxén, nu
udoddi neda’ lu nd’agaca bonachi.

19N1'ir6 bulwhuf'inné’, en gula’si l6gaquié’ tu tué’ té&’ Le":
¢Naru’ neda’?

Ia’tué ca’ gunné’:

—¢Naru’ neda’?

20 Bubi’é didza’ Jesus, ré’ 1égaquié™:

—Naca tununutsa’ladaj chinnuli’ ni, bonni’ na’ nuné’é né’é tsdzxén len na’a
luyd’dna. 21 Tseja’ ga gatia’ neda’, Bonni’ Guljé’ Bdnachi, ca na’ nazuaj lu guichi
1&’ayi ca gaca quia’, pero bica’ bayechi’ b6nni’ na’ udédé’ neda’ lu nd’agaquié’
bonni’ ilUtié’ neda’. Gacard dxi’a queé’ bdnni’ na’la’tu’ cabi guljé’.

22 Tsanni ni’ tahué’, gudélé’é Jesus yota xtila. Gudxé Dios: “Xclenu’.”
Buzxuzxjé’le, en bé’é quégaquié’, rnné’:

—Guli’gagu. Lé ni naca béla’ ron quia’.

23Gudéle’é ca’ tu zxiga'do’, en gudxé’ Dios: “Xclenu’.” Ni'irg bé’é quégaquié’,
ate’ yagu'té’ gulé’ajé’ le. 24Jesus ré’ légaquié™:

—Lé ni xichona’ le run tsutsu didza’ cubi rucd’ana tsahui’, le ninlené’ Dios
bonachi. Ron ni ilalaj ni’a quégaca bdnachi zidn. 25 Le nécaté rea’ lib{’ili’, biti'rd
gul’ja’ xisi uva ga idxinro dza gui’ja’ le cubi ga ni’ rinnd bé’€ Dios.

Jestis rnné’ inné’ Pedro biti’ niinbé’é Lé’
(Mt. 26:30-35; Lc. 22:31-34; Jn. 13:36-38)
26 Gudodi guldl-1€’ yol-la’ ba, bila'rtiajé’ s6jaquié’ Gui’a Yaga Olivo. 27 N{’ird
Jesus gudxé’ 1égaquié’, rnné’:
—Yugu'téli’ gaca chopa ladxili’, ucd’anali’ neda’ na’a dzd’, tu’ nazuaj lu
guichi l&’ayi, rnna: “Gutia’né’ uyu bd’cu’ zxila’, ate’ ilasilasiba’ bod’cu’ zxila’
na’.” 28 Todi ubana’ lu yol-la’ guti, tseja’ luyu Galilea zi’al6 ca lib{’ili".

29N{’ird Pedro gudxé’ Jesus, rnné”:

—Sal-la’ yugu'té’ ilaca chopa ladxi'gaquié’, en ulu’cd’ané’ Li’, biti’ ca’ gaca
chopa lddxa’aneda’.

30Jesus gudxé’ 1€, rnné”:

—Le ndcaté rea’ 1i’, la’ dz&’ niso, si’ cddxiloba’ bora le buropi luzui, tsonna
luzui innd’ biti’ ninbéu neda’.

31N1'ir6 Pedro buzétjé’ Dios, rnné’:

—Sal-1a’ gatilentea’ Li’ tsozx0n, biti’ ca’ innia’ biti’ nunbé’a Li’.

Lésca’ cani gulanné’ yugu'té’.

Jests rulidzé’ Dios la’ yéla Getsemani
(Mt. 26:36-46; Lc. 22:39-46)

32 N{'ir6 Jesus, en bonni’ dd’gaquié’ L€’ bila’dxiné’ la’ yéla Getsemani, ate’
Jesus gudxé’ 1égaqui€’, rnné’:

—Guli’c®’ ni, tsanni tseja’ neda’, tséjlidza’-né’ Dios.

33 Jesus guché’é Pedro, en Jacobo, en Juan, ate’ gusi lahué’ ridzébiné’, en
risébiladx€’é. 34 Gudxé’ 1égaqui€’, rnné’:

—Huati caza’ lu yol-la’ risébi ladxi’. Guli’céz ni,